Ekakanipata-atthakatha: 1 - 1416

Namo tassa bhagavato arahato sammasambuddhassa

Anguttaranikaye

Ekakanipata-atthakatha

Gantharambhakatha

“Karunasitalahadayam (1.0001), pannapajjotavinatamohatamam:;
sanaramaralokagarum, vande sugatam gativimuttam.
“Buddhopi buddhabhavam, bhavetva ceva sacchikatva ca;
yam upagato gatamalam, vande tamanuttaram dhammam.
“Sugatassa orasanam, puttanam marasenamathananam;
atthannampi samiham, sirasa vande ariyasangham.

“Iti me pasannamatino, ratanattayavandanamayam punnam;
yam suvihatantarayo, hutva tassanubhavena.
“Ekakadukadipatimanditassa anguttaragamavarassa;
dhammakathikapungavanam, vicittapatibhanajananassa.
“Atthappakasanattham, atthakatha adito vasisatehi;

pancahi ya sangita, anusangita ca pacchapi.

“Sihaladipam pana abhatatha vasina mahamahindena;
thapita sihalabhasaya, dipavasinamatthaya.

“Apanetvana (1.0002) tatoham, sithalabhasam manoramam bhasam;
tantinayanucchavikam, aropento vigatadosam.

“Samayam avilomento, theranam theravamsadipanam;
sunipunavinicchayanam, mahavihare nivasinam.

“Hitva punappunagatamattham, attham pakasayissami;
sujanassa ca tutthattham, ciratthitatthanca dhammassa.
“Savatthipabhltinam, nagaranam vannana kata hetth3;
dighassa majjhimassa ca, ya me attham vadantena.
“Vittharavasena sudam, vatthlni ca tattha yani vuttani;
tesampi na idha bhiyyo, vittharakatham karissami.
“Suttanam pana attha, na vina vatthihi ye pakasanti;

tesam pakasanattham, vatthinipi dassayissami.

“Silakatha dhutadhamma, kammatthanani ceva sabbani;
cariyavidhanasahito, jhanasamapattivittharo.

“Sabba ca abhinnayo, pannasankalananicchayo ceva;



khandhadhatayatanindriyani, ariyani ceva cattari.

“Saccani paccayakaradesana suparisuddhanipunanaya;
avimuttatantimagga, vipassanabhavana ceva.

“Iti pana sabbam yasma, visuddhimagge maya suparisuddham.
vuttam tasma bhiyyo, na tam idha vicarayissami.

“Majjhe visuddhimaggo, esa catunnampi agamananhi.

thatva pakasayissati, tattha yathabhasitamattham.

“lcceva kato tasma, tampi gahetvana saddhimetaya;
atthakathaya vijanatha, anguttaranissitam atthan”ti.

Samkhepakatha

1. Rupadivaggavannana

Tattha (1.0003) anguttaragamo nama ekakanipato dukanipato tikanipato catu-
kkanipato pancakanipato chakkanipato sattakanipato atthakanipato navakanipato
dasakanipato ekadasakanipatoti ekadasa nipata honti. Suttato-

“Nava suttasahassani, panca suttasatani ca;
sattapannasa suttani, honti anguttaragame”.

Tassa nipatesu ekakanipato adi, suttesu cittapariyadanasuttam. Tassapi “evam
me sutan’ti-adikam ayasmata anandena pathamamahasangitikale vuttam nidana-
madi. Sa panesa pathamamahasangiti sumangalavilasiniya dighanikayatthaka-
thaya adimhi vittharita, tasma sa tattha vittharitanayeneva veditabba.

Nidanavannana

1. Yam panetam “evam me sutan”ti-adikam nidanam, tattha evanti nipatapadam,
meti-adini namapadani. Savatthiyam viharatiti ettha viti upasaggapadam, haratiti
akhyatapadanti imina tava nayena padavibhago veditabbo.

Atthato pana evamsaddo tava upamiupadesa-sampahamsana-garahanavaca-
na-sampatiggahakaranidassanavadharanadi-anekatthappabhedo. Tatha hesa
“evam jatena maccena, kattabbam kusalam bahun’ti evamadisu (dha. pa. 53) upa-
mayam agato. "Evam te abhikkamitabbam, evam te patikkamitabban”ti-adisu (a.
ni. 4.122) upadese. "Evametam bhagava, evametam sugata’ti-adisu (a. ni. 3.66)
sampahamsane. “Evamevam panayam vasali yasmim va tasmim va tassa munda-
kassa samanakassa vannam bhasati'ti-adisu (sam. ni. 1.187) garahane. "Evam,
bhanteti kho te bhikkhG bhagavato paccassosun’ti-adisu (ma. ni. 1.1) vacanasa-
mpatiggahe. "Evam byakho aham, bhante, bhagavata dhammam desitam ajana-
mi ti-adisu (ma. ni. 1.398) akare. “Ehi tvam, manavaka, yena samano anando
tenupasankama; upasankamitva mama (1.0004) vacanena samanam anandam
appabadham appatankam lahutthanam balam phasuviharam puccha- ‘subho



manavo todeyyaputto bhavantam anandam appabadham ...pe... phasuviharam
pucchati’'ti, evanca vadehi “sadhu kira bhavam anando yena subhassa mana-
vassa todeyyaputtassa nivesanam, tenupasankamatu anukampam upadaya’ti-a-
disu (di. ni. 1.445) nidassane. “Tam kim mannatha, kalama, ime dhamma kusala
va akusala vati? Akusala, bhante. Savajja va anavajja vati? Savajja, bhante. Vinnu-
garahita va vinnuppasattha vati? Vinnugarahita, bhante. Samatta samadinna ahi-
taya dukkhaya samvattanti no va, katham vo ettha hotiti? Samatta, bhante, sama-
dinna ahitaya dukkhaya samvattanti, evam no ettha hoti ti-adisu (a. ni. 3.66) ava-
dharane. Svayamidha akaranidassanavadharanesu datthabbo.

Tattha akaratthena evamsaddena etamattham dipeti- nananayanipunam aneka-
jjnasayasamutthanam atthabyanjanasampannam vividhapatihariyam dhammattha-
desanapativedhagambhiram sabbasattanam sakasakabhasanurtpato sotapatha-
magacchantam tassa bhagavato vacanam sabbappakarena ko samattho vinnatum,
sabbathamena pana sotukamatam janetvapi evam me sutam, mayapi ekenaka-
rena sutanti.

Nidassanatthena “naham sayambhil, na maya idam sacchikatan”ti attanam
parimocento “evam me sutam, mayapi evam sutan’ti idani vattabbam sakalam
suttam nidasseti.

Avadharanatthena “etadaggam, bhikkhave, mama savakanam bhikkhTGnam
bahussutanam yadidam anando, satimantanam, gatimantanam, dhitimantanam,
upatthakanam yadidam anando’ti (a. ni. 1.219, 223) evam bhagavata, “ayasma
anando atthakusalo dhammakusalo byanjanakusalo niruttikusalo pubbaparakusa-
lo”ti (a. ni. 5.169) evam dhammasenapatind ca pasatthabhavanuripam attano
dharanabalam dassento sattanam sotukamatam janeti “evam me sutam, tanca
kho atthato va byanjanato va aninamanadhikam, evameva, na annatha datthabba-
n’ti.

Mesaddo (1.0005) tisu atthesu dissati. Tatha hissa “gathabhigitam me abhojane-
yyan’ti-adisu (su. ni. 81; sam. ni. 1.194) mayati attho. “Sadhu me, bhante,
bhagava samkhittena dhammam desetld’ti-adisu (sam. ni. 4.88) mayhanti attho.
“Dhammadayada me, bhikkhave, bhavatha’ti-adisu (ma. ni. 1.29) mamati attho.
Idha pana “maya sutan’ti ca, “mama sutan’ti ca atthadvaye yujjati.

Sutanti ayam sutasaddo sa-upasaggo ca anupasaggo ca gamana-vissuta-kili-
nna-upacitanuyoga-sotavinneyya-sotadvaranusaravinnatadi-anekatthappabhedo.
Tatha hissa- “senaya pasuto’ti-adisu gacchantoti attho. “Sutadhammassa passa-
to”ti-adisu (uda. 11) vissutadhammassati attho. “Avassuta avassutassa’ti-adisu
(paci. 657) kilinnakilinnassati attho. “Tumhehi punnam pasutam anappakan’ti-a-
disu (khu. pa. 7-12) upacitanti attho. “Ye jhanappasuta dhira”ti-adisu (dha. pa. 181)
jhananuyuttati attho. “Dittham sutam mutan’ti-adisu (ma. ni. 1.241) sotavinne-
yyanti attho. “Sutadharo sutasannicayo’ti-adisu (ma. ni. 1.339) sotadvaranusara-
vinnatadharoti attho. |dha panassa sotadvaranusarena upadharitanti va upadhara-
nanti vati attho. Me-saddassa hi mayati atthe sati “evam maya sutam sotadvaranu-
sarena upadharitan’ti yujjati. Mamati atthe sati “evam mama sutam sotadvaranu-



sarena upadharanan”ti yujjati.

Evametesu tisu padesu evanti sotavinnanadivinnanakiccanidassanam. Meti
vuttavinnanasamangipuggalanidassanam. Sutanti assavanabhavapatikkhepato
anunadhikaviparitaggahananidassanam. Tatha evanti tassa sotadvaranusarena
pavattaya vinnanavithiya nanappakarena arammane pavattabhavappakasanam.
Meti attappakasanam. Sutanti dhammappakasanam. Ayanhettha sankhepo-
“nanappakarena arammane pavattaya vinnanavithiya maya na annam katam,
idam pana katam, ayam dhammo suto’ti.

Tatha evanti niddisitabbappakasanam. Meti



puggalappakasanam. Sutanti puggalakiccappakasanam. ldam vuttam hoti- yam
suttam niddisissami, tam maya evam sutanti.

Tatha (1.0006) evanti yassa cittasantanassa nanakarappavattiya nanatthabya-
Nnjanaggahanam hoti, tassa nanakaraniddeso. Evanti hi ayam akarapannatti. Meti
kattuniddeso. Sutanti visayaniddeso. Ettavata nanakarappavattena cittasanta-
nena tamsamangino kattu visaye gahanasannitthanam katam hoti.

Atha va evanti puggalakiccaniddeso. Sutanti vinnanakiccaniddeso. Meti ubhaya-
kiccayuttapuggalaniddeso. Ayam panettha sankhepo- maya savanakiccavinnana-
samangina puggalena vinnanavasena laddhasavanakiccavoharena sutanti.

Tattha evanti ca meti ca saccikatthaparamatthavasena avijjamanapannatti.
Kinhettha tam paramatthato atthi, yam evanti va meti va niddesam labhetha.
Sutanti vijjamanapannatti. Yanhitam ettha sotena upaladdham, tam paramatthato
vijamananti. Tatha evanti ca meti catam tam upadaya vattabbato upadapannatti.
Sutanti ditthadini upanidhaya vattabbato upanidhapannatti.

Ettha ca evanti vacanena asammoham dipeti. Na hi sammiulho nanappakarapa-
tivedhasamattho hoti. Sutanti vacanena sutassa asammosam dipeti. Yassa hi
sutam sammuttham hoti, na so kalantarena maya sutanti patijanati. Iccassa asa-
mmohena pannasiddhi, asammosena pana satisiddhi. Tattha pannapubbanga-
maya satiya byanjanavadharanasamatthata, satipubbangamaya pannaya atthapa-
tivedhasamatthata. Tadubhayasamatthatayogena atthabyanjanasampannassa
dhammakosassa anupalanasamatthato dhammabhandagarikattasiddhi.

Aparo nayo- evanti vacanena yoniso manasikaram dipeti, ayoniso manasika-
roto hi nanappakarapativedhabhavato. Sutanti vacanena avikkhepam dipeti,
vikkhittacittassa savanabhavato. Tatha hi vikkhittacitto puggalo sabbasampattiya
vuccamanopi ‘na maya sutam, puna bhanatha’ti bhanati. Yoniso manasikarena
cettha attasammapanidhim pubbe ca katapunnatam sadheti samma appanihita-
ttassa pubbe akatapunnassa va tadabhavato. Tatha avikkhepena saddhammassa-
vanam sappurisipanissayanca (1.0007) sadheti. Na hi vikkhittacitto sotum
sakkoti, na ca sappurise anupassayamanassa savanam atthiti.

Aparo nayo- yasma “evanti yassa cittasantanassa nanakarappavattiya nana-
tthabyanjanaggahanam hoti, tassa nanakaraniddeso’ti vuttam. So ca evam
bhaddako akaro na samma appanihitattano pubbe akatapunnassa va hoti, tasma
evanti imina bhaddakenakarena pacchimacakkadvayasampattimattano dipeti.
Sutanti savanayogena purimacakkadvayasampattim. Na hi appatiripadese
vasato sappuristipanissayavirahitassa va savanam atthi. Iccassa pacchimacakka-
dvayasiddhiya asayasuddhi siddha hoti, purimacakkadvayasiddhiya payoga-
suddhi. Taya ca asayasuddhiya adhigamabyattisiddhi, payogasuddhiya agama-
byattisiddhi. Iti payogasayasuddhassa agamadhigamasampannassa vacanam
arunuggam viya suriyassa udayato, yoniso manasikaro viya ca kusalakammassa,
arahati bhagavato vacanassa pubbangamam bhavitunti thane nidanam thapento
evam me sutanti-adimaha.

Aparo nayo- evanti imina nanappakarapativedhadipakena vacanena attano



atthapatibhanapatisambhidasampattisabbhavam dipeti. Sutanti imina sotabbabhe-
dapativedhadipakena vacanena dhammaniruttipatisambhidasampattisabbhavam.
Evanti ca idam yoniso manasikaradipakavacanam bhasamano “ete maya
dhamma manasa anupekkhita ditthiya suppatividdha’ti dipeti. Sutanti idam sava-
nayogadipakavacanam bhasamano “bahili maya dhamma suta dhata vacasa pari-
cita’ti dipeti. Tadubhayenapi atthabyanjanapariplrim dipento savane adaram
janeti. Atthabyanjanaparipunnam hi dhammam adarena assunanto mahata hita
paribahiro hotiti adaram janetva sakkaccam dhammo sotabboti.

Evam me sutantiimina pana sakalena vacanena ayasma anando tathagatappa-
veditam dhammam attano adahanto asappurisabhimim atikkamati, savakattam
patijananto sappurisabhumim okkamati. Tatha asaddhamma cittam vutthapeti,
saddhamme cittam patitthapeti. “Kevalam sutamevetam maya, tasseva pana
bhagavato vacanan’ti dipento attanam parimoceti (1.0008), sattharam apadisati,
jinavacanam appeti, dhammanettim patitthapeti.

Apica “evam me sutan’ti attana uppaditabhavam appatijananto purimavacanam
vivaranto “sammukha patiggahitamidam maya tassa bhagavato catuvesarajjavisa-
radassa dasabaladharassa asabhatthanatthayino sihanadanadino sabbasattutta-
massa dhammissarassa dhammarajassa dhammadhipatino dhammadipassa
dhammasaranassa saddhammavaracakkavattino sammasambuddhassa vacanam,
na ettha atthe va dhamme va pade va byanjane va kankha va vimati va kattabba”-
ti sabbadevamanussanam imasmim dhamme assaddhiyam vinaseti, saddhasa-
mpadam uppadeti. Tenetam vuccati-

“Vinasayati assaddham, saddham vaddheti sasane;
evam me sutamiccevam, vadam gotamasavakoti.

Ekanti gananaparicchedaniddeso. Samayanti paricchinnaniddeso. Ekam sama-
yanti aniyamitaparidipanam. Tattha samayasaddo-

“Samavaye khane kale, samihe hetuditthisu;
patilabhe pahane ca, pativedhe ca dissati’.

Tatha hissa “appeva nama svepi upasankameyyama kalanca samayanca upa-
daya’ti evamadisu (di. ni. 1.447) samavayo attho. “Ekova kho, bhikkhave, khano
ca samayo ca brahmacariyavasaya'ti-adisu (a. ni. 8.29) khano. “Unhasamayo
parilahasamayo’ti-adisu (paci. 358) kalo. “Mahasamayo pavanasmin”ti-adisu (di.
ni. 2.332) samiho. “"Samayopi kho te bhaddali appatividdho ahosi, bhagava kho
savatthiyam viharati, bhagavapi mam janissati ‘bhaddali nama bhikkhu satthu
sasane sikkhaya apariptrakari'ti, ayampi kho te, bhaddali, samayo appatividdho
ahosi’ti-adisu (ma. ni. 2.135) hetu. “Tena kho pana samayena uggahamano pari-
bbajako samanamundikaputto samayappavadake tindukacire ekasalake malli-
kaya arame pativasati'ti-adisu (ma. ni. 2.260) ditthi.

“Ditthe (1.0009) dhamme ca yo attho, yo cattho samparayiko;

atthabhisamaya dhiro, panditoti pavuccati ti.-
Adisu (sam. ni. 1.129) patilabho. “Samma manabhisamaya antamakasi dukkha-
ssa’ti-adisu (ma. ni. 1.28) pahanam. “Dukkhassa pilanattho sankhatattho santa-



pattho viparinamattho abhisamayattho’ti-adisu (pati. ma. 2.8) pativedho. Idha
panassa kalo attho. Tena samvacchara-utu-masa-addhamasa-ratti-diva-pubba-
nha-majjhanhika-sayanha-pathama-majjhima- pacchimayama-muhuttadisu kala-
ppabhedabhiitesu samayesu ekam samayanti dipeti.

Tattha kincapi etesu samvaccharadisu yam yam suttam yamhi yamhi samva-
cchare utumhi mase pakkhe rattibhage divasabhage va vuttam, sabbam tam
therassa suviditam suvavatthapitam pannaya. Yasma pana “evam me sutam asu-
kasamvacchare asuka-utumhi asukamase asukapakkhe asukarattibhage asuka-
divasabhage va’ti evam vutte na sakka sukhena dharetum va uddisitum va uddisa-
petum va, bahu ca vattabbam hoti, tasma ekeneva padena tamattham samodha-
netva “ekam samayan’ti aha.

Ye va ime gabbhokkantisamayo jatisamayo samvegasamayo abhinikkhamana-
samayo dukkarakarikasamayo maravijayasamayo abhisambodhisamayo dittha-
dhammasukhaviharasamayo desanasamayo parinibbanasamayoti evamadayo
bhagavato devamanussesu ativiya suppakasa anekakalappabheda eva samaya,
tesu samayesu desanasamayasankhatam ekam samayanti dipeti. Yo cayam
nanakarunakiccasamayesu karunakiccasamayo, attahitaparahita-patipattisama-
yesu parahita-patipattisamayo, sannipatitanam karaniyadvayasamayesu dhammi-
kathasamayo, desanapatipattisamayesu desanasamayo, tesupi samayesu anna-
taram sandhaya “ekam samayan”ti aha.

Kasma panettha yatha abhidhamme “yasmim samaye kamavacaran’ti ca, ito
annesu ca suttapadesu “yasmim samaye, bhikkhave, bhikkhu vivicceva kamehi’ti
ca bhummavacanena niddeso kato, vinaye ca “tena samayena buddho (1.0010)
bhagava’ti karanavacanena niddeso kato, tathd akatva “ekam samayan’ti upayo-
gavacanena niddeso katoti. Tattha tatha, idha ca annatha atthasambhavato.
Tattha hi abhidhamme ito annesu suttapadesu ca adhikaranattho bhavenabhava-
lakkhanattho ca sambhavati. Adhikaranam hi kalattho samudhattho ca samayo,
tattha vuttanam phassadidhammanam khanasamavayahetusankhatassa ca sama-
yassa bhavena tesam bhavo Ilakkhiyati, tasma tadatthajotanattham tattha
bhummavacanena niddeso kato.

Vinaye ca hetu-attho karanattho ca sambhavati. Yo hi so sikkhapadapannattisa-
mayo sariputtadihipi dubbinneyyo, tena samayena hetubhilitena karanabhiitena
ca sikkhapadani pannapayanto sikkhapadapannattihnetunca apekkhamano
bhagava tattha tattha vihasi. Tasma tadatthajotanattham tattha karanavacanena
niddeso kato.

Idha pana annasminca evamjatike accantasamyogattho sambhavati. Yanhi
samayam bhagava imam annam va suttantam desesi, accantameva tam
samayam karunaviharena vihasi. Tasma tadatthajotanattham idha upayogavaca-
naniddeso katoti. Tenetam vuccati-

“Tam tam atthamapekkhitva, bhummena karanena ca;
annatra samayo vutto, upayogena so idha’ti.
Porana pana vannayanti- “tasmim samaye”ti va “tena samayena’ti va “ekam



samayan’ti va abhilapamattabhedo esa, sabbattha bhummamevatthoti. Tasma
“ekam samayan”ti vuttepi “ekasmim samaye”ti attho veditabbo.
Bhagavati garu. Garunhi loke “bhagava’ti vadanti. Ayanca sabbagunavisittha-
taya sabbasattanam garu, tasma “bhagava’ti veditabbo. Poranehipi vuttam-
“Bhagavati vacanam settham, bhagavati vacanamuttamam;
garu garavayutto so, bhagava tena vuccati ti.
Apica (1.0011)-
“Bhagyava bhaggava yutto, bhagehi ca vibhattava;
bhattava vantagamano, bhavesu bhagava tato”ti.-
Imissapi gathaya vasenassa padassa vittharato attho veditabbo. So ca visuddhi-
magge (visuddhi. 1.142, 144) buddhanussatiniddese vuttoyeva.
Ettavata cettha evam me sutanti vacanena yathasutam dhammam dassento
bhagavato dhammasariram paccakkham karotii Tena “na idam atikkantasa-
tthukam pavacanam, ayam vo sattha’ti satthu adassanena



ukkanthitam janam samassaseti. Ekam samayam bhagavati vacanena tasmim

samaye bhagavato avijjamanabhavam dassento ripakayaparinibbanam sadheti.

Tena “evamvidhassa nama ariyadhammassa desako dasabaladharo vajirasa-
nghatasamanakayo sopi bhagava parinibbuto, kena annena jivite asa janeta-
bba’ti jivitamadamattam janam samvejeti, saddhamme cassa ussaham janeti.

Evanti ca bhananto desanasampattim niddisati. Me sutanti savakasampattim. Ekam
samayanti kalasampattim. Bhagavati desakasampattim.

Savatthiyanti evamnamake nagare. Samipatthe cetam bhummavacanam. Vihara-
titi avisesena iriyapathadibbabrahma-ariyaviharesu annataraviharasamangiparidi-
panametam. Idha pana thanagamananisajjasayanappabhedesu iriyapathesu
annatara-iriyapathasamayogaparidipanam, tena thitopi gacchantopi nisinnopi
sayanopi bhagava viharaticceva veditabbo. So hi ekam iriyapathabadhanam
annena iriyapathena vicchinditva aparipatantam attabhavam harati pavatteti,
tasma “viharati’ti vuccati.

Jetavaneti jetassa rajakumarassa vane. Tanhitena ropitam samvaddhitam pari-
palitam, so cassa sami ahosi, tasma jetavananti sankham gatam, tasmim jetavane.
Anathapindikassa arameti anathapindikena gahapatind catupannasahirannakoti-
pariccagena buddhappamukhassa bhikkhusanghassa niyyatitatta anathapindika-
ssati sankham gate arame (1.0012). Ayamettha sankhepo, vittharo pana papanca-
studaniya majjhimatthakathaya sabbasavasuttavannanayam (ma. ni. attha. 1.14
adayo) vutto.

Tattha siya- yaditava bhagava savatthiyam viharati, “jetavane”ti na vattabbam.
Atha tattha viharati, “savatthiyan”ti na vattabbam. Na hi sakka ubhayattha ekam
samayam viharitunti. Na kho panetam evam datthabbam. Nanu avocumha “sami-
patthe bhummavacanan’ti. Tasma yatha gangayamunadinam samipe goytthani
carantani “gangaya caranti, yamunaya caranti ti vuccanti, evamidhapi yadidam
savatthiya samipe jetavanam, tattha viharanto vuccati “savatthiyam viharati jetava-
ne’ti. Gocaragamanidassanattham hissa savatthivacanam, pabbajitanurtipaniva-
sanatthananidassanattham sesavacanam.

Tattha savatthivacanena ayasma anando bhagavato gahatthanuggahakaranam
dasseti, jetavanadikittanena pabbajitanuggahakaranam. Tatha purimena paccaya-
ggahanato attakilamathanuyogavivajjanam, pacchimena vatthukamappahanato
kamasukhallikanuyogavivajjanipayadassanam. Purimena ca dhammadesanabhi-
yogam, pacchimena vivekadhimuttim. Purimena karunaya upagamanam, pacchi-
mena pannaya apagamanam. Purimena sattanam hitasukhanipphadanadhimu-
ttitam, pacchimena parahitasukhakarane nirupalepatam. Purimena dhammikasu-
khapariccaganimittaphasuviharam, pacchimena uttarimanussadhammanuyogani-
mittam. Purimena manussanam upakarabahulatam, pacchimena devatanam.
Purimena loke jatassa loke samvaddhabhavam, pacchimena lokena anupalittatam.
Purimena “ekapuggalo, bhikkhave, loke uppajjamano uppajjati bahujanahitaya
bahujanasukhaya lokanukampaya atthaya hitaya sukhaya devamanussanam.
Katamo ekapuggalo? Tathagato araham sammasambuddho’ti (a. ni. 1.170) vaca-



nato yadattham bhagava uppanno, tadatthaparinipphadanam, pacchimena yattha
uppanno, tadanurtpaviharam. Bhagava hi pathamam lumbinivane, dutiyam bodhi-
mandeti lokiyalokuttaraya uppattiya vaneyeva uppanno. Tenassa vaneyeva
viharam dassetiti evamadina nayenettha atthayojana veditabba.

Tatrati desakalaparidipanam. Tanhi yam samayam viharati, tatra samaye.
Yasminca arame viharati, tatra arameti dipeti. Bhasitabbayutte (1.0013) va desa-
kale dipeti. Na hi bhagava ayutte dese va kale va dhammam bhasati. “Akalo kho
tava, bahiya’ti-adi (uda. 10) cettha sadhakam. Khoti padaplranamatte avadha-
rane adikalatthe va nipato. Bhagavati lokagarudipanam. Bhikkhuti kathasavanayu-
ttapuggalavacanam. Api cettha “bhikkhakoti bhikkhu, bhikkhacariyam ajjhupaga-
toti bhikkhd”ti-adina (para. 45; vibha. 511) nayena vacanattho veditabbo. Amante-
siti alapi abhasi sambodhesiti ayamettha attho. Annatra pana napanepi hoti.
Yathaha- “amantayami vo, bhikkhave, pativedayami vo, bhikkhave”ti. Pakkosa-
nepi. Yathaha- “ehi tvam, bhikkhu, mama vacanena sariputtam amantehi’ti (a. ni.
9.11; sam. ni. 2.32).

Bhikkhavoti amantanakaraparidipanam. Tanca bhikkhanasilatadigunayogasi-
ddhatta vuttam. Bhikkhanasilatagunayuttopi hi bhikkhu, bhikkhanadhammataguna-
yuttopi bhikkhu, bhikkhane sadhukaritagunayuttopiti saddavidi mannanti. Tena ca
nesam bhikkhanasilatadigunayogasiddhena vacanena hinadhikajanasevitam
vuttim pakasento uddhatadinabhavaniggaham karoti. Bhikkhavoti imina karunavi-
ppharasommahadayanayananipatapubbangamena vacanena te attano mukha-
bhimukhe karoti. Teneva ca kathetukamyatadipakena vacanena tesam sotuka-
myatam janeti. Teneva ca sambodhanatthena sadhukam savanamanasikarepi te
niyojeti. Sadhukam savanamanasikarayatta hi sasanasampatti.

Aparesupi devamanussesu vijjamanesu kasma bhikkhtiyeva amantesiti ce?
Jetthasetthasannasadasannihitabhavato. Sabbaparisasadharana hi bhagavato
dhammadesana. Parisaya ca jettha bhikkhtu pathamuppannatta, settha anagariya-
bhavam adim katva satthucariyanuvidhayakatta sakalasasanapatiggahakatta ca.
Asanna te tattha nisinnesu satthusantikatta. Sadasannihita satthusantikavacara-
ttati. Apica te dhammadesanaya bhajanam yathanusittham patipattisabbhavato-
tipi te eva amantesi.

Kimattham (1.0014) pana bhagava dhammam desento pathamam bhikkht ama-
ntesi, na dhammameva desesiti? Satijananattham. BhikkhT hi annam cintentapi
vikkhittacittapi dhammam paccavekkhantapi kammatthanam manasikarontapi
nisinna honti, te anamantetva dhamme desiyamane “ayam desana kimnidana
kimpaccaya katamaya atthuppattiya desita’ti sallakkhetum asakkonta duggahitam
va ganheyyum, na va ganheyyum. Tena nesam satijananattham bhagava
pathamam amantetva paccha dhammam deseti.

Bhadanteti garavavacanametam, satthu pativacanadanam va. Api cettha
“bhikkhavo”ti vadamano bhagava te bhikkhiT alapati. “Bhadante”ti vadamana te
bhagavantam paccalapanti. Tathd “"bhikkhavo”ti bhagava adimhi bhasati, “bhada-
nte’ti te paccabhasanti. “Bhikkhavo’ti pativacanam dapeti, “bhadante’ti pativa-



canam denti. Te bhikkhuti ye bhagava amantesi, te. Bhagavato paccassosunti
bhagavato amantanam pati-assosum, abhimukha hutva sunimsu sampaticchimsu
patiggahesunti attho. Bhagava etadavocati bhagava etam idani vattabbam
sakalam suttam avoca. Ettavata ca yam ayasmata anandena imassa suttassa
sukhavagahanattham kaladesadesakaparisapadesapatimanditam nidanam
bhasitam, tassa atthavannana samattati.

Rupadivannana

Idani naham, bhikkhave, annam ekariipampi samanupassamiti-adina nayena
bhagavata nikkhittassa suttassa vannanaya okaso anuppatto, sa panesa suttava-
nnana yasma suttanikkhepam vicaretvava vuccamana pakata hoti, tasma suttani-
kkhepavicarana tava veditabba. Cattaro hi suttanikkhepa attajjhasayo parajjha-
sayo pucchavasiko atthuppattikoti. Tattha yani suttani bhagava parehi anajjhittho
kevalam attano ajjhasayeneva kathesi, seyyathidam- akankheyyasuttam vatthasu-
ttanti evamadini, tesam attajjnasayo nikkhepo. Yani pana “paripakka kho rahu-
lassa vimuttiparipacaniya dhamma, yamnunaham rahulam uttari asavanam khaye
vineyyan’ti (sam. ni. 4.121; ma. ni. 3.416) evam paresam ajjhasayam khantim
manam abhinitharam bujjhanabhavanca oloketva parajjhasayavasena kathitani,
seyyathidam- rahulovadasuttam (1.0015) dhammacakkappavattananti evamadini,
tesam parajjhasayo nikkhepo. Bhagavantam pana upasankamitva te te devama-
nussa tatha tatha panham pucchanti. Evam putthena bhagavata yani kathitani
devatasamyuttabojjhangasamyuttadini, tesam pucchavasiko nikkhepo. Yani pana
uppannam karanam paticca kathitani dhammadayadasuttaputtamamstpamadini,
tesam atthuppattiko nikkhepo. Evamimesu catisu nikkhepesu imassa suttassa
parajjhasayo nikkhepo. Parajjhasayavasena hetam nikkhittam. Kesam ajjhasaye-
nati? Rupagarukanam purisanam.

Tattha naham, bhikkhaveti-adisu nakaro patisedhattho. Ahanti attanam niddi-
sati. Bhikkhaveti bhikkhi alapati. ARRanti idani vattabba itthirGpato annam. Ekari-
pampiti ekampi ripam. Samanupassamiti dve samanupassana nanasamanupa-
ssana ca ditthisamanupassana ca. Tattha “aniccato samanupassati, no niccato’ti
(pati. ma. 3.35) ayam RNanasamanupassana nama. “Ripam attato samanupassati -
ti-adika (pati. ma. 1.130) pana ditthisamanupassana nama. Tasu idha nanasama-
nupassana adhippeta. Imassa pana padassa nakarena sambandho veditabbo.
Idam hi vuttam hoti- aham, bhikkhave, sabbannutannanena olokentopi annam eka-
rUpampi na samanupassamiti. Yam evam purisassa cittam pariyadaya titthatiti
yam rupam rupagarukassa purisassa catubhtimakakusalacittam pariyadiyitva
ganhitva khepetva titthati. “Sabbam hatthikayam pariyadiyitva’ti-adisu (sam. ni. 1.
126) hi gahanam pariyadanam nama. “Aniccasanna, bhikkhave, bhavita bahuli-
kata sabbam kamaragam pariyadiyati'ti-adisu (sam. ni. 3.102) khepanam. Idha
ubhayampi vattati. Tattha idam rupam catubhtmakakusalacittam ganhantam na
niluppalakalapam puriso viya hatthena ganhati, napi khepayamanam aggi viya



uddhane udakam santapetva khepeti. Uppattincassa nivarayamanameva catubh-
makampi kusalacittam ganhati ceva khepeti cati veditabbam. Tena vuttam- “puri-
sassa cittam pariyadaya titthati ti.

Yathayidanti yatha idam. ItthirGpanti itthiya ripam. Tattha “kinca, bhikkhave,
rupam vadetha? Ruppatiti kho, bhikkhave, tasma rupanti vuccati. Kena ruppati?
Sitenapi ruppati unhenapi ruppati’ti (sam. ni. 3.79) suttanusarena riipassa (1.0016)
vacanattho ceva samannalakkhananca veditabbam. Ayam pana rilpasaddo
khandhabhavanimittapaccayasariravannasanthanadisu anekesu atthesu vattati.
Ayanhi “yam kinci rGpam atitanagatapaccuppannan’ti (vibha. 2; mahava. 22)
ettha rGpakkhandhe vattati. “"RUplUpapattiya maggam bhaveti'ti (dha. sa. 161;
vibha. 624) ettha rlipabhave. "Ajjhattam arlGpasanni bahiddha rlpani passati ti
(dha. sa. 204-232 adayo) ettha kasinanimitte. “Sarlpa, bhikkhave, uppajjanti
papaka akusala dhamma no arltpa’ti (a. ni. 2.83) ettha paccaye. “Akaso parivarito
ripanteva sankham gacchati’ti (ma. ni. 1.306) ettha sarire. “Cakkhunca paticca
ripe ca uppajjati cakkhuvinnanan’ti (ma. ni. 1.400; 3.421) ettha vanne. “"Ripappa-
mano rlpappasanno’ti (a. ni. 4.65) ettha santhane. Adisaddena “piyarlGpam sata-
rGpam, arasarlipo’ti-adinipi sanganhitabbani. Idha panesa itthiya catusamutthane
rGpayatanasankhate vanne vattati. Apica yo koci itthiya nivatthanivasanassa va
alankarassa va gandhavannakadinam va pilandhanamaladinam vati kayappati-
baddho ca vanno purisassa cakkhuvinnanassa arammanam hutva upakappati,
sabbametam itthirGpanteva veditabbam. Itthirupam, bhikkhave, purisassa cittam
pariyadaya titthatiti idam purimasseva dalhikaranattham vuttam. Purimam va
“yathayidam, bhikkhave, itthiripan’ti evam opammavasena vuttam, idam pariyada-
nanubhavadassanavasena.

Tatridam itthiripassa pariyadananubhave vatthu- mahadathikanagaraja kira
cetiyagirimhi ambatthale mahathipam karapetva giribhandapujam nama katva
kalena kalam orodhaganaparivuto cetiyagirim gantva bhikkhusanghassa maha-
danam deti. Bahunam sannipatatthane nama na sabbesam sati supatthita hoti,
ranno ca damiladevi nama mahesi pathamavaye thita dassaniya pasadika.



Atheko cittatthero nama vuddhapabbajito asamvaraniyamena olokento tassa rupa-
rammane nimittam gahetva ummadappatto viya thitanisinnatthanesu “handa
damiladevi, handa damiladevi'ti vadanto (1.0017) vicarati. Tato patthaya cassa
daharasamanera ummattakacittattherotveva namam katva voharimsu. Atha sa
devi nacirasseva kalamakasi. Bhikkhusanghe sivathikadassanam gantva agate
daharasamanera tassa santikam gantvd evamahamsu- “bhante cittatthera, yassa-
tthaya tvam vilapasi, mayam tassa deviya sivathikadassanam gantva agata’ti.
Evam vuttepi assaddahanto “yassa va tassa va tumhe sivathikadassanatthaya
gata, mukham tumhakam dhimannan’ti. Ummattakavacanameva avoca. Evam
ummattakacittattherassa cittam pariyadaya atthasi idam itthirtpam.

Aparampi vatthu- saddhatissamaharaja kira ekadivasam orodhaganaparivuto
viharam agato. Eko daharo lohapasadadvarakotthake thatva asamvare thito ekam
itthim olokesi. Sapi gamanam pacchinditva tam olokesi. Ubhopi abbhantare utthi-
tena ragaggina dayhitva kalamakamsu. Evam itthirtpam daharassa cittam pariya-
daya titthati.

Aparampi vatthu- kalyaniyamahaviharato kireko daharo uddesatthaya kaladi-
ghavapigamadvaraviharam gantva nitthituddesakicco atthakamanam vacanam
aggahetva “gatatthane daharasamanerehi putthena gamassa nivitthakaro kathe-
tabbo bhavissati’ti game pindaya caranto visabhagarammane nimittam gahetva
attano vasanatthanam gato taya nivatthavattham sanjanitva “kaham, bhante, idam
laddhan”ti pucchanto tassa matabhavam natva “evarlipa nama itthi mam nissaya
mata”ti cintento anto-utthitena ragaggina dayhitva jivitakkhayam papuni. Evampi
idam itthirGpam purisassa cittam pariyadaya titthatiti veditabbam.

2. Dutiyadini saddagarukadinam asayavasena vuttani. Tesu itthisaddoti itthiya
cittasamutthano kathitagitavaditasaddo. Apica itthiya nivatthanivasanassapi ala-
nkatalankarassapi itthipayoganipphadito vinasankhapanavadisaddopi itthisaddo-
tveva veditabbo. Sabbopi heso purisassa cittam pariyadaya titthati.

Tattha (1.0018) suvannakakkatakasuvannamoradaharabhikkhu-adinam
vatthtini veditabbani. Pabbatantaram kira nissaya mahantam hatthinagakulam
vasati. Aviduratthane cassa mahaparibhogasaro atthi, tasmim kayupapanno suva-
nnakakkatako atthi. Sotam saram otinnotinne sandasena viya alehi pade gahetva
attano vasam netva mareti. Tassa otarapekkha hatthinaga ekam mahahatthim
jetthakam katva vicaranti. So ekadivasam tam hatthinagam ganhi. Thamasatisa-
mpanno hatthinago cintesi- “sacaham bhitaravam ravissami, sabbe yatharuciya
akilitva palayissanti’ti niccalova atthasi. Atha sabbesam uttinnabhavam natva
tena gahitabhavam attano bhariyam janapetum viravitva evamaha-

“Singimigo ayatacakkhunetto,

atthittaco varisayo alomo;

tenabhibhtto kapanam rudami,

ma heva mam panasamam jaheyya’ti. (ja. 1.3.49);

Sa tam sutva samikassa gahitabhavam natva tam tamha bhaya mocetum
hatthina ca kulirena ca saddhim sallapanti evamaha-



“Ayya na tam jahissami, kunjaram satthihayanam;
pathabya caturantaya, supplyo hosi me tuvam.
“Ye kulira samuddasmim, gangaya yamunaya ca;
tesam tvam varijo settho, munca rodantiya patin’ti. (ja. 1.3.50-51);

Kuliro saha itthisaddassavanena gahanam sithilamakasi. Atha hatthinago “aya-
mevetassa okaso’ti ekam padam gahitakareneva thapetva dutiyam ukkhipitva tam
pitthikapale akkamitva vicunnikam katva thokam akaddhitva tire khipi. Atha nam
sabbahatthino sannipatitva “amhakam veri'ti vicunnayimsu. Evam tava itthisaddo
suvannakakkatakassa cittam pariyadiyitva titthati.

Suvannamoropi (1.0019) himavantam anupavisitva mahantam pabbataga-
hanam nissaya vasanto niccakalam siuriyassa udayakale sturiyamandalam ullo-
ketva attano rakkham karonto evam vadati-

“Udetayam cakkhuma ekaraja,

harissavanno pathavippabhaso;

tam tam namassami harissavannam pathavippabhasam,
tayajja gutta viharemu divasam.

“Ye brahmana vedagi sabbadhamme,

te me namo te ca mam palayantu;

namatthu buddhanam namatthu bodhiya,

namo vimuttanam namo vimuttiya;

imam so parittam katva,

moro carati esana’ti. (ja. 1.2.17);

So divasam gocaram gahetva sayanhasamaye vasanatthanam pavisanto attha-

ngatam silriyamandalam oloketvapi imam gatham vadati-
“Apetayam cakkhuma ekaraja,
harissavanno pathavippabhaso;
tam tam namassami harissavannam pathavippabhasam,
tayajja gutta viharemu rattim.
“Ye brahmana vedagi sabbadhamme,
te me namo te ca mam palayantu;
namatthu buddhanam namatthu bodhiya,
namo vimuttanam namo vimuttiya;
imam so parittam katva,
moro vasamakappayi ti. (ja. 1.2.18);

Imina niyamena satta vassasatani vitinametva ekadivasam parittakammato
puretarameva morakukkutikdya saddam sutva parittakammam asaritva ranna
pesitassa luddakassa vasam upagato. Evam itthisaddo suvannamorassa cittam
pariyadiyitva titthatiti. Chatapabbatavasi daharo pana sudhamundakavasi daharo
ca itthisaddam sutva anayabyasanam pattati.

3. Tatiye (1.0020) itthigandhoti itthiya catusamutthanikam gandhayatanam.
Svayam itthiya sariragandho duggandho hoti, kayarulho pana agantuka-anulepa-
nadigandho idha adhippeto. Ekacca hi itthi assagandhini hoti, ekacca mendakaga-



ndhini, ekacca sedagandhini, ekacca sonitagandhini. Ekacco andhabalo evartpa-
yapi itthiya rajjateva. Cakkavattino pana itthiratanassa kayato candanagandho
vayati, mukhato ca uppalagandho. Ayam na sabbasam hoti, agantuka-anulepana-
digandhova idha adhippeto. Tiracchanagata pana hatthi-assagonadayo tiraccha-
nagatanam sajati-itthinam utugandhena yojanadviyojanatiyojanacatuyojanampi
gacchanti. Itthikaye gandho va hotu itthiya nivatthanivasana-anulittalepanapila-
ndhamaladigandho va, sabbopi itthigandhotveva veditabbo.

4. Catutthe itthirasoTi itthiya catusamutthanikam rasayatanam. Tipitakaculana-
gactlabhayatthera pana “svayam itthiya kimkarapatissavitadivasena savanaraso
ceva paribhogaraso ca, ayam itthiraso’ti vadanti. Kim tena? Yo panayam itthiya
otthamamsasammakkhanakheladirasopi, samikassa dinnayagubhattadinam
rasopi, sabbo so itthirasotveva veditabbo. Aneke hi satta attano matugamena
yamkinci sahattha dinnameva madhuranti gahetva anayabyasanam pattati.

5. Pancame itthiphotthabboti itthiya kayasamphasso, itthisarirarulhanam vattha-
lankaramaladinampi phasso itthiphotthabbotveva veditabbo. Sabbopesa puri-
sassa cittam pariyadiyati mahacetiyangane ganasajjhayam ganhantassa dahara-
bhikkhuno visabhagarammanaphasso viyati.

Iti sattha sattanam asayanusayavasena rlpadisu ekekam gahetva annam
idisam na passamiti aha. Yatha hi rupagarukassa purisassa itthirapam cittu-
ppadam gameti palibundhati bajjhapeti baddhapeti moheti sammoheti, na tatha
sesa saddadayo. Yatha ca saddadigarukanam saddadayo, na tatha rupadini ara-
mmanani. Ekaccassa ca rupadisu ekamevarammanam cittam pariyadiyati, eka-
ccassa dvepi tinipi cattaripi pancapi. Itiime (1.0021) panca suttanta pancagaruka-
vasena kathita, na pancagarukajatakavasena. Pancagarukajatakam pana sakkhi-
bhavatthaya aharitva kathetabbam. Tatra hi amanussehi kantaramajjhe kataya
apanadivicaranaya mahapurisassa pancasu sahayesu ripagaruko riparammane
bajjhitva anayabyasanam patto, saddadigaruka saddarammanadisu. Iti tam
sakkhibhavatthaya aharitva kathetabbam. Ime pana panca suttanta pancagaruka-
vaseneva kathita.

6. Yasma ca na kevalam purisayeva pancagaruka honti, itthiyopi hontiyeva,
tasma tasampi vasena puna panca suttante kathesi. Tesampi attho vuttanaye-
neva veditabbo. Vatthisupi pathamasutte lohapasadadvare thitam daharam olo-
ketva mataya rajorodhaya vatthu veditabbam. Tam hettha vittharitameva.

7. Dutiyasutte baranasiyam rudpupajivino matugamassa vatthu veditabbam.
Guttilavinavadako kirekissa itthiya sahassam pahini, sa tam uppandetva ganhitum
na icchi. So “karissamettha kattabban’ti sayanhakalasamanantare alankatapati-
yatto tassa gehassa abhimukhatthdne annasmim gehadvare nisinno vinaya
tantiyo same gune patitthapetva tantissarena gitassaram anatikkamanto gayi. Sa
itthi tassa gitasaddam sutva dvaranti sannaya “vivatavatapanena tassa santikam
gamissami ti akaseyeva jivitakkhayam patta.

8. Tatiyasutte cakkavattiranno kayato candanagandho vayati, mukhato ca uppa-
lagandhoti idam aharitabbam. Idam cettha vatthu veditabbam. Savatthiyam kire-



kissa kutumbikadhitaya samiko satthu dhammadesanam sutva, “na sakka maya
ayam dhammo gihibhGtena puretun’ti annatarassa pindapatikattherassa santike
pabbaji. Athassa bhariyam “assamika ayan’ti natva raja pasenadikosalo ante-
puram aharapetva ekadivasam ekam niluppalakalapam adaya antepuram
pavittho ekekissa ekekam niluppalam dapesi. Pupphesu bhajiyamanesu tassa
itthiya dve hattham (1.0022) pattani. Sa pahatthakaram dassetva upasinghitva
parodi. R3aja tassa ubhayakaram disva tam pakkosapetva pucchi. Sa attano paha-
tthakarananca rodanakarananca



kathesi. Yavatatiyam kathitepi raja assaddahanto punadivase sakalarajanivesane
sabbamalavilepanadisugandhagandham harapetva buddhappamukhassa
bhikkhusanghassa asanani pannapetva buddhappamukhassa bhikkhusanghassa
mahadanam datva bhattakiccapariyosane tam itthim “kataro te thero”ti pucchitva,
“ayan”ti vutte natva sattharam vanditva, “bhante, tumhehi saddhim bhikkhu-
sangho gacchatu, amhakam asukatthero anumodanam karissati ti aha. Sattha tam
bhikkhum thapetva viharam gato. There anumodanam vattum araddhamatte
sakalam rajanivesanam gandhaplram viya jatam. R3ja “saccamevesa aha’ti
pasiditva punadivase sattharam tam karanam pucchi. Sattha "ayam atite dhamma-
katham sunanto ‘sadhu sadhi'ti sadhukaram pavattento sakkaccam assosi,
tammilako tena maharaja ayamanisamso laddho”ti acikkhi.

“Saddhammadesanakale, sadhu sadhti bhasato;

mukhato jayate gandho, uppalamva yathodake”ti.

Sesam sabbattha uttanamevati. Imasmim vagge vattameva kathitam.

RiUpadivaggavannana.

2. Nivaranappahanavaggavannana

11. Dutiyassa pathame ekadhammampiti ettha “tasmim kho pana samaye
dhamma honti"ti-adisu (dha. sa. 121) viya nissattatthena dhammo veditabbo.
Tasma ekadhammampiti nissattam ekasabhavampiti ayamettha attho. Anuppanno-
vati ettha pana “bhitanam va sattanam thitiya sambhavesinam va anuggahaya
(ma. ni. 1.402; sam. ni. 2.11) yavata, bhikkhave, satta apada va dvipada va'ti (a.
ni. 4.34; itivu. 90) evamadisu viya (1.0023) samuccayattho vasaddo datthabbo, na
vikappattho. Ayanhettha attho- yena dhammena anuppanno ca kamacchando
uppajjati, uppanno ca kamacchando bhiyyobhavaya vepullaya samvattati,
tamaham yatha subhanimittam, evam annam na passamiti. Tattha anuppannoti
ajato asanjato apatubhito asamudagato. Kamacchandoti “yo kamesu kama-
cchando kamarago kamanandi kamatanha”ti-adina (dha. sa. 1156) nayena vittha-
ritam kamacchandanivaranam. Uppajjatiti nibbattati patubhavati. So panesa asa-
mudacaravasena va ananubhttarammanavasena va anuppanno uppajjatiti vedi-
tabbo. Annatha hi anamatagge samsare anuppanno nama natthi.

Tattha ekaccassa vattavasena kileso na samudacarati, ekaccassa ganthadhuta-
ngasamadhi- vipassananavakammadinam annataravasena. Katham? Ekacco hi
vattasampanno hoti, tassa dve-asiti khuddakavattani cuddasa mahavattani cetiya-
nganabodhiyanganapaniyamalaka-uposathagara-agantukagamikavattani ca karo-
ntasseva kileso okasam na labhati. Aparabhage panassa vattam vissajjetva
bhinnavattassa carato ayonisomanasikaranceva sativossagganca agamma uppa-
jjati. Evampi asamudacaravasena anuppanno uppajjati nama.

Ekacco ganthayutto hoti, ekampi nikayam ganhati dvepi tayopi cattaropi



pancapi. Tassa tepitakam buddhavacanam atthavasena palivasena anusandhiva-
sena pubbaparavasena ganhantassa sajjhayantassa vacentassa desentassa
pakasentassa kileso okasam na labhati. Aparabhage panassa ganthakammam
pahaya kusitassa carato ayonisomanasikarasativossagge agamma uppajjati.
Evampi asamudacaravasena anuppanno uppajjati nama.

Ekacco pana dhutangadharo hoti, terasa dhutangagune samadaya vattati.
Tassa pana dhutangagune pariharantassa kileso okasam na labhati. Aparabhage
panassa dhutangani vissajjetva bahullaya avattassa carato ayonisomanasikarasa-
tivossagge agamma uppajjati. Evampi asamudacaravasena anuppanno uppajjati
nama.

Ekacco (1.0024) atthasu samapattisu cinnavasi hoti, tassa pathamajjhanadisu
avajjanavasi-adinam vasena viharantassa kileso okasam na labhati. Aparabhage
panassa parihinajjhanassa va vissatthajjhanassa va bhassadisu anuyuttassa viha-
rato ayonisomanasikarasativossagge agamma uppajjati. Evampi asamudacarava-
sena anuppanno uppajjati nama.

Ekacco pana vipassako hoti, sattasu va anupassanasu attharasasu va mahavi-
passanasu kammam karonto viharati. Tassevam viharato kileso okasam na
labhati. Aparabhage panassa vipassanakammam pahaya kayadalhibahulassa
viharato ayonisomanasikarasativossagge agamma uppajjati. Evampi asamudaca-
ravasena anuppanno uppajjati nama.

Ekacco navakammiko hoti, uposathagarabhojanasaladini kareti. Tassa tesam
upakaranani cintentassa kileso okasam na labhati. Aparabhage panassa nava-
kamme nitthite va vissatthe va ayonisomanasikarasativossagge agamma uppa-
jjati. Evampi asamudacaravasena anuppanno uppajjati nama.

Ekacco pana brahmaloka agato suddhasatto hoti, tassa anasevanataya kileso
okasam na labhati. Aparabhage panassa laddhasevanassa ayonisomanasikarasa-
tivossagge agamma uppajjati. Evampi asamudacaravasena anuppanno uppajjati
nama. Evam tava asamudacaravasena anuppannassa uppannata veditabba.

Katham ananubhttarammanavasena? I|dhekacco ananubhitapubbam mana-
piyam rupadi-arammanam labhati, tassa tattha ayonisomanasikarasativossagge
agamma rago uppajjati. Evam ananubhitarammanavasena anuppanno uppajjati
nama.

Uppannoti jato sanjato nibbatto abhinibbatto patubhito. Bhiyyobhavayati puna-
ppunabhavaya. Vepullayati vipulabhavaya rasibhavaya. Tattha sakim uppanno
kamacchando na nirujjhissati, sakim niruddho (1.0025) va sveva puna uppajjissa-
titi atthanametam. Ekasmim pana niruddhe tasmim va arammane annasmim va
arammane aparaparam uppajjamano bhiyyobhavaya vepullaya samvattati nama.

Subhanimittanti ragatthaniyam arammanam. “Sanimitta, bhikkhave, uppajjanti
papaka akusala dhamma, no animitta’ti ettha nimittanti paccayassa namam.
“Adhicittamanuyuttena, bhikkhave, bhikkhuna panca nimittani kalena kalam mana-
sikatabbani’ti (ma. ni. 1.216) ettha karanassa. “So tam nimittam &asevati bhave-
ti'ti (a. ni. 9.35) ettha samadhissa. “Yam nimittam Zgamma yam nimittam manasi-

karoto anantara asavanam khayo hoti ti (a. ni. 6.27) ettha vipassanaya. Idha pana

ragatthaniyo ittharammanadhammo “subhanimittan”ti adhippeto. Ayonisomanasika-
rototi. “Tattha katamo ayonisomanasikaro? Anicce niccanti, dukkhe sukhanti, ana-

ttani attati, asubhe subhanti, ayonisomanasikaro uppathamanasikaro, saccavippa-
tikilena va cittassa avajjana anvavajjana abhogo samannaharo manasikaro. Ayam

vuccati ayonisomanasikaro’ti (vibha. 936) imassa manasikarassa vasena anupa-
yena manasikarontassati.

12. Dutiye byapadoti bhattabyapatti viya cittassa byapajjanam pakativijahana-
bhavo. "Tattha katamam byapadanivaranam? Anattham me acariti aghato jaya-
ti’'ti (dha. sa. 1160) evam vittharitassa byapadanivaranassetam adhivacanam. Pati-
ghanimittanti anittham nimittam. Patighassapi patigharammanassapi etam adhiva-
canam. Vuttampi cetam atthakathayam- “patighampi patighanimittam, patighara-
mmanopi dhammo patighanimittan”ti. Sesamettha kdmacchande vuttanayeneva
veditabbam. Yatha cettha, evam ito paresupi. Tattha tattha hi visesamattameva
vakkhamati.

13. Tatiye thinamiddhanti thinanceva middhanca. Tesu cittassa akammannata
thinam, alasiyabhavassetam adhivacanam. Tinnam khandhanam akammannata
middham, kapimiddhassa (1.0026) pacalayikabhavassetam adhivacanam. Ubhi-
nnampi “tattha katamam thinam? Ya cittassa akalyata akammannata oliyana salli-
yana. Tattha katamam middham? Ya kayassa akalyata akammannata onaho pari-
yonaho’ti-adina (dha. sa. 1162-1163) nayena vittharo veditabbo. Aratiti-adini
vibhange vibhattanayeneva veditabbani. Vuttanhetam-

“Tattha katama arati? Pantesu va senasanesu annatarannataresu va adhiku-
salesu dhammesu arati aratita anabhirati anabhiramana ukkanthita paritassita,
ayam vuccati arati. Tattha katama tandi? Ya tandi tandiyana tandimanata
alassam alassayana alassayitattam, ayam vuccati tandi. Tattha katama vija-
mbhita? Ya kayassa jambhana vijambhana anamana vinamana sannamana
panamana byadhiyakam, ayam vuccati vijambhita. Tattha katamo bhattasa-
mmado? Ya bhuttavissa bhattamuccha bhattakilamatho bhattaparilaho kayadu-
tthullam, ayam vuccati bhattasammado. Tattha katamam cetaso ca linattam?
Ya cittassa akalyata akammannata oliyana salliyana linam liyana liyitattam
thinam thiyana thiyitattam cittassa, idam vuccati cetaso ca linattan”ti (vibha. 856,
857, 859, 860).

Ettha ca purima cattaro dhamma thinamiddhanivaranassa sahajatavasenapi
upanissayavasenapi paccaya honti, cetaso ca linattam attanova attana sahajatam
na hoti, upanissayakotiya pana hotiti.

14. Catutthe uddhaccakukkuccanti uddhaccanceva kukkuccanca. Tattha
uddhaccam nama cittassa uddhatakaro. Kukkuccam nama akatakalyanassa kata-
papassa tappaccaya vippatisaro. Cetaso avupasamoti uddhaccakukkuccasse-
vetam namam. Avupasantacittassati jhanena va vipassanaya va avipasamitaci-
ttassa. Ayam pana avupasamo uddhaccakukkuccassa upanissayakotiya paccayo
hotiti.

15. Pancame (1.0027) vicikicchati “satthari kankhati'ti-adina (dha. sa. 1167)
nayena vittharitam vicikicchanivaranam. Ayonisomanasikaro vuttalakkhanoyevati.

16. Chatthe anuppanno va kamacchando nuppajjatiti asamudacaravasena va
ananubhtutarammanavasena vati dviheva karanehi anuppanno na uppajjati, tatha
vikkhambhitova hoti, puna hetum va paccayam va na labhati. Idhapi vattadinam-
yeva vasena asamudacaro veditabbo. Ekaccassa hi vuttanayeneva vatte yuttassa
vattam karontasseva kileso okasam na labhati, vattavasena vikkhambhito hoti. So
tam tathavikkhambhitameva katva vivattetva arahattam ganhati milakkhatissa-
tthero viya.

So kirayasma rohanajanapade gamendavalamahaviharassa bhikkhacare nesa-
dakule nibbatto. Vayam agamma katagharavaso “puttadaram posessami’ti adiha-
lasatam santhapetva pasasatam yojetva sulasatam ropetva bahum papam ayu-
hanto ekadivasam gehato agginca lonanca gahetva arannam gato. Pase baddha-
migam vadhitva angarapakkamamsam khaditva pipasito hutva gamendavalama-
haviharam pavittho paniyamalake dasamattesu paniyaghatesu pipasavinodana-
mattampi paniyam alabhanto, “kim nametam ettakanam bhikkhinam vasana-
tthane pipasaya agatanam pipasavinodanamattam paniyam natthi’ti ujjhayitum
araddho. Culapindapatikatissatthero tassa katham sutva tassa santikam
gacchanto paniyamalake dasamatte paniyaghate pire disva “jivamanapetaka-
satto ayam bhavissati’ti cintetva, “upasaka, sace pipasitosi, piva paniyan’ti vatva
kutam ukkhipitva tassa hatthesu asinci. Tassa kammam paticca pitapitam



paniyam tattakapale pakkhittamiva nassati, sakalepi ghate pivato pipasa na
pacchijji. Atha nam thero aha- “yava darunanca te, upasaka, kammam katam, ida-
neva peto jato, vipako kidiso bhavissati ' ti?

So tassa katham sutva laddhasamvego theram vanditva tani aduhaladini visa-
nkharitva vegena gharam gantva puttadaram oloketva satthani (1.0028) bhinditva
dipakamigapakkhino aranne vissajjetva theram paccupasankamitva pabbajjam
yaci. Dukkara, avuso, pabbajja, katham tvam pabbajissasiti? Bhante, evarupam
paccakkhakaranam disva katham na pabbajissamiti? Thero tacapancakakamma-
tthanam datva pabbajesi. So vattarabhito hutva buddhavacanam ugganhanto eka-
divasam devaditasutte “tamenam, bhikkhave, nirayapala puna mahaniraye
pakkhipanti’ti (ma. ni. 3.270; a. ni. 3.36) imam thanam sutva “ettakam dukkha-
rasim anubhavitasattam puna mahaniraye pakkhipanti, aho bhariyo, bhante, maha-
nirayo”ti aha. Amavuso, bhariyoti. Sakka, bhante, passitunti? “Na sakka passitum,
ditthasadisam katum ekam karanam dassessami’ti samanere samadapetva pasa-
napitthe alladarurasim karehiti. So tatha karesi. Thero yathanisinnova iddhiya
abhisankharitva mahanirayato khajjopanakamattam aggipapatikam niharitva
passantasseva tassa therassa darurasimhi pakkhipi. Tassa tattha nipato ca daru-
rasino jhayitva charikabhavipagamananca apaccha apurimam ahosi.

So tam disva, “bhante, imasmim sasane kati dhurani nama”ti pucchi. Avuso,
vipassanadhuram, ganthadhuranti. “Bhante, gantho nama patibalassa bharo,
mayham pana dukkhipanisa saddha, vipassanadhuram piressami kamma-
tthanam me detha’ti vanditva nisidi. Thero “vattasampanno bhikkhiT’ti vattasise
thatva tassa kammatthanam kathesi. So kammatthanam gahetva vipassanaya ca
kammam karoti, vattanca pireti. Ekadivasam cittalapabbatamahavihare vattam
karoti, ekadivasam gamendavalamahavihare, ekadivasam gocaragamamahavi-
hare. Thinamiddhe okkantamatte vattaparihanibhayena palalavaranakam temetva
sise thapetva pade udake otaretva nisidati. So ekadivasam cittalapabbatamahavi-
hare dve yame vattam katva balavapaccusakale niddaya okkamitum araddhaya
allapalalam sise thapetva nisinno pacinapabbatapasse samanerassa arunavatiya-
suttantam sajjhayantassa-

“Arambhatha nikkamatha, yunjatha buddhasasane;

dhunatha maccuno senam, nalagaramva kunjaro.

“Yo (1.0029) imasmim dhammavinaye, appamatto vihassati;

pahaya jatisamsaram, dukkhassantam karissati’ti. (sam. ni. 1.185)-
ldam thanam sutva “madisassa araddhaviriyassa bhikkhuno sammasambu-
ddhena idam kathitam bhavissati'ti pitim uppadetva jhanam nibbattetva tadeva
padakam katva anagamiphale patitthaya aparaparam vayamanto saha patisa-
mbhidahi arahattam papuni. Parinibbanakale ca tadeva karanam dassento eva-
maha-

“Allam palalapunjaham, sisenadaya cankamim;

pattosmi tatiyam thanam, ettha me natthi samsayo’ti.

Evartipassa vattavasena vikkhambhitakileso tatha vikkhambhitova hoti.



Ekaccassa vuttanayeneva ganthe yuttassa gantham ugganhantassa sajjhaya-
ntassa vacentassa desentassa pakasentassa ca kileso okasam na labhati, gantha-
vasena vikkhambhitova hoti. So tam tatha vikkhambhitameva katva vivattetva ara-
hattam ganhati maliyadevatthero viya. So kirayasma tivassabhikkhukale kallaga-
make mandalaramamahavihare uddesanca ganhati, vipassanaya ca kammam
karoti. Tassekadivasam kallagame bhikkhaya carato eka upasika yagu-ulunkam
datva puttasineham uppadetva theram antonivesane nisidapetva panitabhojanam
bhojetva “kataragamavasikosi tata’ti pucchi. Mandalaramamahavihare gantha
kammam karomi, upasiketi. Tena hi tata yava ganthakammam karosi, idheva
nibaddham bhikkham ganhasiti. So tam adhivasetva tattha nibaddham bhikkham
ganhati, bhattakiccavasane anumodanam karonto “sukham hotu, dukkha muccatd”-
ti padadvayameva kathetva gacchati. Antovasse temasam tassayeva sangaham
karonto pindapacitim katva mahapavaranaya saha patisambhidahi arahattam
papuni. Nevasikamahathero aha- “avuso mahadeva, ajja vihare mahajano sanni-
patissati, tassa dhammadanam dadeyyasi ti. Thero adhivasesi.

Daharasamanera (1.0030) upasikaya sannam adamsu- “ajja te putto dhammam
kathessati, viharam gantva suneyyasi'ti. Tata, na sabbeva dhammakatham
jananti, mama putto ettakam kalam mayham kathento “sukham hotu, dukkha
muccati’ti padadvayameva kathesi, ma kelim karothati. Ma, tvam upasike,
jananam va ajananam va upatthahassu, viharam gantva dhammameva sunahiti.
Upasika gandhamaladini gahetva gantva pujetva parisante dhammam sunamana
nisidi. Divadhammakathiko ca sarabhanako ca attano pamanam natva utthahimsu.
Tato maliyadevatthero dhammasane nisiditva cittabijanim gahetva anupubbim
katham vatva- “maya maha-upasikaya tayo mase dviheva padehi anumodana
kata, ajja sabbarattim tihi pitakehi sammasitva tasseva padadvayassa attham
kathessami'ti dhammadesanam arabhitva sabbarattim kathesi. Arunuggamane
desanapariyosane maha-upasika sotapattiphale patitthasi.

Aparopi tasmimyeva mahavihare tissabhutitthero nama vinayam ganhanto
bhikkhacaravelayam antogamam pavittho visabhagarammanam olokesi. Tassa
lobho wuppajji, so patitthitapadam acaletva attano patte yagum upatthakadaha-
rassa patte akiritva "ayam vitakko vaddhamano mam catlisu apayesu samsidape-
ssati’ti tatova nivattitva acariyassa santikam gantva vanditva ekamantam thito
aha- "eko me byadhi uppanno, aham etam tikicchitum sakkonto agamissami, ita-
ratha nagamissami. Tumhe diva uddesanca sayam uddesanca mam oloketva
thapetha, paccilisakale uddesam pana ma thapayittha’ti evam vatva malayavasi-
mahasangharakkhitattherassa santikam agamasi. Thero attano pannasalaya pari-
bhandam karonto tam anoloketvava “patisamehi, avuso, tava pattacivaran”ti aha.
Bhante, eko me byadhi atthi, sace tumhe tam tikicchitum sakkotha, patisamessa-
miti. Avuso, uppannam rogam tikicchitum samatthassa santikam agatosi, patisa-
mehiti. Subbaco bhikkhu “amhakam acariyo ajanitva evam na vakkhati’ti pattaci-
varam thapetva therassa vattam dassetva vanditva ekamantam nisidi.

Thero (1.0031) “ragacarito ayan’ti natva asubhakammatthanam kathesi. So



utthaya pattacivaram amse laggetva theram punappunam vandi. Kim, avuso,
mahabhuti atirekanipaccakaram dassesiti? Bhante, sace attano kiccam katum
sakkhissami, iccetam kusalam. No ce, idam me pacchimadassananti! Gaccha-
vuso, mahabhditi tadisassa yuttayogassa kulaputtassa na jhanam va vipassana va

maggo va phalam va dullabhanti. So therassa katham sutva nipaccakaram

dassetva agamanakale vavatthapitam channam sepannigacchamilam gantva
pallankena nisinno asubhakammatthanam padakam katva vipassanam pattha-
petva arahatte patitthaya paccusakale uddesam sampapuni. Evarupanam gantha-
vasena vikkhambhita kilesa tatha vikkhambhitava honti.

Ekaccassa pana vuttanayeneva dhutangani pariharato kileso okasam na
labhati, dhutangavasena vikkhambhitova hoti. So tam tatha vikkhambhitameva
katva vivattetva arahattam ganhati gamantapabbharavasi mahasivatthero viya.
Thero kira mahagame tissamahavihare vasanto tepitakam atthavasena ca paliva-
sena ca attharasa mahagane vaceti. Therassa ovade thatva satthisahassa
bhikkhi arahattam papunimsu. Tesu eko bhikkhu attana patividdhadhammam
arabbha uppannasomanasso cintesi- “atthi nu kho idam sukham amhakam acari-
yassa’'ti. So avajjento therassa puthujjanabhavam natva “ekenupayena therassa
samvegam uppadessami ti attano vasanatthanato therassa santikam gantva
vanditva vattam dassetva nisidi. Atha nam thero "kim agatosi, avuso, pindapatika”-
ti aha. “"Sace me okasam karissatha, ekam dhammapadam ganhissami’ti aga-
tosmi, bhanteti. Bahi, avuso, ganhanti, tuyham okaso na bhavissatiti. So sabbesu
rattidivasabhagesu okasam alabhanto, “bhante, evam okase asati maranassa
katham okasam labhissatha’ti aha. Tada thero cintesi- “nayam uddesatthaya
agato, mayham panesa samvegajananatthaya agato’ti. Sopi thero “bhikkhuna
nama, bhante, madisena bhavitabban’ti vatva theram vanditva manivanne akase
uppatitva agamasi.

Thero (1.0032) tassa gatakalato patthaya jatasamvego diva uddesanca sayam
uddesanca vacetva pattacivaram hatthapase thapetva pacclsakale uddesam
gahetva otarantena bhikkhuna saddhim pattacivaramadaya otinno terasa dhuta-
gune paripunne adhitthaya gamantapabbharasenasanam gantva pabbharam pati-
jaggitva mancapitham ussapetva “arahattam apatva mance pitthim na pasaressa-
mi'ti manasam bandhitva cankamam otari. Tassa “ajja arahattam ganhissami ajja
arahattam ganhissami’ti ghatentasseva pavarana sampatta. So pavaranaya upa-
katthaya “puthujjanabhavam pahaya visuddhipavaranam pavaressami ti cintento
ativiya kilamati. So taya pavaranaya maggam va phalam va uppadetum asa-
kkonto “madisopi nama araddhavipassako na labhati, yava dullabhanca vatidam
arahattan”ti vatva teneva niyamena thanacankamabahulo hutva timsa vassani
samanadhammam katva mahapavaranaya majjhe thitam punnacandam disva
“kim nu kho candamandalam visuddham, udahu mayham silan’ti cintento “canda-
mandale sasalakkhanam pannayati, mayham pana upasampadato patthdaya yava-
jjadivasa silasmim kalakam va tilako va natthi'ti avajjetva sanjatapitisomanasso
paripakkananatta pitim vikkhambhetva saha patisambhidahi arahattam papuni.



Evarlipassa dhutangavasena vikkhambhito kileso tatha vikkhambhitova hoti.

Ekaccassa vuttanayeneva pathamajjhanadisamapajjanabahulataya kileso
okasam na labhati, samapattivasena vikkhambhitova hoti. So tam tatha vikkha-
mbhitameva katva vivattetva arahattam ganhati mahatissatthero viya. Thero kira
avassikakalato patthaya atthasamapattilabhi. So samapattivikkhambhitanam kile-
sanam asamudacarena uggahaparipucchavaseneva ariyamaggasamantam
katheti, satthivassakalepi attano puthujjanabhavam na janati. Athekadivasam
mahagame tissamahaviharato bhikkhusangho talangaravasidhammadinnatthe-
rassa sasanam pesesi thero agantva amhakam dhammakatham kathetG’ti.
Thero adhivasetva “mama santike mahallakataro bhikkhu natthi, mahatissatthero
kho pana me kammatthanacariyo, tam sanghattheram katva gamissami'ti (1.0033)
cintento bhikkhusanghaparivuto therassa viharam gantva divatthane therassa
vattam dassetva ekamantam nisidi.

Thero aha- “kim, dhammadinna, cirassam agatosi’'ti? “Ama, bhante, tissamaha-
viharato me bhikkhusangho sasanam pesesi, aham ekako na gamissami,
tumhehi pana saddhim gantukamo hutva agatomhi’ti saraniyakatham kathentova
papancetva “kada, bhante, tumhehi ayam dhammo adhigato’ti pucchi. Satthima-
ttani, avuso dhammadinna, vassani hontiti. Samapattim pana, bhante, valanje-
thati. Ama, avusoti. Ekam pokkharanim mapetum sakkuneyyatha, bhanteti? “"Na,
avuso, etam bhariyan”ti vatva sammukhatthane pokkharanim mapesi. “Ettha,
bhante, ekam padumagaccham mapetha’ti ca vutto tampi mapesi. Idanettha
mahantam puppham dassethati. Thero tampi dassesi. Ettha solasavassuddesikam
itthirupam dassethati. Thero solasavassuddesikam itthirtpam dassesi. Tato nam
aha- “idam, bhante, punappunam subhato manasi karotha”ti. Thero attanava
mapitam itthiripam olokento lobham uppadesi. Tada attano puthujjanabhavam
natva “avassayo me sappurisa hohi'ti antevasikassa santike ukkutikam nisidi.
“Etadatthamevaham, bhante, agato’ti therassa asubhavasena sallahukam katva
kammatthanam kathetva therassa okasam katum bahi nikkhanto. Suparimaddita-
sankharo thero tasmim divatthanato nikkhantamatteyeva saha patisambhidahi ara-
hattam papuni. Atha nam sanghattheram katva



dhammadinnatthero tissamahaviharam gantva sanghassa dhammakatham
kathesi. Evarupassa samapattivasena vikkhambhito kileso tatha vikkhambhitova
hoti.

Ekaccassa pana vuttanayeneva vipassanaya kammam karontassa Kkileso
okasam na labhati, vipassanavasena vikkhambhitova hoti. So tam tatha vikkha-
mbhitameva katva vivattetva arahattam ganhati, buddhakale satthimatta araddha-
vipassaka bhikkht viya. Te kira satthu santike kammatthanam gahetva vivittam
arannam pavisitva vipassanaya kammam karonta kilesanam asamudacarava-
sena ‘“patividdhamaggaphala mayan’ti sannaya maggaphalatthaya (1.0034)
vayamam akatva “amhehi patividdhadhammam dasabalassa arocessama’ti
satthu santikam agacchanti.

Sattha tesam pure agamanatova anandattheram aha- “ananda, padhanaka-
mmika bhikkhiT ajja mam passitum agamissanti, tesam mama dassanaya okasam
akatva ‘amakasusanam gantva alla-asubhabhavanam karotha’ti pahineyyasi ti.
Thero tesam agatanam satthara kathitasasanam arocesi. Te “tathagato ajanitva
na kathessati, addha ettha karanam bhavissati'ti amakasusanam gantva alla-a-
subham olokenta lobham uppadetva “idam nlina sammasambuddhena dittham
bhavissati'ti jatasamvega laddhamaggam kammatthanam adito patthaya ara-
bhimsu. Sattha tesam vipassanaya araddhabhavam natva gandhakutiyam nisi-
nnova imam obhasagathamaha-

“Yanimani apattani, alablineva sarade;
kapotakani atthini, tani disvana ka rati’ti. (dha. pa. 149);

Gathapariyosane arahattaphale patitthahimsu. Evaripanam vipassanavasena
vikkhambhita kilesa tatha vikkhambhitava honti.

Ekaccassa vuttanayeneva navakammam karontassa kileso okasam na labhati,
navakammavasena vikkhambhitova hoti. So tam tatha vikkhambhitameva katva
vivattetva arahattam ganhati cittalapabbate tissatthero viya. Tassa kira atthava-
ssikakale anabhirati uppajji, sotam vinodetum asakkonto attano civaram dhovitva
rajitva pattam pacitva kese oharetva upajjhayam vanditva atthasi. Atha nam thero
aha- “"kim, avuso mahatissa, atutthassa viyate akaro ti? Ama, bhante, anabhirati
me uppanna, tam vinodetum na sakkomiti. Thero tassasayam olokento araha-
ttassa upanissayam disva anukampavasena aha- “avuso tissa, mayam mahallaka,
ekam no vasanatthanam karohi’ti. Dutiyakatham akathitapubbo bhikkhu “sadhu,
bhante”ti sampaticchi.

Atha (1.0035) nam thero aha- "avuso, navakammam karonto uddesamagganca
ma vissajji, kammatthananca manasi karohi, kalena ca kalam kasinaparikammam
karohi’ti. “Evam karissami, bhante”ti theram vanditva tatharGpam sappayatthanam
oloketva “ettha katum sakka’ti darthi plretva jhapetva sodhetva itthakahi pari-
kkhipitva dvaravatapanadini yojetva saddhim cankamanabhimibhittiparikamma-
dihi lenam nitthapetva mancapitham santharitva therassa santikam gantva
vanditva, “bhante, nitthitam lene parikammam, vasatha’ti aha. Avuso, dukkhena
taya etam kammam katam, ajja ekadivasam tvannevettha vasahiti. So “sadhu,



bhante”ti vanditva pade dhovitva lenam pavisitva pallankam abhujitva nisinno

attana katakammam avajji. Tassa “manapam maya upajjhayassa kayaveyya-
vaccam katan’ti cintentassa abbhantare piti uppanna. So tam vikkhambhetva vipa-
ssanam patthapetva aggaphalam arahattam papuni. Evaripassa navakammava-
sena vikkhambhito kileso tatha vikkhambhitova hoti.

Ekacco pana brahmalokato agato suddhasatto hoti. Tassa anasevanataya
kileso na samudacarati, bhavavasena vikkhambhito hoti. So tam tatha vikkha-
mbhitameva katva vivattetva arahattam ganhati ayasma mahakassapo viya. So
hi ayasma agaramajjhepi kame aparibhunjitva mahasampattim pahaya pabbajitva
nikkhanto antaramagge paccuggamanatthaya agatam sattharam disva vanditva
tthi ovadehi upasampadam labhitva atthame arune saha patisambhidahi ara-
hattam papuni. Evarupassa bhavavasena vikkhambhito kileso tatha vikkhambhi-
tova hoti.

Yo pana ananubhitapubbam ripadi-arammanam labhitva tattheva vipassanam
patthapetva vivattetva arahattam ganhati, evarupassa ananubhtutarammanava-
sena kamacchando anuppannova nuppajjati nama.

Uppanno va kamacchando pahiyatiti ettha uppannoti jato bhito samudagato.
Pahiyatiti tadangappahanam, vikkhambhanappahanam, samucchedappahanam,
patipassaddhippahanam, nissaranappahananti imehi pancahi pahanehi pahiyati,
na (1.0036) puna uppajjatiti attho. Tattha vipassanaya kilesa tadangavasena pahi-
yantiti vipassana tadangappahananti veditabba. Samapatti pana kilese vikkha-
mbhetiti sa vikkhambhanappahananti veditabba. Maggo samucchindanto uppa-
jjati, phalam patippassambhayamanam, nibbanam sabbakilesehi nissatanti imani
tini samucchedapatipassaddhinissaranappahananiti vuccanti. Imehi lokiyalokutta-
rehi pancahi pahanehi pahiyatiti attho.

Asubhanimittanti dasasu asubhesu uppannam sarammanam pathamajjhanam.
Tenahu porana- “asubhampi asubhanimittam, asubharammana dhammapi asu-
bhanimittan”ti. Yonisomanasikarototi. “Tattha katamo yonisomanasikaro? Anicce
aniccan’ti-adina nayena vuttassa upayamanasikarassa vasena manasikaroto. Anu-
ppanno ceva kamacchando nuppajjatiti asamudagato na samudagacchati.
Uppanno ca kamacchando pahiyatiti samudagato ca kamacchando pancavidhena
pahanena pahiyati.

Apica cha dhamma kamacchandassa pahanaya samvattanti- asubhanimi-
ttassa uggaho, asubhabhavananuyogo, indriyesu guttadvarata, bhojane matta-
nnuta, kalyanamittata sappayakathati. Dasavidhanhi asubhanimittam ugganhanta-
ssapi kamacchando pahiyati, bhaventassapi, indriyesu pihitadvarassapi, catunnam
pancannam alopanam okase sati udakam pivitva yapanasilataya bhojane matta-
nnunopi. Tenetam vuttam-

“Cattaro panca alope, abhutva udakam pive;
alam phasuviharaya, pahitattassa bhikkhuno”ti. (theraga. 983);

Asubhakammikatissattherasadise asubhabhavanarate kalyanamitte sevanta-

ssapi kamacchando pahiyati, thananisajjadisu dasa-asubhanissitasappayakatha-



yapi pahiyati. Tena vuttam- “cha dhamma kamacchandassa pahanaya samvatta-
nti’ ti.

17. Sattame metta cetovimuttiti sabbasattesu hitapharanaka metta. Yasma
pana tamsampayuttacittam nivaranadihi paccanikadhammehi vimuccati, tasma sa
“cetovimutti’ti vuccati. Visesato va sabbabyapadapariyutthanena vimuttatta sa
cetovimuttiti veditabba. Tattha “metta”ti ettavata (1.0037) pubbabhagopi vattati,
“cetovimutti’ti vuttatta pana idha tikacatukkajjhanavasena appanava adhippeta.
Yonisomanasikarototi tam mettam cetovimuttim vuttalakkhanena upayamanasika-
rena manasikarontassa.

Apica cha dhamma byapadassa pahanaya samvattanti- mettanimittassa
uggaho, mettabhavananuyogo, kammassakatapaccavekkhana, patisankhanaba-
hulata, kalyanamittata, sappayakathati. Odissaka-anodissakadisapharanananhi
annataravasena mettam ugganhantassapi byapado pahiyati, odhiso anodhiso
disapharanavasena mettam bhaventassapi. “Tvam etassa kuddho kim karissasi,
kimassa siladini nasetum sakkhissasi, nanu tvam attano kammena agantva attano
kammeneva gamissasi? Parassa kujjhanam nama vitaccitangaratatta-ayasalaka-
guthadini gahetva param paharitukamatasadisam hoti. Esopi tava kuddho kim
karissati, kim te siladini nasetum sakkhissati? Esa attano kammena agantva
attano kammeneva gamissati, appaticchitapahenakam viya pativatam khittarajo-
mutthi viya ca etassevesa kodho matthake patissati'ti evam attano ca parassa ca
kammassakatam paccavekkhatopi, ubhayakammassakatam paccavekkhitva pati-
sankhane thitassapi, assaguttattherasadise mettabhavanarate kalyanamitte seva-
ntassapi byapado pahiyati, thananisajjadisu mettanissitasappayakathayapi pahi-
yati. Tena vuttam- “cha dhamma byapadassa pahanaya samvattanti'ti. Sesa-
midha ito paresu ca vuttanayeneva veditabbam, visesamattameva pana vakkha-
mati.

18. Atthame arambhadhatuadisu arambhadhatu nama pathamarambhaviriyam.
Nikkamadhatu nama kosajjato nikkhantatta tato balavataram. Parakkamadhatu
nama param param thanam akkamanato tatopi balavataram. Atthakathayam pana
“arambho cetaso kamanam pantdanaya, nikkamo cetaso palighugghatanaya,
parakkamo cetaso bandhanacchedanaya’ti vatva “tihi petehi adhimattaviriya-
meva kathitan”ti vuttam.

Araddhaviriyassati (1.0038) paripunnaviriyassa ceva paggahitaviriyassa ca.
Tattha catudosapagatam viriyam araddhanti veditabbam. Na ca atilinam hoti, na
ca atipaggahitam, na ca ajjhattam samkhittam, na ca bahiddha vikkhittam.
Tadetam duvidham hoti- kayikam, cetasikanca. Tattha “idha bhikkhu divasam
cankamena nisajjaya avaraniyehi dhammehi cittam parisodheti’ti (vibha. 519)
evam rattidivasassa panca kotthase kayena ghatentassa vayamantassa kayikavi-
riyam veditabbam. "Na tavaham ito lena nikkhamissami, yava me na anupadaya
asavehi cittam vimuccati'ti evam okasaparicchedena va, “na tavaham imam
pallankam bhindissami’ti evam nisajjadiparicchedena va manasam bandhitva
ghatentassa vayamantassa cetasikaviriyam veditabbam. Tadubhayampi idha



vattati. Duvidhenapi hi imina viriyena araddhaviriyassa anuppannanceva thina-
middham nuppajjati, uppannanca thinamiddham pahiyati milakkhatissattherassa
viya, gamantapabbharavasimahasivattherassa viya, pitimallakattherassa viya,
kutumbiyaputtatissattherassa viya ca. Etesu hi purima tayo anne ca evariipa kayi-
kaviriyena araddhaviriya, kutumbiyaputtatissatthero anne ca evarilipa cetasikaviri-
yena araddhaviriya, uccavalukavasi mahanagatthero pana dvihipi viriyehi araddha-
viriyova. Thero kira ekam sattaham cankamati, ekam titthati, ekam nisidati, ekam
nipajjati. Mahatherassa eka-iriyapathopi asappayo nama natthi, catutthe sattahe
vipassanam vaddhetva arahatte patitthasi.

Apica cha dhamma thinamiddhassa pahanaya samvattanti- atibhojane nimitta-
ggaho, iriyapathasamparivattanata, &alokasannamanasikaro, abbhokasavaso,
kalyanamittata, sappayakathati. Aharahatthaka-bhuttavamitaka-tatravattaka-alam-
sataka-kakamasaka-brahmanadayo viya bhojanam bhunjitva rattitthanadiva-
tthane nisinnassa hi samanadhammam karoto thinamiddham mahahatthi viya
ottharantam &agacchati, catupanca-alopa-okasam pana thapetva paniyam pivitva
yapanasilassa bhikkhuno tam na hotiti evam atibhojane nimittam ganhantassapi
thinamiddham pahiyati. Yasmim iriyapathe thinamiddham okkamati, tato annam
parivattentassapi, rattim candalokadipaloka-ukkaloke diva striyalokam manasika-
rontassapi (1.0039), abbhokase vasantassapi, mahakassapattherasadise pahina-
thinamiddhe kalyanamitte sevantassapi thinamiddham pahiyati, thananisajjadisu
dhutanganissitasappayakathayapi pahiyati. Tena vuttam- “cha dhamma thinami-
ddhassa pahanaya samvattanti’ti.

19. Navame vipasantacittassatijhanena va vipassanaya va viipasamitacittassa.

Apica cha dhamma uddhaccakukkuccassa pahanaya samvattanti- bahussutata,
paripucchakata, vinaye pakatannuta,



vuddhasevita, kalyanamittata, sappayakathati. Bahusaccenapi hi ekam va dve va
tayo va cattaro va panca va nikaye palivasena ca atthavasena ca ugganhanta-
ssapi uddhaccakukkuccam pahiyati, kappiyakappiyaparipucchabahulassapi, vina-
yapannattiyam cinnavasibhavataya pakatannunopi, vuddhe mahallakatthere upa-
sankamantassapi, upalittherasadise vinayadhare kalyanamitte sevantassapi
uddhaccakukkuccam pahiyati, thananisajjadisu kappiyakappiyanissitasappayaka-
thayapi pahiyati. Tena vuttam- “cha dhamma uddhaccakukkuccassa pahanaya
samvattanti ti.

20. Dasame yoniso, bhikkhave, manasikarototi vuttanayeneva upayato manasi-
karontassa.

Apica cha dhamma vicikicchaya pahanaya samvattanti- bahussutata, paripu-
cchakata, vinaye pakatannuta, adhimokkhabahulata, kalyanamittata, sappayaka-
thati. Bahusaccenapi hi ekam va ...pe... panca va nikaye palivasena ca atthava-
sena ca ugganhantassapi vicikiccha pahiyati, tini ratanani arabbha paripucchaba-
hulassapi, vinaye cinnavasibhavassapi, tisu ratanesu okappaniyasaddhasankha-
ta-adhimokkhabahulassapi, saddhadhimutte vakkalittherasadise kalyanamitte
sevantassapi vicikiccha pahiyati, thananisajjadisu tinnam ratananam gunanissita-
sappayakathayapi pahiyati. Tena vuttam- “cha dhamma vicikicchaya pahanaya
samvattanti'ti. Imasmim nivaranappahanavagge vattavivattam kathitanti.

Nivaranappahanavaggavannana.

3. Akammaniyavaggavannana

21-22. Tatiyassa (1.0040) pathame abhavitanti avaddhitam bhavanavasena
appavattitam. Akammaniyam hotiti kammakkhamam kammayoggam na hoti.
Dutiye vuttavipariyayena attho veditabbo. Ettha ca pathame cittanti vattavasena
uppannacittam, dutiye vivattavasena uppannacittam. Tattha ca vattam vattapadam,
vivattam vivattapadanti ayam pabhedo veditabbo. Vattam nama tebhimakavattam,
vattapadam nama vattapatilabhaya kammam, vivattam nama nava lokuttara-
dhamma, vivattapadam nama vivattapatilabhaya kammam. Iti imesu suttesu vatta-
vivattameva kathitanti.

23-24. Tatiye vattavaseneva uppannacittam veditabbam. Mahato anatthaya
samvattatiTi devamanussasampattiyo marabrahma-issariyani ca dadamanampi
punappunam jatijarabyadhimaranasokaparidevadukkhadomanassupayase
khandhadhatu-ayatanapaticcasamuppadavattani ca dadamanam kevalam dukkha-
kkhandhameva detiti mahato anatthaya samvattati namati. Catutthe cittanti vivatta-
vaseneva uppannacittam.

25-26. Pancamachatthesu abhavitam apatubhutanti ayam viseso. Tatramaya-
dhippayo- vattavasena uppannacittam nama uppannampi abhavitam apatubhita-
meva hoti. Kasma? Lokuttarapadakajjhanavipassanamaggaphalanibbanesu



pakkhanditum asamatthatta. Vivattavasena uppannam pana bhavitam patubhttam
nama hoti. Kasma? Tesu dhammesu pakkhanditum samatthatta. Kurundakavasi
phussamittatthero panaha- “maggacittameva, avuso, bhavitam patubhitam nama
hoti ti.

27-28. Sattamatthamesu abahulikatanti punappunam akatam. Imanipi dve vatta-
vivattavasena uppannacittaneva veditabbaniti.

29. Navame “jatipi dukkha’ti-adina nayena vuttam dukkham adhivahati ahara-
titi dukkhadhivaham. Dukkhadhivahantipi patho. Tassattho- lokuttarapadakajjha-
nadi (1.0041) ariyadhammabhimukham dukkhena adhivahiyati pesiyatiti dukkha-
dhivaham. Idampi vattavasena uppannacittameva. Tanhi vuttappakara devamanu-
ssadisampattiyo dadamanampi jati-adinam adhivahanato dukkhadhivaham, ariya-
dhammadhigamaya duppesanato dukkhadhivahanca nama hotiti.

30. Dasame vivattavasena uppannacittameva cittam. Tanhi manusakasukhato
dibbasukham, dibbasukhato jhanasukham, jhanasukhato vipassanasukham, vipa-
ssanasukhato maggasukham, maggasukhato phalasukham, phalasukhato nibba-
nasukham adhivahati aharatiti sukhadhivaham nama hoti, sukhadhivaham va.
Tanhi lokuttarapadakajjhanadi-ariyadhammabhimukham supesayam vissattha-i-
ndavajirasadisam hotiti sukhadhivahantipi vuccati. Imasmimpi vagge vattavivatta-
meva kathitanti.

Akammaniyavaggavannana.

4. Adantavaggavannana

31. Catutthassa pathame adantanti savisevanam adantahatthi-assadisadisam.
Cittanti vattavasena uppannacittameva.

32. Dutiye dantanti nibbisevanam dantahatthi-assadisadisam. Imasmimpi sutta-
dvaye vattavivattavasena uppannacittameva kathitam. Yatha cettha, evam ito
paresupiti.

33. Tatiye aguttanti agopitam satisamvararahitam aguttahatthi-assadisadisam.

34. Catutthe guttanti gopitam avissatthasatisamvaram guttahatthi-assadisa-
disam.

35-36. Pancamachatthani arakkhitam rakkhitanti padavasena bujjhanakanam
ajjhasayena vuttani. Attho panettha purimasadisoyeva.

37-38. Sattamatthamesupi (1.0042) eseva nayo. Upama panettha asamvutagha-
radvaradivasena veditabba.

39-40. Navamadasamani catuhipi padehi yojetva vuttani. Imasmimpi vagge
vattavivattameva kathitanti.

Adantavaggavannana.



5. Panihita-acchavaggavannana

41. Pancamassa pathame seyyathapiti opammatthe nipato. Tatra bhagava
katthaci atthena upamam parivaretva dasseti vatthasutte (ma. ni. 1.70 adayo) viya,
paricchattakopama- (a. ni. 7.69) aggikkhandhopamadisuttesu (a. ni. 7.72) viya ca,
katthaci upamaya attham parivaretva dasseti lonambilasutte (a. ni. 3.101) viya,
suvannakarasuttasuriyopamadisuttesu (a. ni. 7.66) viya ca. Imasmim pana salisu-
kopame upamaya attham parivaretva dassento seyyathapi, bhikkhaveti-adimaha.
Tattha salisukanti saliphalassa sikam. Yavasukepi eseva nayo. Va-saddo vika-
ppattho. Micchapanihitanti micchathapitam. Yatha vijjhitum sakkoti, na evam
uddhaggam katva thapitanti attho. Bhecchatiti bhindissati, chavim chindissatiti
attho. Micchapanihitena cittenati micchathapitena cittena. Vattavasena uppanna-
cittam sandhayetam vuttam. Avijjanti atthasu thanesu annanabhitam ghanaba-
halam maha-avijjam. Vijjam uppadessatiti ettha vijjanti arahattamaggananam.
Nibbananti tanhavanato nikkhantabhavena evam vuttam amatam. Sacchikarissa-
titi paccakkham karissati.

42. Dutiye sammapanihitanti yatha bhinditum sakkoti, evam uddhaggam katva
sutthu thapitam. Akkantanti ettha padeneva akkantam nama hoti, hatthena uppi-
litam. Rulhisaddavasena pana akkantanteva vuttam. Ayanhettha ariyavoharo.
Kasma pana anne sepannikantakamadanakantakadayo mahante aggahetva
sukhumam dubbalam salisukayavasukameva gahitanti? Appamattakassapi (1.0043)
kusalakammassa vivattaya samatthabhavadassanattham. Yatha hi sukhumam
dubbalam salisukam va yavasukam va hotu, mahantamahanta sepannikantakama-
danakantakadayo va, etesu yamkinci miccha thapitam hattham va padam va
bhinditum lohitam va uppadetum na sakkoti, samma thapitam pana sakkoti, eva-
meva appamattakam tinamutthi mattadanakusalam va hotu, mahantam velamada-
nadikusalam va, sace vattasampattim patthetva vattasannissitavasena miccha
thapitam hoti, vattameva aharitum sakkoti, no vivattam. “ldam me danam asava-
kkhayavaham hotli'ti evam pana vivattam patthentena vivattavasena samma
thapitam arahattampi paccekabodhinanampi sabbannutananampi datum sakkoti-
yeva. Vuttanhetam-

“Patisambhida vimokkha ca, ya ca savakaparamf;
paccekabodhi buddhabhiimi, sabbametena labbhati ti. (khu. pa. 8.15);

Imasmim suttadvaye ca vattavivattam kathitam.

43. Tatiye padutthacittanti dosena padutthacittam. Cetasa cetopariccati attano
cittena tassa cittam paricchinditva. Yathabhatam nikkhittoti yatha aharitva thapito.
Evam nirayeti evam niraye thitoyevati vattabbo. Apayanti-adi sabbam nirayaveva-
canameva. Nirayo hi ayasankhata sukha apetoti apayo, dukkhassa gati patisara-
nanti duggati, Dukkatakarino ettha vivasa nipatantiti vinipato, nirassadatthena
nirayo.

44. Catutthe pasannanti saddhapasadena pasannam. Sugatinti sukhassa gatim.



Saggam lokanti ripadisampattihi sutthu aggam lokam.

45. Pancame udakarahadoti udakadaho. Aviloti avippasanno. Lulitoti aparisa-
nthito. Kalalibhutoti kaddamibhito. Sippisambukanti-adisu sippiyo ca sambuka ca
sippisambukam. Sakkhara ca kathalani ca sakkharakathalam. Macchanam
gumbam ghatati macchagumbam. Carantampi titthantampiti ettha sakkharaka-
thalam titthatiyeva, itarani carantipi titthantipi. Yatha pana antarantara thitasupi
nisinnasupi nipajjamanasupi “eta gaviyo (1.0044) caranti’ti carantiyo upadaya ita-
rapi “caranti'ti vuccanti, evam titthantameva sakkharakathalam upadaya itarampi
dvayam “titthantan”ti vuttam, itaram dvayam carantam upadaya sakkharakatha-
lampi “carantan’ti vuttam.

Avilenati pancahi nivaranehi pariyonaddhena. Attattham vati-adisu attano
ditthadhammiko lokiyalokuttaramissako attho attattho nama. Attanova samparaye
lokiyalokuttaramissako attho parattho nama hoti. So hi parattha atthoti parattho.
Tadubhayam ubhayattho nama. Apica attano ditthadhammikasamparayikopi loki-
yalokuttaro attho attattho nama, parassa tadisova attho parattho nama, tadubha-
yampi ubhayattho nama. Uttarim va manussadhammati dasakusalakammapatha-
sankhata manussadhamma uttarim. Ayanhi dasavidho dhammo vinapi annam
samadapakam satthantarakappavasane jatasamvegehi manussehi sayameva
samadinnatta manussadhammoti vuccati, tato uttarim pana jhanavipassanama-
ggaphalani veditabbani. Alamariyananadassanavisesanti ariyanam yuttam, ariya-
bhavam va katum samattham nanadassanasankhatam visesam. Nanameva hi
jananatthena nanam, dassanatthena dassananti veditabbam, dibbacakkhunanavi-
passanananamaggananaphalananapaccavekkhananananametam adhivacanam.

46. Chatthe acchoti abahalo, pasannotipi vattati. Vippasannoti sutthu pasanno.
Anaviloti na avilo, parisuddhoti attho, phenapubbulasankhasevalapanakavirahi-
toti



vuttam hoti. Anavilenati pancanivaranavimuttena. Sesam catutthe vuttanayameva.
Imasmimpi suttadvaye vattavivattameva kathitam.

47. Sattame rukkhajatananti paccatte samivacanam, rukkhajataniti attho.
Rukkhanametam adhivacanam. Yadidanti nipatamattam. Mudutayati mudubha-
vena. Koci hi rukkho vannena aggo hoti, koci gandhena, koci rasena, koci thaddha-
taya. Phandano pana mudutaya ceva kammannataya ca aggo setthoti dasseti.
Cittam, bhikkhave, bhavitam bahulikatanti ettha samathavipassanavasena bhavi-
tanceva punappunakatanca cittam (1.0045) adhippetam. Kurundakavasi phussa-
mittatthero panaha- “ekantam mudu ceva kammaniyanca cittam nama abhinnapa-
dakacatutthajjhanacittameva, avuso’ti.

48. Atthame evam lahuparivattanti evam lahum uppajjitva lahum nirujjhanakam.
Yavancati adhimattapamanatthe nipato, ativiya na sukarati attho. Idanti nipata-
mattam. Cittanti ekacce tava acariya “"bhavangacittanti vadanti, tam pana pati-
kkhipitva “idha cittanti yamkinci antamaso cakkhuvinnanampi adhippetameva’ti
vuttam. Imasmim panatthe milindaraja dhammakathikam nagasenattheram
pucchi, “bhante nagasena, ekasmim accharakkhane pavattitacittasankhara sace
ripino assu, kiva maharasi bhaveyya'ti? “Vahasatanam kho, maharaja, vihinam
addhacililanca vaha vihisattambanani dve ca tumba ekaccharakkhane pavatti-
tassa cittassa sankhampi na upenti, kalampi na upenti, kalabhagampi na upenti ti
(mi. pa. 4.1.2). Atha kasma sammasambuddhena “upamapi na sukara’ ti vuttam?
Yatheva hi upamam patikkhipitvapi kappadighabhavassa yojanikapabbatena yoja-
nikasasapapunnanagarena, nirayadukkhassa sattisatahatopamena, saggasu-
khassa ca cakkavattisampattiya upama kata, evamidhapi katabbati? Tattha
“sakka pana, bhante, upama katun’ti evam pucchavasena upama kata, imasmim
sutte pucchaya abhavena na kata. ldanhi suttam dhammadesanapariyosane
vuttam. Iti imasmim sutte cittarasi nama kathitoti.

49. Navame pabhassaranti pandaram parisuddham. Cittanti bhavangacittam.
Kim pana cittassa vanno nama atthiti? Natthi. Niladinanhi annataravannam va
hotu avannam va yamkinci parisuddhataya “pabhassaran”ti vuccati. [dampi niru-
pakkilesataya parisuddhanti pabhassaram. Tafca khoti tam bhavangacittam. Aga-
ntukehiti asahajatehi paccha javanakkhane uppajjanakehi. Upakkilesehiti raga-
dihi upakkilitthatta upakkilittham namati vuccati. Katham? Yatha hi silavanta acara-
sampanna matapitaro va acariyupajjhaya va dussilanam duracaranam avattasa-
mpannanam puttananceva antevasikasaddhiviharikananca vasena “attano putte
va antevasikasaddhiviharike va na tajjenti na sikkhapenti na ovadanti nanusasa-
nti’"ti (1.0046) avannam akittim labhanti, evamsampadamidam veditabbam. Acara-
sampanna matapitaro viya ca acariyupajjhaya viya ca bhavangacittam datthabbam,
puttadinam vasena tesam akittilabho viya javanakkhane rajjanadussanamuyhana-
sabhavanam lobhasahagatadinam cittanam vasena uppannehi agantukehi upa-
kkilesehi pakatiparisuddhampi bhavangacittam upakkilittham nama hotiti.

50. Dasamepi bhavangacittameva cittam. Vippamuttanti javanakkhane arajja-
manam adussamanam amuyhamanam tihetukananasampayuttadikusalavasena



uppajjamanam agantukehi upakkilesehi vippamuttam nama hoti. Idhapi yatha sila-
vantanam acarasampannanam puttadinam vasena matadayo “sobhana eteyeva
attano puttakadayo sikkhapenti ovadanti anusasanti’ti vannakittilabhino honti,
evam javanakkhane uppannakusalacittavasena idam bhavangacittam agantu-
kehi upakkilesehi vippamuttanti vuccatiti.

Panihita-acchavaggavannana.

6. Accharasanghatavaggavannana

51. Chatthassa pathame tam assutava puthujjanoti tam bhavangacittam sutavi-
rahito puthujjano. Tattha agamadhigamabhava neyyo assutava iti. Yo hi idam
suttam adito patthaya atthavasena upaparikkhanto “idam bhavangacittam nama
pakatiparisuddhampi javanakkhane uppannehilobhadihi upakkilesehi upakkilittha-
n"ti neva agamavasena na adhigamavasena janati, yassa ca khandhadhatu-ayata-
napaccayakarasatipatthanadisu uggahaparipucchavinicchayavirahitatta yathabhu-
tananapativedhasadhako neva agamo, patipattiya adhigantabbassa anadhigatatta
na adhigamo atthi. So agamadhigamabhava neyyo assutava iti. Svayam-

“Puthtinam jananadihi, karanehi puthujjano;

puthujjanantogadhatta, puthuvayam jano iti’.

So (1.0047) hi puthunam nanappakaranam kilesadinam jananadihi karanehi
puthujjano. Yathaha-

“Puthu kilese janentiti puthujjana, puthu avihatasakkayaditthikati puthujjana,
puthu sattharanam mukhullokikati puthujjana, puthu sabbagatihi avutthitati
puthujjana, puthu nanabhisankhare abhisankharontiti puthujjana, puthu nana-o-
ghehi vuyhantiti puthujjana, puthu nanasantapehi santappantiti puthujjana,
puthu nanaparilahehi paridayhantiti puthujjana, puthu pancasu kamagunesu
ratta giddha gadhita mucchita ajjhopanna lagga laggita palibuddhati puthujjana,
puthu pancahi nivaranehi avuta nivuta ovuta pihita paticchanna patikujjitati
puthujjana’ti (mahani. 51, 94).

Puthinam va gananapathamatitanam ariyadhammaparammukhanam nicadha-
mmasamacaranam jananam antogadhattapi puthujjano, puthu va ayam visum-
yeva sankham gato, visamsattho silasutadigunayuttehi ariyehi janoti puthujjano.
Evametehi “assutava puthujjano’ti dvihi padehi ye te-

“Duve puthujjana vutta, buddhenadiccabandhuna;

andho puthujjano eko, kalyaneko puthujjano”ti.-

Dve puthujjana vutta, tesu andhaputhujjano vutto hotiti veditabbo.

Yathabhutam nappajanatiti “idanca bhavangacittam evam agantukehi upakkile-
sehi upakkilittham nama hoti, evam vippamuttam nama’ti yathasabhavato na
janati. Tasmati yasma na janati, tasma. Cittabhavana natthiti cittatthiti cittapari-
ggaho natthi, natthibhaveneva “natthi’ti vadamiti dasseti.



52. Dutiye (1.0048) sutavati sutasampanno. Vittharato panettha assutavati
padassa patipakkhavasena attho veditabbo. Ariyasavakoti atthi ariyo na savako,
seyyathapi buddha ceva paccekabuddha ca; atthi savako na ariyo, seyyathapi
gihi anagataphalo; atthi neva ariyo na savako seyyathapi puthutitthiya. Atthi ariyo-
ceva savako ca, seyyathapi samana sakyaputtiya agataphala vinnatasasana. Idha
pana gihi va hotu pabbajito va, yo koci sutavati ettha vuttassa atthassa vasena
sutasampanno, ayam ariyasavakoti veditabbo. Yathabhiutam pajanatiti “evamidam
bhavangacittam agantukehi upakkilesehi vippamuttam hoti, evam upakkilitthan’ti
yathasabhavato janati. Cittabhavana atthiti cittatthiti cittapariggaho atthi, atthibha-
veneva “atthi’ti vadamiti dasseti. Imasmim sutte balavavipassana kathita. Keci
tarunavipassanati vadanti.

53. Tatiyam atthuppattiyam kathitam. Katarayam pana atthuppattiyam? Aggi-
kkhandhopamasuttanta-atthuppattiyam. Bhagava kira ekasmim samaye savatthim
upanissaya jetavanamahavihare pativasati. Buddhananca yattha katthaci pativa-
santanam pancavidham kiccam avijahitameva hoti. Panca hi buddhakiccani- pure-
bhattakiccam, pacchabhattakiccam, purimayamakiccam, majjhimayamakiccam,
pacchimayamakiccanti.

Tatridam purebhattakiccam- bhagava hi patova vutthaya upatthakanugga-
hattham sariraphasukatthanca mukhadhovanadisariraparikammam katva yava
bhikkhacaravela tava vivittasane vitinametva bhikkhacaravelaya nivasetva kaya-
bandhanam bandhitva civaram parupitva pattamadaya kadaci ekakova, kadaci
bhikkhusanghaparivuto gamam va nigamam va pindaya pavisati kadaci pakatiya,
kadaci anekehi patihariyehi vattamanehi. Seyyathidam- pindaya pavisato lokana-
thassa purato purato gantva mudugatavata pathavim sodhenti, valahaka udaka-
phusitani muncanta magge renum vipasametva upari vitanam hutva titthanti,
apare vata pupphani upasamharitva magge okiranti, unnata (1.0049) bhimippa-
desa onamanti, onata unnamanti, padanikkhepasamaye samava bhimi hoti,
sukhasamphassani padumapupphani va pade sampaticchanti. Indakhilassa anto
thapitamatte dakkhinapade sarirato chabbannarasmiyo nikkhamitva suvannarasa-
pinjarani viya citrapataparikkhittani viya ca pasadakitagaradini alankarontiyo ito
cito ca dhavanti, hatthi-assavihangadayo sakasakatthanesu thitayeva madhurena-
abharanani. Tena sannanena manussa jananti “ajja bhagava idha pindaya pavi-
ttho’ti. Te sunivattha suparuta gandhapupphadini adaya ghara nikkhamitva antara-
vithim patipajjitva bhagavantam gandhapupphadihi sakkaccam pujetva vanditva
“amhakam, bhante, dasa bhikkhl, amhakam visati, pannasam ...pe... satam
detha”ti yacitva bhagavatopi pattam gahetva asanam pannapetva sakkaccam
pindapatena patimanenti. Bhagava katabhattakicco tesam upanissayacittasanta-
nani oloketva tatha dhammam deseti, yatha keci saranagamanesu patitthahanti,
keci pancasu silesu, keci sotapattisakadagami-anagamiphalanam annatarasmim,
keci pabbajitva aggaphale arahatteti. Evam mahajanam anuggahetva utthaya-
sana viharam gacchati. Tattha gantva gandhamandalamale pannattavarabuddha-



sane nisidati bhikkhinam bhattakiccapariyosanam agamayamano. Tato
bhikkhinam bhattakiccapariyosane upatthako bhagavato nivedeti. Atha bhagava
gandhakutim pavisati. Idam tava purebhattakiccam.

Atha bhagava evam katapurebhattakicco gandhakutiya upatthane nisiditva
pade pakkhaletva padapithe thatva bhikkhusangham ovadati- “bhikkhave, appa-
madena sampadetha, dullabho buddhuppado lokasmim, dullabho manussattapati-
labho, dullabha khanasampatti, dullabha pabbajja, dullabham saddhammassava-
nan’ti. Tattha keci bhagavantam kammatthanam pucchanti. Bhagava tesam cari-
yanuripam kammatthanam deti. Tato sabbepi bhagavantam vanditva attano
attano rattitthanadivatthanani gacchanti. Keci arannam, keci rukkhamitlam, keci
pabbatadinam annataram, keci catumaharajikabhavanam ...pe... keci vasavatti-
bhavananti (1.0050). Tato bhagava gandhakutim pavisitva sace akankhati,
dakkhinena passena sato sampajano muhuttam sithaseyyam kappeti. Atha sama-
ssasitakayo utthahitva dutiyabhage lokam voloketi. Tatiyabhage yam gamam va
nigamam va upanissaya viharati, tattha mahajano purebhattam danam datva
pacchabhattam sunivattho suparuto gandhapupphadini adaya vihare sannipatati.
Tato bhagava sampattaparisaya anurupena patihariyena gantva dhammasa-
bhayam pannattavarabuddhasane nisajja dhammam deseti kalayuttam samaya-
yuttam, atha kalam viditva parisam uyyojeti, manussa bhagavantam vanditva
pakkamanti. Idam pacchabhattakiccam.

So evam nitthitapacchabhattakicco sace gattani osincitukamo hoti, buddhasana
utthaya nhanakotthakam pavisitva upatthakena patiyadita-udakena gattani utum
ganhapeti. Upatthakopi buddhasanam anetva gandhakutiparivene pannapeti.
Bhagava surattadupattam nivasetva kayabandhanam bandhitva uttarasangam
ekamsam katva tattha agantva nisidati ekakova muhuttam patisallino, atha
bhikkht tato tato agamma bhagavato upatthanam agacchanti. Tattha ekacce
panham pucchanti, ekacce kammatthanam, ekacce dhammassavanam yacanti.
Bhagava tesam



adhippayam sampadento purimayamam vitinameti. Idam purimayamakiccam.

Purimayamakiccapariyosane pana bhikkhtisu bhagavantam vanditva pakka-
ntesu sakaladasasahassilokadhatudevatayo okasam labhamana bhagavantam
upasankamitva panham pucchanti yathabhisankhatam antamaso caturakkha-
rampi. Bhagava tasam devatanam panham vissajjento majjhimayamam vitina-
meti. Idam majjhimayamakiccam.

Pacchimayamam pana tayo kotthase katva purebhattato patthaya nisajjapili-
tassa sarirassa kilasubhavamocanattham ekam kotthasam cankamena vitinameti,
dutiyakotthase gandhakutim pavisitva dakkhinena passena sato sampajano siha-
seyyam kappeti. Tatiyakotthase paccutthaya nisiditva purimabuddhanam santike
danasiladivasena katadhikarapuggaladassanattham buddhacakkhuna lokam volo-
keti. [dam pacchimayamakiccam.

Tampi (1.0051) divasam bhagava imasmimyeva kicce thito lokam olokento idam
addasa- maya kosalaratthe carikam carantena aggikkhandhena upametva
ekasmim sutte desite satthi bhikkht arahattam papunissanti, satthimattanam
unham lohitam mukhato uggacchissati, satthimatta gihibhavam gamissanti. Tattha
ye arahattam papunissanti, te yamkinci dhammadesanam sutva papunissanteva.
ltaresam pana bhikkhGnam sangahatthaya carikam caritukamo hutva, “ananda,
bhikkhTGinam arocehi’ti aha.

Thero anuparivenam gantva, “avuso, sattha mahajanassa sangahatthaya
carikam caritukamo, gantukama agacchatha’ti aha. BhikkhiG mahalabham
labhitva viya tutthamanasa “labhissama vata mahajanassa dhammam dese-
ntassa bhagavato suvannavannam sariram oloketum madhuranca dhamma-
katham sotun’ti parulhakesa kese oharetva malaggahitapatta patte pacitva kilittha-
civara civarani dhovitva gamanasajja ahesum. Sattha aparicchinnena bhikkhusa-
nghena parivuto kosalarattham carikaya nikkhanto gamanigamapatipatiya ekadi-
vasam gavuta-addhayojanatigavutayojanaparamam carikam caranto ekasmim
padese mahantam susirarukkham aggina sampajjalitam disva “imameva vatthum
katva sattahi angehi patimandetva dhammadesanam kathessami’ti gamanam
pacchinditva annataram rukkhamilam upasankamitva nisajjakaram dassesi. Ana-
ndatthero satthu adhippayam natva "addha karanam bhavissati, na akaranena
tathagata gamanam pacchinditva nisidanti’ti catuggunam sanghatim pannapesi.
Sattha nisiditva bhikkhG amantetva “passatha no tumhe, bhikkhave, amum
mahantam aggikkhandhan”ti aggikkhandhopamasuttantam (a. ni. 7.72) deseti.

Imasminca pana veyyakarane bhannamane satthimattanam bhikkhGnam unham
lohitam mukhato ugganchi, satthimatta bhikkhi sikkham paccakkhaya hinayava-
ttimsu, satthimattanam bhikkhGnam anupadaya asavehi cittani vimuccimsu.
Tanhi veyyakaranam sutva satthimattanam bhikkhGnam namakayo santatto,
namakaye santatte karajakayo santatto, karajakaye santatte nidhanagatam unham
lohitam mukhato ugganchi. Satthimatta bhikkhi “dukkaram vata buddhasasane
yavajivam paripunnam parisuddham brahmacariyam caritun”ti sikkham pacca-
kkhaya hinayavatta, satthimatta (1.0052) bhikkhT satthu desanabhimukham



nanam pesetva saha patisambhidahi arahattam patta.

Tattha yesam unham lohitam mukhato ugganchi, te parajikam apajjimsu. Ye
gihibhavam patta, te khuddanukhuddakani sikkhapadani maddanta vicarimsu. Ye
arahattam patta, te parisuddhasilava ahesum. Satthu dhammadesana imesam
tinnampi saphalava jatati. Arahattam pattanam tava saphala hotu, itaresam
katham saphala jatati? Tepi hi sace imam dhammadesanam na suneyyum, pama-
ttava hutva thanam jahitum na sakkuneyyum. Tato nesam tam papam vaddha-
manam apayesuyeva samsidapeyya. Imam pana desanam sutva jatasamvega
thanam jahitva samanerabhtmiyam thita dasa silani plretva yoniso manasikare
yuttappayutta keci sotapanna keci sakadagamino keci anagamino ahesum, keci
devaloke nibbattimsu, evam parajikapannanampi saphala ahosi. Iltare pana sace
imam dhammadesanam na suneyyum, gacchante gacchante kale anupubbena
sanghadisesampi parajikampi papunitva apayesuyeva uppajjitva mahadukkham
anubhaveyyum. Imam pana desanam sutva “aho sallekhitam buddhasasanam, na
sakka amhehi yavajivam imam patipattim puretum, sikkham paccakkhaya upasa-
kadhammam pilretva dukkha muccissama’ti gihibhavam upagamimsu. Te tisu
saranesu patitthaya panca silani rakkhitva upasakadhammam piretva keci sota-
panna keci sakadagamino keci anagamino jata, keci devaloke nibbattati. Evam
tesampi saphalava ahosi.

Imam pana satthu dhammadesanam sutva devasangha yehipi suta, yehipi na
suta, sabbesamyeva arocenta vicarimsu. Bhikkhl sutva sutva “dukkaram, bho,
buddhanam sasane yavajivam paripunnam parisuddham brahmacariyam caritun’-
ti ekakkhaneneva dasapi bhikkht visatipi satthipi satampi sahassampi bhikkhi
gihi  honti. Sattha yatharuciya carikam caritva puna jetavanameva agantva
bhikkhG amantesi- “bhikkhave, tathagato carikam caramano ciram akinno vihasi,
icchamaham, bhikkhave, addhamasam patisalliyitum, namhi kenaci upasankami-
tabbo annatra ekena pindapataniharakena’ti. Addhamasam (1.0053) ekibhavena
vitinametva patisallana vutthito anandattherena saddhim viharacarikam caramano
olokitolokitatthane tanubhiitam bhikkhusangham disva janantoyeva theram
pucchi- “ananda, annasmim kale tathagate carikam caritva jetavanam agate saka-
laviharo kasavapajjoto isivatappativato hoti, idani panatanubhito bhikkhusangho
dissati, yebhuyyena ca uppandupandukajata bhikkht, kim nu kho etan”ti? Etarahi
bhagava tumhakam aggikkhandhopamadhammadesanam kathitakalato patthaya
bhikkhTl samvegappatta hutva “mayam etam dhammam sabbappakarena paripi-
retum na sakkhissama, asammavattantananca janassa saddhadeyyam paribhu-
njitum ayuttan’ti gihibhavam sankamantiti.

Tasmim khane bhagavato dhammasamvego uppajji. Tato theram aha- “"mayi
patisallane vitinamente na koci mama puttanam ekam assasatthanam kathesi.
Sagarassa hi otaranatitthani viya bahini imasmim sasane assasakaranani.
Gacchananda, gandhakutiparivene buddhasanam pannapetva bhikkhusangham
sannipatehi’ti. Thero tatha akasi. Sattha buddhasanavaragato bhikkhT amantetva,
“bhikkhave, mettaya sabbapubbabhdago nama neva appana, na upacaro, sattanam



hitapharanamattameva’ti vatva imissa atthuppattiya imam cililaccharasanghata-
suttam desesi.

Tattha accharasanghatamattanti accharapaharanamattam, dve anguliyo paha-
ritva saddakaranamattanti attho. Mettacittanti sabbasattanam hitapharanacittam.
Asevatiti katham asevati? Avajjento asevati, jananto asevati, passanto asevati,
paccavekkhanto asevati, cittam adhitthahanto asevati, saddhaya adhimuccanto
asevati, viriyam pagganhanto asevati, satim upatthapento asevati, cittam samada-
hanto asevati, pannaya pajananto asevati, abhinneyyam abhijananto asevati, pari-
nheyyam parijananto asevati, pahatabbam pajahanto asevati, bhavetabbam
bhavento asevati, sacchikatabbam sacchikaronto asevatiti (pati. ma. 2.2). Idha
pana mettapubbabhagena hitapharanappavattanamatteneva asevatiti veditabbo.

Arittajjhanoti (1.0054) atucchajjhano apariccattajjhano va. Viharatiti iriyati pava-
ttati paleti yapeti yapeti carati viharati. Tena vuccati viharatiti. Imina padena
mettam asevantassa bhikkhuno iriyapathaviharo kathito. Satthusasanakaroti
satthu anusasanikaro. Ovadapatikaroti ovadakarako. Ettha ca sakimvacanam
ovado, punappunavacanam anusasani. Sammukhavacanampi ovado, pesetva
parammukhavacanam, anusasani. Otinne vatthusmim vacanam ovado, otinne va
anotinne va vatthusmim tantithapanavasena vacanam anusasani. Evam viseso
veditabbo. Paramatthato pana ovadoti va anusasaniti va ese eke ekatthe same
samabhage tajjate tannevati. Ettha ca “accharasanghatamattampi ce, bhikkhave,
bhikkhu mettacittam asevati'ti idameva satthusasananceva ovado ca, tassa kara-
nato esa sasanakaro ovadapatikaroti veditabbo.

Amoghanti atuccham. Ratthapindanti natiparivattam pahaya rattham nissaya
pabbajitena paresam gehato patiladdhatta pindapato ratthapindo nama vuccati.
Paribhunjatiti cattaro paribhoga theyyaparibhogo inaparibhogo dayajjaparibhogo
samiparibhogoti. Tattha dussilassa paribhogo theyyaparibhogo nama. Silavato
apaccavekkhitaparibhogo inaparibhogo nama. Sattannam sekkhanam paribhogo
dayajjaparibhoga nama. Khinasavassa paribhogo samiparibhogo nama. Tattha
imassa bhikkhuno ayam ratthapindaparibhogo dvihi karanehi amogho hoti. Accha-
rasanghatamattampi mettacittam asevanto bhikkhu ratthapindassa samiko hutva,
anano hutva, dayado hutva paribhunjatitipissa amogho ratthapindaparibhogo.
Accharasanghatamattampi mettam asevantassa bhikkhuno dinnadanam maha-
tthiyam hoti mahapphalam mahanisamsam mahajutikam mahavippharantipissa
amogho ratthapindaparibhogo. Ko pana vado ye nam bahulikarontiti ye pana imam
mettacittam bahulam asevanti bhaventi punappunam karonti, te amogham rattha-
pindam paribhunjantiti ettha vattabbameva kim? Evarlipa hi bhikkhT ratthapi-
ndassa samino anana dayada hutva paribhunjantiti.

54-55. Catutthe (1.0055) bhavetiti uppadeti vaddheti. Pancame manasi karotiti
manasmim karoti. Sesam imesu dvisupi tatiye vuttanayeneva veditabbam. Yo hi
asevati, ayameva bhaveti, ayam manasi karoti. Yena cittena asevati, teneva
bhaveti, tena manasi karoti. Sammasambuddho pana yaya dhammadhatuya
suppatividdhatta desanavilasappatto nama hoti, tassa suppatividdhatta attano



desanavilasam dhammissariyatam patisambhidapabhedakusalatam appatihatasa-
bbannutannananca nissaya ekakkhane uppannam ekacittameva tihi kotthasehi
vibhajitva dassesiti.

56. Chatthe ye Kkeciti aniyamitavacanam. Akusalati tesam niyamitavacanam.
Ettavata sabbakusala asesato pariyadinna honti. Akusalabhagiya akusalapakkhi-
kati akusalanamevetam namam. Akusalayeva hi ekacce akusalam sahajatava-
sena, ekacce upanissayavasena bhajanti ceva, tesanca pakkha bhavantiti “akusa-
labhagiya akusalapakkhika’ti vuccanti. Sabbete manopubbangamati mano
pubbam pathamataram gacchati etesanti manopubbangama. Ete hi kincapi
manena saddhim ekuppada ekavatthuka ekanirodha ekarammana ca honti.
Yasma pana tesam mano uppadako karako janako samutthapako nibbattako,
tasma manopubbangama nama honti.

Pathamam uppajjatiti yatha nama “raja nikkhanto”ti vutte “rajayeva nikkhanto,
sesa rajasena nikkhanta anikkhanta’ti pucchitabbakaranam natthi, sabba nikkha-
ntateva pannayanti, evameva mano uppannoti vuttakalato patthaya avasesa saha-
jatasamsatthasampayutta uppanna na uppannati pucchitabbakaranam natthi,
sabbe te uppanna tveva pannayanti. Etamatthavasam paticca tehi samsatthasa-
mpayutto ekuppadekanirodhopi samano mano tesam dhammanam pathamam
uppajjatiti vutto. Anvadevati anudeva, saheva ekatoyevati attho. Byanjanacchayam
pana gahetva pathamam cittam uppajjati, paccha cetasikati na gahetabbam. Attho
hi patisaranam (1.0056), na byanjanam. “Manopubbangama dhamma, mano-
settha manomaya’ti gathayapi eseva nayo.

57. Sattame kusalati catubhimakapi kusala dhamma kathita. Sesam chatthe
vuttanayeneva veditabbam.

58. Atthame vyathayidam, bhikkhave, pamadoti ettha, bhikkhaveti alapanam,
yatha ayam pamadoti attho. Pamadoti pamajjanakaro. Vuttanhetam-

“Tattha katamo pamado? Kayaduccarite va vaciduccarite va manoduccarite
va pancasu va kamagunesu cittassa



vossaggo vossagganuppadanam kusalanam va dhammanam bhavanaya asa-

kkaccakiriyata asataccakiriyata anatthitakiriyata olinavuttita nikkhittachandata

nikkhittadhurata anadhitthanam ananuyogo anasevana abhavana abahuli-

kammam. Yo evarlipo pamado pamajjana pamajjitattam, ayam vuccati pamado’-

ti (vibha. 846).

Uppanna ca kusala dhamma parihayantiti idam jhanavipassananam vasena
vuttam. Maggaphalanam pana sakim uppannanam puna parihanam nama natthi.

59. Navame appamado pamadassa patipakkhavasena vittharato veditabbo.

60. Dasame kosajjanti kusitabhavo. Sesam vuttanayamevati.

Accharasanghatavaggavannana.

7. Viriyarambhadivaggavannana

61. Sattamassa pathame viriyarambhoti catukiccassa sammappadhanaviri-
yassa arambho, araddhapaggahitaparipunnaviriyatati attho.

62. Dutiye (1.0057) mahicchatati mahalobho. Yam sandhaya vuttam-

“Tattha katama mahicchata? ltaritaracivarapindapatasenasanagilanapacca-
yabhesajjaparikkharehi pancahi va kamagunehi asantutthassa bhiyyokamyata,
ya evarupa iccha icchagata mahicchata rago sarago cittassa sarago. Ayam
vuccati mahicchata”ti (vibha. 850).

63. Tatiye appicchatati alobho. Appicchassati anicchassa. Ettha hi byanjanam
savasesam viya, attho pana niravaseso. Na hi appamattikaya icchaya atthibha-
vena so appicchoti vutto, icchaya pana abhavena punappunam asevitassa alobha-
sseva bhavena appicchoti vutto.

Apicettha atricchata, papicchata, mahicchata appicchatati ayam bhedo vedi-
tabbo. Tattha sakalabhe atittassa paralabhe patthana atricchata nama, yaya sama-
nnagatassa ekabhajane pakkapuvepi attano patte patite na supakko viya
khuddako ca viya khayati, sveva pana parassa patte pakkhitto supakko viya
mahanto viya ca khayati. Asantagunasambhavanata pana patiggahane ca amatta-
nnuta papicchata nama, sa “idhekacco assaddho samano saddhoti mam jano
janatu’ti-adina nayena abhidhamme agatayeva, taya samannagato puggalo
kohanne patitthati. Santagunasambhavanata pana patiggahane ca amattannuta
mahicchata nama, sapi “idhekacco saddho samano saddhoti mam jano janatti
icchati, silava samano silavati mam jano janati’tiimina nayena agatayeva. Taya
samannagato puggalo dussantappayo hoti, vijatamatapissa cittam gahetum na
sakkoti. Tenetam vuccati-

“Aggikkhandho samuddo ca, mahiccho capi puggalo;

sakatena paccaye dentu, tayopete atappaya’ti.

Santagunanigihanata (1.0058) pana patiggahane ca mattannuta appicchata
nama, taya samannagato puggalo attani vijamanampi gunam paticchadetukama-



taya saddho samano “saddhoti mam jano janati’ti na icchati. Silava, pavivitto,
bahussuto, araddhaviriyo, samadhisampanno, pannava, khinasavo samano
“khinasavoti mam jano janati’ti na icchati seyyathapi majjhantikatthero.

Thero kira mahakhinasavo ahosi, pattacivaram panassa padamattameva
agghati. So asokassa dhammaranno viharamahadivase sanghatthero ahosi.
Athassa atilikhabhavam disva manussa, “bhante, thokam bahi hotha”ti ahamsu.
Thero “madise khinasave ranno sangaham akaronte anno ko karissati’ti patha-
viyam nimujjitva sanghattherassa ukkhittapindam ganhantoyeva ummujji. Evam
khinasavo samano “khinasavoti mam jano janatt’ti na icchati. Evam appiccho ca
pana bhikkhu anuppannam labham uppadeti, uppannam thavaram karoti, daya-
kanam cittam aradheti. Yatha yatha hi so attano appicchataya appam ganhati,
tatha tatha tassa vatte pasanna manussa bahd denti.

Aparopi catubbidho appiccho- paccaya-appiccho, dhutanga-appiccho, pariya-
tti-appiccho, adhigama-appicchoti. Tattha catisu paccayesu appiccho paccaya-a-
ppiccho nama. So dayakassa vasam janati, deyyadhammassa vasam janati,
attano thamam janati. Yadi hi deyyadhammo bahu hoti, dayako appamattakam
datukamo, dayakassa vasena appam ganhati. Deyyadhammo appo, dayako
bahum datukamo, deyyadhammassa vasena appam ganhati. Deyyadhammopi
bahu, dayakopi bahum datukamo, attano thamam natva pamaneneva ganhati.

Dhutangasamadanassa attani atthibhavam najanapetukamo dhutanga-appiccho
nama. Tassa vibhavanattham imani vatthini- sosanikamahakumaratthero Kira
satthi vassani susane vasi, anno ekabhikkhupi na annasi. Tenevaha-

“Susane (1.0059) satthi vassani, abbokinnam vasamaham;
dutiyo mam na janeyya, aho sosanikuttamoti.

Cetiyapabbate dve bhatikatthera vasimsu. Kanittho upatthakena pesitam ucchu-
khandikam gahetva jetthassa santikam agamasi “paribhogam, bhante, karotha™ti.
Therassa ca bhattakiccam katva mukhavikkhalanakalo ahosi. So “alam, avuso’ti
aha. Kacci, bhante, ekasanikatthati? Aharavuso, ucchukhandikanti pannasa
vassani ekasaniko samanopi dhutangam nigihamano paribhogam katva mukham
vikkhaletva puna dhutangam adhitthaya gato.

Yo pana saketatissatthero viya bahussutabhavam janapetum na icchati, ayam
pariyatti-appiccho nama. Thero kira “khano natthiti uddesaparipucchasu okasam
akaronto kada maranakkhanam, bhante, labhissathd’ti codito ganam vissajjetva
kanikaravalikasamuddaviharam gato. Tattha antovassam theranavamajjhimanam
upakaro hutva mahapavaranaya uposathadivase dhammakathaya janapadam
khobhetva gato.

Yo pana sotapannadisu annataro hutva sotapannadibhavam janapetum na
icchati, ayam adhigamappiccho nama tayo kulaputta (ma. ni. 1.325) viya ghatikara-
kumbhakaro (ma. ni. 2.282 adayo) viya ca. Imasmim panatthe laddhasevanena
balava-alobhena samannagato sekkhopi puthujjanopi appicchoti veditabbo.

64. Catutthe asantutthitati asantutthe puggale sevantassa bhajantassa payirupa-
santassa uppanno asantosasankhato lobho.



65. Pancame santutthitati santutthe puggale sevantassa bhajantassa payirupa-
santassa uppanno alobhasankhato santoso. Santutthassati itaritarapaccayasanto-
sena samannagatassa. So panesa santoso (1.0060) dvadasavidho hoti. Seyya-
thidam- civare vyathalabhasantoso, yathabalasantoso, yathasaruppasantosoti
tividho. Evam pindapatadisu.

Tassayam pabhedasamvannana- idha bhikkhu civaram labhati sundaram va
asundaram va. So teneva yapeti anham na pattheti, labhantopi na ganhati. Aya-
massa civare yathalabhasantoso. Atha pana pakatidubbalo va hoti abadhajara-
bhibhlGto va, garum civaram parupanto kilamati. So sabhagena bhikkhuna
saddhim tam parivattetva lahukena yapentopi santutthova hoti. Ayamassa civare
yathabalasantoso. Aparo panitapaccayalabhi hoti. So pattacivaradinam annataram
mahagghacivaram bahtini va pana civarani labhitva “idam theranam cirapabbaji-
tanam, idam bahussutanam anurupam, idam gilananam, idam appalabhanam
hotl’ti datva tesam puranacivaram va sankarakitadito va nantakani uccinitva
tehi sanghatim katva dharentopi santutthova hoti. Ayamassa civare yathasaruppa-
santoso.

Idha pana bhikkhu pindapatam labhati lukham va panitam va, so teneva yapeti,
annam na pattheti, labhantopi na ganhati. Ayamassa pindapate yathalabhasantoso.
Yo pana attano pakativiruddham va byadhiviruddham va pindapatam labhati,
yenassa paribhuttena aphasu hoti, so sabhagassa bhikkhuno tam datva tassa
hatthato sappayabhojanam bhufjitva samanadhammam karontopi santutthova
hoti. Ayamassa pindapate yathabalasantoso. Aparo bahum panitam pindapatam
labhati. So tam civaram viya theracirapabbajitabahussuta-appalabhagilananam
datva tesam va sesakam pindaya va caritva missakaharam bhunjantopi santu-
tthova hoti. Ayamassa pindapate yathasaruppasantoso.

Idha pana bhikkhu senasanam labhati manapam va amanapam va, so tena
neva somanassam na domanassam uppadeti, antamaso tinasantharakenapi
yathaladdheneva (1.0061) tussati. Ayamassa senasane yathalabhasantoso. Yo
pana attano pakativiruddham va byadhiviruddham va senasanam labhati,
yatthassa vasato aphasu hoti, so tam sabhagassa bhikkhuno datva tassa santake
sappayasenasane vasantopi santutthova hoti. Ayamassa senasane yathabalasa-
ntoso.

Aparo mahapunno lenamandapakitagaradini bahlni panitasenasanani labhati.
So tani civaradini viya theracirapabbajitabahussuta-appalabhagilananam datva
yattha katthaci vasantopi santutthova hoti. Ayamassa senasane yathasaruppasa-
ntoso. Yopi “uttamasendasanam nama pamadatthanam, tattha nisinnassa thina-
middham okkamati, niddabhibhttassa puna patibujjhato papavitakka patubhava-
nti’ti patisancikkhitva tadisam senasanam pattampi na sampaticchati, so tam pati-
kkhipitva abbhokasarukkhamiladisu vasantopi santutthova hoti. Ayampissa sena-
sane yathasaruppasantoso.

Idha pana bhikkhu bhesajjam labhati likham va panitam va, so yam labhati,
teneva tussati, annam na pattheti, labhantopi na ganhati. Ayamassa gilanapa-



ccaye yathalabhasantoso. Yo pana telena atthiko phanitam labhati, so tam sabha-
gassa bhikkhuno datva tassa hatthato telam gahetva annadeva va pariyesitva
bhesajjam karontopi santutthova hoti. Ayamassa gilanapaccaye yathabalasantoso.

Aparo mahapunno bahum telamadhuphanitadipanitabhesajjam labhati. So tam
civaram viya theracirapabbajitabahussuta-appalabhagilananam datva tesam abha-
tena yena kenaci yapentopi santutthova hoti. Yo pana ekasmim bhajane muttaha-
ritakam thapetva ekasmim catumadhuram- “ganhatha, bhante, yadicchakan’ti
vuccamano “sacassa tesu annatarenapirogo viipasammati, atha muttaharitakam
nama buddhadihi vannitanti catumadhuram patikkhipitva muttaharitakena
bhesajjam karontopi paramasantutthova hoti. Ayamassa gilanapaccaye yathasaru-
ppasantoso. Imesam pana paccekapaccayesu tinnam tinnam santosanam yatha-
saruppasantosova aggo.

66-67. Chatthasattamesu (1.0062) ayonisomanasikarayonisomanasikara
hettha vuttalakkhanava. Sesamettha uttanatthamevati.



68. Atthame asampajannanti asampajanabhavo, mohassetam adhivacanam.
Asampajanassati ajanantassa sammulhassa.

69. Navame sampajannanti sampajanabhavo, pannayetam namam. Sampajana-
ssati sampajanantassa.

70. Dasame papamittatati yassa papa lamaka mitta, so papamitto. Papami-
ttassa bhavo papamittata, tenakarena pavattanam catunnam khandhanamevetam
namam. Vuttampi cetam-

“Tattha katama papamittata? Ye te puggala assaddha dussila appassuta
maccharino duppanna. Ya tesam sevana nisevana samsevana bhajana
sambhajana bhatti sambhatti sampavankata. Ayam vuccati papamittata’ti
(vibha. 901).

Viriyarambhadivaggavannana.

8. Kalyanamittatadivaggavannana

71. Atthamassa pathame kalyanamittatati kalyana mitta assati kalyanamitto,
tassa bhavo kalyanamittata. Sesam vuttapatipakkhanayena veditabbam.

72-73. Dutiye anuyogoti yogo payogo. Ananuyogoti ayogo appayogo. Anuyo-
gati anuyogena. Ananuyogati ananuyogena. Kusalanam dhammananti catubhi-
makakusaladhammanam. Tatiyam uttanatthameva.

74. Catutthe bojjhangati bujjnanakasattassa angabhita satta dhamma. Yaya va
dhammasamaggiya so bujjhati, sammohaniddato va vutthati, catusaccadhammam
(1.0063) va sacchikaroti. Tassa bodhiya angabhttatipi bojjhanga. “Bojjhangati
kenatthena bojjhanga? Bujjhantiti bojjhanga, anubujjhantiti bojjhanga, patibujjha-
ntiti bojjhanga, sambujjhantiti bojjhanga, bodhaya samvattantiti bojjhanga’ti (pati.
ma. 2.17). Evam panetam padam vibhattameva.

75. Pancame bhavanapariptrim gacchantitiimina padena bojjhanganam yatha-
vasarasabhimi nama kathita. Sa panesa catubbidha hoti- vipassana, vipassana-
padakajjhanam, maggo, phalanti. Tattha vipassanaya uppajjanakale bojjhanga
kamavacara honti, vipassanapadakajjhanamhi uppajjanakale ripavacara-artupava-
cara, maggaphalesu uppajjanakale lokuttara. Iti imasmim sutte bojjhanga catubh-
maka kathita.

76. Chatthassa atthuppattiko nikkhepo. Atthuppattiyam hetam nikkhittam,
sambahula kira bhikkht dhammasabhayam sannisinna. Tesam antare bandhula-
mallasenapatim arabbha ayam katha udapadi, “avuso, asukam nama kulam
pubbe bahunatikam ahosi bahupakkham, idani appanatikam appapakkham jatan”-
ti. Atha bhagava tesam cittacaram natva “mayi gate mahati desana bhavissatiti
natva gandhakutito nikkhamma dhammasabhayam pannattavarabuddhasane
nisiditva “kaya nuttha, bhikkhave, etarahi kathaya sannisinna’ti aha. Bhagava
anna gamanigamadikatha natthi, asukam nama kulam pubbe bahunatikam ahosi



bahupakkham, idani appanatikam appapakkham jatanti vadanta nisinnamhati.
Sattha imissa atthuppattiya appamattika esa, bhikkhave, parihaniti idam suttam
arabhi.

Tattha appamattikati paritta parittappamana. Etaya hi parihaniya saggato va
maggato va parihani nama natthi, ditthadhammikaparihanimattameva etanti aha.
Etam patikitthanti etam pacchimam etam |amakam. Yadidam pannaparihaniti ya
esa mama sasane kammassakatapannaya jhanapannaya vipassanapannaya
maggapannaya phalapannaya ca parihani, esa pacchima, esa lamaka, esa
chaddaniyati attho.

77. Sattamampi (1.0064) atthuppattiyameva kathitam. Dhammasabhayam kira
nisinnesu bhikkhlisu ekacce evam ahamsu- “asukam nama kulam pubbe appana-
tikam appapakkham ahosi, idani tam bahunatikam bahupakkham jatan”ti. Kam
sandhaya evamahamsiti? Visakham upasikam vesalike ca licchavi. Sattha tesam
cittacaram natva purimanayeneva agantva dhammasane nisinno “kaya nuttha,
bhikkhave, etarahi kathaya sannisinna’ti pucchi. Te yathabhttam kathayimsu.
Sattha imissa atthuppattiya imam suttam arabhi. Tattha appamattikati tam
sampattim nissaya saggam va maggam va sampattanam abhavato paritta.
Yadidam pannavuddhiti kammassakatapannadinam vuddhi. Tasmati yasma
natinam vuddhi nama ditthadhammikamatta appa paritta, sa saggam va maggam
va papetum asamattha, tasma. Pannavuddhiyati kammassakatadipannaya
vuddhiya.

78. Atthamampi atthuppattiyameva kathitam. Sambahula kira bhikkht dhamma-
sabhayam sannisinna mahadhanasetthiputtam arabbha “"asukam nama kulam
pubbe mahabhogam mahahirannasuvannam ahosi, tam idani appabhogam jatan”-
ti kathayimsu. Sattha purimanayeneva agantva tesam vacanam sutva imam
suttam arabhi.

79. Navamampi atthuppattiyameva vuttam. Dhammasabhayam kira sannisinna
bhikkhT kakavaliyasetthinca punnasetthinca arabbha “asukam nama kulam
pubbe appabhogam ahosi, tam idani mahabhogam jatan”ti kathayimsu. Sattha
purimanayeneva agantva tesam vacanam sutva imam suttam arabhi. Sesam
imesu dvisupi hettha vuttanayeneva veditabbam.

80. Dasamampi atthuppattiyam vuttam. Dhammasabhayam kira bhikkht kosala-
maharajanam arabbha “asukam nama kulam pubbe mahayasam mahaparivaram
ahosi, idani appayasam appaparivaram jatan”ti kathayimsu. Bhagava purimanaye-
neva agantvatesam vacanam sutva imam dhammadesanam arabhi. Sesam vutta-
nayeneva veditabbanti.

Kalyanamittatadivaggavannana.

9. Pamadadivaggavannana



81. Navamassapi (1.0065) pathamam atthuppattiyameva kathitam. Sambahula
kira bhikkhG dhammasabhayam nisinna kumbhaghosakam arabbha “asukam
nama kulam pubbe appayasam appaparivaram ahosi, idani mahayasam mahapa-
rivaram jatan’ti kathayimsu. Sattha purimanayeneva agantva tesam vacanam
sutva imam suttam arabhi. Tassattho hettha vuttanayeneva veditabbo.

82. Dutiyadisu mahato anatthayati mahantassa anatthassa atthaya. Sesa-
mettha uttanamevati.

Pamadadivaggavannana.

10. Dutiyapamadadivaggavannana

98. Dasame ajjhattikanti niyakajjhattavasena ajjhattikam. Anganti karanam. Iti
karitvati evam katva. Idam vuttam hoti- bhikkhave, ajjhattam paccattam attano
santane samutthitam karananti katva na annam ekam karanampi samanupassa-
miti.

110-114. Bahiranti ajjhattasantanato bahi bhavam. Saddhammassati suddha-
mmassa, sasanassati attho. Sammosayati vindsaya. Antaradhanayati apannana-
tthaya.

115. Thitiyati ciratthitattham. Asammosaya anantaradhanayati vuttapatipakkha-
nayeneva veditabbam. Sesamettha catukkotike vuttanayameva.

130. Ito paresu adhammam dhammoti dipentiti-adisu suttantapariyayena tava
dasa kusalakammapatha dhammo, dasa akusalakammapatha adhammo. Tatha
cattaro satipatthana cattaro sammappadhana cattaro iddhipada pancindriyani
panca balani satta bojjhanga ariyo atthangiko maggoti sattatimsa bodhipakkhiya-
dhamma dhammo nama; tayo satipatthana tayo (1.0066) sammappadhana tayo
iddhipada cha indriyani cha balani attha bojjhanga navangiko maggoti ca cattaro
upadana panca nivaranani satta anusaya attha micchattani ca ayam adhammo.

Tattha yamkinci ekam adhammakotthasam gahetva “imam adhammam
dhammoti karissama, evam amhakam acariyakulam niyyanikam bhavissati,
mayam ca loke pakata bhavissama’ti tam adhammam “dhammo ayan’ti katha-
yanta adhammam dhammoti dipenti nama. Tatheva dhammakotthasesu ekam
gahetva “"ayam adhammo’ti kathenta dhammam adhammoti dipenti nama. Vinaya-
pariyayena pana bhiitena vatthuna codetva saretva yathapatinnaya kattabbam
kammam dhammo nama, abhilitena vatthuna acodetva asaretva apatinnaya
kattabbam kammam adhammo nama.

Suttantapariyayena ragavinayo dosavinayo mohavinayo samvaro pahanam
patisankhati ayam vinayo nama, ragadinam avinayo asamvaro appahanam apati-
sankhati ayam avinayo nama. Vinayapariyayena vatthusampatti, nattisampatti,
anussavanasampatti, simasampatti, parisasampattitiayam vinayo nama. Vatthuvi-
patti, nattivipatti, anussavanavipatti, simavipatti parisavipattiti ayam avinayo nama.



Suttantapariyayena cattaro satipatthana cattaro sammappadhana ...pe... ariyo
atthangiko maggoti idam bhasitam lapitam tathagatena; tayo satipatthana tayo
sammappadhana tayo iddhipada cha indriyani cha balani attha bojjhanga nava-
ngiko maggoti idam abhasitam alapitam tathagatena. Vinayapariyayena cattaro
parajika terasa sanghadisesa dve aniyata timsa nissaggiya pacittiyati idam
bhasitam lapitam tathagatena; tayo parajika cuddasa sanghadisesa tayo aniyata
ekatimsa nissaggiya pacittiyatiidam abhasitam alapitam tathagatena.

Suttantapariyayena devasikam phalasamapattisamapajjanam mahakarunasa-
mapattisamapajjanam buddhacakkhuna lokavolokanam atthuppattivasena sutta-
ntadesana jatakakathati idam acinpnam, na devasikam phalasamapattisamapa-
jjanam ...pe... najatakakathati idam anacinnam. Vinayapariyayena (1.0067) nima-
ntitassa vassavasam vasitva apaloketva carikapakkamanam pavaretva carikapa-
kkamanam, agantukehi saddhim pathamam patisantharakarananti idam acinnam,
tasseva acinnassa akaranam anacinnam nama.

Suttantapariyayena cattaro satipatthana ...pe... atthangiko maggoti idam
pannattam nama; tayo satipatthana ...pe... navangiko maggoti idam apannattam
nama. Vinayapariyayena cattaro parajika ...pe... timsanissaggiya pacittiyati idam
pannattam nama; tayo parajika ...pe... ekatimsa nissaggiya pacittiyati idam apa-
Nhattam nama.

Yam panetam sabbasuttanam pariyosane tecimam saddhammam antaradhape-
ntiti vuttam, tattha panca antaradhanani nama adhigama-antaradhanam, patipa-
tti-antaradhanam, pariyatti-antaradhanam, linga-antaradhanam, dhatu-antaradha-
nanti. Tattha adhigamoti cattaro magga, cattari phalani, catasso patisambhida,
tisso vijja, cha abhinnati. So parihayamano patisambhidato patthaya parihayati.
Buddhanam hi parinibbanato vassasahassameva patisambhida nibbattetum
sakkonti, tato param cha abhinna, tato tapi nibbattetum asakkonta tisso vijja nibba-
ttenti. Gacchante gacchante kale tapi nibbattetum asakkonta sukkhavipassaka
honti. Eteneva upayena anagamino



sakadagamino sotapannati. Tesu dharantesu adhigamo anantarahito nama na
hoti. Pacchimakassa pana sotapannassa jivitakkhayena adhigamo antarahito
nama hoti. Idam adhigama-antaradhanam nama.

Patipatti-antaradhanam nama jhanavipassanamaggaphalani nibbattetum asa-
kkonta catuparisuddhisilamattam rakkhanti. Gacchante gacchante kale “silam
paripunnam katva rakkhama, padhananca anuyunjama, na ca maggam va phalam
va sacchikatum sakkoma, natthi idani ariyadhammapativedho”ti vosanam apa-
jjitva kosajjabahula annamannam na codenti na sarenti akukkuccaka honti, tato
patthaya khuddanukhuddakani maddanti. Gacchante gacchante kale pacittiyathu-
llaccayani apajjanti, tato garukapattim. Parajikamattameva titthati. Cattari paraji-
kani rakkhantanam bhikkhGnam satepi sahassepi dharamane patipatti anantara-
hita nama na hoti. Pacchimakassa pana bhikkhuno silabhedena (1.0068) va jivita-
kkhayena va antarahita hotiti idam patipatti-antaradhanam nama.

Pariyattiti tepitakam buddhavacanam satthakatha pali. Yava sa titthati, tava
pariyatti paripunna nama hoti. Gacchante gacchante kale rajayuvarajano adha-
mmika honti, tesu adhammikesu rajamaccadayo adhammika honti, tato ratthajana-
padavasinoti. Etesam adhammikataya devo na samma vassati, tato sassani na
sampajjanti. Tesu asampajjantesu paccayadayaka bhikkhusanghassa paccaye
datum na sakkonti, bhikkhTG paccayehi kilamanta antevasike sangahetum na
sakkonti. Gacchante gacchante kale pariyatti parihayati, atthavasena dharetum na
sakkonti, palivaseneva dharenti. Tato gacchante gacchante kale palimpi sakalam
dharetum na sakkonti, pathamam abhidhammapitakam parihayati. Parihaya-
manam matthakato patthaya parihayati. Pathamameva hi patthanamahapaka-
ranam parihayati, tasmim parihine yamakam, kathavatthu, puggalapannatti, dhatu-
katha, vibhango, dhammasangahoti.

Evam abhidhammapitake parihine matthakato patthaya suttantapitakam pariha-
yati. Pathamanhi anguttaranikayo parihayati, tasmimpi pathamam ekadasakani-
pato, tato dasakanipato ...pe... tato ekakanipatoti. Evam anguttare parihine
matthakato patthaya samyuttanikayo parihayati. Pathamam hi mahavaggo pariha-
yati, tato salayatanavaggo, khandhavaggo, nidanavaggo, sagathavaggoti. Evam
samyuttanikaye parihine matthakato patthaya majjhimanikayo parihayati.
Pathamam hi uparipannasako parihayati, tato majjhimapannasako, tato mulapa-
nnasakoti. Evam majjhimanikaye parihine matthakato patthaya dighanikayo pari-
hayati. Pathamanhi pathikavaggo parihayati, tato mahavaggo, tato silakkhandha-
vaggoti. Evam dighanikaye parihine suttantapitakam parihinam nama hoti. Vinaya-
pitakena saddhim jatakameva dharenti. Vinayapitakam lajjinova dharenti, labha-
kama pana “suttante kathitepi sallakkhenta natthi'ti jatakameva dharenti.
Gacchante gacchante kale (1.0069) jatakampi dharetum na sakkonti. Atha tesam
pathamam vessantarajatakam parihayati, tato patilomakkamena punnakajatakam,
mahanaradajatakanti pariyosane apannakajatakam parihayati. Evam jatake pari-
hine vinayapitakameva dharenti.

Gacchante gacchante kale vinayapitakampi matthakato patthaya parihayati.



Pathamanhi parivaro parihayati, tato khandhako, bhikkhunivibhango, mahavibha-
ngoti anukkamena uposathakkhandhakamattameva dharenti. Tadapi pariyatti
antarahita na hoti. Yava pana manussesu catuppadikagathapi pavattati, tava pari-
yatti anantarahitava hoti. Yada saddho pasanno raja hatthikkhandhe suvannaca-
nkotakamhi sahassatthavikam thapapetva “buddhehi kathitam catuppadikagatham
jananto imam sahassam ganhatl’ti nagare bherim carapetva ganhanakam ala-
bhitva “ekavaram carapite nama sunantapi honti assunantapi ti yavatatiyam cara-
petva ganhanakam alabhitva rajapurisa tam sahassatthavikam puna rajakulam
pavesenti, tada pariyatti antarahita nama hoti. Idam pariyatti-antaradhanam nama.
Gacchante gacchante kale civaraggahanam pattaggahanam samminjanapasa-
ranam alokitavilokitam na pasadikam hoti. Niganthasamana viya alabupattam
bhikkhT pattam aggabahaya pakkhipitva adaya vicaranti, ettavatapilingam ananta-
rahitameva hoti. Gacchante gacchante pana kale aggabahato otaretva hatthena
va sikkaya va olambitva vicaranti, civarampi rajanasaruppam akatva otthatthi-
vannam katva vicaranti. Gacchante gacchante kale rajanampi na hoti dasacchi-
ndanampi ovattikavijjhanampi, kappamattam katva valanjenti. Puna ovattikam
vijjhitva kappam na karonti. Tato ubhayampi akatva dasa chetva paribbajaka viya
caranti. Gacchante gacchante kale "ko imina amhakam attho”ti khuddakam kasa-
vakhandam hatthe va givaya va bandhanti, kesesu va alliyapenti, darabharanam
va karonta kasitva vapitva jivikam kappetva vicaranti. Tada dakkhinam denta
sangham uddissa etesam denti. Idam sandhaya bhagavata vuttam- “bhavissanti
kho, panananda, anagatamaddhanam gotrabhuno kasavakantha dussila papa-
dhamma, tesu dussilesu sangham uddissa danam dassanti, tadapaham, ananda,
sanghagatam dakkhinam asankheyyam (1.0070) appameyyam vadami ti (ma. ni.
3.380). Tato gacchante kale nanavidhani kammani karonta “papanco esa, kim
imina amhakan’ti kasavakhandam chinditva aranne khipanti. Etasmim kale lingam
antarahitam nama hoti. Kassapadasabalassa kira kalato patthaya yonakanam
setavattham parupitva caranam carittam jatanti. [Idam linga-antaradhanam nama.
Dhatu-antaradhanam pana evam veditabbam- tini parinibbanani, kilesaparini-
bbanam- khandhaparinibbanam, dhatuparinibbananti. Tattha kilesaparinibbanam
bodhipallanke ahosi, khandhaparinibbanam kusinarayam, dhatuparinibbanam
anagate bhavissati. Katham? Tato tattha tattha sakkarasammanam alabhamana
dhatuyo buddhanam adhitthanabalena sakkarasammanalabhanakatthanam
gacchanti. Gacchante gacchante kale sabbatthanesu sakkarasammano na hoti.
Sasanassa hi osakkanakale imasmim tambapannidipe sabba dhatuyo sannipa-
titva mahacetiyam, tato nagadipe rajayatanacetiyam, tato bodhipallankam gami-
ssanti. Nagabhavanatopi devalokatopi brahmalokatopi dhatuyo mahabodhipalla-
nkameva gamissanti. Sasapamattapi dhatu antara na nassissati. Sabba dhatuyo
mahabodhimande sannipatitva buddharipam gahetva bodhimande pallankena
nisinnabuddhasarirasirim dassenti. Dvattimsa mahapurisalakkhanani asiti anubya-
Njanani byamappabhati sabbam paripunnameva hoti. Tato yamakapatihariyadi-
vase viya patihariyam katva dassenti. Tada manussabhutasatto nama tattha gato



natthi, dasasahassacakkavale pana devata sabbava sannipatitva "ajja dasabalo
parinibbayati, itodani patthaya andhakaram bhavissati'ti paridevanti. Atha dhatu-
sarirato tejo samutthaya tam sariram apannattikabhavam gameti. Dhatusarirato
samutthita jala yava brahmaloka uggacchissati, sasapamattaya sesayapi dhatuya
sati ekajalava bhavissati. Dhatusu pariyadanam gatasu pacchijjissati. Evam
mahantam anubhavam dassetva dhatuyo (1.0071) antaradhayanti. Tada sannipa-
tita devasangha buddhanam parinibbutadivase viya dibbagandhamalattriyadihi
sakkaram katva tikkhattum padakkhinam katva vanditva “anagate uppajjanakam
buddham passitum labhissama bhagava’ti vatva sakasakatthanameva gacchanti.
Idam dhatu-antaradhanam nama.

Imassa pancavidhassa antaradhanassa pariyatti-antaradhanameva mialam.
Pariyattiya hi antarahitaya patipatti antaradhayati, pariyattiya thitaya patipatti pati-
tthati. Teneva imasmim dipe candalatissamahabhaye sakko devaraja maha-u-
lumpam mapetva bhikkhGnam arocapesi “mahantam bhayam bhavissati, na
samma devo vassissati, bhikkhi paccayehi kilamanta pariyattim sandharetum na
sakkhissanti, paratiram gantva ayyehi jivitam rakkhitum vattati. Imam maha-u-
lumpam aruyha gacchatha, bhante. Yesam ettha nisajjatthanam nappahoti, te
katthakhandepi uram thapetva gacchantu, sabbesampi bhayam na bhavissati ti.
Tada samuddatiram patva satthi bhikkhiT katikam katva “amhakam ettha gamana-
kiccam natthi, mayam idheva hutva tepitakam rakkhissama’ti tato nivattitva
dakkhinamalayajanapadam gantva kandamilapannehi jivikam kappenta vasimsu.
Kaye vahante nisiditva sajjhayam karonti, avahante valikam ussaretva parivaretva
sisani ekatthane katva pariyattim sammasanti. Imina niyamena dvadasa samva-
ccharani satthakatham tepitakam paripunnam katva dharayimsu.

Bhaye viupasante sattasata bhikkhu attano gatatthane satthakathe tepitake eka-
kkharampi ekabyanjanampi anasetva imameva dipamagamma kallagamajana-
pade mandalaramaviharam pavisimsu. Theranam agamanappavattim sutva
imasmim dipe ohina satthi bhikkhl “there passissama’ti gantva therehi saddhim
tepitakam sodhenta ekakkharampi ekabyanjanampi asamentam nama na
passimsu. Tasmim thane theranam ayam katha udapadi “pariyatti nu kho sasa-
nassa miulam, udahu patipatti’ti. Pamsukilikatthera “patipattimtlan”ti ahamsu,
dhammakathika “pariyatti’ti. Atha ne thera “tumhakam dvinnampijananam vaca-
namatteneva na karoma, jinabhasitam suttam aharatha’ti ahamsu. Suttam aha-
ritum na bharoti “ime ca, subhadda (1.0072), bhikkhG samma vihareyyum, asunno
loko arahantehi assati (di. ni. 2.214). Patipattimidlakam, maharaja, satthusasanam
patipattisarakam. Patipattiya dharantaya titthati'ti (mi. pa. 4.1.7) suttam aharimsu.
Imam suttam sutva dhammakathika attano vadathapanatthaya imam suttam aha-
rimsu-

“Yava titthanti suttanta, vinayo yava dippati;
tava dakkhanti alokam, striye abbhutthite yatha.
“Suttantesu asantesu, pamutthe vinayamhi ca;
tamo bhavissati loke, siiriye atthangate yatha.



“Suttante rakkhite sante, patipatti hoti rakkhita;
patipattiyam thito dhiro, yogakkhema na dhamsati ti.

Imasmim sutte ahate pamsukilikatthera tunhi ahesum, dhammakathikatthera-
namyeva vacanam purato ahosi. Yatha hi gavasatassa va gavasahassassa va
antare pavenipalikaya dhenuya asati so vamso sa paveni na ghatiyati, evamevam
araddhavipassakanam bhikkhGnam satepi sahassepi samvijjamane pariyattiya
asati ariyamaggapativedho nama na hoti. Yatha ca nidhikumbhiya jananatthaya
pasanapitthe akkharesu thapitesu yava akkharani dharanti, tava nidhikumbhi
nattha nama na hoti. Evamevam pariyattiya dharamanaya sasanam antarahitam
nama na hotiti.

Dutiyapamadadivaggavannana.

11. Adhammavaggavannana

140. Ekadasame vagge adhammam adhammoti-adini vuttanayeneva vedita-
bbani. Sesamettha uttanamevati.

Adhammavaggavannana.

12. Anapattivaggavannana

150. Dvadasame (1.0073) pana anapattim apattiti-adisu “anapatti ajanantassa
atheyyacittassa namaranadhippayassa anullapanadhippayassa namocanadhippa-
yassa'ti tattha tattha vutta anapatti anapatti nama, “janantassa theyyacittassa’ti-a-
dina nayena vutta apatti apatti nama, pancapattikkhandha lahukapatti nama, dve
apattikkhandha garukapatti nama. Dve apattikkhandha dutthullapatti Nama,
pancapattikkhandha adutthullapatti nama. Cha apattikkhandha savasesapatti
nama, eko parajikapattikkhandho anavasesapatti nama. Sappatikammapatti
nama savasesapattiyeva, appatikammapatti nama anavasesapattiyeva. Sesam
sabbattha uttanamevati.

Anapattivaggavannana.



13. Ekapuggalavaggavannana

170. Ekapuggalavaggassa pathame ekapuggaloti eko puggalo. Ettha ekoti duti-
yadipatikkhepattho gananaparicchedo. PuggaloTi sammutikatha, na paramattha-
katha. Buddhassa hi bhagavato duvidha desana- sammutidesana, paramatthade-
sana cati. Tattha “puggalo satto itthi puriso khattiyo brahmano devo maro’ti eva-
ripa sammutidesana, “aniccam dukkham anatta khandha dhati ayatanani satipa-
tthana’ti evarlpa paramatthadesana. Tattha bhagava ye sammutivasena
desanam sutva attham pativijjhitva moham pahaya visesam adhigantum samattha,
tesam sammutidesanam deseti. Ye pana paramatthavasena desanam sutva
attham pativijjhitva moham pahaya visesamadhigantum samattha, tesam parama-
tthadesanam deseti.

Tatrayam upama- yatha hi desabhasakusalo tinnam vedanam atthasamvanna-
nako acariyo ye damilabhasaya vutte attham jananti, tesam damilabhasaya aci-
kkhati. Ye andhabhasadisu annataraya bhasaya (1.0074), tesam taya taya
bhasaya. Evam te manavaka chekam byattam acariyamagamma khippameva
sippam ugganhanti. Tattha acariyo viya buddho bhagava, tayo veda viya katheta-
bbabhave thitani tini pitakani, desabhasakosallamiva sammutiparamatthakosallam,
nanadesabhasa manavaka viya sammutiparamatthavasena pativijhanasamattha
veneyyasatta, acariyassa damilabhasadi-acikkhanam viya bhagavato sammutipa-
ramatthavasena desana veditabba. Aha cettha-

“Duve saccani akkhasi, sambuddho vadatam varo;
sammutim paramatthanca, tatiyam nupalabbhati.
“Sanketavacanam saccam, lokasammutikarana;
paramatthavacanam saccam, dhammanam bhatakarana.
“Tasma voharakusalassa, lokanathassa satthuno;
sammutim voharantassa, musavado na jayati ti.
Apica atthahi karanehi bhagava puggalakatham katheti- hirottappadipanattham,

kammassakatadipanattham, paccattapurisakaradipanattham, anantariyadipa-
nattham, brahmaviharadipanattham, pubbenivasadipanattham, dakkhinavisuddhi-
dipanattham, lokasammutiya appahanatthancati. “Khandhadhatu-ayatanani hiri-

yanti ottappanti’ti hi vutte mahajano na janati, sammohamapajjati, patisattu hoti
“kimidam khandhadhatu-ayatanani hiriyanti ottappanti nama’ti? “ltthi hiriyati otta-
ppati, puriso khattiyo brahmano devo maro’ti vutte pana janati, na sammohamapa-
jjati, na patisattu hoti. Tasma bhagava hirottappadipanattham puggalakatham
katheti.

“Khandha kammassaka, dhatuyo ayatanani'ti vuttepi eseva nayo. Tasma
bhagava kammassakatadipanattham puggalakatham katheti.

“Veluvanadayo mahavihara khandhehi karapita, dhatthi ayatanehi’ti vuttepi
eseva nayo. Tasma bhagava paccattapurisakaradipanattham puggalakatham
katheti.



“Khandha (1.0075) mataram jivita voropenti, pitaram, arahantam, ruhiruppada-
kammam, sanghabhedakammam karonti, dhatuyo ayatanani ti vuttepi eseva nayo.
Tasma bhagava anantariyadipanattham puggalakatham katheti.

“Khandha mettayanti, dhatuyo ayatanani’ti vuttepi eseva nayo. Tasma bhagava
brahmaviharadipanattham puggalakatham katheti.

“Khandha pubbenivasamanussaranti, dhatuyo ayatanani ti vuttepi eseva nayo.
Tasma bhagava pubbenivasadipanattham puggalakatham katheti.

“Khandha danam patigganhanti, dhatuyo ayatanani'ti vuttepi mahajano na
janati, sammoham &apajjati, patisattu hoti “"kimidam khandhadhatu-ayatanani pati-
gganhanti nama’ti? “Puggala patigganhanti silavanto kalyanadhammo”ti vutte
pana janati, na sammoham apajjati, na patisattu hoti. Tasma bhagava dakkhinavisu-
ddhidipanattham puggalakatham katheti.

Lokasammutinca buddha bhagavanto nappajahanti, lokasamannaya lokaniru-
ttiya lokabhilape thitayeva dhammam desenti. Tasma bhagava lokasammutiya
appahanatthampi puggalakatham katheti.

Iti eko ca so puggalo cati ekapuggalo. Kenatthena ekapuggalo? Asadisatthena
gunavisitthatthena asamasamatthenati. So hi dasannam paraminam patipatiya
avajjanam adim katva bodhisambharagunehi ceva buddhagunehi ca sesamahaja-
nena asadisoti asadisatthenapi ekapuggalo. Ye cassa te guna, te sesasattanam
gunehi visitthati gunavisitthatthenapi ekapuggalo. Purimaka sammasambuddha
sabbasattehi asama, tehi saddhim ayameva eko ripakayagunehi ceva namakaya-
gunehi ca samoti asamasamatthenapi ekapuggalo.

Loketi tayo loka- sattaloko, okasaloko, sankharalokoti. Tesam vittharakatha visu-
ddhimagge (visuddhi. 1.135-136) vutta. Tesu idha sattaloko adhippeto. Sattaloke
uppajjamanopi cesa na devaloke, na brahmaloke, manussalokeyeva uppajjati.
Manussalokepi (1.0076) na annasmim cakkavale, imasmimyeva cakkavale uppa-
jjati. Tatrapi na sabbatthanesu.

“Puratthimaya disdaya gajangalam nama nigamo, tassa parena mahasala, tato
para paccantima janapada, orato majjhe. Puratthimadakkhinaya disaya sallavati
nama nadi, tato para paccantima janapada, orato majjhe. Dakkhinaya disaya seta-
kannikam nama nigamo, tato para paccantima janapada, orato majjhe. Pacchi-
maya disaya thunam nama brahmanagamo, tato para paccantima janapada, orato
majjhe. Uttaraya disaya usiraddhajo nama pabbato, tato para paccantima jana-
pada, orato majjhe’ti (mahava. 259) evam paricchinne ayamato tiyojanasate vittha-
rato addhateyyayojanasate parikkhepato navayojanasate majjhimadese uppajjati.
Na kevalanca tathdgatova, paccekabuddha aggasavaka asiti mahathera buddha-
mata buddhapita cakkavatti raja anne ca sarappatta brahmanagahapatika ettheva
uppajjanti.

Uppajjamano uppajjatiti idam pana ubhayampi vippakatavacanameva. Uppajja-
mano bahujanahitaya uppajjati, na annena karanenati evam panettha attho vedi-
tabbo. Evarlpancettha lakkhanam na sakka etam annena saddalakkhanena pati-
bahitum.



Apica uppajjamano nama, uppajjati nama, uppanno namati ayamettha bhedo
veditabbo. Esa hi dipankarapadamilato patthaya laddhabyakarano buddhakarake
dhamme pariyesanto dasa paramiyo disva “ime dhamma maya pilretabba”ti kata-
sannitthano danaparamim pirentopi uppajjamano nama. Silaparami ...pe... upe-
kkhaparamiti ima dasa paramiyo purentopi, dasa upaparamiyo purentopi uppajja-
mano nama. Dasa paramatthaparamiyo pilrentopi uppajjamanova nama. Panca
mahapariccage pariccajantopi uppajjamano nama. Attatthacariyam natatthaca-
riyam lokatthacariyam pldrayamanopi uppajjamano nama. Kappasatasahassadhi-
kani cattari asankhyeyyani buddhakarake dhamme matthakam papentopi uppajja-
mano nama. Vessantarattabhavam pahaya (1.0077) tusitapure patisandhim
gahetva satthivassasatasahassadhika sattapannasavassakotiyo titthantopi uppa-
jjamano nama. Devatahi yacito pancamahavilokitam viloketva mahamayadeviya
kucchimhi patisandhim ganhantopi, anunadhike dasa mase gabbhavasam vasa-
ntopi uppajjamano nama. EkuUunatimsa vassani agaramajjhe titthantopi uppajja-
mano nama. Kamesu adinavam nekkhamme ca anisamsam disva rahulabha-
ddassa jatadivase channasahayo kandakam vahanavaram aruyha nikkhama-
ntopi uppajjamanova nama. Tini rajjani atikkamantopi anomanaditire pabbaja-
ntopi uppajjamano nama. Chabbassani mahapadhanam karontopi uppajjamano
nama. Paripakkagate nane olarikaharam aharantopi uppajjamanova nama. Saya-
nhasamaye visakhapunnamaya mahabodhimandam aruyha marabalam vidha-
metva pathamayame pubbenivasam anussaritva majjhimayame dibbacakkhum
parisodhetva pacchimayamasamanantare dvadasangam paticcasamuppadam
anulomapatilomato sammasitva sotapattimaggam pativijjhantopi uppajjamanova
nama. Sotapattiphalakkhanepi sakadagamimaggakkhanepi sakadagamiphala-
kkhanepi anagamimaggakkhanepi anagamiphalakkhanepi uppajjamanova nama.
Arahattamaggakkhane pana uppajjati nama. Arahattaphalakkhane uppanno
nama. Buddhanam hi savakanam viya na patipatiya iddhividhananadini uppa-
jjanti, saheva pana arahattamaggena sakalopi sabbannutannanadi gunarasi aga-
tova nama hoti. Tasma te nipphattasabbakiccatta arahattaphalakkhane uppanna
nama honti. Imasmimpi sutte arahattaphalakkhanamyeva sandhaya “uppajjati ti
veditabbo, uppanno hotiti ayanhettha attho.

Bahujanahitayati mahajanassa hitatthaya uppajjati. Bahujanasukhayati mahaja-
nassa sukhatthaya uppajjati. LokanukampayaTi sattalokassa anukampam paticca
uppajjati. Katarasattalokassati? Yo tathagatassa dhammadesanam sutva amata-
panam pivitva dhammam pativijjhi, tassa. Bhagavata hi mahabodhimande sattasa-
ttaham vitinametva bodhimanda isipatanam agamma “dveme, bhikkhave, anta
pabbajitena na sevitabba”ti (1.0078) dhammacakkappavattanasutte (mahava. 13;
sam. ni. 5.1081) desite ayasmata annasikondannattherena saddhim attharasako-
tisankha brahmano amatapanam pivimsu, etassa sattalokassa anukampaya
uppanno. Pancamadivase anattalakkhanasuttantapariyosane (mahava. 20; sam.
ni. 3.59) pancavaggiya thera arahatte patitthahimsu, etassapi sattalokassa anuka-
mpaya uppanno. Tato yasadarakappamukhe pancapannasa purise arahatte pati-



tthapesi, tato kappasikavanasande timsa bhaddavaggiye tayo magge ca tini

phalani ca sampapesi, etassapi sattalokassa anukampaya uppanno. Gayasise
adittapariyayasuttapariyosane (mahava. 54) jatilasahassam arahatte patitthapesi,

talatthivane bimbisarappamukha ekadasa nahuta brahmanagahapatika satthu
dhammadesanam sutva sotapattiphale patitthahimsu, ekam nahutam saranesu
patitthitam. Tirokutta-anumodanavasane caturasitiya panasahassehi amatapanam

pitam. Sumanamalakarasamagame caturasitiya ca. Dhanapalakasamagame
dasahi panasahassehi, khadirangarajatakasamagame caturasitiya panasaha-
ssehi, jambuka-ajivakasamagame caturasitiya ca. Anandasetthisamagame catura-
sitiya ca panasahassehi amatapanam pitam. Pasanakacetiye parayanasuttantaka-
thadivase cuddasa kotiyo amatapanam pivimsu. Yamakapatihariyadivase visati
panakotiyo, tavatimsabhavane pandukambalasilaya nisiditva mataram kaya-
sakkhim katva sattappakaranam abhidhammam desentassa asiti panakotiyo,
devorohane timsa panakotiyo, sakkapanhasuttante asiti devatasahassani amata-
panam pivimsu. Mahasamayasuttante mangalasuttante clilarahulovade samacitta-
patipadayati imesu catusu thanesu abhisamayam pattasattanam paricchedo
natthi. Etassapi sattalokassa anukampaya uppannoti. Yavajjadivasa ito param
anagate ca sasanam nissaya saggamokkhamagge patitthahantanam vasenapi
ayamattho veditabbo.

Devamanussananti na kevalam devamanussanamyeva, avasesanam nagasu-
pannadinampi atthaya hitaya sukhayeva uppanno. Sahetukapatisandhike pana (1.0(
maggaphalasacchikiriyaya bhabbe puggale dassetum etam vuttam. Tasma ete-
sampi atthaya hitaya sukhayeva uppannoti veditabbo.

Katamo ekapuggaloti ayam puccha. Puccha ca namesa pancavidha hoti- adi-
tthajotana puccha, ditthasamsandana puccha, vimaticchedana puccha, anumati-
puccha, kathetukamyatapucchati.

Tasam idam nanattam- katama aditthajotana puccha? Pakatiya lakkhanam
annatam hoti adittham atulitam atiritam avibhitam



abhavitam. Tassa nanaya dassanaya tulanaya tiranaya vibhttatthaya vibhavana-
tthaya panham pucchati, ayam aditthajotana puccha.

Katama ditthasamsandana puccha? Pakatiya lakkhanam natam hoti dittham
tulitam tiritam vibhGtam vibhavitam. So annehi panditehi saddhim samsandana-
tthaya panham pucchati, ayam ditthasamsandana puccha.

Katama vimaticchedana puccha? Pakatiya samsayapakkhanto hoti vimatipa-
kkhanto dvelhakajato “evam nu kho, na nu kho, kim nu kho, katham nu kho’ti. So
vimaticchedanatthaya panham pucchati, ayam vimaticchedana puccha.

Katama anumatipuccha? Bhagava hi bhikkhinam anumatiya panham pucchati-
“tam kim mannatha, bhikkhave, rGpam niccam va aniccam va'ti? “Aniccam,
bhante”. “Yam pananiccam, dukkham vatam sukham va’ti? “Dukkham, bhante”.
“Yam pananiccam dukkham viparinamadhammam, kallam nu kho tam samanupa-
ssitum etam mama, esohamasmi, eso me atta”ti? "No hetam, bhante”ti, ayam anu-
matipuccha.

Katama kathetukamyatapuccha? Bhagava bhikkhinam kathetukamyataya
panham pucchati- “cattarome, bhikkhave, satipatthana. Katame cattaro’ti? Ayam
kathetukamyatapucchati.

Tattha buddhanam purima tisso puccha natthi. Kasma? Buddhanam hi tisu
addhasu kinci sankhatam addhavimuttam va asankhatam adittham ajanitam atu-
litam atiritam avibhtitam avibhavitam nama natthi, tasma tesam aditthajotana-
puccha natthi. Yam pana bhagavata attano nanena patividdham, tassa annena
samanena va brahmanena va devena va marena va brahmuna va saddhim
samsandanakiccam (1.0080) natthi. Tenassa ditthasamsandanapuccha natthi.
Yasma panesa akathamkathi tinnavicikiccho sabbadhammesu vihatasamsayo,
tenassa vimaticchedanapuccha natthi. Itara pana dve puccha bhagavato atthi,
tasu ayam kathetukamyatapucchati veditabba.

Idani taya pucchaya puttham ekapuggalam vibhavento tathagato araham
sammasambuddhoti aha. Tattha tathagatoti atthahi karanehi bhagava tathagato-
tatha agatoti tathagato, tatha gatoti tathagato, tathalakkhanam agatoti tathagato,
tathadhamme yathavato abhisambuddhoti tathagato, tathadassitaya tathagato,
tathavaditaya tathagato, tathakaritaya tathagato, abhibhavanatthena tathagatoti.

Katham bhagava tatha agatoti tathagato? Yatha sabbalokahitaya ussukkama-
panna purimaka sammasambuddha agata, yatha vipassi bhagava agato, yatha
sikhi bhagava, yatha vessabhi bhagava, yatha kakusandho bhagava, yatha kona-
gamano bhagava, yatha kassapo bhagava agatoti. Kim vuttam hoti? Yena abhini-
harena ete bhagavanto agata, teneva amhakampi bhagava agato. Atha va yatha
vipassi bhagava ...pe... yatha kassapo bhagava danaparamim piuretva, silane-
kkhammapannaviriyakhantisaccadhitthanametta-upekkhaparamim pdretva ima
dasa paramiyo, dasa upaparamiyo, dasa paramatthaparamiyoti samatimsa para-
miyo pilretva, angapariccagam nayanadhanarajjaputtadarapariccaganti ime
panca mahapariccage pariccajitva, pubbayogapubbacariyadhammakkhananata-
tthacariyadayo puretva buddhicariyaya kotim patva agato, tatha amhakampi



bhagava agato. Yatha ca vipassi bhagava ...pe... kassapo bhagava cattaro satipa-
tthane cattaro sammappadhane cattaro iddhipade pancindriyani panca balani
satta bojjhange ariyam atthangikam maggam bhavetva brihetva agato, tatha
amhakampi bhagava agatoti tathagato.

“Yatheva (1.0081) lokamhi vipassi-adayo,

sabbannubhavam munayo idhagata;

tatha ayam sakyamunipi agato,

tathagato vuccati tena cakkhumati.

Evam tatha agatoti tathagato.

Katham tatha gatoti tathagato? Yatha sampatijato vipassi bhagava gato ...pe...
kassapo bhagava gato. Kathanca so gatoti? So hi sampatijatova samehi padenhi
pathaviyam patitthaya uttarabhimukho sattapadavitiharena gato. Yathaha-
“sampatijato, ananda, bodhisatto samehi padehi pathaviyam patitthahitva uttara-
bhimukho sattapadavitiharena gacchati setamhi chatte anudhariyamane, sabba
ca disa anuviloketi, asabhinca vacam bhasati ‘aggohamasmi lokassa, jetthoha-
masmi lokassa, setthohamasmilokassa, ayamantima jati, natthi dani punabbhavo’”-
ti (ma. ni. 3.207). Tancassa gamanam tatham ahosi avitatham anekesam visesa-
dhigamanam pubbanimittabhavena. Yanhi so sampatijatova samehi padehi pati-
tthahi, idamassa caturiddhipadapatilabhassa pubbanimittam, uttarabhimukha-
bhavo pana sabbalokuttarabhavassa pubbanimittam, sattapadavitiharo sattabo-
jjnangaratanapatilabhassa, “suvannadanda vitipatanti camara’ti (su. ni. 693) ettha
vuttacamarukkhepo pana sabbatitthiyanimmathanassa pubbanimittam, setaccha-
ttadharanam arahattaphalavimuttivaravimalasetacchattapatilabhassa pubbani-
mittam, sabbadisanuvilokanam sabbannutanavaranananapatilabhassa pubbani-
mittam, asabhivacabhasanam appativattiyavaradhammacakkappavattanassa
pubbanimittam. Tatha ayam bhagavapi gato. Tancassa gamanam katham ahosi
avitatham tesamyeva visesadhigamanam pubbanimittabhavena. Tenahu porana-

“Muhuttajatova gavampati yatha,

samehi padehi phusi vasundharam;

so vikkami satta padani gotamo,

setanca chattam anudharayum mard.
“Gantvana (1.0082) so satta padani gotamo,
disa vilokesi sama samantato;
atthangupetam giramabbhudirayi,

stho yatha pabbatamuddhanitthito’ti.

Evam tatha gatoti tathagato.

Atha va vyatha vipassi bhagava ...pe... yatha kassapo bhagava, ayampi
bhagava tatheva nekkhammena kamacchandam pahaya gato, abyapadena
byapadam, alokasannaya thinamiddham, avikkhepena uddhaccakukkuccam,
dhammavavatthanena vicikiccham pahaya gato, nanena avijjam padaletva gato,
pamojjena aratim vinodetva, pathamajjhanena nivaranakavatam ugghatetva, duti-
yajjhanena vitakkavicaram vupasametva, tatiyajjhanena pitim virajetva, catuttha-



jjnanena sukhadukkham pahaya, akasanancayatanasamapattiya ripasannapati-
ghasannananattasannayo samatikkamitva, vinnanancayatanasamapattiya akasa-
nancayatanasannam, akincannayatanasamapattiya vinnanancayatanasannam,
nevasannanasannayatanasamapattiya akincannayatanasannam samatikkamitva
gato.

Aniccanupassanaya niccasannam pahaya, dukkhanupassanaya sukhasannam,
anattanupassanaya attasannam, nibbidanupassanaya nandim, viraganupassa-
naya ragam, nirodhanupassanaya samudayam, patinissagganupassanaya
adanam, khayanupassanaya ghanasannam, vayanupassanaya ayuhanam, vipari-
namanupassanaya dhuvasannam, animittanupassanaya nimittasannam, appani-
hitanupassanaya panidhim, sunnatanupassanaya abhinivesam, adhipannadha-
mmavipassanaya saradanabhinivesam, yathabhitananadassanena sammoha-
bhinivesam, adinavanupassanaya alayabhinivesam, patisankhanupassanaya
appatisankham, vivattanupassanaya samyogabhinivesam, sotapattimaggena
ditthekatthe kilese bhanjitva, sakadagamimaggena olarike kilese pahaya, anaga-
mimaggena anusahagate kilese samugghatetva, arahattamaggena sabbakilese
samucchinditva gato. Evampi tatha gatoti tathagato.

Katham (1.0083) tathalakkhanam agatoti tathagato? Pathavidhatuya kakkhala-
ttalakkhanam tatham avitatham, apodhatuya paggharanalakkhanam, tejodhatuya
unhattalakkhanam, vayodhatuya vitthambhanalakkhanam, akasadhatuya asa-
mphutthalakkhanam, vinnanadhatuya vijananalakkhanam.

Ripassa ruppanalakkhanam, vedanaya vedayitalakkhanam, sannaya sanjana-
nalakkhanam, sankharanam abhisankharanalakkhanam, vinnanassa vijananala-
kkhanam.

Vitakkassa abhiniropanalakkhanam, vicarassa anumajjanalakkhanam, pitiya
pharanalakkhanam, sukhassa satalakkhanam, cittekaggataya avikkhepala-
kkhanam, phassassa phusanalakkhanam.

Saddhindriyassa adhimokkhalakkhanam, viriyindriyassa paggahalakkhanam,
satindriyassa upatthanalakkhanam, samadhindriyassa avikkhepalakkhanam,
pannindriyassa pajananalakkhanam.

Saddhabalassa assaddhiye akampiyalakkhanam, viriyabalassa kosajje, satiba-
lassa mutthassacce, samadhibalassa uddhacce, pannabalassa avijjaya akampiya-
lakkhanam.

Satisambojjhangassa upatthanalakkhanam, dhammavicayasambojjhangassa
pavicayalakkhanam, viriyasambojjhangassa paggahalakkhanam, pitisambojjha-
ngassa pharanalakkhanam, passaddhisambojjhangassa vipasamalakkhanam,
samadhisambojjhangassa avikkhepalakkhanam, upekkhasambojjhangassa patisa-
nkhanalakkhanam.

Sammaditthiya dassanalakkhanam, sammasankappassa abhiniropanala-
kkhanam, sammavacaya pariggahalakkhanam, sammakammantassa samutthana-
lakkhanam, samma-3ajivassa vodanalakkhanam, sammavayamassa paggahala-
kkhanam, sammasatiya upatthanalakkhanam, sammasamadhissa avikkhepala-



kkhanam.

Avijjaya annanalakkhanam, sankharanam cetanalakkhanam, vinnanassa vijana-
nalakkhanam, namassa namanalakkhanam, ripassa ruppanalakkhanam, salaya-
tanassa ayatanalakkhanam, phassassa phusanalakkhanam, vedanaya vedayitala-
kkhanam, tanhaya hetulakkhanam, upadanassa gahanalakkhanam, bhavassa ayu-
hanalakkhanam, jatiya nibbattilakkhanam, jaraya jiranalakkhanam, maranassa
cutilakkhanam.

Dhatinam (1.0084) sunnatalakkhanam, ayatananam ayatanalakkhanam, satipa-
tthananam upatthanalakkhanam, sammappadhananam padahanalakkhanam,
iddhipadanam ijjhanalakkhanam, indriyanam adhipatilakkhanam, balanam aka-
mpiyalakkhanam, bojjhanganam niyyanalakkhanam, maggassa hetulakkhanam.

Saccanam tathalakkhanam, samathassa avikkhepalakkhanam, vipassanaya
anupassanalakkhanam, samathavipassananam ekarasalakkhanam, yugana-
ddhanam anativattanalakkhanam.

Silavisuddhiya samvaranalakkhanam, cittavisuddhiya avikkhepalakkhanam,
ditthivisuddhiya dassanalakkhanam.

Khaye nanassa samucchedalakkhanam, anuppade nanassa passaddhila-
kkhanam.

Chandassa milalakkhanam, manasikarassa samutthanalakkhanam, phassassa
samodhanalakkhanam, vedanaya samosaranalakkhanam, samadhissa pamukha-
lakkhanam, satiya adhipateyyalakkhanam, pannaya tatuttariyalakkhanam, vimu-
ttiya saralakkhanam, amatogadhassa nibbanassa pariyosanalakkhanam tatham
avitatham. Evam tathalakkhanam nanagatiya



agato avirajjhitva patto anuppattoti tathagato. Evam tathalakkhanam agatoti tatha-
gato.

Katham tathadhamme yathavato abhisambuddhoti tathagato? Tathadhamma
nama cattari ariyasaccani. Yathaha- “cattarimani, bhikkhave, tathani avitathani
anannathani. Katamani cattari? 'ldam dukkhan’ti, bhikkhave, tathametam avitatha-
metam anannathametan’ti (sam. ni. 5.1090) vittharo. Tani ca bhagava abhisa-
mbuddho, tasma tathanam abhisambuddhatta tathagatoti vuccati. Abhisambo-
dhattho hi ettha gatasaddo.

Apica jaramaranassa jatipaccayasambhitasamudagatattho tatho avitatho ana-
nnatho ...pe... sankharanam avijjapaccayasambhitasamudagatattho tatho avi-
tatho anannatho. Tatha avijjaya sankharanam paccayattho, sankharanam vinna-
nassa paccayattho ...pe... jatiya jaramaranassa paccayattho tatho avitatho ana-
nnatho. Tam sabbam bhagava abhisambuddho. Tasmapi (1.0085) tathanam
dhammanam abhisambuddhatta tathagatoti vuccati. Evam tathadhamme yatha-
vato abhisambuddhoti tathagato.

Katham tathadassitaya tathagato? Bhagava yam sadevake loke ...pe... sadeva-
manussaya aparimanasu lokadhatisu aparimananam sattanam cakkhudvare
apatham agacchantam ridparammanam nama atthi, tam sabbakarato janati
passati. Evam janata passata ca tena tam itthanitthadivasena va ditthasutamuta-
vinnatesu labbhamanakapadavasena va “katamam tam rGpam rtGpayatanam?
Yam rupam catunnam mahabhitanam upadaya vannanibha sanidassanam
sappatigham nilam pitakan’ti-adina (dha. sa. 616) nayena anekehi namehitera-
sahi varehi dvepannasaya nayehi vibhajjamanam tathameva hoti, vitatham natthi.
Esa nayo sotadvaradisupi apathamagacchantesu saddadisu. Vuttanhetam bhaga-
vata- “yam, bhikkhave, sadevakassa lokassa ...pe... sadevamanussaya dittham
sutam mutam vinnatam pattam pariyesitam anuvicaritam manas3a, tamaham
janami, tamaham abbhannasim, tam tathagatassa viditam, tam tathagato na upa-
tthasi’ti (a. ni. 4.24). Evam tathadassitaya tathagato. Tattha tathadassi-atthe tatha-
gatoti padasambhavo veditabbo.

Katham tathavaditaya tathagato? Yam rattim bhagava bodhimande aparajitapa-
llanke nisinno tinnam maranam matthakam madditva anuttaram sammasa-
mbodhim abhisambuddho, yanca rattim yamakasalanam antare anupadisesaya
nibbanadhatuya parinibbayi, etthantare pancacattalisavassaparimane kale patha-
mabodhiyapi majjhimabodhiyapi pacchimabodhiyapi yam bhagavata bhasitam
suttam geyyam ...pe... vedallam, sabbam tam atthato ca byanjanato ca anupa-
vajjam antdnam anadhikam sabbakaraparipunnam ragamadanimmadanam dosa-
mohamadanimmadanam, natthi tattha valaggamattampi avakkhalitam, sabbam
tam ekamuddikdaya lanchitam viya ekanalikaya mitam viya ekatulaya tulitam viya
ca tathameva hoti avitatham. Tenaha- “yanca, cunda, rattim tathagato anuttaram
sammasambodhim abhisambujjhati, yanca rattim anupadisesaya nibbanadhatuya
parinibbayati, yam etasmim antare bhasati (1.0086) lapati niddisati, sabbam tam
tatheva hoti no annatha. Tasma tathagatoti vuccati’ti (di. ni. 3.188). Gadattho hi



ettha gatasaddo. Evam tathavaditaya tathagato.

Apica agadanam agado, vacananti attho. Tatho aviparito agado assati daka-
rassa takaram katva tathagatoti evampetasmim atthe padasiddhi veditabba.

Katham tathakaritaya tathagato? Bhagavato hi vacaya kayo anulometi kaya-
ssapi vaca, tasma yathavadi tathakari yathakari tathavadi ca hoti. Evam bhitassa
cassa yatha vaca, kayopi tatha gato, pavattoti attho. Yatha ca kayo, vacapi tatha
gatati tathagato. Tenevaha- “yathavadi, bhikkhave, tathagato tathakari, yathakari
tathavadi. Iti yathavadi tathakari, yathakari tathavadi. Tasma ‘tathagato’ti vucca-
ti'ti (a. ni. 4.23). Evam tathakaritaya tathagato.

Katham abhibhavanatthena tathagato? Upari bhavaggam hettha avicim pari-
yantam katva tiriyam aparimanasu lokadhatisu sabbasatte abhibhavati silenapi
samadhinapi pannayapi vimuttiyapi, na tassa tula va pamanam va atthi, atulo
appameyyo anuttaro rajarajo devadevo sakkanamatisakko brahmanamatibrahma.
Tenaha- “sadevake loke, bhikkhave ...pe... sadevamanussaya tathagato abhibhi
anabhibhiito annadatthu daso vasavatti. Tasma ‘tathagato’ti vuccati ti (a. ni. 4.23).

Tatrevam padasiddhi veditabba- agado viya agado. Ko panesa? Desanavilaso
ceva punnussayo ca. Tena hesa mahanubhavo bhisakko dibbagadena sappe viya
sabbaparappavadino sadevakanca lokam abhibhavati. Iti sabbalokabhibhavane
tatho aviparito desanavilaso ceva punnussayo ca agado assati dakarassa takaram
katva tathagatoti veditabbo. Evam abhibhavanatthena tathagato.

Apica (1.0087) tathaya gatotipi tathagato, tatham gatotipi tathagato, gatoti ava-
gato atito patto patipannoti attho. Tattha sakalalokam tiranaparinnaya tathaya
gato avagatoti tathagato. Lokasamudayam pahanaparinnaya tathaya gato atitoti
tathagato, lokanirodham sacchikiriyaya tathaya gato pattoti tathagato, lokanirodha-
gaminim patipadam tathaya gato patipannoti tathagato. Tena yam vuttam bhaga-
vata-

“Loko, bhikkhave, tathagatena abhisambuddho, lokasma tathagato visam-
yutto. Lokasamudayo, bhikkhave, tathagatena abhisambuddho, lokasamudayo
tathagatassa pahino. Lokanirodho, bhikkhave, tathagatena abhisambuddho,
lokanirodho tathagatassa sacchikato. Lokanirodhagamini patipada, bhikkhave,
tathagatena abhisambuddha, lokanirodhagamini patipada tathagatassa bhavita.
Yam, bhikkhave, sadevakassa lokassa ...pe... sabbam tam tathagatena abhisa-
mbuddham. Tasma ‘tathagato’ti vuccati’ti (a. ni. 4.23).

Tassapi evam attho veditabbo. Idampi ca tathagatassa tathagatabhavadipane
mukhamattameva. Sabbakarena pana tathagatova tathagatassa tathagatabhavam
vanneyya.

Araham sammasambuddhoti padadvaye pana arakatta, arinam arananca
hatatta, paccayadinam arahatta, papakarane rahabhavati imehitava karanehi ara-
hanti veditabbo. Samma samanca sabbadhammanam buddhattad pana sammasa-
mbuddhoti ayamettha sankhepo, vittharato panetam padadvayam visuddhimagge
(visuddhi. 1.123 adayo) buddhanussativannanayam pakasitanti.

171. Dutiye patubhavoti uppatti nipphatti. Dullabho lokasminti imasmim satta-



loke dullabho sudullabho paramadullabho. Kasma dullabhoti? Ekavaram danapa-
ramim pdretva buddhena bhavitum na sakka, dve vare dasa vare visati vare
pannasa vare varasatam varasahassam varasatasahassam varakotisatasaha-
ssampi danaparamim puretva buddhena bhavitum (1.0088) na sakka, tatha ekadi-
vasam dve divase dasa divase visati divase pannasa divase divasasatam divasa-
sahassam divasasatasahassam divasakotisatasahassam. Ekamasam dve mase
...pe... masakotisatasahassam. Ekasamvaccharam dve samvacchare ...pe...
samvaccharakotisatasahassam. Ekakappam dve kappe ...pe... kappakotisatasa-
hassam. Kappanam ekam asankhyeyyam dve asankhyeyyani tini asankhyeyyani
danaparamim puretva buddhena bhavitum na sakka. Silaparaminekkhammapa-
rami ...pe... upekkhaparamisupi eseva nayo. Pacchimakotiya pana kappasatasa-
hassadhikani cattari asankhyeyyani dasa paramiyo piretva buddhena bhavitum
sakkati imina karanena dullabho.

172. Tatiye acchariyamanussoti acchariyo manusso. Acchariyoti andhassa
pabbatarohanam viya niccam na hotiti attho. Ayam tava saddanayo. Ayam pana
atthakathanayo- accharayoggoti acchariyo, accharam paharitva passitabboti attho.
Apica “tathagatassa, bhikkhave, arahato sammasambuddhassa patubhava
cattaro acchariya abbhuta dhamma patubhavanti’ti (a. ni. 4.127) evamadihi ane-
kehi acchariyabbhutadhammehi samannagatattapi acchariyamanusso. Acinnama-
nussotipi acchariyamanusso.

Abhiniharassa hi sampadake attha dhamme samodhanetva ekabuddhassa
sammukhe mahabodhimande manasam bandhitva nisajjanam nama na annassa
kassaci acinnam, sabbannubodhisattasseva acinnam. Tatha buddhanam santike
byakaranam labhitva anivattakena hutva viriyadhitthanam adhitthaya buddhakara-
kadhammanam plranampi na annassa kassaci acinnam, sabbannubodhisatta-
sseva acinnam. Tatha paramiyo gabbham ganhapetva vessantarattabhavasadise
attabhave thatva sabbalankarapatimanditanam hatthinam sattasatani assanam
sattasataniti evam sattasatakamahadanam datva jalikumarasadisam puttam,
kanhajinasadisam dhitaram, maddidevisadisam bhariyanca danamukhe niyya-
tetva yavatayukam thatva dutiye attabhave tusitabhavane patisandhiggahanampi
na annassa kassaci acinnam, sabbannubodhisattasseva acinnam. Tusitapure
yavatayukam thatva devatanam ayacanam sampaticchitva pancamahavilokanam
viloketva satassa (1.0089) sampajanassa tusitapura cavitva mahabhogakule pati-
sandhiggahanampi na annassa kassaci acinnam, sabbannubodhisattasseva
acinnam. Tatha patisandhiggahanadivase dasasahassilokadhatukampanampi,
satassa sampajanassa matukucchiyam nivasopi, satassa sampajanassa matuku-
cchito nikkhamanadivase dasasahassilokadhatukampanampi, sampatijatassa
sattapadavitiharagamanampi, dibbasetacchatta. dharanampi, dibbavalabijanu-
kkhepopi, sabbadisasu sihavilokanam viloketva attana patisamam kanci sattam
adisva “aggohamasmi lokassa”ti evam sihanadanadanampi, paripakagate nane
mahasampattim pahdaya mahabhinikkhamanampi, mahabodhimande pallankena
nisinnassa maravijayam adim katva pubbenivasanussatidibbacakkhuvisodha-



nani katva pacclisasamaye sabbannutannanagunarasipatividdhakkhane dasasa-
hassilokadhatukampanampi, pathamadhammadesanaya anuttaram tiparivattam
dhammacakkappavattanampiti evamadi sabbam na annassa kassaci acinnam,
sabbannubuddhasseva acinnam. Evam acinnamanussotipi acchariyamanusso.

173. Catutthe kalakiriyati ekasmim kale pakata kiriyati kalakiriya. Tathagato hi
pancacattalisa vassani thatva tini pitakani panca nikaye navangam satthusasanam
caturasiti dhammakkhandhasahassani pakasetva mahajanam nibbananinnam
nibbanaponam katva yamakasalanamantare nipanno bhikkhusangham ama-
ntetva appamadena ovaditva sato sampajano anupadisesaya nibbanadhatuya
parinibbayi. Ayamassa kiriya yavajjatana pakatati ekasmim kale pakata kiriyati
kalakiriya. Anutappa hotiti anutapakara hoti. Tattha cakkavattiranno kalakiriya eka-
cakkavale devamanussanam anutapakara hoti. Buddhanam kalakiriya dasasaha-
ssacakkavalesu devamanussanam anutapakara hoti. Tena vuttam- “bahuno
janassa anutappa hoti ti.

174. Pancame adutiyoti dutiyassa buddhassa abhava adutiyo. Cattaro hi
buddha sutabuddho, catusaccabuddho, paccekabuddho, sabbannubuddhoti.
Tattha bahussuto bhikkhu sutabuddho nama. Khinasavo catusaccabuddho nama
(1.0090). Kappasatasahassadhikani dve asankhyeyyani paramiyo pliretva samam
patividdhapaccekabodhinano paccekabuddho nama. Kappasatasahassadhikani
cattari va attha va solasa va asankhyeyyani paramiyo piretva tinnam maranam
matthakam madditva patividdhasabbannutannano sabbaniubuddho nama. Imesu
catlisu buddhesu sabbannubuddhova adutiyo nama. Na hi tena saddhim anno
sabbannubuddho nama uppajjati.

Asahayoti attabhavena va patividdhadhammehi va sadiso sahayo nama assa
natthiti asahayo. “Laddhasahayo kho pana so bhagava sekhananceva patipadana-
n’ti imina pana pariyayena sekhasekha buddhanam sahaya nama honti. Appati-
moti patima



vuccati attabhavo, tassa attabhavasadisa anna patima natthiti appatimo. Yapi ca
manussa suvannarajatadimaya patima karonti, tasu valaggamattampi okasam
tathagatassa attabhavasadisam katum samattho nama natthiti sabbathapi appa-
timo.

Appatisamoti attabhavenevassa patisamo nama koci natthiti appatisamo. Appati-
bhagoti ye tathagatena “cattaro satipatthana’ti-adina nayena dhamma desita,
tesu “na cattaro satipatthana, tayo va panca va’ti-adina nayena patibhagam katum
samattho nama natthiti appatibhago. Appatipuggaloti anno koci “aham buddho™ti
evam patinnam katum samattho puggalo natthiti appatipuggalo. AsamoTi appati-
puggalattava sabbasattehi asamo. Asamasamoti asama vuccanti atitanagata
sabbannubuddh3, tehi asamehi samoti asamasamo.

Dvipadanam aggoti sammasambuddho apadanam dvipadanam catuppadanam
bahuppadanam rlpinam arGpinam sanninam asanninam nevasanninasanninam
sattanam aggova. Kasma idha dvipadanam aggoti vutto? Setthataravasena. Ima-
sminhi loke settho nama uppajjamano apadacatuppadabahuppadesu na uppajjati,
dvipadesuyeva uppajjati. Kataradvipadvesiti? Manussesu ceva devesu ca. Manu-
ssesu uppajjamano tisahassimahasahassilokadhatum vase vattetum samattho (1.00
buddho hutva uppajjati. Devesu uppajjamano dasasahassilokadhatum vasavatti
mahabrahma hutva uppajjati. So tassa kappiyakarako va aramiko va sampajjati.
Iti tatopi setthataravasenesa dvipadanam aggoti vutto.

175-186. Chatthadisu ekapuggalassa, bhikkhave, patubhava mahato
cakkhussa patubhavo hotiti, bhikkhave, ekapuggalassa tathagatassa arahato
sammasambuddhassa patubhavena mahantassa cakkhussa patubhavo hoti.
Tasmim puggale patubhite tam patubhttameva hoti, na vina tassa patubhavena
patubhavati. Patubhavoti uppatti nipphatti. Katamassa cakkhussati? Pannaca-
kkhussa. Kivarlipassati? Sariputtattherassa vipassandapannasadisassa mahamo-
ggallanattherassa samadhipannasadisassati. Alokadisupi eseva nayo. Ubhinnam
aggasavakanam panna-alokasadisoyeva hi ettha aloko, panna-obhasasadiso-
yeva obhaso adhippeto. “Mahato cakkhussa, mahato alokassa, mahato obhasa-
ssa’tiimani ca pana tinipi lokiyalokuttaramissakani kathitaniti veditabbani.

Channam anuttariyananti uttaritaravirahitanam channam uttamadhammanam.
Tattha dassananuttariyam, savananuttariyam, labhanuttariyam, sikkhanuttariyam,
paricariyanuttariyam, anussatanuttariyanti imani cha anuttariyani. Imesam patu-
bhavo hotiti attho. Ayasma hi anandatthero sayampatam tathagatam cakkhuvinna-
nena datthum labhati, idam dassananuttariyam. Annopi sotapanno va sakada-
gami va anagami va anandatthero viya tathagatam dassanaya labhati, idampi
dassananuttariyam. Aparo pana puthujjanakalyanako anandatthero viya dasa-
balam dassanaya labhitva tam dassanam vaddhetva sotapattimaggam papeti.
Idam dassanameva nama, miuladassanam pana dassananuttariyam nama.

Anandattheroyeva ca abhikkhanam dasabalassa vacanam sotavinnanena
sotum labhati, idam savananuttariyam. Annepi sotapannadayo anandatthero viya
tathagatassa vacanam savanaya labhanti, idampi savananuttariyam. Aparo pana



puthujjanakalyanako anandatthero viya tathagatassa (1.0092) vacanam sotum
labhitva tam savanam vaddhetva sotapattimaggam papeti. ldam savanameva
nama, mulasavanam pana savananuttariyam nama.

Anandattheroyeva ca dasabale saddham patilabhati, idam labhanuttariyam.
Annepi sotapannadayo anandatthero viya dasabale saddhapatilabham labhanti,
idampi labhanuttariyam. Aparo pana puthujjanakalyanako anandatthero viya dasa-
bale saddhapatilabham labhitva tam labham vaddhetva sotapattimaggam papeti,
ayam labhoyeva nama, miulalabho pana labhanuttariyam nama.

Anandattheroyeva ca dasabalassa sasane tisso sikkha sikkhati, idam sikkhanu-
ttariyam. Annepi sotapannadayo anandatthero viya dasabalassa sasane tisso
sikkha sikkhanti, idampi sikkhanuttariyam. Aparo pana puthujjanakalyanako ana-
ndatthero viya dasabalassa sasane tisso sikkha sikkhitva ta sikkha vaddhetva
sotapattimaggam papeti. Ayam sikkhayeva nama, miulasikkha pana sikkhanutta-
riyam nama.

Anandattheroyeva ca abhinham dasabalam paricarati, idam paricariyanuttariyam.
Annepi sotapannadayo anandatthero viya abhinham dasabalam paricaranti,
idampi paricariyanuttariyam. Aparo pana puthujjanakalyanako anandatthero viya
dasabalam paricaritva tam paricariyam vaddhetva sotapattimaggam papeti, ayam
paricariyayeva nama, mulaparicariya pana paricariyanuttariyam nama.

Anandattheroyeva ca dasabalassa lokiyalokuttare gune anussarati, idam anussa-
tanuttariyam. Annepi sotapannadayo anandatthero viya dasabalassa lokiyaloku-
ttare gune anussaranti, idampi anussatanuttariyam. Aparo pana puthujjanakalya-
nako anandatthero viya dasabalassa lokiyalokuttare gune anussaritva tam anu-
ssatim vaddhetva sotapattimaggam papeti, ayam anussatiyeva nama, miulanu-
ssati pana anussatanuttariyam nama. Imani cha anuttariyani, imesam patubhavo
hoti. Imani ca pana cha anuttariyani lokiyalokuttaramissakani kathitaniti vedita-
bbani.

Catunnam (1.0093) patisambhidanam sacchikiriya hotiti catasso hi patisambhi-
dayo atthapatisambhida, dhammapatisambhida, niruttipatisambhida, patibhanapa-
tisambhidati. Tattha atthesu nanam atthapatisambhida, dhammesu nanam
dhammapatisambhida, atthadhammaniruttabhilape nanam niruttipatisambhida,
nanesu nanam patibhanapatisambhida. Ayamettha sankhepo, vittharo panetasam
abhidhamme (vibha. 718 adayo) agatoyeva. Imasam catassannam patisambhi-
danam buddhuppade paccakkhakiriya hoti, na vina buddhuppada. Etasam sacchi-
kiriyati attho. Imapi lokiyalokuttarava kathitati veditabba.

Anekadhatupativedhoti “cakkhudhatu rGpadhatd’ti-adinam  attharasannam
dhatinam buddhuppadeyeva pativedho hoti, na vina buddhuppadenati attho. Nana-
dhatupativedhoti ettha imava attharasa dhatuyo nanasabhavato nanadhatuyoti
veditabba. Yo panetasam “nanasabhava etd’ti evam nanakaranato pativedho,
ayam nanadhatupativedho nama. Vijjavimuttiphalasacchikiriyati ettha vijjati phale
nanam, vimuttiti tadavasesa phalasampayutta dhamma. Sotapattiphalasacchikiri-
yati sototi pathamamaggo, tena sotena pattabbam phalanti sotapattiphalam. Saka-



dagamiphaladini pakataneva.
187. Anuttaranti niruttaram. Dhammacakkanti setthacakkam. Cakkasaddo hesa-

“Catubbhi atthajjhnagama, atthahipi ca solasa;

solasahi ca battimsa, atriccham cakkamasado;

icchahatassa posassa, cakkam bhamati matthake’ti. (ja. 1.1.104; 1.5.103)-
Ettha uracakke agato. " Cakkasamarulha janapada pariyayanti'ti (a. ni. 3.63; 5.54)
ettha iriyapathacakke. “Atha kho so, bhikkhave, rathakaro yam tam cakkam chabhi
masehi nitthitam, tam pavattesi'ti (a. ni. 3.15) ettha darucakke. “Addasa kho dono
brahmano bhagavato padesu cakkani sahassarani'ti (a. ni. 4.36) ettha lakkhana-
cakke. “Cattarimani, bhikkhave, cakkani, yehi samannagatanam devamanu-
ssanam (1.0094) catucakkam vattati’ti (a. ni. 4.31) ettha sampatticakke. “Dibbam
cakkaratanam patubhavati'ti (di. ni. 2.243; ma. ni. 3.256) ettha ratanacakke. Ildha
pana dhammacakke agato.

Pavattitanti ettha dhammacakkam abhiniharati nama, abhinthatam nama, uppa-
deti nama, uppaditam nama, pavatteti nama, pavattitam namati ayam pabhedo
veditabbo. Kuto patthaya dhammacakkam abhintharati namati? Yada sumedha-
brahmano hutva kamesu adinavam nekkhamme ca anisamsam disva sattasataka-
mahadanam datva isipabbajjam pabbajitva panca abhinna attha samapattiyo
nibbatteti, tato patthaya dhammacakkam abhintharati nama.

Kuto patthaya abhinthatam Namati? Yada attha dhamme samodhanetva dipa-
nkarapadamile mahabodhimandatthdya manasam bandhitva “byakaranam
aladdha na vutthahissami'ti viriyadhitthanam adhitthaya nipanno dasabalassa
santika byakaranam labhi, tato patthaya dhammacakkam abhinthatam nama.

Kuto patthaya wuppadeti namati? Tato patthaya danaparamim pirentopi
dhammacakkam uppadeti nama. Silaparamim purentopi ...pe... upekkhaparamim
purentopi dhammacakkam uppadeti nama. Dasa paramiyo dasa upaparamiyo
dasa paramatthaparamiyo pilrentopi, panca mahapariccage pariccajantopi, nata-
tthacariyam pdrentopi dhammacakkam uppadeti nama. Vessantarattabhave
thatva sattasatakamahadanam datva puttadaram danamukhe niyyatetva parami-
kdtam gahetva tusitapure nibbattitva tattha yavatayukam thatva devatahi ayacito
patinnam datva pancamahavilokanam vilokentopi dhammacakkam uppadetiyeva
nama. Matukucchiyam patisandhim ganhantopi, patisandhikkhane dasasahassa-
cakkavalam kampentopi, matukucchito nikkhantadivase tatheva lokam kampe-
ntopi, sampatijato satta padani gantva “aggomahasmi’ti sthanadam nadantopi,
eklnatimsa samvaccharani agaramajjhe vasantopi, mahabhinikkhamanam nikkha-
mantopi, anomanaditire pabbajantopi, mahapadhane chabbassani viriyam karo-
ntopi, sujataya dinnam madhupayasam bhunjitva suvannapatim nadiya pavahetva
sayanhasamaye bodhimandavaragato puratthimam lokadhatum olokento nisiditva
suriye dharamaneyeva marabalam vidhametva pathamayame (1.0095) pubbeni-
vasam anussarantopi, majjhimayame dibbacakkhum visodhentopi, paccisakalasa-
manantare paccayakaram sammasitva sotapattimaggam pativijjhantopi, sotapatti-
phalam sacchikarontopi, sakadagamimaggam sakadagamiphalam anagami-



maggam anagamiphalam sacchikarontopi, arahattamaggam pativijjhantopi
dhammacakkam uppadetiyeva nama.

Arahattaphalakkhane pana tena dhammacakkam uppaditam nama. Buddha-
nanhi sakalalokiyalokuttaragunarasi arahattaphaleneva saddhim ijjhati. Tasma
tena tasmim khane dhammacakkam uppaditam nama hoti.

Kada pavatteti nama? Bodhimande sattasattaham vitinametva isipatane miga-
daye annakondannattheram kayasakkhim katva dhammacakkappavattanasu-
ttantam desento dhammacakkam pavatteti nama.

Yada pana annakondannattherena dasabalassa desananananubhavanibbattam
savanam labhitva sabbapathamam dhammo adhigato, tato patthaya dhamma-
cakkam pavattitam nama hotiti veditabbam. Dhammacakkanti cetam desananana-
ssapi namam pativedhananassapi. Tesu desanananam lokiyam, pativedhananam
lokuttaram. Kassa desanapativedhanananti? Na annassa kassaci, sammasambu-
ddhasseva desananananca pativedhananancati veditabbam.

Sammadevati hetuna nayena karaneneva. Anuppavattetiti yatha purato gaccha-
ntassa pacchato gacchanto tam anugacchati nama, evam pathamataram satthara
pavattitam thero anuppavatteti nama. Katham? Sattha hi “cattarome, bhikkhave,
satipatthana. Katame cattaro’ti kathento dhammacakkam pavatteti nama,
dhammasenapati sariputtattheropi “cattarome, avuso, satipatthana’ti kathento
dhammacakkam anuppavatteti nama. Sammappadhanadisupi eseva nayo. Na



kevalanca bodhipakkhiyadhammesu, “cattarimani, bhikkhave, ariyasaccani. Catta-
rome, bhikkhave, ariyavamsa’ti-adisupi ayam nayo netabbova. Evam sammasa-
mbuddho dhammacakkam pavatteti nama, thero dasabalena pavattitam dhamma-
cakkam anuppavatteti nama.

Evam dhammacakkam anuppavattentena panatherena dhammo desitopi paka-
sitopi sattharava desito pakasito hoti. Yo hi koci bhikkhu va bhikkhuni va upasako
va upasika va devo va sakko va maro (1.0096) va brahma va dhammam desetu
pakasetu, sabbo so satthara desito pakasitova nama hoti, sesajano pana lekhaha-
rakapakkhe thitova nama hoti. Katham? Yatha hi ranna dinnam pannam vacetva
yam yam kammam karonti, tam tam kammam yena kenaci katampi karitampi
ranna karitanteva vuccati. Maharaja viya hi sammasambuddho. Rajapannam viya
tepitakam buddhavacanam. Pannadanam viya tepitake nayamukhadanam
pannam vacetva tamtamkammanam karanam viya catunnam parisanam attano
balena buddhavacanam ugganhitva paresam desana pakasana. Tattha yatha
pannam vacetva yena kenaci katampi karitampi tam kammam ranna karitameva
hoti, evameva yena kenaci desitopi pakasitopi dhammo satthara desito pakasi-
tova nama hotiti veditabbo. Sesam sabbattha uttanatthamevati.

Ekapuggalavaggavannana.

14. Etadaggavaggo

(14) 1. pathama-etadaggavaggo

Etadaggapadavannana

188. Etadaggesu pathamavaggassa pathame etadagganti etam aggam. Ettha
ca ayam aggasaddo adikotikotthdsasetthesu dissati. “Ajjatagge, samma dovarika,
avarami dvaram niganthanam niganthinan”ti-adisu (ma. ni. 2.70) hi adimhi dissati.
“Teneva angulaggena tam angulaggam paramaseyya (katha. 441), ucchaggam
velaggan”ti-adisu kotiyam. “Ambilaggam va madhuraggam va tittakaggam va (sam.
ni. 5.374), anujanami, bhikkhave, viharaggena va parivenaggena va bhajetun’ti-a-
disu (ctlava. 318) kotthase. “Yavata, bhikkhave, satta apada va ...pe... tathagato
tesam aggamakkhayati'ti-adisu (a. ni. 4.34; itivu. 90) setthe. Svayamidha koti-
yampi vattati setthepi. Te hi thera attano attano thane kotibhttatipi agga, settha-
bhutatipi. Tasma etadagganti esa koti eso setthoti ayamettha attho. Eseva nayo
sabbasuttesu.

Ayanca (1.0097) etadaggasannikkhepo nama catihi karanehilabbhati atthuppa-
ttito agamanato cinnavasito gunatirekatoti. Tattha koci thero ekena karanena eta-



daggatthanam labhati, koci dvihi, koci tihi, koci sabbeheva catthipi ayasma saripu-
ttatthero viya. So hi atthuppattitopi mahapannataya etadaggatthanam labhi agama-
nadihipi. Katham? Ekasmim hi samaye sattha jetavanamahavihare viharanto

kandambarukkhamile titthiyamaddanam yamakapatihariyam dassetva “kaham
nu kho purimabuddha yamakapatihariyam katva vassam upagacchanti’ti ava-
jjento “tavatimsabhavane’ti natva dve padantarani dassetva tatiyena padena tava-
timsabhavane paccutthasi. Sakko devaraja bhagavantam disva pandukambalasi-
lato utthaya saddhim devaganena paccuggamanam agamasi. Deva cintayimsu-
“sakko devaraja devaganaparivuto satthiyojanayamaya pandukambalasilaya nisi-
ditva sampattim anubhavati, buddhanam nama nisinnakalato patthaya na sakka
annena ettha hatthampi thapetun’ti. Satthapi tattha nisinno tesam cittacaram
natva mahapamsukiliko viya mundapithakam sabbameva pandukambalasilam
avattharitva nisidi. Evam nisidanto pana attano va sariram mahantam katva

mapesi, pandukambalasilam va khuddakam akasiti na sallakkhetabbam. Aci-
nteyyo hi buddhavisayo. Evam nisinno pana mataram kayasakkhim katva dasasa-
hassacakkavaladevatanam “kusala dhamma akusala dhamma abyakata dhamma”-
ti abhidhammapitakam desesi.

Patihariyatthanepi sabbapi dvadasayojanika parisa anuruddhattheram upasa-
nkamitva “kaham, bhante, dasabalo gato’ti pucchi. Tavatimsabhavane panduka-
mbalasilayam vassam upagantva abhidhammakatham desetum gatoti. Bhante, na
mayam sattharam adisva gamissama. Kada sattha agamissatiti satthu agamana-
kalam janathati? Mahamoggallanattherassa bharam karotha, so buddhanam
santikam gantva sasanam aharissatiti. Kim pana therassa tattha gantum balam
natthiti? Atthi, visesavantanam pana visesam passantiti evamaha. Mahajano
mahamoggallanattheram upasankamitva satthu (1.0098) sasanam gahetva aga-
manatthaya yaci. Thero passanteyeva mahajane pathaviyam nimujjitva antosine-
runa gantva sattharam vanditva aha- “"bhante, mahajano tumhakam dassana-
kamo, agamanadivasam vo janitum icchati'ti. Tena hi “ito temasaccayena sanka-
ssanagaradvare passatha’tissa vadehiti. Thero bhagavato sasanam aharitva
mahajanassa kathesi. Mahajano tattheva temasam khandhavaram bandhitva
vasi. Ciula-anathapindiko dvadasayojanaya parisaya temasam yagubhattam
adasi.

Satthapi sattappakaranani desetva manussalokam agamanatthaya akappam
dassesi. Sakko devaraja vissakammam amantetva tathagatassa otaranatthaya
sopanam mapetum anapesi. So ekato sovannamayam ekato rajatamayam
sopanam mapetva majjhe manimayam mapesi. Sattha manimaye sopane thatva
“mahajano mam passati’ti adhitthasi. Attano anubhaveneva “mahajano avicima-
hanirayam passati’ tipi adhitthasi. Nirayadassanena cassa uppannasamvegatam
natva devalokam dassesi. Athassa otarantassa mahabrahma chattam dharesi,
sakko devaraja pattam ganhi, suyamo devar3ja dibbam valabijanim biji, panca-
sikho gandhabbadevaputto beluvapanduvinam samapannasaya mucchanahi
mucchitva vadento purato otari. Buddhanam pathaviyam patitthitakale “aham



pathamam vandissami, aham pathamam vandissami'ti mah3jano atthasi. Saha
mahapathavi-akkamanena pana bhagavato neva mahajano na asitimahasavaka
pathamakavandanam sampapunimsu, dhammasenapati sariputtattheroyeva pana
sampapuni.

Atha sattha dvadasayojandya parisaya antare “therassa pannanubhavam jana-
ntt’ti puthujjanapancakam panham arabhi. Pathamam lokiyamahajano sallakkhe-
ssatiti puthujjanapanham pucchi. Ye ye sallakkhimsu, te te kathayimsu. Dutiyam
puthujjanavisayam atikkamitva sotapattimagge panham pucchi. Puthujjana tunhi
ahesum, sotapannava kathayimsu. Tato sotapannanam (1.0099) visayam atikka-
mitva sakadagamimagge panham pucchi. Sotapanna tunhi ahesum, sakadagami-
nova kathayimsu. Tesampi visayam atikkamitva anagamimagge panham pucchi.
Sakadagamino tunhi ahesum, anagaminova kathayimsu. Tesampi visayam atikka-
mitva arahattamagge panham pucchi. Andagamino tunhi ahesum, arahantava
kathayimsu. Tato hetthimakotito patthdya abhinnate abhinnate savake pucchi, te
attano attano patisambhidavisaye thatva kathayimsu. Atha mahamoggallanam
pucchi, sesasavaka tunhi ahesum, therova kathesi. Tassapi visayam atikkamitva
sariputtattherassa visaye panham pucchi. Mahamoggallano tunhi ahosi, sariputta-
ttherova kathesi. Therassapi visayam atikkamitva buddhavisaye panham pucchi.
Dhammasenapati avajjentopi passitum na sakkoti, puratthimapacchimuttarada-
kkhina catasso disda catasso anudisati ito cito ca olokento panhuppattitthanam
sallakkhetum nasakkhi.

Sattha therassa kilamanabhavam janitva “sariputto kilamati, nayamukhamassa
dassessami’ti “agamehi tvam, sariputta’ti vatva "nayam tuyham visayo panho,
buddhanam esa visayo sabbannlinam yasassinan’ti buddhavisayabhavam aci-
kkhitva “bhitamidanti, sariputta, samanupassasi ti aha. Thero “catumahabhitika-
kayapariggaham me bhagava acikkhati’ti natva “annatam bhagava, annatam
sugata’ti aha. Etasmim thane ayam katha udapadi- mahapanno vata, bho, saripu-
ttatthero, yatra hi nama sabbehi anannatam panham kathesi, buddhehi ca dinna-
naye thatva buddhavisaye panham kathesi, ititherassa pannanubhavo yattakam
thanam buddhanam kittisaddena otthatam, sabbam ajjhottharitva gatoti evam tava
thero atthuppattito mahapannataya etadaggatthanam labhi.

Katham agamanato? Imissayeva hi atthuppattiya sattha aha- sariputto naida-
neva pannava, atite panca jatisatani isipabbajjam pabbajitvapi mahapannova
ahosi-

“Yo (1.0100) pabbajijatisatani panca,
pahaya kamani manoramani;

tam vitaragam susamahitindriyam,
parinibbutam vandatha sariputtan”ti.

Evam pabbajjam upabruhayamano ekasmim samaye baranasiyam brahmana-
kule nibbatto. Tayo vede ugganhitva tattha saram apassanto “pabbajitva ekam
mokkhadhammam gavesitum vattati’ti cittam uppadesi. Tasmim kale bodhisa-
ttopi kasiratthe udiccabrahmanamahasalakule nibbatto vuddhimanvaya uggahita-



sippo kamesu adinavam nekkhamme ca anisamsam disva gharavasam pahaya
himavantam pavisitva kasinaparikammam katva panca abhinna attha samapattiyo
nibbattetva vanamilaphalaharo himavantappadese vasati. Sopi manavo nikkha-
mitva tasseva santike pabbaji. Parivaro maha ahosi pancasatamatta isayo.

Athassa so jetthantevasiko ekadesam parisam gahetva lonambilasevanattham
manussapatham agamasi. Tasmim samaye bodhisatto tasmimyeva himavanta-
ppadese kalam akasi. Kalakiriyasamayeva nam antevasika sannipatitva
pucchimsu- “atthi tumhehi koci viseso adhigato”ti. Bodhisatto “natthi kinci’ti vatva
aparihinajjnano abhassarabrahmaloke nibbatto. So kincapi akincannayatanassa
labhi, bodhisattanam pana artupavacare patisandhi nama na hoti. Kasma? Abha-
bbatthanatta. Iti so aripasamapattilabhi samanopi ripavacare nibbatti. Antevasi-
kapissa “acariyo ‘natthi kinci'ti aha, mogha tassa kalakiriya”ti na kinci sakkarasa-
mmanam akamsu. Atha so jetthantevasiko atikkante vassavase agantva “kaham
acariyo’ti pucchi. Kalam katoti. Api nu acariyena laddhagunam pucchitthati? Ama
pucchimhati. Kim vadetiti? Natthi kinciti. Mayampi “acariyena laddhaguno nama
natthi’ti nassa sakkarasammanam karimhati. Tumhe bhasitassa attham na
janittha, acariyo akincannayatanassa labhiti.

Atha (1.0101) te jetthantevasikassa katham na saddahimsu. So punappunam
kathentopi saddahapetum nasakkhi. Atha bodhisatto avajjamano “andhabalo
mahajano mayham jetthantevasikassa katham na ganhati, imam karanam
pakatam karissami’ti brahmalokato otaritva assamapadamatthake thito akasaga-
tova jetthantevasikassa pannanubhavam vannetva imam gatham abhasi-

“Parosahassampi samagatanam,
kandeyyum te vassasatam apanna;

ekova seyyo puriso sapanno,

yo bhasitassa vijanati atthan’ti. (ja. 1.1.101);

Evam isiganam sannapetva bodhisatto brahmalokameva gato. Sesa-isiganopi
aparihinajjhano hutva kalam katva brahmalokaparayano jato. Tattha bodhisatto
sabbannutam patto, jetthantevasiko sariputtatthero jato, sesa isayo buddhaparisa
jatati evam atitepi sariputto mahapannova samkhittena bhasitassa vittharena
attham janitum samatthoti veditabbo.

Idameva ca puthujjanapancakam atthuppattim katva-



“Parosatancepi samagatanam,
jhayeyyum te vassasatam apann3i;
ekova seyyo puriso sapanno,
so bhasitassa vijanati atthan’ti. (ja. 1.1.101)-
Imampi jatakam kathesi. Tassa purimajatake vuttanayeneva attho veditabbo.
Aparampiidameva puthujjanapancakam atthuppattim katva-
“Ye sannino tepi duggata, yepi asannino tepi duggata;
etam ubhayam vivajjaya, tam samapattisukham ananganan”ti. (ja. 1.1.134)-
Imam (1.0102) ananganajatakam kathesi. Ettha ca acariyo kalam karonto anteva-
sikehi pucchito “nevasanni nasanni'ti aha. Sesam vuttanayeneva veditabbam.
Aparampiidameva puthujjanapancakam atthuppattim katva-
“Candabham sitiriyabhanca, yodha pannaya gadhati;
avitakkena jhanena, hoti abhassartipago’ti. (ja. 1.1.135)-
Idam candabhajatakam kathesi. Etthapi acariyo kalam karonto antevasikehi
pucchito “odatakasinam candabham nama, pitakasinam striyabham namati tam
ubhayam yo pannaya gadhati pavisati pakkhandati, so avitakkena dutiyajjhanena
abhassarlipago hoti, tadiso ahan”ti sandhaya- “candabham siriyabhan’ti aha.
Sesam purimanayeneva veditabbam.
Idameva ca puthujjanapancakam atthuppattim katva-
“Asisetheva puriso, na nibbindeyya pandito;
passami voham attanam, yatha icchim tatha ahu.
“Asisetheva puriso, na nibbindeyya pandito;
passami voham attanam, udaka thalamubbhatam.
“Vayametheva puriso, na nibbindeyya pandito;
passami voham attanam, yatha icchim tatha ahu.
“Vayametheva puriso, na nibbindeyya pandito;
passami voham attanam, udaka thalamubbhatam.
“Dukkhiipanitopi naro sapanno,
asam na chindeyya sukhagamaya;
bahtu hi phassa ahita hita ca,
avitakkita maccamupabbajanti.
“Acintitampi bhavati, cintitampi vinassati;
na hi cintamaya bhoga, itthiya purisassa va.
“Sarabham (1.0103) giriduggasmim, yam tvam anusari pure;
alinacittassa tuvam, vikkantamanujivasi.
“Yo tam vidugga naraka samuddhari,
silaya yoggam sarabho karitva;
dukkhipanitam maccumukha pamocayi,
alinacittam ta migam vadesi.
“Kim tvam nu tattheva tada ahosi,
udahu te koci nam etadakkha;
vivattacchaddo nusi sabbadassi,



Nanam nu te brahmana bhimsardpam.

“Na cevaham tattha tada ahosim,

na capi me koci nam etadakkha;

gathapadananca subhasitanam,

attham tadanenti janinda dhira’ti. (ja. 1.13.134-143)-
Imam terasanipate sarabhajatakanca kathesi. Imani pana pancapijatakani atitepi
samkhittena bhasitassa vittharena attham mayham putto janatiti satthara dhamma-
senapatisariputtattherassa pannanubhavappakasanatthameva kathitaniti evam
agamanatopi thero mahapannataya etadaggatthanam labhi.

Katham cinnavasitoti? Cinnam kiretam therassa catuparisamajjhe dhammam
kathento cattari saccani amuncitva kathetiti evam cinnavasitopi thero mahapanna-
taya etadaggatthanam labhi.

Katham gunatirekatoti? Thapetva hi dasabalam anno koci ekasavakopi mahapa-
nnataya dhammasenapatina sadiso nama natthiti evam gunatirekatopi thero
mahapannataya etadaggatthanam labhi.

Yatha ca sariputtatthero, evam mahamoggallanattheropi sabbeheva catihipi
imehi karanehi etadaggatthanam labhi. Katham? Thero hi mahiddhiko mahanu-
bhavo nandopanandasadisampi nagarajanam damesiti evam tava (1.0104) atthu-
ppattito labhi. Na panesa idaneva mahiddhiko mahanubhavo, atite panca jatisa-
taniisipabbajjam pabbajitopi mahiddhiko mahanubhavo ahositi.

“Yo pabbajijatisatani panca,

pahaya kamani manoramani;

tam vitaragam susamahitindriyam,

parinibbutam vandatha moggallanan’ti.-
Evam agamanatopi labhi. Cinnam cetam therassa nirayam gantva attano iddhiba-
lena nirayasattanam assasajananattham sitam adhitthaya cakkamattam padumam
mapetva padumakannikayam nisiditva dhammakatham katheti, devalokam gantva
devasangham kammagatim janapetva saccakatham kathetiti evam cinnavasito
labhi. Thapetva ca sammasambuddham anno savako mahamoggallano viya
mahiddhiko mahanubhavo natthiti evam gunatirekato labhi.

Yatha cesa, evam mahakassapattheropi sabbehevimehi karanehi etadagga-
tthanam labhi. Katham? Sammasambuddho hi therassa tigavutam maggam
paccuggamanam katva tihi ovadehi upasampadetva civaram parivattetva adasi.
Tasmim samaye mahapathavi udakapariyantam katva kampi, mahajanassa
abbhantare therassa kittisaddo ajjhottharitva gato. Evam atthuppattito labhi. Na
cesa idaneva dhutadharo, atite panca jatisatani isipabbajjam pabbajitopi dhutadha-
rova ahosi.

“Yo pabbaji jatisatani panca,
pahaya kamani manoramani;
tam vitaragam susamahitindriyam,
parinibbutam vandatha mahakassapan’ti.-
Evam agamanatopi labhi. Cinnam cetam therassa catuparisamajjhagato



dhammam kathento dasa kathavatthini avijahitvava kathetiti evam cinnavasito
labhi. Thapetva ca sammasambuddham anno savako terasahi dhutagunehi maha-
kassapasadiso natthiti evam gunatirekato labhi (1.0105). Iminava niyamena tesam
tesam theranam yathalabhato gune kittetum vattati.

Gunavaseneva hi sammasambuddho yatha nama raja cakkavatti cakkaratana-
nubhavena cakkavalagabbhe rajjasirim patva “pattabbam me pattam, kim me
idani mahajanena olokitena’ti na appossukko hutva rajjasirimyeva anubhoti,
kalena pana kalam vinicchayatthane nisiditva niggahetabbe nigganhati, paggahe-
tabbe pagganhati, thanantaresu ca thapetabbayuttake thanantaresu thapeti, eva-
mevam mahabodhimande adhigatassa sabbannutannanassa anubhavena anu-
ppattadhammarajjo dhammarajapi “kim me idani lokena olokitena, anuttaram
phalasamapattisukham anubhavissami’ti appossukkatam anapajjitva catuparisa-
majjhe pannattavarabuddhasane nisinno atthangasamannagatam brahmassaram
niccharetva dhammam desayamano niggahetabbayutte kanhadhamme puggale
sinerupade pakkhipanto viya apayabhayasantajjanena niggahetva paggahetabba-
yutte kalyanadhamme puggale ukkhipitva bhavagge nisidapento viya pagganhitva
thanantaresu thapetabbayuttake annasikondannattheradayo savake yathavasara-
sagunavaseneva thanantaresu thapento etadaggam, bhikkhave, mama savakanam
bhikkhtinam rattanniinam, yadidam annasikondannoti-adimaha.

Annasikondannattheravatthu

Tattha etadagganti padam vuttatthameva. Rattannidnanti rattiyo janantanam.
Thapetva hi sammasambuddham anno savako annasikondannattherato pathama-
taram pabbajito nama natthiti pabbajitakalato patthaya thero cirakalam rattiyo jana-
titi rattanni. Sabbapathamam dhammassa patividdhatta yada tena dhammo pati-
viddho, cirakalato patthaya tam rattim janatitipi rattannt. Apica khinasavanam
rattidivasaparicchedo pakatova hoti, ayanca pathamakhinasavoti evampi ratta-
nndnam savakanam ayameva aggo purimakotibhito settho. Tena vuttam- “ratta-
nninam yadidam annasikondanno”ti.

Ettha (1.0106) ca yadidanti nipato, tassa theram avekkhitva yo esoti, agga-
saddam avekkhitva yam etanti attho. Ainasikondannoti natakondanno patividdha-
kondanno. Tenevaha- “"annasi vata, bho, kondanno, annasi vata, bho, kondannoti.
Iti hidam ayasmato kondannassa annasikondanno tveva namam ahosi’ti (sam. ni.
5.1081; mahava. 17).

Ayam pana thero katarabuddhakale pubbapatthanam abhinitharam akasi, kada
pabbajito, kadanena pathamam dhammo adhigato, kada thanantare thapitoti
imina nayena sabbesupi etadaggesu panhakammam veditabbam.



sahassamatthake padumuttaro nama buddho loke udapadi, tassa patividdhasa-
bbannutannanassa mahabodhipallankato utthahantassa mahapathaviyam

thapetum pade ukkhittamatte padasampaticchanattham mahantam paduma-
puppham ugganchi, tassa dhurapattani navutihatthani honti, kesaram timsa-
hattham, kannika dvadasahattha, padena patitthitatthanam ekadasahattham.
Tassa pana bhagavato sariram atthapannasahatthubbedham ahosi. Tassa padu-
makannikaya dakkhinapade patitthahante mahatumbamatta renu uggantva

sariram okiramana otari, vamapadassa thapanakalepi tathartpamyeva padumam

uggantva padam sampaticchi. Tatopi uggantva vuttappamanava renu sariram

okiri. Tam pana renum abhibhavamana tassa bhagavato sarirappabha nikkha-
mitva yantanalikaya vissatthasuvannarasadhara viya samanta dvadasayojana-
tthanam ekobhasam akasi. Tatiyapaduddharanakale pathamuggatam padumam
antaradhayi, padasampaticchanattham annam navam padumam ugganchi. Imi-
nava niyamena yattha yattha gantukamo hoti, tattha tatthapi mahapadumam ugga-
cchati. Tenevassa “padumuttarasammasambuddho”ti namam ahosi.

Evam so bhagava loke uppajjitva bhikkhusatasahassaparivaro mahajanassa
sangahatthaya gamanigamarajadhanisu bhikkhaya caranto hamsavatinagaram
sampapuni. Tassa agatabhavam sutva pita maharaja paccuggamanam (1.0107)
akasi. Sattha tassa dhammakatham kathesi. Desanapariyosane keci sotapanna
keci sakadagami keci anagami keci arahattam papunimsu. R3ja svatanaya dasa-
balam nimantetva punadivase kalam arocapetva bhikkhusatasahassaparivarassa
bhagavato sakanivesane mahadanam adasi. Sattha bhattanumodanam katva
viharameva gato. Teneva niyamena punadivase nagara, punadivase rajati digha-
maddhanam danam adamsu.

Tasmim kale ayam thero hamsavatinagare gahapatimahasalakule nibbatto. Eka-
divasam buddhanam dhammadesanakale hamsavatinagaravasino gandhamala-
dihatthe yena buddho, yena dhammo, yena sangho, tanninne tappone tappa-
bbhare gacchante disva tena mahajanena saddhim dhammadesanatthanam aga-
masi. Tasminca samaye padumuttaro bhagava attano sasane pathamam pativi-
ddhadhammam ekam bhikkhum etadaggatthane thapesi. So kulaputto tam
karanam sutva “maha vatayam bhikkhu, thapetva kira buddham anno imina patha-
mataram patividdhadhammo nama natthi. Aho vatahampi anagate ekassa
buddhassa sasane pathamam dhammam pativijhanasamattho bhaveyyan’ti
cintetva desanapariyosane bhagavantam upasankamitva “sve mayham bhikkham
ganhatha’ti nimantesi. Sattha adhivasesi.

So bhagavantam abhivadetva padakkhinam katva sakanivesanam gantva
sabbarattim buddhanam nisajjanatthanam gandhadamamaladamadihi alankaritva
panitam khadaniyam bhojaniyam patiyadapetva tassa rattiya accayena sakanive-
sane bhikkhusatasahassaparivarassa bhagavato vicitrayagukhajjakaparivaram
nanarasasilpabyanjanam gandhasalibhojanam datva bhattakiccapariyosane tici-
varapahonake vangapatte tathagatassa padamile thapetva cintesi- “naham pari-



ttakassa thanassatthaya carami, mahantam thanam patthento carami, na kho
pana sakka ekameva divasam danam datva tam thanantaram patthetun”ti “anupa-
tipatiya satta divasani mahadanam datva patthessami’ti. So teneva niyamena
satta divasani mahadanam datva bhattakiccapariyosane dussakotthagaram viva-
rapetva uttamasukhumavattham buddhanam padamile thapetva bhikkhusatasa-
hassam ticivarena acchadetva tathagatam (1.0108) upasankamitva, “bhante, yo
tumhehi ito sattadivasamatthake bhikkhu etadagge thapito, ahampi so bhikkhu
viya anagate uppajjanakabuddhassa sasane pabbajitva pathamam dhammam
pativijjhitum samattho bhaveyyan”ti vatva satthu padamile sisam katva nipajji.

Sattha tassa vacanam sutva “imina kulaputtena maha-adhikaro kato, samijjhi-
ssati nu kho etassa ayam patthana no’ti anagatamsananam pesetva avajjento
“samijjhissati’ti passi. Buddhananhi atitam va anagatam va paccuppannam va
arabbha avajjentanam avaranam nama natthi, anekakappakotisatasahassanta-
rampi ca atitam va anagatam va cakkavalasahassantarampi ca paccuppannam va
avajjanapatibaddhameva manasikarapatibaddhameva hoti. Evam appativattiyena
nanena so bhagava idam addasa- “anagate satasahassakappapariyosane
gotamo nama buddho loke uppajjissati, tada imassa patthana samijjhissati’ti. Atha
nam evamaha- “ambho, kulaputta, anagate satasahassakappapariyosane gotamo
nama buddho loke uppajjissati, tvam tassa pathamakadhammadesanaya tepariva-
ttadhammacakkappavattanasuttantapariyosane attharasahi brahmakotihi saddhim
sahassanayasampanne sotapattiphale patitthahissasi ti.

Iti sattha tam kulaputtam byakaritva caturasiti dhammakkhandhasahassani
desetva anupadisesaya nibbanadhatuya parinibbayi. Tassa parinibbutassa
sariram suvannakkhandho viya ekagghanam ahosi, sariracetiyam panassubbe-
dhena sattayojanikam akamsu. Iltthaka suvannamaya ahesum, haritalamanosilaya
mattikakiccam, telena udakakiccam sadhayimsu. Buddhanam dharamanakale
sarirappabha dvadasayojanikam phari, parinibbutanam panatesam rasmi nikkha-
mitva samanta yojanasatam avatthari.

Ayam setthi buddhanam sariracetiyam parivaretva sahassaratanagghiyani
karesi. Cetiyapatitthapanadivase antocetiye ratanagharam karesi. So vassasata-
sahassam mahantam danadimayam kalyanakammam katva tato cuto devapure
nibbatti. Tassa devesu ca manussesu ca samsarantasseva navanavuti (1.0109)
kappasahassani nava kappasatani nava ca kappa samatikkanta. Ettakassa
kalassa accayena ito ekanavutikappamatthake ayam kulaputto bandhumatinaga-
rassa dvarasamipe game kutumbiyagehe nibbatto. Tassa mahakaloti namam
ahosi, kanitthabhata panassa culakalo nama.

Tasmim samaye vipassi bodhisatto tusitapura cavitva bandhumatinagare
bandhumassa ranno aggamahesiya kucchismim nibbatto. Anukkamena sabba-
nnutam patva dhammadesanatthaya mahabrahmuna ayacito “kassa nu kho
pathamam dhammam desessami ti cintetva attano kanittham khandam nama raja-
kumaram tissanca purohitaputtam “pathamam dhammam pativijjhitum samattha”-
ti disva “tesanca dhammam desessami, pitu ca sangaham karissami ti bodhima-



ndato akaseneva agantva kheme migadaye otinno te pakkosapetva dhammam
desesi. Desanapariyosane te dvepijana caturasitiya panasahassehi saddhim ara-
hattaphale patitthahimsu.

Athaparepi bodhisattakale anupabbajita caturasitisahassa kulaputta tam
pavattim sutva satthu santikam agantva dhammadesanam sutva arahattaphale
patitthahimsu. Sattha tam tattheva khandattheram aggasavakatthane, tissattheram
dutiyasavakatthane thapesi. Rajapi tam pavattim sutva “puttam passissami ti
uyyanam gantva dhammadesanam sutva tisu saranesu patitthaya sattharam
svatanaya nimantetva abhivadetva padakkhinam katva pakkami.

So pasadavaragato nisiditva cintesi- “mayham jetthaputto nikkhamitva buddho
jato, dutiyaputto me aggasavako, purohitaputto dutiyasavako. Ime ca avasesa-
bhikkht gihikalepi mayham puttameva parivaretva vicarimsu, ime pubbepi danipi
mayhameva bhara, ahameva te catlhi paccayehi upatthahissami, annesam
okasam na dassami’ti. Viharadvarakotthakato patthaya yava rajagehadvara
ubhosu passesu khadirapakaram karetva vatthehi paticchadapetva upari suvanna-
tarakavicittam samolambitatalakkhandhamattavividhapupphadamavitanam
karetva hetthabhimim (1.0110) vicittattharanehi santharapetva anto ubhosu
passesu malagacchakesu punnaghate sakalamaggavasatthaya ca gandhanta-
resu pupphani pupphantaresu gandhe ca thapapetva bhagavato kalam arocapesi.
Bhagava bhikkhusanghaparivuto antosaniyava rajageham gantva bhattakiccam
katva viharam paccagacchati. Anno koci datthumpi na labhati, kuto pana bhikkham
va datum pudjam va katum.

Nagara cintesum- “ajja satthu loke uppannassa sattamasadhikani satta samva-
ccharani, mayanca datthumpi na labhama, pageva bhikkham va datum pdjam va
katum dhammam va sotum. Raja ‘'mayham eva buddho, mayham dhammo,
mayham sangho’ti mamayitva sayameva upatthahati. Sattha ca uppajjamano
sadevakassa lokassa atthdaya uppanno, na rannoyeva atthaya. Na hirannoyeva
nirayo unho, annesam niluppalavanasadiso. Tasma rajanam evam vadama ‘sace
no sattharam deti, iccetam kusalam. No ce deti, ranna saddhim yujjhitva sangham
gahetva danadini punnani karoma. Na sakka kho pana suddhanagareheva evam
katum, ekam jetthakapurisampi ganhama’’ti senapatim upasankamitva tassa
tamattham arocetva “sami kim amhakam pakkho hohisi, udahu ranno”ti ahamsu.
So aha- “tumhakam pakkho homi, apica kho pana pathamadivaso mayham data-
bbo’ti. Te sampaticchimsu.

So rajanam upasankamitva “nagara, deva, tumhakam kupita’ti aha. Kimattham
tatati? Sattharam kira tumheva upatthahatha, amhe na labhamati. Sace idanipi
labhanti, na kuppanti. Alabhanta tumhehi saddhim yujjhitukama, devati. Yujjhami,
tata, na bhikkhusangham demiti. Deva, tumhakam dasa tumhehi saddhim yujjha-
mati vadanti, tumhe kam ganhitva yujjhissathati? Nanu tvam senapatiti? Nagarehi
vina asamattho aham, devati. Tato raja “balavanto nagara, senapatipi tesamyeva
pakkho’ti natva "annani sattamasadhikani satta samvaccharani mayham bhikkhu-
sangham dentl’ti aha. Nagara na sampaticchimsu. R3ja “chabbassani pancava-



ssani'ti evam hapetva anne satta divase yaci (1.0111). Nagara “atikakkhalam
dani ranna saddhim katum na vattati'ti anujanimsu. Raja sattamasadhikanam
sattannam samvaccharanam sajjitam danamukham sattannameva divasanam
sajjetva cha divase kesanci apassantanamyeva danam datva sattame divase
nagare pakkosapetva “sakkhissatha, tata, evaripam danam datun’ti aha. Tepi
“nanu amheyeva nissayetam devassa uppannan’ti vatva “sakkhissama’ti
ahamsu. R3ja pitthihatthena assiini punchamano bhagavantam vanditva, “bhante,
atthasatthibhikkhusatasahassam annassu bharam akatva yavajivam catiihi pacca-
yehi upatthahissamiti cintesim, nagaranam dani me anunnatam, nagara hi ‘'mayam
danam datum nalabhama’ti bhagava kuppanti. Sveva patthaya tesam anuggaham
karotha’ti aha.

Atha dutiyadivase senapati mahadanam adasi. Tato nagara ranna katasakka-
rato uttaritaram sakkarasammanam katva danam adamsu. Eteneva niyamena
sakalanagarassa patipatiya gataya dvaragamavasino sakkarasammanam sajja-
yimsu. Mahakalakutumbiko cililakalam &aha- “dasabalassa sakkdrasammanam
sveva amhakam papunati, kim sakkaram karissama’ti? Tvameva bhatika janahiti.
Sace mayham ruciya karosi, amhakam solasakarisamattesu khettesu gahita-
gabbha saliyo atthi. Saligabbham phaletva adaya buddhanam anucchavikam
pacapemati. Evam kayiramane kassaci upakaro na hoti, tasma netam mayham
ruccatiti. Sace tvam evam na karosi, aham mayham santakam mamayitum labha-
miti solasakarisamattam khettam majjhe bhinditva atthakarisatthane simam
thapetva saligabbham phaletva adaya asambhinne khire pacapetva catuma-
dhuram pakkhipitva buddhappamukhassa sanghassa adasi. Kutumbikassa kho
gabbham phaletva gahitagahitatthanam puna piurati. Puthukakale puthukaggam
nama adasi, gamavasihi saddhim aggasassam nama adasi, layane layanaggam,
venikarane venaggam, kalapadisu kalapaggam khalaggam khalabhandaggam
kotthagganti. Evam so ekasasseva nava vare aggadanam adasi. Tampi sassam
atirekam utthanasampannam ahosi.

Yava buddha dharati, yava ca sangho dharati, eteneva niyamena kalyana-
kammam katva tato cuto devaloke nibbattitva devesu ceva (1.0112) manussesu
ca samsaranto ekanavutikappe sampattim anubhavitva amhakam satthu loke
uppannakale kapilavatthunagarassa avidure donavatthubrahmanagame brahma-
namahasalakule nibbatti. Tassa namaggahanadivase kondanfhamanavoti namam
akamsu. So vuddhimanvaya tayo vede uggahetva lakkhanamantanam param aga-
masi. Tena samayena amhakam bodhisatto tusitapura cavitva kapilavatthupure
nibbatti. Tassa namaggahanadivase atthuttaram brahmanasatam ahatavatthehi
acchadetva appodakam madhupayasam payetva tesam antare attha jane ucci-
nitvAd mahatale nisidapetva alankatapatiyattam bodhisattam dukilacumbatake
nipajjapetva lakkhanapariggahanattham tesam santikam anayimsu. Dhurasane
nisinnabrahmano mahapurisassa sarirasampattim oloketva dve anguliyo ukkhipi.
Evam patipatiya



satta jana ukkhipimsu. Tesam pana sabbanavako kondannamanavo, so bodhisa-
ttassa lakkhanavaranipphattim oloketva “agaramajjhe thanakaranam natthi, eka-
ntenesa vivattacchado buddho bhavissati'ti ekameva angulim ukkhipi. Itare pana

satta jana “sace agaram ajjhavasissati, raja bhavissati cakkavatti. Sace pabbaiji-
ssati, buddho bhavissati’ti dve gatiyo disva dve anguliyo ukkhipimsu. Ayam pana

kondanno katadhikaro pacchimabhavikasatto pannaya itare satta jane abhibha-
vitva “imehi lakkhanehi samannagatassa agaramajjhe thanakaranam nama
natthi, nissamsayam buddho bhavissati"ti ekameva gatim addasa, tasma ekam
angulim ukkhipi. Tato brahmana attano gharani gantva putte amantayimsu- “tata,

amhe mahallaka, suddhodanamaharajassa puttam sabbannutappattam mayam
sambhaveyyama va no va. Tumhe tasmim kumare sabbannutam patte tassa

sasane pabbajeyyatha’ti.

Suddhodanamaharajapi bodhisattassa dhatiyo adim katva pariharam upattha-
pento bodhisattam vuddhim apadesi. Mahasattopi vuddhippatto devo viya
sampattim anubhavitva paripakke nane kamesu adinavam nekkhamme ca ani-
samsam disva rahulakumarassa jatadivase channasahayo kandakam aruyha
devatahi vivatena dvarena mahabhinikkhamanam nikkhamitva teneva rattibha-
gena tini rajjani atikkamitva anomanaditire pabbajitva ghatikaramahabrahmuna
abhate arahaddhaje gahitamatteyeva (1.0113) vassasatthikatthero viya pasadi-
kena iriyapathena rajagaham patva tattha pindaya caritva pandavapabbataccha-
yaya pindapatam paribhunjitva ranna magadhena rajjasiriya nimantiyamanopi tam
patikkhipitva anukkamena uruvelam gantva “ramaniyo vata ayam bhimibhago,
alam vatidam kulaputtassa padhanatthikassa padhanaya’ti padhanabhimukham
cittam uppadetva tattha vasam upagato.

Tena samayena itare satta brahmana yathakammam gata, sabbadaharo pana
lakkhanapariggahako kondannamanavo arogo. So “mahapuriso pabbajito’ti sutva
tesam brahmananam putte upasankamitva evamaha- “siddhatthakumaro kira
pabbajito. So hi nissamsayam buddho bhavissati. Sace tumhakam pitaro aroga
assu, ajja nikkhamitva pabbajeyyum. Sace tumhepi icchatha, etha mayam tam
mahapurisamanupabbajissama’ti. Te sabbe ekacchanda bhavitum nasakkhimsu.
Tayo jana na pabbajimsu, kondannabrahmanam jetthakam katva itare cattaro
pabbajimsu. Ime panca pabbajitva gamanigamarajadhanisu bhikkhaya caranta
bodhisattassa santikam agamimsu. Te chabbassani bodhisatte mahapadhanam
padahante “idani buddho bhavissati idani buddho bhavissati’ti mahasattam upa-
tthahamana santikavacaravassa ahesum. Yada pana bodhisatto ekatilatandula-
dihi vitinamentopi dukkarakarikaya ariyadhammapativedhassa abhavam natva
olarikam aharam ahari, tada te pakkamitva isipatanam agamamsu.

Atha bodhisatto olarikaharaparibhogena chavimamsalohitapariptdrim katva visa-
khapunnamadivase sujataya dinnam varabhojanam bhunjitva suvannapatim
nadiya patisotam khipitva “ajja buddho bhavissami’ti katasannitthano sayanhasa-
maye kalena nagarajena anekehi thutisatehi abhitthaviyamano mahabodhi-
mandam aruyha acalatthane pacinalokadhatu-abhimukho pallankena nisiditva



caturangasamannagatam viriyam adhitthaya silriye dharamaneyeva marabalam
vidhamitva pathamayame pubbenivasam anussaritva majjhimayame dibba-
cakkhum visodhetva paccilsakalasamanantare paticcasamuppade nanam ota-
retva anulomapatilomam paccayakaravattam (1.0114) sammasanto sabbabu-
ddhehi patividdham asadharanam sabbannutannanam pativijjhitva nibbanara-
mmanaya phalasamapattiya tattheva sattaham vitinamesi.

Eteneva upayena sattasattaham bodhimande viharitva rajayatanamile madhu-
pindikabhojanam paribhunjitva puna ajapalanigrodhamilam agantva tattha
nisinno dhammagambhiratam paccavekkhitva appossukkataya citte namante
mahabrahmuna yacito buddhacakkhuna lokam volokento tikkhindriyadibhede
satte disva mahabrahmuno dhammadesanaya patinnam datva “"kassa nu kho
aham pathamam dhammam desessami’ti alarudakanam kalakatabhavam natva
puna cintento “bahilpakara kho pana me pancavaggiya bhikkhi, ye mam padha-
napahitattam upatthahimsu. Yamniinaham pancavaggiyanam bhikkhGnam
pathamam dhammam deseyyan’ti cittam uppadesi. ldam pana sabbameva
buddhanam parivitakkamattameva, thapetva pana kondannabrahmanam anno
koci pathamam dhammam pativijhitum samattho nama natthi. Sopi etadattha-
meva kappasatasahassam adhikarakammam akasi, buddhappamukhassa
bhikkhusanghassa nava vare aggasassadanam adasi.

Atha sattha pattacivaramadaya anupubbena isipatanam gantva yena pancava-
ggiya bhikkhl, tenupasankami. Te tathagatam agacchantam disvava attano kati-
kaya santhatum nasakkhimsu. Eko pattacivaram patiggahesi, eko asanam panna-
pesi, eko padodakam paccupatthapesi, eko pade dhovi, eko talavantam gahetva
bijamano thito. Evam tesu vattam dassetva santike nisinnesu kondannattheram
kayasakkhim katva sattha anuttaram teparivattam dhammacakkappavattanasu-
ttantam arabhi. Manussaparisa panca janava ahesum, devaparisa aparicchinna.
Desanapariyosane kondannatthero attharasahi mahabrahmakotihi saddhim sota-
pattiphale patitthito. Atha sattha “maya dukkarasatabhatam dhammam pathama-
meva annasiti annasikondanno nama ayan’titheram dlapanto “annasi vata, bho,
kondanno, annasi vata, bho, kondanno’ti aha. Tassa tadeva namam jatam. Tena
vuttam- “iti hidam (1.0115) ayasmato kondannassa annasikondannotveva namam
ahosT ti.

Iti thero asalhipunnamayam sotapattiphale patitthito, patipadadivase bhaddiya-
tthero, dutiyapakkhadivase vappatthero, tatiyapakkhadivase mahanamatthero,
pakkhassa catutthiyam assajitthero sotapattiphale patitthito. Pancamiya pana
pakkhassa anattalakkhanasuttantadesanapariyosane sabbepi arahatte patitthita.

Tena kho pana samayena cha loke arahanto honti. Tato patthaya sattha yasada-
rakappamukhe pancapannasa purise, kappasiyavanasande timsamatte bhaddava-
ggiye, gayasise pitthipasane sahassamatte puranajatileti evam mahajanam ariya-
bhimim otaretva bimbisarappamukhani ekadasanahutani sotapattiphale, ekam
nahutam saranattaye patitthapetva jambudipatale sasanam pupphitaphalitam
katva sakalajambudipamandalam kasavapajjotam isivatapativatam karonto



ekasmim samaye jetavanamahaviharam patva tattha vasanto bhikkhusangha-
majjhe pannattavarabuddhasanagato dhammam desento “pathamam dhammam
patividdhabhikkhGinam antare mama putto kondanno aggo’ti dassetum etadagga-
tthane thapesi.

Theropi dve aggasavake attano nipaccakaram karonte disva buddhanam
santikd apakkamitukamo hutva “punnamanavo pabbajitva sasane aggadhamma-
kathiko bhavissati’ti disva donavatthubrahmanagamam gantva attano bhagi-
neyyam punnamanavam pabb3jetva “ayam buddhanam santike vasissati ti tassa
buddhanam antevasikabhavam katva sayam dasabalam upasankamitva
“bhagava mayham gamantasenasanam asappayam, akinno viharitum na
sakkomi, chaddantadaham gantva vasissami’ti bhagavantam anujanapetva uttha-
yasana sattharam vanditva chaddantadaham gantva chaddantahatthikulam
nissaya dvadasa vassani vitinametva tattheva anupadisesaya nibbanadhatuya
parinibbayi.

Sariputta-moggallanattheravatthu

189-190. Dutiyatatiyesu (1.0116) mahapannananti mahatiya pannaya samanna-
gatanam. Ilddhimantananti iddhiya sampannanam. Sariputto moggallanoti tesam
theranam namam.

Imesampi panhakamme ayamanupubbikatha- ito satasahassakappadhike asa-
nkhyeyyakappamatthake sariputto brahmanamahasalakule nibbatti, namena sara-
damanavo nama ahosi. Moggallano gahapatimahasalakule nibbatti, namena siri-
vaddhanakutumbiyo nama ahosi. Te ubhopi sahapamsukilitava sahayaka ahesum.
Saradamanavo pitu accayena kulasantakam mahadhanam patipajjitva ekadi-
vasam rahogato cintesi- “aham idhalokattabhavameva janami, no paralokatta-
bhavam, jatasattananca maranam nama dhuvam, maya ekam pabbajjam pabba-
jitva mokkhadhammagavesanam katum vattati'ti. So sahayakam upasankamitva
aha- “"samma sirivaddhana, aham pabbajitva mokkhadhammam gavesissami,
tvam maya saddhim pabbajitum sakkhissasi’ti. Na sakkhissami, samma,
tvamyeva pabbajahiti. So cintesi- “paralokam gacchanta sahaye va natimitte va
gahetva gata nama natthi, attana katam attanova hoti'ti. Tato ratanakotthagaram
vivarapetva kapanaddhikavanibbakayacakanam mahadanam datva pabbata-
padam pavisitva isipabbajjam pabbaji. Tassa eko dve tayoti evam anupabbajjam
pabbajita catusattatisahassamatta jatila ahesum. So pancabhinna attha ca sama-
pattiyo nibbattetva tesampi jatilanam kasinaparikammam acikkhi. Tepi sabbe
panca abhinna attha ca samapattiyo nibbattesum.

Tena samayena anomadassi nama buddho loke udapadi. Nagaram candavati
nama ahosi, pita yasavanto nama khattiyo, mata yasodhara nama devi, bodhi ajju-
narukkho, nisabhatthero ca anomatthero cati dve aggasavaka, varunatthero nama
upatthako, sundara ca sumana cati dve aggasavika, ayu vassasatasahassam
ahosi, sariram atthapannasahatthubbedham, sarirappabha dvadasayojanam



phari, bhikkhusatasahassaparivaro ahosi.

Athekadivasam (1.0117) paccusakale mahakarunasamapattito vutthaya lokam
volokento saradatapasam disva “ajja mayham saradatapasassa santikam gatapa-
ccayena dhammadesana ca mahati bhavissati, so ca aggasavakatthanam patthe-
ssati, tassa sahayako sirivaddhanakutumbiyo dutiyasavakatthanam, desanapari-
yosane cassa parivara catusattatisahassajatila arahattam papunissanti, maya
tattha gantum vattati'ti attano pattacivaramadaya annam kanci anamantetva siho
viya ekacaro hutva saradatapasassa antevasikesu phalaphalatthaya gatesu
“buddhabhavam me janatl’ti tassa passantasseva saradatapasassa akasato ota-
ritva pathaviyam patitthasi. Saradatapaso buddhanubhavam ceva sarirasampattim
cassa disva lakkhanamante sammasitva “imehi lakkhanehi samannagato nama
agaramajjhe vasanto raja hoti cakkavatti, pabbajjanto loke vivattacchado
sabbannu buddho hoti, ayam puriso nissamsayam buddho’ti janitva paccugga-
manam katva pancapatitthitena vanditva asanam pannapetva adasi. Nisidi
bhagava pannattasane. Saradatapasopi attano anucchavikam asanam gahetva
ekamantam nisidi.

Tasmim samaye catusattatisahassajatila panitapanitani ojavantani phalapha-
lani gahetva acariyassa santikam sampatta buddhananceva acariyassa ca nisi-
nnasanam oloketva ahamsu- “acariya, mayam ‘imasmim loke tumhehi mahanta-
taro natthi’ti vicarama, ayam pana puriso tumhehi mahantataro manne”ti. Tata, kim
vadatha? Sasapena saddhim atthasatthiyojanasatasahassubbedham sinerum
samam katum icchatha, sabbannubuddhena saddhim mayham upamam ma
karittha puttakati. Atha te tapasa “sace ayam ittarasatto abhavissa, na amhakam
acariyo evarlipam upamam ahareyya, yava maha vatayam puriso’ti sabbeva
padesu nipatitva sirasa vandimsu.

Atha ne acariyo aha- “tata, amhakam buddhanam anucchaviko deyyadhammo
natthi, sattha ca bhikkhacaravelaya idhagato, mayam yathabalam deyyadhammam
dassama. Tumhe yam yam panitam phalaphalam, tam tam aharatha’ti. Ahara-
petva hatthe dhovitva sayam tathagatassa patte patitthapesi (1.0118). Satthara ca
phalaphale patiggahitamatte devata dibbojam pakkhipimsu. Tapaso udakampi
sayameva parissavetva adasi. Tato bhattakiccam nitthapetva hattham dhovitva
nisinne satthari sabbe antevasike pakkositva satthu santike saraniyam katham
kathento nisidi. Sattha “"dve aggasavaka bhikkhusanghena saddhim agacchanti’-
ti cintesi. Te satthu cittam natva satasahassakhinasavaparivara agantva sattharam
vanditva ekamantam atthamsu.

Tato saradatapaso antevasike amantesi- “tata, buddhanam nisinnasanampi
nicam, samanasatasahassanampi asanam natthi, tumhehi ajja ularam buddhasa-
kkaram katum vattati, pabbatapadato vannagandhasampannani pupphani ahara-

tha’ti. Kathanakalo papanco viya hoti,



iddhimantanam pana visayo acinteyyoti muhuttamatteneva te tapasa vannaga-
ndhasampannani pupphani aharitva buddhanam yojanappamanam pupphasanam
pannapesum, ubhinnam aggasavakanam tigavutam, sesabhikkhGnam addhayoja-
nikadibhedam, sanghanavakassa usabhamattam ahosi. Evam pannattesu asa-
nesu saradatapaso tathagatassa purato anjalim paggahetva thito, “bhante,
mayham digharattam hitasukhatthaya imam pupphasanam abhiruhatha”ti aha.

“Nanapupphanca gandhanca, sampadetvana ekato;

pupphasanam pannapetva, idam vacanamabravim.

“ldam te asanam vira, pannattam tavanucchavim;

mama cittam pasadento, nisida pupphamasane.

“Sattarattidivam buddho, nisidi pupphamasane;

mama cittam pasadetva, hasayitva sadevaketi.

Evam nisinne satthari dve aggasavaka ca sesabhikkhl ca attano attano pattasa-
nesu nisidimsu. Saradatapaso mahantam pupphacchattam gahetva tathagatassa
matthake dharayanto atthasi. Sattha “jatilanam ayam sakkaro mahapphalo
hotl”ti nirodhasamapattim samapajji. Satthu samapannabhavam natva dve agga-
savakapi sesabhikkhtpi samapattim (1.0119) samapajjimsu. Tathagate sattaham
nirodhasamapattim samapajjitva nisinne antevasika bhikkhacarakale sampatte
vanamilaphalaphalam paribhunjitva sesakale buddhanam anjalim paggayha
titthanti. Saradatapaso pana bhikkhacarampi agantva pupphacchattam gahitaniya-
meneva sattaham pitisukhena vitinamesi.

Sattha nirodhato vutthaya dakkhinapasse nisinnam aggasavakam nisabha-
ttheram amantesi- “nisabha sakkarakarakanam tapasanam pupphasananumo-
danam karohi’ti. Thero cakkavattiranno santika patiladdhamahalabho mahayodho
viya tutthamanaso savakaparaminane thatva pupphasananumodanam arabhi.
Tassa desanavasane dutiyasavakam amantesi- “tvampi dhammam desehi ti. Ano-
matthero tepitakam buddhavacanam sammasitva dhammam kathesi. Dvinnam
savakanam desanaya ekassapi abhisamayo nahosi. Atha sattha aparimane
buddhavisaye thatva dhammadesanam arabhi. Desanapariyosane thapetva sara-
datapasam sabbepi catusattatisahassajatila arahattam papunimsu. Sattha “etha
bhikkhavo’ti hattham pasaresi. Tesam tavadeva kesamassu antaradhayi, attha
parikkhara kaye patimukkava ahesum.

Saradatapaso kasma arahattam na pattoti? Vikkhittacittatta. Tassa Kkira
buddhanam dutiyasane nisiditva savakaparaminane thatva dhammam desayato
aggasavakassa desanam sotum araddhakalato patthaya “aho vatahampi anagate
uppajjanakassa buddhassa sasane iminava savakena laddhadhuram labheyyan”-
ti cittam udapadi. So tena parivitakkena maggaphalapativedham katum nasakkhi.
Tathagatam pana vanditva sammukhe thatva aha- “bhante, tumhakam anantara-
sane nisinno bhikkhu tumhakam sasane ko nama hoti'ti? Maya pavattitam
dhammacakkam anuppavatteta savakaparaminanassa kotippatto solasa panna
pativijjhitva thito mayham sasane aggasavako nisabhatthero nama esoti. “Bhante,
yvayam maya sattaham pupphacchattam dharentena sakkaro kato, aham imassa



phalena annam sakkattam va brahmattam va na patthemi, anagate pana ayam
nisabhatthero viya ekassa buddhassa aggasavako bhaveyyan’ti patthanam
akasi.

Sattha (1.0120) “samijjhissati nu kho imassa purisassa patthana”ti anagatamsa-
nanam pesetva olokento kappasatasahassadhikam asankhyeyyam atikkamitva
samijjnanabhavam addasa. Disva saradatapasam aha- “na te ayam patthana
mogha bhavissati, anagate pana kappasatasahassadhikam asankhyeyyam atikka-
mitva gotamo nama buddho loke uppajjissati. Tassa mata mahamaya nama devi
bhavissati, pita suddhodano nama raja, putto rahulo nama, upatthako anando
nama, dutiyasavako moggallano nama, tvam pana tassa aggasavako dhammase-
napati sariputto nama bhavissasi ti. Evam tapasam byakaritva dhammakatham
kathetva bhikkhusanghaparivaro akasam pakkhandi.

Saradatapasopi antevasikattheranam santikam gantva sahayakassa sirivaddha-
nakutumbikassa sasanam pesesi- “bhante, mama sahayakassa vadetha ‘'sahaya-
kena te saradatapasena anomadassibuddhassa padamiule anagate uppajjana-
kassa gotamabuddhassa sasane aggasavakatthanam patthitam, tvam dutiyasava-
katthanam patthehi’’ti. Evanca pana vatva therehi puretarameva ekapassena
gantva sirivaddhassa nivesanadvare atthasi.

Sirivaddhano “cirassam vata me ayyo agato’ti asane nisidapetva attana nica-
sane nisinno “antevasikaparisa pana vo, bhante, na pannayati'ti pucchi. Ama
samma, amhakam assamam anomadassi nama buddho agato, mayam tassa
attano balena sakkaram akarimha. Sattha sabbesam dhammam desesi, desana-
pariyosane thapetva mam sesa arahattam patva pabbajimsiti. Tumhe kasma na
pabbajitati? Aham satthu aggasavakam nisabhattheram disva anagate uppajjana-
kassa gotamassa nama buddhassa sasane aggasavakatthanam patthesim,
tvampi tassa sasane dutiyasavakatthanam patthehiti. Mayham buddhehi saddhim
paricayo natthi, bhanteti. Buddhehi saddhim kathanam mayham bharo hotu, tvam
mahantam adhikaram sajjehiti.

Sirivaddhano (1.0121) saradatapasassa vacanam sutva attano nivesanadvare
rajamanena atthakarisamattam thanam samatalam karetva valukam okirapetva
lajapancamani  pupphani vikiritva niluppalacchadanam mandapam karetva
buddhasanam pannapetva sesabhikkhGinampi asanani patiyadapetva mahantam
sakkarasammanam sajjetva buddhanam nimantanatthaya saradatapasassa
sannam ad3asi. Tapaso tassa vacanam sutva buddhappamukham bhikkhu-
sangham gahetva tassa nivesanam agamasi. Sirivaddhano paccuggamanam
katva tathagatassa hatthato pattam gahetva mandapam pavesetva pannattasa-
nesu nisinnassa buddhappamukhassa bhikkhusanghassa dakkhinodakam datva
panitena bhojanena parivisitva bhattakiccapariyosane buddhappamukham
bhikkhusangham maharahehi vatthehi acchadetva, “"bhante, nayam arambho
appamattakatthanatthaya, iminava niyamena sattaham anukampam karotha’ti
aha. Sattha adhivasesi. So teneva niyamena sattaham mahadanam pavattetva
bhagavantam vanditva anjalim paggahetva thito aha- “bhante, mama sahayo sara-



datapaso yassa satthu aggasavako homiti patthesi, ahampitasseva dutiyasavako
bhavami’ti.

Sattha anagatam oloketva tassa patthanaya samijjhanabhavam disva byakasi-
“tvam ito kappasatasahassadhikam asankhyeyyam atikkamitva gotamabu-
ddhassa dutiyasavako bhavissasi'ti. Buddhanam byakaranam sutva sirivaddhano
hatthapahattho ahosi. Satthapi bhattanumodanam katva saparivaro viharameva
gato. Sirivaddhano tato patthaya yavajivam kalyanakammam katva dutiyattavare
kamavacaradevaloke nibbatto. Saradatapaso cattaro brahmavihare bhavetva
brahmaloke nibbatto.

Tato patthaya imesam ubhinnampi antarakammam na kathitam. Amhakam
pana buddhassa nibbattito puretarameva saradatapaso rajagahanagarassa avi-
dire upatissagame saribrahmaniya kucchismim patisandhim ganhi. Tamdivasa-
meva cassa sahayopi rajagahasseva avidure kolitagame moggallibrahmaniya
kucchiyam patisandhim ganhi. Tani kira dvepi kulani yava (1.0122) sattama kula-
parivatta abaddhapatibaddhasahayakaneva. Tesam dvinnampi ekadivasameva
gabbhapariharam adamsu. Dasamasaccayena jatanampitesam chasatthi dhatiyo
upatthahimsu. Namaggahanadivase saribrahmaniya puttassa upatissagame
jetthakulassa puttatta upatissoti namam akamsu, itarassa kolitagame jetthaku-
lassa puttatta kolitoti namam akamsu. Te ubhopi vuddhimanvaya sabbasippanam
param agamamsu.

Upatissamanavassa kilanatthaya nadim va uyyanam va pabbatam va gamana-
kale panca suvannasivikasatani parivara honti, kolitamanavassa panca ajannara-
thasatani. Dvepi jana pancapancamanavakasataparivara honti. Rajagahe ca anu-
samvaccharam giraggasamajjam nama hoti, tesam dvinnampi ekatthaneyeva
mancam bandhanti. Dvepi jana ekatova nisiditva samajjam passanta hasitabba-
tthane hasanti, samvegatthane samvijjanti, dayam datum vyuttatthane dayam
denti. Tesam iminava niyamena ekadivasam samajjam passantanam paripakaga-
tatta nanassa purimadivasesu viya hasitabbatthane haso va samvegatthane
samvejanam va dayam datum yuttatthane dayadanam va nahosi. Dvepi pana jana
evam cintayimsu- “kim ettha oloketabbam atthi, sabbepime appatte vassasate
apannattikabhavam gamissanti. Amhehi pana ekam mokkhadhammam gavesitum
vattati'ti arammanam gahetva nisidimsu.

Tato kolito upatissam aha- “samma upatissa, na tvam annasu divasesu viya
hatthapahattho, anattamanadhatukosi, kim te sallakkhitan”ti? Samma kolita,
“etesam olokane saro natthi, niratthakametam, attano mokkhadhammam gave-
situm vattati'ti idam cintayanto nisinnomhiti, tvam pana kasma anattamanositi?
Sopi tatheva aha. Athassa attana saddhim ekajjhasayatam natva upatisso tam
evamaha- “amhakam ubhinnampi sucintitam, mokkhadhammam gavesantehi
pana eka pabbajja laddhum vattati, kassa santike pabbajama’ti.

Tena kho pana samayena sancayo paribbajako rajagahe pativasati mahatiya
paribbajakaparisaya saddhim. Te “tassa santike pabbajissama’ti pancahi (1.0123)
manavakasatehi saddhim sancayassa santike pabbajimsu. Tesam pabbajitaka-



lato patthaya sancayo atirekalabhaggayasaggappatto ahosi. Te katipaheneva
sabbam sancayassa samayam parigganhitva, “acariya, tumhakam jananasamayo
ettakova, udahu uttaripi atthi’ti pucchimsu. Sancayo “ettakova, sabbam tumhehi
natan”ti aha. Te tassa katham sutva cintayimsu- “evam sati imassa santike
brahmacariyavaso niratthako, mayam mokkhadhammam gavesitum nikkhanta, so
imassa santike uppadetum na sakka. Maha kho panajambudipo, gamanigamara-
jadhaniyo caranta mayam avassam mokkhadhammadesakam ekam acariyam
labhissama’ti. Te tato patthaya yattha yattha pandita samanabrahmana atthiti
sunanti, tattha tattha gantva panhasakaccham karonti. Tehi puttham panham
anne kathetum samattha natthi, te pana tesam panham vissajjenti. Evam sakalaja-
mbudipam parigganhitva nivattitva sakatthanameva agantva, “samma kolita, yo
pathamam amatam adhigacchati, so arocett’ti katikam akamsu.

Tena samayena amhakam sattha pathamabhisambodhim patva pavattitavara-
dhammacakko anupubbena rajagaham sampatto hoti. Atha “ekasatthi arahanto
loke uppanna honti'ti vuttakale “caratha, bhikkhave, carikam bahujanahitaya’ti
ratanattayagunappakasanattham uyyojitanam bhikkhGnam antare pancavaggiya-
bbhantaro assajitthero patinivattitva rajagahameva agato. Punadivase patova
pattacivaram adaya rajagaham pindaya pavisi.

Tasmim samaye upatissaparibbajako patova bhattakiccam katva paribbajaka-
ramam gacchanto theram disva cintesi- “maya evarlipo pabbajito nama na dittha-
pubbo. Ye vata loke arahanto va arahattamaggam va samapanna, ayam tesam
bhikkhGlnam annataro, yamninaham imam bhikkhum upasankamitva panham
puccheyyam- ‘kamsi tvam, avuso uddissa, pabbajito, ko va te sattha, kassa va
tvam dhammam rocesi ti. Athassa etadahosi- “akalo kho imam bhikkhum panham
pucchitum, antaragharam pavittho pindaya carati, yamnunaham imam bhikkhum
pitthito pitthito anubandheyyam atthikehi upannatam maggan’ti. So theram
laddhapindapatam annataram (1.0124) okasam gacchantam disva nisiditukamata-
ncassa natva attano paribbajakapithakam pannapetva adasi. Bhattakiccapariyosa-
nepissa attano kundikaya udakam adasi.

Evam acariyavattam katva katabhattakiccena therena saddhim madhurapatisa-
ntharam katva “vippasannani kho te, avuso, indriyani, parisuddho chavivanno
pariyodato, kamsi tvam, avuso uddissa, pabbajito, ko va te sattha, kassa va tvam
dhammam rocesi ti pucchi.



Thero “atthavuso, mahasamano sakyaputto sakyakula pabbajito, taham bhaga-
vantam uddissa pabbajito, so ca me bhagava sattha, tassevaham bhagavato
dhammam rocemi’ti aha. Atha nam “kimvadi panayasmato sattha, kimakkhayi ti
pucchi. Thero cintesi- “ime paribbajakd nama sasanassa patipakkhabhta,
imassa sasanassa gambhiratam dassessami ti. Attano navakabhavam dassento
aha- “aham kho, avuso, navo acirapabbajito, adhunagato imam dhammavinayam,
na tavaham sakkomi vittharena dhammam desetun”ti. Paribb3djako “aham upa-
tisso nama, tvam yathasattiya appam va bahum va vada, etam nayasatena naya-
sahassena pativijjhitum mayham bharo’ti cintetva aha-

“Appam va bahum va bhasassu, atthamyeva me brihi;

attheneva me attho, kim kahasi byanjanam bahun”ti. (mahava. 60);

Evam vutte thero “ye dhamma hetuppabhava’ti (mahava. 60; apa. thera. 1.
1.286) gatham aha. Paribbajako pathamapadadvayameva sutva sahassanayasa-
mpanne sotapattimagge patitthahi. Iltaram padadvayam sotapannakale nitthasi.

So sotapanno hutva uparivisese appavattante “bhavissati ettha karanan”ti salla-
kkhetva theram aha- “bhante, ma upari dhammadesanam vaddhayittha, ettaka-
meva hotu, kaham amhakam sattha vasati’ti? Veluvane paribb3ajakati. Bhante,
tumhe purato yatha, mayham eko sahayako atthi. Amhehi ca annamannam katika
kata “yo pathamam amatam adhigacchati, so aroceti’ti. Aham tam patinnam
mocetva sahayakam (1.0125) gahetva tumhakam gatamaggeneva satthu
santikam agamissamiti pancapatitthitena therassa padesu nipatitva tikkhattum
padakkhinam katva theram uyyojetva paribbajakaramabhimukho agamasi.

Kolitaparibbdajako tam diratova agacchantam disva “ajja mayham sahayakassa
mukhavanno na annesu divasesu viya, addha tena amatam adhigatam bhavissati” -
ti amatadhigamam pucchi. Sopissa “"ama avuso, amatam adhigatan’ti patijanitva
tameva gatham abhasi. Gathapariyosane kolito sotapattiphale patitthahitva aha-
“kaham kira, samma, sattha vasati'ti? “Veluvane kira, samma, vasati'ti evam no
acariyena assajittherena kathitanti. Tena hi samma ayama, sattharam passissa-
mati. Sariputtatthero ca namesa sadapi acariyapujakova, tasma sahayam kolita-
manavam evamaha- “samma, amhehi adhigatam amatam amhakam acariyassa
sancayaparibbajakassapi kathessama. Bujjhamano pativijjhissati, appativijjhanto
amhakam saddahitva satthu santikam gamissati, buddhanam desanam sutva
maggaphalapativedham karissati ti.

Tato dvepi jana sancayassa santikam gantva, “acariya, tvam kim karosi,
buddho loke uppanno, svakkhato dhammo, suppatipanno sangho. Ayama, dasa-
balam passissama’ti. So “kim vadetha, tata ti tepi varetva labhaggayasaggappa-
ttimeva tesam dipesi. Te “amhakam evarlipo antevasikavaso niccameva hotu,
tumhakam pana gamanam va agamanam va janatha’ti ahamsu. Sancayo “ime
ettakam jananta mama vacanam na karissanti'ti natva “gacchatha tumhe, tata,
aham mahallakakale antevasikavasam vasitum na sakkomi’ti aha. Te anekehipi
karanehi tam bodhetum asakkonta attano ovade vattamanam janam adaya velu-
vanam agamamsu. Atha tesam pancasu antevasikasatesu addhateyyasata niva-



ttimsu, addhateyyasata tehi saddhim agamamsu.

Sattha catuparisamajjhe dhammam desento te diratova disva bhikkhi ama-
ntesi- “ete, bhikkhave, dve sahaya agacchanti kolito ca upatisso ca, etam me sava-
kayugam bhavissati aggam bhaddayugan”ti. Atha tesam parisaya cariyavasena
dhammadesanam vaddhesi. Thapetva dve aggasavake sabbepi te addhateyya-
sata paribbajaka arahattam papunimsu (1.0126). Sattha “etha bhikkhavo™ti
hattham pasaresi. Sabbesam kesamassu antaradhayi, iddhimayam pattacivaram
kayappatibaddham ahosi. Dvinnam aggasavakanampi iddhimayapattacivaram
agatam, uparimaggattayakiccam pana na nitthasi. Kasma? Savakaparamina-
nassa mahantataya.

Athayasma mahamoggallano pabbajitadivasato sattame divase magadharatthe
kallavalagamakam upanissaya samanadhammam karonto thinamiddhe okkante
satthara samvejito thinamiddham vinodetva tathagatena dinnam dhatukamma-
tthanam sunantova uparimaggattayakiccam nitthapetva savakaparaminanassa
matthakam patto. Sariputtattheropi pabbajitadivasato addhamasam atikkamitva
satthara saddhim tameva rajagaham upanissaya sukarakhatalene viharanto
attano bhagineyyassa dighanakhaparibbajakassa vedanapariggahasuttante (ma.
ni. 2.205-206) desiyamane suttanusarena nanam pesetva parassa vaddhita-
bhattam bhunjanto viya savakaparaminanassa matthakam patto. Bhagineyyo
panassa desanapariyosane sotapattiphale patitthito. Iti dvinnampi mahasava-
kanam tathagate rajagahe viharanteyeva savakaparaminanakiccam matthakam
pattam. Aparabhage pana sattha jetavane viharanto “mahapannanam yadidam
sariputto, iddhimantanam yadidam mahamoggallano’ti dvepi mahasavake thana-
ntare thapesiti.

Mahakassapattheravatthu

191. Catutthe dhutavadananti ettha dhuto veditabbo, dhutavado veditabbo,
dhutadhamma veditabba, dhutangani veditabbani. Tattha dhutoti dhutakileso va
puggalo kilesadhunano va dhammo.

Dhutavadoti ettha pana atthi dhuto na dhutavado, atthi na dhuto dhutavado,
atthi neva dhuto na dhutavado, atthi dhuto ceva dhutavado ca. Tattha yo dhuta-
ngena attano kilese dhuni, param pana dhutangena na ovadati nanusasati bakula-
tthero viya, ayam dhuto na dhutavado. Yathaha- “tayidam ayasma bakulo dhuto
na dhutavado’ti. Yo pana (1.0127) dhutangena attano kilese na dhuni, kevalam
anne dhutangena ovadati anusasati upanandatthero viya, ayam na dhuto dhuta-
vado. Yathaha- “tayidam ayasma upanando na dhuto dhutavado”ti. Yo pana ubha-
yavipanno laludayi viya, ayam neva dhuto na dhutavado. Yathaha- “tayidam
ayasma laludayl neva dhuto na dhutavado’ti. Yo pana ubhayasampanno ayasma
mahakassapatthero viya, ayam dhuto ceva dhutavado ca. Yathaha- “tayidam
ayasma mahakassapo dhuto ceva dhutavado ca’ti.

Dhutadhamma veditabbati appicchata santutthita sallekhata pavivekata idama-



tthikatati ime dhutangacetanaya parivara panca dhamma “appicchamyeva nissa-
ya’ti-adivacanato (a. ni. 5.181; pari. 325) dhutadhamma nama. Tattha appicchata

ca santutthita ca alobho, sallekhata ca pavivekata ca dvisu dhammesu anupatanti

alobhe ceva amohe ca, idamatthita nanameva. Tattha alobhena patikkhepava-
tthdsu lobham, amohena tesveva adinavappaticchadakam moham dhunati. Alo-
bhena ca anunnatanam patisevanamukhena pavattam kamasukhallikanuyogam,
amohena dhutangesu atisallekhamukhena pavattam attakilamathanuyogam
dhunati. Tasma ime dhamma dhutadhammati veditabba.

Dhutangani veditabbaniti terasa dhutangani veditabbani pamsukilikangam
...pe... nesajjikanganti.

Dhutavadanam yadidam mahakassapoti yattaka dhutavadam vadanti, tesam
sabbesampi antare ayam mahakassapatthero aggoti aggatthane thapesi. Mahaka-
ssapoti uruvelakassapo nadikassapo gayakassapo kumarakassapoti ime khudda-
nukhuddake there upadaya ayam maha, tasma mahakassapoti vutto.

Imassapi panhakamme ayamanupubbikatha- atite kira kappasatasahassama-
tthake padumuttaro nama sattha loke udapadi, tasmim hamsavatinagaram upani-
ssaya kheme migadaye viharante vedeho nama kutumbiko asitikotidhanavibhavo
patova subhojanam bhunjitva uposathangani adhitthaya (1.0128) gandhapuppha-
dini gahetva viharam gantva sattharam piujetva vanditva ekamantam nisidi.
Tasminca khane sattha mahanisabhattheram nama tatiyasavakam “etadaggam,
bhikkhave, mama savakanam bhikkhGinam dhutavadanam, yadidam nisabho’ti
etadagge thapesi. Upasako tam sutva pasanno dhammakathavasane mahajane
utthaya gate sattharam vanditva, “bhante, sve mayham bhikkham adhivasethati
aha. Maha kho, upasaka, bhikkhusanghoti. Kittako bhagavati? Atthasatthibhikkhu-
satasahassanti. Bhante, ekam samanerampi vihare asesetva bhikkham adhivase-
thati. Adhivasesi bhagava tunhibhavena. Upasako satthu adhivasanam viditva
geham gantva mahadanam sajjetva punadivase satthu kalam arocapesi. Sattha
pattacivaramadaya bhikkhusanghaparivuto upasakassa gharam gantva pannatte
asane nisinno dakkhinodakavasane yagu-adini sampaticchanto bhattavissaggam
akasi. Upasakopi satthu santike nisidi.

Tasmim antare mahanisabhatthero pindaya caranto tameva vithi patipajji. Upa-
sako disva utthaya gantva theram vanditva “pattam, bhante, detha”ti aha. Thero
pattam adasi. “Bhante, idheva pavisatha, satthapi gehe nisinno’ti. Na vattissati
upasakati. Upasako therassa pattam gahetva pindapatassa piuretva niharitva
adasi. Tato theram anugantva nivatto satthu santike nisiditva evamaha- “bhante,
mahanisabhatthero ‘sattha gehe nisinno’ti vuttepi pavisitum na icchi, atthi nu kho
etassa tumhakam gunehi atireko guno’ti. Buddhananca vannamaccheram nama
natthi. Atha sattha evamaha- “upasaka, mayam bhikkham agamayamana gehe
nisidama, so bhikkhu na evam nisiditva bhikkham udikkhati. Mayam gamantasena-
sane vasama, so arannasmimyeva vasati. Mayam channe vasama, so abbhokasa-
mhiyeva vasati. Iti tassa ayanca ayanca guno’ti mahasamuddam pilrayamano
viya kathesi. Upasako pakatiyapi jalamanadipo telena asitto viya sutthutaram



pasanno hutva cintesi- “kim mayham annaya sampattiya, anagate ekassa
buddhassa santike dhutavadanam aggabhavatthaya patthanam karissami ti?

So (1.0129) punapi sattharam nimantetva teneva niyamena satta divasani
mahadanam datva sattame divase buddhappamukhassa mahabhikkhusanghassa
ticivarani datva satthu padamile nipajjitva evamaha- “yam me, bhante, satta diva-
sani danam dentassa mettam kayakammam mettam vacikammam mettam mano-
kammam paccupatthitam, iminaham na annam devasampattim va sakkamarabra-
hmasampattim va patthemi, idam pana me kammam anagate ekassa buddhassa
santike etassa mahanisabhattherena pattathanantaram papunanatthaya terasa-
dhutangadharanam aggabhavassa saccakaro hotT’ti. Sattha “mahantam thanam
imina patthitam, samijjhissati nu kho, no”ti olokento samijjnanabhavam disva aha-
“manapam te thanam patthitam, anagate satasahassakappavasane gotamo nama
buddho uppajjissati, tassa tvam tatiyasavako mahakassapatthero nama bhavissa-
si’ti. Tam sutva upasako “buddhanam dve katha nama natthi’ti punadivase
pattabbam viya tam sampattim amannittha. So yavatayukam nanappakaram
danam datva silam rakkhitva nanappakaram kalyanakammam katva tattha kalam
kato sagge nibbatti.

Tato patthaya devamanussesu sampattim anubhavanto ito ekanavutikappe
vipassisammasambuddhe bandhumatim nissaya kheme migadaye viharante
devaloka cavitva annatarasmim parijinne brahmanakule nibbatti. Tasminca kale
vipassi bhagava sattame sattame samvacchare dhammam katheti, mahantam
kolahalam ahosi. Sakalajambudipe devata “sattha dhammam kathessati'ti aro-
centi. Brahmano tam sasanam assosi. Tassa ca nivasanasatako ekova hoti, tatha
brahmaniya. Parupanam pana dvinnampi ekameva. Sakalanagare ekasatakabra-
hmanoti pannayati. Brahmananam kenacideva kiccena sannipate sati brahmanim
gehe thapetva sayam gacchati. Brahmaninam sannipate sati sayam gehe titthati,
brahmani tam vattham parupitva gacchati. Tasmim pana divase brahmano
brahmanim aha- “bhoti, kim rattim dhammassavanam sunissasi, diva’ti. "“Mayam
matugamajatika nama rattim sotum na sakkoma, diva sossami’ti brahmanam
gehe thapetva tam vattham parupitva upasikahi saddhim diva gantva sattharam
vanditva (1.0130) ekamante nisinna dhammam sutva upasikahiyeva saddhim aga-
masi. Atha brahmano brahmanim gehe thapetva tam vattham parupitva viharam
gato.



janim adaya akasagangam otarento viya sinerum mattham katva sagaram nimma-
thento viya dhammakatham kathesi. Brahmanassa parisante nisinnassa
dhammam sunantassa pathamayamasmimyeva sakalasariram purayamana
pancavanna piti uppajji. So parutavattham sangharitva “dasabalassa dassami ti
cintesi. Atthassa adinavasahassam dassayamanam maccheram uppajji. So
“brahmaniya ca mayhanca ekameva vattham, annam kinci parupanam natthi, apa-
rupitva ca nama bahi caritum na sakka’ti sabbathapi adatukamo ahosi. Athassa
nikkhante pathamayame majjhimayamepi tatheva piti uppajji. So tatheva cintetva
tatheva adatukamo ahosi. Athassa majjhimayame nikkhante pacchimayamepi
tatheva piti uppajji. So “taranam va hotu maranam va, pacchapi janissami ti
vattham sangharitva satthu padamile thapesi. Tato vamahattham abhujitva
dakkhinena hatthena tikkhattum apphotetva “jitam me, jitam me’”ti tayo vare nadi.

Tasminca samaye bandhumaraja dhammasanassa pacchato antosaniyam
nisinno dhammam sunati. Ranno ca nama “jitam me’”ti saddo amanapo hoti. So
purisam pesesi- “gaccha etam puccha kim vadasi ti. So tena gantva pucchito aha-
“avasesa hatthiyanadini aruyha asicammadini gahetva parasenam jinanti, na tam
jitam acchariyam, aham pana pacchato agacchantassa dutthagonassa mugga-
rena sisam bhinditva tam palapento viya maccheracittam madditva parutavattham
dasabalassa adasim, tam me macchariyam jitan”ti aha. So puriso agantvatam
pavattim ranno arocesi. R3ja aha- "amhe bhane dasabalassa anurlipam na
janimha, brahmano jani’ti vatthayugam pesesi. Tam disva brahmano cintesi-
“ayam mayham tunhi nisinnassa pathamam kinci adatva satthu gune kathentassa
(1.0131) adasi, satthu gune paticca uppannena mayham ko attho’ti? Tampi vattha-
yugam dasabalasseva adasi. Rajapi “kim brahmanena katan’ti pucchitva “tampi
tena vatthayugam tathagatasseva dinnan”ti sutva annanipi dve vatthayugani
pesesi. So tanipi adasi. Raja annanipi cattariti evam yava dvattimsavatthayugani
pesesi. Atha brahmano “idam vaddhetva gahanam viya hoti’ti attano atthaya ekam,
brahmaniya ekanti dve vatthayugani gahetva timsa yugani tathagatasseva adasi.
Tato patthaya cassa satthu vissasiko jato.

Atha nam raja ekadivasam sitasamaye satthu santike dhammam sunantam
disva satasahassagghanakam attano parutarattakambalam datva aha- “ito
patthdya imam parupitva dhammam sunahi’ti. So "kim me imina kambalena
imasmim pitikaye upanitena’ti cintetvad antogandhakutiyam tathagatassa
mancassa upari vitdnam katva agamasi. Athekadivasam raja patova viharam
gantva antogandhakutiyam satthu santike nisidi. Tasminca samaye chabbanna
buddharasmiyo kambale patihannanti, kambalo ativiya virocati. Raja olokento
sanjanitva aha- “bhante, amhakam esa kambalo, amhehi ekasatakabrahmanassa
dinno’ti. Tumhehi, maharaja, brahmano pijito, brahmanena mayam pijitati. Raja
“brahmano yuttam annasi, na mayan’ti pasiditva yam manussanam upakara-
bhatam, tam sabbam atthatthakam katva sabba-atthakam nama danam datva
purohitatthane thapesi. Sopi “atthatthakam nama catusatthi hoti"ti catusatthi sala-



kabhattani upanibandhapetva yavajivam danam datva silam rakkhitva tato cuto
sagge nibbatti.

Puna tato cutoimasmim kappe konagamanassa ca bhagavato kassapadasaba-
lassa cati dvinnam buddhanam antare baranasiyam kutumbiyaghare nibbatto. So
vuddhimanvaya gharavasam vasanto ekadivasam aranne janghaviharam carati,
tasmim ca samaye paccekabuddho naditire civarakammam karonto anuvate appa-
honte sangharitva thapetum araddho. So disva “kasma, bhante, sangharitva
thapetha’ti aha. Anuvato nappahotiti (1.0132). “Imina, bhante, karotha”ti satakam
datva “nibbattanibbattatthane me kenaci parihani ma hota’ti patthanam pattha-
pesi.

Atha gharepissa bhaginiya saddhim bhariyaya kalaham karontiya pacceka-
buddho pindaya pavisi. Athassa bhagini paccekabuddhassa pindapatam datva
tassa bhariyam sandhaya, “evarlipam balam yojanasatena parivajjeyyan’ti
patthanam patthapesi. Sa gehadvare thita sutva “imaya dinnam bhattam ma esa
bhunjatl’ti pattam gahetva pindapatam chaddetva kalalassa piretva adasi. ltara
disva “bale mam tava akkosa va pahara va, evarlipassa pana dve asankhyeyyani
plritaparamissa pattato bhattam chaddetva kalalam datum na yuttan”ti aha.
Athassa bhariyaya patisankhanam uppajji. Sa “titthatha, bhante”ti kalalam
chaddetva pattam dhovitva gandhacunnena ubbattetva catumadhurassa puretva
upari asittena padumagabbhavannena sappina vijjotamanam paccekabuddhassa
hatthe thapetva “yatha ayam pindapato obhasajato, evam obhasajatam me
sariram hotl’ti patthanam patthapesi. Paccekabuddho anumoditva akasam
pakkhandi. Tepi dve jayampatika yavatayukam kusalam katva sagge nibbattitva
puna tato cavitva upasako kassapasammasambuddhakale baranasiyam asitikoti-
vibhavassa setthino putto hutva nibbatti, itarapi tadisasseva setthino dhita hutva
nibbatti.

Tassa vuddhippattassa tameva setthidhitaram anayimsu. Tassa pubbe adinna-
vipakassa tassa kammassa anubhavena patikilam pavitthamattaya ummarabbha-
ntare sakalasariram ugghatitavaccakuti viya duggandham jatam. Setthikumaro
“kassayam gandho’ti pucchitva “setthikannaya’ti sutva “niharatha’ti abhataniya-
meneva kulagharam pesesi. Sa eteneva ntharena sattasu thanesu patinivattita.

Tena ca samayena kassapadasabalo parinibbayi, tassa ghanakottimahi satasa-
hassagghanikahi rattasuvanna-itthakahi yojanubbedham cetiyam arabhimsu.
Tasmim cetiye kariyamane sa setthidhita cintesi- “aham sattasu thanesu patiniva-
ttita, kim me jivitena’ti attano (1.0133) sarirabharanabhandakam bhanjapetva
suvanna-itthakam karesi ratanayatam vidatthivitthinnam caturangulubbedham.
Tato haritalamanosilapindam gahetva attha uppalahatthake adaya cetiyakarana-
tthanam gata. Tasminca khane eka itthakapanti parikkhipitva agacchamana ghata-
nitthakaya 0na hoti. Setthidhita vaddhakim aha- “imam itthakam ettha thapetha™ti.
Amma, bhaddake kale agatasi, sayameva thapehiti. Sa aruyha telena haritalama-
nosilam yojetva tena bandhanena itthakam patitthapetva upari atthahi uppalaha-
tthakehi pUjam katva vanditva “nibbattanibbattatthane me kayato candanagandho



vayatu, mukhato uppalagandho”ti patthanam katva cetiyam vanditva padakkhinam
katva agamasi.

Atha tasmimyeva khane yassa setthiputtassa pathamam geham nita, tassa tam
arabbha sati udapadi. Nagarepi nakkhattam sanghuttham hoti. So upatthake aha-
“tada idha anita setthidhita atthi, kaham sa’ti? Kulagehe samiti. Anetha nam,
nakkhattam kilissamati. Te gantva tam vanditva thita “kim, tata, agatattha’ti taya
puttha tam pavattim acikkhimsu. Tata, maya abharanabhandena cetiyam pajitam,
abharanam me natthiti. Te gantva setthiputtassa arocesum. Anetha nam, pila-
ndhanam labhissamati. Te anayimsu. Tassa saha gharappavesanena sakala-
geham candanagandhanceva niluppalagandhanca vayi.

Setthiputto tam pucchi “pathamam tava sarirato duggandho vayi, idani pana te
sarirato candanagandho, mukhato uppalagandho vayati, kim etan”ti? Sa adito
patthdya attana katakammam arocesi. Setthiputto “niyyanikam vata buddhasasa-
nan’ti pasiditva vyojanikam suvannacetiyam kambalakancukena parikkhipitva
tattha tattha rathacakkappamanehi suvannapadumehi alankari. Tesam dvadasa-
hattha olambaka honti. So tattha yavatayukam thatva sagge nibbattitva tato cuto
baranasito yojanamatte thane annatarasmim amaccakule nibbatti. Setthikannapi
devalokato cavitva rajakule jetthadhita hutva nibbatti.

Tesu (1.0134) vayapattesu kumarassa vasanagame nakkhattam sanghuttham.
So mataram aha- “satakam me, amma, dehi, nakkhattam kilissami ti. Sa dhota-
vattham niharitva adasi. Amma, thilam idam, annam dehiti. Ahnam niharitva
adasi, tampi patikkhipi. Anham niharitva adasi, tampi patikkhipi. Atha nam mata
aha- “tata, yadise gehe mayam jata, natthi no ito sukhumatarassa patilabhaya
punnan’ti. Tena hilabhanatthanam gacchami, ammati. Putta aham ajjeva tuyham
baranasinagare rajjapatilabham icchamiti. So mataram vanditva aha- “gacchami,
amma’ti. Gaccha, tatati. Evam kirassa cittam ahosi- "kaham gamissati, idha va
ettha va gehe nisidissati'ti? So pana punhaniyamena nikkhamitva baranasim
gantva uyyane mangalasilapatte sasisam parupitva nipajji. So ca baranasiranno
kalakatassa sattamo divaso hoti.

Amacca ranno sarirakiccam katva rajangane nisiditva mantayimsu- “ranno eka
dhitava atthi, putto natthi, ardjakam rajjam na vattati, ko raja hoti'ti mantetva “tvam
hohi, tvam hohi'ti ahamsu. Purohito aha- “bahum oloketum na vattati, phussa-
ratham vissajjema’ti. Te kumudavanne cattaro sindhave yojetva pancavidham
rajakakudhabhandam setacchattanca rathasmimyeva thapetva ratham vissajjetva
pacchato tdriyani pagganhapesum. Ratho pacinadvarena nikkhamitva uyyanabhi-
mukho ahosi. “Paricayena uyyanabhimukho gacchati, nivattema’ti keci ahamsu.
Purohito "ma nivattayittha’ti aha. Ratho kumaram padakkhinam katva arohana-
sajjo hutva atthasi. Purohito parupanakannam apanetva padatalani olokento
“titthatu ayam dipo, dvisahassadipaparivaresu catlisu dipesu eso rajjam karetum
yutto”ti vatva “punapi tlOriyani pagganhatha, punapi tdriyani pagganhatha’ti
tikkhattum tdriyani pagganhapesi.

Atha kumaro mukham vivaritvad oloketva “kena kammena agatattha’ti aha.



Deva tumhakam rajjam papunatiti. Raja kahanti? Devattam gato samiti. Kati
divasa atikkantati? Ajja sattamo (1.0135) divasoti. Putto va dhita va natthiti? Dhita
atthi deva, putto natthiti. Karissami rajjanti. Te tavadeva abhisekamandapam
karetva rajadhitaram sabbalankarehi alankaritvd uyyanam anetva kumarassa
abhisekam akamsu.

Athassa katabhisekassa sahassagghanakam vattham upaharimsu. So “kimidam,
tata”’ti aha. Nivasanavattham devati. Nanu, tata, thilam, annam sukhumataram
natthiti? Manussanam paribhogavatthesu ito sukhumataram natthi devati.
Tumhakam raja evartpam nivasesiti? Ama, devati. Na manne punnava tumhakam
raja, suvannabhingaram aharatha, labhissama vatthanti. Te suvannabhingaram
aharimsu. So utthaya hatthe dhovitva mukham vikkhaletva hatthena udakam
adaya puratthimaya disaya abbhukkiri, tavadeva ghanapathavim bhinditva attha
kapparukkha utthahimsu. Puna udakam gahetva dakkhinam pacchimam uttaranti
evam catassopi disa abbhukkiri, sabbadisasu atthattha katva dvattimsa kappa-
rukkha utthahimsu. So ekam dibbadussam nivasetva ekam parupitva “nanda-
ranno vijite suttakantika itthiyo ma suttam kantimsiti evam bherim carapetha’ti
vatva chattam ussapetva alankatapatiyatto hatthikkhandhavaragato nagaram
pavisitva pasadam aruyha mahasampattim anubhavi.

Evam kale gacchante ekadivasam devi ranno mahasampattim disva “aho tapa-
ssi'ti karunnakaram dassesi. “Kimidam devi'ti ca puttha “atimahati te deva
sampatti, atite buddhanam saddahitva kalyanam akattha, idani anagatassa
paccayam kusalam na karotha”ti aha. Kassa dassami, silavanto natthiti. “Asunno,
deva, jambudipo arahantehi, tumhe danameva sajjetha, aham arahante lacchami’-
ti aha. Raja punadivase pacinadvare danam sajjapesi. Devi patova uposatha-
ngani adhitthaya uparipasade puratthabhimukha urena nipajjitva “sace etissa
disaya arahanto atthi, sve agantva amhakam bhikkham ganhantt”ti aha. Tassam
disayam arahanto nahesum, tam sakkaram kapanayacakanam adamsu.

Punadivase (1.0136) dakkhinadvare danam sajjetva tatheva akasi, punadivase
pacchimadvare. Uttaradvare sajjanadivase pana deviya tatheva nimantite hima-
vante vasantanam padumavatiya puttanam pancasatanam paccekabuddhanam
jetthako mahapadumapaccekabuddho bhatike amantesi- “marisa,



nandaraja tumhe nimanteti, adhivasetha tassa’ti. Te adhivasetva punadivase ano-
tattadahe mukham dhovitva akasena agantva uttaradvare otarimsu. Manussa
gantva “pancasata, deva, paccekabuddha agata”’ti ranno arocesum. Raja saddhim
deviya gantva vanditva pattam gahetva paccekabuddhe pasadam aropetva tatra
tesam danam datva bhattakiccavasane raja sanghattherassa, devi sanghanava-
kassa padamile nipajjitva, “ayya, paccayehi na kilamissanti, mayam punnena na
hayissama, amhakam vyavajivam idha nivasaya patinnam detha’ti. Patinnam
karetvd uyyane panca pannasalasatani panca cankamanasataniti sabbakarena
nivasatthanam sampadetva tattha vasapesum.

Evam kale gacchante ranno paccanto kupito. So “aham paccantam vipasa-
metum gacchami, tvam paccekabuddhesu ma pamajji'ti devim ovaditva gato.
Tasmim anagateyeva paccekabuddhanam ayusankhara khina. Mahapadumapa-
ccekabuddho tiyamarattim jhanakilam kilitva arunuggamane alambanaphalakam
alambitva thitakova anupadisesaya nibbanadhatuya parinibbayi. Etenupayena
sesapiti sabbeva parinibbuta. Punadivase devi paccekabuddhanam nisidana-
tthanam haritupalittam karetva pupphani vikiritva dhimam datva tesam aga-
manam olokenti nisinna; agamanam apassanti purisam pesesi "gaccha, tata,
janahi, kim ayyanam kinci aphasukan”ti. So gantva mahapadumassa pannasala-
dvaram vivaritva tattha apassanto cankamanam gantva alambanaphalakam
nissaya thitam disva vanditva “kalo, bhante”ti aha. Parinibbutasariram kim kathe-
ssati? So “niddayati manne’ti gantva pitthipade hatthena paramasitva padanam
sitalataya ceva thaddhataya ca parinibbutabhavam natva dutiyassa santikam aga-
masi, evam tatiyassati sabbesam parinibbutabhavam natva rajakulam gato.
“Kaham, tata, paccekabuddha’ti puttho “parinibbuta devi'ti aha (1.0137). Devi
kandanti rodanti nikkhamitva nagarehi saddhim tattha gantva sadhukilitam
karetva paccekabuddhanam sarirakiccam katva dhatuyo gahetva cetiyam patittha-
pesi.

Raja paccantam viupasametva agato paccuggamanam agatam devim pucchi-
“kim, bhadde, paccekabuddhesu nappamaijji, niroga ayya'ti? Parinibbuta devati.
R3aja cintesi- “evarlpanampi panditanam maranam uppajjati amhakam kuto
mokkho”ti? So nagaram agantva uyyanameva pavisitva jetthaputtam pakkosa-
petva tassa rajjam patiyadetva sayam samanakapabbajjam pabbaji. Devipi
“imasmim pabbajite aham kim karissami'ti tattheva uyyane pabbajita. Dvepi
jhanam bhavetva tato cuta brahmaloke nibbattimsu.

Tesu tattheva vasantesu amhakam sattha loke uppajjitva pavattitavaradhamma-
cakko anupubbena rajagaham pavisi. Satthari tattha vasante ayam pippalimanavo
magadharatthe mahatitthabrahmanagame kapilabrahmanassa aggamahesiya
kucchimhi nibbatto, ayam bhadda kapilani maddaratthe sagalanagare kosiyagotta-
brahmanassa aggamahesiya kucchimhi nibbatta. Tesam anukkamena vaddhama-
nanam pippalimanavassa visatime vasse bhaddaya solasame vasse sampatte
matapitaro puttam oloketva, “tata, tvam vayapatto, kulavamso nama patitthapeta-
bbo’ti ativiya nippilayimsu. Manavo aha- “mayham sotapathe evarlipam katham



ma kathetha, aham yava tumhe dharatha, tava patijaggissami, tumhakam acca-
yena nikkhamitva pabbajissami’ti. Te katipaham atikkamitva puna kathayimsu,
sopi tatheva patikkhipi. Punapi kathayimsu, punapi patikkhipi. Tato patthaya mata
nirantaram kathesiyeva.

Manavo “mama mataram sannapessami ti rattasuvannassa nikkhasahassam
datva suvannakarehi ekam itthiripam karapetva tassa majjanaghattanadikamma-
pariyosane tam rattavattham nivasapetva vannasampannehi pupphehi ceva
nana-alankarehi ca alankarapetva mataram pakkosapetva aha- “amma, evartipam
arammanam labhanto gehe vasissami, alabhanto na (1.0138) vasissami ti.
Pandita brahmani cintesi- “mayham putto punnava dinnadano katabhiniharo,
punnam karonto na ekakova akasi, addha etena saha katapunna suvannariipaka-
patibhagava bhavissati'ti attha brahmane pakkosapetva sabbakamehi santa-
ppetva suvannariipakam ratham aropetva “gacchatha, tata, yattha amhakam jati-
gottabhogehi samanakule evartupam darikam passatha, imameva suvannaru-
pakam pannakaram katva detha’ti uyyojesi.

Te “amhakam nama etam kamman’ti nikkhamitva “kattha gamissama’ti
cintetva “maddarattham nama itthakaro, maddarattham gamissama’ti madda-
ratthe sagalanagaram agamamsu. Tattha tam suvannaripakam nhanatitthe
thapetva ekamante nisidimsu. Atha bhaddaya dhati bhaddam nhapetva alanka-
ritva sirigabbhe nisidapetva nhayitum agacchanti tam ripakam disva "ayyadhita
me idhagata’ti sannaya santajjetva “dubbinite kim tvam idhagata’ti talasattikam
uggiritva “gaccha sighan’ti gandapasse pahari. Hattho pasane patihato viya
kampittha. Sa patikkamitva "evam thaddham nama mahagivam disva ‘ayyadhita
me’ti sannam uppadesim, ayyadhitaya hi me nivasanapatiggahikayapi ayutta’ti
aha. Atha nam te manussa parivaretva “evarlipa te samidhita’ti pucchimsu. Kim
€sa, imaya satagunena sahassagunena mayham ayyadhita abhirGpatara, dvada-
sahatthe gabbhe nisinnaya padipakiccam natthi, sarirobhaseneva tamam vidha-
matiti. “Tena hi agaccha’ti khujjam gahetva suvannarGpakam ratham aropetva
kosiyagottassa brahmanassa gharadvare thatva agamanam nivedayimsu.

Brahmano patisantharam katva “kuto agatattha”ti pucchi. Magadharatthe maha-
titthagame kapilabrahmanassa gharatoti. Kim karana agatati? Imina nama karane-
nati. “Kalyanam, tata, samajatigottavibhavo amhakam brahmano, dassami darika-
n"ti pannakaram ganhi. Te kapilabrahmanassa sasanam pahinimsu “laddha
darika, kattabbam karotha’ti. Tam sasanam sutva pippalimanavassa arocayimsu
“laddha kira darika’ti. Manavo “aham ‘na labhissanti'ti cintesim, ‘ime laddhati
vadanti’, anatthiko hutva pannam pesessami ti rahogato pannam (1.0139) likhi
“bhadda attano jatigottabhoganurlipam gharavasam labhatu, aham nikkhamitva
pabbajissami, ma paccha vippatisarini ahosi ti. Bhaddapi “asukassa kira mam
datukamo’ti sutva rahogata pannam likhi “ayyaputto attano jatigottabhoganu-
ripam gharavasam labhatu, aham nikkhamitva pabbajissami, ma paccha vippati-
sari ahosi’ti. Dve pannani antaramagge samagacchimsu. Idam kassa pannanti?
Pippalimanavena bhaddaya pahitanti. I[dam kassati? Bhaddaya pippalimanavassa



pahitanti ca vutte dvepi vacetva “passatha darakanam kamman’ti phaletva
aranne chaddetva samanapannam likhitva ito ca etto ca pesesum. lti tesam ani-
cchamananamyeva samagamo ahosi.

Tamdivasameva manavo ekam pupphadamam gahetva thapesi. Bhaddapi,
tani sayanamajjhe thapesi. Bhuttasayamasa ubhopi “sayanam abhiruhissama’ti
samagantva manavo dakkhinapassena sayanam abhiruhi. Bhadda vamapassena
abhiruhitva aha- “yassa passe pupphani milayanti, tassa ragacittam uppannanti
vijanissama, imam pupphadamam na alliyitabban”ti. Te pana annamannam sarira-
samphassabhayena tiyamarattim niddam anokkamantava vitinamenti, diva pana
hasamattampi nahosi. Te lokamisena asamsattha yava matapitaro dharanti, tava
kutumbam avicaretva tesu kalankatesu vicarayimsu. Mahati manavassa sampatti
sattasitikotidhanam, ekadivasam sariram ubbattetva chaddetabbam suvannacu-
nnameva magadhanaliya dvadasanalimattam laddhum vattati. Yantabaddhani
satthi mahatalakani, kammanto dvadasayojaniko, anuradhapurappamana
cuddasa gama, cuddasa hatthanika, cuddasa assanika, cuddasa rathanika.

So ekadivasam alankata-assam aruyha mahajanaparivuto kammantam gantva
khettakotiyam thito nangalehi bhinnatthanato kakadayo sakune ganduppadadipa-
nake uddharitva khadante disva, “tata, ime kim khadanti'ti pucchi. Ganduppade,
ayyati. Etehi katam papam kassa hotiti? Tumhakam, ayyati. So cintesi- “sace
etehi katam papam (1.0140) mayham hoti, kim me karissati sattasitikotidhanam,
kim dvadasayojaniko kammanto, kim satthiyantabaddhani talakani, kim cuddasa
gama? Sabbametam bhaddaya kapilaniya niyyatetva nikkhamma pabbajissami ti.

Bhaddapi kapilani tasmim khane antaravatthumhi tayo tilakumbhe patthara-
petva dhatihi parivuta nisinna kake tilapanake khadante disva, “amma, kim ime
khadanti'ti pucchi. Panake, ayyeti. Akusalam kassa hotiti? Tumhakam, ayyeti. Sa
cintesi- “mayham catuhatthavattham nalikodanamattanca laddhum vattati, yadi
panetam ettakena janena katam akusalam mayham hoti, addha bhavasahasse-
napi vattato sisam ukkhipitum na sakka, ayyaputte agatamatteyeva sabbam tassa
niyyatetva nikkhamma pabbajissami ti.

Manavo agantva nhayitva pasadam aruyha maharahe pallanke nisidi. Athassa
cakkavattino anucchavikam bhojanam sajjayimsu. Dvepi bhunjitva parijane
nikkhante rahogata phasukatthane nisidimsu. Tato manavo bhaddam aha-
“bhadde imam gharam agacchanti kittakam dhanam 3ahari’ti? Pancapannasa
sakatasahassani, ayyati. Etam sabbam, ya ca imasmim ghare sattasiti kotiyo
yantabaddha satthitalakadibheda sampatti atthi, sabbam tuyhamyeva niyyate miti.
Tumhe pana kaham gacchatha, ayyati? Aham pabbajissamiti. Ayya, ahampi
tumhakamyeva agamanam olokayamana nisinna, ahampi pabbajissamiti. Tesam
adittapannakuti viya tayo bhava upatthahimsu. Te antarapanato kasavarasapitani
vatthani mattikapatte ca aharapetva annamannam kese oharapetva “ye loke ara-
hanto, te uddissa amhakam pabbajja’ti vatva thavikaya patte osaretva amse
laggetva pasadato otarimsu. Gehe dasesu va kammakaresu va na koci sanjani.

Atha ne brahmanagamato nikkhamma dasagamadvarena gacchante akappaku-



ttavasena dasagamavasino sanjanimsu. Te rodanta padesu nipatitva "kim amhe
anathe karotha, ayya’ti ahamsu. “Mayam bhane adittapannasala viya tayo
bhavati pabbajimha, sace tumhesu (1.0141) ekekam bhujissam karoma, vassasa-
tampi nappahoti. Tumheva tumhakam sisam dhovitva bhujissa hutva jivatha’ti
vatva tesam rodantanamyeva pakkamimsu. Thero purato gacchanto nivattitva olo-
kento cintesi- “ayam bhadda kapilani sakalajambudipagghanika itthi mayham
pacchato agacchati. Thanam kho panetam vijjati, yam kocideva evam cinteyya
‘ime pabbajitvapi vina bhavitum na sakkonti, ananucchavikam karonti'ti. Koci va
pana amhesu manam padusetva apayapurako bhaveyya. Imam pahaya maya
gantum vattati ti cittam uppadesi.

So purato gacchanto dvedhapatham disva tassa matthake atthasi. Bhaddapi
agantva vanditva atthasi. Atha nam aha- “"bhadde tadisim itthim mama pacchato
agacchantim disva ‘ime pabbajitvapi vina bhavitum na sakkonti'ti cintetva amhesu
padutthacitto mahajano apayapirako bhaveyya. Imasmim dvedhapathe tvam
ekam ganha, aham ekena gamissami’ti. “Ama, ayya, pabbajitanam matugamo
nama malam, ‘pabbajitvapi vina na bhavant’ti amhakam dosam dassanti, tumhe
ekam maggam ganhatha, aham ekam ganhitva vina bhavissama’ti tikkhattum
padakkhinam katva catlisu thanesu pancapatitthitena vanditva dasanakhasamo-
dhanasamujjalam anjalim paggayha “satasahassakappappamane addhane kato
mittasanthavo ajja bhijjati’ti vatva “tumhe dakkhinajatika nama, tumhakam dakkhi-
namaggo vattati. Mayam matugama nama vamajatika, amhakam vamamaggo
vattati'ti vanditva maggam patipanna. Tesam dvedhabhitakale ayam mahapa-
thavi “aham cakkavalagirisinerupabbate dharetum sakkontipi tumhakam gune
dharetum na sakkomi'ti vadanti viya viravamana akampi, akase asanisaddo viya
pavatti, cakkavalapabbato unnadi.

Sammasambuddho veluvanamahavihare gandhakutiyam nisinno pathavikampa-
nasaddam sutva “kassa nu kho pathavi kampati’ti avajjento “pippalimanavo ca
bhadda ca kapilani mam uddissa appameyyam sampattim pahaya pabbajita,
tesam viyogatthane ubhinnampi gunabalena ayam pathavikampo jato, mayapi
etesam sangaham katum vattati'ti gandhakutito nikkhamma sayameva (1.0142)
pattacivaramadaya asitimahatheresu kanci anamantetva tigavutam maggam
paccuggamanam katva rajagahassa ca nalandaya ca antare bahuputtakanigro-
dharukkhamile pallankam abhujitva nisidi. Nisidanto pana annatarapamsukiliko
viya



anisiditva buddhavesam gahetva asitihattha ghanabuddharasmiyo vissajjento
nisidi. Iti tasmim khane pannacchattasakatacakkakitagaradippamana buddhara-
smiyo ito cito ca vipphandantiyo vidhavantiyo candasahassa-striyasahassa-ugga-
manakalo viya kurumana tam vanantam ekobhasam akamsu. Dvattimsamahapu-
risalakkhanasiriya samujjalataraganam viya gaganam, supupphitakamalakuva-
layam viya salilam vanantam virocittha. Nigrodharukkhassa khandho nama seto
hoti, pattani nama nilani, pakkani rattani. Tasmim pana divase satasakho nigrodho
suvannavannova ahosi.

Mahakassapatthero “ayam mayham sattha bhavissati, imaham uddissa pabba-
jito’ti ditthatthanato patthaya onatonato gantva tisuthanesu vanditva “sattha me,
bhante bhagava, savakohamasmi, sattha me, bhante bhagava, savakohama-
smi’ti aha. Atha nam bhagava avoca- “kassapa, sace tvam imam nipaccakaram
mahapathaviya kareyyasi, sapi dharetum na sakkuneyya. Tathagatassa evam
gunamahantatam janata taya kato nipaccakaro mayham lomampi caletum na
sakkoti. Nisida, kassapa, dayajjam te dassami ti. Athassa bhagava tihi ovadehi
upasampadam adasi. Datva bahuputtakanigrodhamdilato nikkhamitva theram
pacchasamanam katva maggam patipajji. Satthu sariram dvattimsamahapurisala-
kkhanavicittam, mahakassapassa sattamahapurisalakkhanapatimanditam. So
kancanamahanavaya pacchabandho viya satthu padanupadikam anuganchi.
Sattha thokam maggam gantva magga okkamma annatarasmim rukkhamile nisa-
jjakaram dassesi, thero “nisiditukamo sattha’ti natva attano parupanapilotikasa-
nghatim catuggunam katva pannapesi.

Sattha tasmim nisiditva hatthena civaram paramasitva “muduka kho tyayam,
kassapa, pilotikasanghati’ti aha. Thero “satthd me (1.0143) sanghatiya muduka-
bhavam katheti, parupitukamo bhavissati'ti natva “parupatu, bhante, bhagava
sanghatin”ti aha. Kim tvam parupissasi kassapati? Tumhakam nivasanam
labhanto parupissami, bhanteti. “Kim pana tvam, kassapa, imam paribhogajinnam
pamsuktlam dharetum sakkhissasi? Maya hiimassa pamsukilassa gahitadivase
udakapariyantam katva mahapathavi kampi, imam buddhanam paribhogajinnam
civaram nama na sakka parittagunena dharetum, patibalenevidam patipattipturana-
samatthena jatipamsukilikena gahetum vattati’ti vatva therena saddhim civaram
parivattesi.

Evam pana civaraparivattam katva therena parutacivaram bhagava parupi,
satthu civaram thero parupi. Tasmim samaye acetanapi ayam mahapathavi
“dukkaram, bhante, akattha, attana parutacivaram savakassa dinnapubbam nama
natthi, aham tumhakam gunam dharetum na sakkomi'ti vadantl viya udakapari-
yantam katva kampi. Theropi “laddham dani maya buddhanam paribhogacivaram,
kim me idani uttari kattabbam atthi’ti unnatim akatva buddhanam santikeyeva
terasa dhutagune samadaya sattadivasamattam puthujjano hutva atthame arune
saha patisambhidahi arahattam papuni. Satthapi “kassapo, bhikkhave, candi-
pamo kulani upasankamati, apakasseva kdayam apakassa cittam niccanavako
kulesu appagabbho”ti (sam. ni. 2.146) evamadihi suttehi theram thometva apara-



bhage etadeva kassapasamyuttam atthuppattim katvd "mama sasane dhutava-
danam bhikkhGinam mahakassapo aggo’ti theram thanantare thapesiti.

Anuruddhattheravatthu

192. Pancame dibbacakkhukanam yadidam anuruddhoTi dibbacakkhukabhi-
kkhtinam anuruddhatthero aggoti vadati. Tassa cinnavasitaya aggabhavo vedi-
tabbo. Thero kira bhojanapapancamattam thapetva sesakalam alokam vaddhetva
dibbacakkhuna satte olokentova viharati. Iti ahorattam cinnavasitaya esa dibbaca-
kkhukanam aggo nama jato. Apica kappasatasahassam patthitabhavenapesa
dibbacakkhukanam aggova jato.

Tatrassa (1.0144) panhakamme ayamanupubbikatha- ayampi hi kulaputto padu-
muttarasseva bhagavato kale pacchabhattam dhammassavanattham viharam
gacchantena mahajanena saddhim agamasi. Ayam hi tada annataro apakata-
namo issarakutumbiko ahosi. So dasabalam vanditva parisapariyante thito
dhammakatham sunati. Sattha desanam yathanusandhikam ghatetva ekam dibba-
cakkhukam bhikkhum etadaggatthane thapesi.

Tato kutumbikassa etadahosi- “maha vatayam bhikkhu, yam evam sattha
sayam dibbacakkhukanam aggatthane thapesi. Aho vatahampi anagate uppajja-
nakabuddhassa sasane dibbacakkhukanam aggo bhaveyyan’ti cittam uppadetva
parisantarena gantva svatanaya bhagavantam bhikkhusanghena saddhim nima-
ntetva punadivase buddhappamukhassa bhikkhusanghassa mahadanam datva
“mahantam thanantaram maya patthitan”ti teneva niyamena ajjatanaya svatana-
yati nimantetva satta divasani mahadanam pavattetva saparivarassa bhagavato
uttamavatthani datva “bhagava naham imam sakkaram dibbasampattiya na manu-
ssasampattiya atthaya karomi. Yam pana tumhe ito sattadivasamatthake
bhikkhum dibbacakkhukanam aggatthane thapayittha, ahampi anagate ekassa
buddhassa sasane so bhikkhu viya dibbacakkhukanam aggo bhaveyyan’ti
patthanam katva padamile nipajji. Sattha anagatam oloketva tassa patthanaya
samijjnanabhavam natva evamaha- “ambho purisa, anagate kappasatasahassa-
pariyosane gotamo nama buddho uppajjissati, tassa sasane tvam dibbacakkhu-
kanam aggo anuruddho nama bhavissasi'ti. Evanca pana vatva bhattanumo-
danam katva viharameva agamasi.

Kutumbikopi yava buddho dharati, tava avijahitameva kalyanakammam katva
parinibbute satthari nitthite sattayojanike suvannacetiye bhikkhusangham upasa-
nkamitva, “bhante, kim dibbacakkhussa parikamman”ti pucchi. Padipadanam
nama datum vattati upasakati. Sadhu, bhante, karissamiti sahassadipanamyeva
tava diparukkhanam sahassam karesi, tadanantaram tato parittatare, tadana-
ntaram tato pariyattatareti anekasahasse diparukkhe karesi. Sesapadipa pana
aparimana ahesum.

Evam (1.0145) vyavajivam kalyanakammam katva devesu ca manussesu ca
samsaranto kappasatasahassam atikkamitva kassapasammasambuddhassa kale



baranasiyam kutumbiyagehe nibbattitva parinibbute satthari nitthite yojanike
cetiye bahu kamsapatiyo karapetva sappimandassa puretva majjhe ekekam gula-
pindam thapetva ujjaletva mukhavattiya mukhavattim phusapento cetiyam pari-
kkhipapetva attano sabbamahantam kamsapatim karetva sappimandassa puretva
tassa mukhavattiyam samantato vattisahassam jalapetva majjhatthane thipikam
pilotikaya vethetva jalapetva kamsapatim sisenadaya sabbarattim yojanikam
cetiyam anupariyayi. Evam tenapi attabhavena yavajivam kalyanakammam katva
devaloke nibbatto.

Puna anuppanne buddhe tasmimyeva nagare duggatakulassa gehe pati-
sandhim ganhitva sumanasetthim nama nissaya vasi, annabharotissa namam
ahosi. So pana sumanasetthi devasikam kapanaddhikavanibbakayacakanam
gehadvare mahadanam deti. Athekadivasam uparittho nama paccekabuddho
gandhamadanapabbate nirodhasamapattim samapanno. Tato vutthdaya “ajja
kassa anuggaham katum vattati"ti vimamsi. Paccekabuddha ca nama duggatanu-
kampaka honti. So “ajja maya annabharassa anuggaham katum vattati’ti cintetva
“idani annabharo atavito attano geham agamissati'ti natva pattacivaramadaya
gandhamadanapabbata vehasam abbhuggantva gamadvare annabharassa
sammukhe paccutthasi.

Annabharo paccekabuddham tucchapattahattham disva paccekabuddham
abhivadetva “api, bhante, bhikkham labhittha”ti pucchi. Labhissama mahapunnati.
“Bhante, thokam idheva hotha’ti vegena gantva attano gehe matugamam pucchi-
“bhadde, mayham thapitam bhagabhattam atthi, natthi'ti? Atthi samiti. So tatova
gantva paccekabuddhassa hatthato pattamadaya agantva "“bhadde, mayam puri-
mabhave kalyanakammassa akatatta bhattam paccasisamana viharama (1.0146),
amhakam datukamataya sati deyyadhammo na hoti, deyyadhamme sati patigga-
hakam na labhama, ajja me uparitthapaccekabuddho dittho, bhagabhattanca atthi,
mayham bhagabhattam imasmim patte pakkhipahi ti.

Byatta itthi “yato mayham samiko bhagabhattam deti, mayapi imasmim dane
bhaginiya bhavitabban”ti attano bhagabhattampi uparitthassa paccekabuddhassa
patte patitthapetva adasi. Annabharo pattam aharitva paccekabuddhassa hatthe
thapetva, “bhante, evarlipa dujjivita muccama’ti aha. Evam hotu, mahapunnati.
So attano uttarasatakam ekasmim padese attharitva, “bhante, idha nisiditva pari-
bhunjatha’ti aha. Paccekabuddho tattha nisiditva navavidham patiklGlyam pacca-
vekkhanto paribhunji. Paribhuttakdle annabharo pattadhovana-udakam adasi.
Paccekabuddho nitthitabhattakicco-

“lcchitam patthitam tuyham, sabbameva samijjhatu;

sabbe plirentu sankappa, cando pannaraso yatha ti.-
Anumodanam katva maggam patipajji. Sumanasetthissa chatte adhivattha devata
“aho danam paramadanam uparitthe suppatitthitan”ti tikkhattum vatva sadhu-
karam adasi. Sumanasetthi “kim tvam mam ettakam kalam danam dadamanam
na passasi ti aha. Naham tava dane sadhukaram demi, annabharena uparitthapa-
ccekabuddhassa dinnapindapate pasiditva sadhukaram demiti.



Sumanasetthi cintesi- “acchariyam vatidam, aham ettakam kalam danam dento
devatam sadhukaram dapetum nasakkhim. Ayam annabharo mam nissaya
vasanto anurupassa patiggahakapuggalassa laddhatta ekapindapatadaneneva
sadhukaram dapesi, etassa anucchavikam datva etam pindapatam mama
santakam katum vattati'ti annabharam pakkosapetva “ajja taya kassaci kinci
danam dinnan”ti pucchi. Ama, ayya, uparitthapaccekabuddhassa me attano
bhagabhattam dinnanti. Handa, bho, kahapanam ganhitva etam pindapatam
mayham dehiti. Na demi ayyati. So yava sahassam vaddhesi, annabharo “saha-
ssenapi (1.0147) na demi'ti aha. Hotu, bho, yadi pindapatam na desi, sahassam
ganhitva pattim me dehiti. “Etampi datum yuttam va ayuttam va na janami, ayyam
pana uparitthapaccekabuddham pucchitva sace datum yuttam bhavissati, dassa-
mi'ti gantva paccekabuddham sampapunitva, “bhante, sumanasetthi mayham
sahassam datva tumhakam dinnapindapate pattim yacati, dammi va na dammi va”-
ti. Upamam te pandita karissami. Seyyathapi kulasatike game ekasmimyeva
ghare dipam jaleyya, sesa attano attano telena vattim temetva jalapetva
ganheyyum, purimadipassa pabha atthi, natthiti. Atirekatara, bhante, pabha hotiti.
Evameva pandita ulunkayagu va hotu katacchubhikkha va, attano pindapate
paresam pattim dentassa satassa va detu sahassassa va, yattakanam deti, tatta-
kanam punnam vaddhati. Tvam dento ekameva pindapatam adasi, sumanase-
tthissa pana pattiya dinnaya dve pindapata honti eko tava, eko ca tassati.

So paccekabuddham abhivadetva sumanasetthissa santikam gantva “pinda-
pate pattim ganha sami’ti aha. Handa, kahapanasahassam ganhati. Naham pinda-
patam vikkinami, saddhaya pana tumhakam pattim demiti. Tata, tvam mayham
saddhaya pattim desi, aham panatuyham gunam pujento sahassam demi, ganha,
tatati. So “evam hotl”ti sahassam ganhi. Tata, tuyham sahassam laddhakalato
patthaya sahattha kammakaranakiccam natthi, vithiyam gharam mapetva vasa.
Yena tuyham attho, tam mam aharapetva ganhahiti. Nirodhasamapattito vutthita-
paccekabuddhassa dinnapindapato nama tamdivasameva vipakam deti. Tasma
sumanasetthi annam divasam annabharam gahetva rajakulam agacchantopi
tamdivasam gahetvava gato.

Annabharassa punnam agamma raja setthim anoloketva annabharameva olo-
kesi. Kim, deva, imam purisam ativiya olokesiti? Annam divasam aditthapubbatta
olokemiti. Oloketabbayuttako esa devati. Ko panassa oloketabbayuttako gunoti?
Ajja attano bhagabhattam sayam abhunjitva uparitthapaccekabuddhassa



dinnatta mama hatthato sahassam labhi devati. Konamo esoti? Annabharo nama
(1.0148) devati. “Tava hatthato laddhatta mamapi hatthato laddhum arahati, aha-
mpissa pljam karissami’ti vatva sahassam adasi. Etassa vasanageham janatha
bhaneti? Sadhu devati ekam gehatthanam sodhenta kuddalena ahatahatatthane
nidhikumbhiyo givaya givam ahacca thita disva ranno arocayimsu. R3ja “tena hi
gantva khanatha”ti aha. Tesam khanantanam khanantanam hettha gacchanti.
Puna gantva ranno arocayimsu. R3&ja “annabharassa vacanena khanatha”ti aha.
Te gantva “annabharasseva vacanan’ti khanimsu. Kuddalena ahatahatatthane
ahicchattakamakulani viya kumbhiyo utthahimsu. Te dhanam aharitva ranno
santike rasim akamsu. RZ&ja amacce sannipatetva “imasmim nagare kassa
annassa ettakam dhanam atthi’ti pucchi. Natthi kassaci devati. Tena hi ayam
annabharo imasmim nagare dhanasetthi nama hotiti. Tamdivasameva setthi-
cchattam labhi.

So tato patthaya yavajivam kalyanakammam katva tato cuto devaloke nibbatto.
Digharattam devamanussesu samsaritva amhakam satthu uppajjanakale kapilava-
tthunagare amittodanasakkassa gehe patisandhim ganhi. Namaggahanadivase
panassa anuruddhoti namam akamsu. Mahanamasakkassa kanitthabhata satthu
cllapituputto paramasukhumalo mahapunno ahosi. Suvannapatiyamyevassa
bhattam uppajji. Athassa mata ekadivasam “mama puttam natthiti padam janape-
ssami'ti ekam suvannapatim annaya suvannapatiya pidahitva tucchakamyeva
pesesi. Antaramagge devata dibbapilvehi pliresum. Evam mahapunno ahosi.
Tinnam utGnam anucchavikesu tisu pasadesu alankatanatakitthihi parivuto devo
viya sampattim anubhavi.

Amhakampi bodhisatto tasmim samaye tusitapura cavitva suddhodanamahara-
jassa aggamahesiya kucchismim patisandhim gahetva anukkamena vuddhippatto
ekUnatimsa vassani agaramajjhe vasitva mahabhinikkhamanam nikkhamitva anu-
kkamena patividdhasabbannutannano bodhimande sattasattaham vitinametva isi-
patane migadaye dhammacakkappattanam pavattetva lokanuggaham karonto
rajagaham adgamma “putto me rajagaham agato”ti sutva (1.0149) “gacchatha
bhane mama puttam anetha’ti pitara pahite sahassasahassaparivare dasa
amacce ehibhikkhupabbajjaya pabbajetva kaludayittherena carikagamanam aya-
cito rajagahato visatisahassabhikkhuparivaro nikkhamitva kapilavatthupuram
gantva natisamagame anekehiiddhipatihariyehi sappatihariyam vicitradhammade-
sanam katva mahajanam amatapanam payetva dutiyadivase pattacivaramadaya
nagaradvare thatva “kim nu kho kulanagaram agatanam sabbannubuddhanam
acinnan’ti avajjamano “sapadanam pindaya caranam acinnan’ti natva sapadanam
pindaya caranto “putto me pindaya carati’ti sutva agatassa ranno dhammam
kathetva tena sakanivesanam pavesetva katasakkarasammano tattha katabbam
natijananuggaham katva rahulakumaram pabbajetva nacirasseva kapilavatthupu-
rato mallaratthe carikam caramano anupiya-ambavanam agamasi.

Tasmim samaye suddhodanamaharaja sakiyajanam sannipatetva aha- “sace
mama putto agaram ajjhavasissa, raja abhavissa cakkavatti sattaratanasamanna-



gato. Nattapi me rahulakumaro khattiyaganena saddhim tam parivaretva acarissa,
tumhepi etamattham janatha. ldani pana me putto buddho jato, khattiyavassa pari-
vara hontu. Tumhe ekekakulato ekekam darakam detha”ti. Evam vutte ekappaha-
reneva sahassakhattiyakumara pabbajimsu. Tasmim samaye mahanamo kutu-
mbasamiko hoti. So anuruddhasakkam upasankamitva etadavoca- “etarahi, tata
anuruddha, abhinnata abhinnata sakyakumara bhagavantam pabbajitam anupa-
bbajanti, amhakam kule natthi koci agarasma anagariyam pabbajito. Tena hitvam
va pabbaja, aham va pabbajissami’ti. So tassa vacanam sutva gharavase rucim
akatva attasattamo agarasma anagariyam pabbajito. Tassa pabbajjanukkamo
sanghabhedakakkhandhake (cllava. 330 adayo) agatova.

Evam anupiya-ambavanam gantva pabbajitesu pana tesu tasmimyeva anto-
vasse bhaddiyatthero arahattam papuni. Anuruddhatthero dibbacakkhum nibba-
ttesi, devadatto attha samapattiyo nibbattesi, anandatthero sotapattiphale (1.0150)
patitthasi, bhagutthero ca kimilatthero ca paccha arahattam papunimsu. Tesam
pana sabbesampi theranam attano attano agatatthane pubbapatthanabhiniharo
agamissati. Ayam pana anuruddhatthero dhammasenapatissa santike kamma-
tthanam gahetva cetiyaratthe pacinavamsamigadayam gantva samanadhammam
karonto satta mahapurisavitakke vitakkesi, atthame kilamati. Sattha “anuruddho
atthame mahapurisavitakke kilamati’ti natva “tassa sankappam plressami ti
tattha gantva pannattavarabuddhasane nisinno atthamam mahapurisavitakkam
puretva catupaccayasantosabhavanaramapatimanditam maha-ariyavamsapati-
padam (a. ni. 8.30) kathetva akase uppatitva bhesakalavanameva gato.

Thero tathagate gatamatteyeva tevijjo mahakhinasavo hutva “sattha mayham
manam janitva agantva atthamam mahapurisavitakkam puretva adasi. So ca me
manoratho matthakam patto”ti buddhanam dhammadesanam attano ca pativi-
ddhadhammam arabbha ima gatha abhasi-

“Mama sankappamannaya, sattha loke anuttaro;

manomayena kayena, iddhiya upasankami.

“Yatha me ahu sankappo, tato uttari desayi;

nippapancarato buddho, nippapancamadesayi.

“Tassaham dhammamannaya, vihasim sasane rato;

tisso vijja anuppatto, katam buddhassa sasanan’ti. (theraga. 901-903);

Atha nam aparabhage sattha jetavanamahavihare viharanto "“mama sasane
dibbacakkhukanam anuruddho aggo”ti aggatthane thapesi.

Bhaddiyattheravatthu

193. Chatthe uccakulikananti ucce kule jatanam. Bhaddiyoti anuruddhattherena
saddhim nikkhamanto sakyaraja. Kaligodhaya puttoti kalavanna sa devi, godhati
panassa namam. Tasma kaligodhati vuccati (1.0151), tassa puttoti attho. Kasma
panayam uccakulikanam aggoti vutto, kim tato uccakulikatara natthiti? Ama natthi.
Tassa hi mata sakiyaninam antare vayena sabbajetthika, soyeva ca sakiyakule



sampattam rajjam pahaya pabbajito. Tasma uccakulikanam aggoti vutto. Apica
pubbapatthananubhavena cesa anupatipatiya panca jatisatani rajakule nibbattitva
rajjam karesiyeva. Iminapi karanena uccakulikanam aggoti vutto.

Panhakamme panassa ayamanupubbikatha- ayampi hi atite padumuttarabu-
ddhakale mahabhogakule nibbatto vuttanayeneva dhammassavanatthaya gato.
Tamdivasam sattharam ekam bhikkhum uccakulikanam bhikkhtinam aggatthane
thapentam disva “mayapi anagate ekassa buddhassa sasane uccakulikanam
bhikkhGnam aggena bhavitum vattati'ti tathagatam nimantetva satta divasani
buddhappamukhassa bhikkhusanghassa mahadanam datva, “bhante, aham
imassa danassa phalena nannam sampattim akankhami, anagate pana ekassa
buddhassa sasane uccakulikanam bhikkhGinam aggo bhaveyyan’ti patthayitva
padamiule nipajji.

Sattha anagatam olokento samijjhanabhavam disva “samijjhissati te idam
kammam, ito kappasatasahassavasane gotamo nama buddho uppajjissati, tvam
tassa sasane uccakulikanam bhikkhGinam aggo bhavissasi'ti byakaritva bhattanu-
modanam katva viharam agamasi. Sopitam byakaranam labhitva uccakulikasam-
vattanikakammam pucchitva dhammasanani karetva tesu paccattharanani santha-
rapetva dhammabijaniyo dhammakathikavattam uposathagare padipateladananti
evam yavajivam bahuvidham kalyanakammam katva tattha kalakato devesu ca
manussesu ca samsaranto kassapadasabalassa ca amhakanca bhagavato
antare baranasiyam kutumbiyaghare nibbatto.

Tena ca samayena sambahula paccekabuddha gandhamadanapabbata
agamma baranasiyam gangaya tire phasukatthane nisiditva pindapatam paribhu-
njanti. So kutumbiyo tesam nibaddhameva tasmim thane bhattavissaggakaranam
natva (1.0152) attha pasanaphalakani attharitva yavajivam paccekabuddhe upa-
tthahi. Athekam buddhantaram devamanussesu samsaritva imasmim buddhu-
ppade kapilavatthunagare khattiyakule nibbatti. Namaggahanadivase cassa
bhaddiyakumaroti namam akamsu. So vayam agamma hettha anuruddhasutte
vuttanayeneva channam Kkhattiyanam abbhantaro hutva satthari anupiya-amba-
vane viharante satthu santike pabbajitva arahattam papuni. Atha sattha apara-
bhage jetavanamahavihare viharanto “mama sasane uccakulikanam kaligodhaya
putto bhaddiyatthero aggo”ti aggatthane thapesi.

Lakundakabhaddiyattheravatthu

194. Sattame manjussarananti madhurassaranam. Lakundakabhaddiyoti ubbe-
dhena rasso, namena bhaddiyo. Tassapi panhakamme ayamanupubbikatha-
ayampi hi padumuttarabuddhakale hamsavatinagare mahabhogakule nibbatto
vuttanayeneva dhammassavanatthaya viharam gato. Tasmim samaye sattharam
ekam manjussaram bhikkhum etadagge thapentam disva “aho vatahampi ana-
gate ayam bhikkhu viya ekassa buddhassa sasane manjussaranam bhikkhGnam
aggo bhaveyyan”ti cittam uppadetva sattharam nimantetva satta divasani buddha-



ppamukhassa bhikkhusanghassa mahadanam datva, “bhante, aham imassa
danassa phalena na annam sampattim akankhami, anagate pana ekassa
buddhassa sasane manjussaranam bhikkhiinam aggo bhaveyyan’ti patthayitva
satthupadamule nipajji. Sattha anagatam olokento samijjhanabhavam disva
“samijjhissati te idam kammam, ito kappasatasahassavasane gotamo nama
buddho uppajjissati, tvam tassa sasane manjussaranam bhikkhGnam aggo bhavi-
ssasi ti byakaritva viharam agamasi.

Sopi tam byakaranam labhitva yavajivam kalyanakammam katva tato kalakato
devesu ca manussesu ca samsaranto vipassisammasambuddhakale cittapattako-
kilo nama hutva kheme migadaye vasanto ekadivasam himavantam gantva
madhuram ambaphalam tundena gahetva agacchanto bhikkhusanghaparivutam
sattharam disva cintesi- “aham annesu divasesu rittako tathagatam passami, ajja
pana me imam ambapakkam puttakanam (1.0153) atthaya agatam. Tesam
annampi aharitva dassami, imam pana dasabalassa datum vattati'ti otaritva
akase carati. Sattha tassa cittam natva asokattheram nama upatthakam olokesi.
So pattam niharitva satthu hatthe thapesi. So kokilo dasabalassa patte amba-
pakkam patitthapesi. Sattha tattheva nisiditva tam paribhunji. Kokilo pasannacitto
punappunam dasabalassa gune avajjetva dasabalam vanditva attano kulavakam
gantva sattaham pitisukhena vitinamesi. Ettakam tasmim attabhave kalyana-
kammam, iminassa kammena saro madhuro ahosi.

Kassapasammasambuddhakale pana cetiye araddhe “"kimpamanam karoma?
Sattayojanappamanam. Atimahantam etam, chayojanam karoma. Idampi atima-
hantam, pancayojanam karoma, catuyojanam, tiyojanam, dviyojanan”ti vutte ayam
tada jetthavaddhaki hutva “etha, bho, anagate sukhapatijaggiyam katum vattati’ ti
vatva rajjum adaya parikkhipanto gavutamattake thatva “ekekam mukham
gavutam gavutam hotu, cetiyam yojanavattam yojanubbedham bhavissati ti aha.
Te tassa vacane atthamsu. Iti appamanassa buddhassa pamanam akasiti. Tena
kammena nibbattanibbattatthane annehi hinatarappamano ahosi. So amhakam
satthu kale savatthiyam mahabhogakule nibbatti. “Bhaddiyo’tissa namam
akamsu. So vayappatto sattharijetavanamahavihare pativasante viharam gantva
dhammadesanam sutva patiladdhasaddho pabbajitva satthu santike kamma-
tthanam gahetva vipassanaya kammam karonto arahattam papuni. Atha nam
sattha aparabhage ariyavaraganamajjhe nisinno manjussaranam bhikkhlinam
aggatthane thapesi.

Pindolabharadvajattheravatthu



195. Atthame sthanadikananti sihanadam nadantanam. Pindolabharadvajoti so
kira arahattam pattadivase avapuranam adaya viharena viharam parivenena pari-
venam gantva “yassa magge va phale va kankha atthi, so mam pucchati’ti stha-
nadam nadanto vicari. Buddhanampi purato thatva “imasmim (1.0154), bhante,
sasane katabbakiccam mayham matthakam pattan’ti sthanadam nadi. Tasma
sthanadikanam aggo nama jato.

Panhakamme panassa ayamanupubbikatha- ayam kira padumuttarabuddha-
kale pabbatapade sihayoniyam nibbatto. Sattha paccisasamaye lokam volokento
tassa hetusampattim disva hamsavatiyam pindaya caritva pacchabhattam sihe
gocaraya pakkante tassa vasanaguham pavisitva akase pallankam abhujitva
nirodham samapajjitva nisidi. Siho gocaram labhitva nivatto guhadvare thito anto-
guhayam dasabalam nisinnam disva “mama vasanatthanam agantva anno satto
nisiditum samattho nama natthi, mahanto vatayam puriso, yo antoguhayam
pallankam abhujitva nisinno. Sarirappabhapissa samanta pharitva gata, maya eva-
rupam acchariyam naditthapubbam. Ayam puriso imasmim loke pujaneyyanam
aggo bhavissati, mayapissa yathasatti yathabalam sakkaram katum vattati ti jalaja-
thalajani nanakusumani aharitva bhimito yava nisinnapallankatthana puppha-
sanam santharitva sabbarattim sammukhatthane tathagatam namassamano
atthasi. Punadivase puranapupphani apanetva navapupphehi asanam santhari.

Eteneva niyamena satta divasani pupphasanam pannapetva balavapitisoma-
nassam nibbattetva guhadvare arakkham ganhi. Sattame divase sattha nirodhato
vutthaya guhadvare atthasi. Sthopi migaraja tathagatam tikkhattum padakkhinam
katva catlisu thanesu vanditva patikkamitva atthasi. Sattha “vattissati ettako upa-
nissayo etassa’ti vehasam abbhuggantva viharameva gato.

Sopi sitho buddhaviyogena dukkhito kalam katva hamsavatinagare mahasala-
kule patisandhim ganhitva vayappatto ekadivasam nagaravasihi saddhim viharam
gantva dhammadesanam sunanto sattharam ekam bhikkhum sihanadikanam
aggatthane thapentam disva vuttanayeneva sattaham mahadanam pavattetva tam
thanantaram patthetva satthara samijjhanabhavam disva byakato yavajivam
kusalam katva tattha kalakato devesu ca manussesu (1.0155) ca samsaranto
imasmim  buddhuppade rajagahanagare brahmanamahasalakule nibbatti.
Namena bharadvajo nama ahosi. So vayappatto tayo vede uggahetva panca
manavasatani mante vacento vicarati. So attano jetthakabhavena nimantanattha-
nesu sabbesam bhikkham sayameva sampaticchi. Eso kira isakam loladhatuko
ahosi. So tehi manavehi saddhim “kuhim yagu kuhim bhattan”ti yagubhattakhajja-
kaneva pariyesamano carati. So gatagatatthane pindameva patimanento caratiti
pindolabharadvajoteva pannayi.

So ekadivasam satthari rajagahamanuppatte dhammakatham sutva patiladdha-
saddho pabbajitva vipassanaya kammam karonto arahattam papuni. Arahattam
pattavelayameva avapuranam adaya viharena viharam parivenena parivenam
gantva “yassa magge va phale va kankha atthi, so mam pucchatl’ti sThanadam
nadanto vicari. So ekadivasam rajagahasetthina veluparamparaya ussapetva



akase laggitam jayasumanavannam candanasarapattam iddhiya adaya sadhu-
karam dadantena mahajanena parivuto viharam agantva tathagatassa hatthe
thapesi. Sattha janantova patipucchi- “kuto te, bharadvaja, ayam patto laddho’ti?
So laddhakaranam kathesi. Sattha “tvam evarlpam uttarimanussadhammam
maha3janassa dassesi, akattabbam taya katan’ti anekapariyayena vigarahitva “na,
bhikkhave, gihinam uttarimanussadhammam iddhipatihariyam dassetabbam, yo
dasseyya, apatti dukkatassa’ti (cllava. 252) sikkhapadam pannapesi.

Atha bhikkhusanghamajjhe katha udapadi- “sihanadiyatthero arahattam patta-
divase bhikkhusanghamajjhe ‘yassa magge va phale va kankha atthi, so mam
pucchati’'ti kathesi. Buddhanampi sammukhe attano arahattappattim kathesi,
anne savaka tunhi ahesum. Attano sihanadiyabhaveneva mahajanassa pasadam
janetva vehasam abbhuggantva candanasarapattanca ganhi'ti. Te bhikkhd ime
tayopi gune ekato katva satthu kathayimsu. Buddha ca nama garahitabbayuttakam
garahanti, pasamsitabbayuttakam pasamsantiti imasmim thane therassa pasam-
sitabbayuttameva angam gahetva “tinnam kho pana, bhikkhave, indriyanam
bhavitatta bahulikatatta (1.0156) bharadvajo bhikkhu annam byakasi- ‘khina jati,
vusitam brahmacariyam, katam karaniyam, naparam itthattayati pajanamiti. Kata-
mesam tinnam? Satindriyassa, samadhindriyassa, pannindriyassa. Imesam kho,
bhikkhave, tinnam indriyanam bhavitatta bahulikatatta bharadvajo bhikkhu annam
byakasi- ‘khina jati, vusitam brahmacariyam, katam karaniyam, naparam itthatta-
yati pajanami’ti (sam. ni. 5.519) theram pasamsitva sihanadikanam bhikkhGnam
aggatthane thapesi.

Mantaniputtapunnattheravatthu

196. Navame punno mantaniputtoti namena punno, mantanibrahmaniya pana
so puttoti mantaniputto. Tassa panhakamme ayamanupubbikatha- ayam kira
padumuttaradasabalassa uppattito puretarameva hamsavatinagare brahmanama-
hasalakule nibbatti. Tassa namaggahanadivase gotamoti namam akamsu. So
vayappatto tayo vede ugganhitva sabbasippesu kovido hutva pancamanavakasa-
taparivaro vicaranto tayopi vede oloketva mokkhadhammam adisva “idam veda-
ttayam nama kadalikkhandho viya bahi mattham anto nissaram, imam gahetva
vicaranam thusakottanasadisam hoti. Kim me imina’ti isipabbajjam pabbajitva
brahmavihare nibbattetva “aparihinajjnano brahmalokoklpapanno bhavissami’ti
pancahi manavakasatehi saddhim pabbatapadam gantva isipabbajjam pabbaji.
Tassa parivarani attharassa jatilasahassani ahesum. So panca abhinna attha
samapattiyo nibbattetva tesampi kasinaparikammam acikkhi. Te tassa ovade
thatva sabbepi panca abhinna attha samapattiyo nibbattesum.

Addhane atikkante tassa gotamatapasassa mahallakakale padumuttaradasa-
balo pathamabhisambodhim patva pavattitavaradhammacakko bhikkhusatasaha-
ssaparivaro hamsavatinagaram upanissaya vihasi. So ekadivasam paccusasa-
maye l|lokam olokento gotamatapasassa parisaya (1.0157) arahattupanissayam



gotamatapasassa ca “aham anagate uppajjamanakabuddhassa sasane dhamma-
kathikabhikkhGinam aggo bhaveyyan’ti patthanabhavanca disva patova sarirapati-
jagganam katva attano pattacivaram sayameva gahetva annatakavesena gotama-
tapasassa antevasikesu vanamiulaphalaphalatthaya gatesu gantva gotamassa
pannasaladvare atthasi. Gotamo buddhanam uppannabhavam ajanantopi dira-
tova dasabalam disva “ayam puriso lokato mutto hutva pannayati, yatha assa sari-
ranipphatti yehi ca lakkhanehi samannagato agaramajjhe va titthanto cakkavatti
raja hoti, pabbajanto va vivattacchado sabbannubuddho hoti'ti natva pathamada-
ssaneneva dasabalam abhivadetva “ito etha bhagava’ti buddhasanam panna-
petva adasi. Tathagato tapasassa dhammam desayamano nisidi.

Tasmim samaye te jatila “panitapanitam vanamilaphalaphalam acariyassa
datva sesakam paribhunjissama’ti agacchanta dasabalam uccasane, acariyam
pana nicasane nisinnam disva "passatha, mayam ‘imasmim loke amhakam acari-
yena uttaritaro natthi’ti vicarama. Idani pana no acariyam nicasane nisidapetva
uccasane nisinnako eko pannayati, mahanto vatayam puriso bhavissati’ti pita-
kani gahetva agacchanti. Gotamatapaso “ime mam dasabalassa santike vande-
yyun’ti bhito dirato aha- “tata, ma mam vandittha, sadevake loke aggapuggalo
sabbesam vandanaraho puriso idha nisinno, etam vandatha’ti. Tapasa “na aja-
nitva acariyo kathessati'ti sabbeva tathagatassa pade vandimsu. "Tata, amhakam
annam dasabalassa databbayuttakam bhojanam natthi, imam vanamdilaphala-
phalam dassama’ti panitapanitam buddhanam patte patitthapesi. Sattha vanami-
laphalaphalam paribhunji. Tadanantaram tapasopi saddhim antevasikehi pari-
bhunji. Sattha bhattakiccam katva “dve aggasavaka bhikkhusatasahassam
gahetva agacchantid’ti cintesi. Tasmim khane aggasavako mahadevalatthero
“kaham nu kho sattha (1.0158) gato’ti avajjento “sattha amhakam agamanam
paccasisati’ti bhikkhusatasahassam gahetva satthu santikam gantva vanditva
namassamano atthasi.

Gotamo antevasike aha- “tata, amhakam anno sakkaro natthi, bhikkhusangho
dukkhena thito. Buddhappamukhassa bhikkhusanghassa pupphasanam pannape-
ssama, jalajathalajapupphani aharatha’ti. Te tavadeva pabbatapadato vannaga-
ndhasampannani pupphani iddhiya aharitva sariputtattherassa vatthumhi vuttana-
yeneva asanani pannapayimsu. Nirodhasamapattisamapajjanampi chattadhara-
nampi sabbam vuttanayeneva veditabbam.

Sattha sattame divase nirodhato vutthaya parivaretva thite tapase disva
dhammakathikabhave etadaggappattam savakam amantesi- “imina bhikkhu isiga-
nena mahasakkaro kato, etesam pupphasananumodanam karohi'ti. So satthu
vacanam sampaticchitva tini pitakani sammasitva anumodanam akasi. Tassa
desanapariyosane sattha sayam brahmaghosam niccharetva dhammam desesi.
Desanapariyosane thapetva gotamatapasam sesa attharasa sahassajatila ara-
hattam papunimsu.

Gotamo pana tenattabhavena pativedham katum asakkonto bhagavantam aha-
“bhagava yena bhikkhuna pathamam dhammo desito, ko nama ayam tumhakam



sasane’ti? Ayam gotama mayham sasane dhammakathikanam aggoti. “Ahampi,
bhante, imassa satta divasani katassa adhikarassa phalena ayam Dbhikkhu viya
anagate ekassa buddhassa sasane dhammakathikanam aggo bhaveyyan’ti
patthanam katva padamdle nipajji.

Sattha anagatam oloketva anantarayenassa patthanaya samijjhanabhavam
Natva “anagate kappasatasahassavasane gotamo nama buddho uppajjissati, tvam
tassa sasane dhammakathikanam aggo bhavissasi'ti byakaritva te arahattappatte
tapase “etha bhikkhavo'ti aha. Sabbe antarahitakesamassi iddhimayapattacivara-
dhara vassasatthikattherasadisa (1.0159) ahesum. Sattha bhikkhusanghamadaya
viharam gato.

Gotamopi yavajivam tathagatam paricaritva yathabalam kalyanakammam katva
kappasatasahassam devesu ca manussesu ca samsaritva amhakam bhagavato
kale kapilavatthunagarassa avidire donavatthubrahmanagame brahmanamaha-
salakule nibbatti. Tassa namaggahanadivase punnamanavoti namam akamsu.
Satthari abhisambodhim patva pavattitavaradhammacakke anupubbena agantva
rajagaham upanissaya viharante annasikondannatthero kapilavatthum gantva
attano bhagineyyam punnamanavam pabbajetva punadivase dasabalassa
santikam agantva bhagavantam vanditva apucchitva nivasatthaya chaddanta-
daham gato. Punnopi mantaniputto matulena annasikondannattherena saddhim
dasabalassa santikam agantva “mayham pabbajitakiccam matthakam papetvava
dasabalassa santikam gamissami’ti kapilavatthusmimyeva ohino yonisomanasi-
kare kammam karonto nacirasseva arahattam papuni. Tassa santike pabbajitaku-
laputtapi pancasata ahesum. Thero sayam dasakathavatthulabhitaya tepi dasahi
kathavatthtuhi ovadati. Te tassa ovade thatva sabbeva arahattam patta.

Te attano pabbajitakiccam matthakam pattam natva upajjhayam upasankamitva
ahamsu- “bhante, amhakam kiccam matthakam pattam, dasannanca mahakatha-
vatthinam labhino, samayo no dasabalam passitun”ti. Thero tesam katham sutva
cintesi- “mama dasakathavatthulabhitam sattha janati, aham dhammam desento
dasa kathavatthlini amuncantova desemi. Mayi gacchante sabbepime bhikkhi
parivaretva gacchissanti, evam ganasanganikaya gantva pana ayuttam mayham
dasabalam passitum, ime tava gantva passanti’ti te bhikkhT aha- "avuso, tumhe
purato gantva tathagatam passatha, mama vacanena dasabalassa pade
vandatha, ahampi tumhakam gatamaggena gamissami ti.

Te thera sabbepi dasabalassa jatibhtimiratthavasino sabbe



khinasava sabbe dasakathavatthulabhino attano upajjhayassa ovadam abhinditva
anupubbena (1.0160) carikam caranta satthiyojanamaggam atikkamma rajagahe
veluvanamahaviharam gantva dasabalassa pade vanditva ekamantam nisidimsu.
Acinnam kho panetam buddhanam bhagavantanam agantukehi bhikkhThi
saddhim patisammoditunti bhagava tehi saddhim “kacci, bhikkhave, khamaniyan”-
ti-adina nayena madhurapatisantharam katva “kuto ca tumhe, bhikkhave, aga-
cchatha”ti pucchi. Tehi “jatibhimito”ti vutte “ko nu kho, bhikkhave, jatibhGimiyam
jatibhitmakanam bhikkhtinam sabrahmacarihi evam sambhavito attana ca
appiccho appicchakathanca bhikkhGinam katta’ti dasakathavatthulabhim bhikkhum
pucchi. Tepi “punno nama, bhante, ayasma mantaniputto’ti arocayimsu. Tam
katham sutva ayasma sariputto therassa dassanakamo ahosi.

Atha sattha rajagahato savatthim agamasi. Punnatthero dasabalassa tattha aga-
tabhavam sutva “sattharam passissami’ti gantva antogandhakutiyamyeva tatha-
gatam sampapuni. Sattha tassa dhammam desesi. Thero dhammam sutva dasa-
balam vanditva patisallanatthaya andhavanam gantva annatarasmim rukkhamile
divaviharam nisidi. Sariputtattheropi tassa gamanam sutva sisanulokiko gantva
okasam sallakkhetva tam rukkhamilam upasankamitva therena saddhim sammo-
ditva sattavisuddhikkamam pucchi. Theropissa pucchitam pucchitam byakasi. Te
annamannassa subhasitam samanumodimsu. Atha satthd aparabhage bhikkhusa-
nghamajjhe nisinno theram dhammakathikanam aggatthane thapesiti.

Mahakaccanattheravatthu

197. Dasame samkhittena bhasitassati samkhittena kathitadhammassa. Vittha-
rena attham vibhajantananti tam desanam vittharetva attham vibhajamananam.
Anne kira tathagatassa sankhepavacanam atthavasena va plretum sakkonti
byanjanavasena va, ayam pana thero ubhayavasenapi sakkoti. Tasma aggoti
vutto. Pubbapatthanapi cassa evarupava.

Ayam (1.0161) panassa panhakamme anupubbikatha- ayam kira padumuttara-
sammasambuddhakale gahapatimahasalakule nibbattitva vuddhippatto ekadi-
vasam vuttanayeneva viharam gantva parisapariyante thito dhammam sunanto
sattharam attana samkhittena bhasitassa vittharena attham vibhajantanam agga-
tthane thapentam ekam bhikkhum disva “mahanto vatayam bhikkhu, yam sattha
evam vanneti, mayapi anagate ekassa buddhassa sasane evarupena bhavitum
vattati’ti sattharam nimantetva vuttanayeneva sattaham mahadanam datva,
“bhante, aham imassa sakkarassa phalena na annam sampattim patthemi, ana-
gate pana ekassa buddhassa sasane ito sattadivasamatthake tumhehi thanantare
thapitabhikkhu viya ahampi tam thanantaram labheyyan’ti patthanam katva pada-
mile nipajji. Sattha anagatam olokento “samijjhissati imassa kulaputtassa pattha-
na’ti disva “ambho, kulaputta, anagate kappasatasahassavasane gotamo nama
buddho uppajjissati, tvam tassa sasane samkhittena bhasitassa vittharena attham
vibhajantanam aggo bhavissasi’ti byakaritva anumodanam katva pakkami.



Sopi kulaputto yavajivam kusalam katva kappasatasahassam devamanussesu
samsaritva kassapabuddhakale baranasiyam kulagehe patisandhim gahetva
satthari parinibbute suvannacetiyakaranatthanam gantva satasahassagghanikaya
suvannitthakaya pGjam katva “bhagava mayham nibbattanibbattatthane sariram
suvannavannam hotl’ti patthanam akasi. Tato yavajivam kusalakammam katva
ekam buddhantaram devamanussesu samsaritva amhakam dasabalassa uppatti-
kale ujjeninagare purohitassa gehe nibbatti. Tassa namaggahanadivase "mayham
putto suvannavannasariro attanava attano namam gahetva agato’ti kancanama-
navotevassa namam akamsu. So vuddhimanvaya tayo vede ugganhitva pitu acca-
yena purohitatthanam labhi. So gottavasena kaccano nama jato.

Candapajjotaraja amacce sannipatetva aha- “buddho loke nibbatto, tam anetum
samattha gantva anetha tata”ti. Deva, anno dasabalam anetum samattho nama
natthi, acariyo kaccanabrahmanova (1.0162) samattho, tam pahinathati. Raja tam
pakkosapetva, “tata, dasabalassa santikam gacchahi’ti aha. Gantva pabbajitum
labhanto gamissami, maharajati. Yamkinci katva tathagatam anehi, tatati. So
“buddhanam santikam gacchantassa mahaparisaya kammam natthi’ti attatthamo
agamasi. Athassa sattha dhammam desesi. Desanapariyosane saddhim sattahi
janehi saha patisambhidahi arahattam papuni. Sattha “etha bhikkhavo”ti hattham
pasaresi. Tamkhanamyeva sabbeva antarahitakesamassu iddhimayapattacivara-
dhara vassasatthikatthera viya jata.

Thero attano kicce matthakam patte tunhibhavena anisiditva kaludayitthero viya
satthu ujjenigamanatthaya gamanavannam kathesi. Sattha tassa vacanam sutva
“kaccano attano jatibhGimiyam mama gamanam paccasisati’ti annasi. Buddha ca
nama ekam karanam paticca gantum ayuttatthanam na gacchanti. Tasma theram
aha- “"tvamyeva bhikkhu gaccha, tayi gatepi raja pasidissati’ti. Thero “buddhanam
dve katha nama natthi’ti tathagatam vanditva attana saddhim agatehi sattahi
bhikkhihi saddhim ujjenim gacchanto antaramagge telapanali nama nigamo,
tattha pindaya cari. Tasmim ca nigame dve setthidhitaro. Tasu eka parijinnakule
nibbatta duggata matapitinam accayena dhatim nissaya jivati. Attabhavo
panassa samiddho, kesa annahi ativiya digha. Tasmimyeva nigame anna issara-
setthikulassa dhita nikkesika. Sa tato pubbe tassa samipam pesetva “satam va
sahassam va dassami ti vatvapi kese aharapetum nasakkhi.

Tasmim pana divase sa setthidhita mahakaccanattheram sattahi bhikkhthi pari-
vutam tucchapattam agacchantam disva “ayam suvannavanno eko brahmaba-
ndhubhikkhu yathadhoteneva pattena agacchati, mayhanca annam dhanam
natthi. Asukasetthidhita pana imesam kesanam atthaya pesesi. Idani ito laddha-u-
ppadena sakka therassa deyyadhammam datun’ti dhatim pesetva there nima-
ntetva antogehe nisidapesi. Theranam nisinnakale gabbham pavisitva dhatiya
attano kese kappapetva, "amma (1.0163), ime kese asukaya nama setthidhitaya
datva yam sa deti, tam ahara, ayyanam pindapatam dassama’ti. Dhati pitthiha-
tthena assiini punchitva ekena hatthena hadayamamsam sandharetva theranam
santike paticchadetva te kese adaya tassa setthidhitaya santikam gata.



Paniyam nama saravantampi sayam upanitam garavam na janeti, tasma sa
setthidhita cintesi- “aham pubbe bahunapi dhanena ime kese aharapetum
nasakkhim, idani pana chinnakalato patthaya na yathamilameva labhissati ti.
Dhatim aha- “aham pubbe tava saminim bahunapi dhanena kese aharapetum
nasakkhim, yattha katthaci vinipata pana nijjivakesa nama attha kahapane aggha-
nti’ti attheva kahapane adasi. Dhati kahapane aharitva setthidhitaya adasi. Setthi-
dhita ekekam pindapatam ekekakahapanagghanakam katva theranam dapesi.
Thero avajjitva setthidhitaya upanissayam disva “kaham setthidhita”ti pucchi.
Gabbhe, ayyati. Pakkosatha nanti. Sa ca theresu garavena ekavacaneneva
agantva there vanditva balavasaddham uppadesi. Sukhette patitthitapindapato
dittheva dhamme vipakam detiti saha theranam vandanena kesa pakatibhave-
yeva atthamsu. Therapi tam pindapatam gahetva passantiyayeva setthidhitaya
vehasam abbhuggantva kancanavanuyyane otarimsu.

Uyyanapalo theram disva ranno santikam gantva “deva, me ayyo purohito
kaccano pabbajitva uyyanamagato’ti aha. Raja candapajjoto uyyanam gantva
katabhattakiccam theram pancapatitthitena vanditva ekamantam nisinno “kaham,
bhante, bhagava’ti pucchi. Sattha sayam anagantva mam pesesi maharajati.
Kaham, bhante, ajja bhikkham alatthati? Thero ranno pucchasabhagena sabbam
setthidhitaya katam dukkaram arocesi. Raja therassa vasanatthanam patiyadetva
theram nimantetva nivesanam gantva setthidhitaram anapetva aggamahesitthane
thapesi. Imissa itthiya ditthadhammikova yasapatilabho ahosi.

Tato (1.0164) patthaya raja therassa mahasakkaram karoti. Therassa dhamma-
kathaya pasiditva mahajano therassa santike pabbaji. Tato patthaya sakalana-
garam ekakasavapajjotam isivatapativatam ahosi. Sapi devi gabbham labhitva
dasamasaccayena puttam vijayi. Tassa namaggahanadivase gopalakumaroti
matamahasetthino namam akamsu. Sa puttassa namavasena gopalamata nama
devi jata. Sa devithere ativiya pasiditva rajanam sampaticchapetva kancanavanu-
yyane therassa viharam karesi. Thero ujjeninagaram pasadetva puna satthu
santikam gato. Atha sattha aparabhage jetavane viharanto madhupindikasuttam
(ma. ni. 1.199 adayo) kaccanapeyyalam (ma. ni. 3.279 adayo) parayanasuttanti
ime tayo suttante atthuppattim katva theram samkhittena bhasitassa vittharena
attham vibhajantanam aggatthane thapesiti.

Pathamavaggavannana.

14. Etadaggavaggo

(14) 2. dutiya-etadaggavaggo



Culapanthakattheravatthu

198-200. Dutiyassa pathame manomayanti manena nibbattitam. “Manomayena
kayena, iddhiya upasankami’ti (theraga. 901) vuttatthanasminhi manena kata-
kayo manomayakayo nama jato. “Annataram manomayam kayam upapajjati ti
(culava. 333) vuttatthane manena nibbattitakayo manomayakayo nama jato. Aya-
midha adhippeto. Tattha anne bhikkhi manomayam kayam nibbattenta tayo va
cattaro va nibbattenti, na bahuke. Ekasadiseyeva ca katva nibbattenti ekavidha-
meva kammam kurumane. Cilapanthakatthero pana ekavajjanena samanasa-
hassam mapesi. Dvepi ca jane na ekasadise akasi na ekavidham kammam kuru-
mane. Tasma manomayam kayam abhinimminantanam aggo nama jato.

Cetovivattakusalanampi (1.0165) cililapanthakova aggo, sannavivattakusalanam
pana mahapanthakatthero aggoti vutto. Tattha ctulapanthakatthero catunnam ripa-
vacarajjhananam labhitaya “cetovivattakusalo”ti vutto, mahapanthakatthero
catunnam arlpavacarajjhananam labhitaya “sannavivattakusalo’ti vutto. Cllapa-
nthako ca samadhikusalataya cetovivattakusalo nama, mahapanthako vipassana-
kusalatdaya sannavivattakusalo nama. Eko cettha samadhilakkhane cheko, eko
vipassanalakkhane. Tatha eko samadhigalho, eko vipassanagalho. Eko cettha
angasamkhitte cheko, eko arammanasamkhitte. Tatha eko angavavatthane cheko,
eko arammanavavatthaneti evamettha yojana katabba.

Apica cllapanthakatthero rlipavacarajjhanalabhi hutva jhanangehi vutthaya ara-
hattam pattoti cetovivattakusalo, mahapanthako artpavacarajjhanalabhi hutva
jhanangehi vutthaya arahattam pattoti sannavivattakusalo. Ubhopi panthe jatatta
panthaka nama jata. Tesam pathamajato mahapanthako nama, pacchajato cula-
panthako nama.

Imesam pana ubhinnampi panhakamme ayamanupubbikatha- atite kira padu-
muttarabuddhakale hamsavatinagaravasino dve Dbhatika kutumbika saddha
pasanna nibaddham satthu santikam gantva dhammam sunanti. Tesu ekadivasam
kanittho sattharam dvihangehi samannagatam ekam bhikkhum "mama sasane
manomayam kayam abhinimminantanam cetovivattakusalananca ayam bhikkhu
aggo’ti etadaggatthane thapentam disva cintesi- "“maha vatayam bhikkhu eko
hutva dve angani pariplretva carati, mayapi anagate ekassa buddhassa sasane
angadvayapirakena hutva vicaritum vattati'ti. So purimanayeneva sattharam
nimantetva sattaham mahadanam datva evamaha- “yam, bhante, bhikkhum
tumhe ito sattadivasamatthake manomayangena ca cetovivattakusalangena ca
‘ayam mama sasane aggo'ti etadagge thapayittha, ahampi imassa adhikaraka-
mmassa phalena so bhikkhu viya angadvayaplrako bhaveyyan’ti patthanam
akasi.

Sattha (1.0166) anagatam oloketva anantarayenassa patthanaya



samijjnanabhavam disva “anagate kappasatasahassavasane gotamo nama
buddho uppajjissati, so tam imasmim thanadvaye thapessati'ti byakaritva anumo-
danam katva pakkami. Bhatapissa ekadivasam sattharam sannavivattakusalam
bhikkhum etadaggatthane thapentam disva tatheva adhikaram katva patthanam
akasi, satthapi tam byakasi.

Te ubhopi jana satthari dharamane kusalakammam karitva satthu parinibbuta-
kale sariracetiye suvannapujam katva tato cuta devaloke nibbatta. Tesam devama-
nussesu samsarantanamyeva kappasatasahassam atikkantam. Tattha mahapa-
nthakassa antara katakalyanakammam na kathiyati, clilapanthako pana kassapa-
bhagavato sasane pabbajitva visati vassasahassani odatakasinakammam katva
devapure nibbatti. Atha amhakam sattha abhisambodhim patva pavattitavaradha-
mmacakko rajagaham upanissaya veluvanamahavihare pativasati.

Imasmim thane thatva imesam dvinnam nibbattim kathetum vattati. Rajagahe
kira dhanasetthikulassa dhita attano daseneva saddhim santhavam katva
“annepi me imam kammam janeyyun’ti cintetvd evamaha- “"amhehi imasmim
thane vasitum na sakka, sace me matapitaro imam dosam janissanti, khanda-
khandam karissanti, videsam gantva vasissama’ti hatthasaram gahetva aggadva-
rena nikkhamitva “yattha va tattha va annehi ajananatthanam gantva vasissa-
ma’ti ubhopi agamamsu.

Tesam ekasmim thane vasantanam samvasamanvaya tassa kucchiyam
gabbho patitthasi. Sa gabbhassa paripakam agamma samikena saddhim
mantesi- “gabbho me paripakam gato, natimittadivirahite thane gabbhavutthanam
nama ubhinnampi amhakam dukkhameva, kulagehameva gacchama’ti. So "ajja
gacchama, sve gacchama’ti divase atikkamapesi. Sa cintesi- “ayam balo attano
dosamahantaya gantum na ussahati, matapitaro ca nama ekantahita, ayam
gacchatu va ma va, maya gantum vattati'ti. Tasmim geha nikkhante sa gehe pari-
kkharam patisametva attano kulagharam gatabhavam anantaragehavasinam aro-
cetva maggam patipajji.

Atha (1.0167) so puriso gharam agatotam adisva pativissake pucchitva “kula-
gharam gata’ti sutva vegena anubandhitva antaramagge sampapuni. Tassapi
tattheva gabbhavutthanam ahosi. So "kim idam bhadde”ti pucchi. Sami eko putto
jatoti. Idani kim karissamati? Yassa atthaya mayam kulagharam gacchama, tam
kammam antarava nipphannam, tattha gantva kim karissama, nivattamati dvepi
ekacitta hutva nivattimsu. Tassa darakassa ca panthe jatatta panthakoti namam
akamsu. Tassa nacirasseva aparopi gabbho patitthahi. Sabbam purimanayeneva
vittharetabbam. Tassapi darakassa panthe jatatta pathamajatassa mahapantha-
koti namam katva pacchajatassa culapanthakoti namam akamsu.

Te dvepi darake gahetva attano vasanatthanameva gata. Tesam tattha vasa-
ntanam ayam mahapanthakadarako anne darakajane “cllapita mahapita ayyako
ayyika’ti vadante sutva mataram patipucchi- “amma, anne daraka kathenti
‘ayyako ayyika'ti, kim amhakam nataka natthi'ti? Ama, tata, tumhakam ettha
nataka natthi, rajagahanagare pana vo dhanasetthi nama ayyako, tattha



tumhakam bahi natakati. Kasma tattha na gacchatha ammati? Sa attano agama-
nakaranam puttassa akathetva puttesu punappunam kathentesu samikamaha-
“ime daraka ativiya mam kilamenti, kim no matapitaro disva mamsam khadissanti,
ehi darakanam ayyakakulam dassema’ti. Aham sammukha bhavitum na sakkhi-
ssami, tam pana nayissamiti. “Sadhu sami, yena kenaci upayena darakanam
ayyakakulameva datthum vattati'ti dvepi jana darake adaya anupubbena raja-
gaham patva nagaradvare ekissa salaya nivasam katva darakamata dve darake
gahetva agatabhavam matapititnam arocapesi.

Te tam sasanam sutva samsare samsarantanam na putto na dhita nama natthi,
te amhakam mahaparadhika, na sakka tehi amhakam cakkhupathe thatum.
Ettakam pana dhanam gahetva dvepi jana phasukatthanam gantva jivantu,
darake pana idha pesentati. Setthidhita matapitihi pesitam dhanam gahetva
darake agatadutanam hattheyeva datva pesesi (1.0168). Daraka ayyakakule
vaddhanti. Tesu culapanthako atidaharo, mahapanthako pana ayyakena saddhim
dasabalassa dhammakatham sotum gacchati. Tassa niccam satthu sammukhe
dhammam sunantassa pabbajjaya cittam nami. So ayyakam aha- “sace tumhe
anujaneyyatha, aham pabbajjeyyan’ti. "Kim vadesi, tata, mayham sakalaloka-
ssapi pabbajjato taveva pabbajja bhaddika. Sace sakkosi, pabbaja, tata’ti sampa-
ticchitva satthu santikam gato. Sattha “kim, mahasetthi, darako te laddho”ti? “Ama,
bhante, ayam darako mayham natta, tumhakam santike pabbajamiti vadati'ti aha.

Sattha annataram pindacarikam “imam darakam pabbajehi’ti anapesi. Thero
tassa tacapancakakammatthanam acikkhitva pabbajesi. So bahum buddhava-
canam ugganhitva paripunnavasso upasampadam labhi. Upasampanno hutva
yonisomanasikare kammam karonto catunnam artupavacarajjhananam labhi
hutva jhanangehi vutthaya arahattam papuni. Iti so sannavivattakusalanam aggo
jato. So jhanasukhena phalasukhena vitinamento cintesi- “sakka nu kho imam
sukham cillapanthakassa datun”ti. Tato ayyakasetthissa santikam gantva “maha-
setthi sace tumhe sampaticchatha, aham cililapanthakam pabba3jeyyan’ti aha.
Pabbajetha, bhanteti. Thero culapanthakadarakam pabbajetva dasasu silesu pati-
tthapesi. Culapanthakasamanero bhatikassa santike.

“Padumam yatha kokanadam sugandham,

pato siya phullamavitagandham;

angirasam passa virocamanam,

tapantamadiccamivantalikkhe”ti. (sam. ni. 1.123; a. ni. 5.195)-
Imam gatham ganhati. Gahitagahitapadam uparuparipadam ganhantassa nassati.
Tassa imam gatham gahetum vayamantasseva cattaro masa atikkanta. Atha nam
mahapanthako aha- “cillapanthaka, tvam imasmim sasane abhabbo, catihi
masehi ekagathampi gahetum na sakkosi, pabbajitakiccam pana tvam katham (1.011
matthakam papessasi, nikkhama ito”ti. So therena panamito viharapaccante roda-
mano atthasi.

Tena samayena sattha rajagaham upanissaya jivakambavane viharati. Tasmim
samaye jivako purisam pesesi “pancahi bhikkhusatehi saddhim sattharam nima-



ntehi'ti. Tena kho pana samayena mahapanthako bhattuddesako hoti. So
“pancannam bhikkhusatanam bhikkham sampaticchatha, bhante”ti vutto “ctlapa-
nthakam thapetva sesanam sampaticchami’ti aha. Culapanthako tam katham
sutva bhiyyosomattaya domanassappatto ahosi. Sattha culapanthakassa khedam
disva “cillapanthako mayi gate bujjhissati'ti gantva avidlre thane attanam
dassetva “kim tvam, panthaka, rodasi'ti aha. Bhata mam, bhante, panametiti.
Panthaka, tuyham bhatikassa parapuggalanam asayanusayananam natthi, tvam
buddhaveneyyapuggalo namati iddhiya abhisankharitva suddham colakhandam
adasi “imam gahetva ‘rajoharanam rajoharanan’ti vatva bhavehi panthaka’ti.

So satthara dinnam colakhandam “rajoharanam rajoharanan’ti hatthena parima-
jjanto nisidi. Tassa parimajjantassa lomani kilitthadhatukani jatani. Puna parimajja-
ntassa ukkhaliparipunchanasadisam jatam. So nanaparipakam agamma tattha
khayavayam patthapetva cintesi- “idam colakhandam pakatiya pandaram pari-
suddham, upadinnakasariram nissaya Kkilittham jatam, idam cittampi evamagatika-
meva’ti. Samadhim bhavetva cattari rUpavacarajjhanani padakani katva saha
patisambhidahi arahattam papuni. So manomayajjhanalabhi hutva eko hutva
bahudha, bahudha hutva eko bhavitum samattho ahosi. Arahattamaggeneva
cassa tepitakanca cha abhinna ca agamimsu.

Punadivase sattha ekilinehi pancahi bhikkhusatehi saddhim gantva jivakassa
nivesane nisidi. Culapanthako pana attano bhikkhaya asampaticchitattayeva na
gato. Jivako yagum datum arabhi, sattha hatthena pattam pidahi. Kasma, bhante,
na ganhathati? Vihare eko bhikkhu atthi jivakati (1.0170). So purisam pahini
“gaccha, bhane, vihare nisinnam ayyam gahetva ehi’ti. Cllapanthakattheropi
tassa purisassa pure agamanayeva bhikkhusahassam nimminitva ekampi ekena
asadisam, ekassapi ca civaravicaranadisamanakammam annena asadisam
akasi. So puriso vihare bhikkhinam bahubhavam disva gantva jivakassa kathesi-
“bhante, imasmim vihare bhikkhusangho bahutaro, tato pakkositabbam
bhadantam na janami ti. Jivako sattharam patipucchi- “konamo, bhante, vihare
nisinnabhikkh@’ti? Cilapanthako nama jivakati. Gaccha bho “clilapanthako nama
kataro’ti pucchitva anehiti. So viharam gantva “cillapanthako nama, bhante, kata-
ro’ti pucchi. “Aham cillapanthako aham cillapanthako’ti bhikkhusahassampi
kathesi. So punagantva jivakassa kathesi “sahassamatta bhikkhi sabbepi ‘aham
cllapanthako aham cilapanthako’ti kathenti, aham ‘asuko nama pakkositabbo'ti
na janami'ti. Jivakopi patividdhasaccataya “iddhima bhikkhT’ti nayato natva
“pathamam kathanabhikkhumeva ‘tumhe sattha pakkosati'ti vatva civarakanne
ganha tata’ti aha. So viharam gantva tatha akasi, tavadeva sahassamatta bhikkh
antaradhayimsu. So theram gahetva agamasi. Sattha tasmim khane yagum
ganhi.

Dasabale bhattakiccam katva viharam gate dhammasabhayam katha udapadi
“yava mahanta vata buddha nama cattaro mase ekagatham ganhitum asakkontam
bhikkhum evammahiddhikam akams@’ti. Sattha tesam bhikkhGnam cittacaram
natva gantva pannattasane nisajja “kim vadetha, bhikkhave”ti pucchi. Na bhagava



annam kinci kathema, cillapanthakena tumhakam santika mahalabho laddhoti
tumhakamyeva gunam kathemati. Anacchariyam, bhikkhave, idani mayham
ovadam katva lokuttaradayajjalabho, ayam atitepi aparipakkanane thitassa
mayham ovadam katva lokiyadayajjam labhiti. BhikkhT “kada, bhante”ti ayacimsu.
Sattha tesam bhikkhtnam atitam aharitva dassesi.

Bhikkhave, atite baranasinagare brahmadatto nama raja rajjam karesi. Tasmim
samaye ciulakasetthi nama pandito byatto sabbanimittani (1.0171) janati. So eka-
divasam rajupatthanam gacchanto antaravithiyam matamiusikam disva tasmim
khane nakkhattam samanetva idamaha- “"sakka cakkhumata kulaputtena imam
undlram gahetva darabharananca katum kammante ca payojetun”ti. Annataro
duggatakulaputto tam setthissa vacanam sutva “nayam ajanitva kathessati ti
miusikam gahetva ekasmim apane bilarassatthaya datva kakanikam labhi. Taya
kakanikaya phanitam kinitva ekena kutena paniyam ganhitva arannato aga-
cchante malakare disva thokam thokam phanitakhandam datva ulunkena paniyam
adasi. Te tassa ekekam pupphamutthim adamsu. So tena pupphamilena punadi-
vasepi phanitanca paniyaghatanca gahetva puppharamameva gato. Tassa tamdi-
vasam malakara addha-ocitake pupphagacche datva agamamsu. So nacirasseva
imina upayena attha kahapane labhi.

Puna ekasmim vatavutthidivase chaddita-uyyanam gantva patitadarinam rasim
katva nisinno rajakumbhakarassa santika solasa kahapane labhi. So catuvisatiya
kahapanesu jatesu “atthi ayam upayo mayhan’ti nagaradvarato avidlre thane
ekam paniyacatim thapetva pancasate tinaharake paniyena upatthahi. Te ahamsu-
“tvam, samma, amhakam bahupakaro, kim te karoma’ti? Sopi “mayham kicce
uppanne karissatha’ti vatva ito cito ca vicaranto thalapathakammikena ca jalapa-
thakammikena ca saddhim mittasanthavam akasi. Tassa thalapathakammiko “sve
imam nagaram assavanijako panca assasatani gahetva agamissati’ti acikkhi. So
tassa vacanam sutva tinaharakanam sannam datva ekekam tinakalapam digunam
katva aharapesi. Atha so assanam nagaram pavitthavelaya tinakalapasahassam
antaradvare rasim katva nisidi.



Assavanijo sakalanagare assanam carim alabhitva tassa sahassam datva tam
tinam ganhi.

Tato katipahaccayenassa samuddakammikasahayako arocesi “pattanam maha-
nava agata’ti. So “atthi ayam upayo’ti atthahi (1.0172) kahapanehi sabbaparivara-
sampannam tavakalikam ratham gahetva navapattanam gantva ekam angulimu-
ddikam navikassa saccakaram datva avidure thane sanim parikkhipapetva tattha
nisinno purise anapesi “bahirakesu vanijesu agatesu tatiyena patiharena arocetha”-
ti. “Nava agata’ti sutva baranasito satamatta vanija “bhandam ganhama’ti aga-
mamsu. Bhandam tumhe na labhissatha, asukatthane nama mahavanijena sacca-
karo dinnoti. Te tesam sutva tassa santikam agata, padamilikapurisa purimasa-
nnavasena tatiyena patiharena tesam agatabhavam arocesum. Te satamattapi
vanija ekekam sahassam datva tena saddhim navaya pattika hutva puna ekekam
sahassam datva pattim vissajjapetva bhandam attano santakam akamsu. So
puriso dve satasahassani gahetva baranasim agantva “katannuna bhavitum vatta-
ti'ti ekam satasahassam gahetva ciilasetthissa santikam gato.

Atha tam cilasetthi “kim te, tata, katva idam dhanam laddhan”ti pucchi. So
“tumhehi kathita-upaye thatva catumasabbhantareyeva laddhan”ti aha. Setthi
tassa vacanam sutva “idani evaripam darakam parasantakam katum na vattati’ti
vayappattam dhitaram datva sakalakutumbassa samikam akasi. Sopi kulaputto
setthino accayena tasmim nagare setthitthanam gahetva yavatayukam thatva
yathakammam gato. Sattha dve vatthini kathetva anusandhim ghatetva abhisa-
mbuddhakale imam gathamaha-

“Appakenapi medhavi, pabhatena vicakkhano;
samutthapeti attanam, anum aggimva sandhaman’ti. (ja. 1.1.4);

Iti sattha dhammasabhayam sannisinnanam imam karanam dassesi. Ayam
dvinnampi mahasavakanam pubbapatthanato patthaya anupubbikatha. Apara-
bhage pana sattha ariyaganaparivuto dhammasane nisinno manomayam kayam
abhinimminantanam cetovivattakusalananca cllapanthakattheram aggatthane
thapesi, sannavivattakusalanam mahapanthakanti.

Subhitittheravatthu

201. Tatiye (1.0173) aranaviharinanti nikkilesaviharinam. Rananti hi ragadayo
kilesa vuccanti, tesam abhavena nikkilesaviharo aranaviharo nama. So yesam
atthi, te aranaviharino. Tesam aranaviharinam subhititthero aggoti. Kincapi hi
annepi khinasava aranaviharinova, therena pana dhammadesanaya etam namam
laddham. Anne hi bhikkhG dhammam desento uddissakam katva vannam va
avannam va kathenti, thero pana dhammam desento satthara desitaniyamato ano-
kkamitva deseti, tasma aranaviharinam aggo nama jato.

202. Catutthe dakkhineyyananti dakkhinarahanam. Tattha kincapi annepi khina-
sava aggadakkhineyya, thero pana pindaya caranto ghare ghare mettajhanam
samapajjitva samapattito vutthaya bhikkham ganhati “evam bhikkhadayakanam



mahapphalam bhavissati’ti. Tasma dakkhineyyanam aggoti vutto. Attabhavo
panassa susamiddho, alankatatoranam viya cittapato viya ca ativiya virocati.
Tasma subhdtiti vuccati.

Tassa panhakamme ayamanupubbikatha- ayam kira padumuttare bhagavati
anuppanneyeva hamsavatinagare brahmanamahasalakule nibbatti, nandamana-
votissa namam akamsu. So vayappatto tayo vede ugganhitva tattha saram apa-
ssanto attano parivarehi catucattalisaya manavakasahassehi saddhim pabbata-
pade isipabbajjam pabbajitva panca abhinna attha samapattiyo nibbattesi, anteva-
sikepi jhanalabhino akasi.

Tasmim samaye padumuttaro bhagava loke nibbattitva hamsavatinagaram upa-
nissaya viharanto ekadivasam pacclisasamaye lokam olokento nandatapasassa
antevasikanam jatilanam arahattipanissayam nandatapasassa ca dvihangenhi
samannagatassa savakassa thanantarapatthanam disva patova sarirapatija-
gganam katva pubbanhasamayam pattacivaramadaya  sariputtattherassa
vatthumhi vuttanayeneva nandatapasassa assamam agamasi. Tattha (1.0174)
phalaphaladananca pupphasanapannapananca nirodhasamapattisamapajja-
nanca vuttanayeneva veditabbam.

Sattha pana nirodha vutthito aranavihari-angena ca dakkhineyyangena cati
dvihangehi samannagatam ekam savakam “isiganassa pupphasananumodanam
karohi’ti anapesi. So attano visaye thatva tepitakam sammasitva anumodanam
akasi. Tassa desanavasane sattha sayam dhammam desesi. Desanapariyosane
sabbe catucattalisasahassapi tapasa arahattam papunimsu. Nandatapaso pana
anumodakassa bhikkhuno nimittam ganhitva satthu desananusarena nanam
pesetum nasakkhi. Sattha “etha, bhikkhavo’ti sesabhikkhGinam hattham pasaresi.
Sabbepi antarahitakesamassu iddhimayaparikkhara vassasatthikatthera viya
ahesum.

Nandatapaso tathagatam vanditva sammukhe thito aha- “bhante, yena
bhikkhuna isiganassa pupphasananumodana kata, ko namoyam tumhakam sasa-
ne’ti? Aranavihari-angena ca dakkhineyyangena ca etadaggam patto esoti.
“Bhante, ahampi imina sattahakatena adhikarakammena annam sampattim na
patthemi, anagate panaham ekassa buddhassa sasane ayam thero viya dviha-
ngehi samannagato bhaveyyan’ti patthanam akasi. Sattha anantarayam disva
byakaritva pakkami. Nandatapasopi kalena kalam dasabalassa santike dhammam
sutva aparihinajjhano brahmaloke nibbatto. ldamassa kalyanakammam. Antara
pana kammam na kathiyati.

So kappasatasahassam atikkamitva savatthiyam sumanasetthissa gehe
nibbatti, subhutitissa namam akamsu. Aparabhage amhakam sattha loke nibbatto
rajagaham upanissaya viharati. Tada anathapindiko setthi savatthiyam utthanaka-
bhandam gahetva attano sahayakassa rajagahasetthino gharam gato satthu uppa-
nnabhavam natva sattharam sitavane viharantam upasankamitva pathamadassa-
neneva sotapattiphale patitthaya (1.0175) sattharam savatthim agamanatthaya
yacitva pancacattalisayojane magge yojane yojane satasahassapariccagena



vihare patitthapetva savatthiyam rajamanena atthakarisappamanam jetarajakuma-
rassa uyyanabhimim kotisantharena Kkinitva tattha bhagavato viharam karetva
adasi. Viharamahadivase ayam subhitikutimbiko anathapindikasetthina saddhim
gantva dhammam sunanto saddham patilabhitva pabbaji. So upasampanno dve
matika pagunam katva kammatthanam kathapetva aranne samanadhammam
karonto vipassanam vaddhetva mettajhanam padakam katva arahattam papuni.
Dhammam desento vuttanayeneva dhammam katheti, pindaya caranto vuttanaye-
neva mettajhanato vutthaya bhikkham ganhati. Atha nam sattha imam karana-
dvayam paticca aranaviharinanca dakkhineyyananca bhikkhGnam aggatthane
thapesiti.

Khadiravaniyarevatattheravatthu

203. Pancame arannakananti arannavasinam. Revato khadiravaniyoti dhamma-
senapatittherassa kanitthabhatiko. So yatha anne thera aranne vasamana vanasa-
bhagam udakasabhagam bhikkhacarasabhaganca sallakkhetva aranne vasanti,
na evam vasi. Etani pana sabhagani anadiyitva ujjangalasakkharapasanavisame
khadiravane pativasati. Tasma arannakanam aggoti vutto.

Tassa panhakamme ayamanupubbikathda- ayam kira atite padumuttarabuddha-
kale hamsavatinagare nibbatto mahagangaya payagapatitthanatitthe nava-
kammam karonto pativasati. Tasmim samaye sattha satasahassabhikkhuparivaro
carikam caranto payagapatitthanatittham sampapuni. So dasabalam disva cintesi-
“mayham kalena kalam buddhadassanam nama natthi, ayam me kalyanakamma-
yihanakkhano”ti navasanghatam bandhapetva upari celavitanam karetva gandha-
maladamani osaretva hettha varapotthakam cittattharanam attharapetva sapari-
varam sattharam paratiram taresi.

Tasmim (1.0176) samaye sattha ekam arannakam bhikkhum etadagge thapesi.
So naviko tam disva “mayapi evamevam anagate ekassa buddhassa sasane ara-
Nhakanam aggena bhavitum vattati’ti sattharam nimantetva sattaham mahadanam
datva satthu padamile nipajjitva, “bhante, tumhehi etadagge thapito so bhikkhu
viya ahampi anagate ekassa buddhassa sasane arannakanam aggo bhave-
n"ti patthanam akasi. Sattha anantardayam disva “anagate gotamabuddhassa
sasane tvam arannakanam aggo bhavissasi'ti byakaritva pakkami. Antara pana
annam kammam na kathiyati.

So yavajivam kalyanakammam katva devamanussesu samsaranto imasmim
buddhuppade magadhakkhette nalakabrahmanagame saribrahmaniya kucchimhi
patisandhim gahetva tinnam bhatikanam tissannanca bhagininam sabbakanittho
hutva nibbatti, revatotissa namam akamsu. Athassa matapitaro cintesum-
“vaddhitavaddhite darake samana sakyaputtiya netva pabba3jenti, amhakam
puttam revatam daharameva gharabandhanena bandhissama’ti samanakulato
darikam anetva revatassa ayyikam vandapetva, "amma, tava ayyikaya mahallaka-
tara hohi'ti ahamsu. Revato tesam katham sutva cintesi- “ayam darika dahara



pathamavaye thita, imissa kira evamvidham ripam mama ayyikaya rupasadisam

bhavissati, pucchissamitava nesam adhippayan’ti cintetva aha- “tumhe kim kathe-
tha’ti? Tata, “ayam darika ayyika viyate jaram papunatd’ti vadamati. So “imissa
rGipam evamvidham bhavissati’ti pucchi. Tata, kim vadesi, mahapunna evamvidha
hontiti.

So cintesi- “idam kira rGpam imina niyamena valittacam bhavissati palitakesam
khandadantam, aham evartpe rupe rajjitva kim karissami, mama bhatikanam gata-
maggameva gamissami'ti kilanto viya hutva samavaye tarunadarake aha- “etha,
bho, vidhavanikam karissama’ti nikkhami. Tata, mangaladivase ma bahi gacchati.
So darakehi saddhim kilanto viya attano dhavanavare sampatte thokam gantva
papancetva agacchati (1.0177). Puna dutiyavare sampatte tato turitam viya
gantva agato, tatiyavare sampatte “ayam me kalo’ti natva sammukhatthaneneva
palayitva pamsukilikabhikkhGinam nivasatthanam arannam gantva there abhiva-
detva pabbajjam yaci. Sappurisa mayam tam najanama “kassasi putto’ti, tvanca
alankataniyameneva agato, ko tam pabb3jetum ussahissatiti. So ubho baha
paggayha “vilumpanti mam vilumpanti man”ti maharavam viravi. lto cito ca
bhikkhT sannipatitva “sappurisa, imasmim thane tava vattham va pilandhanam va
koci ganhanto nama natthi, tvanca ‘vilumpanti'ti vadasi, kim sandhaya vadasi’ti?
Bhante, naham vatthalankaram sandhaya vadami, tissannam pana me sampa-
ttinam vilopo vattati, tam sandhaya vadami. Mam tava tumhe ma pabbajayittha,
bhataram pana me janathati. Konamo pana te bhatati? Gihikale upatisso nama,
idani pana sariputto nama jatoti vadantiti. “Avuso, evam sante ayam kulaputto
amhakam kanitthabhatiko nama hoti, jetthabhatiko no dhammasenapati puretaram-
yeva aha- ‘amhakam nataka sabbeva micchaditthika, yo koci amhakam natiti aga-
cchati, tam yena tenupayena pabbajeyyatha’ti. Ayam pana therassa ajjhattabha-
tiko, pabbajetha nan’ti vatva tacapancakakammatthanam acikkhitva pabbaja-
yimsu. Atha nam paripunnavassam upasampadetva kammatthane yojayimsu.

Thero kammatthanam gahetva acariyupajjhayanam avidure thane vuttappa-
karam khadiravanam pavisitva samanadhammam karoti. Tassa “arahattam
appatva dasabalam va bhatikattheram va na passissami’ti vayamantasseva tayo
masa atikkanta, sukhumalakulaputtassa IGkhabhojanam bhunjantassa cittam
valitam nama hoti, kammatthanam vimokkham na gatam. So temasaccayena
pavaretva vutthavasso hutva tasmimyeva thane samanadhammam karoti. Tassa
samanadhammam karontassa cittam ekaggam ahosi, so vipassanam vaddhetva
arahattam



papuni.

Athayasma (1.0178) sariputto sattharam aha- “bhante, mayham kira kanittha-
bhata revato pabbajito, so abhirameyya va na va, gantva nam passissami ti.
Bhagava revatassa araddhavipassakabhavam natva dve vare patikkhipitva tatiya-
vare yacito arahattam pattabhavam natva, “sariputta, ahampi gamissami,
bhikkhGinam arocehi’ti. Thero bhikkhusangham sannipatetva, “avuso, sattha
carikam caritukamo, gantukama agacchantt’ti sabbesamyeva arocesi. Dasaba-
lassa carikatthaya gamanakale ohinakabhikkhl nama appaka honti, “satthu suva-
nnavannam sariram passissama, madhuradhammakatham va sunissama’ti
yebhuyyena gantukamava bahuka honti. Iti sattha mahabhikkhusanghaparivaro
“revatam passissami’ti nikkhanto.

Athekasmim padese anandatthero dvedhapatham patva bhagavantam pucchi-
“bhante, imasmim thane dve magga, kataramaggena sangho gacchatt’ti. Katara-
maggo, ananda, ujukoti? Bhante, ujumaggo timsayojano amanussapatho, pariha-
ramaggo pana satthiyojaniko khemo subhikkhoti. Ananda, sivali amhehi saddhim
agatoti? Ama, bhante, agatoti. Tena hi sangho ujumaggameva ganhatu, sivalissa
punnam vimamsissamati. Sattha bhikkhusanghaparivaro sivalittherassa punnavi-
mamsanattham atavimaggam abhiruhi. Maggam abhiruhanatthanato patthaya
devasangho vyojane vyojane thane nagaram mapetva buddhappamukhassa
bhikkhusanghassa vasanatthaya vihare patiyadesi. Devaputta ranna pesitaka-
mmakara viya hutva yagukhajjakadini gahetva “kaham ayyo sivali, kaham ayyo
sivall’ti pucchanta gacchanti. Thero tam sakkarasammanam ganhapetva satthu
santikam gacchati. Sattha bhikkhusanghena saddhim paribhuniji.

Iminava niyamena sattha sakkarasammanam anubhavanto devasikam yojana-
paramam gantva timsayojanikam kantaram atikkamma khadiravaniyattherassa
sabhagatthanam patto. Thero satthu agamanam natva attano vasanatthane
buddhappamukhassa bhikkhusanghassa pahonakavihare dasabalassa gandha-
kutim rattitthanadivatthanadini ca iddhiya mapetva tathagatassa paccuggamanam
(1.0179) gato. Sattha alankatapatiyattena maggena viharam pavisi. Atha tatha-
gate gandhakutim pavitthe bhikkht vassaggena pattasenasanani pavisimsu.
Devata “akalo aharassa’ti atthavidham panakam aharimsu. Satthd sanghena
saddhim panakam pivi. Iminava niyamena tathagatassa sakkarasammanam anu-
bhavantasseva addhamaso atikkanto.

Athekacce ukkanthitabhikkht ekasmim thane nisiditva katham uppadayimsu
“sattha dasabalo ‘'mayham aggasavakassa kanitthabhata'ti vatva evaripam nava-
kammikabhikkhum passitum &agato, imassa viharassa santike jetavanamahavi-
haro va veluvanaviharadayo va kim karissanti. Ayampi bhikkhu evarupassa nava-
kammassa karako, kim nama samanadhammam karissati'ti? Atha sattha cintesi-
“mayi ciram vasante idam thanam akinnam bhavissati, arannaka bhikkhiG nama
pavivekatthika honti, revatassa aphasuviharo bhavissati ti tato revatassa diva-
tthanam gato. Thero ekakova cankamanakotiyam dlambanaphalakam nissaya
pasanaphalake nisinno sattharam duratova agacchantam disva paccuggantva



vandi.

Atha nam sattha pucchi- “revata, imam valamigatthanam, candanam hatthi-a-
ssadinam saddam sutva kinti karosi’ti? Tesam me, bhante, saddam sunato ara-
nnarati nama uppajjatiti. Sattha tasmim thane revatattherassa pancahi gathasa-
tehi aranne nivasanisamsam nama kathetva punadivase avidiire thane pindaya
caritva revatattheram nivattetva yehi bhikkhthi therassa avanno kathito, tesam
kattarayatthi-upahanatelanalichattanam pamussanabhavam akasi. Te attano pari-
kkharatthaya nivatta agatamaggeneva gacchantapi tam thanam sallakkhetum na
sakkonti. Pathamam hite alankatapatiyattena maggena gantva tamdivasam pana
visamamaggena gacchanta tasmim tasmim thane ukkutikam nisidanti, janukena
gacchanti. Te gumbe ca gacche ca kantake ca maddanta attano vasitasabhaga-
tthanam gantva tasmim tasmim khadirakhanuke attano chattam sanjananti, upa-
hanam kattarayatthim telanalim sanjananti. Te tasmim samaye “iddhima (1.0180)
ayam bhikkhT’ti natva attano parikkhare adaya “dasabalassa patiyattasakkaro
nama evarlipo hoti'ti vadanta agamamsu.

Purato gatabhikkhi, visakha upasika, attano gehe nisinnakale pucchati-
“manapam nu kho, bhante, revatattherassa vasanatthanan’ti? Manapam upasike
nandanavanacittalatadipatibhagam tam senasananti. Atha nesam sabbapacchato
agatabhikkhl pucchi- “manapam, ayya, revatattherassa vasanatthanan’ti. Ma
puccha upasike, kathetum ayuttatthanametam, ujjangalam sakkharapasanavi-
samam khadiravanam etam, tattha so bhikkhu viharatiti. Visakha, purimananca
pacchimananca bhikkhGnam katham sutva “kesam nu kho katha sacca’ti paccha-
bhatte gandhamalam adaya dasabalassa upatthanam gantva, vanditva eka-
mantam nisinna sattharam pucchi- “bhante, revatattherassa vasanatthanam
ekacce, ayya, vannenti, ekacce nindanti, kim nametam, bhante’ti? Visakhe rama-
niyam va hotu ma va, yasmim thane ariyanam cittam ramati, tadeva thanam rama-
niyam namati vatva imam gathamaha-

“Game va yadi varanne, ninne va yadi va thale;
yattha arahanto viharanti, tam bhGimiramaneyyakan’ti. (dha. pa. 98; sam. ni.
1.261);

Atha sattha aparabhage jetavanamahavihare ariyaganamajjhe nisinno theram

arannakanam bhikkhGnam aggatthane thapesiti.

Kankharevatattheravatthu

204. Chatthe jhayinanti jhanalabhinam jhanabhiratanam. So kira thero ya jhana-
samapattiyo dasabalo samapajjati, tato appataram thapetva bahutara samapajjati.
Tasma jhayinam aggo nama jato. Kankhayanabhavena kankharevatoti vuccati.
Kankha nama kukkuccam, kukkuccakoti attho. Kim pana anne kukkuccaka
natthiti? Atthi, ayam pana thero kappiyepi kukkuccam uppadesi. Tenassa kukku-
ccakata atipakata jatati kankharevatotveva sankham gato.

Tassa panhakamme ayamanupubbikatha- ayam kira padumuttarabuddhakale



purimanayeneva mahajanena saddhim viharam gantva parisapariyante thito
dhammam (1.0181) sunanto sattharam ekam bhikkhum jhanabhiratanam agga-
tthane thapentam disva "“mayapi anagate evarlipena bhavitum vattati’'ti desanava-
sane sattharam nimantetva purimanayeneva sattaham mahasakkaram katva
bhagavantam aha- “bhante, aham imina adhikarakammena na annam sampattim
patthemi, yatha pana so tumhehiito sattadivasamatthake bhikkhu jhayinam agga-
tthane thapito, evam ahampi anagate ekassa buddhassa sasane jhayinam aggo
bhaveyyan’ti patthanam akasi. Sattha anagatam oloketva samijjhanabhavam
disva “anagate kappasatasahassavasane gotamo nama buddho uppajjissati,
tassa sasane tvam jhayinam aggo bhavissasi'ti byakaritva pakkami.

So yavajivam kalyanakammam katva kappasatasahassam devamanussesu
samsaritva amhakam bhagavato kale savatthinagare mahabhogakule nibbatto
pacchabhattam dhammassavanattham gacchantena mahajanena saddhim
viharam gantva parisapariyante thito dasabalassa dhammakatham sutva saddham
patilabhitva pabbajito upasampadam labhitva kammatthanam kathapetva jhanapa-
rikammam karonto jhanalabhi hutva jhanameva padakam katva arahattaphalam
papuni. So dasabalena samapajjitabbasamapattinam appatara thapetva bahutara
samapajjanto ahorattam jhanesu cinnavasi ahosi. Atha nam aparabhage sattha
imam gunam gahetva jhayinam aggatthane thapesi. "Akappiyo, avuso gulo, aka-
ppiya mugga’ti (mahava. 272) evam pana kappiyesveva vatthlGsu kukkuccassa
uppaditataya kukkuccasankhataya kankhaya bhavena kankharevatoti sankham
gatoti.

Sonakolivisattheravatthu

205. Sattame araddhaviriyananti paggahitaviriyanam paripunnaviriyanam. Sono
kolivisoti sonoti tassa namam, kolivisoti gottam. Kotivessoti va attho, issariyena
kotippattassa vessakulassa darakoti adhippayo. Yasma pana annesam
bhikkhinam viriyam nama vaddhetabbam hoti, therassa pana hapetabbameva
ahosi. Tasma esa araddhaviriyanam aggo nama jato.

Tassa (1.0182) panhakamme ayamanupubbikathda- ayam kira atite padumutta-
rabuddhakale setthikule nibbatti, sirivaddhakumarotissa namam akamsu. So vaya-
ppatto purimanayeneva viharam gantva parisapariyante thito dhammam sunanto
sattharam ekam Dbhikkhum araddhaviriyanam aggatthane thapentam disva
“mayapi anagate evarlipena bhavitum vattati'ti desanapariyosane dasabalam
nimantetva sattaham mahadanam datva vuttanayeneva patthanam akasi. Sattha
tassa patthanaya samijjhanabhavam disva purimanayeneva byakaritva viharam
gato.

Sopi sirivaddhasetthi yavajivam kusalam katva devamanussesu samsaranto
kappasatasahassam atikkamitva imasmim kappe parinibbute kassapadasabale
anuppanne amhakam bhagavati baranasiyam kulagehe patisandhim ganhi. So
attano sahayakehi saddhim gangayam kilati. Tasmim samaye eko jinnacivariko



paccekabuddho “baranasim upanissaya gangatire pannasalam katva vassam upa-
gacchissami’ti udakena samupabyiilhe dandake ca valliyo ca samkaddhati. Ayam

kumaro sahayakehi saddhim gantva abhivadetva thito, “bhante, kim karotha’ti
pucchi. Kumara upakatthe antovasse pabbajitanam vasanatthanam nama
laddhum vattatiti. “Bhante, ajjeva ekadivasam ayyo yatha tatha agametu, aham
sve ayyassa vasanatthdnam karissami’'ti aha. Paccekabuddho “tasseva kuma-
rassa sangaham karissami’ti agatatta adhivasesi. So tassa adhivasanam viditva
gato punadivase sakkarasammanam sajjetva paccekabuddhassa agamanam olo-
kento atthasi. Paccekabuddhopi “kaham nu kho ajja bhikkhacaram labhissami ti
avajjento natva tasseva gehadvaram agamasi.

Kumaro paccekabuddham disva sampiyayamano pattam adaya bhikkham
datva “imam antovassam mayham gehadvarameva agacchatha, bhante’ti
patinnam gahetva paccekabuddhe bhattakiccam katva pakkante attano sahaya-
kehi saddhim gantva ekadivaseneva paccekabuddhassa vasanapannasalanca
cankamananca rattitthanadivatthanani ca karapetva adasi. Tasseva pannasalam
pavisanavelaya (1.0183) haritGpalittaya bhimiya “padesu kalalam ma laggi ti
attano parupanam satasahassagghanakam rattakambalam bhUumattharanam
santharitva kambalassa vannena saddhim paccekabuddhassa sarirappabham
ekasadisam disva ativiya pasanno hutva aha- “yatha tumhehi akkantakalato
patthaya imassa kambalassa ativiya pabha virocati, evameva mayhampi nibbatta-
nibbattatthane hatthapadanam vanno bandhujivakapupphavanno hotu, sata-
kkhattum vihatakappasapatalaphassasadisova phasso hotl’ti. So temasam
paccekabuddham upatthahitva pavaritakale ticivaram adasi. Paccekabuddho pari-
punnapattacivaro gandhamadanameva gato.

Sopi kulaputto devamanussesu samsaranto amhakam bhagavato kale kalaca-
mpanagare upasetthissa ghare patisandhim ganhi. Tassa patisandhiggahanaka-
lato patthaya setthikulam anekani pannakarasahassani agacchanti. Jatadivase ca
sakalanagaram ekasakkarasammanam ahosi. Athassa namaggahanadivase
matapitaro “amhakam putto attano namam ganhitvava agato, rattasuvannarasapa-
risitta viyassa sariracchavi ti sonakumarotvevassa namam akamsu.

Athassa satthi dhatiyo upanetva devakumaram viya nam sukhena vaddhesum.
Tassa evarupam aharavidhanam ahosi- satthikarisamattam thanam kasitva tivi-
dhena udakena posenti. Kedare pavisantisu udakamatikasu khirodakassa ca
gandhodakassa ca anekani catisahassani asincanti. Salisisanam khiraggahana-
kale sukadinam pananam ucchitthakarananivaranattham vihigabbhanam sukhu-
malabhavatthanca pariyantaparikkhepe ca antarantara ca thambhe



nikhanitva upari dandake datva kilanjehi chadetva samanta saniya parikkhipitva
sabbapariyante arakkham ganhanti. Sasse nipphanne kotthe catujatigandhehi
paribhandam katva upari uttamagandhehi paribhaventi. Anekasahassapurisa
khettam oruyha salisisani vantesu chinditva mutthimutthiyo katva rajjukehi

bandhitva sukkhapenti. Tato kotthakassa hetthimatale gandhe santharitva upari
salisisani santharanti. Evam ekantarikam katva santharanta kotthakam pturetva
dvaram pidahanti (1.0184), tivassasampattakale kotthakam vivaranti. Vivatakale
sakalanagaram sugandhagandhikam hoti. Salimhi pahate dhutta thuse kinitva
ganhanti, kundakam pana culupatthaka labhanti. Musalaghattitake salitandule
vicinitva ganhanti. Te suvannahirakapacchiyam pakkhipitva satakalam parissa-
vetva gahite pakkuthitajatirase ekavaram pakkhipitva uddharanti, pamukha-
tthanam sumanapupphasadisam hoti. Tam bhojanam suvannasarake pakkhipitva
pakkuthita-appodakamadhupayasapiuritassa rajatathalassa upari katva adaya
gantva setthiputtassa purato thapenti.

So attano yapanamattam bhunjitva gandhavasitena udakena mukham vikkha-
letva hatthapade dhovati. Athassa dhotahatthapadassa nanappakaram mukha-
vasam upanenti. Tassa akkamanatthane varapotthakacittattharanam attharanti.
Hatthapadatalanissa bandhujivakapupphavannani honti, satakalavihatakappa-
sassa viya phasso, padatalesu manikundalavattavannani lomani jayimsu. So
kassacideva kujjhitva “ajanahi bhimim akkamissami'ti vadati. Tassa vayappa-
ttassa tinnam utinam anucchavike tayo pasade karetva natakani ca upattha-
pesum. So mahasampattim anubhavanto devo manne pativasati.

Atha amhakam satthari sabbannutam patva pavattitavaradhammacakke raja-
gaham upanissaya viharante padalomadassanattham ranna magadhena pakkosa-
petva asitiya gamiyasahassehi saddhim satthu santikam pahito dhammadesanam
sutva patiladdhasaddho sattharam pabbajjam yaci. Atha nam bhagava “anunna-
tosi matapitthi’ti pucchitva ananunnatabhavam sutva “na kho, sona, tathagata
matapitihi ananunnatam puttam pabbajenti’ti patikkhipi. So “sadhu bhagavati
tathagatassa vacanam sirasa sampaticchitva matapitinam santikam gantva anuja-
napetva satthu santikam agamma annatarassa bhikkhuno santike pabbaji. Aya-
mettha sankhepo, vittharato panassa pabbajjavidhanam paliyam (mahava. 243)
agatameva.

Tassa pabbajjanca upasampadanca labhitva radjagahe viharantassa sambahula
natisalohita ca sanditthasambhatta ca sakkarasammanam aharanti, ripanippha-
ttiya (1.0185) vannam kathenti, annepi jana passitum agacchanti. Thero cintesi-
“mama santikam bahl jana agacchanti, kammatthane va vipassanaya va
kammam katum katham sakkhissami, yamntunaham satthu santike kammatthanam
kathapetva sitavanasusanam gantva samanadhammam kareyyam. Tatra hi susa-
nanti jigucchitva baht jana nagamissanti, evamsante mama kiccam matthakam
papunissati’'ti satthu santike kammatthanam kathapetva sitavanam gantva sama-
nadhammam katum arabhi. So cintesi- “mayham sariram paramasukhumalam, na
kho pana sakka sukheneva sukham papunitum, kayam kilametvapi samana-



dhammam katum vattati’ti. Tato thanacankamameva adhitthaya padhanamakasi.

Tassa sukhumalanam padatalanam antantehi phota utthdaya bhijjimsu, cankamo
ekalohitova ahosi. Padesu avahantesu jannukehipi hatthehipi vayamitva canka-
mati. Evam viriyam dalham karontopi obhasamattampi nibbattetum asakkonto
cintesi- “sace annopi araddhaviriyo bhaveyya, madisova bhaveyya. Aham kho
pana evam vayamantopi maggam va phalam va uppadetum na sakkomi, addha
nevaham ugghatitanni, na vipancitanni, na neyyo, padaparamena maya bhavi-
tabbam. Kim me pabbajjaya, hinayavattitva bhoge ca bhunjissami punnani ca kari-
ssami ti.

Tasmim samaye sattha therassa vitakkam natva sayanhasamaye bhikkhusa-
nghaparivuto tattha gantva lohitena phuttham cankamam disva theram vinova-
dena (mahava. 243) ovaditva viriyasamathayojanatthaya tassa kammatthanam
kathetva gijjhakitameva gato. Sonattheropi dasabalassa sammukha ovadam
labhitva nacirasseva arahatte patitthasi. Atha sattha aparabhage jetavane bhikkhu-
sanghaparivuto dhammam desento theram araddhaviriyanam aggatthane thape-
siti.

Sonakutikannattheravatthu

206. Atthame kalyanavakkaranananti vakkaranam vuccati vacanakiriya, madhu-
ravacanananti attho. Ayanhithero dasabalena saddhim ekagandhakutiya tathaga-
tassa (1.0186) madhurena sarena dhammakatham kathesi. Athassa sattha sadhu-
karam adasi. Tasma so kalyanavakkarananam aggo nama jato. Sonoti tassa
namam, koti-agghanakam pana kannapilandhanam dharesi. Tasma kutikannoti
vuccati, kotikannoti attho.

Tassa panhakamme ayamanupubbikatha- ayampi padumuttarabuddhakale
purimanayeneva mahajanena saddhim viharam gantva parisapariyante thatva
satthu dhammam sunanto sattharam ekam Dbhikkhum kalyanavakkarananam
aggatthane thapentam disva “mayapi anagate ekassa buddhassa sasane kalyana-
vakkarananam aggena bhavitum vattati’ti cintetva dasabalam nimantetva
sattaham mahadanam datva, “bhante, yam bhikkhum tumhe ito sattadivasama-
tthake kalyanavakkarananam aggatthane thapayittha, ahampiimassa adhikaraka-
mmassa phalena anagate ekassa buddhassa sasane tatharGpo bhaveyyan’ti
patthanam akasi. Sattha tassa anantardayam disva “anagate gotamabuddhassa
sasane kalyanavakkarananam aggo bhavissasi’ti byakaritva pakkami.

Sopi yavajivam kusalam katva kappasatasahassam devesu ca manussesu ca
samsaranto amhakam dasabalassa uppattito puretarameva devaloka cavitva
kaliya nama kuraragharikaya upasikaya kucchismim patisandhim ganhi. Sa pari-
pakke gabbhe rajagahanagare attano kulanivesanam agata.

Tasmim samaye amhakam satthd sabbannutam patto isipatane dhamma-
cakkam pavattesi. Dhammacakkappavattane dasasahassacakkavaladevata
sannipatimsu. Tattha eko atthavisatiya yakkhasenapatinam abbhantare satagiro



nama yakkho dasabalassa dhammakatham sutva sotapattiphale patitthaya
cintesi- “kim nu kho ayam evam madhuradhammakatha mama sahdayena hemava-
tena suta na sutd’ti? So devasanghassa antare olokento tam apassitva “addha
mama sahayo tinnam ratananam uppannabhavam na janati, gacchami dasaba-
lassa ceva vannam kathessami, patividdhadhammanca arocessami’ti attano pari-
saya saddhim rajagahamatthakena tassa santikam payasi.

Hemavatopi (1.0187) tiyojanasahassam himavantam akalapupphitam disva
“mama sahayena satagirena saddhim himavantakilitam kilissami’ti attano pari-
saya saddhim rajagahamatthakeneva payasi. Tesam dvinnampi aggabalakaya
kulagharikaya kali-upasikaya nivesanamatthake samagantva “tumhe kassa
parisa, mayam satagirassa. Tumhe kassa parisa, mayam hemavatassa’ti ahamsu.
Te hatthatutthava gantva tesam yakkhasenapatinam arocayimsu. Tepitamkhana-
Nheva upasikaya nivesanamatthake samagacchimsu. Satagiro hemavatam aha-
“kaham, samma, gacchasi ti? Tava santikam sammati. Kimkaranati? Himavantam
pupphitam disva taya saddhim tattha kilissamiti. Tvam pana, samma, kaham
gacchasiti? Tava santikam, sammati. Kimkaranati? Tvam himavantassa kena
pupphitabhavam janasiti? Na janami, sammati. Suddhodanamaharajassa putto
siddhatthakumaro dasasahassilokadhatum kampetva patividdhasabbannuta-
nnano dasasahassacakkavaladevatanam majjhe anuttaram dhammacakkam
pavattesi. Tassa pavattitabhavam na janasiti? Na janami, sammati. Tvam ettaka-
meva thanam pupphitanti annasi, tassa pana purisassa sakkaratthaya sakaladasa-
sahassacakkavalam ekamalagulasadisam ajja jatam sammati. Mala tava
pupphantu, taya so sattha akkhini ptretva ditthoti. Ama, samma, sattha ca me
dittho, dhammo ca suto, amatanca pitam. Aham “etam amatadhammam tampi
janapessami’ti tava santikam agatosmi, sammati. Tesam annamannam kathenta-
namyeva upasika sirisayanato utthaya nisinna tam kathasallapam sutva sadde
nimittam ganhi. “Ayam saddo uddham, na hettha, amanussabhasito, no manussa-
bhasito’ti sallakkhetva ohitasota paggahitamanasa hutva nisidi. Tato-

“Ajja pannaraso uposatho (iti satagiro yakkho),

dibba ratti upatthita;

anomanamam sattharam,

handa passama gotaman’ti. (su. ni. 153)-
Evam (1.0188) satagirena vutte-

“Kacci mano supanihito (iti hemavato yakkho),

sabbabhiutesu tadino;

kacci itthe anitthe ca,

sankappassa vasikata’ti. (su. ni. 154);

Evam hemavato satthu kdyasamacaranca ajivanca manosamacaranca pucchi.
Pucchitam pucchitam satagiro vissajjesi. Evam satthu sariravannagunavannaka-
thanavasena hemavatasuttante nitthite hemavato sahayakassa dhammadesana-
nusarena nanam pesetva sotapattiphale patitthahi.

Atha, kali upasika, parassa dhamme desiyamane tathagatam aditthapubbava



hutva anussavappasadam uppadetva parassa vaddhitam bhojanam bhunjamana
viya sotapattiphale patitthasi. Sa sabbamatugamanam antare pathamakasota-
panna sabbajetthika ahosi. Tassa saha sotapattibhavena tameva rattim gabbhavu-
tthanam jatam, patiladdhadarakassa namaggahanadivase sonoti namam akasi.
Sa yatharuciya kulagehe vasitva kulagharameva agamasi.

Tasmim samaye mahakaccanatthero tam nagaram upanissaya upavatte
pabbate pativasati. Upasika theram upatthati. Thero nibaddham tassa nivesanam
gacchati. Sonadarakopi nibaddham therassa santike vicaranto vissasiko ahosi.
So aparena samayena therassa santike pabbaji. Thero tam upasampadetukamo
tini vassani ganam pariyesitva upasampadesi. So upasampanno kammatthanam
kathapetva vipassanam vaddhetva arahattam patva therasseva santike suttani-
patam wugganhitva vutthavasso pavaretva sattharam passitukamo hutva upa-
jjnayam apucchi. Thero aha- “sona, tayi gate sattha tam ekagandhakutiyam vasa-
petva dhammam ajjhesissati, tvam dhammam kathessasi. Sattha tava dhammaka-
thaya pasiditva tuyham varam dassati. Tvam varam ganhanto imanca imanca
ganhahi, mama vacanena dasabalassa pade vandahi'ti. So upajjhayena anu-
nnato matu-upasikaya geham gantva arocesi. Sapi “sadhu (1.0189), tata, tvam
dasabalam passitum gacchanto imam kambalam aharitva satthu vasanagandha-
kutiya bhimattharanam katva attharahi’ti kambalam adasi. Sonatthero tam adaya
senasanam samsametva anupubbena satthu vasanatthanam gantva dasabalassa
buddhasane nisinnavelayameva upasankamitva abhivadetva ekamantam atthasi.
Sattha tena saddhim patisantharam katva anandattheram amantesi- “ananda,
imassa bhikkhussa senasanam janahi’ti. Thero satthu adhippayam natva antoga-
ndhakutiyamyeva bhimattharanam ussarento viya atthari.

Atha kho bhagava bahudevarattim ajjhokase vitinametva viharam pavisi, aya-
smapi kho sono bahudevarattim ajjhokase vitinametva viharam pavisi. Sattha
pacchimayame sihaseyyam kappetva paccilisasamaye vutthaya nisiditva “etta-
kena kalena sonassa kayadaratho patippassaddho bhavissati'ti natva aya-
smantam sonam ajjhesi- “patibhatu tam bhikkhu dhammo bhasitun”ti. Sonatthero
madhurassarena ekabyanjanampi avinasento atthakavaggiyani suttani (su. ni.
772 adayo) abhasi. Kathapariyosane bhagava sadhukaram datva “suggahito te
bhikkhu dhammo, maya desitakale ca ajja ca ekasadisava desana, kinci Gnam va
adhikam va natthi’ti



pasannabhavam pakasesi. Sonattheropi “ayam okaso’ti sallakkhetva upajjha-
yassa vacanena dasabalam vanditva vinayadharapancamena ganena upasa-
mpadam adim katva sabbe vare yaci, sattha adasi. Punathero matu-upasikaya
vacanena vanditva “ayam, bhante, upasikdya tumhakam vasanagandhakutiyam
bhimattharanattham kambalo pahito”ti kambalam datva utthayasana sattharam
vanditva padakkhinam katva pakkami. Ayamettha sankhepo, vittharato pana

therassa pabbajjam adim katva sabbam sutte agatameva.

Iti thero satthu santika attha vare labhitva upajjhayassa santikam gantva
sabbam tam pavattim arocesi. Punadivase matu-upasikaya nivesanadvaram
gantva bhikkhaya atthasi. Upasika “putto kira me dvare thito’ti sutva vegena
agantva abhivadetva hatthato pattam gahetva (1.0190) antonivesane nisidapetva
bhojanam adasi. Atha nam bhattakiccapariyosane aha- “dittho te, tata, dasabalo”-
ti? Ama upasiketi. Vandito te mama vacanenati? Ama vandito, sopi ca me
kambalo tathagatassa vasanatthane bhiumattharanam katva atthatoti. Kim, tata,
taya kira satthu dhammakatha kathita, satthara ca te sadhukaro dinnoti? Taya
katham natam upasiketi? Tata, mayham gehe adhivattha devata dasabalena
tuyham sadhukaram dinnadivase “sakaladasasahassacakkavale devata sadhu-
karam adamst’'ti aha- tata, taya kathitadhammakatham buddhanam kathitaniya-
meneva mayhampi kathetum paccasisamiti. Thero matu katham sampaticchi. Sa
tassa adhivasanam viditva dvare mandapam karetva dasabalassa kathitaniyame-
neva attano dhammakatham kathapesiti vatthu ettha samutthitam. Sattha apara-
bhage ariyaganamajjhe nisinno theram kalyanavakkarananam aggatthane thape-
siti.

Sivalittheravatthu

207. Navame Ilabhinam yadidam sivaliti thapetva tathagatam Ilabhinam
bhikkhGnam sivalitthero aggoti dasseti. Tassa panhakamme ayamanupubbikatha-
ayampi atite padumuttarabuddhakale vuttanayeneva viharam gantva parisapari-
yante thito dhammam sunanto sattharam ekam bhikkhum labhinam aggatthane
thapentam disva “mayapi anagate evarlipena bhavitum vattati' ti dasabalam nima-
ntetva purimanayeneva sattaham mahadanam datva “bhagava ahampi imina
adhikarakammena annam sampattim na patthemi, anagate pana ekassa
buddhassa sasane ahampi tumhehi so etadagge thapitabhikkhu viya labhinam
aggo bhaveyyan’ti patthanam akasi. Satthd anantarayam disva “ayam te
patthana anagate gotamassa buddhassa sasane samijjhissati'ti byakaritva
pakkami.

Sopi kulaputto yavajivam kusalam katva devamanussesu samsaranto vipassibu-
ddhakale bandhumatinagarato avidure ekasmim game patisandhim ganhi.
Tasmim samaye bandhumatinagaravasino ranna saddhim sakacchitva saka-
cchitva dasabalassa (1.0191) danam denti. Te ekadivasam sabbeva ekato hutva
danam denta “kim nu kho amhakam danamukhe natthi"ti madhunca guladadhinca



na addasamsu. Te “yato kutoci aharissama’ti janapadato nagaram pavisana-
magge purisam thapesum. Tada esa kulaputto attano gamato guladadhivarakam

gahetva “kincideva aharissami’ti nagaram gacchanto mukham dhovitva “dhotaha-
tthapado pavisissami'ti phasukatthanam olokento nangalasisamattam nimma-
kkhikam dandakamadhum disva “punnena me idam uppannan’ti gahetva
nagaram pavisati. Nagarehithapitapuriso tam disva, “bho purisa, kassimam ahara-
si’ti pucchi. Na kassaci sami, vikkinitum pana me idam anitanti. Tena hi, bho

purisa, imam kahapanam gahetva etam madhunca guladadhinca dehiti.

So cintesi- “idam na bahumilam, ayanca ekappahareneva bahum deti, vimam-
situm vattati"ti. Tato nam “naham ekakahapanena demi'ti aha. Yadi evam, dve
gahetva dehiti. Dvihipi na demiti. Etenupayena vaddhantam vaddhantam
sahassam papuni. So cintesi- “ati-anchitum na vattati, hotu tava, imassa kattabba-
kiccam pucchissami’ti. Atha nam aha- “idam na bahu-agghanakam, tvanca bahum
desi, kena kammena idam ganhasi’ti? Idha, bho, nagaravasino ranna saddhim
pativirujjhitva vipassidasabalassa danam denta idam dvayam danamukhe apa-
ssanta pariyesanti. Sace idam dvayam na labhissanti, nagaranam parajayo bhavi-
ssati. Tasma sahassam datva ganhamiti. Kim panetam nagaranameva vattati, na
annesam datum vattatiti? Yassa kassaci datum avaritametanti. Atthi pana te koci
nagaranam dane ekadivasam sahassam datati? Natthi sammati. Imesam pana
dvinnam sahassagghanakabhavam janasiti? Ama janamiti. Tena hi gaccha, naga-
ranam acikkha- “"eko puriso imani dve miilena na deti, sahattheneva datukamo,
tumhe imesam dvinnam karana nirussukka hotha”ti. Tvam pana me imasmim
danamukhe jetthakabhavassa kayasakkhi hohtti.

So gamavasi paribbayattham gahitamasakena pancakatukam gahetva cunnam
katva dadhito kanjiyam vahetva tattha madhupatalam piletva pancakatukacu-
nnena yojetva ekasmim paduminipatte pakkhipitva tam samvidahitva adaya (1.0192]
dasabalassa avidire thane nisidi. Mah3ajanena ahariyamanassa sakkarassa
antare attano pattavaram olokayamano okasam natva satthu santikam gantva
“bhagava ayam mayham duggatapannakaro, imam me anukampam paticca
ganhatha’ti. Sattha tassa anukampam paticca catumaharajadattiyena selama-
yena pattena tam patiggahetva yatha atthasatthibhikkhusatasahassassa diyya-
manam na khiyati, evam adhitthasi. Sopi kulaputto nitthitabhattakiccam bhaga-
vantam abhivadetva ekamantam thito aha- “dittho me bhagava ajja bandhumatina-
garavasikehi tumhakam sakkaro ahariyamano, ahampiimassa kammassa nissa-
ndena nibbattanibbattabhave labhaggayasaggappatto bhaveyyan’ti. Sattha "evam
hotu kulaputta”ti vatva tassa ca nagaravasinanca bhattanumodanam katva
pakkami.

Sopi kulaputto yavajivam kusalam katva devamanussesu samsaranto imasmim
buddhuppade suppavasaya rajadhitaya kucchismim patisandhim ganhi. Patisa-
ndhiggahanato patthaya sayam patanca pannakarasatani papunanti, suppavasa
sampattim gacchati. Atha nam punnavimamsanattham hatthena bijapacchim
phusapenti, ekekabijato salakasatampi salakasahassampi nigacchati. Ekakarisa-



khettato pannasampi satthipi sakatani uppajjanti. Kotthaplranakalepi kottha-
dvaram hatthena phusapenti, rajadhitaya punnena ganhantanam gahitagahita-
tthanam puna pdrati. Paripunnabhattakumbhitopi “rajadhitaya punnan’ti vatva
yassa kassaci dentanam yava na ukkaddhanti, na tava bhattam khiyati. Darake
kucchigateyeva satta vassani atikkamimsu.

Gabbhe pana paripakke sattaham mahadukkham anubhosi. Sa samikam ama-
ntetva “pure marana jivamanava danam dassami’ti satthu santikam pesesi-
“gaccha imam pavattim satthu arocetva sattharam nimantehi, yanca sattha vadeti,
tam sadhukam upalakkhetva agantva mayham kathehi'ti. So gantva tassa
sasanam bhagavato arocesi. Sattha “sukhini hotu suppavasa koliyadhita, sukhini
aroga arogam puttam vijayatti’ti aha. Raja tam sutva bhagavantam abhivadetva
antogamabhimukho payasi. Tassa pure agamanayeva suppavasaya kucchito (1.019
dhamakarana udakam viya gabbho nikkhami, parivaretva nisinnajano assumu-
khova hasitum araddho. Hatthatuttho mahajano ranno puttasdsanam arocetum
agamasi.

Raja tesam ingitam disvava “dasabalena kathitakatha nipphanna manne’ti
cintesi. So agantva satthu sasanam rajadhitaya arocesi. Rajadhita “taya nima-
ntitam jivitabhattameva mangalabhattam bhavissati, gaccha sattaham dasabalam
nimantehi'ti. Raja tatha akasi. Sattaham buddhappamukhassa bhikkhusanghassa
mahadanam pavattayimsu. Darako sabbesam natinam santattacittam nibbapento
jatoti sivalidarakotvevassa namam akamsu. So satta vassani gabbhe vasitatta
jatakalato patthaya sabbakammakkhamo ahosi. Dhammasenapati sariputto
sattame divase tena saddhim kathasallapam akasi. Satthapi dhammapade gatham
abhasi-

“Yomam palipatham duggam, samsaram mohamaccaga;
tinno parangato jhayl, anejo akathamkathr;
anupadaya nibbuto, tamaham brimi brahmanan’ti. (dha. pa. 414);

Atha nam thero evamaha- “kim pana taya evariGpam dukkharasim anubhavitva
pabbajitum na vattati'ti? Labhamano pabbajeyyam, bhanteti. Suppavasa tam
darakam therena saddhim kathentam disva “kim nu kho me putto dhammasenapa-
tina saddhim katheti’ti theram upasankamitva pucchi- "“mayham putto tumhenhi
saddhim kim katheti, bhadante”ti? Attana anubhiltam gabbhavasadukkham
kathetva tumhehi anunnato pabbajissamiti vadatiti. Sadhu, bhante, pabbajetha
nanti. Thero tam viharam netva tacapancakakammatthanam datva pabbajento,
“sivali, na tuyham annena ovadena kammam atthi, taya satta vassani anubhitadu-
kkhameva paccavekkhahi’'ti. Bhante, pabb3djanameva tumhakam bharo, yam
pana maya katum sakka, tamaham janissamiti. So pathamakesavattiya oharita-
kkhaneyeva sotapattiphale patitthasi, dutiyaya oharitakkhane sakadagamiphale,
tatiyaya anagamiphale. Sabbesamyeva pana kesanam oropananca arahattasa-
cchikiriya ca apaccha apurima ahosi. Tassa pabbajitadivasato patthaya bhikkhu-
sanghassa cattaro paccaya yadicchakam uppajjanti. Evam ettha vatthu samu-
tthitam.



Aparabhage (1.0194) sattha savatthim agamasi. Thero sattharam abhivadetva,
“bhante, mayham punnam vimamsissami, panca me bhikkhusatani detha’ti aha.
Ganha, sivaliti. So pancasate bhikkhl gahetva himavantabhimukham gacchanto
atavimaggam gacchati. Tassa pathamam dittha nigrodhe adhivattha devata satta
divasani danam adasi. Iti so-

“Nigrodham pathamam passi, dutiyam pandavapabbatam;
tatiyam aciravatiyam, catuttham varasagaram.
“Pancamam himavantam so, chattham chaddantupagami;
sattamam gandhamadanam, atthamam atha revatanti.

Sabbatthanesu satta satta divasaneva danam adamsu. Gandhamadanapa-
bbate pana nagadattadevaraja nama sattadivasesu ekadivasam khirapindapatam
adasi, ekadivasam sappipindapatam adasi. Bhikkhusangho aha- “avuso, imassa
devaranno neva dhenuyo duyhamana pannayanti, na dadhinimmathanam, kuto te,
devaraja, imam uppajjati ti? “Bhante, kassapadasabalassa kale khirasalakabhatta-
danassetam phalan’ti devaraja aha. Aparabhage sattha khadiravaniyarevatassa
paccuggamanam atthuppattim katva theram attano sasane labhaggayasaggappa-
ttanam aggatthane thapesiti.

Vakkalittheravatthu

208. Dasame saddhadhimuttananti saddhaya adhimuttanam, balavasaddhanam
bhikkhGnam vakkalitthero aggoti dasseti. Ahnesam hi saddha vaddhetabba hoti,
therassa pana hapetabba jata. Tasma so saddhadhimuttanam aggoti vutto. Vakka-
liti panassa namam.

Tassa panhakamme ayamanupubbikatha- ayampi hi atite padumuttarabuddha-
kale vuttanayeneva viharam gantva parisapariyante thito dhammam sunanto
sattharam ekam bhikkhum saddhadhimuttanam aggatthane thapentam disva
“mayapi anagate evarlpena bhavitum vattati’ti vuttanayeneva sattharam nima-
ntetva sattaham mahadanam datva dasabalam vanditva, “bhante, ahampiimina
adhikarakammena tumhehi saddhadhimuttanam etadagge thapitabhikkhu viya
anagate (1.0195) ekassa buddhassa sasane saddhadhimuttanam aggo bhaveyya-
n’ti patthanam akasi. Sattha tassa anantarayam disva byakaritva pakkami.

Sopi yavajivam kusalam katva devamanussesu samsaranto amhakam satthu-
kale savatthiyam brahmanakule patisandhim ganhi, vakkalitissa namam



akamsu. So vuddhippatto tayo vede ugganhitva dasabalam bhikkhusanghapari-
vutam savatthiyam carantam disva satthu sarirasampattim olokento sarirasampa-

ttidassanena atitto dasabalena saddhimyeva vicarati. Viharam gacchantena

saddhim viharam gantva sariranipphattim olokentova titthati. Dhammasabhayam

nisiditva dhammam kathentassa sammukhatthane thito dhammam sunati. So
saddham patilabhitva “agaramajjhe vasanto nibaddham dasabalassa dassanam
na labhissami’ti pabbajjam yacitva satthu santike pabbaiji.

Tato patthaya thapetva aharakaranavelam avasesakale yattha thitena sakka
dasabalam passitum, tattha thito yonisomanasikaram pahaya dasabalam oloke-
ntova viharati. Sattha tassa nanaparipakam agamento dighampi addhanam
tasmim rlipadassanavaseneva vicarante kinci avatva “idanissa nanam paripaka-
gatam, sakka etam bodhetun’ti natva evamaha- “kim te, vakkali, imina pttikayena
ditthena, yo kho, vakkali, dhammam passati, so mam passati. Yo mam passati, so
dhammam passati. Dhammanhi, vakkali, passanto mam passati, mam passanto
dhammam passati ti.

Satthari evam ovadantepi thero dasabalassa dassanam pahaya neva annattha
gantum sakkoti. Tato satthd "nayam bhikkhu samvegam alabhitva bujjhissati’ti
upakatthaya vasslpanayikaya rajagaham gantva vassilipanayikadivase “apehi,
vakkali’ti theram panameti. Buddha ca nama adeyyavacana honti, tasma thero
sattharam patippharitva thatum asakkonto temasam dasabalassa sammukhe
agantum avisahanto “kim dani sakka katum, tathagatenamhi panamito, sammu-
khibhavam na labhami, kim mayham jivitena’ti gijjhakitapabbate papatatthanam
abhiruhi. Sattha tassa kilamanabhavam natva "ayam bhikkhu mama santika
assasam alabhanto (1.0196) maggaphalanam upanissayam naseyya’ti attanam
dassetum obhasam vissajjesi. Athassa satthu ditthakalato patthaya eva mahantam
sokasallam pahinam. Sattha sukkhatalake ogham aharanto viya vakkalittherassa
balavapitisomanassam uppadetum dhammapade imam gathamaha-

“Pamojjabahulo bhikkhu, pasanno buddhasasane;
adhigacche padam santam, sankharGpasamam sukhan’ti. (dha. pa. 381);

Vakkalittherassa ca “ehi, vakkali"ti hattham pasaresi. Thero “dasabalo me
dittho, ehiti avhayanampi laddhan’ti balavapitim uppadetva “kuto gacchami’ti
attano gamanabhavam ajanitvava dasabalassa sammukhe akase pakkhanditva
pathamapadena pabbate thitoyeva satthara vuttagatham avajjento akaseyeva
pitim vikkhambhetva saha patisambhidahi arahattam patva tathagatam vandama-
nova otari. Aparabhage sattha ariyaganamajjhe nisinno theram saddhadhimu-
ttanam aggatthane thapesiti.

Dutiyavaggavannana.

14. Etadaggavaggo



(14) 3. tatiya-etadaggavaggo

209. Tatiyavaggassa pathame sikkhakamanantitisso sikkha kamayamananam
sampiyayitva sikkhantananti attho. Rahuloti attano puttam rahulattheram dasseti.
Thero kira pabbajitadivasato patthaya patova utthahanto hatthapturam valikam
ukkhipitva “aho vataham ajja dasabalassa ceva acariyupajjhayananca santika
ettakam ovadanceva anusasaninca labheyyan’ti pattheti. Tasma sikkhakamanam
aggo nama jatoti.

210. Dutiye saddhapabbajitananti saddhaya pabbajitanam. Ratthapaloti rattham
paletum samattho, bhinnam va rattham sandharetum samatthe kule jatotipi (1.0197)
ratthapaloti sankham gato. So hi satthu dhammadesanam sutva patiladdha-
saddho cuddasabhattacchede katva matapitaro pabbajjam anujanapetva pabba-
jito. Tasma saddhapabbajitanam aggo nama jato.

Rahula-ratthapalattheravatthu

Imesam pana ubhinnampi theranam panhakamme ayamanupubbikatha- ete
kira dvepi atite padumuttarabuddhakale hamsavatinagare gahapatimahasalakule
nibbattimsu. Tesam daharakale namam va gottam va na kathiyati. Vayappatta
pana gharavase patitthaya attano attano pitu accayena ubhopi attano attano rata-
nakotthagarakammike pakkosapetva aparimanam dhanam disva- “imam ettakam
dhanarasim ayyakapayyakadayo attana saddhim gahetva gantum nasakkhimsu,
amhehi dani yena kenaci upayena imam dhanam gahetva gantum vattati'ti te
ubhopi jana catisu thanesu kapanaddhikadinam mahadanam datum araddha.
Eko attano danagge agatagatajanam pucchitva yagukhajjakadisu yassa yam pati-
bhati, tassa tam adasi, tassa teneva karanena agatapakoti namam jatam. ltaro
apucchitvava gahitagahitabhajanam puretva puretva deti, tassapi teneva kara-
nena anaggapakoti namam jatam, appamanapakoti attho.

Te ubhopi ekadivasam patova mukhadhovanattham bahigamam agamamsu.
Tasmim samaye himavantato dve mahiddhika tapasa bhikkhacaratthaya akasena
agantva tesam sahayakanam avidlre otaritva “ma no ete passimsi’ti ekapasse
atthamsu. Te ubhopi jana tesam labubhajanadiparikkharam samvidhaya anto-
gamam sandhaya bhikkhaya gatanam santikam agamma vandimsu. Atha ne
tapasa “kaya velaya agatattha mahapunna’ti ahamsu. Te “adhunava, bhante’ti
vatva (1.0198) tesam hatthato labubhajanam gahetva attano attano geham netva
bhattakiccapariyosane nibaddham bhikkhagahanattham patinnam ganhimsu.

Tesu eko tapaso saparilahakayadhatuko hoti. So attano anubhavena mahasa-
mudda-udakam dvedha katva pathavindharanagarajassa bhavanam gantva diva-
viharam nisidati. So utusappayam gahetva paccagantva attano upatthakassa
gehe bhattanumodanam karonto “pathavindharanagabhavanam viya hotG’ti
vadati. Atha nam ekadivasam upatthako pucchi- “bhante, tumhe anumodanam



karonta ‘pathavindharanagabhavanam viya hotl’ti vadatha, mayamassa attham
na janama, kim vuttam hoti idam, bhante”ti? Ama, kutumbiya aham “tumhakam
sampatti pathavindharanagarajasampattisadisa hotl’ti vadamiti. Kutumbiko tato
patthaya pathavindharanagarajabhavane cittam thapesi.

ltaro tapaso tavatimsabhavanam gantva sunne serisakavimane divaviharam
karoti. So agacchanto gacchanto ca sakkassa devarajassa sampattim disva
attano upatthakassa anumodanam karonto “sakkavimanam viya hotl’ti vadati.
Atha nam sopi kutumbiyo itaro sahayako tam tapasam viya pucchi. So tassa
vacanam sutva sakkabhavane cittam thapesi. Te ubhopi patthitatthanesuyeva
nibbatta.

Pathavindharabhavane nibbatto pathavindharanagaraja nama jato. So nibbatta-
kkhane attano attabhavam disva “amanapassa vata me thanassa kulupakatapaso
vannam kathesi, urena parisakkitva vicaranatthanametam, niina so annam thanam
na janati’ti vippatisari ahosi. Athassa tamkhaneyeva alankatapatiyattani naganata-
kani sabbadisasu tdriyani pagganhimsu. So tasmimyeva khane tam attabhavam
vijahitva manavakavanni ahosi. Anvaddhamasanca cattaro maharajano sakkassa
upatthanam gacchanti. Tasma sopi viripakkhena nagaranna saddhim sakkassa
upatthanam gato. Sakko tam dilratova agacchantam disva sanjani. Atha nam
samipe agantva thitakale “kaham nibbattosi samma’ti pucchi. Ma kathesi, maha-
raja, urena parisakkanatthane nibbattomhi, tumhe pana kalyanamittam labhitthati.
Samma, tvam “atthane nibbattomhi’ti ma vitakkayi (1.0199), padumuttaradasa-
balo loke nibbatto, tassa adhikarakammam katva imamyeva thanam patthehi,
ubho sukham vasissamati. So “evam, deva, karissami’ti gantva padumuttaradasa-
balam nimantetva attano nagabhavane nagaparisaya saddhim sabbarattim sakka-
rasammanam sajjesi.

Sattha punadivase utthite arune attano upatthakam sumanattheram amantesi-
“sumana, ajja tathagato diram bhikkhacaram gamissati, ma puthujjanabhikkhi
agacchantu, tepitakd patisambhidappatta chalabhinnava agacchanti’ti. Thero
satthu vacanam sutva sabbesam arocesi. Satthara saddhim satasahassa bhikkhi
akasam pakkhandimsu. Pathavindharo nagaparisaya saddhim dasabalassa
paccuggamanam agato sattharam parivaretva samuddamatthake manivanna
Udmiyo maddamanam bhikkhusangham oloketva adito sattharam, pariyosane
sanghanavakam tathagatassa puttam uparevatasamaneram nama olokento “ana-
cchariyo sesasavakanam evarupo iddhanubhavo, imassa pana tarunabaladara-
kassa evariipo iddhanubhavo ativiya acchariyo’ti pitipamojjam uppadesi.

Athassa bhavane dasabale nisinne sesabhikkhtsu kotito patthaya nisidantesu
satthu sammukhatthaneyeva uparevatasamanerassa asanam papuni. Nagaraja
yagum dentopi khajjakam dentopi sakim dasabalam oloketi, sakim uparevatasa-
maneram. Tassa kira sarire satthu sarire viya dvattimsa mahapurisalakkhanani
pannayanti. Tato nagaraja “ayam samanero buddhanam sadiso pannayati, kim nu
kho hoti’ti avidlire nisinnam annataram bhikkhum pucchi- "ayam, bhante, sama-
nero dasabalassa kim hoti"ti? Putto, maharajati. So cintesi- “maha vatayam



bhikkhu, evaripassa sobhaggappattassa tathagatassa puttabhavam labhi. Sarira-
mpissa ekadesena buddhanam sarirasadisam pannayati, mayapi anagate evari-
pena bhavitum vattati’ti sattaham mahadanam datva, “bhante, aham imassa adhi-
karakammassanubhavena ayam uparevato viya anagate ekassa buddhassa putto
bhaveyyan’ti patthanam akasi. Sattha (1.0200) anantarayam disva “anagate gota-
mabuddhassa putto bhavissasi’ti byakaritva pakkami.

Pathavindharopi puna addhamase sampatte virupakkhena saddhim sakkassa
upatthanam gato. Atha nam samipe thitam sakko pucchi- “patthito te, samma,
ayam devaloko’ti? Na patthito maharajati. Kim dosam addasati? Doso natthi,
maharaja, aham pana dasabalassa puttam uparevatasamaneram passim. Tassa
me ditthakalato patthaya annattha cittam na nami, svaham “anagate ekassa
buddhassa evarlipo putto bhaveyyan’ti patthanam akasim. Tvampi, maharaja,
ekam patthanam karohi, te mayam nibbattatthane na vina bhavissamati. Sakko
tassa vacanam sampaticchitva ekam mahanubhavam bhikkhum disva “katarakula
nu kho nikkhamitva ayam kulaputto pabbajito’ti avajjento "ayam bhinnam rattham
sandharetum samatthassa kulassa putto hutva cuddasa bhattacchede katva mata-
pitaro pabbajjam anujanapetva pabbajito”ti annasi. Natva ca pana ajananto viya
dasabalam pucchitva sattaham mahasakkaram katva, “bhante, aham imassa
kalyanakammassa nissandena tumhakam sasane ayam kulaputto viya anagate
ekassa buddhassa sasane saddhapabbajitanam aggo bhaveyyan”ti patthanam
akasi. Sattha anantarayam disva “tvam, maharaja, anagate gotamassa
buddhassa sasane saddhapabbajitanam aggo bhavissasi'ti byakaritva pakkami.
Sakkopi attano devapurameva gato.

Te ubhopi nibbattatthanato cavitva devamanussesu samsaranta anekasahassa-
kappe atikkamimsu. Ito pana dvanavutikappamatthake phusso nama buddho loke
udapadi. Tassa pita mahindo nama raja ahosi, vematika tayo kanitthabhataro.
Raja divase divase "“mayhamyeva buddho mayham dhammo mayham sangho”ti
mamayanto sayameva dasabalam nibaddham bhojanam bhojeti.

Athassa ekadivasam paccanto kupito. So putte amantesi- “tata, paccanto kupito
, tumhehi va maya va gantabbam. Yadi aham gacchami, tumhehi imina niyamena
dasabalo paricaritabbo’ti. Te tayopi ekappahareneva ahamsu- “tata, tumhakam
gamanakiccam natthi, mayam (1.0201) core vidhamissama”ti pitaram vanditva
paccantam gantva core vidhamitva vijitasangama hutva nivattimsu. Te antara-
magge padamilikehi saddhim mantayimsu- “tata, amhakam gatakkhaneyeva pita
varam dassati, kataram varam ganhama’ti? Ayya, tumhakam pitu accayena
dullabham nama natthi, tumhakam pana jetthabhatikam phussabuddham patija-
gganavaram ganhatha’ti ahamsu. Te “kalyanam tumhehi vuttan”ti sabbepi eka-
citta hutva gantva pitaram addasamsu. Tada pita tesam pasiditva varam adasi. Te
“temasam tathagatam patijaggissama’ti



varam yacimsu. Raja "ayam datum na sakka, annam varam ganhatha’ti aha. Tata,
amhakam annena varena kiccam natthi, sace tumhe datukama, etamyeva no
varam dethati. R3aja tesu punappunam kathentesu attana patinnatatta "na sakka
na datun’ti cintetva aha- “tata, aham tumhakam varam demi, apica kho pana
buddha nama durasada honti siha viya ekacara, dasabalam patijagganta appa-
matta bhaveyyatha’ti.

Te cintayimsu- "amhehi tathagatam patijaggantehi anucchavikam katva patija-
ggitum vattati’'ti sabbepi ekacitta hutva dasasilani samadaya niramagandha hutva
satthu danaggaparivahanake tayo purise thapayimsu. Tesu eko dhanadhannuppa-
dako ahosi, eko mapako, eko danasamvidhayako. Tesu dhanadhannuppadako
paccuppanne bimbisaro maharaja jato, mapako visakho upasako, danasamvidha-
yako ratthapalattheroti. So tattha yavajivam kusalam katva devapure nibbatto.
Ayam pana rahulatthero nama kassapadasabalassa kale kikissa kasiranno jettha-
putto hutva nibbatti, pathavindharakumarotissa namam akamsu. Tassa satta
bhaginiyo ahesum. Ta dasabalassa satta parivenani karayimsu. Pathavindharo
oparajjam labhi. So ta bhaginiyo aha- “tumhehi karitaparivenesu mayhampi ekam
detha’ti. Bhatika, tumhe uparajatthane thita, tumhehi nama amhakam databbam,
tumhe annam parivenam karothati. So tasam vacanam sutva panca viharasatani
karesi. Panca parivenasatanitipi vadanti. So tattha yavajivam kusalam katva deva-
pure nibbatti. Imasmim pana buddhuppade pathavindharakumaro amhakam
bodhisattassa (1.0202) aggamahesiya kucchismim patisandhim ganhi, tassa saha-
yako kururatthe thullakotthitanigame ratthapalasetthigehe nibbatti.

Atha amhakam dasabalo abhisambodhim patva pavattitavaradhammacakko
anupubbena kapilavatthum agantva rahulakumaram pabbajesi. Tassa pabbajjavi-
dhanam paliyam (mahava. 105) agatameva. Evam pabbajitassa panassa sattha
abhinha-ovadavasena rahulovadasuttam abhasi. Rahulopi patova vutthaya
hatthena valukam ukkhipitva “dasabalassa ceva acariyupajjhayananca santika
ajja ettakam ovadam labheyyan’ti vadati. Bhikkhusanghamajjhe katha udapadi
“ovadakkhamo vata rahulasamanero pitu anucchaviko putto”ti. Sattha bhikkhGinam
cittacaram natva “mayi gate eka dhammadesana ca vaddhissati, rahulassa ca
guno pakato bhavissati’ti gantva dhammasabhayam buddhasane nisinno bhikkhi
amantesi- “kaya nuttha, bhikkhave, etarahi kathdaya sannisinna”ti. Rahulasamane-
rassa ovadakkhamabhavam kathema bhagavati. Sattha imasmim thane thatva
rahulassa gunadipanattham migajatakam aharitva kathesi-

“Migam tipallatthamanekamayam,
atthakkhuram addharatta papayim;

ekena sotena chama’'ssasanto,

chahi kalahitibhoti bhagineyyo™ti. (ja. 1.1.16);

Athassa sattavassikasamanerakale “ma heva kho rahulo daharabhavena kilana-
tthayapi sampajanamusa bhaseyya’ti ambalatthiyarahulovadam (ma. ni. 2.107
adayo) desesi. Attharasavassikasamanerakale tathagatassa pacchato pindaya
pavisantassa satthu ceva attano ca rupasampattim disva gehasitam vitakkam vita-



kkentassa “yamkinci, rahula, rlGpan’ti-adina nayena maharahulovadasuttantam
(ma. ni. 2.113) kathesi. Samyuttake (sam. ni. 4.121) pana rahulovadopi anguttare
(a. ni. 4.177) rahulovadopitherassa vipassanacaroyeva. Athassa sattha nanapari-
pakam natva avassikabhikkhukale andhavane nisinno cilarahulovadam (ma. ni. 3.
416 adayo) kathesi. Desanapariyosane rahulatthero kotisatasahassadevatahi
saddhim arahattam papuni, sotapannasakadagami-anagamidevatanam (1.0203)
ganana natthi. Atha sattha aparabhage ariyasanghamajjhe nisinno theram
imasmim sasane sikkhakamanam aggatthane thapesi.

Satthari pana kururatthe carikaya nikkhamitva thullakotthitam anuppatte rattha-
palo kulaputto satthu dhammadesanam sutva patiladdhasaddho matapitaro anuja-
napetva dasabalam upasankamitva satthu anattiya annatarassa therassa santike
pabbaji. Tassa pabbajitadivasato patthaya setthigahapati bhikkht attano nivesana-
dvarena gacchante disva "kim tumhakam imasmim gehe kammam, ekova puttako
ahosi, tam ganhitva gatattha, idani kim karissatha”ti akkosati paribhasati. Sattha
addhamasam thullakotthite vasitva puna savatthimeva agamasi. Tatthayasma
ratthapalo yoniso manasikaronto kammam katva vipassanam vaddhetva ara-
hattam papuni. So sattharam anujanapetva matapitaro dassanattham thullako-
tthitam gantva tattha sapadanam pindaya caranto pitu nivesane abhidosikam
kummasam labhitva tam amatam viya paribhunjanto pitara nimantito adhivasetva
dutiyadivase pitu nivesane pindapatam paribhunjitva alankatapatiyatte itthijane
asubhasannam uppadetva thitakova dhammam desetva jiya mutto viya naraco
akasam uppatitva korabyaranno migaciram gantva mangalasilapatte nisinno
dassanatthdaya agatassa ranno catuparijunnapatimanditam dhammam (ma. ni.
2.304) desetva anupubbena carikam caramano puna satthu santikamyeva agato.
Evametam vatthu samutthitam. Atha sattha aparabhage ariyaganamajjhe nisinno
theram imasmim sasane saddhapabbajitanam kulaputtanam aggatthane thape-
siti.

Kundadhanattheravatthu

211. Tatiye pathamam salakam ganhantananti sabbapathamam salakagaha-
kanam bhikkhtunam kundadhanatthero aggoti dasseti. So kira thero mahasubha-
ddaya nimantitadivase tathagate ugganagaram gacchante “ajja sattha diram
bhikkhacaram gamissati, puthujjana salakam ma ganhantu, pancasata (1.0204)
khinasavava ganhanti’ti vutte pathamameva sihanadam naditva salakam ganhi.
Cillasubhaddaya nimantitadivase tathagate saketam gacchantepi pancannam
bhikkhusatanam antare pathamameva salakam ganhi, sunaparantajanapadam
gacchantepi. Imehi karanehi thero pathamam salakam ganhantanam aggo nama
jato. Kundadhanoti panassa namam.

Tassa panhakamme ayamanupubbikatha- ayam kira padumuttarabuddhakale
hamsavatinagare kulagehe nibbatto vuttanayeneva viharam gantva dhammam
sunanto sattharam ekam bhikkhum pathamam salakam ganhantanam aggatthane



thapentam disva buddhanam adhikarakammam katva tam thanantaram patthetva
satthara anantarayam disva byakato yavajivam kusalam katva devesu ca manu-
ssesu ca samsaranto kassapabuddhakale bhiumatthakadevata hutva nibbatti.
Dighayukabuddhananca nama na anvaddhamasiko uposatho hoti. Vipassidasaba-
lassa hi chabbassantare chabbassantare uposatho ahosi, kassapadasabalo pana
chatthe chatthe mase patimokkham osaresi. Tassa patimokkham osaranakale
disavasika dve sahayaka bhikkhG “uposatham karissama’ti gacchanti. Ayam
bhummadevata cintesi- “imesam dvinnam bhikkhGnam metti ativiya dalha, kim nu
kho bhedake sati bhijjeyya, na bhijjeyya’ti? Tesam okasam olokayamana tesam
avidlireneva gacchati.

Atheko thero ekassa hatthe pattacivaram datva sariravalanjanattham udakapha-
sukatthanam gantva dhotahatthapado hutva gumbasabhagato nikkhamati.
Bhummadevata tassa therassa pacchato pacchato uttamartpa ittht hutva kese
vidhunitva samvidhaya bandhanti viya pitthito pamsum punchamana viya satakam
samvidhaya nivasayamana viya ca hutva therassa padanupadika hutva gumbato
nikkhanta. Ekamante thito sahayakatthero imam karanam disva domanassajato
“nattho dani me imina bhikkhuna saddhim digharattanugato sineho. Sacaham
evamvidhabhavam janeyyam, ettakam addhanam imina saddhim vissasam na
kareyyan’ti cintetva agacchantassevassa “"handavuso, tuyham pattacivaram, tadi-
sena papena sahayena saddhim ekamaggam na gacchami'ti aha. Tam katham
sutva tassa (1.0205) lajjibhikkhuno hadayam tikhinasattim gahetva viddham viya
ahosi. Tato nam aha- “avuso, kim nametam vadasi, aham ettakam kalam dukkata-
mattampi apattim na janami. Tvam pana mam ajja ‘papo’ti vadasi, kim te di-
n"ti? Kim annena ditthena, kim tvam evamvidhena alankatapatiyattena matuga-
mena saddhim ekatthane hutva nikkhantoti? Natthetam, avuso, mayham, naham
evarupam matugamam passamiti. Tassa yavatatiyam kathentassapi itaro thero
katham asaddahitva attana ditthakaranamyeva attham gahetva tena saddhim eka-
maggena agantva annena maggena satthu santikam gato. Itaropi annena
maggena satthu santikamyeva gato.

Tato bhikkhusanghassa uposathagaram pavisanavelaya so bhikkhu tam
bhikkhum uposathagge sanjanitva “imasmim uposathagge evarlipo nama papa-
bhikkhu atthi, naham tena saddhim uposatham karissami’ti nikkhamitva bahi
atthasi. Bhummadevata “bhariyam maya kammam katan”ti mahallaka-upasakava-
nnena tassa santikam gantva “kasma, bhante, ayyo imasmim thane thito’ti aha.
Upasaka, imam uposathaggam eko papabhikkhu pavittho, aham tena saddhim
uposatham na karomiti vatva nikkhamitva bahi thitomhiti. Bhante, ma evam
ganhatha, parisuddhasilo esa bhikkhu. Tumhehi ditthamatugamo nama aham,
maya tumhakam vimamsanatthaya “dalha nu kho imesam theranam metti, no
dalha’ti lajji-alajjibhavam olokentena tam kammam katanti. Ko pana tvam sappuri-
sati? Aham eka bhummadevata, bhanteti. Devaputto kathentova dibbanubhavena
thatva therassa padesu patitva “mayham, bhante, khamatha, etam dosam thero
na janati, uposatham karotha’ti theram yacitva uposathaggam pavesesi. So thero



uposatham tava ekatthane akasi, mittasanthavavasena na puna tena saddhim
ekatthane ahositi. Imassa therassa kammam na kathiyati, cuditakatthero pana
aparaparam vipassanaya kammam karonto arahattam papuni.

Bhummadevata tassa kammassa nissandena ekam buddhantaram apayato na
muccittha. Sace pana kalena kalam manussattam agacchati, annena yena
kenaci kato doso tasseva upari patati. So amhakam bhagavato (1.0206) kale sava-
tthiyam brahmanakule nibbatti, dhanamanavotissa namam akamsu. So vaya-
ppatto tayo vede ugganhitva mahallakakale satthu dhammadesanam sutva patila-
ddhasaddho pabbaji, tassa upasampannadivasato patthaya eka alankatapatiyatta
itthi tasmim gamam pavisante saddhimyeva gamam pavisati, nikkhamante nikkha-
mati. Viharam pavisantepi pavisati, titthantepi titthatiti evam niccanubandha
pannayati. Thero tam na passati, tassa pana purimassa kammassa nissandena
sa annesam upatthati.

Game yagubhikkham dadamana itthiyo, “bhante, ayam eko yagu-ulunko
tumhakam, eko imissa amhakam sahayikaya’ti parihasam karonti. Therassa
mahati vihesa hoti. Viharam gatampi nam samanera ceva daharabhikkht ca pari-
varetva “dhano kondo jato’ti parihasam karonti. Athassa teneva karanena kunda-
dhanattheroti namam jatam. So utthaya samutthaya tehi kayiramanam kelim
sahitum asakkonto ummadam gahetva “tumhe konda, tumhakam upajjhaya konda
, acariya konda”ti vadati. Atha nam satthu arocesum- “kundadhano daharasama-
nerehi saddhim evam pharusavacam vadati'ti. Sattha tam pakkosapetva “saccam
bhikkhT’ti pucchitva “saccam bhagava’ti vutte “"kasma evam vadesi'ti aha.
Bhante, nibaddham vihesam asahanto evam kathemiti. "Tvam pubbe kata-
kammam vyavajjadivasa jirapetum na sakkosi, puna evarupam pharusam ma vada
bhikkhT’ti vatva aha-

“Mavoca pharusam kanci, vutta pativadeyyu tam;

dukkha hi sarambhakatha, patidanda phuseyyu tam.

“Sace neresi attanam, kamso upahato yatha;

esa pattosi nibbanam, sarambho te na vijjati’ti. (dha. pa. 133-134);

Imanca pana tassa therassa matugamena saddhim vicaranabhavam kosalara-
nnopi kathayimsu. R3ja “"gacchatha, bhane, vimamsatha™ti



pesetva sayampi mandeneva parivarena saddhim therassa vasanatthanam
gantva ekamante olokento atthasi. Tasmim khane thero stcikammam karonto
nisinno hoti, sapissa itthi avidiire thane thita viya pannayati.

Raja (1.0207) tam disva “atthidam karanan”ti tassa thitatthanam agamasi. Sa
tasmim agacchante therassa vasanapannasalam pavittha viya ahosi. R3japi taya
saddhimyeva pannasalam pavisitva sabbattha olokento adisva “nayam matu-
gamo, therassa eko kammavipako”ti sannam katva pathamam therassa samipena
gacchantopi theram avanditva tassa karanassa abhitabhavam natva agamma
theram vanditva ekamantam nisinno “kacci, bhante, pindakena na kilamatha’ti
pucchi. Thero “vattati maharzja”ti aha. “Janami, bhante, ayyassa katham, evari-
pena ca parikkilesena saddhim carantanam tumhakam ke nama pasidissanti, ito
patthaya vo katthaci gamanakiccam natthi, aham catihi paccayehi upatthahi-
ssami, tumhe yonisomanasikare ma pamaijjittha’ti nibaddham bhikkham pattha-
pesi. Thero rajanam upatthambhakam labhitva bhojanasappayena ekaggacitto
hutva vipassanam vaddhetva arahattam papuni. Tato patthaya sa itthi antara-
dhayi.

Mahasubhadda ugganagare micchaditthikule vasamana “sattha mam anuka-
mpati’ti uposatham adhitthaya niramagandha hutva uparipasadatale thita “imani
pupphani antare atthatva dasabalassa matthake vitanam hutva titthantu, dasabalo
imaya sannaya sve pancahi bhikkhusatehi saddhim mayham bhikkham ganha-
tG’ti saccakiriyam katva attha sumanapupphamutthiyo vissajjesi. Pupphani gantva
dhammadesanavelaya satthu matthake vitanam hutva atthamsu. Sattha tam
sumanapupphavitanam disva citteneva subhaddaya bhikkham adhivasetva puna-
divase arune utthite anandattheram aha- “ananda, mayam ajja diram bhikkha-
caram gamissama, puthujjananam adatva ariyanamyeva salakam dehi’ti. Thero
bhikkhGinam arocesi- “avuso, satthda ajja diram bhikkhacaram gamissati, puthu-
jjana ma ganhantu, ariyava salakam ganhantt’ti. Kundadhanatthero “aharavuso,
salakan”ti pathamamyeva hattham pasaresi. Ananda “sattha tadisanam
bhikkhGinam salakam na dapeti, ariyanamyeva dapeti'ti vitakkam uppadetva
gantva satthu arocesi. Sattha “aharapentassa salakam dehi’ti aha. Thero cintesi-
“sace kundadhanassa salaka datum na (1.0208) yutta assa, atha sattha patiba-
heyya, bhavissati ekam karanan”ti. “Kundadhanassa salakam dassami ti
gamanam abhinihari. Kundadhanatthero tassa pure agamanava abhinnapadakam
catutthajjhnanam samapajjitva iddhiya akase thatva “aharavuso ananda, sattha
mam janati, madisam bhikkhum pathamam salakam ganhantam na sattha vare-
ti’ti hattham pasaretva salakam ganhi. Sattha tam atthuppattim katva theram
imasmim sasane pathamam salakam ganhantanam aggatthane thapesiti.

Vangisattheravatthu

212. Catutthe patibhanavantananti sampannapatibhananam vangisatthero
aggoti dasseti. Ayam kira thero dasabalassa santikam upasankamanto cakkhupa-



thato patthaya candena saddhim upametva, sturiyena, akasena, mahasamuddena,
hatthinagena, sithena migaranna saddhim upametvapi anekehi padasatehi padasa-
hassehi satthu vannam vadantoyeva upasankamati. Tasma patibhanavantanam
aggo nama jato.

Tassa panhakamme ayamanupubbikatha- ayampi kira padumuttarabuddhakale
hamsavatinagare mahabhogakule patisandhim ganhitva purimanayeneva viharam
gantva dhammam sunanto sattharam ekam bhikkhum patibhanavantanam agga-
tthane thapentam disva satthu adhikarakammam katva “ahampi anagate patibha-
navantanam aggo bhaveyyan’ti patthanam katva satthara byakato yavajivam
kusalam katva devamanussesu samsaranto imasmim buddhuppade savatthiyam
brahmanakule nibbatti. Vangisamanavotissa namam akamsu. So vayappatto tayo
vede ugganhanto acariyam aradhetva chavasisamantam nama sikkhitva chava-
sisam nakhena akotetva “ayam satto asukayoniyam nama nibbatto”ti janati.

Brahmana “ayam amhakam jivikamaggo’ti natva vangisamanavam paticcha-
nnayane nisidapetva gamanigamarajadhaniyo caranta nagaradvare va nigama-
dvare va thapetva mahajanassa rasibhtitabhavam natva “yo vangisam passati, so
dhanam va labhati, yasam va labhati, saggam va gacchati'ti vadanti. Tesam
katham sutva baht jana lanjam datva passitukama honti. Rajarajamahamatta (1.020
tesam santikam gantva “ko acariyassa janaviseso’ti pucchanti. Tumhe na janatha,
sakalajambudipe amhakam &acariyasadiso anno pandito nama natthi, tivassama-
tthake matakanam sisam aharapetva nakhena akotetva "ayam satto asukayo-
niyam nibbatto’ti janati. Vangisopi mahajanassa kankhachedanattham te te jane
avahetva attano attano gatim kathapeti. Tam nissaya mahajanassa hatthato
satampi sahassampi labhati.

Brahmana vangisamanavam adaya yatharucim vicaritva puna savatthim aga-
mamsu. Vangiso jetavanamahaviharassa avididratthane thito cintesi- “samano
gotamo panditoti vadanti, na kho pana sabbakalam maya imesamyeva vacanam
karontena caritum vattati, panditanampi santikam gantum vattati"ti. So brahmane
aha- “tumhe gacchatha, aham na bahukehi saddhim gantva samanam gotamam
passissami’ti. Te ahamsu- “vangisa, ma te rucci samanam gotamam passitum.
Yo hi nam passati, tam so mayaya avatteti'ti. Vangiso tesam katham anadiyitva
satthu santikam gantva madhurapatisantharam katva ekamantam nisidi.

Atha nam sattha pucchi- “vangisa, kinci sippam janasi'ti. Ama, bho gotama,
chavasisamantam namekam janamiti. Kim so manto karotiti? Tivassamatthake
matanampi tam mantam jappitva sisam nakhena akotetva nibbattatthanam jana-
miti. Sattha tassa ekam niraye uppannassa sisam dassesi, ekam manussesu
uppannassa, ekam devesu, ekam parinibbutassa sisam dassesi. So pathamam
sisam akotetva, “bho gotama, ayam satto nirayam gato’ti aha. Sadhu sadhu,
vangisa, sudittham taya, ayam satto kaham gatoti pucchi. Manussalokam, bho
gotamati. Ayam satto kaham gatoti? Devalokam, bho gotamati tinnampi gata-
tthanam kathesi. Parinibbutassa pana sisam nakhena akotento neva antam na
kotim passati. Atha nam sattha "na sakkosi tvam, vangisa’ti pucchi. “Passatha,



bho gotama, upaparikkhami tava’ti punappunam parivatteti. Bahirakamantena
khinasavassa gatim katham janissati, athassa matthakato sedo mucci. So lajjitva
tunhibhito atthasi. Atha nam sattha (1.0210) “kilamasi, vangisa ti aha. Ama, bho
gotama, imassa sattassa gatatthanam janitum na sakkomi. Sace tumhe janatha,
kathethati. “Vangisa, aham etampi janamiito uttaritarampi’ti vatva dhammapade
ima dve gatha abhasi-

“Cutim yo vedi sattanam, upapattim ca sabbaso;

asattam sugatam buddham, tamaham brami brahmanam.

“Yassa gatim najananti, deva gandhabbamanus3;

khinasavam arahantam, tamaham brimi brahmanan”ti. (dha. pa. 419-420);

Tato vangiso aha- “bho gotama, vijjaya vijjam dentassa nama parihani natthi,
aham attana jananakam mantam tumhakam dassami, tumhe etam mantam
mayham detha’ti. Vangisa, na mayam mantena mantam dema, evameva demati.
“Sadhu, bho gotama, detha me mantan’ti apacitim dassetva hatthakacchapakam
katva nisidi. Kim, vangisa, tumhakam samaye mahagghamantam va kinci va
ganhantanam parivaso nama na hotiti? Hoti, bho gotamati. Amhakam pana manto
nipparivasoti sannam karositi? Brahmana nama mantehi atitta honti, tasma so
bhagavantam aha- “bho gotama, tumhehi kathitaniyamam karissami ti. Bhagava
aha- “vangisa, mayam imam mantam dentd amhehi samanalingassa dema’ti.
Vangiso “yamkinci katva maya imam mantam ganhitva gantum vattati ti
brahmane aha. Tumhe mayi pabbajante ma cintayittha, aham imam mantam
ganhitva sakalajambudipe jetthako Dbhavissami. Evam sante tumhakampi
bhaddakam bhavissati’ti mantatthaya satthu santike pabbaji. Sattha "mantapari-
vasam tava vasahi'ti dvattimsakaram acikkhi. Pannava satto dvattimsakaram
sajjhayantova tattha khayavayam patthapetva vipassanam vaddhetva arahattam
papuni.

Tasmim arahattam patte brahmana “ka nu kho vangisassa pavatti, passissama
nan’ti tassa santikam gantva “kim, bho vangisa, samanassa gotamassa santike
sippam sikkhitan”ti pucchimsu. Ama, sikkhitanti. Tena hi (1.0211) ehi gamissa-
mati. Gacchatha tumhe, tumhehi saddhim gantabbakiccam mayham nitthitanti.
Pathamameva amhehi tuyham kathitam “samano gotamo attanam passitum
agate mayaya avatteti ti. Tvam hiidani samanassa gotamassa vasam apanno, kim
mayam tava santike karissamati agatamaggeneva pakkamimsu. Vangisattheropi
yam yam velam dasabalam passitum gacchati, ekam thutim karontova gacchati.
Tena tam sattha sanghamajjhe nisinno patibhanavantanam aggatthane thapesiti.

Upasenavangantaputtattheravatthu

213. Pancame samantapasadikananti sabbapasadikanam. Upasenoti tassa
therassa namam. Vangantabrahmanassa pana so putto, tasma vangantaputtoti
vuccati. Ayam pana thero na kevalam attanava pasadiko, parisapissa pasadika,
iti parisam nissaya laddhanamavasena samantapasadikanam aggo nama jato.



Panhakamme panassa ayamanupubbikatha- ayampi hi padumuttarabuddha-
kale hamsavatinagare kulagehe nibbatto vayam agamma purimanayeneva satthu
santikam gantva dhammam sunamano sattharam ekam bhikkhum samantapasa-
dikanam aggatthane thapentam disva satthu adhikarakammam katva tam thana-
ntaram patthetva yavajivam kusalam katva devamanussesu samsaranto imasmim
buddhuppade nalakabrahmanagame saribrahmaniya kucchismim patisandhim
ganhi, upasenadarakotissa namam akamsu.

So vayappatto tayo vede ugganhitva dasabalassa santike dhammam sutva pati-
laddhasaddho pabbaji. So upasampadaya ekavassiko hutva “ariyagabbham
vaddhemi’ti ekam kulaputtam attano santike pabbajetva upasampadesi. So pava-
retva saddhiviharikassa ekavassikakale attana duvasso "dasabalo mam passitva
tusissati’ti saddhiviharikam adaya dasabalam passitum Zagato. Sattha tam
vanditva ekamante nisinnam pucchi- “kativassosi tvam bhikkhT”ti? Duvasso aham
bhagavati. Ayam pana bhikkhu kativassoti? Ekavasso bhagavati. Kintayam
bhikkhu hotiti? Saddhivihariko me bhagavati. Atha nam sattha “atilahum kho (1.0212
tvam, moghapurisa, bahullaya avatto’ti vatva anekapariyayena vigarahi. Thero
satthu santika garaham labhitva bhagavantam vanditva “iminava punnacandasa-
ssirikena mukhena sattharam parisameva nissaya sadhukaram dapessami ti
tamdivaseyeva ekam thanam gantva vipassanaya kammam katva nacirasseva
arahattam papuni.

Tato yasma thero mahakulato nikkhamitva pabbajito pathavighutthadhammaka-
thikova, tasma tassa dhammakathaya ceva pasiditva mittamaccanatikulehi ca
nikkhamitva bahU kuladaraka therassa santike pabbajanti. “Aham arannako,
tumhepi arannaka bhavitum sakkonta pabbajatha’ti terasa dhutangani acikkhitva
“sakkhissama, bhante’ti vadante pabbajeti. Te attano balena tam tam dhutangam
adhitthahanti. Thero attano dasavassakale vinayam pagunam katva sabbeva upa-
sampadesi. Evam upasampanna cassa pancasatamatta bhikkhd parivara ahesum.

Tasmim samaye sattha jetavanamahavihare vasanto “icchamaham, bhikkhave,
addhamasam patisalliyitun”ti bhikkhusanghassa arocetva ekavihari hoti. Bhikkhu-
sanghopi “yo bhagavantam dassanaya



upasankamati, so pacittiyam desapetabbo’ti katikam akasi. Tada upasenatthero
“bhagavantam passissami'ti attano parisdya saddhim jetavanam gantva
sattharam upasankamitva abhivadetva ekamantam nisidi. Sattha kathasamuttha-
panattham annataram therassa saddhiviharikam amantesi- “manapanite bhikkhu
pamsukilani’ti. “Na kho me, bhante, manapani pamsuktlani’ti vatva upajjhaye
garavena pamsukilikabhavam arocesi. Imasmim thane sattha “sadhu sadhu, upa-
sena’ti therassa sadhukaram datva anekapariyayena gunakatham kathesi. Aya-
mettha sankhepo, vittharato pana idam vatthu paliyam (para. 565) agatameva.
Atha sattha aparabhage ariyaganamajjhe nisinno imasmim sasane theram sama-
ntapasadikanam aggatthane thapesiti.

Dabbattheravatthu

214. Chatthe (1.0213) senasanapannapakananti senasanam pannapentanam.
Therassa kira senasanapannapanakale attharasasu mahaviharesu asammattham
parivenam va apatijaggitam senasanam va asodhitam mancapitham va anupa-
tthitam paniyaparibhojaniyam va nahosi. Tasma senasanapannapakanam aggo
nama jato. Dabbotissa namam. Mallarajakule pana uppannatta mallaputto nama
jato.

Tassa panhakamme ayamanupubbikatha- ayanhi padumuttarabuddhakale
hamsavatinagare kulagehe nibbattitva vayappatto vuttanayeneva viharam gantva
dhammam sunanto sattharam ekam bhikkhum senasanapannapakanam agga-
tthane thapentam disva adhikarakammam katva tam thanantaram patthetva
satthara byakato yavajivam kusalam katva devamanussesu samsaritva kassapa-
dasabalassa sasanassa osakkanakale pabbaji, tada tena saddhim apare cha
janati satta bhikkhT ekacitta hutva anne sasane agaravam karonte disva “idha kim
karoma, ekamante samanadhammam katva dukkhassantam karissama’ti
nissenim bandhitva uccapabbatasikharam abhiruhitva “attano cittabalam jananta
nissenim patentu, jivite salaya otarantu, ma pacchanutapino ahuvattha’ti vatva
sabbe ekacitta hutva nissenim patetva “appamatta hotha, avuso”ti annamannam
ovaditva cittaruciyesu thanesu nisiditva samanadhammam katum arabhimsu.

Tatreko thero pancame divase arahattam patva “mama kiccam nipphannam,
aham imasmim thane kim karissami’ti iddhiya uttarakuruto pindapatam aharitva,
“avuso, imam pindapatam paribhunjatha, bhikkhacarakiccam mamayattam hotu,
tumhe attano kammam karotha”ti aha. Kim nu kho mayam, avuso, nissenim
patenta evam avocumha “yo pathamam dhammam sacchikaroti, so bhikkham aha-
ratu, tena abhatam sesa paribhunjitva samanadhammam karissanti ti. Natthi, avu-
soti. Tumhe attano pubbahetuna labhittha, mayampi sakkonta vattassantam kari-
ssama, gacchatha tumheti (1.0214). Thero te sannapetum asakkonto phasuka-
tthane pindapatam paribhunjitva gato. Aparo thero sattame divase anagami-
phalam patva tato cuto suddhavasabrahmaloke nibbatto.

Iltarepi thera tato cuta ekam buddhantaram devamanussesu samsaritva



imasmim buddhuppade tesu tesu kulesu nibbatta. Eko gandhararatthe takkasila-
nagare rajagehe nibbatto, eko pabbateyyaratthe paribbajikaya kucchimhi nibbatto,

eko bahiyaratthe kutumbikagehe nibbatto, eko rajagahe kutumbikagehe nibbatto.

Ayam pana dabbatthero mallaratthe anupiyanagare ekassa mallaranno gehe pati-
sandhim ganhi. Tassa mata upavijannakale kalamakasi, matasariram susanam

netva darucitakam aropetva aggim adamsu. Tassa aggivegasantattam udarapa-
talam dvedha ahosi. Darako attano punnabalena uppatitva ekasmim dabba-
tthambhe nipati. Tam darakam gahetva ayyikaya adamsu. Sa tassa namam
ganhanti dabbatthambhe nipatitva laddhajivitatta dabbotissa namam akasi.

Tassa sattavassikakale sattha bhikkhusanghaparivaro mallaratthe carikam cara-
mano anupiyanigamam patva anupiyambavane viharati. Dabbakumaro sattharam
disva dassaneneva pasiditva pabbajitukamo hutva “aham dasabalassa santike
pabbajissami’ti ayyikam apucchi. Sa “sadhu, tata’ti dabbakumaram adaya satthu
santikam gantva, “bhante, imam kumaram pabbajetha’ti aha. Sattha annatarassa
bhikkhuno sannam adasi “bhikkhu imam darakam pabbajehi’ti. So thero satthu
vacanam sutva dabbakumaram pabbajento tacapancakam kammatthanam
acikkhi. Pubbahetusampanno katabhiniharo satto pathamakesavattiya oropiyama-
naya sotapattiphale patitthasi, dutiyakesavattiya oropiyamanaya sakadagami-
phale, tatiyaya anagamiphale. Sabbakesanam pana oropananca arahattaphalasa-
cchikiriya ca apaccha apure ahosi.

Sattha mallaratthe yathabhirantam viharitva rajagaham gantva veluvane vasam
kappesi. Tatrayasma dabbo mallaputto rahogato attano kiccanipphattim (1.0215)
oloketva sanghassa veyyavaccakarane kayam yojetukamo cintesi- “yamniinaham
sanghassa senasananca pannapeyyam, bhattani ca uddiseyyan’ti. So satthu
santikam gantva attano parivitakkam arocesi. Sattha tassa sadhukaram datva
senasanapannapakattanca bhattuddesakattanca sampaticchi. Atha nam “ayam
dabbo daharova samano mahantatthane thito’ti sattavassikakaleyeva upasampa-
desi. Thero upasampannakalatoyeva patthaya rajagaham upanissaya vihara-
ntanam sabbabhikkhlnam senasanani ca pannapeti, bhikkhanca sampaticchitva
uddisati. Tassa senasanapannapakabhavo sabbadisasu pakato ahosi- “dabbo
kira mallaputto sabhagasabhaganam bhikkhiinam ekatthane senasanani panna-
peti, dlirepi senasanam pannapetiyeva. Gantum asakkonte iddhiya netiti.

Atha nam bhikkhi kalepi vikalepi “amhakam, avuso, jivakambavane senasanam
pannapehi, amhakam maddakucchismim migadaye’ti evam senasanam uddisa-
petva tassa iddhim passanta gacchanti. Sopiiddhiya manomaye kaye abhisankha-
ritva ekekassa therassa ekekam attana sadisam bhikkhum nimminitva anguliya
jalamanaya purato purato gantva “"ayam manco, idam pithan’ti-adini vatva sena-
sanam pannapetva puna attano vasanatthdnameva agacchati. Ayamettha
sankhepo, vittharato panidam vatthu paliyam agatameva. Sattha idameva
karanam atthuppattim katva aparabhage ariyaganamajjhe nisinno theram senasa-
napannapakanam aggatthane thapesiti.



Pilindavacchattheravatthu

215. Sattame devatanam piyamanapananti devatanam piyananceva manapa-
nanca pilindavacchatthero aggoti dasseti. So kira anuppanne buddhe cakkavatt
raja hutva mahajanam pancasu silesu patitthapetva saggaparayanam akasi.
Yebhuyyena kira chasu kamasaggesu nibbattadevata tasseva ovadam labhitva
nibbattanibbattatthane attano sampattim oloketva "kam nu kho nissaya imam
saggasampattim labhimha”ti avajjamana (1.0216) imam theram disva “theram
nissaya amhehi sampati laddha’ti sayampatam theram namassanti. Tasma so
devatanam piyamanapanam aggo nama jato. Pilindoti panassa gottam, vacchoti
namam. Tadubhayam samsandetva pilindavacchoti vuccati.

Tassa panhakamme ayamanupubbikatha- ayam kira padumuttarabuddhakale
hamsavatinagare mahabhogakule nibbatto purimanayeneva satthu dhammade-
sanam sunanto sattharam ekam bhikkhum devatanam piyamanapatthane
thapentam disva tam thanantaram patthetva yavajivam kusalam katva devamanu-
ssesu samsaranto imasmim buddhuppade savatthiyam brahmanakule nibbatti.
Pilindavacchotissa namam akamsu. So aparena samayena satthu dhammade-
sanam sutva patiladdhasaddho pabbajitva upasampanno vipassanam vaddhetva
arahattam papuni. So gihihipi bhikkhThipi saddhim kathento “ehi, vasala, gaccha,
vasala, ahara, vasala, ganha, vasala’ti vasalavadeneva samudacarati. Tam
katham &aharitva tathagatam pucchimsu- "bhagava ariya nama pharusavaca na
honti"ti. Bhikkhave, ariyanam paravambhanavasena pharusavaca nama natthi,
apica kho pana bhavantare acinnavasena bhaveyyati. Bhante, pilindavaccha-
tthero utthaya samutthaya gihihipi bhikkhGhipi saddhim kathento, “vasala, vasala”-
ti katheti, kimettha karanam bhagavati. Bhikkhave, na mayham puttassa etam ida-
neva acinnam, atite panesa panca jatisatani vasalavadibrahmanakule nibbatti.
lccesa bhavacinneneva kathesi, na pharusavasena. Ariyananhi voharo pharusopi
samano cetanaya apharusabhavena parisuddhova, appamattakampettha papam
na upalabbhatiti vatva dhammapade imam gathamaha-

“Akakkasam vinnapanim, giram saccamudiraye;
yaya nabhisaje kanci, tamaham brimi brahmanan’ti.

Athekadivasam thero rajagaham pindaya pavisanto ekam purisam pippalinam
bhajanam plretva adaya antonagaram pavisantam disva “kim te, vasala, bhajane”-
ti aha. So cintesi- “ayam samano maya saddhim patova pharusakatham kathesi,
imassa anucchavikameva vattum vattati'ti “musikavaccam (1.0217) me, bhante,
bhajane”ti aha. Evam bhavissati, vasalati. Tassa therassa dassanam vijahantassa
sabbam misikavaccameva ahosi. So cintesi- “ima pippaliyo misikavaccasadisa
pannayanti, sabhavo nu kho no’ti vimamsanto hatthena uppilesi. Athassa undira-
vaccabhavam natva balavadomanassam uppajji. So “imayeva nu kho evariipa,
udahu sakatepi'ti gantva olokento sabbapi pippaliyo tadisava disva hadayam
hatthena sandharetva “idam na annassa kammam, maya patova ditthabhikkhu-
ssetam kammam, addha ekam upayam bhavissati, tassa gatatthanam anuvici-



nitva etam karanam janissami’ti therassa gatamaggam pucchitva payasi.

Atheko puriso tam ativiya candikatam gacchantam disva, “bho purisa, tvam ati-
viya candikatova gacchasi, kena kammena gacchasi’ti pucchi. So tassa tam
pavattim arocesi. So tassa katham sutva evamaha- “"bho, ma cintayi, mayham
ayyo pilindavaccho bhavissati, tvam etadeva bhajanam puretva adaya gantva
therassa purato tittha. '"Kim nametam, vasala'ti vuttakale ca ‘pippaliyo, bhante’ti
vada, thero ‘evam bhavissati, vasala’'ti vakkhati. Puna sabbapi pippaliyo bhavissa-
nti"ti. So tatha akasi. Sabba pippaliyo patipakatika ahesum. Idamettakam vatthu.
Aparabhage pana sattha devatanam piyamanapakaranameva vatthum katva
theram devatanam piyamanapanam aggatthane thapesiti.

Bahiyadaruciriyattheravatthu

216. Atthame khippabhinnananti khippam adhigata-abhinnanam daruciriya-
tthero aggoti dasseti. Ayanhi thero samkhittadhammadesanapariyosane ara-
hattam papuni, maggaphalanam parikammakiccam nahosi. Tasma khippabhi-
Nhanam aggo nama jato. Bahiyaratthe pana jatatta bahiyotissa namam ahosi. So
aparabhage daruciram nivasesi. Tasma daruciriyo nama jato.

Tassa (1.0218) panhakamme ayamanupubbikatha- ayampi hi padumuttarabu-
ddhakale hamsavatinagare kulagehe nibbatto dasabalassa dhammadesanam
sunanto sattharam ekam bhikkhum khippabhinnanam aggatthane thapentam
disva adhikarakammam katva tam thanantaram patthetva yavajivam kusalam
katva devamanussesu samsaranto kassapadasabalassa sasanassa osakkana-
kale hettha vuttehi bhikkhthi saddhim samanadhammam katva paripunnasilo jivi-
takkhayam patva devaloke nibbatti.

So ekam buddhantaram devaloke vasitva imasmim buddhuppade bahiyaratthe
kulagehe nibbatto. Vayam agamma gharavasam vasanto “voharam karissami ti
suvannabhtimigamaniyam navam abhiruhi. Nava icchitam desam appatvava
samuddamajjhe bhinna, mahajano macchakacchapabhakkho ahosi. Ayam pana
ekam darukhandam gahetva sattame divase supparakapattane uttinno manussa-
vasam patva “acelakaniyamena manusse upasankamitum ayuttan’ti avidire
thane ekam mahatalaka sevalam gahetva sariram vethetva ekasmim thane
patitam ekam kapalam adaya bhikkhaya pavisi.

Manussa tam disva cintesum- “sace loke arahanta nama atthi, evamvidhenhi
bhavitabbam. Kim nu kho ayyo ukkatthabhavena vattham na ganhati, udahu diyya-
manam ganheyya’ti vimamsanta nanadisahi



vatthani aharimsu. So cintesi- “sacaham na imina niyamena agamissam, na me
ete pasideyyum, yamkinci katva ime vancetva jivikupayam katum vattati ti
vatthani na patigganhi. Manussa bhiyyosomattaya pasanna mahasakkaram
karimsu. Sopi bhattakiccam katva aviduratthane devakulam gato. Mahajano tena
saddhimyeva gantva devakulam patijaggitva adasi. So cintesi- “ime mayham
sevale nivasanamatte pasiditva evamvidham sakkaram karonti, etesam maya
ukkattheneva bhavitum vattati'ti sallahukani rukkhaphalakani gahetva tacchetva
vakesu avunitva ciram katva nivasetva parupitva jivikam kappento vasi.

Atha (1.0219) yo so kassapabuddhakale sattasu janesu samanadhammam karo-
ntesu eko bhikkhu suddhavasabrahmaloke nibbatto. So nibbattasamanantara-
meva attano brahmasampattim oloketva agatatthanam avajjento sattannam
jananam pabbatam aruyha samanadhammakaranatthanam disva sesanam
channam nibbattatthanam avajjento ekassa parinibbutabhavam itaresam
pancannam kamavacaradevaloke nibbattabhavam natva kalanukalam te panca
jane avajjeti. Imasmim pana kale “kaham nu kho’ti avajjento daruciriyam suppara-
kapattanam upanissaya kuhanakammena jivikam kappentam disva “nattho
vatayam balo, pubbe samanadhammam karonto ati-ukkatthabhavena arahatapi
abhatam pindapatam aparibhunjitva idani udaratthaya anarahava arahattam patija-
nitva lokam vancento vicarati, dasabalassa ca nibbattabhavam na janati,
gacchami nam samvejetva dasabalassa nibbattabhavam janapemi’ti tamkhanam-
yeva brahmalokato supparakapattane rattibhagasamanantare daruciriyassa
sammukhe paturahosi.

So attano vasanatthane obhasam disva bahi nikkhamitva thito mahabrahmam
oloketva anjalim paggayha “ke tumhe”ti pucchi. Aham tuyham poranakasahayo
anagamiphalam patva brahmaloke nibbatto. Amhakam pana sabbajetthako ara-
hattam patva parinibbuto, tumhe panca jana devaloke nibbatta. Svaham tam
imasmim thane kuhanakammena jivantam disva dametum agatoti vatva idam
karanamaha- “na kho tvam, bahiya araha, napi arahattamaggam samapanno,
sapi te patipada natthi, yaya tvam araha va assa arahattamaggam va samapanno -
ti. Athassa satthu uppannabhavam savatthiyam vasanabhavanca acikkhitva
“satthu santikam gacchahi’ti tam uyyojetva brahmalokameva agamasi.

Daruciriyo mahabrahmuna samvejito “mokkhamaggam gavesissami ti visayoja-
nasatam maggam ekarattivasena gantva sattharam pindaya pavittham antara-
ghare sampapunitva satthu padesu nipatitva “desetu me, bhante, bhagava
dhammam, desetu sugato dhamman”ti yavatatiyam yaci. Sattha “ettavata bahi-
yassa nanam paripakam gatan”ti natva “tasmatiha te, bahiya, evam sikkhitabbam
ditthe ditthamattam bhavissati’ti (uda. 10) imina ovadena ovadi (1.0220). Sopi
desanapariyosane antaravithiyam thitova desananusarena nanam pesetva saha
patisambhidahi arahattam papuni.

So attano kiccam matthakappattam natva bhagavantam pabbajjam yacitva apa-
ripunnapattacivarataya pattacivaram pariyesanto sankaratthanato colakkhandani
samkaddhati. Atha nam pubbaveriko amanusso ekissa tarunavacchaya gaviya



sarire adhimuccitva jivitakkhayam papesi. Sattha savatthito nikkhamanto antaravi-
thiyam bahiyam sankaratthane patitam disva “ganhatha, bhikkhave, bahiyassa
daruciriyassa sariran’ti niharapetva sarirakiccam karetva catumahapathe cetiyam
karapesi. Tato sanghamajjhe katha udapadi- “tathagato bhikkhusanghena bahi-
yassa sarirajjhapanakiccam karesi, dhatuyo gahetva cetiyam karesi, kataramaggo
nu kho tena sacchikato, samanero nu kho so, bhikkhu nu kho’ti cittam uppada-
yimsu. Sattha tam atthuppattim katva “pandito, bhikkhave, bahiyo’ti upari
dhammadesanam vaddhetva tassa parinibbutabhavam pakasesi. Puna sangha-
majjhe katha udapadi “na ca satthara bahiyassa bahu dhammo desito, arahattam
pattoti ca vadeti. Kim nametan”ti? Sattha “dhammo mando bahti akaranam, visa-
pitakassa agado viya ceso’ti vatva dhammapade gathamaha-

“Sahassamapi ce gatha, anatthapadasamhita;

ekam gathapadam seyyo, yam sutva upasammati ti. (dha. pa. 100);

Desanapariyosane caturasiti panasahassani amatapanam pivimsu. ldanca

pana bahiyattherassa vatthu sutte (uda. 10) agatatta vittharena na kathitam. Apa-
rabhage pana sattha sanghamajjhe nisinno bahiyattheram khippabhinnanam
aggatthane thapesiti.

Kumarakassapattheravatthu

217. Navame cittakathikananti vicittam katva dhammam kathentanam. Thero
kira ekassapi dvinnampi dhammam kathento bahtuhi upamahi ca karanehi ca
mandayitva bodhento katheti. Tasma cittakathikanam aggo nama jato.

Tassa (1.0221) panhakamme ayamanupubbikatha- ayampi hi padumuttarabu-
ddhakale hamsavatinagare kulagehe patisandhim ganhitva vayappatto dasaba-
lassa dhammakatham sunanto sattharam ekam bhikkhum cittakathikanam agga-
tthane thapentam disva adhikarakammam katva tam thanantaram patthetva deva-
manussesu samsaranto kassapabuddhasasanosakkanakale sattannam
bhikkhinam abbhantaro hutva pabbatamatthake samanadhammam katva apari-
hinasilo tato cuto devaloke nibbattitva ekam buddhantaram sampattim anubhava-
mano amhakam satthu kale rajagahe ekissa kuladarikaya kucchimhi uppanno. Sa
ca pathamam matapitaro yacitva pabbajjam alabhamana kulagharam gata
gabbham ganhi. Tampi ajananti samikam aradhetva tena anunnata bhikkhunisu
pabbajita. Tassa gabbhanimittam disva bhikkhuniyo devadattam pucchimsu, so
“assamani’ti aha. Dasabalam pucchimsu, sattha upalittheram paticchapesi. Thero
savatthinagaravasini kulani visakhanca upasikam pakkosapetva sodhento “pure
laddho gabbho, pabbajja aroga”ti aha. Sattha “suvinicchitam adhikaranan’ti
therassa sadhukaram adasi.

Sa bhikkhuni suvannabimbasadisam puttam vijayi. Tam gahetva raja pasenadi-
kosalo posapesi, kassapoti cassa namam katva aparabhage alankaritva satthu
santikam netva pabbajesi. Kumarakale pana pabbajitatta bhagavata "kassapam
pakkosatha, idam phalam va khadaniyam va kassapassa detha’ti vutte “kataraka-



ssapassati. Kumarakassapassa’ti evam gahitanamatta tato patthaya vuddhaka-
lepi kumarakassapotveva vuccati. Apica ranno posavanikaputtattapi kumarakassa-
poti tam sanjanimsu.

So pabbajitakalato patthaya vipassanaya ceva kammam karoti, buddhavaca-
nanca ganhati. Atha sotena saddhim pabbatamatthake samanadhammam katva
anagamiphalam patva suddhavase nibbatto mahabrahma tasmim samaye ava-
jjento kumarakassapam disva “sahayako me vipassanaya kilamati, gantva tassa
vipassanaya nayamukham dassetva maggaphalapattiya upayam karissamri ti
brahmaloke thitova pancadasa panhe (1.0222) abhisankharitva rattibhagasamana-
ntare kumarakassapattherassa vasanatthane andhavane paturahosi. Thero
alokam disva “"ko ettha’ti aha. "Aham pubbe taya saddhim samanadhammam
katva anagamiphalam patva suddhavase nibbattabrahma’ti aha. Kena kammena
agatatthati? Mahabrahma attano agatakaranam dipetum te panhe acikkhitva
“tvam ime panhe ugganhitva arune utthite tathdgatam upasankamitva puccha,
thapetva hi tathagatam anno ime panhe kathetum samattho nama natthi’ti vatva
brahmalokameva gato.

Theropi punadivase sattharam upasankamitva vanditva mahabrahmuna kathita-
niyameneva panhe pucchi. Satthda kumarakassapattherassa arahattam papetva
panhe kathesi. Thero satthara kathitaniyameneva ugganhitva andhavanam
gantva vipassanam gabbham gahapetva arahattam papuni. Tato patthaya
catunnam parisanam dhammakatham kathento bahukahi upamahi ca karanehi ca
mandetva cittakathameva katheti. Atha nam sattha payasiranno pancadasahi
panhehi patimandetva suttante (di. ni. 2.406 adayo) desite tam suttantam atthu-
ppattim katva imasmim sasane cittakathikanam aggatthane thapesiti.

Mahakotthitattheravatthu

218. Dasame patisambhidapattananti catasso patisambhida patva thitanam
mahakotthitatthero aggoti dasseti. Ayam hithero attano patisambhidasu cinnava-
sibhavena abhinnate abhinnate mahasavake upasankamitva panham puccha-
ntopi dasabalam upasankamitva panham pucchantopi patisambhidasuyeva
panham pucchati. Iti imina cinnavasibhavena patisambhidapattanam aggo nama
jato.

Tassa panhakamme ayamanupubbikatha- ayampi hi padumuttarabuddhakale
hamsavatinagare mahabhogakule nibbatto aparena samayena satthu dhamma-
katham sunanto sattharam ekam bhikkhum patisambhidapattanam aggatthane
thapentam disva adhikarakammam katva tam thanantaram patthesi. So yavajivam
kusalam katva devamanussesu samsaranto imasmim buddhuppade savatthiyam
brahmanakule (1.0223) nibbatti. Kotthitamanavotissa namam akamsu. So vaya-
ppatto tayo vede ugganhitva ekadivasam satthu dhammakatham sutva patiladdha-
saddho pabbaji. So upasampannakalato patthaya vipassanaya kammam karonto
saha patisambhidahi arahattam patva niccakalam patisambhidasu cinnavasi



hutva panham pucchanto patisambhidasuyeva pucchati. Atha nam sattha apara-
bhage mahavedallasuttam (ma. ni. 1.449 adayo) atthuppattim katva patisambhida-
pattanam aggatthane thapesiti.

Tatiyavaggavannana.

14. Etadaggavaggo

(14) 4. catuttha-etadaggavaggo

Anandattheravatthu

219-223. Catutthassa pathame bahussutananti-adisu annepi thera bahussuta
satimanta gatimanta dhitimanta upatthaka ca atthi. Ayam panayasma buddhava-
canam ugganhanto dasabalassa sasane bhandagarikapariyattiyvam thatva ganhi.
Tasma bahussutanam aggo nama jato. Imasseva ca therassa buddhavacanam
gahetva dharanakasati annehi therehi balavatara ahosi, tasma satimantanam
aggo nama jato. Ayameva cayasma ekapade thatva satthi padasahassani
ganhanto satthara kathitaniyameneva sabbapadani janati, tasma gatimantanam
aggo nama jato. Tasseva cayasmato buddhavacanam ugganhanaviriyam sajjha-
yanaviriyanca dharanaviriyanca satthu upatthanaviriyanca annehi asadisam
ahosi, tasma dhitimantanam aggo nama jato. Tathagatam upatthahanto cesa na
annesam upatthakabhikkhGnam upatthanakarena upatthahi, anne hitathagatam
upatthahanta na ciram upatthahimsu, na ca buddhanam manam gahetva upattha-
himsu. Ayam thero pana upatthakatthanam laddhadivasato patthaya araddhavi-
riyo hutva tathagatassa manam gahetva upatthahi. Tasma upatthakanam aggo
nama jato.

Tassa (1.0224) panhakamme ayamanupubbikatha- ito kira satasahassama-
tthake kappe padumuttaro nama sattha loke uppajji. Tassa hamsavati nama
nagaram ahosi, nando nama raja pita, sumedha nama devi mata, bodhisatto utta-
rakumaro nama ahosi. So puttassa jatadivase mahabhinikkhamanam nikkhamma
pabbajitva padhanamanuyutto anukkamena sabbannutam patva “anekajatisamsa-
ran’ti udanam udanetva sattaham bodhipallanke vitinametva “pathaviyam thape-
ssami'ti padam abhinihari. Atha pathavim bhinditva hettha vuttappamanam
padumam utthasi. Tadupadaya bhagava padumuttaroteva pannayittha. Tassa
devalo ca sujato ca dve aggasavaka ahesum, amita ca asama ca dve aggasavika,
sumano nama upatthako. Padumuttaro bhagava pitu sangaham kurumano
bhikkhusatasahassaparivaro hamsavatiya rajadhaniya vasati.

Kanitthabhata panassa sumanakumaro nama. Tassa raja hamsavatito visayoja-



nasate bhogagamam adasi. So kadaci kadaci agantva pitaranca sattharanca
passati.



Athekadivasam paccanto kupito sumano ranno pesesi. Raja “tvam maya tattha
kasma thapito”ti patipesesi. So core vipasametva “upasanto, deva, janapado’ti
ranno pesesi. Raja tuttho “sigham mama putto agacchatii’ti aha. Tassa sahassa-
matta amacca honti. Sotehi saddhim antaramagge mantesi- “mayham pita tuttho

sace me varam deti, kim ganhami’ti? Atha nam ekacce "hatthim ganhatha, assam

ganhatha, janapadam ganhatha, satta ratanani ganhatha’ti ahamsu. Apare
“tumhe pathavissarassa putta, na tumhakam dhanam dullabham, laddhampi
cetam sabbam pahaya gamaniyam, punnameva ekam adaya gamaniyam. Tasma
deve varam dadamane temasam padumuttarabhagavantam upatthatum varam
ganhatha’ti ahamsu. So “tumhe mayham kalyanamitta, na metam cittam atthi,
tumhehi pana uppaditam, evam karissami’ti gantva pitaram vanditva pitara ali-
ngetva matthake cumbetva “varam te putta demi’ti vutte “icchamaham, maharaja,

bhagavantam temasam catiihi paccayehi upatthahanto jivitam avanjham katum,
imam me deva varam dehi’'ti aha. Na sakk3a, tata, annam varehiti. Deva, khatti-
yanam nama dve (1.0225) katha natthi, etadeva me varam dehi, na mama annena

atthoti. Tata, buddhanam nama cittam dujjanam, sace bhagava na icchissati,
maya dinnepi kim bhavissatiti? “Sadhu, deva, aham bhagavato cittam janissa-
mi ti viharam gato.

Tena ca samayena bhattakiccam nitthapetva bhagava gandhakutim pavittho
hoti, so mandalamale sannipatitanam bhikkhGinam santikam agamasi. Te nam
ahamsu- “rajaputta, kasma agatosi ti? Bhagavantam dassanaya, dassetha me
bhagavantanti. Na mayam, rajaputta, icchiticchitakkhane sattharam datthum labha-
mati. Ko pana, bhante, labhatiti? Sumanatthero nama rajaputtati. So “kuhim,
bhante, thero”ti? Therassa nisinnatthanam pucchitva gantva vanditva “iccha-
maham, bhante, bhagavantam passitum, dassetha me bhagavantan’ti aha. Thero
passantasseva rajakumarassa apokasinajjhanam samapajjitva mahapathavim
udakam adhitthaya pathaviyam nimujjitva satthu gandhakutiyamyeva paturahosi.
Atha nam bhagava “sumana kasma agatosi'ti aha. Rajaputto, bhante, bhaga-
vantam dassandya agatoti. Tena hi bhikkhu asanam pannapehiti. Puna thero
passantasseva rajakumarassa buddhasanam gahetva antogandhakutiyam nimu-
jjitva bahiparivene patubhavitva parivene asanam pannapesi. Rajakumaro imani
dve acchariyakarani disva “mahanto vatayam bhikkhT”ti cintesi.

Bhagavapi gandhakutito nikkhamitva pannatte asane nisidi. Rajaputto bhaga-
vantam vanditva patisantharam akasi. “Kada agatosi rajaputta’ti vutte, “bhante,
tumhesu gandhakutim pavitthesu, bhikkhl pana ‘na mayam icchiticchitakkhane
bhagavantam datthum labhama’ti mam therassa santikam pahesum. Thero pana
ekavacaneneva dasseti, thero, bhante, tumhakam sasane vallabho manne”ti. Ama
rajakumara, vallabho esa bhikkhu mayham sasaneti. Bhante, buddhanam sasane
kim katva vallabha hontiti? Danam datva silam samadiyitva uposathakammam
katva kumarati. Bhagava aham thero viya buddhasasane vallabho hotukamo, sve
mayham bhikkham adhivasethati. Adhivasesi bhagava tunhibhavena (1.0226).
Rajakumaro attano vasanatthanam gantva sabbarattim mahasakkaram sajjetva



satta divasani khandhavarabhattam nama adasi.

Sattame divase sattharam vanditva, bhante, maya pitu santika temasam anto-
vassam tumhakam patijagganavaro laddho, temasam me vassavasam adhivase-
thati. Bhagava “atthi nu kho tattha gatena attho’ti oloketva “atthi’ti disva “sunna-
gare kho, rajakumara, tathagata abhiramanti’ti aha. Kumaro “annatam bhagava
annatam sugata’ti vatva “aham, bhante, purimataram gantva viharam karemi,
maya pesite bhikkhusatasahassena saddhim &agacchatha’ti bhagavantam
patinnam gahapetva pitu santikam gantva “dinna me, deva, bhagavata patinna,
maya pahite bhagavantam peseyyatha’ti vatva pitaram vanditva nikkhamitva
yojane yojane viharam karento visayojanasatam addhanam gato. Gantva ca
attano nagare viharatthanam vicinanto sobhananamassa kutumbikassa uyyanam
disva satasahassena kinitva satasahassam vissajjetva viharam karesi. Tattha
bhagavato gandhakutim sesabhikkhlinanca rattitthanadivatthanatthaya kutilena-
mandape karetva pakaraparikkhepam dvarakotthakanca nitthapetva pitu santikam
pesesi- “nitthitam mayham kiccam, sattharam pahinatha™ti.

Raja bhagavantam bhojetva “bhagava sumanassa kiccam nitthitam, tumhakam
gamanam paccasisati’'ti aha. Bhagava bhikkhusatasahassaparivuto yojane
yojane viharesu vasamano agamasi. Kumaro “sattha agacchati’ti sutva yojanam
paccuggantva gandhamaladihi pdjayamano viharam pavesetva-

“Satasahassena me kitam, satasahassena mapitam;

sobhanam nama uyyanam, patigganha mahamuni’ti.-
Viharam niyyadesi. So vassupanayikadivase danam datva attano puttadare ca
amacce ca pakkosapetva aha- “satthd amhakam santikam diratova agato,
buddha ca nama dhammagaruka na amisacakkhuka (1.0227). Tasma aham imam
temasam dve satake nivasetva dasa silani samadiyitva idheva vasissami, tumhe
khinasavasatasahassassa iminava niharena temasam danam dadeyyatha’ti.

So sumanattherassa vasanatthanasabhageyeva thane vasanto yam thero
bhagavato vattam karoti, tam sabbam disva “imasmim thane ekantavallabho esa
thero, etasseva me thanantaram patthetum vattati'ti cintetva upakatthaya pavara-
naya gamam pavisitva sattaham mahadanam datva sattame divase bhikkhusata-
sahassassa padamile ticivaram thapetva bhagavantam vanditva, “bhante,
yadetam maya sattaham khandhavaradanato patthaya punnam katam, tam neva
sakkasampattim, na marabrahmasampattim patthayantena, buddhassa pana upa-
tthakabhavam patthentena katam. Tasma ahampi bhagava anagate sumana-
tthero viya ekassa buddhassa upatthdko homi’ti pancapatitthitena patitthahitva
vandi. Sattha tassa anantarayam disva byakaritva pakkami. Kumaro tam sutva
“buddha ca nama advejjhakatha honti’ti dutiyadivase gotamabuddhassa pattaci-
varam gahetva pitthito pitthito gacchanto viya ahosi.

So tasmim buddhuppade vassasatasahassam danam datva sagge nibbattitva
kassapabuddhakale pindaya carato therassa pattaggahanattham uttarisatakam
datva pujam akasi. Puna sagge nibbattitva tato cuto baranasiraja hutva uparipasa-
davaragato gandhamadanato akasena agacchante attha paccekabuddhe disva



nimantapetva bhojetva attano mangala-uyyane tesam attha pannasalayo karetva
tesam nisidanatthaya attano nivesane attha sabbaratanamayani pithani ceva
mani-adharake ca patiyadetva dasa vassasahassani upatthanam akasi. Etani
pakatatthanani.

Kappasatasahassam pana danam dadamanova amhakam bodhisattena
saddhim tusitapure nibbattitva tato cuto amitodanasakkassa gehe nibbatti.
Athassa sabbeva natake anandite pamudite karonto jatoti anandotveva namam
akamsu. So anupubbena katabhinikkhamane sammasambodhim patva pathama-
gamanena kapilavatthum agantva tato (1.0228) nikkhante bhagavati bhagavato
parivarattham rajakumaresu pabbajantesu bhaddiyadihi saddhim nikkhamitva
bhagavato santike pabbajitva nacirasseva ayasmato punnassa mantaniputtassa
santike dhammakatham sutva sotapattiphale patitthahi.

Tena kho pana samayena bhagavato pathamabodhiyam visati vassani ani-
baddha upatthaka ahesum. Ekada nagasamalo pattacivaram gahetva vicari
ekada nagito, ekada upavano, ekada sunakkhatto, ekada cundo samanuddeso,
ekada sagato, ekada radho, ekada meghiyo. Tattha ekada bhagava nagasamala-
ttherena saddhim addhanamaggappatipanno dvedhapatham patto. Thero magga
okkamma “bhagava aham imina maggena gacchami’ti aha. Atha nam bhagava
“ehi bhikkhu, imina maggena gacchama’ti aha. So “handa bhagavatumhakam
pattacivaram ganhatha, aham imina maggena gacchami’ti vatva pattacivaram
bhiimiyam thapetum araddho. Atha nam bhagava "ahara bhikkhT’ti vatva pattaci-
varam gahetva gato. Tassapi bhikkhuno itarena maggena gacchato cora pattaciva-
ranceva harimsu, sisanca bhindimsu. So “bhagava idani me patisaranam, na
anno”ti cintetva lohitena galantena bhagavato santikam agami. “Kimidam bhikkhT”-
ti ca vutte tam pavattim arocesi. Atha nam bhagava “ma cinteyi bhikkhu, etassa
karanayeva tam nivarayimha”ti vatva samassasesi.

Ekada pana bhagava meghiyattherena saddhim pacinavamse migadaye jantu-
gamam agamasi. Tatrapi meghiyo jantugame pindaya caritva naditire pasadikam
ambavanam disva “bhagava tumhakam pattacivaram ganhatha, aham tasmim
ambavane samanadhammam karomi’ti vatva bhagavata tikkhattum nivariyama-
nopi gantva akusalavitakkehi anvasatto paccagantva tam pavattim arocesi.
Tampi bhagava “imameva te karanam sallakkhetva nivarayimha”ti vatva anupu-
bbena savatthim agamasi. Tattha gandhakutiparivene pannattavarabuddhasane
nisinno bhikkhusanghaparivuto bhikkhiG amantesi- “bhikkhave, idanimhi maha-
llako, ‘ekacce bhikkhl imind maggena gacchama’ti vutte annena gacchanti,
ekacce mayham pattacivaram bhumiyam nikkhipanti, mayham nibaddhupa-
tthakam ekam bhikkhum (1.0229) janatha”ti. Bhikkhiinam dhammasamvego uda-
padi. Athayasma sariputto utthayasana bhagavantam vanditva “aham, bhante,
tumheyeva patthayamano satasahassakappadhikam asankhyeyyam paramiyo
plrayim, nanu madiso mahapanno upatthako nama vattati, aham upatthahissami’ -
ti aha. Tam bhagava “alam, sariputta, yassam disayam tvam viharasi, asunna ve
sa disa, tava hi ovado buddhanam ovadasadiso, tena me taya upatthakakiccam



atthi’ti patikkhipi. Eteneva upayena mahamoggallanam adim katva asiti mahasa-
vaka utthahimsu. Te sabbe bhagava patikkhipi.

Anandatthero pana tunhiyeva nisidi. Atha nam bhikkhl ahamsu- “avuso ananda,
bhikkhusangho upatthakatthanam yacati, tvampi yacahi'ti. Yacitva laddhatthanam
nama, avuso, kidisam hoti, kim mam sattha na passati? Sace sattha rocissati,
“anando mam upatthahati’ti vakkhatiti. Atha bhagava “na, bhikkhave, anando
annehi ussahetabbo, sayameva janitva mam upatthahissati’ti aha. Tato bhikkhi
“utthehi, avuso ananda, utthehi, avuso ananda, dasabalam upatthakatthanam
yacahi'ti ahamsu. Thero utthahitva cattaro patikkhepa catasso ca ayacanati attha
vare yaci.

Cattaro patikkhepa nama- “sace me, bhante, bhagava attana laddham panitam
civaram na dassati, pindapatam na dassati, ekagandhakutiyam vasitum na
dassati, nimantanam gahetva na gamissati, evaham bhagavantam upatthahissa-
mi'ti vatva “kam panettha, ananda, adinavam addasa’ti vutte aha- “sacaham,
bhante, imani vatthini labhissami, bhavissanti vattaro ‘anando dasabalena
laddham panitam civaram paribhunjati, pindapatam paribhunjati, ekagandhaku-
tiyam vasati, ekato nimantanam gacchati. Etam labham labhanto tathagatam upa-
tthati, ko evam upatthahato bharo’’ti? Ime cattaro patikkhepe yaci.

Catasso ayacana nama- “sace, bhante, bhagava maya gahitanimantanam
gamissati, sacaham tirorattha tirojanapada bhagavantam datthum agatam parisam
agatakkhaneyeva bhagavantam dassetum lacchami, yada me kankha uppajjati,
tasmimyeva khane bhagavantam upasankamitum lacchami, tatha yam bhagava
mayham parammukhe dhammam deseti, tam agantva mayham kathessati,
evaham (1.0230) bhagavantam upatthahissami’ti vatva “kam panettha, ananda,
anisamsam passasi'ti vutte aha- “idha, bhante, saddha kulaputtd bhagavato
okasam alabhanta mam evam vadanti ‘'sve, bhante ananda, bhagavata saddhim
amhakam ghare bhikkham ganheyyatha’ti. Sace bhagava tattha na gamissati,
icchiticchitakkhaneyeva parisam dassetum, kankhanca vinodetum okasam na
lacchami, bhavissanti vattaro ‘kim anando dasabalam upatthati. Ettakampissa
bhagava anuggaham na karotiti. Bhagavato ca parammukha mam pucchissanti
‘ayam, avuso ananda, gatha, idam suttam, idam jatakam kattha desitan’ti.
Sacaham tam na sampadayissami, bhavissanti vattaro- ‘ettakampi, avuso, na
janasi, kasma tvam chaya viya bhagavantam avijahanto digharattam vicarasTti.
Tenaham parammukha desitassapi dhammassa puna kathanam icchami’ti. Ima
catasso ayacana yaci. Bhagavapissa adasi.



Evam ime attha vare gahetva nibaddhupatthako ahosi. Tasseva thanantarassa
atthaya kappasatasahassam pduritanam paraminam phalam papuni. So upatthaka-
tthanam laddhadivasato patthaya dasabalassa duvidhena udakena tividhena
dantakatthena hatthapadaparikammena pitthiparikammena gandhakutiparivenam
sammajjanenati evamadihi kiccehi upatthahanto “imaya nama velaya satthu imam
nama laddhum vattati, idam nama katum vattati'ti divasabhagam santikavacaro
hutva rattibhagasamanantare dandadipikam gahetva ekarattim gandhakutipari-
venam nava vare anupariyayati. Evanhissa ahosi- “sace me thinamiddham okka-
meyya, dasabale pakkosante pativacanam datum na sakkuneyyan’ti. Tasma
sabbarattim dandadipikam hatthena na muncati. ldamettakam vatthu. Apara-
bhage pana sattha jetavane viharanto anekapariyayena dhammabhandagarika-a-
nandattherassa vannam kathetva theram imasmim sasane bahussutanam satima-
ntanam gatimantanam dhitimantanam upatthakananca bhikkhGnam aggatthane
thapesiti.

Uruvelakassapattheravatthu

224. Dutiye mahaparisananti mahaparivaranam uruvelakassapo aggoti dasseti.
Annesanhi theranam kanci kalam parivaro maha hoti kanci (1.0231) kalam appo,
imassa pana therassa dvihi bhatikehi saddhim ekam samanasahassam nibaddha-
parivarova ahosi. Tesu ekekasmim ekekam pabbajente dve samanasahassani
honti, dve dve pabbajente tini sahassani honti. Tasma so mahaparivaranam aggo
nama jato. Kassapoti panassa gottam. Uruvelayam pabbajitatta uruvelakassapoti
pannayittha.

Tassa panhakamme ayamanupubbikatha- ayampi hi padumuttarabuddhakale
hamsavatinagare kulagehe patisandhim gahetva vayappatto satthu dhamma-
katham sunanto sattharam ekam bhikkhum mahaparisanam aggatthane
thapentam disva “mayapi anagate evaripena bhavitum vattati'ti sattaham buddha-
ppamukhassa bhikkhusanghassa mahadanam datva ticivarena acchadetva
sattharam vanditva mahaparisanam aggabhavattham patthanam akasi. Sattha
anantarayam disva anagate gotamabuddhassa sasane mahaparisanam aggo
bhavissati'ti byakaritva pakkami.

Sopi kulaputto yavajivam kalyanakammam katva devamanussesu samsaranto
ito dvenavutikappamatthake phussabuddhassa vematikakanitthabhata hutva
nibbatto, pita mahindaraja nama. Apare panassa dve kanitthabhataro ahesum.
Evam te tayo bhataro visum visum thanantaram labhimsu. Te hettha vuttanaye-
neva kupitam paccantam vipasametva pitu santikd varam labhitva “temasam
dasabalam patijaggissama’ti varam ganhimsu. Atha nesam etadahosi- “amhehi
dasabalam patijaggantehi anucchavikam katum vattati'ti ekam amaccam uppada-
katthane thapetva ekam ayavayajananakam katva ekam buddhappamukhassa
bhikkhusanghassa parivesakatthane thapetva attana dasa silani samadaya
temasam sikkhapadani rakkhimsu. Te tayo amacca hettha vuttanayeneva



imasmim buddhuppade bimbisaravisakharatthapala jata.

Te pana rajakumara vutthavasse dasabale sahattha buddhappamukham
bhikkhusangham paccayapiljaya pdjetva yavajivam kalyanakammam katva
amhakam dasabalassa nibbattito puretarameva brahamanakule nibbattitva attano
gottavasena (1.0232) tayopi jana kassapa eva nama jata. Te vayappatta tayo
vede ugganhimsu. Tesam jetthabhatikassa panca manavakasatani parivaro
ahosi, majjhimassa tini, kanitthassa dve. Te attano ganthe saram olokenta dittha-
dhammikameva passimsu, na samparayikam. Atha nesam jetthabhata attano
parivarena saddhim uruvelam gantva isipabbajjam pabbajitva uruvelakassapo
nama jato, mahaganganadivanke pabbajito nadikassapo nama jato, gayasise
pabbajito gayakassapo nama jato.

Evam tesu isipabbajjam pabbajitva tattha vasantesu bahtunam divasanam acca-
yena amhakam bodhisatto mahabhinikkhamanam nikkhamitva patividdhasabba-
nnutannano anukkamena dhammacakkam pavattetva pancavaggiye there ara-
hatte patitthapetva yasadarakappamukhe pancapannasa sahayakepi vinetva
satthi arahante “caratha, bhikkhave, carikan’ti bahujanahitaya carikam pesetva
bhaddavaggiye vinetva uruvelakassapassa hetum disva “mayi gate tayo bhatika
saparivara arahattam papunissanti’'ti natva ekako adutiyo uruvelakassapassa
vasanatthanam gantva vasanatthaya agyagaram yacitva tattha katam nagada-
manam adim katva addhuddhasahassehi patihariyehi uruvelakassapam sapari-
varam vinetva pabbajesi. Tassa pabbajitabhavam natva itarepi dve bhataro sapa-
rivara agantva pabbajimsu, sabbepi ehibhikkht iddhimayapattacivaradhara
ahesum.

Sattha tam samanasahassam adaya gayasisam gantva pitthipasane nisinno
“kathamrtipa nu kho etesam dhammadesana sappaya’ti olokento “ime aggim
paricaranta vicarimsu, imesam tayo bhave adittagarasadise katva dassetum vatta-
ti'ti adittapariyayasuttam (mahava. 54) desesi. Desanapariyosane sabbeva ara-
hattam patta. Sattha tehi parivuto pubbe bimbisararanno dinnapatinnatta rajagaha-
nagare latthivanuyyanam agamasi. R3aja dasabalassa agatabhavam sutva dvada-
sanahutehi brahmanagahapatikehi saddhim sattharam upasankamitva vanditva
ekamantam nisidi. Sattha sabbavantam parisam oloketva mahajanam uruvelaka-
ssapassa nipaccakaram karontam disva “ime mayham va kassapassa va (1.0233)
mahantabhavam na jananti, savitakka ca nama desanam sampaticchitum na
sakkonti'ti cintetva, “kassapa, tuyham upatthakanam vitakkam chinda”ti therassa
sannam adasi. Thero satthu vacanam sampaticchitva utthdyasana sattharam
pancapatitthitena vanditva talappamanam akasam uppatitva iddhivikubbanam
dassetva “sattha me, bhante, bhagava, savakohamasmi, satthda me, bhante,
bhagava, savakohamasmi’ti vatva oruyha dasabalassa pade vandi. Etenupayena
sattame vare sattatalappamanam akasam abbhuggantva puna agantva dasaba-
lassa pade vanditva ekamantam nisidi.

Tasmim kale mah3jano "ayam loke mahasamano’ti satthari nibbitakko jato,
athassa sattha dhammam desesi. Desanapariyosane raja ekadasanahutehi



brahmanagahapatikehi saddhim sotapattiphale patitthito, ekanahutam upasa-
kattam pativedesi. Tepi uruvelakassapassa parivara sahassamatta bhikkhu

attano asevanavasena cintesum- “amhakam pabbajitakiccam matthakam pattam,

bahi gantva kim karissama’ti uruvelakassapattheramyeva parivaretva vicarimsu.

Tesu ekekasmim ekekam nissitakam ganhante dve sahassani honti, dve dve
ganhante tini sahassani honti. Tato patthaya yattaka tesam nissitaka, tattake
kathetum vattatiti. ldamettha vatthu. Aparabhage pana sattha jetavane viharanto

theram mahaparisanam aggatthane thapesiti.

Kaludayittheravatthu

225. Tatiye kulappasadakananti kulam pasadentanam. Ayam hi thero aditthabu-
ddhadassanamyeva suddhodanamaharajassa nivesanam pasadesi, tasma kula-
ppasadakanam aggo nama jato.

Tassa panhakamme ayamanupubbikatha- ayampi hi padumuttarabuddhakale
hamsavatinagare kulagehe nibbatto satthu dhammadesanam sunanto sattharam
ekam Dbhikkhum kulappasadakanam aggatthane thapentam disva adhikara-
kammam katva tam thanantaram patthesi. So yavajivam kusalam katva devama-
nussesu (1.0234) samsaranto amhakam bodhisattassa matukucchiyam patisa-
ndhiggahanadivase kapilavatthusmimyeva amaccagehe patisandhim ganhi. Jata-
divase bodhisattena saddhimyeva jatoti tamdivasamyeva tam dukidlacumbutake
nipajjapetva bodhisattassa upatthanatthaya nayimsu. Bodhisattena hi saddhim
bodhirukkho rahulamata catasso nidhikumbhiyo arohaniyahatthi kandako channo
kaludayiti ime satta ekadivase jatatta sahajata nama ahesum. Athassa namagga-
hanadivase sakalanagarassa udaggacittadivase jatoti udayitveva namam akamsu.
Thokam kaladhatukatta pana kaludayli nama jato. So bodhisattena saddhim kuma-
rakilam kilanto vuddhim agamasi.

Aparabhage Dbodhisatto mahabhinikkhamanam nikkhamitva anukkamena
sabbannutam patva pavattitavaradhammacakko lokanuggaham karonto raja-
gaham upanissaya viharati. Tasmim samaye suddhodanamaharaja “siddhatthaku-
maro abhisambodhim patva rajagaham upanissaya veluvane viharati’ti sutva puri-
sasahassaparivaram ekam amaccam “puttam me idha anehi’ti pesesi. So satthi-
yojanamaggam gantva dasabalassa catuparisamajjhe nisiditva dhammadesanave-
laya viharam pavisi. So “titthatu tava ranna pahitasasanan’ti parisapariyante thito
satthu dhammadesanam sutva yathathitova saddhim purisasahassehi arahattam
papuni. Atha nesam sattha “etha bhikkhavo’ti hattham pasaresi, sabbe tamkha-
namyeva iddhimayapattacivaradhara vassasatthikatthera viya ahesum. Arahattam
pattakalato patthaya pana ariya nama majjhattava hontiti ranna pahitasasanam
dasabalassa na kathesi. R3ja "neva gato agacchati, na sasanam suyyati’ti “ehi,
tata, tvam gaccha’ti teneva niyamena annam amaccam pesesi. Sopi gantva puri-
manayeneva saddhim parisaya arahattam patva tunhi ahosi. Evam navahi ama-
ccehi saddhim nava purisasahassani pesesi. Sabbe attano kiccam nitthapetva



tunhi ahesum.

Atha raja cintesi- “ettaka jana mayi sinehabhavena dasabalassa idhdagamana-
tthaya na kinci kathayimsu, anne gantvapi dasabalam anetum (1.0235) na sakkhi-
ssanti. Mayham kho pana putto udayi dasabalena saddhim ekavayo sahapamsu-
kiliko, mayi cassa sineho atthi’ti kaludayim pakkosapetva, “tata, purisasahassapa-
rivaro gantva dasabalam anehi’ti aha. Pathamam gatapurisa viya pabbajitum
labhanto anessami, devati. Yamkinci katva mama puttam dassehiti. “Sadhu, deva”-
ti ranno sasanam adaya rajagaham gantva satthu dhammadesanavelaya parisa-
pariyante thito dhammam sutva saparivaro arahattaphalam patva ehibhikkhu-
bhave patitthasi. Tato cintesi- “na tava dasabalassa kulanagaram gantum esa
kalo, vasantasamaye supupphitesu vanasandesu haritatinasanchannaya patha-
viya esa kalo bhavissati'ti kalam patimanento tassa kalassa agatabhavam natva-

“Natisitam nati-unham, natidubbhikkhachatakam;

saddala harita bhimi, esa kalo mahamuni ti.-
Satthimattahi gathahi dasabalassa kulanagaram gamanatthaya gamanavannam
vannesi. Sattha “udayi gamanavannam katheti, kapilavatthunagaram gantum esa
kalo”ti visatisahassabhikkhuparivaro aturitagamanena carikam nikkhami.

Udayitthero satthu nikkhantabhavam natva “pitu maharajassa sannam datum
vattati’ti vehasam abbhuggantva ranno nivesane paturahosi. Suddhodanamaha-
raja theram disva tutthacitto maharahe pallanke nisidapetva attano patiyaditassa
nanaggarasabhojanassa pattam piuretva adasi. Thero utthaya gamanakappam
dassesi. Nisiditvava bhunja, tatati. Satthu santikam gantva bhunjissami, mahara-
jati. Kaham pana, tata, satthati? Visatisahassabhikkhuparivarotumhakam dassa-
natthaya carikam nikkhanto, maharajati. Tumhe imam pindapatam paribhunjitva
yava mama putto imam nagaram sampapunati, tavassa itova pindapatam hara-
thati. Thero bhattakiccam katva dasabalassa aharitabbam bhattam gahetva
dhammakatham kathetva dasabalassa adassaneneva sakalarajanivesanam
saddhapatilabham labhapetva sabbesam passantananneva pattam akase (1.0236)
vissajjetva sayampi vehasam abbhuggantva pindapatam adaya satthu hatthe
thapesi, sattha tam pindapatam paribhunji. Thero satthiyojanamaggam yojanapa-
ramam gacchantassa satthuno divase divase rajagehato bhattam aharitva adasi.
Evam vatthu veditabbam. Atha aparabhage sattha “mayham pitu maharajassa
sakalanivesanam pasadesi’titheram kulappasadakanam aggatthane thapesiti.

Bakulattheravatthu

226. Catutthe appabadhananti nirabadhanam. Bakuloti dvisu kulesu vaddhitatta
evamladdhanamo thero.



Tassa panhakamme ayamanupubbikathda- ayam kira atite ito kappasatasaha-
ssadhike asankhyeyyamatthake anomadassidasabalassa nibbattito puretara-
meva brahmanakule patisandhim ganhitva vayam agamma uggahitavedo veda-
ttaye saram apassanto “samparayikattham gavesissami’ti pabbatapade isipa-
bbajjam pabbajitva pancabhinna-atthasamapattilabhi hutva jhanakilitaya vitina-
mesi. Tasmim samaye anomadassi bodhisatto sabbannutam patva ariyaganapari-
vuto carikam carati. Tapaso “tini ratanani uppannani’ti sutva satthu santikam
gantva dhammam sutva desanapariyosane saranesu patitthito, attano thanam
pana vijahitum nasakkhi. So kalena kalam satthu dassanaya ceva gacchati,
dhammanca sunati.

Athekasmim samaye tathagatassa udaravato uppajji. Tapaso satthu dassana-
tthaya &agato “sattha gilano”ti sutva “ko, bhante, abadho’ti. “Udaravato’ti vutte
“ayam kalo mayham punnam katun’ti pabbatapadam gantva nanavidhani bhesa-
jjani samodhanetva “idam bhesajjam satthu upanetha’ti upatthakattherassa
adasi. Saha bhesajjassa upayogena udaravato patippassambhi. So satthu phasu-
kakale gantva evamaha- “bhante, yadidam mama bhesajjena tathagatassa
phasukam jatam, tassa me nissandena nibbattanibbattabhave gadduhanama-
ttampi sarire (1.0237) byadhi nama ma hoti’ti. Idamassa tasmim attabhave kalya-
nakammam.

So tato cuto brahmaloke nibbattitva ekam asankhyeyyam devamanussesu
samsaranto padumuttarabuddhakale hamsavatinagare kulagehe patisandhim
gahetva sattharam ekam bhikkhum appabadhanam aggatthane thapentam disva
adhikarakammam katva tam thanantaram patthesi. So yavatayukam kusalam
katva devamanussesu samsaranto vipassidasabalassa nibbattito puretarameva
bandhumatinagare brahmanakule nibbatto purimanayeneva isipabbajjam pabba-
jitva jhanalabhi hutva pabbatapade vasati.

Vipassibodhisattopi sabbannutam patva atthasatthibhikkhusatasahassapari-
varo bandhumatinagaram upanissaya pitu maharajassa sangaham karonto
kheme migadaye viharati. Athayam tapaso dasabalassa loke nibbattabhavam
natva agantva satthu dhammakatham sutva saranesu patitthasi, attano pabbajjam
jahitum nasakkhi, kalena kalam pana satthu upatthanam gacchati.

Athekasmim samaye thapetva sattharanceva dve aggasavake ca himavati
pupphitanam visarukkhanam vatasamphassena sesabhikkhinam matthakarogo
nama udapadi. Tapaso satthu upatthanam agato bhikkhi sasisam parupitva
nipanne disva- “kim, bhante, bhikkhusanghassa aphasukan”ti pucchi. BhikkhGnam
tinapupphakarogo, avusoti. Tapaso cintesi- “ayam kalo mayham bhikkhusa-
nghassa kayaveyyavatikakammam katva punnam nibbattetun”ti attano anubha-
vena nanavidhani bhesajjani samkaddhitva yojetva adasi. Sabbabhikkhtinam rogo
tamkhanamyeva vipasanto.

So yavatayukam thatva brahmaloke nibbattitva ekanavutikappe devamanu-
ssesu samsaranto kassapabuddhakale baranasiyam kulagehe nibbatto ghara-
vasam vasanto “mayham vasanageham dubbalam, paccantam gantva dabbasa-



mbharam aharitva geham karissami'ti vaddhakihi saddhim gacchanto antara-
magge ekam jinnam mahaviharam disva “titthatu tava mayham gehakammam, na

tam maya saddhim gamissati, yamkinci katva pana saddhim gamanakammameva

puretaram katum (1.0238) vattati'ti teheva vaddhakihi dabbasambharam gaha-
petva tasmim vihare uposathagaram karesi, bhojanasalam aggisalam dighaca-
nkamam jantagharam kappiyakutim vaccakutim arogyasalam karesi, yamkinci
bhikkhusanghassa upabhogaparibhogam bhesajjam nama sabbam patiyadetva
thapesi.

So yavajivam kusalam katva ekam buddhantaram devamanussesu samsaranto
amhakam dasabalassa nibbattito puretarameva kosambiyam setthigehe pati-
sandhim ganhi. Tassa patisandhiggahanadivasato patthaya tam setthikulam
labhaggayasaggappattam ahosi. Athassa mata puttam vijayitva cintesi- “ayam
darako punnava katadhikaro, yattakam kalam arogo dighayuko hutva titthati,
tattakam amhakam sampattidayako bhavissati. Jatadivaseyeva mahayamunaya
nhatadaraka niroga honti"ti nhapanatthaya nam pesesi. "Pancame divase sisam
nhapetva nadikilanatthaya nam pesesi'ti majjhimabhanaka. Tattha dhatiya
darakam nimujjanummujjanavasena kilapentiya eko maccho darakam disva
“bhakkho me ayan”ti mannamano mukham vivaritva upagato. Dhati darakam
chaddetva palata, maccho tam gili. Punnava satto dukkham na papuni, sayana-
gabbham pavisitva nipanno viya ahosi. Maccho darakassa tejena tattaphalam
gilitva dayhamano viya vegena timsayojanam gantva baranasinagaravasino
macchabandhassa jalam pavisi. Mahamaccha nama jalena baddha mariyama-
nava maranti, ayam pana darakassa tejena jalato nihatamattova mato. Maccha-
bandha ca mahamaccham labhitva phaletva vikkinanti, tam pana darakassa anu-
bhavena aphaletva sakalameva kajena haritva “sahassena dema’ti vadanta
nagare vicarimsu, koci na ganhati.

Tasmim pana nagare aputtakam asitikotivibhavam setthikulam atthi. Tassa
dvaramilam patva “kim gahetva detha”ti vutta “kahapanan”ti ahamsu. Tehi kaha-
panam datva gahito. Setthibhariyapi annesu divasesu macche na kelayati, tamdi-
vasam pana maccham phalake thapetva sayameva phalesi. Macchanca nama
kucchito phalenti, sa pana pitthito phalenti (1.0239) macchakucchiyam suvanna-
vannam darakam disva “macchakucchiyam me putto laddho’ti nadam naditva
darakam adaya samikassa santikam agamasi. Setthi tavadeva bherim carapetva
darakamadaya ranno santikam gantva “macchakucchiyam me, deva, darako
laddho, kim karoma’ti @aha. Punnava esa, yo macchakucchiyam arogo vasi,
posehi nanti.

Assosi kho itaram kulam “baranasiyam kira ekam setthikulam macchaku-
cchiyam darakam labhi’ti. Te tattha agamamsu. Athassa mata darakam alanka-
ritva kilapiyamanam disva “manapo vatayam darako’ti gahetva pakatim acikkhi.
ltara “mayham putto”ti aha. Kaham te laddhoti. Macchakucchiyanti. Na tuyham
putto, mayham puttoti. Kaham te laddhoti. Maya dasa mase kucchiya dharito, atha
nam nadiya kilapiyamanam maccho giliti. Tuyham putto annena macchena gilito



bhavissati, ayam pana maya macchakucchiyam laddhoti ubhopi rajakulam aga-
mamsu. R3aja aha- “"ayam dasa mase kucchiya dharitatta amata katum na sakka,
maccham ganhantapi vakkayakanadini bahi katva ganhanta nama natthiti maccha-
kucchiyam laddhatta ayampi amata katum na sakka, darako ubhinnampi kulanam
dayado hotl’ti. Tato patthdaya dvepi kulani ativiya labhaggayasaggappattani
ahesum. Tassa dvihi kulehi vaddhitatta bakulakumaroti namam karimsu.

Tassa vinnutam pattassa dvisupi nagaresu tayo tayo pasade karetva natakani
paccupatthapesum. Ekekasmim nagare cattaro cattaro mase vasati. Ekasmim
nagare cattaro mase vutthassa sanghatanavasu mandapam karetva tattha nam
saddhim natakehi aropenti. So sampattim anubhavamano catihi masehiitaram
nagaram gacchati. Tamnagaravasini natakani “dvihi masehi upaddhamaggam
agato bhavissati’ti paccuggantva tam parivaretva dvihi masehi attano nagaram
nenti, itarani natakani nivattitva attano nagarameva gacchanti. Tattha cattaro
mase vasitva teneva niyamena puna itaram nagaram gacchati. Evamassa
sampattim anubhavantassa asiti vassani paripunnani.

Tasmim (1.0240) samaye amhakam bodhisatto sabbannutam patva pavattitava-
radhammacakko anukkamena carikam caramano kosambim papuni, baranasinti
majjhimabhanaka. Bakulo setthipi kho “dasabalo agato’ti sutva bahum gandha-
malam adaya satthu santikam gantva dhammakatham sutva patiladdhasaddho
pabbaji. So sattahameva puthujjano hutva atthame arune saha patisambhidahi
arahattam papuni. Athassa dvisu nagaresu gihikale paricarikamatugama attano
kulagharani agantva tattha vasamana civarani katva pahinimsu. Thero ekam
addhamasam kosambivasikehi pahitam civaram bhunjati, ekam addhamasam
baranasivasikehiti. Eteneva niyamena dvisupi nagaresu yam yam uttamam, tam
tam therasseva ahariyati. Therassa asiti vassani agaramajjhe vasantassa dviha-
ngulehi gandhapindam gahetva upasinghanamattampi kalam na koci abadho
nama ahosi. Asitime vasse sukheneva pabbajjam upagato. Pabbajitassapissa
appamattakopi abadho va catihi paccayehi vekallam va nahosi. So pacchime
kale parinibbanasamayepi puranagihisahayakassa acelakassapassa attano kayi-
kacetasikasukhadipanavaseneva sakalam bakulasuttam (ma. ni. 3.209 adayo)
kathetva anupadisesaya nibbanadhatuya parinibbayi. Evam atthuppatti samutthita.
Sattha pana therassa dharamanakaleyeva there yatha patipatiya thanantare
thapento bakulattheram imasmim sasane appabadhanam aggatthane thapesiti.

Sobhitattheravatthu

227. Pancame pubbenivasam anussarantananti pubbe nivutthakkhandhasa-
ntanam anussaranasamatthanam sobhitatthero aggoti dasseti. So kira pubbeni-
vasam anupatipatiya anussaramano panca kappasatani asannibhave acittakapa-
tisandhim nayato aggahesi akase padam dassento viya. Tasma pubbenivasam
anussarantanam aggo nama jato.

Tassa panhakamme ayamanupubbikatha- ayampi kira padumuttarabuddhakale



hamsavatinagare kulagehe patisandhim ganhitva vayappatto satthu dhammade-
sanam sunanto sattharam ekam bhikkhum pubbenivasananalabhinam
bhikkhinam (1.0241) aggatthane thapentam disva adhikarakammam katva tam
thanantaram patthesi. So yavajivam kusalakammam katva devamanussesu
samsaranto imasmim buddhuppade savatthiyam brahmanakule nibbatti, sobhito-
tissa namam akamsu.

So aparena samayena satthu dhammadesanam sutva patiladdhasaddho pabba-
jitva vipassanam vaddhetva arahattam patva pubbenivasanane cinnavasi ahosi.
So anupatipatiya attano nibbattatthanam anussaranto yava asannibhave acittaka-
patisandhi, tava patisandhim addasa. Tato param antare panca kappasatani
pavattim adisva avasane cutim disva “kim nametan’ti avajjamano nayavasena
“asannibhavo bhavissati'ti nittham agamasi. Sattha imam karanam atthuppattim
katva theram pubbenivasam anussarantanam aggatthane thapesiti.

Upalittheravatthu

228. Chatthe vinayadharanam yadidam upaliti vinayadharanam bhikkhGinam
upalitthero aggoti dasseti. Thero kira tathagatasseva santike kammatthanam
gahetva vipassanam vaddhetva arahattam papuni. Tathagatasseva santike vina-
yapitakam ugganhitva bharukacchakavatthum, ajjukavatthum, (para. 158) kumara-
kassapavatthunti imani tini vatthGini sabbannutannanena saddhim samsandetva
kathesi. Tasma vinayadharanam aggo nama jato.

Tassa panhakamme ayamanupubbikatha- padumuttarabuddhakale kiresa
hamsavatiyam kulaghare nibbatto ekadivasam satthu dhammakatham sunanto
sattharam ekam bhikkhum vinayadharanam aggatthane thapentam disva adhika-
rakammam katva tam thanantaram patthesi. So yavajivam kusalam katva devama-
nussesu samsaranto imasmim buddhuppade kappakagehe patisandhim ganhi,
upalidarakotissa namam akamsu. So vayappatto channam khattiyanam pasa-
dhako hutva tathagate anupiyambavane viharante pabbajjatthaya nikkhamantehi
teti chahi khattiyehi saddhim nikkhamitva pabbaji. Tassa pabbajjavidhanam
paliyam (ctulava. 330) agatameva.

So (1.0242) pabbajitva upasampanno sattharam kammatthanam kathapetva
“mayham, bhante, arannavasam anujanatha’ti aha. Bhikkhu tava aranne vasa-
ntassa ekameva dhuram vaddhissati, amhakam pana santike vasantassa vipassa-
nadhuranca ganthadhuranca pariplressatiti. Thero satthu vacanam sampati-
cchitva vipassanaya kammam karonto nacirasseva arahattam



papuni. Atha nam sattha sayameva sakalam vinayapitakam ugganhapesi. So apa-
rabhage hettha vuttani tini vatthini vinicchini. Sattha ekekasmim vinicchite sadhu-
karam datva tayopi vinicchaye atthuppattim katva theram vinayadharanam agga-
tthane thapesiti.

Nandakattheravatthu

229. Sattame bhikkhunovadakanam yadidam nandakoti ayam hithero dhamma-
katham kathento ekasamodhane panca bhikkhunisatani arahattam papesi. Tasma
bhikkhunovadakanam aggo nama jato.

Tassa panhakamme ayamanupubbikatha- ayanhi padumuttarabuddhakale
hamsavatinagare kulagehe nibbatto satthu dhammadesanam sunanto sattharam
ekam bhikkhum Dbhikkhunovadakanam aggatthane thapentam disva adhikara-
kammam katva tam thanantaram patthesi. So yavajivam kusalam katva devama-
nussesu samsaranto imasmim buddhuppade savatthiyam kulagehe patisandhim
gahetva vayappatto satthu dhammadesanam sutva patiladdhasaddho satthu
santike pabbajitva vipassanam vaddhetva arahattam papuni, pubbenivasanane
ca cinnavasi ahosi. So catlisu parisasu sampattasu “sabbesamyeva manam
gahetva kathetum sakkoti’ti dhammakathikanandako nama jato. Tathagatopi kho
rohininaditire cumbatakakalahe nikkhamitva pabbajitanam pancannam sakiyaku-
marasatanam anabhiratiya uppannaya te bhikkhi adaya kunaladaham gantva
kunalajatakakathaya (ja. 2.21.kunalajataka) nesam samviggabhavam natva catu-
saccakatham kathetva sotapattiphale patitthapesi. Aparabhage mahasamaya-
suttam (di. ni. 2.331 adayo) kathetva aggaphalam arahattam papesi. Tesam
theranam puranadutiyika “amhe dani idha kim karissama’ti vatva sabbava eka-
citta (1.0243) hutva mahapajapatim upasankamitva pabbajjam yacimsu. Tapi
pancasata theriya santike pabbajjanca upasampadanca labhimsu. Atitanantaraya
pana jatiya sabbava ta nandakattherassa rajaputtabhave thitassa padaparicarika
ahesum.

Tena samayena sattha “bhikkhT bhikkhuniyo ovadanti’ti aha. Thero attano
vare sampatte tasam purimabhave attano padaparicarikabhavam natva cintesi-
“mam imassa bhikkhunisanghassa majjhe nisinnam upamayo ca karanani ca aha-
ritva dhammam kathayamanam disva anno pubbenivasananalabhi bhikkhuimam
karanam oloketva ‘ayasma nandako yavajjadivasa orodhe na vissajjeti, sobhataya-
mayasma orodhaparivuto’ti vattabbam manneyya’ti. Tasma sayam agantva
annam bhikkhum pesesi. Ta pana pancasata bhikkhuniyo therasseva ovadam
paccasisanti. Imina karanena bhagava “attano vare sampatte annam apesetva
sayameva gantva bhikkhunisangham ovadahi'ti theram aha. So satthu katham
patibahitum asakkonto attano vare sampatte catuddase bhikkhunisanghassa
ovadam datva sabbava ta bhikkhuniyo salayatanapatimanditaya dhammadesa-
naya sotapattiphale patitthapesi.

Ta Dbhikkhuniyo therassa dhammadesanaya attamana hutva satthu santikam



gantva attano patividdhagunam arocesum. Sattha “kasmim nu kho dhammam
desente ima bhikkhuniyo uparimaggaphalani papuneyyun’ti avajjento puna
“tamyeva nandakassa dhammadesanam sutva pancasatapi eta arahattam papu-
nissanti’’ti disva punadivasepi therasseva santikam dhammassavanatthaya
pesesi. Ta punadivase dhammam sutva sabbava arahattam patta. Tamdivasam
bhagava tasam bhikkhuninam attano santikam agatakale dhammadesanaya
saphalabhavam natva “hiyyo nandakassa dhammadesana catuddasiyam canda-
sadisi ahosi, ajja pannarasiyam candasadisi ti vatva therassa sadhukaram datva
tadeva ca karanam atthuppattim katva theram bhikkhunovadakanam aggatthane
thapesiti.

Nandattheravatthu

230. Atthame (1.0244) indriyesu guttadvarananti chasu indriyesu pihitadva-
ranam nandatthero aggoti dasseti. Kincapi hi satthusavaka aguttadvara nama
natthi, nandatthero pana dasasu disasu yam yam disam oloketukamo hoti, na tam
catusampajannavasena aparicchinditva oloketi. Tasma indriyesu guttadvaranam
aggo nama jato.

Tassa panhakamme ayamanupubbikatha- ayampi hi padumuttarabuddhakale
hamsavatinagare kulagehe patisandhim gahetva vayappatto satthu santike
dhammam sunanto sattharam ekam bhikkhum indriyesu guttadvaranam agga-
tthane thapentam disva adhikarakammam katva tam thanantaram patthesi. So
yavajivam kusalam katva devamanussesu samsaranto kapilavatthupure mahapa-
japatigotamiya kucchimhi patisandhim ganhi. Athassa namaggahanadivase nati-
sangham nandayanto tosento jatoti nandakumaroteva namam akamsu.

Mahasattopi sabbannutam patva pavattitavaradhammacakko lokanuggaham
karonto rajagahato kapilavatthupuram gantva pathamadassaneneva pitaram sota-
pattiphale patitthapesi. Punadivase pitu nivesanam gantva rahulamataya ovadam
datva sesajanassapi dhammam kathesi. Punadivase nandakumarassa abhiseka-
gehapavesana-avahamangalesu vattamanesu tassa nivesanam gantva kumaram
pattam gahapetva pabbajetum viharabhimukho payasi. Nandakumaram abhiseka-
mangalam na tatha pilesi, pattam adaya gamanakale pana janapadakalyani upari-
pasadavaragata sihapanjaram ugghatetva “tuvatam kho, ayyaputta, agaccheyya-
sT’ti yam vacam niccharesi. Tam sutva gehasitachandaragavasena olokento
panesa satthari garavena yatharuciya nimittam gahetum nasakkhi, tenassa cittasa-
ntapo ahosi. Atha nam “imasmim thane nivattessati, imasmim thane nivattessa-
ti’'ti cintentameva sattha viharam netva pabbajesi. Pabbajitopi patibahitum asa-
kkonto tunhi ahosi. Pabbajitadivasato patthaya pana janapadakalyaniya vuttavaca-
nameva sarati. Athassa sa agantva avidure (1.0245) thita viya ahosi. So anabhira-
tiya pilito thokam thanam gacchati, tassa gumbam va gaccham va atikkamanta-
sseva dasabalo purato thitako viya ahosi. So aggimhi pakkhittam kukkutapattam
viya patinivattitva attano vasanatthanameva pavisati.



Sattha cintesi- “nando ativiya pamatto viharati, anabhiratim vipasametum na
sakkoti, etassa cittanibbapanam katum vattati ti. Tato nam aha- “ehi, nanda, deva-
carikam gacchissama’ti. Bhagava kathaham iddhimantehi gantabbatthanam
gamissamiti. Tvam kevalam gamanacittam uppadehi, gantva passissasiti. So
dasabalassa anubhavena tathagateneva saddhim devacarikam gantva sakkassa
devaranno nivesanam oloketva panca accharasatani addasa. Sattha nanda-
ttheram subhanimittavasena ta olokentam disva, “nanda, ima nu kho acchara
manapa, atha janapadakalyani'ti pucchi. Bhante, janapadakalyani ima acchara
upanidhaya kannanasacchinnaka makkati viya khayatiti. Nanda, evartupa acchara
samanadhammam karontanam na dullabhati. Sace me, bhante bhagava, pati-
bhogo hoti, aham samanadhammam karissamiti. Vissattho tvam, nanda, samana-
dhammam karohi. Sace te sappatisandhika kalakiriya bhavissati, aham etasam
patilabhatthaya patibhogoti. Iti sattha yatharuciya devacarikam caritva jetavana-
meva paccaganchi.

Tato patthaya nandatthero accharanam hetu rattindivam samanadhammam
karoti. Sattha bhikkhT anapesi- “tumhe nandassa vasanatthane ‘eko kira bhikkhu
dasabalam patibhogam katva accharanam hetu samanadhammam karoti'ti tattha
tattha kathenta vicaratha’ti. Te satthu vacanam sampaticchitva “bhatako kira-
yasma nando, upakkitako kirayasma nando, accharanam hetu brahmacariyam
carati, bhagava kirassa patibhogo pancannam accharasatanam patilabhaya kaku-
tapadinan’ti therassa savanilipacare kathenta vicaranti. Nandatthero tam katham
sutva “ime bhikkhG na annam kathenti, mam arabbha kathenti, ayuttam mama
kamman”ti patisankhanam uppadetva vipassanam vaddhetva arahattam papuni.
Athassa arahattapattakkhaneyeva annatara (1.0246) devata bhagavato eta-
mattham arocesi, sayampi bhagava annasiyeva. Punadivase nandatthero bhaga-
vantam upasankamitva evamaha- “yam me, bhante bhagava, patibhogo
pancannam accharasatanam patilabhaya kakutapadinam, muncamaham, bhante,
bhagavantam etasma patissava’ti. Evam vatthu (uda. 22) samutthitam. Sattha
aparabhage jetavanavihare viharanto theram indriyesu guttadvaranam agga-
tthane thapesiti.

Mahakappinattheravatthu

231. Navame bhikkhu-ovadakananti bhikkhi ovadantanam mahakappinatthero
aggoti dasseti. Ayam kira thero ekasamodhanasmimyeva dhammakatham
kathento bhikkhusahassam arahattam papesi. Tasma bhikkhu-ovadakanam aggo
nama jato.

Tassa panhakamme ayamanupubbikatha- ayampi hi padumuttarabuddhakale
hamsavatiyam kulaghare nibbattitva aparabhage satthu dhammakatham sunanto
sattharam ekam bhikkhum bhikkhu-ovadakanam aggatthane thapentam disva
adhikarakammam katva tam thanantaram patthesi. So yavajivam kusalam katva
devamanussesu samsaranto kassapasammasambuddhakale baranasiyam kula-



gehe patisandhim gahetva purisasahassassa ganajetthako hutva gabbhasahassa-
patimanditam mahaparivenam karesi. Te sabbepi jana yavajivam kusalam katva
kappina-upasakam jetthakam katva saputtadara devaloke nibbatta. Ekam buddha-
ntaram devamanussesu samsarimsu.

Atha amhakam satthu nibbattito puretarameva ayam kappino paccantadese
kukkutavatinagare rajagehe patisandhim ganhi, sesapurisa tasmimyeva nagare
amaccakulesu nibbattimsu. Tesu kappinakumaro pitu accayena chattam ussa-
petva mahakappinaraja nama jato. Pubbe kalyanakammakaranakale tassa ghara-
samini itthi samanajatike rajakule nibbattitva mahakappinaranno aggamahesi jata,
anojapupphasadisavannataya panassa anojadevitveva namam ahosi. Mahaka-
ppinarajapi sutavittako ahosi. So patova utthaya catuhi dvarehi (1.0247) sigham
dite pesesi- “yattha bahussute sutadhare passatha, tato nivattitva mayham aroce-
tha’ti.

Tena kho pana samayena amhakam sattha loke nibbattitva savatthim upani-
ssaya pativasati. Tasmim kale savatthinagaravasino vanija savatthiyam utthanaka-
bhandam gahetva, tam nagaram gantva, bhandam patisametva, “rajanam passi-
ssama’ti pannakaram gahetva, rajakuladvaram gantva, “raja uyyanam gato’ti
sutva, uyyanam gantva, dvare thita patiharakassa arocayimsu. Atha ranno nivedi,
te raja pakkosapetva niyyatitapannakare vanditva thite, “tata, kuto agacchatha’ti
pucchi. Savatthito, devati. Kacci vo rattham subhikkham, dhammiko rajati? Ama,
devati. Atthi pana tumhakam dese kinci sasananti? Atthi deva, na pana sakka
ucchitthamukhehi kathetunti. R3aja suvannabhingarena udakam dapesi. Te
mukham vikkhaletva dasabalabhimukha anjalim paggahetva, “deva, amhakam
dese buddharatanam nama uppannan’ti ahamsu. Ranno “buddho”ti vacane suta-
matteyeva sakalasariram pharamana piti uppajji. Tato “buddhoti, tata, vadatha’ti
aha. Buddhoti, deva, vadamati. Evam tikkhattum vadapetva “buddhotipadam apa-
rimanam, nassa sakka parimanam katun’ti tasmimyeva pade pasanno satasa-
hassam datva “aparam kim sasanan’ti pucchi. Deva dhammaratanam nama uppa-
nnanti. Tampi sutva tatheva tikkhattum patinnam gahetva aparampi satasahassam
datva puna “annam kim sasanan’ti pucchi. Sangharatanam deva uppannanti.
Tampi sutva tatheva patinham gahetva aparampi satasahassam datva dinna-
bhavam panne likhitva, “tata, deviya santikam gacchatha’ti pesesi. Tesu gatesu
amacce pucchi- “tata, buddho loke uppanno, tumhe kim karissatha’ti? Deva
tumhe kim kattukamati? Aham pabbajissamiti. Mayampi pabbajissamati. Te
sabbepi gharam va kutumbam va anapaloketva ye asse aruyha gata teheva
nikkhamimsu.

Vanija (1.0248) anojadeviya santikam gantva pannam dassesum. Sa tam
vacetva “ranna tumhakam bahiU kahapana dinna, kim tumhehi katam, tata’ti
pucchi. Piyasasanam, devi, anitanti. Amhepi sakka, tata, sunapetunti? Sakka,
devi, ucchitthamukhehi pana vattum na sakkati. Sa suvannabhingarena udakam
dapesi. Te mukham vikkhaletva ranno arocitaniyameneva arocesum. Sapi tam
sutva



uppannapamojja teneva nayena ekekasmim pade tikkhattum patinnam gahetva
patinnagananaya tini tini katva nava satasahassani adasi. Vanija sabbanipi
dvadasa satasahassani labhimsu. Atha ne “raja kaham, tata”ti pucchi. Pabbajissa-
miti nikkhanto, deviti. “Tena hi, tata, tumhe gacchatha”ti te uyyojetva ranna
saddhim gatanam amaccanam matugame pakkosapetva “tumhe attano sami-
kanam gatatthanam janatha amma’ti pucchi. Janama, ayye, ranna saddhim uyya-
nakilam gatati. Ama, amma gata, tattha pana gantva "buddho uppanno, dhammo
uppanno, sangho uppanno’ti sutva “dasabalassa santike pabbajissama’ti gata,
tumhe kim karissathati? Tumhe pana, ayye, kim kattukamati? “Aham pabbaji-
ssami, na tehi vantavamanam jivhagge thapeyyanti. “Yadi evam, mayampi pabba-
jissama’ti sabbapi rathe yojetva nikkhamimsu.

Rajapi amaccasahassehi saddhim gangatiram papuni, tasmim samaye ganga
plra hoti. Atha nam disva “ayam ganga pira hoti candamacchakinna, amhehi ca
saddhim agata dasa va manussa va natthi, ye no navam va ulumpam va katva
dadeyyum. Etassa pana satthu guna nama hettha avicito upari yava bhavagga
patthata. Sace esa sattha sammasambuddho, imesam assanam khurapitthani ma
tementl’ti udakapitthena asse pakkhandapesum. Ekassa assassapi khurapittha-
mattam na temi, rajamaggena gacchanta viya paratiram patva parato annam
mahanadim papunimsu. “Dutiya kinnama’ti pucchi. Nilavahini nama gambhira-
topi puthulatopi addhayojanamatta devati. Tattha anna saccakiriya natthi, taya eva
saccakiriyaya (1.0249) tampi addhayojanavittharam nadim atikkamimsu. Atha
tatiyam candabhagam nama mahanadim patva tampitaya eva saccakiriyaya ati-
kkamimsu.

Satthapi tamdivasam paccisasamaye mahakarunasamapattito vutthaya lokam
olokento "ajja mahakappino tiyojanasatikam rajjam pahaya amaccasahassapari-
varo mama santike pabbajitum agacchati’ti disva “maya tesam paccuggamanam
katum yuttan”ti patova sarirapatijagganam katva bhikkhusanghaparivaro sava-
tthiyam pindaya caritva pacchabhattam pindapatapatikkanto sayameva pattaci-
varam gahetva akase uppatitva candabhagaya tire tesam uttaranatittha-abhimu-
khatthane mahanigrodharukkho atthi, tattha pallankena nisiditva parimukham
satim upatthapetva chabbannabuddharasmiyo vissajjesi. Te tena titthena utta-
ranta buddharasmiyo ito cito ca dhavantiyo oloketva dasabalassa punnacandasa-
ssirikam mukham disva “yam sattharam uddissa mayam pabbajita, addha so eso’-
ti dassaneneva nittham gantva ditthatthanato patthaya onamitva vandamana
agamma sattharam vandimsu. Raja gopphakesu gahetva sattharam vanditva eka-
mantam nisidi saddhim amaccasahassena. Sattha tesam dhammakatham
kathesi. Desanapariyosane sabbeva arahatte patitthaya sattharam pabbajjam
yacimsu. Sattha “pubbe ime civaradanassa dinnattad attano pattacivarani gahe-
tvava agata’ti suvannavannam hattham pasaretva “etha bhikkhavo, svakkhato
dhammo, caratha brahmacariyam samma dukkhassa antakiriyaya”ti aha. Sava
tesam ayasmantanam pabbajja ca upasampada ca ahosi, vassasatthikatthera
viya sattharam parivarayimsu.



Anojapi devi rathasahassaparivara gangatiram patva ranno atthaya abhatam
navam va ulumpam va adisva attano byattataya cintesi- “raja saccakiriyam katva
gato bhavissati, so pana sattha na kevalam tesamyeva atthaya nibbatto, sace so
sattha sammasambuddho, amhakam ratha ma udake nimujjimsi’ti udakapitthena
rathe pakkhandapesi. Rathanam nemivattimattampi na temi. Dutiyanadimpi tatiya-
nadimpi teneva saccakarena uttari. Uttaramana eva ca nigrodharukkhamdle
sattharam (1.0250) addasa. Satthapi “imasam attano samike passantinam
chandarago uppajjitva maggaphalanam antarayam kareyya, dhammam sotum ca
na sakkhissanti’ti. Yatha annamannam na passanti, tathd akasi. Ta sabbapi
titthato uttaritva dasabalam vanditva nisidimsu. Sattha tasam dhammakatham
kathesi. Desanapariyosane sabba sotapattiphale patitthaya annamannam
passimsu. Sattha “uppalavanna agacchati’ti cintesi. Theri agantva sabba pabba-
jetva adaya bhikkhuni-upassayam gata, sattha bhikkhusahassam gahetva aka-
sena jetavanam agamasi.

Athayam mahakappinatthero attano kiccam matthakappattam natva appo-
ssukko hutva phalasamapattisukhena vitinamento arannagatopi rukkhamilaga-
topi sunnagaragatopi “aho sukham aho sukhan’ti abhinham udanam udanesi.
BhikkhT katham uppadesum “kappinatthero rajjasukham anussaranto udanam
udaneti’ti. Te tathagatassa arocesum. Bhagava “"mama putto maggasukham
phalasukham arabbha udanam udanesi'ti vatva dhammapade imam gathamaha-

“Dhammapiti sukham seti, vippasannena cetas3;
ariyappavedite dhamme, sada ramati pandito”ti. (dha. pa. 79);

Athekadivasam sattha tassa antevasikabhikkhusahassam amantetva aha-
“kacci vo, bhikkhave, acariyo dhammam deseti"ti. Na bhagava deseti, appo-
ssukko ditthadhammasukhaviharam anuyutto viharati, kassaci ovadamattampi na
detiti. Sattha tam pakkosapetva “saccam kira tvam, kappina, antevasikanam ova-
damattampi na desi'ti? Saccam bhagavati. Brahmana, ma evam Kkari, ajja
patthaya antevasikanam dhammam desehiti. “Sadhu, bhante”ti thero satthu
katham  siravarena sampaticchitva ekasamodhaneyeva samanasahassassa
dhammam desetva sabbe arahattam papesi. Aparabhage sattha sanghamajjhe
nisinno patipatiya there thanantaresu thapento mahakappinattheram bhikkhu-ova-
dakanam aggatthane thapesiti.

Sagatattheravatthu

232. Dasame (1.0251) tejodhatukusalananti tejodhatum samapajjitum kusa-
lanam sagatatthero aggoti dasseti. Ayanhithero tejodhatusamapattiya ambatittha-
nagassa tejasa tejam pariyadiyitva tam nagam nibbisevanam akasi. Tasma tejo-
dhatukusalanam aggo nama jato.

Tassa panhakamme ayamanupubbikatha- ayampi hi padumuttarabuddhakale
hamsavatiyam kulagehe patisandhim gahetva aparabhage satthudhammade-
sanam sunanto sattharam ekam bhikkhum tejodhatukusalanam aggatthane



thapentam disva adhikarakammam katva tam thanantaram patthesi. So yavajivam
kusalam katva devamanussesu samsaranto imasmim buddhuppade savatthiyam
brahmanakule nibbatti, sagatamanavotissa namam akamsu. So aparabhage
satthu dhammadesanam sutva patiladdhasaddho pabbajitva attha samapattiyo
nibbattetva tattha vasibhavam papuni.

Athekadivasam sattha carikam caramano kosambinagarasamipam agamasi.
Tena ca samayena nadititthe poranakanavikassa bahtu agantukagamika verino
hutva tam pothetva marayimsu. So viruddhena cittena patthanam patthapetva
tasmimyeva titthe mahanubhavo nagaraja hutva nibbatto. So viruddhacittatta aka-
leyeva vassapeti, kale pana na vassapeti, sassani na samma sampajjanti. Sakala-
ratthavasino catassa vupasamanattham anusamvaccharam balikammam karonti,
vasanatthaya cassa ekam geham akamsu. Satthapi teneva titthena uttaritva
bhikkhusanghaparivuto “tasmimyeva padese rattim vasissami’ti agamasi.

Athayam thero “cando kirettha nagaraja”ti sutva “imam nagarajanam dametva
nibbisevanam katva satthu vasanatthanam pariyadetum vattati'ti nagarajassa
vasanatthanam pavisitva pallankam abhujitva nisidi. Nago kujjhitva “konamayam
mundako mayham vasanatthanam pavisitva nisinno’ti dhlpayi, thero uttaritaram
dhupayi. Nago, pajjali, theropi uttaritaram pajjalitva tassa tejam pariyadiyi. So
“mahanto vatayam (1.0252) bhikkhT”ti therassa padamile nipatitva, “bhante,
tumhakam saranam gacchami’ti aha. Mayham saranagamanakiccam natthi, dasa-
balassa saranam gacchati. So “sadhi’ti saranagato hutva tato patthaya na kanci
vihetheti, devampi samma vassapeti, sassani samma sampajjanti.

Kosambivasino “ayyena kira sagatena ambatitthakanago damito’ti sutva satthu
agamanam udikkhamana dasabalassa mahasakkaram sajjayimsu. Te dasaba-
lassa mahasakkaram katva chabbaggiyanam vacanena sabbagehesu kapotikam
pasannam patiyadetva punadivase sagatattherassa pindaya carantassa gehe
gehe thokam thokam adamsu. Thero apannatte sikkhdpade manussehi yaciya-
mano gehe gehe thokam (1.0253) thokam pivitva aviduram gantvava anaharika-
bhavena satim vissajjetva sankaratthane pati.

Sattha katabhattakicco nikkhamanto tam disva gahapetva viharam gantva viga-
rahitva sikkhapadam pannapesi. So punadivase satim labhitva attana kataka-
ranam sutva accayam desetva dasabalam khamapetva uppannasamvego vipa-
ssanam vaddhetva arahattam papuni. Evam vatthu vinaye samutthitam. Tam
tattha agatanayeneva vittharato veditabbam. Aparabhage pana sattha jetavane
mahavihare nisiditva patipatiya there thanantaresu thapento sagatattheram tejo-
dhatukusalanam aggatthane thapesiti.

Radhattheravatthu
233. Ekadasame patibhaneyyakananti satthu dhammadesanapatibhanassa

paccayabhtutanam patibhanajanakanam bhikkhtinam radhatthero aggoti dasseti.
Therassa hi ditthisamudacaranca okappaniyasaddhanca agamma dasabalassa



navanava dhammadesana patibhati. Tasma thero patibhaneyyakanam aggo
nama jato.

Tassa panhakamme ayamanupubbikatha- ayampi hi padumuttarabuddhakale
hamsavatiyam kulagehe nibbattitva aparabhage satthu dhammadesanam
sunanto sattharam ekam bhikkhum patibhaneyyakanam aggatthane thapentam
disva adhikarakammam katva tam thanantaram patthesi. So yavajivam tathagatam
paricaritva devamanussesu samsaranto imasmim buddhuppade rajagahanagare
brahmanakule patisandhim ganhi, radhamanavotissa namam akamsu.

So mahallakakale attano puttadarena abahumato “pabbajitva kalam vitiname-
ssami'ti viharam gantva there pabbajjam yaci. “Jinno mahallakabrahmano”ti na
koci pabbajetum icchi. Athekadivasam brahmano satthu santikam gantva patisa-
ntharam katva ekamantam nisidi. Sattha tassa upanissayasampattim disva
katham samutthapetukamo “kim, brahmana, puttadara tam patijagganti ti? Kuto,
bho gotama, patijagganam, mahallakoti (1.0254) mam bahi ntharimsu. Kim pana
te, brahmana, pabbajitum na vattatiti? Ko mam, bho gotama, pabbajessati, maha-
llakabhavena mam na koci icchatiti. Sattha sariputtattherassa sannam adasi.
Thero satthu vacanam sirasa sampaticchitva radhabrahmanam pabba3ajetva
cintesi- “sattha imam brahmanam sadarena pabbajapesi, na kho me etam anada-
rena pariharitum vattati’ti radhattheram adaya gamakavasam agamasi. Tatrassa
adhuna pabbajitatta kicchalabhissa thero attano pattam avasam deti, attano
pattam panitapindapatampi tasseva datva sayam pindaya carati. Radhatthero
senasanasappayanca bhojanasappayanca labhitva sariputtattherassa santike
kammatthanam gahetva nacirasseva arahattam papuni.

Atha nam thero gahetva dasabalam passitum agato. Sattha janantova pucchi-
“yo te maya, sariputta, nissitako dinno, kidisam tassa, na ukkanthati’ti? Bhante,
sasane abhiramitabhikkhu nama evarupo bhaveyyati. Athayasmato sariputtassa
“sariputtatthero katanni katavedi'ti sanghamajjhe katha udapadi. Tam sutva
sattha bhikkhT amantesi- “anacchariyam, bhikkhave, sariputtassa idani katanna-
katavedita, so atite ahetukapatisandhiyam nibbattopi katannlikatavediyeva ahosi’ -
ti. Katarasmim kale bhagavati?

Atite, bhikkhave, pabbatapadamhi pancasatamatta vaddhakipurisa maha-a-
rannam pavisitva dabbasambhare chinditva maha-ulumpam bandhitva



nadiya otarenti. Atheko hatthinago ekasmim visamatthane sondaya sakham
ganhanto sakhabhangavegam sandharetum asakkonto tikhinakhanuke padena
avatthasi, pado viddho, dukkhavedana vattanti. So gamanam abhintharitum asa-
kkonto tattheva nipajji. So katipahaccayena te vaddhaki attano samipena
gacchante disva “ime nissayaham jivitam labhissami’ti tesam anupadam aga-
masi. Te nivattitva hatthim disva bhita palayanti. So tesam palayanabhavam natva
atthasi, puna thitakale anubandhi.

Vaddhakijetthako cintesi- “ayam hatthi amhesu titthantesu anubandhati, palaya-
ntesu titthati, bhavissati tattha karanan”ti. Sabbe tam tam rukkham aruyha (1.0255)
tassa agamanam patimanenta nisidimsu. So tesam santikam agantva attano
padam dassento parivattetva nipajji. Tada vaddhakinam sanna udapadi- “gilana-
bhavena, bho, esa agacchati, na annena karanena’ti tassa santikam gantva pade
pavitthakhanukam disva “imina karanena esa agato’ti tikhinavasiya khanukako-
tiyam odhim datva dalhaya rajjuya bandhitva kaddhitva ntharimsu. Athassa vana-
mukham piletva pubbalohitam niharitva kasavodakena dhovitva attano jananabhe-
sajjam makkhetva nacirasseva phasukam akamsu.

Hatthinago gilana vutthito cintesi- “ime mayham bahupakara, ime maya nissaya
jlvitam laddham, maya imesam katannuna katavedina bhavitum vattati'ti attano
vasanatthanam gantva setam gandhahatthipotakam anesi. Vaddhakino hatthipo-
takam disva “amhakam hatthi puttampi gahetva agato’ti ativiya tutthacitta ahesum.
Hatthinago cintesi- “mayi titthante 'kim nu kho ayam agato’ti mama agatakaranam
na janissanti’ti thitatthanato pakkami. Hatthipotako pitu pacchato pacchato anupa-
yasi. Hatthindgo tassa agatabhavam natva nivattanatthdya saddasannam adasi.
So pitu katham sutva nivattitva vaddhakinam santikam gato. Vaddhakino “imam
hatthipotakam amhakam datum agato bhavissati eso’ti natva "“amhakam santike
taya kattabbakiccam natthi, pitu santikamyeva gaccha’ti pahinimsu. Hatthinago
yavatatiyam attano santikam agatampi puna vaddhakinamyeva samipam pesesi.
Tato patthaya vaddhakino hatthipotakam attano santike katva patijagganti. Bhoja-
nakale ekekam bhattapindam denti, bhattam tassa yavadattham ahosi. So vaddha-
kihi antogahane kottitam dabbasambharam aharitva anganatthane rasim karoti.
Eteneva niyamena annampi upakarakammam karoti.

Sattha imam karanam aharitva pubbepi sariputtassa katannitkatavedibhavam
dipeti. Sariputtatthero hi tada mahahattht ahosi, atthuppattiyam agato ossatthavi-
riyo bhikkhu hatthipotako ahosi. Samyuttanikayam pana patva sakalam radhasam-
yuttam, dhammapade ca-

“Nidhinamva (1.0256) pavattaram, yam passe vajjadassinam;
niggayhavadim medhavim, tadisam panditam bhaje;
tadisam bhajamanassa, seyyo hoti na papiyo’ti. (dha. pa. 76)-
Gatha therassa dhammadesana nama. Aparabhage pana sattha patipatiya there
thanantaresu thapento radhattheram patibhaneyyakanam aggatthane thapesiti.

Mogharajattheravatthu



234. Dvadasame lukhacivaradharananti IGkhacivaram dharentanam mogharaja
aggoti dasseti. Ayam hi thero satthalukham suttalikham rajanalukhanti tividhe-
napi likhena samannagatam pamsuktlam dharesi. Tasma lukhacivaradharanam
aggo nama jato.

Tassa panhakamme ayamanupubbikatha- ayampi hi padumuttarabuddhakale
hamsavatiyam kulagehe patisandhim gahetva nibbatti, tato aparabhage satthu
dhammakatham sunanto sattharam ekam bhikkhum likhacivaradharanam agga-
tthane thapentam disva adhikarakammam katva tam thanantaram patthesi. So
yavajivam kusalam katva devamanussesu samsaranto kassapadasabalassa
nibbattito puretarameva katthavahananagare amaccagehe patisandhim ganhi.
Aparabhage vayappatto katthavahanarajanam upatthahanto amaccatthanam
labhi.

Tasmim kale kassapadasabalo loke uppajji. Katthavahanaraja “buddho kira
loke uppanno’ti sutva tam pakkosapetva aha- “tata, buddho kiraloke uppanno,
imam paccantanagaram ekappahareneva ubhohi amhehi tuccham katum na
sakka, tvam tava majjhimadesam gantva buddhassa uppannabhavam natva dasa-
balam imam nagaram anehi'ti purisasahassena saddhim pesesi. So anupubbena
satthu santikam gantva dhammakatham sutva patiladdhasaddho tattheva pabba-
jitva visati vassasahassani samanadhammam akasi. Tena saddhim gatapurisa
pana sabbepi nivattitva puna ranno santikam agata.

Ayam thero paripunnasilo kalam katva ekam buddhantaram devamanussesu
samsaranto amhakam dasabalassa nibbattito puretarameva savatthiyam (1.0257)
brahmanakule patisandhim ganhi, mogharajamanavotissa namam akamsu.
Katthavahanarajapi kassapassa bhagavato adhikarakammam katva ekam
buddhantaram saparivaro devamanussesu samsaritva amhakam dasabalassa
nibbattito puretarameva savatthiyam purohitagehe patisandhim ganhi, bavarima-
navotissa namam akamsu. So aparena samayena tayo vede ugganhitva sola-
sannam manavakasahassanam sippam vacento carati. Athassa pasenadikosala-
ranno kale pitu accayena purohitatthanam adamsu. Tada ayampi mogharajama-
navo bavaribrahmanassa santike sippam ganhati.

Athekadivasam bavaribrahmano rahogato attano sippe saram olokento sampa-
rayikam saram adisva “ekam pabbajjam pabbajitva samparayikam gavesessami -
ti kosalarajanam upasankamitva attano pabbajjam anujanapesi. So tena anunnato
solasahi manavakasahassehi parivuto pabbajjatthaya nikkhami. Kosalarajapi tena
saddhimyeva ekam amaccam kahZapanasahassam datva pesesi- “yasmim thane
acariyo pabbajati, tatrassa vasanatthanam gahetva detha’ti. Bavaribrahmano
phasukatthanam olokento majjhimadesato patikkamma assakaranno ca mulhaka-
ranno ca simantare godhavaritire attano vasanatthanam karesi.

Atheko puriso jatilanam dassanaya gato tesam santake bhimitthane tehi anu-
nnato attano vasanatthanam akasi. Tena katam disva aparam kulasatam geha-
satam karesi. Te sabbepi sannipatitva “mayam ayyanam santake bhlmibhage



vasama, mudha vasitum na karanam, sukhavasam vo dassama’ti ekeko ekekam

kahapanam (1.0258) bavaribrahmanassa vasanatthane thapesi. Sabbehipi abha-
takahapana satasahassamatta ahesum. Bavaribrahmano “kimattham ete abhata”-
ti aha. Sukhavasadanatthaya, bhanteti. Sacaham hirannasuvannena atthiko
assam, aham mahantam dhanarasim pahaya na pabbajeyyam. Tumhakam kaha-
pane ganhitva gacchathati. Amhehi ayyassa pariccattam na puna ganhama, anu-
samvaccharam pana eteneva niyamena aharissama, ime gahetva ayyo danam
detuti. Brahmano adhivasetva kapanaddhikavanibbakayacakanam danamukhe
niyyatesi. Tassa aparaparam dayakabhavo sakalajambudipe pannayittha.

Tato kalingaratthe dunnivitthe nama game jUjakabrahmanassa vamse jatabra-
hmanassa brahmani utthaya samutthaya brahmanam codeti- “bavari, kira danam
deti, gantva tato hirannasuvannam ahara’ti. So taya codiyamano santhatum asa-
kkonto bavarissa santikam gacchamano bavarimhi danam datva pannasalam
pavisitva nipajjitva danam anussaramane gato. Gantva ca “"danam me, brahmana,
dehi, danam me, brahmana, dehi’ti aha. Akale tvam, brahmana, agato, sampatta-
yacakanam me dinnam, idani kahapanam natthiti. Na mayham, brahmana,
bahthi kahapanehi attho, tava ettakam danam dadantassa na sakka kahapanehi
vina bhavitum, mayham panca kahapanasatani dehiti. Brahmana, pancapi satani
natthi, puna danakale sampatte labhissasiti. Kim panaham tava danakale agami-
ssamiti? Bavaribrahmanassa pannasaladvare valukam thipam katva samantato
rattavannani pupphani vikiritva mantam jappento viya otthe caletva caletva
“muddha phalatu sattadha’ti vadati.

Bavaribrahmano cintesi- "ayam mahatapo tapacaram ganhitva caranabrahma-
nako mayham sattadivasamatthake ‘sattadha muddha phalatG’ti vadati, mayhanca
imassa databbani panca kahapanasatani natthi, ekamsena mam esa ghatessa-
ti'ti. Evam tasmim sokasallasamappite nipanne rattibhagasamanantare anantara-
ttabhave bavarissa mata devata hutva nibbatti. Sa puttassa sokasallasamappita-
bhavam disva agantva aha- “tata (1.0259), esa muddham va muddhaphalanam
va na janati, tvampi loke buddhanam uppannabhavam na janasi. Sace te
samsayo atthi, satthu santikam gantva puccha, so te etam karanam kathessati ti.
Brahmano devataya katham sutakalato patthaya assasam labhitva punadivase
utthite arune sabbeva antevasike pakkositva, “tata, buddho kira loke uppanno,
tumhe sigham gantva ‘buddho va no va'ti natva agantva mayham arocetha, aham
satthu santikam gamissami. Apica kho pana mayham mahallakabhavena jivitanta-
rayo dujjano, tumhe tassa santikam gantva imind ca imina ca niyamena panhe
pucchatha’ti muddhaphalanapanham nama abhisankharitva adasi.

Tato cintesi- “sabbe ime manava pandita, satthu dhammakatham sutva attano
kicce matthakam patte puna mayham santikam agaccheyyum va no va'ti. Atha
attano bhagineyyassa ajitamanavassa nama sannam adasi- "tvam pana ekante-
neva mama santikam agantum arahasi, taya patiladdhagunam agantva mayham
katheyyasi'ti. Atha te solasasahassajatila ajitamanavam jetthakam katva sola-
sahi jetthantevasikehi saddhim “sattharam panham pucchissama’ti carikam



caranta gatagatatthane, "ayya, kaham gacchatha, kaham gacchatha”ti pucchita
“dasabalassa santikam panham pucchitum gacchama’ti kotito patthaya parisam
samkaddhanta anekayojanasatam maggam gata. Sattha “tesam agamanadivase
annassa okaso na bhavissati, idam imissa parisaya anucchavikatthanan”ti gantva
pasanacetiye pitthipasane nisidi. So ajitamanavopi sapariso tam pitthipasanam
aruyha satthu sarirasampattim disva “ayam puriso imasmim loke vivatacchado
buddho bhavissati’ti attano acariyena pahite panhe manasa pucchantova gato.

Tamdivasam tasmim thane sampattaparisa dvadasayojanika ahosi. Tesam sola-
sannam antevasikdnam antare moghardajamanavo “aham sabbehi panditataro’ti
manatthaddho, tassa etadahosi- “ayam ajitamanavo sabbesam jetthako, etassa
pathamataram mama panham pucchitum na yuttan’ti (1.0260). Tassa lajjayanto
pathamataram panham apucchitva tena pucchite dutiyo hutva sattharam panham
pucchi. Sattha “manatthaddho mogharajamanava, natavassa nanam paripakam
gacchati, assa manam nivaritum vattati'ti cintetva aha- “tittha tvam, mogharaja,
anne tava panhe pucchantl’ti. So satthu santikda apasadam labhitva cintesi-
“aham ettakam kalam maya panditataro nama natthiti vicarami, buddha ca nama
ajanitva na kathenti. Satthara mama pucchaya doso dittho bhavissati'ti tunhi
ahosi. So atthahi janehi patipatiya panhe pucchite adhivasetum asakkonto
navamo hutva puna utthasi. Punapi nam sattha apasadesi.

So punapi tunhi hutva “sanghanavako dani bhavitum na sakkhissami’ti panca-
dasamo hutva panham pucchi. Atha sattha nanassa paripakabhavam natva
panham kathesi. So desanapariyosane attano parivarena jatilasahassena
saddhim arahattam papuni. Iminava niyamena sesanipi pannarasa jatilasaha-
ssani arahattam papunimsu. Sabbepi iddhimayapattacivaradhara ehibhikkhiva
ahesum. Sesajana pana na kathiyanti. Ayam mogharajatthero tato patthaya tihi
lukhehi samannagatam civaram dhareti. Evam parayane (su. ni. 982 adayo)
vatthu samutthitam. Sattha pana aparabhage jetavane nisinno there patipatiya
thanantaresu thapento mogharajattheram imasmim sasane lukhacivaradharanam
aggatthane thapento “etadaggam, bhikkhave, mama savakanam bhikkhGnam
IGkhacivaradharanam yadidam mogharaja’ti aha.

Catutthavaggavannana.



Ekacattalisasuttamattaya therapaliya vannana nitthita.

14. Etadaggavaggo

(14) 5. pancama-etadaggavaggo

Mahapajapatigotamitherivatthu

235. Theripaliya (1.0261) pathame yadidam mahapajapatigotamiti mahapajapa-
tigotami theri rattanninam aggati dasseti.

Tassa panhakamme pana ayamanupubbikatha- ayam kira padumuttarabuddha-
kale hamsavatiyam kulagehe patisandhim ganhitva aparena samayena satthu
dhammadesanam sunanti sattharam ekam bhikkhunim rattannGnam aggatthane
thapentam disva adhikarakammam katva tam thanantaram patthesi. Sa yavajivam
danam datva silam rakkhitva tato cuto devaloke nibbattitva pana ekasmim buddha-
ntare devalokato cavitva baranasiyam pancannam dasisatanam jetthakadasi
hutva nibbatti. Atha vasslpanayikasamaye panca paccekabuddha nandamilaka-
pabbharato isipatane otaritva nagare pindaya caritva isipatanameva gantva
“vasslipanayikakutiya atthaya hatthakammam vyacissama’ti cintesum. Kasma?
Vassam upagacchantena hi nalakapatipadam patipannenapi pancannam chada-
nanam annatarena chadanena channe sadvarabaddhe senasane upagantabbam.
Vuttanhetam “na, bhikkhave, asenasanikena vassam upagantabbam, yo upaga-
ccheyya, apatti dukkatassa’ti (mahava. 204). Tasma vassakale upakatthe sace
senasanam labhati, iccetam kusalam. No ce labhati, hatthakammam pariyesitvapi
katabbam. Hatthakammam alabhantena samampi katabbam, na tveva asenasani-
kena vassam upagantabbam. Ayamanudhammata. Tasma te paccekabuddha
“hatthakammam yacissama’ti civaram parupitva sayanhasamaye nagaram pavi-
sitva setthissa gharadvare atthamsu. Jetthakadasi kutam gahetva udakatittham
gacchanti paccekabuddhe nagaram pavisante addasa. Setthi tesam agataka-
ranam sutva “amhakam okaso natthi, gacchanti’ti aha.

Atha te nagara nikkhante jetthakadasi kutam gahetva pavisanti disva kutam ota-
retva vanditva onamitva mukham ukkhipitva, “ayya, nagaram pavitthamattava
nikkhanta, kim nu kho”ti pucchi. Vasslipanayikakutiya hatthakammam yacitum
agatamhati. Laddham, bhanteti? Na laddham upasiketi. Kim (1.0262) panesa kuti
issareheva katabba, udahu duggatehipi sakka katunti? Yena kenaci sakka katunti.
Sadhu, bhante, mayam karissama, sve mayham bhikkham ganhathati nimantetva
puna kutam gahetva agamanatitthamagge thatva agatagata avasesadasiyo
“ettheva hotha’ti vatva sabbasam agatakale aha- “amma, kim niccameva parassa



dasikammam karissatha, udahu dasibhavato muccitum icchatha’ti. Ajjeva
muccitum icchama, ayyeti. Yadi evam, maya paccekabuddha hatthakammam ala-
bhanta svatanaya nimantita, tumhakam samikehi ekadivasam hatthakammam
dapethati. Ta “sadhi’ti sampaticchitva sayam atavito agatakale samikanam aro-
cesum. Te “sadhi’ti jetthakadasassa gehadvare sannipatimsu.

Atha ne jetthakadasi “sve, tata, paccekabuddhanam hatthakammam detha’ti
anisamsam acikkhitva yepi na katukama, te galhena ovadena tajjetva sabbepi
sampaticchapesi. Sa punadivase paccekabuddhanam bhattam datva sabbesam
dasaputtanam sannam adasi. Te tavadeva arannam pavisitva dabbasambhare
samodhanetva satam satam hutva ekekam kutim cankamanadiparivaram katva
mancapithapaniya-paribhojaniyadini thapetva paccekabuddhanam temasam
tattheva vasanatthaya patinnam karetva varabhikkham patthapesum. Ya attano
varadivase na sakkoti, tassa jetthakadasi sakagehato niharitva deti. Evam
temasam patijaggitva jetthakadasi ekekam dasim ekekam satakam sajjapesi,
panca thilasatakasatani ahesum. Tani parivattapetva pancannam paccekabu-
ddhanam ticivarani katva adasi. Paccekabuddha tasam passantinamyeva aka-
sena gandhamadanapabbatam agamamsu.

Tapi sabba yavajivam kusalam katva devaloke nibbattimsu. Tasu jetthika tato
cavitva baranasiya avidure pesakaragame pesakarajetthakassa gehe nibbatti.
Athekadivasam padumavatiya putta pancasata paccekabuddha baranasiranna
nimantita rajadvaram agantva kanci olokentampi adisva nivattitva nagaradvarena
nikkhamitva tam pesakaragamam (1.0263) agamamsu. Sa itthi paccekabuddhe
disva sampiyayamana sabbe vanditva bhikkham adasi. Te bhattakiccam katva
gandhamadanameva agamamsu.

Sapi yavajivam kusalam katva devamanussesu samsaranti amhakam satthu
nibbattito puretarameva devadahanagare mahasuppabuddhassa gehe pati-
sandhim ganhi, gotamitissa namam akamsu. Mahamayaya kanitthabhagini hoti.
Mantajjhayaka brahmana lakkhanani parigganhanta “imasam dvinnampi
kucchiyam vasitadaraka cakkavattino bhavissanti’ti byakarimsu. Suddhodanama-
haraja vayappattakale ta dvepi mangalam katva attano gharam anesi. Apara-
bhage amhakam bodhisatto tusitapura cavitva mahamayaya deviya kucchiyam
patisandhim ganhi. Mahamaya tassa jatadivasato sattame divase kalam katva
tusitapure nibbatti. Suddhodanamaharaja mahasattassa matuccham mahapajapa-
tigotamim aggamahesitthane thapesi. Tasmim kale nandakumaro jato. Ayam
mahapajapati nandakumaram dhatinam datva sayam bodhisattam parihari.

Aparena samayena bodhisatto mahabhinikkhamanam nikkhamitva sabba-
nnutam patva lokanuggaham karonto anukkamena kapilavatthum patva nagaram
pindaya pavisi. Athassa pita suddhodanamaharaja antaravithiyamyeva dhamma-
katham sutva sotapanno ahosi. Atha dutiyadivase nando pabbaji, sattame divase
rahulo. Sattha aparena samayena vesalim upanissaya kutagarasalayam viharati.
Tasmim samaye suddhodanamaharaja setacchattassa hettha arahattam sacchi-
katva parinibbayi. Tada mahapajapatigotami pabbajjaya cittam uppadesi. Tato



rohininaditire kalahavivadasuttapariyosane (su. ni. 868 adayo) nikkhamitva pabba-
jitanam pancannam kumarasatanam padaparicarika sabbava ekacitta hutva
“mahapajapatiya santikam gantva sabbava satthu santike pabbajissama”ti maha-
pajapatim jetthikam katva satthu santikam gantva pabbajitukama ahesum. Ayanca
mahapajapati pathamameva ekavaram sattharam pabbajjam yacamana nalattha,
tasma kappakam pakkosapetva kese chinnapetva kasayani acchadetva sabba ta
sakiyaniyo adaya vesalim (1.0264) gantva anandattherena dasabalam yacapetva
atthahi garudhammehi pabbajjanca upasampadanca alattha. ltara pana sabbapi
ekatova upasampanna ahesum. Ayamettha sankhepo, vittharato panetam vatthu

paliyam (culava. 402 adayo) agatameva.

Evam upasampanna pana mahapajapati sattharam upasankamitva abhiva-
detva ekamantam atthasi, athassa sattha dhammam desesi. Sa satthu santike
kammatthanam gahetva arahattam papuni. Sesa pancasata bhikkhuniyo nandako-
vadasuttapariyosane (ma. ni. 3.398 adayo) arahattam papunimsu. Evametam
vatthu samutthitam. Aparabhage sattha jetavane nisinno bhikkhuniyo thanantare
thapento mahapajapatim rattanniinam aggatthane thapesiti.

Khematherivatthu

236. Dutiye khemati evamnamika bhikkhuni. Ito patthaya ca panassa panha-
kamme ayamanupubbikathati avatva sabbattha abhintharam adim katva vattabba-
meva vakkhama.

Atite kira padumuttarabuddhakale hamsavatiyam ayam parapariyapanna hutva
nibbatti. Athekadivasam tassa bhagavato aggasavikam sujatattherim nama
pindaya carantam disva tayo modake datva tamdivasameva attano kese vissa-
jjetva theriya danam datva “anagate buddhuppade tumhe viya mahapanna bhave-
yyan’ti patthanam katva yavajivam kusalakammesu appamatta hutva kappasata-
sahassam devamanussesu samsaranti kassapabuddhakale kikissa kasiranno
gehe patisandhim gahetva sattannam bhagininam abbhantara hutva visativassa-
sahassani geheyeva komaribrahmacariyam caritva tahi bhaginihi saddhim dasa-
balassa vasanaparivenam karetva ekam buddhantaram devamanussesu samsa-
ranti imasmim buddhuppade maddaratthe sagalanagare rajakule patisandhim
ganhi, khematissa namam akamsu. Tassa sariravanno suvannarasapinjaro viya
ahosi. Sa vayappatta bimbisararanno geham agamasi.

Sa (1.0265) tathagate rajagaham upanissaya veluvane viharante “sattha kira
ripe dosam dasseti'ti ripamadamatta hutva “mayhampi rlipe dosam dasseyya’ti
bhayena dasabalam dassanaya na gacchati. Raja cintesi- “aham satthu aggupa-
tthako, madisassa ca nama ariyasavakassa aggamahesi dasabalam dassanaya
na gacchati, na me etam ruccati’ti. So kavihi veluvanuyyanassa vannam bandha-
petva “khemaya deviya savanilipacare gayatha’ti aha. Sa uyyanassa vannam
sutva gantukama hutva rajanam patipucchi. Raja “uyyanam gaccha, sattharam
pana adisva agantum na labhissasi'ti daha. Sa ranno pativacanam adatvava



maggam patipajji. Raja taya saddhim gacchante purise aha- “sace devi uyyanato
nivattamana dasabalam passati, iccetam kusalam. Sace na passati, rajanaya nam
dassetha”ti. Atha kho sa devi divasabhagam uyyane caritva nivattanti dasabalam
adisvava gantum araddha. Atha nam rajapurisa attano aruciyava devim satthu
santikam nayimsu.

Sattha tam agacchantim disva iddhiya ekam devaccharam nimminitva tala-
vantam gahetva bijamanam viya akasi. Khema devitam disva cintesi- “manamhi
nattha, evaripa nama devaccharappatibhaga itthiyo dasabalassa avidure titthanti,
aham etasam paricarikapi nappahomi, manamadam hi nissaya papacittassa
vasena nattha’ti tam nimittam gahetva tameva itthim olokayamana atthasi.
Athassa passantiyava tathagatassa adhitthanabalena sa itthi pathamavayam ati-
kkamma majjhimavaye thita viya majjhimavayam atikkamma pacchimavaye thita
viya ca valittaca palitakesa khandaviraladanta ahosi. Tato tassa passantiyava
saddhim talavantena parivattitva paripati. Tato khema pubbahetusampannatta
tasmim arammane apathagate evam cintesi- “evamvidhampi nama sariram eva-
rGpam vipattim papunati, mayhampi sariram evamgatikameva bhavissati ti.
Athassa evam cintitakkhane sattha imam dhammapade gathamaha-

“Ye (1.0266) ragarattanupatanti sotam,
sayamkatam makkatakova jalam;
etampi chetvana vajanti dhira,
anapekkhino sabbadukkham pahaya’ti.

Sa gathapariyosane thitapade thitayeva saha patisambhidahi arahattam
papuni. Agaramajjhe vasantena nama arahattam pattenatamdivasameva parini-
bbayitabbam va pabbajitabbam va hoti, sa pana attano ayusankharanam pavatta-
nabhavam natva “attano pabbajjam anujanapessami’ti sattharam vanditva rajani-
vesanam gantva rajanam anabhivadetvava atthasi. Raja ingiteneva annasi- “ariya-
dhammam patta bhavissati'ti. Atha nam aha- “devi gata nu kho satthudassanaya”-
ti. Maharaja, tumhehi ditthadassanam parittam, aham pana dasabalam sudittha-
makasim, pabbajjam me anujanathati. Raja “sadhu, devi'ti sampaticchitva suva-
nnasivikdya bhikkhuni-upassayam upanetva pabbajesi. Athassa “khematheri
nama gihibhave thatva arahattam patta’ti mahapannabhavo pakato ahosi. lda-
mettha vatthu. Atha sattha aparabhage jetavane nisinno bhikkhuniyo patipatiya
thanantare thapento khematherim mahapannanam aggatthane thapesiti.

Uppalavannatherivatthu

237. Tatiye uppalavannati niluppalagabbhasadiseneva vannena samannaga-
tatta evamladdhanama theri.



Sa kira padumuttarabuddhakale hamsavatiyam kulagehe patisandhim ganhitva
aparabhage mahajanena saddhim satthu santikam gantva dhammam sunanti
sattharam ekam bhikkhunim iddhimantinam aggatthane thapentam disva sattaham
buddhappamukhassa bhikkhusanghassa mahadanam datva tam thanantaram
patthesi. Sa yavajivam kusalam katva devamanussesu samsaranti kassapabu-
ddhakale baranasinagare kikissa kasiranno gehe patisandhim ganhitva sattannam
bhagininam abbhantara hutva visati vassasahassani (1.0267) brahmacariyam
caritva bhikkhusanghassa parivenam katva devaloke nibbatta.

Tato cavitva puna manussalokam agacchanti ekasmim game sahattha kammam
katva jivanakatthane nibbatta. Sa ekadivasam khettakutim gacchanti antara-
magge ekasmim sare patova pupphitam padumapuppham disva tam saram
oruyha tanceva puppham lajapakkhipanatthaya paduminiya pattanca gahetva
kedare salisisani chinditva kutikaya nisinna laje bhajjitva panca lajasatani ganesi.
Tasmim khane gandhamadanapabbate nirodhasamapattito vutthito eko pacceka-
buddho agantva tassa avidure atthasi. Sa paccekabuddham disva lajehi saddhim
padumapuppham gahetva kutito oruyha laje paccekabuddhassa patte pakkhipitva
padumapupphena pattam pidhaya adasi. Athassa paccekabuddhe thokam gate
etadahosi- “pabbajita nama pupphena anatthika, aham puppham gahetva pila-
ndhissami’ti gantva paccekabuddhassa hatthato puppham gahetva puna cintesi-
“sace, ayyo, pupphena anatthiko abhavissa, pattamatthake thapetum na adassa,
addha ayyassa attho bhavissati'ti puna gantva pattamatthake thapetva pacceka-
buddham khamapetva, “bhante, imesam me |djanam nissandena l|lajagananaya
putta assu, padumapupphassa nissandena nibbattanibbattatthane me pade pade
padumapuppham utthahati’ti patthanam akasi. Paccekabuddho tassa passanti-
yava akasena gandhamadanapabbatam gantva tam padumam nandamiulakapa-
bbhare paccekabuddhanam akkamanasopanasamipe padapunchanam katva
thapesi.

Sapi tassa kammassa nissandena devaloke patisandhim ganhi, nibbattakalato
patthaya cassa pade pade mahapadumapuppham utthasi. Sa tato cavitva pabba-
tapade ekasmim padumassare padumagabbhe nibbatti. Tam nissaya eko tapaso
vasati, so patova mukhadhovanatthaya saram gantva tam puppham disva cintesi-
“idam puppham sesehi mahantataram, sesani ca pupphitani, idam makulitameva,
bhavitabbamettha karanena’ti udakam otaritva tam puppham ganhi. Tam tena
gahitamattameva pupphitam. Tapaso antopadumagabbhe nipannadarikam
addasa. Ditthakalato patthaya ca dhitusineham labhitva padumeneva saddhim
pannasalam netva mancake nipajjapesi. Athassa (1.0268) punnanubhavena angu-
tthake khiram nibbatti. So tasmim pupphe milate annam navapuppham aharitva
tam nipajjapesi. Athassa adhavanavidhavanena kilitum samatthakalato patthaya
padavare padavare padumapuppham utthasi, kunkumarasissa viyassa sarira-
vanno ahosi. Sa appatta devavannam, atikkanta manusavannam ahosi. Sa pitari
phalaphalatthaya gate pannasalayam ohiyati.

Athekadivasam tassa vayappattakale pitari phalaphalatthaya gate eko vanaca-



rako tam disva cintesi- “manussanam nama evamvidham rGipam natthi, vimamsi-
ssami nan’ti tapasassa agamanam udikkhanto nisidi. Sa pitari agacchante pati-
patham gantva tassa hatthato kajakamandalum aggahesi, agantva nisinnassa
cassa attana karanavattam dassesi. Tada so vanacarako manussabhavam natva

tapasam abhivadetva nisidi. Tapaso tam vanacarakam vanamiulaphalaphalehi ca
paniyena ca nimantetva, “bho purisa, imasmimyeva thane vasissasi, udahu gami-
sassi'ti pucchi. Gamissami, bhante, idha kim karissamiti. Idam taya ditthakaranam

etto gantva akathetum sakkhissasiti. Sace, ayyo, na icchati, kim karana kathessa-
miti tapasam vanditva puna agamanakale maggasanjananattham sakhasannanca

rukkhasannanca karonto pakkami.

So baranasim gantva rajanam addasa, raja “kasma agatosi ti pucchi. “Aham,
deva, tumhakam vanacarako pabbatapade acchariyam itthiratanam disva agato-
mhi’ti sabbam pavattim kathesi. So tassa vacanam sutva vegena pabbatapadam
gantva avidire thane khandhavaram nivesetva vanacarakena ceva annehi ca
purisehi saddhim tapasassa bhattakiccam katva nisinnavelaya tattha gantva abhi-
vadetva patisantharam katva ekamantam nisidi. Raja tapasassa pabbajitapari-
kkharabhandam padamile thapetva, “bhante, imasmim thane kim karoma,
gacchama”ti aha. Gaccha, maharajati. Ama, gacchami, bhante. Ayyassa pana
samipe visabhagaparisa atthiti assumha, asaruppa esa pabbajitanam, maya
saddhim gacchatu, bhanteti. Manussanam cittam nama duttosayam, katham
bahinam majjhe vasissatiti (1.0269). Amhakam rucitakalato patthaya sesanam
jetthakatthane thapetva patijaggissami, bhanteti.

So ranno katham sutva daharakale gahitanamavaseneva, "amma, padumavati’ -
ti dhitaram pakkosi. Sa ekavacaneneva pannasalato nikkhamitva pitaram abhiva-
detva atthasi. Atha nam pita aha- “tvam, amma, vayappatta, imasmim thane ranna
ditthakalato patthaya vasitum ayutta, ranna saddhim gaccha, amma’ti. Sa “sadhu,
tata’ti pitu vacanam sampaticchitva abhivadetva parodamana atthasi. Raja
“imissa pitu cittam ganhami’titasmimyeva thane kahapanarasimhithapetva abhi-
sekam akasi. Atha nam gahetva attano nagaram anetva agatakalato patthaya
sesa-itthiyo anoloketva taya saddhimyeva ramati. T3 itthiyo issapakata tam ranno
antare paribhinditukama evamahamsu- "nayam, maharaja, manussajatika, kaham
nama tumhehi manussanam vicaranatthane padumani utthahantani ditthapu-
bbani, addha ayam yakkhini, ntharatha nam maharaja’ti. Raja tasam katham
sutva tunhi ahosi.

Athassa aparena samayena paccanto kupito. So “garugabbha padumavati’ti
tam nagare thapetva paccantam agamasi. Atha ta itthiyo tassa upatthayikaya
lanjam datva “imissa darakam jatamattameva apanetva ekam darughatikam lohi-
tena makkhetva santike thapehi’'ti ahamsu. Padumavatiyapi nacirasseva gabbha-
vutthanam ahosi. Mahapadumakumaro ekakova kucchiyam patisandhim ganhi.
Avasesa eklinapancasata daraka mahapadumakumarassa matukucchito nikkha-
mitva nipannakale samsedaja hutva nibbattimsu. Athassa "na tavayam satim pati-
labhati’ti natva upatthayika ekam darughatikam lohitena makkhetva samipe



thapetva tasam itthinam sannam adasi. Ta pancasatapi itthiyo ekeka ekekam
darakam gahetva cundakarakanam santikam pesetva karandake aharapetva (1.027
attana attana gahitadarake tattha nipajjapetva bahilanchanam katva thapayimsu.

Padumavatipi kho sannam labhitva tam upatthayikam “kim vijatamhi, amma’ti
pucchi. Sa tam santajjetva “kuto tvam darakam labhissasi'ti vatva "ayam te
kucchito nikkhantadarako”ti lohitamakkhitam darughatikam purato thapesi. Sa tam
disva domanassappatta “sigham nam phaletva apanehi, sace koci passeyya lajji-
tabbam bhaveyya’ti aha. Sa tassa katham sutva atthakama viya darughatikam
phaletva uddhane pakkhipi.

Rajapi paccantato agantva nakkhattam patimanento bahinagare khandhavaram
bandhitva nisidi. Atha ta pancasata itthiyo ranno paccuggamanam agantva
ahamsu- “tvam, maharaja, na amhakam saddahasi, amhehi vuttam akaranam
viya hoti. Tvam mahesiya upatthayikam pakkosapetva patipuccha, darughatikam
te devivijata’ti. Raja tam karanam na upaparikkhitvava “amanussajatika bhavissa-
ti'ti tam gehato nikkaddhi. Tassa rajagehato saha nikkhamaneneva padumapu-
pphani antaradhayimsu, sariracchavipi vivanna ahosi. Sa ekikava antaravithiya
payasi. Atha nam eka vayappatta mahallika itthi disva dhitusineham uppadetva
“kaham gacchasi amma’ti aha. Agantukamhi, vasanatthanam olokenti vicaramiti.
ldhagaccha, ammati vasanatthanam datva bhojanam patiyadesi.

Tassa iminava niyamena tattha vasamanaya ta pancasata itthiyo ekacitta hutva
rajanam ahamsu- “maharaja, tumhesu yuddham gatesu amhehi gangadevataya
‘amhakam deve vijitasangame agate balikammam katva udakakilam karissama’ti
patthitam atthi, etamattham, deva, janapema’ti. Raja tasam vacanena tuttho
gangayam udakakilam katum agamasi. Tapi attana attana gahitam karandakam
paticchannam katva adaya nadim gantva tesam karandakanam paticchada-
nattham parupitva parupitva udake patitva karandake vissajjesum. Tepi kho kara-
ndaka sabbe saha gantva hetthasote pasaritajalamhilaggimsu. Tato udakakilam
kilitva ranno (1.0271) uttinnakale jalam ukkhipanta te karandake disva ranno
santikam anayimsu. Raja karandake disva “kim, tata, karandakesi’ti aha. Na
janama, devati. So te karandake vivarapetva olokento pathamam mahapadumaku-
marassa karandakam vivarapesi. Tesam pana sabbesampi karandakesu nipajja-
pitadivaseyeva punniddhiya angutthato khiram nibbatti. Sakko devaraja tassa
ranno nikkankhabhavattham antokarandake akkharani likhapesi “ime kumara
padumavatiya kucchimhi nibbatta baranasiranno putta, atha ne padumavatiya
sapattiyo pancasata itthiyo karandakesu pakkhipitva udake khipimsu, raja imam
karanam janati’ti. Karandake vivaritamatte raja akkharani vacetva darake disva
mahapadumakumaram ukkhipitva “vegena rathe yojetha, asse kappetha, aham
ajja antonagaram pavisitva ekaccanam matugamanam piyam karissamri ti
pasadam aruyha hatthigivaya sahassabhandikam thapetva bherim carapesi “yo
padumavatim passati, so imam sahassam ganhat’ti.

Tam katham sutva padumavati matuya sannam adasi- “hatthigivato sahassam
ganha, amma’ti. Aham evarlGpam ganhitum na visahamiti. Sa dutiyampi tatiyampi



vutte, “kim vatva ganhamiamma”ti aha. “"Mama dhita, padumavatim devim passa-
ti'ti vatva ganhahiti. Sa “yam va tam va hotl ti gantva sahassacankotakam ganhi.
Atha nam manussa pucchimsu- “padumavatim devim passasi, amma’ti. "Aham
na passami, dhita kira me passati ti aha. Te “kaham pana sa, amma’ti vatva taya
saddhim gantva padumavatim sanjanitva padesu nipatimsu. Tasmim kale sa
“padumavati devi ayan’ti natva “bhariyam vata itthiya kammam katam, ya evamvi-
dhassa ranno mahesi samana evariipe thane nirarakkha vasi'ti aha. Tepi rajapu-
risa padumavatiya nivesanam setasanihi parikkhipapetva dvare arakkham
thapetva ranno arocesum. R3aja suvannasivikam pesesi. Sa “aham evam na gami-
ssami, mama vasanatthanato patthaya yava rajageham etthantare varapotthaka-
cittattharane attharapetva upari suvannatarakavicittam celavitanam bandhapetva
pasadhanatthaya (1.0272) sabbalankaresu pahitesu padasava gamissami, evam
me nagara sampattim passissanti’ti aha. Raja “padumavatiya yatharucim karotha”-
ti aha. Tato padumavati sabbapasadhanam pasadhetva “rajageham gamissa-
mi'ti maggam patipajji. Athassa akkanta-akkantatthane varapotthakacittatthara-
nani bhinditva padumapupphani utthahimsu. Sa mahajanassa attano sampattim
dassetva rajanivesanam aruyha sabbe cittattharane tassa mahallikaya posavani-
kamiulam katva dapesi.

Rajapi kho ta pancasata itthiyo pakkosapetva “imayo te devi dasiyo katva demi’ -
ti aha. Sadhu, maharaja, etasam mayham dinnabhavam sakalanagare janapehiti

Raja nagare bherim carapesi- “padumavatiya diibbhika pancasata itthiyo etissa
eva dasiyo katva dinna’ti. Sa “tasam sakalanagarena dasibhavo sallakkhito™ti
natva “aham mama dasiyo bhujissa katum labhami deva’ti rajanam pucchi. Tava
iccha deviti. Evam sante tameva bhericarikam pakkosapetva “padumavatideviya
attano dasiyo katva dinna pancasata itthiyo sabbava bhujissa katati puna bherim
carapetha”ti aha. Satasam bhujissabhave kate eklinani pancasattaputtani tasam-
yeva hatthe posanatthaya datva sayam mahapadumakumaramyeva ganhi.

Atha aparabhage tesam kumaranam kilanavaye sampatte raja uyyane nana-
vidham kilanatthanam karesi. Te attano solasavassuddesikakale sabbeva ekato
hutva uyyane padumasanchannaya mangalapokkharaniya kilanta navapadumani
pupphitani puranapadumani ca vantato patantani disva “imassa tava anupadinna-
kassa evarlipa jara papunati, kimangam pana amhakam sarirassa. ldampi hi evam-
gatikameva bhavissati'ti arammanam gahetva sabbeva paccekabodhinanam
nibbattetva



utthayutthaya padumakannikasu pallankena nisidimsu.

Atha tehi saddhim agata rajapurisa bahugatam divasam natva “ayyaputta
tumhakam velam janatha’ti ahamsu. Te tunhi ahesum. Te (1.0273) purisa gantva
ranno arocesum- “kumara deva, padumakannikasu nisinna, amhesu kathente-
supi vacibhedam na karonti’ti. Yatharuciya tesam nisiditum dethati. Te sabba-
rattim gahitarakkha padumakannikasu nisinnaniyameneva arunam utthapesum.
Purisa punadivase upasankamitva “deva velam janatha’ti ahamsu. Na mayam
deva, paccekabuddha nama mayanti. Ayya, tumhe bhariyam katham kathetha,
paccekabuddha nama tumhadisa na honti, dvangulakesamassudhara kaye pati-
mukka-atthaparikkhara hontiti. Te dakkhinahatthena sisam paramasimsu. Tava-
deva gihilingam antaradhayi, attha parikkhara kaye patimukkava ahesum. Tato
passantasseva mahajanassa akasena nandamilakapabbharam agamamsu.

Sapi kho, padumavati devi, “aham bahuputta hutva niputta jata’ti hadayasokam
patva teneva sokena kalam katva rajagahanagaradvaragamake sahatthena
kammam katva jivanakatthane nibbatti. Aparabhage kulagharam gantva ekadi-
vasam samikassa khettam yagum haramana tesam attano puttanam antare attha
paccekabuddhe Dbhikkhacaravelaya akasena gacchante disva sigham sigham
gantva samikassa arocesi- “passa, ayya, paccekabuddhe, ete nimantetva bhoje-
ssama’ti. So aha- “samanasakuna namete annatthapi evam caranti, na ete pacce-
kabuddha’ti. Te tesam kathentanamyeva avidlire thane otarimsu. Sa itthi tamdi-
vasam attano bhattakhajjabhojanam tesam datva “svepi attha jana mayham
bhikkham ganhatha’ti aha. Sadhu, upasike, tava sakkaro ettakova hotu, asanani
ca attheva hontu, annepi bahl paccekabuddhe disva tava cittam pasadeyyasiti.
Sa punadivase attha asanani pannapetva atthannam sakkarasammanam patiya-
detva nisidi.

Nimantitapaccekabuddha sesanam sannam adamsu- “marisa, ajja annattha
agantva sabbeva tumhakam matu sangaham karotha’ti. Te tesam vacanam sutva
sabbeva ekato akasena agantva matu-gehadvare paturahesum. Sapi pathamam
laddhasannataya bahipi disva na kampittha, sabbepi te (1.0274) geham pave-
setva asanesu nisidapesi. Tesu patipatiya nisidantesu navamo annani attha asa-
nani mapetva sayam dhurasane nisidi. Yava asanani vaddhanti, tava geham
vaddhati. Evam tesu sabbesupi nisinnesu sa itthi atthannam paccekabuddhanam
patiyaditam sakkaram pancasatanampi yavadattham datva attha niluppalaha-
tthake aharitva nimantitapaccekabuddhanamyeva padamile thapetva aha-
“mayham, bhante, nibbattanibbattatthane sariravanno imesam niluppalanam anto-
gabbhavanno viya hotl’ti patthanam akasi. Paccekabuddha matu anumodanam
katva gandhamadanamyeva agamamsu.

Sapi yavajivam kusalam katva tato cuta devaloke nibbattitva imasmim buddhu-
ppade savatthiyam setthikule patisandhim ganhi, nlluppalagabbhasamanavanna-
taya cassa uppalavannatveva namam akamsu. Athassa vayappattakale sakalaja-
mbudiparajano ca setthino ca setthissa santikam pahinimsu- “dhitaram amhakam
detl’ti. Apahinanto nama nahosi. Tato setthi cintesi- “aham sabbesam manam



gahetum na sakkhissami, upayam panekam karissami’ti dhitaram pakkosapetva

“pabbajitum amma sakkhissasi’ti aha. Tassa pacchimabhavikatta pituvacanam

sise asittasatapakatelam viya ahosi, tasma pitaram “pabbajissami, tata’ti aha. So
tassa sakkaram katva bhikkhuni-upassayam netva pabbajesi. Tassa acirapabbaiji-

taya eva uposathagare kalavaro papuni. Sa dipam jaletva uposathagaram samma-
jjitva dipasikhaya nimittam ganhitva punappunam olokayamana tejokasinara-
mmanam jhanam nibbattetva tadeva padakam katva arahattam papuni. Arahatta-
phalena saddhimyeva ca iddhivikubbane cinnavasi ahosi. Sa aparabhage satthu

yamakapatihariyakaranadivase “aham, bhante, patihariyam karissami’ti siha-
nadam nadi. Sattha idam karanam atthuppattim katva jetavanavihare nisinno pati-
patiya bhikkhuniyo thanantare thapento imam therim iddhimantinam aggatthane
thapesiti.

Patacaratherivatthu

238. Catutthe (1.0275) vinayadharanam yadidam patacarati patacara theri vina-
yadharanam aggati dasseti. Sa kira padumuttarabuddhakale hamsavatiyam kula-
gehe patisandhim ganhitva aparabhage satthu dhammadesanam sunanti
sattharam ekam bhikkhunim vinayadharanam aggatthane thapentam disva adhika-
rakammam katva tam thanantaram patthesi. Sa yavajivam kusalam katva devama-
nussesu samsaritva kassapabuddhakale kikissa kasiranno gehe patisandhim
ganhitva sattannam bhagininam abbhantara hutva visati vassasahassani brahma-
cariyam caritva bhikkhusanghassa parivenam katva puna devaloke nibbattitva
ekam buddhantaram sampattim anubhavitva imasmim buddhuppade savatthiyam
setthigehe patisandhim ganhi.

Sa aparabhage vayappatta attano gehe ekena kammakarena saddhim
santhavam katva aparabhage attano samanajatikam kulam gacchanti katasantha-
vassa purisassa sannam adasi- “na tvam sve patthaya mam patiharasatenapi
datthum labhissasi, sace te kammam atthi, idani mam ganhitva gacchahi’ti. So
“evam hotl’ti anucchavikam hatthasaram gahetva tam adaya nagarato tini cattari
yojanani patikkamitva ekasmim gamake vasam kappesi.

Atha aparabhage tassa kucchiyam gabbho patitthasi. Sa gabbhe paripakke
“idam amhakam anathatthanam, kulageham gacchama sami’'ti aha. So "ajja
gacchama, sve gacchama’ti gantum asakkonto kalam vitinamesi. Sa tassa
karanam natva "nayam balo mam nessati’ti tasmim bahi gate “ekikava kulageham
gamissami'ti maggam patipajji. So agantva tam gehe apassanto pativissake
pucchitva “kulageham gata’ti sutva "mam nissaya kuladhita anatha jata’ti padanu-
padikam gantva sampapuni. Tassa antaramaggeva gabbhavutthanam ahosi. Tato
“yassatthaya mayam gaccheyyama, so attho antaramaggeva nipphanno, idani
gantva kim karissama’ti patinivattimsu. Puna tassa kucchiyam gabbho patitthasiti
purimanayeneva vittharetabbam.

Antaramagge (1.0276) panassa gabbhavutthane jatamatteyeva catisu disasu



mahamegho utthahi. Sa tam purisam aha- “sami, avelaya catlisu disasu megho
utthito, attano vasanatthanam katum vayamahi'ti. So “evam karissami ti danda-
kehi kutikam katva “chadanatthaya tinam aharissami’ti ekasmim mahavammika-
pade tinam chindati. Atha nam vammike nipanno kanhasappo pade damsi, so
tasmimyeva thane patito. Sapi “idani agamissati, idani agamissati ti sabbarattim
khepetva “addha mam so ‘anatha esa’ti magge chaddetva gato bhavissati'ti aloke
sanjate padanusarena olokenti vammikapade patitam disva "mam nissaya nattho
puriso”ti paridevitva daharadarakam passenadaya mahallakam angulihi gaha-
petva maggena gacchanti antaramagge ekam uttananadim disva “dvepi darake
ekappahareneva adaya gantum na sakkhissami’ti jetthakam orimatire thapetva
daharam paratiram netva pilotikacumbatake nipajjapetva puna nivattitva “itaram
gahetva gamissami ti nadim otari.

Athassa nadimajjham pattakale eko seno “mamsapindo ayan’ti sannaya
darakam vijjhitum agacchati. Sa hattham pasaretva senam palapesi. Tassa tam
hatthavikaram disva mahallakadarako “mam pakkosati'ti sannaya nadim otaritva
sote patito yathasotam agamasi. Sopi seno tassa asampattaya eva tam daharada-
rakam ganhitva agamasi. Sa balavasokabhibhtta antaramagge imam vilapagitam
gayanti gacchati-

“ubho putta kalankata, panthe mayham pati mato”ti.

Sa evam vilapamanava savatthim patva kulasabhagam gantvapi sokavaseneva
attano geham vavatthapetum asakkonti “imasmim thane evamvidham nama kulam
atthi, kataram tam gehan’ti patipucchi. Tvam tam kulam patipucchitva kim kari-
ssasi? Tesam vasanageham vatappaharena patitam, tattheva te sabbepi jivita-
kkhayam patta, atha ne khuddakamahallake ekacitakasmimyeva jhapenti, passa
esa dhimavatti pannayatiti. Sa tam katham sutvava kim (1.0277) tumhe vadatha”-
ti attano nivatthasatakam sandharetum asakkonti jataniyameneva baha paggayha
kandamana natinam citakatthanam gantva tam vilapagitam paripunnam katva
paridevamana-

“Ubho putta kalankata, panthe mayham pati mato;

mata pita ca bhata ca, ekacitakasmim dayhare’ti.-
Aha. Annena janena satakam dinnampi phaletva phaletva chaddeti. Atha nam
ditthaditthatthane mahajano parivaretva carati. Athassa “ayam patacaram patapa-
rihnaranam vina carati'ti patacarateva namam akamsu. Yasma cassa so naggabha-
vena alajji-acaro pakato ahosi, tasma patito acaro assati patacaratveva namam
akamsu.

Sa ekadivasam satthari mahajanassa dhammam desente viharam pavisitva
parisapariyante atthasi. Sattha mettapharanena pharitva “satim patilabha,
bhagini, satim patilabha, bhagini’ti aha. Tassa satthu vacanam sutva balavahiro-
ttappam agatam, sa tattheva bhumiyam nisidi. Avidire thito puriso uttarisatakam
khipitva adasi. Sa tam nivasetva dhammam assosi. Sattha tassa cariyavasena
ima dhammapade gatha aha-



“Na santi putta tanaya, na pita napi bandhava;

antakenadhipannassa, natthi natisu tanata.

“Etamatthavasam natva, pandito silasamvuto;

nibbanagamanam maggam, khippameva visodhaye’ti. (dha. pa. 288-289);

Sa gathapariyosane yathathitava sotapattiphale patitthaya sattharam upasanka-
mitva vanditva pabbajjam yaci. Sattha “tassa bhikkhuni-upassayam gantva pabba-
ja’ti pabbajjam sampaticchi. Sa pabbajitva nacirasseva arahattam patva buddha-
vacanam ganhanti vinayapitake cinnavasi ahosi. Aparabhage sattha jetavane
nisinno bhikkhuniyo patipatiya thanantare thapento patacaram vinayadharanam
aggatthane thapesiti.

Dhammadinnatherivatthu

239. Pancame (1.0278) dhammakathikananti dhammakathikanam bhikkhu-
ninam dhammadinna aggati dasseti. Sa kira padumuttarabuddhakale hamsava-
tiyam parayattatthane nibbattitva padumuttarassa bhagavato aggasavakassa suja-
tattherassa adhikarakammam katva tam thanantaram patthesi. Sa yavajivam
kusalam katva sagge nibbatti. Sabbam hettha khematheriya abhintharavaseneva
veditabbam. Phussabuddhakale panesa satthu vematikanam tinnam bhatikanam
danadhikare thapitakammikassa gehe vasamana “ekam dehi'ti vutta dve adasi.
Evam sabbam aparihapenti datva dvenavutikappe atikkamma kassapabuddha-
kale kikissa kasiranno gehe patisandhim ganhitva sattannam bhagininam abbha-
ntara hutva visati vassasahassani brahmacariyam caritva bhikkhusanghassa
vasanaparivenam karetva ekam buddhantaram devamanussesu samsaranti
imasmim buddhuppade kulagehe patisandhim ganhitva aparabhage visakhase-
tthino geham gata. Visakhasetthi nama bimbisarassa sahayako ranna saddhim
dasabalassa pathamadassanam gantva dhammam sutva sotapattiphale patitthito,
aparabhage anagamiphalam sacchakasi.

So tamdivasam gharam gantva sopanamatthake thitaya dhammadinnaya
hatthe pasarite hattham analambitvava pasadam abhiruhi. Bhunjamanopi “imam
detha, imam haratha’ti na byahari. Dhammadinna katacchum gahetva



parivisamana cintesi- “ayam me hatthdlambakam dentiyapi hattham na alambi,
bhunjamanopi kinci na katheti, ko nu kho mayham doso’ti? Atha nam bhuttavim
“ko nu kho me, ayya, doso’ti pucchi. Dhammadinne tuyham doso natthi, aham

pana ajja patthaya santhavavasena tumhakam santike nisiditum va thatum va aha-
rapetva khaditum va bhunjitum va abhabbo. Tvam sace icchasi, imasmim gehe
vasa. No ce icchasi, yattakena te dhanena attho, tam ganhitva kulagharam
gacchahiti. Ayyaputta, evam sante aham tumhehi chadditakhelam vamitava-
manam sisena ukkhipitva na carissami, mayham pabbajjam anujanathati. Visakho

“sadhu, dhammadinne”ti ranno arocetva dhammadinnam suvannasivikaya
bhikkhuni-upassayam pabbajjatthaya pesesi.

Sa (1.0279) pabbajitva cintesi- “ayam tava setthi gharamajjhe thitova dukkha-
ssantam akasi, pabbajjam laddhakalato patthaya pana mayapi dukkhassantam
katum vattati’ti acariyupajjhayanam santikam gantva, “ayye, mayham akinna-
tthane cittam na ramati, gamakavasam gacchami’ti aha. Theriyo tassa mahakula
nikkhamma pabbajitabhavena cittam varetum asakkontiyo tam gahetva gamaka-
vasam agamamsu. Sa atite madditasankharataya nacirasseva saha patisambhi-
dahi arahattam papuni. Athassa etadahosi- "mayham kiccam matthakam pattam,
idha vasitva kim karissami, rajagahameva gacchami, tatra mam nissaya bahu
natisangho punnani karissati ti theriyo gahetva nagarameva paccagata.

Visakho tassa agatabhavam natva “sigham agata ukkanthita nu kho bhavissati”-
ti sayanhasamaye tassa santikam gantva abhivadetva ekamantam nisinno “ukka-
nthitabhavam pucchitum ayuttan’ti pancakkhandhadivasena panhe pucchi,
dhammadinna khaggena uppalanalam chindanti viya pucchitam pucchitam vissa-
jjesi. Upasako dhammadinnatheriya nanassa silirabhavam natva attano adhigata-
tthane patipatiya tisu maggesu sabbakarena panhe pucchitva uggahavasena ara-
hattamaggepi pucchi. Dhammadinnatheripi upasakassa yava anagamiphalava
visayabhavam natva “idani attano visayam atikkamitva dhavati'ti tam nivattenti
“accasara, avuso visakha, panhe, nasakkhi panhanam pariyantam gahetum,
nibbanogadhanhi, avuso visdakha, brahmacariyam nibbanaparayanam nibbanapa-
riyosanam. Akankhamano ca tvam, avuso visakha, bhagavantam upasankamitva
etamattham puccheyyasi. Yatha ca te bhagava byakaroti, tatha nam dhareyya-
si’ti (ma. ni. 1.466) aha.

Visakho satthu santikam gantva sabbam pucchavissajjananayam kathesi.
Sattha tassa vacanam sutva “mama dhitaya atitanagatapaccuppannesu
khandhesu tanha natthi’ti vatva dhammapade imam gathamaha-

“Yassa pure ca paccha ca, majjhe ca natthi kincanam;
akincanam anadanam, tamaham brimi brahmanan’ti. (dha. pa. 421);

Tato (1.0280) dhammadinnaya sadhukaram datva visakham upasakam etada-
voca- “pandita, visakha, dhammadinna bhikkhuni, mahapanna visakha, dhamma-
dinna bhikkhuni. Mam cepi tvam, visakha, etamattham puccheyyasi, ahampitam
evameva byakareyyam, yatha tam dhammadinnaya bhikkhuniya byakatam, eso
cevetassa attho, evanca nam dharehi’ti. Evametam vatthu samutthitam. Apara-



bhage sattha jetavane nisinno patipatiya bhikkhuniyo thanantare thapento ida-
meva culavedallam atthuppattim katva therim imasmim sasane dhammakathi-
kanam aggatthane thapesiti.

Nandatherivatthu

240. Chatthe jhayinam yadidam nandati jhanabhiratanam, nanda theri, aggati
dasseti. Sa kira padumuttarabuddhakale hamsavatiyam kulagehe patisandhim
gahetva aparabhage satthu dhammam sunanti sattharam ekam bhikkhunim jhana-
bhiratanam aggatthane thapentam disva adhikarakammam katva tam thana-
ntaram patthesi. Sa tato kappasatasahassam devamanussesu samsaritva
amhakam satthu nibbattito puretarameva mahapajapatigotamiya kucchimhi pati-
sandhim ganhi, nandatissa namam akamsu. Ripanandatipi vuccati. Sa apara-
bhage uttamartupabhavena janapadakalyani nama jata.

Sa amhakam dasabale sabbannutam patva anupubbena kapilavatthum
agantva nandanca rahulanca pabbajetva pakkante suddhodanamaharajassa pari-
nibbutakale “mahapajapatigotami ca rahulamata ca nikkhamitva satthu santike
pabbajitd”ti natva “imasam pabbajitakalato patthaya mayham idha kim ka-
n"ti mahapajapatiya santikam gantva pabbaji. Pabbajitadivasato patthaya “sattha
rGpam garahati’ti satthu upatthanam na gacchati, ovadavare sampatte annam
pesetva ovadam aharapeti. Sattha tassa ripamadamattabhavam natva “attano
ovadam attanava agantva ganhantu, na bhikkhunthi anna pesetabba”ti aha. Tato
rGpananda annam maggam apassanti akama ovadam agamasi.

Sattha tassa caritavasena iddhiya ekam itthiripam nimminitva talavantam
gahetva biljamanam viya akasi. Rlpananda tam disva cintesi- “aham akarane-
neva pamatta hutva nagacchami, evartpapi itthiyo satthu santike (1.0281)
vissattha caranti. Mama ripam etasam rupassa kalam nagghati solasim, ajani-
tvava ettakam kalam na agatamhi’ti tameva itthinimittam ganhitva olokenti atthasi.
Sattha tassa pubbahetusampannataya “atthinam nagaram katan”ti (dha. pa. 150)
dhammapade gatham vatva-

“caram va yadi va tittham, nisinno uda va sayan’ti. (su. ni. 195)-
Suttam abhasi. Sa tasmimyeva rupe khayavayam patthapetva arahattam papuni.
Imasmim thane idam vatthu hettha khematheriya vatthuna sadisamevati na vittha-
ritam. Tato patthaya, riGpananda, jhanabhiratanam antare dhurappatta ahosi.
Sattha aparabhage jetavane nisinno patipatiya bhikkhuniyo thanantare thapento
nandatherim jhayinam aggatthane thapesiti.

Sonatherivatthu
241. Sattame araddhaviriyananti paggahitaparipunnaviriyanam sona aggati

dasseti. Ayam kira padumuttarabuddhakale hamsavatinagare kulagehe pati-
sandhim gahetva aparabhage dhammam sunanti sattharam ekam bhikkhunim ara-



ddhaviriyanam aggatthane thapentam disva adhikarakammam katva tam thana-
ntaram patthesi. Sa kappasatasahassam devamanussesu samsaritva imasmim
buddhuppade savatthiyam kulagehe patisandhim gahetva aparabhage gharavase
vuttha baht puttadhitaro labhitva sabbepi visum visum gharavase patitthapesi. Te
tato patthaya “ayam amhakam kim karissati ti tam attano santikam agatam "mata”-
ti sannampi na karimsu. Bahuputtikasona tesam attani agaravabhavam natva
“gharavasena kim karissami ti nikkhamitva pabbaji. Atha nam bhikkhuniyo “ayam
vattam na janati, ayuttam karoti’ti dandakammam karonti. Puttadhitaro tam danda-
kammam aharantim disva “ayam yavajjadivasa sikkhamattampi na janati’ti dittha-
ditthatthane uppandesum. Sa tesam vacanam sutva uppannasamvega " attano
gativisodhanam katum vattati’ti nisinnatthanepi thitatthanepi (1.0282) dvattimsa-
karam sajjhayati. Sa yatheva pubbe bahuputtikasonattheriti pannayittha, evam
paccha araddhaviriyasonattheriti pakata jata.

Athekadivasam bhikkhuniyo viharam gacchantiyo “bhikkhunisanghassa udakam
tapeyyasi, sone’ti vatva agamamsu. Sapi udakatapanato puretarameva aggisa-
laya cankamitva cankamitva dvattimsakaram sajjhayanti vipassanam vaddhesi.
Sattha gandhakutiyam nisinnova imam obhasagatham abhasi-

“Yo ca vassasatam jive, apassam dhammamuttamam;
ekaham jivitam seyyo, passato dhammamuttaman’ti. (dha. pa. 115);

Sa gathapariyosane arahattam patva cintesi- “aham arahattam patta, agantuka-
jano ca anupadharetvava mayi avannaya kinci vatva bahum apunnampi pasa-
veyya, tasma samlakkhanakaranam katum vattati'ti. Sa udakabhajanam
uddhanam aropetva hettha aggim na akasi. Bhikkhuniyo agantva uddhanam olo-
kentiyo aggim adisva “imam mahallikam ‘bhikkhunisanghassa udakam tapehtti
avocumha, ajjapi uddhane aggimpi na karoti’ti ahamsu. Ayye, kim tumhakam
aggina, unhodakena nhayitukama bhajanato udakam gahetva nhayathati? Tapi
“bhavissati ettha karanan”ti gantva udake hattham otaretva unhabhavam natva
ekakutam aharitva udakam ganhanti, gahitagahitatthanam pariptrati. Tada
sabbava tassa arahatte thitabhavam natva daharatara tava pancapatitthitena
padesu patitva “mayam, ayye, ettakam kalam tumhe anupadharetva vihethetva
vihethetva kathayimha, khamatha no”ti khamapesum. Vuddhatarapi ukkutikam
nisiditva “khama, ayye’ti khamapesum. Tato patthaya “mahallakakale pabbaiji-
tvapi araddhaviriyabhavena nacirasseva aggaphale patitthita’ti theriya guno
pakato ahosi. Aparabhage sattha jetavane nisiditva bhikkhuniyo patipatiya thana-
ntare thapento sonattherim araddhaviriyanam aggatthane thapesiti.

Bakulatherivatthu

242. Atthame (1.0283) dibbacakkhukanam yadidam bakulati dibbacakkhukanam,
bakula theri, aggati dasseti. Ayam kira padumuttarabuddhakale hamsavatiyam
kulagehe nibbattitva satthu dhammakatham sunanti sattharam ekam bhikkhunim
dibbacakkhukanam aggatthane thapentam disva adhikarakammam katva tam



thanantaram patthesi. Sa kappasatasahassam devesu ca manussesu ca samsa-
ritva imasmim buddhuppade savatthiyam kulagehe nibbattitva aparabhage satthu

dhammadesanam sutva patiladdhasaddha pabbajitva nacirasseva arahattam
papuni. Sa tato patthaya dibbacakkhumhi cinnavasi ahosi. Aparabhage sattha jeta-
vane nisinno bhikkhuniyo patipatiya thanantare thapento imam therim dibbaca-
kkhukanam aggatthane thapesiti.

Kundalakesatherivatthu

243. Navame khippabhinnananti khippabhinnanam bhikkhuninam, bhadda
kundalakesa, aggati dasseti. Ayampi hi padumuttarabuddhakale hamsavatiyam
kulagehe nibbatta satthu dhammakatham sutva sattharam ekam bhikkhunim
khippabhinnanam aggatthane thapentam disva adhikarakammam katva tam
thanantaram patthesi. Sa kappasatasahassam devamanussesu samsaritva kassa-
pabuddhakale kikissa kasiranno gehe sattannam bhagininam abbhantara hutva
visati vassasahassani dasa silani samadaya komarikabrahmacariyam caranti
sanghassa vasanaparivenam karetvd ekam buddhantaram devamanussesu
samsaritva imasmim buddhuppade rajagahanagare setthikule patisandhim ganhi,
bhaddatissa namam akamsu.

Tamdivasamyeva ca tasmim nagare purohitaputto jato. Tassa jatavelaya rajani-
vesanam adim katva sakalanagare avudhani pajjalimsu. Purohito patova raja-
kulam gantva rajanam sukhaseyyam pucchi. Raja "kuto me, acariya, sukhaseyya,
ajja sabbarattim rajanivesane avudhani pajjalitani disva bhayappatta ahumha’ti
aha. Maharaja, tappaccaya ma cintayittha, na tumhakamyeva gehe avudhani pajja-
limsu, sakalanagare evam ahositi. Kim karana, acariyati? Amhakam (1.0284)
gehe coranakkhattena darako jato, so sakalanagarassa sattu hutva uppanno,
tassetam pubbanimittam. Tumhakam upaddavo natthi, sace pana icchatha,
harema nanti. Amhakam pilaya asatiya haranakammam natthiti. Purohito “mama
putto attano namam gahetvava agato’ti sattukotevassa namam akasi. Setthige-
hepi bhadda vaddhati, purohitagehepi sattuko vaddhati. So attano adhavanavidha-
vanena Kkilitum samatthakalato patthaya attano vicaranatthane yam yam passati,
tam tam sabbam aharitva matapitinam geham piureti. Pita nam karanasaha-
ssampi vatva varetum nasakkhi.



bhavam natva dve nilasatake datva sandhicchedana-upakarananca singhatakaya-
ntanca hatthe datva “tvam iminava kammena jivahi'ti nam vissajjesi. So tamdiva-
sato patthaya singhatakayantam khipitva kulanam pasade aruyha sandhim
chinditva parakulesu nikkhittabhandam attana thapitam viya gahetva gacchati.
Sakalanagare tena aviluttageham nama nahosi. Ekadivasam raja rathena nagare
vicaranto sarathim pucchi- “kim nu kho imasmim nagare tasmim tasmim ghare
chiddameva pannayati'ti. Deva imasmim nagare sattuko nama coro bhittim
chinditva kulanam santakam haratiti. Raja nagaraguttikam pakkosapetva
“imasmim kira nagare evarlGpo nama coro atthi, kasma nam na ganhasi ti aha.
Mayam, deva, tam coram sahoddham passitum na sakkomati. Sace ajja nam
coram ganhasi, jivasi. Sace na ganhasi, rajanam te karissamiti. Evam devati naga-
raguttiko sakalanagare manusse caretva tam bhittim chinditva parabhandam ava-
harantam sahoddhameva gahetva ranno dassesi. Raja “imam coram dakkhina-
dvarena niharitva ghatetha”ti aha. Nagaraguttiko ranno patissunitva tam coram
catukke catukke paharasahassena talento gahapetva dakkhinadvaram gacchati.

Tasmim (1.0285) samaye ayam bhadda nama setthidhita mahajanassa kolaha-
lasaddena sihapanjaram ugghatetva olokenti tam sattukam coram tatha niya-
manam disva ubhohi hatthehi hadayam sandharenti gantva sirisayane adho-
mukha nipajji. Sa ca tassa kulassa ekadhita, tenassa nataka appamattakampi
mukhavikaram sahitum na sakkonti. Atha nam mata sayane nipannam disva “kim
karosi, amma’ti pucchi. Etam vajjham katva niyamanam coram addasa, ammati?
Ama, ammati. Etam labhamana jivissami, alabhamanaya me maranamevati. Te
tam nanappakarenapi sannapetum asakkonta “marana jivitam seyyo’'ti salla-
kkhesum. Athassa pita nagaraguttikassa santikam gantva sahassam lanjam datva
“mayham dhita core patibaddhacitta, yena kenaci upayena imam munca’ti aha.
So “sadhi’ti setthissa patissunitva coram gahetva yava siliriyassa atthangamana
ito cito ca papancapetva siiriye atthangate carakato ekam manussam niharapetva
sattukassa bandhanam mocetva sattukam setthigeham pesetva tena bandhanena
itaram bandhitva dakkhinadvarena niharitva ghatesi. Setthidasapi sattukam
gahetva setthino nivesanam agamamsu. Tam disva setthi "dhitu manam plressa-
mi’ti sattukam gandhodakena nhapetva sabbalankarapatimanditam karetva
pasadam pesesi. Bhaddapi “paripunno me sankappo’ti anekalankarena alanka-
ritva tam paricarati.

Sattuko katipaham vitinametva cintesi- “imissa pasadhanabhandakam mayham
bhavissati, kenaci upayena imam abharanam gahetum vattati'ti samipe sukhena
nisinnakale bhaddam aha- "“mayham ekam vacanam vattabbam atthi’ti. Setthi-
dhita sahassalabham labhitva viya tutthamanasa “vissattham vadehi, ayya’ti aha.
Tvam cintesi- "mam nissaya imina jivitam laddhan”ti, aham pana gahitamattova
corapapatapabbate adhivatthaya devataya “sacaham jivitam labhissami, bali-
kammam te dassami’ti ayacim. Tam nissaya maya jivitam laddham (1.0286),
sigham balikammam sajjapehiti. Bhadda, “aham tassa manam plressami ti bali-



kammam sajjapetva sabbam pasadhanam pasadhetva ekayane aruyha samikena
saddhim corapapatapabbatam gantva “pabbatadevataya balikammam karissami’ -
ti abhiruhitum araddha. Sattuko cintesi- “sabbesu abhiruhantesu mama imissa
abharanam gahetum na okaso bhavissati'ti tameva balibhdajanam gahapetva
pabbatam abhiruhi.

So bhaddaya saddhim kathento piyakatham na katheti. Sa ingiteneva tassa
adhippayam annasi. Atha nam so aha- “bhadde, tava uttarisatakam omuncitva
kayarulham te pasadhanam ettha bhandikam karohi’ti. Sami mayham ko apara-
dhoti? Kim panaham, bale, balikammattham &agatoti sannam karosi? Ahanhi
imissa devataya yakanam ubbatthetva dadeyyam, balikammapadesena pana tava
abharanam ganhitukamo hutva agatomhiti. Kassa pana, ayya, pasadhanam,
kassa ahanti? Mayam evarlipam najanama, annam tava santakam, annam mama
santakanti. Sadhu, ayya, ekam pana me adhippayam pilretha, alankataniyame-
neva me purato ca pacchato ca alingitum dethati. So “sadhi’ti sampaticchi. Sa
tena sampaticchitabhavam natva purato alingitva pacchato alinganti viya hutva
pabbatapapate patesi. So patanto akaseyeva cunnavicunno ahosi. Taya katam
vicitrabhavam disva pabbate adhivattha devata gunakittanavasena ima gatha aha-

“Na so sabbesu thanesu, puriso hoti pandito;

itthipi pandita hoti, tattha tattha vicakkhana.

“Na so sabbesu thanesu, puriso hoti pandito;

itthipi pandita hoti, muhuttamapi cintaye™ti. (apa. theri 2.3.31-32);

Tato bhadda cintesi- “na sakka maya imina niyamena puna geham gantum,
itova gantva ekam pabbajjam pabbajissami’ti, nigantharamam gantva niganthe
pabbajjam yaci. Atha nam te ahamsu- “kena niyamena pabbajja hotlG"ti? Yam
tumhakam pabbajjaya uttamam, tadeva karothati. Te “sadhi’ti tassa talatthina
kese luncitva pabb3ajesum. Kesa puna (1.0287) vaddhanta rasirasivasena kundala-
vatta hutva vaddhimsu. Sa teneva karanena kundalakesa nama jata. Sa attano
pabbajitatthane sabbasippam ugganhitva “etesam ito uttari viseso natthi’ti natva
gamanigamarajadhaniyo vicaranti yattha yattha pandita atthi, tattha tattha gantva
tesam jananasippam sabbameva ugganhati. Athassa bahtsu thanesu sikkhitabha-
vena pativadam datum samattha na honti. Sa attana saddhim kathetum
samattham adisva yam gamam va nigamam va pavisati, tassa dvare valukarasim
katva tattha jambusakham thapeti. “Yo mama vadam aropetum sakkoti, so imam
sakham maddati”ti samipe thitanam darakanam sannam deti. Tam sattahampi
maddanta na honti. Atha nam gahetva pakkamati.

Tasmim samaye amhakam bhagava loke nibbattitva savatthim upanissaya jeta-
vane viharati. Kundalakesapi kho anupubbena savatthim patva antonagaram
pavisamana poranakaniyameneva valukarasimhi sakham thapetva darakanam
sannam datva pavisi. Tasmim samaye dhammasenapati bhikkhusanghe pavitthe
ekakova nagaram pavisanto valukathlipe jambusakham disva “kasma ayam
thapita’ti pucchi. Daraka tam karanam aparihapetva kathesum. Evam sante imam
gahetva maddatha, darakati. Tesu therassa vacanam sutva ekacce madditum na



visahimsu, ekacce tamkhaneyeva madditva cunnavicunnam akamsu. Kundala-
kesa bhattakiccam katva nikkhamanti tam sakham madditam disva “kassetam
kamman’ti pucchi. Athassa dhammasenapatina karapitabhavam kathayimsu. Sa
“attano thamam ajananto imam sakham maddapetum no visahissati, addha
mahanto eso bhavissati. Ahampi pana khuddika bhavanti na sobhissami, antoga-
mameva pavisitva parisaya sannam datum vattati ti cintetva tatha akasi. Asitikula-
sahassanivase nagare sabhagasabhagavasena sabbeva sanjanimsiti veditabbam.

Theropi bhattakiccam katva annatarasmim rukkhamile nisidi. Athayam kundala-
kesa mahajanaparivuta therassa santikam gantva patisantharam katva eka-
mantam thatva, “bhante, tumhehi sakha maddapita’ti pucchi. Ama, maya madda-
pitati. Evam sante tumhehi saddhim amhakam vado hotu, bhanteti (1.0288). Hotu,
bhaddeti. Kassa puccha hotu, kassa vissajjananti? Puccha nama amhakam patta,
tvam pana tuyham jananakam pucchati. Sa therena dinna-anumatiya sabbameva
attano jananakam vadam pucchi, thero sabbam vissajjesi. Sa sabbam pucchitva
tunhi ahosi. Atha nam thero aha- “taya bahum pucchitam, mayampi ekam panham
pucchama’ti. Pucchatha, bhanteti. Ekam nama kinti? Kundalakesa “na janami,
bhante”ti aha. Tvam ettakampi na janasi, annam kim janissasiti? Sa therassa
padesu patitva “tumhakam saranam gacchami, bhante”ti aha. Mama saranagama-
nakammam natthi, sadevake loke aggapuggalo dhuravihare vasati, tam saranam
gacchahiti. Sa “evam karissami, bhante’ti sayanhasamaye satthu dhammadesa-
navelaya satthu santikam gantva pancapatitthitena vanditva ekamantam atthasi.
Sattha tassa madditasankharaya cariyavasena dhammapade imam gathamaha-

“Sahassamapi ce gatha, anatthapadasamhita;
ekam gathapadam seyyo, yam sutva upasammati ti. (dha. pa. 101);

Sa gathapariyosane vyathathitava saha patisambhidahi arahattam patva
pabbajjam vyaci. Sattha tassa pabbajjam sampaticchi. Sa bhikkhunupassayam
gantva pabbaji. Aparabhage catuparisamajjhe katha udapadi- “mahanta vatayam
bhadda kundalakesa, ya catuppadikagathavasane arahattam patta’ti. Sattha tam
karanam atthuppattim katva therim khippabhinnanam aggatthane thapesiti.

Bhaddakapilanitherivatthu

244. Dasame pubbenivasanti pubbe nivutthakkhandhasantanam anussara-
ntinam bhadda kapilani aggati dasseti. Sa kira padumuttarabuddhakale hamsava-
tiyam kulagehe nibbattitva satthu dhammadesanam sunanti sattharam ekam
bhikkhunim pubbenivasam anussarantinam aggatthane thapentam disva adhikara-
kammam katva tam thanantaram patthesi. Sa kappasatasahassam devamanu-
ssesu samsaritva anuppanne buddhe baranasiyam kulagehe patisandhim
ganhitva attano samibhaginiya saddhim kalaham karontitaya paccekabuddhassa
pindapate (1.0289) dinne, "ayam imassa pindapatam datva attano vasam vatte-
ti'ti paccekabuddhassa hatthato pattam ganhitva bhattam chaddetva kalalassa
plretva adasi. Mahajano “bala ayan”ti garahitva, “yaya te saddhim kalaho kato,



tassa kinci na karosi, paccekabuddho te kim aparajjhati’ti aha. Sa tesam vaca-
nena lajjayamana puna pattam gahetva kalalam haretva dhovitva gandhacunnena
ubbattetva catumadhurassa pduretva upari asittena padumagabbhavannena
sappina vijjotamanam paccekabuddhassa hatthe thapetva “yatha ayam pindapato
obhasajato, evam obhasajatam me sariram hotl’ti patthanam patthapesiti sabbam
mahakassapattherassa vatthumhi vuttanayeneva veditabbam.

Mahakassapatthero pana dakkhinamaggam gahetva dasabalassa santikam
bahuputtakanigrodhamtulam gato, ayam bhadda kapilani vamamaggam ganhitva
matugamassa pabbajjaya ananunnatabhavena paribbajikaramam agamasi. Yada
pana mahapajapatigotami pabbajjanca upasampadanca labhi, tada sa theri
theriya santike pabbajjanca upasampadanca labhitva aparabhage vipassanaya
kammam karonti arahattam patva pubbenivasanane cinnavasi ahosi. Atha sattha
jetavane nisiditva bhikkhuniyo patipatiya thanantaresu thapento imam therim
pubbenivasam anussarantinam aggatthane thapesiti.

Bhaddakaccanatherivatthu

245. Ekadasame mahabhinnappattananti mahatiyo abhinnayo pattanam,
bhadda kaccana, nama aggati dasseti. Ekassa hi buddhassa cattarova jana maha-
bhinna honti, na avasesasavaka. Avasesasavaka hi kappasatasahassameva anu-
ssaritum sakkonti, na tato param. Mahabhinnappatta pana kappasatasahassa-
dhikam asankhyeyyam anussaranti. Amhakampi satthu sasane dve aggasavaka
bakulatthero bhadda kaccanati ime cattaro ettakam anussaritum sakkhimsu.
Tasma ayam theri mahabhinnappattanam agga nama jata. Bhadda kaccanati
tassd namam. Bhaddakancanassa hi uttamasuvannassa viya tassa (1.0290) sari-
ravanno ahosi, sa tasma bhaddakancanati namam labhi, sa paccha kaccanatveva
sankham gata. Rahulamatayetam adhivacanam.

Sa hi padumuttarabuddhakale hamsavatiyam kulagehe patisandhim gahetva
aparabhage satthu dhammakatham sunanti sattharam ekam bhikkhunim



mahabhinnappattanam aggatthane thapentam disva adhikarakammam katva tam
thanantaram patthesi. Sa kappasatasahassam devamanussesu samsaritva
imasmim buddhuppade suppabuddhasakkassa gehe patisandhim ganhi, bhadda
kaccanatissa namam akamsu.

Sa vayappatta bodhisattassa geham agamasi. Sa aparabhage rahulakumaram
nama puttam vijayi. Tassa jatadivaseva bodhisatto nikkhamitva bodhimande
sabbannutam patva lokanuggaham karonto anupubbena kapilavatthum agamma
natinam sangaham akasi. Aparabhage parinibbute suddhodanamaharaje mahapa-
japatigotami pancahi matugamasatehi saddhim satthu santike pabbaji. Rahulama-
tapi janapadakalyanipi theriya santikam gantva pabbaji. Sa pabbajitakalato
patthaya bhaddakaccanattheritveva pakata ahosi. Sa aparabhage vipassanam
vaddhetva arahattam patva abhinnasu cinnavasi ahosi, ekapallankena nisinna
ekavajjanena kappasatasahassadhikam asankhyeyyam anussarati. Tassa tasmim
gune pakate jate sattha jetavane nisinno bhikkhuniyo patipatiya thanantare
thapento imam therim mahabhinnappattanam aggatthane thapesiti.

Kisagotamitherivatthu

246. Dvadasame lukhacivaradharananti tihi likhehi samannagatam pamsu
kilam dharentinam, kisagotami, aggati dasseti. Gotamiti tassa namam, thokam
kisadhatukatta pana kisagotamiti vuccati. Ayampi padumuttarabuddhakale hamsa-
vatiyvam kulagehe nibbattitva satthu dhammadesanam sunanti sattharam ekam
bhikkhunim lukhacivaradharanam aggatthane thapentam disva adhikarakammam
katva tam thanantaram patthesi. Sa kappasatasahassam devamanussesu (1.0291)
samsaritva imasmim buddhuppade savatthiyam duggatakule nibbattitva vayappa-
ttakale ekam kulam agamasi. Tattha nam “duggatakulassa dhita”ti paribhavimsu.

Sa aparabhage puttam vijayi, athassa sammanamakamsu. So panassa darako
adhavitva paridhavitva kilanavaye thito kalamakasi, tassa soko udapadi. Sa “aham
imasmimyeva gehe hatalabhasakkara hutva puttassa jatakalato patthaya
sakkaram papunim,ime mayham puttam bahi chaddetumpi vayameyyun’ti puttam
ankenadaya “puttassa me bhesajjam detha’ti gehadvarapatipatiya vicarati. Dittha-
ditthatthane manussa “kattha te matakassa bhesajjam ditthapubban”ti panim
paharitva parihasam karonti. Sa tesam kathaya neva sannattim gacchati. Atha
nam eko panditapuriso disva, “ayam puttasokena cittavikkhepam patta bhavissati,
etissa pana bhesajjam na anno janissati, dasabalova janissati ti cintetva evamaha-
“amma, tava puttassa bhesajjam anno jananto nama natthi, sadevake pana loke
aggapuggalo dasabalo dhuravihare vasati, tassa santikam gantva pucchahi’ti. Sa
“saccam puriso katheti'ti puttamadaya tathagatassa buddhasane nisinnavelaya
parisapariyante thatva “puttassa me bhesajjam detha bhagava’ti aha.

Sattha tassa upanissayam disva “bhaddakam te gotami katam bhesajjatthaya
idhagacchantiya, gaccha nagaram pavisitva kotito patthaya sakalanagaram
caritva yasmim gehe koci matapubbo natthi, tato siddhatthakam ahara”ti aha. Sa



“sadhu, bhante’ti tutthamanasa antonagaram pavisitva pathamageheyeva “dasa-
balo mama puttassa bhesajjatthaya siddhatthakam aharapeti, siddhatthakam me
detha’ti aha. "Handa gotami’'ti niharitva adamsu. Aham evam gahetum na
sakkomi, imasmim gehe koci matapubbo nama natthiti? Kim vadesi gotami, ko
idha matake ganetum sakkotiti? “Tena hi alam naham ganhissami, dasabalo mam
yattha matapubbo natthi, tato nam ganhapeti'ti aha. Sa iminava niyamena tatiya-
gharam (1.0292) gantva cintesi- “sakalanagare ayameva niyamo bhavissati, idam
hitanukampakena buddhena dittham bhavissati'ti samvegam labhitva tatova bahi
nikkhamitva amakasusanam gantva puttam hatthena gahetva, “puttaka, aham
imam maranam taveva uppannanti cintesim, na panetam taveva, mahajanasadha-
rano esa dhammo”ti vatva puttam amakasusane chaddetva imam gathamaha-

“Na gamadhammo no nigamassa dhammo,

na capiyam ekakulassa dhammo;

sabbassa lokassa sadevakassa,

eseva dhammo yadidam aniccata’ti. (apa. theri 2.3.82);

Evanca pana vatva satthu santikam agamasi. Atha nam sattha “laddho te,
gotami, siddhatthako”ti aha. Nitthitam, bhante, siddhatthakena kammam, patittham
pana me dethati aha. Athassa sattha dhammapade imam gathamaha-

“Tam puttapasusammattam, byasattamanasam naram;
suttam gamam mahoghova, maccu adaya gacchati’ti. (dha. pa. 287);

Sa gathapariyosane yathathitava sotapattiphale patitthaya pabbajjam vyaci,
sattha pabbajjam anujani. Sa tikkhattum sattharam padakkhinam katva vanditva
bhikkhuni-upassayam gantva pabbajjanca upasampadanca labhitva nacirasseva
yonisomanasikare kammam karonti vipassanam vaddhesi. Athassa sattha imam
obhasagathamaha-

“Yo ca vassasatam jive, apassam amatam padam;
ekaham jivitam seyyo, passato amatam padan”ti. (dha. pa. 114);

Sa gathapariyosane arahattam patta parikkharavalanje paramukkattha hutva
tithi lukhehi samannagatam civaram parupitva vicari. Aparabhage sattha jetavane
nisinno bhikkhuniyo patipatiya thanantare thapento imam therim lukhacivaradha-
ranam aggatthane thapesiti.

Singalakamatatherivatthu

247. Terasame (1.0293) saddhadhimuttananti saddhalakkhane abhinivitthanam,
singalakamata, aggati dasseti. Ayam kira padumuttarabuddhakale hamsavatiyam
kulaghare nibbatta satthu dhammakatham sunanti sattharam ekam bhikkhunim
saddhadhimuttanam aggatthane thapentam disva adhikarakammam katva tam
thanantaram patthesi. Sa kappasatasahassam devamanussesu samsaritva
imasmim buddhuppade rajagahanagare setthikule nibbatta samanajatikam kulam
gantva ekam puttam vijayi, tassa singalakakumaroti namam akamsu. Sapiteneva
karanena singalakamata nama jata. Sa ekadivasam satthu dhammakatham sutva



patiladdhasaddha satthu santikam gantva pabbaji. Pabbajitakalato patthaya
saddhindriyam adhimattam patilabhi. Sa dhammassavanatthaya viharam gantva
dasabalassa sarirasampattim olokayamanava titthati. Sattha tassa saddhala-
kkhane abhinivitthabhavam natva sappayam katva pasadaniyameva dhammam
desesi. Sapi theri saddhalakkhanameva dhuram katva arahattam papuni. Atha
nam sattha aparabhage jetavane nisiditva bhikkhuniyo patipatiya thanantare
thapento imam therim saddhadhimuttanam aggatthane thapesiti.

Pancamavaggavannana.

Terasasuttapatimanditaya theripaliya vannana nitthita.

14. Etadaggavaggo

(14) 6. chattha-etadaggavaggo

Tapussabhallikavatthu

248. Upasakapaliya pathame pathamam saranam gacchantananti sabbapa-
thamam saranam gacchantanam tapusso ca bhalliko cati ime dve vanija aggati
dasseti. Ime kira padumuttarabuddhakale hamsavatiyam kulagehe patisandhim
gahetva aparabhage satthu dhammadesanam sunanta sattharam dve upasake
pathamam saranam gacchantanam aggatthane thapentam disva adhikara-
kammam katva tam thanantaram patthayimsu. Te kappasatasahassam devama-
nussesu samsaritva amhakam (1.0294) bodhisattassa sabbannutannanapattito
puretarameva asitanjananagare kutumbiyagehe nibbattimsu. Jetthabhatiko
tapusso nama ahosi, kanittho bhalliko nama.

Te aparena samayena gharavasam vasanta kalena kalam panca sakatasatani
yojapetva vanijakammam karonta caranti. Tasmim samaye amhakam bodhisatto
sabbannutam patva sattasattaham bodhimande viharitva atthame sattahe rajaya-
tanamile nisidi. Tasmim samaye te vanija pancamattehi sakatasatehi tam thanam
anuppatta ahesum. Tesam anantare attabhave mata tasmim padese devata hutva
nibbatti. Sa cintesi- “idani buddhanam aharo laddhum vattati. Na hi sakka ito
param niraharehi yapetum. Ime ca me putta imina maggena gacchanti, tehi ajja
buddhanam pindapatam dapetum vattati’ti pancasu sakatasatesu yuttagonanam
gamanupacchedam akasi. Te “kim nametan”ti nanavidhani nimittani olokenti.
Atha tesam kilamanabhavam natva ekassa purisassa sarire adhimuccitva “kim
karana kilamatha? Tumhakam anno yakkhavatto va bhitavatto va nagavatto va



natthi, aham pana vo atitattabhave mata imasmim thane bhummadevata hutva
nibbatta. Esa dasabalo rajayatanamile nisinno, tassa pathamam pindapatam
detha’ti.

Te tassa katham sutva tutthamanasa hutva manthanca madhupindikanca suva-
nnathalakena adaya satthu santikam gantva “imam bhojanam patigganhatha,
bhante’ti ahamsu. Sattha atitabuddhanam acinnam olokesi, athassa cattaro maha-
rajano selamaye patte upanamesum. Sattha “tesam mahapphalam hotT’ti catta-
ropi patte “ekova patto hotlG’ti adhitthasi. Tasmim khane te vanija tathagatassa
patte manthanca madhupindikanca patitthapetva paribhuttakale udakam datva
bhattakiccapariyosane sattharam abhivadetva ekamantam nisidimsu. Atha nesam
sattha dhammam desesi, desanapariyosane dvepi jana dvevacike sarane pati-
tthaya sattharam abhivadetva attano nagaram gantukama (1.0295), “bhante,
amhakam paricaranacetiyam detha’ti vadimsu. Sattha dakkhinena hatthena sisam
paramasitva dvinnampi jananam attha kesadhatuyo adasi. Te ubhopijana kesa-
dhatuyo suvannasamuggesu thapetva attano nagaram netva asitanjananagara-
dvare jivakesadhatuya cetiyam patitthapesum. Uposathadivase cetiyato nilasmiyo
niggacchanti. Evametam vatthu samutthitam. Sattha pana aparabhage jetavane
nisiditva upasake patipatiya thanantaresu thapento ime dve jane pathamam
saranam gacchantanam aggatthane thapesiti.

Anathapindikasetthivatthu

249. Dutiye dayakananti danabhiratanam sudatto, gahapati, anathapindiko
aggoti dasseti. So kira padumuttarabuddhakale hamsavatiyam kulagehe nibbatto
satthu dhammakatham sunanto sattharam ekam upasakam dayakanam agga-
tthane thapentam disva adhikarakammam katva tam thanantaram patthesi. So
kappasatasahassam devamanussesu samsaritva imasmim buddhuppade sava-
tthiyam sumanasetthissa gehe nibbatti, sudattotissa namam akamsu.

So aparabhage gharavase patitthito dayako danapati hutva teneva gunena
patthatanamadheyyo anathapindiko nama ahosi. So pancahi sakatasatehi
bhandam adaya rajagahe attano piyasahayakassa setthino geham gantva tattha
buddhassa bhagavato uppannabhavam sutva balavapacciusakale devatanubha-
vena vivatena dvarena sattharam upasankamitva dhammam sutva sotapattiphale
patitthaya dutiyadivase ca buddhappamukhassa bhikkhusanghassa mahadanam
datva savatthim agamanatthaya satthu patinnam gahetva antaramagge pancaca-
ttalisayojanamagge satasahassam satasahassam datva yojanikavihare karetva
jetavanam kotisantharena



santharitva attharasahi kotihi kinitva attharasahi kotihi viharam karetva vihare
nitthite catunnam parisanam purebhattapacchabhattesu yadicchakam danam
dadanto attharasahi kotihi viharamaham nitthapesi. Viharamaho navahi masehi
nitthanam agamasi (1.0296), “pancahi’ti apare. Temase pana sabbacariyanam
vivado natthi.

Evam catupannasakotidhanam vissajjetva niccakalam gehe evartpam danam
pavattesi. Devasikam panca salakabhattasatani honti, panca pakkhikabhattasa-
tani, panca salakayagusatani, panca pakkhikayagusatani, panca dhurabhattasa-
tani, panca agantukabhattasatani, panca gamikabhattasatani, panca gilanabhatta-
satani, panca gilanupatthakabhattasatani, panca asanasatani gehe niccapannatta-
neva hontiti. Atha nam aparabhage sattha jetavane nisinno upasake patipatiya
thanantaresu thapento dayakanam aggatthane thapesiti.

Cittagahapativatthu

250. Tatiye dhammakathikananti dhammakathikanam upasakanam citto, gaha-
pati, aggoti dasseti. So kira padumuttarabuddhakale hamsavatiyvam kulagehe
nibbatto aparabhage dhammakatham sunanto sattharam ekam upasakam
dhammakathikanam aggatthane thapentam disva adhikarakammam katva tam
thanantaram patthesi. So kappasatasahassam devamanussesu samsaritva kassa-
pabuddhakale migaluddakagehe nibbatto aparabhdage aranne kammam katum
samatthakale ekadivasam deve vassante migamaranatthaya sattim adaya
arannam gantva migaripani olokento ekasmim akatapabbhare sasisam pamsu-
kGlam parupitva pasanaphalake nisinnam ekam bhikkhum disva “eko ayyo sama-
nadhammam karonto nisinno bhavissati’ti sannam uppadetva vegena gharam
gantva ekasmim uddhane hiyyo abhatamamsam, ekasmim bhattam pacapetva
pindacarike dve bhikkhl disva tesam pattam adaya pannattasane nisidapetva
bhikkham samadapetva, “ayye, parivisatha’ti anne anapetva tam bhattam kute
pakkhipitva pannena mukham bandhitva kutam adaya gacchanto antaramagge
nanavidhani pupphani ocinitva pattaputakena gahetva therassa nisinnatthanam
gantva kutam otaretva ekamante thapetva “mayham (1.0297), bhante, sangaham
karotha’ti vatva therassa pattam adaya bhattassa piliretva therassa hatthe patittha-
petva tehi missakapupphehi theram pijetva ekamante thito “yathayam rasapinda-
patena saddhim pupphapuja cittam paritoseti, evam nibbattanibbattatthane me
pannakarasahassani ceva agacchantu pancavannakusumavassanca vassati’ ti
aha.

Thero tassa upanissayam disva dvattimsakarakammatthanam acikkhitva adasi.
So yavajivam kusalam katva devaloke nibbatti, nibbattatthane jannumattena
odhina dibbapupphavassam vassi, sayanca annahi devatahi adhikatarena rlipena
samannagato ahosi. So ekam buddhantaram devamanussesu samsaritva
imasmim buddhuppade magadharatthe macchikasandanagare setthikule nibbatti,
jatakalevassa sakalanagare jannumattena odhina pancavannakusumavassam



vassi. Athassa matapitaro “amhakam putto attanava attano namam gahetva
agato, jatadivasevassa sakalanagaram pancavannehi pupphehi vicittam jatan’ti
cittakumaroti namam akamsu.

So aparabhage gharavase patitthito pitu accayena tasmim nagare setthitthanam
papuni. Tasmim samaye pancavaggiyattheranam abbhantaro mahanamatthero
nama macchikasandanagaram agamasi. Citto gahapati tassa iriyapathe pasiditva
pattam adaya geham anetva pindapatena patimanetva katabhattakiccam ambata-
karamam nama uyyanam netva tatthassa vasanatthanam karetva nibaddham
attano gehe pindapatam gahetva vasanatthaya patinnam ganhi. Theropi tassa
upanissayam disva dhammam desento salayatanavibhattimeva desesi. Citto
gahapati purimabhave madditasankharataya nacirasseva anagamiphalam sampa-
puni. Athekadivasam isidattatthero tattha gantva viharanto setthissa nivesane
bhattakiccapariyosane ayasmata therena panham vissajjetum asakkontena
ajjhittho upasakassa panham vissajjetva tena pubbe gihisahayakabhave nate “na
idani idha vatthabban’ti yathasukham pakkami. Punekadivasam, setthi gahapati,
mahanamattheram iddhipatihariyakaranattham yaci (1.0298). Sopi tassa tejosa-
mapattipatinariyam dassetva “idani idha vasitum na yuttan’ti yathasukham
pakkami.

Athekadivasam dve aggasavaka bhikkhusahassaparivara ambatakaramam aga-
mamsu. Setthi gahapati, tesam mahasakkaram sajjesi. Sudhammatthero tam asa-
hamano setthim tilasangulikavadena khumsetva tena panamito satthu santikam
gantva ovadam labhitva dasabalassa ovade thito cittam gahapatim khamapetva
tattheva ambatakarame viharanto vipassanam vaddhetva arahattam papuni. Tada
upasako cintesi- “aham dasabalam adisvava ciram vitinamesim, satthu santikam
gacchantena pana ayuttam tucchahatthena gantun”ti pancahi sakatasatehitela-
madhuphanitadini adaya “ye dasabalam passitukama, te maya saddhim agaccha-
ntlG’ti nagare bherim carapetva dvihi purisasahassehi parivuto sattharam passitum
pakkami. Timsayojane magge devata pannakaram upatthapesum. So satthu
santikam gantva pancapatitthitena sattharam vandi, tasmim khane akasa pancava-
nnanam pupphanam vassam vassi.

Sattha tassa ajjhasayavasena salayatanavibhattimeva kathesi. Tassa addhama-
samattam dasabalassa danam dentassapi sakanivesanato nitanitandulatelama-
dhuphanitadini na khiyimsu. Rajagahavasikehi pahitapannakarova alam ahosi. So
sattharam passitva attano nagaram gacchanto sakatehi abhatam sabbam bhikkhu-
sanghassa adasi. Sakatesu tucchesu jatamattesveva devata satta ratanani ptra-
yimsu. Mahajanantare katha udapadi “yava sakkarasammanappatto vatayam citto
gahapati’ti. Tam sutva sattha dhammapade imam gathamaha-

“Saddho silena sampanno, yaso bhogasamappito;
yam yam padesam bhajati, tattha tattheva pjito ti. (dha. pa. 303);

So tato patthaya ariyasavakanamyeva upasakanam pancahi satehi parivuto
vicarati. Atha nam sattha aparabhage upasake patipatiya (1.0299) thanantare
thapento cittasamyuttam atthuppattim katva dhammakathikanam aggatthane



thapesiti.
Hatthaka-alavakavatthu

251. Catutthe catuhi sangahavatthihiti catubbidhena sangahavatthuna parisam
sanganhantanam hatthako alavako aggoti dasseti. Ayam kira padumuttarabuddha-
kale hamsavatiyam kulaghare nibbatto aparabhage satthu dhammakatham
sunanto sattharam catihi sangahavatthGhi samannagatam ekam upasakam
thanantare thapentam disva adhikarakammam katva tam thanantaram patthesi.
So kappasatasahassam devamanussesu samsaritva imasmim buddhuppade ala-
viratthe alavinagare alavakassa ranno gehe patisandhim ganhi, sve bhattacatiya
saddhim alavakassa pesetabbo ahosi.

Tatrayam anupubbikatha- ekadivasam kira alavako raja migavatthaya arannam
gantva ekam migam anubandhitva ghatetva chinditva dhanukotiyam lagetva niva-
ttetva agacchanto vatatapena kilantakayo ekam sandacchayam nigrodharukkha-
miulam pavisitva nisidi. Atha nam muhuttam daratham vinodetva nikkhamantam
rukkhe adhivattha devata “tittha tittha, bhakkhosi me”ti hatthe ganhi. So dalham
gahitatta annam upayam apassanto “devasikam te ekekapurisena saddhim cati-
bhattam pesessami’ti vatva nagaram gato. Tato patthaya bandhanagarato ekeka-
manussena saddhim catibhattam pesesi. Eteneva niyamena bandhanagare manu-
ssesu khinesu “mahallakamanussesu gayhamanesu ratthakhobho hoti’ti te agga-
hetva daharakumare ganhitum arabhimsu. Tato patthaya nagare darakamataro
ca gabbhiniyo ca annam rattham gacchanti.

Tasmim samaye sattha paccisasamayante lokam volokento alavakakuma-
rassa tinnam maggaphalanam upanissayam disva “ayam kumaro kappasatasa-
hassam (1.0300) patthitapatthano devaloka cavitva alavakaranno gehe nibbatto,
annam kumaram alabhanta sve kumaram catibhattena saddhim gahetva gacchi-
ssanti’ti cintetva sayanhasamaye annatakavesena adlavakassa yakkhassa bhava-
nadvaram gantva tassa dovarikam gadrabham nama yakkham bhavanam pavisa-
natthaya yaci. So aha- “bhagava tumhe pavisatha, mayham pana alavakassa ana-
rocanam nama ayuttan’ti. So himavante yakkhasamagamam gatassa alavakassa
santikam agamasi. Satthapi tam bhavanam pavisitva alavakassa nisidanapa-
llanke nisidi.

Tasmim samaye satagirahemavata alavakassa bhavanamatthakena yakkhasa-
magamam gacchanta attano gamane asampajjamane “kim nu kho karanan’ti ava-
jjenta sattharam alavakassa bhavane nisinnam disva satthu santikam gantva
vanditva yakkhasamagamam gantva alavakassa tutthim pavedayimsu- “labha te,
avuso alavaka, yassa te sadevake loke aggapuggalo bhavane nisinno, gantva
satthu santike dhammam sunahi’ti. So tesam katham sutva cintesi- “ime ekassa
mundakasamanassa mama pallanke nisinnabhavam kathenti"ti anattamano
kodhabhibhito hutva “ajja mayham etena samanena saddhim sangamo bhavi-
ssati, tattha me sahaya nama hotha’ti dakkhinapadam ukkhipitva satthiyojana-



mattam pabbatakitam akkami, tam bhijjitva dvidha ahosi. Ito patthaya alavaka-
yuddham vittharetabbam. Alavako pana sabbarattim tathagatena saddhim nana-
ppakarena yujjhantopi kinci katum asakkonto sattharam upasankamitva attha
panhe pucchi, sattha vissajjesi. Desanapariyosane sotapattiphale patitthasi. Vittha-
retva kathetukamena alavakasuttavannana (sam. ni. attha. 1.1.246) oloketabba.

Punadivase utthite arune catibhattaharanavelaya sakalanagare gahetabba-
yuttam darakam adisva ranno arocesum. R3ja aha- “ganhitum ayuttatthane pana
atthi, tata’ti. Ama, deva, ajja rajakule putto jatoti. Gacchatha, tata, mayam jivanta
puttam labhissama, catibhattena nam (1.0301) pesethati. Te deviya vikkandama-
naya darakam gahetva catibhattena saddhim alavakassa bhavanadvaram gantva
“handa, ayya, tava bhagam paticchahi’ti ahamsu. Alavako tesam katham sutva
ariyasavakatta lajjamano adhomukho nisidi. Atha nam sattha aha- “idanite, ala-
vaka, lajjanakiccam natthi, darakam gahetva mama hatthe thapehi’ti. Te rajapu-
risa alavakakumaram alavakassa hatthe thapesum, alavako tam adaya dasaba-
lassa hatthe thapesi, sattha patigganhitva puna alavakassa hatthe thapesi, ala-
vako tam gahetva rajapurisanam hatthe thapesi. ltissa hatthato hattham gatatta
“hatthako alavako’tveva namam akamsu.

Atha nam te rajapurisa tutthamanasa adaya ranno santikam agamamsu. Raja
tam disva “ajja catibhattam na sampaticchati’ti sannam katva “kasma, tata, eva-
meva agatattha’ti aha. Deva, rajakulassa tutthi ca vaddhica, sattha alavakassa
bhavane nisiditva alavakam dametva upasakatte patitthapetva kumaram
amhakam dapesiti. Satthapi alavakam pattacivaram gahapetva alavinagarabhi-
mukho payasi. So nagaram upasankamanto lajjitvava osakkati. Sattha nam olo-
ketva “lajjasi, alavaka’ti pucchi. Ama, bhante, nagaravasino mam nissaya matima-
ranam pitimaranam puttadaramarananca papunimsu. Te mam passitva dande-
hipi leddlhipi paharissanti. Tasma osakkami, bhanteti. “Alavaka, natthite maya
saddhim gacchantassa bhayam, vissattho ehi’ti vatva nagarassa avidire thane
vanasande atthasi. Alavakarajapi nagare gahetva satthu paccuggamanam gato.
Sattha sampattaparisaya dhammam desesi, desanavasane caturasiti panasaha-
ssani amatapanam pivimsu. Te alavakassa tattheva vasanatthanam katva anusam-
vaccharam balikammam patthapesum.

Alavakopi nagare dhammikaya rakkhaya sanganhi. Sopi alavakakumaro
vuddhippatto satthu dhammadesanam sutva tini maggaphalani pativijjhi. So
sabbakalam ariyasavaka-upasakanam pancahi satehi parivuto carati. Athekadi-
vasam tehi upasakehi saddhim satthu santikam gantva vanditva ekamantam
nisidi. Sattha suvinitam parisam disva “mahati (1.0302) te, alavaka, parisa, katham
tam



sanganhasi'ti aha. Bhagava danena tussantam danena sanganhami, piyavaca-
nena tussantam piyavacanena sanganhami, uppannesu kiccesu tesam nitthara-
nena tussantam uppannakiccanittharanena sanganhami, samanattatthanena
tussantam samanattataya sanganhamiti. Evametam vatthu samutthitam. Atha
sattha aparabhage jetavane nisiditva upasake thanantaresu thapento hatthakam
dlavakam catlhi sangahavatthihi parisam sanganhantanam aggatthane thapesiti.

Mahanamasakkavatthu

252. Pancame panitadayakananti panitarasadayakanam mahanamo sakko
aggoti dasseti. So kira padumuttarabuddhakale hamsavatiyam kulagehe nibbatto
satthu dhammakatham sunanto sattharam ekam upasakam panitarasadayakanam
aggatthane thapentam disva adhikarakammam katva tam thanantaram patthesi.
So kappasatasahassam devamanussesu samsaritva imasmim buddhuppade
kapilavatthupure sakyarajakule nibbattitva vayappatto dasabalassa pathamada-
ssaneyeva sotapattiphale patitthasi.

Athekasmim samaye satthd veranjayam vassavasam vasitva anupubbena kapi-
lavatthupuram gantva nigrodharame pativasati. Mahanamo “sattha agato”ti sutva
satthu santikam gantva abhivadetva ekamantam nisinno sattharam evamaha-
“bhagava sutametam ‘bhikkhusangho kira veranjayam bhikkhacarena kilamatri'ti,
mama catumasam bhikkhusanghassa patijaggane patinnam detha, aham bhikkhu-
sanghassa sarire ojam pavesessami ti. Sattha adhivasesi. So satthu adhivasanam
viditva punadivasato patthaya buddhappamukham bhikkhusangham panitarasa-
bhojanacatumadhuradihi patijaggitva puna catumasam patinnam gahetva attha
mase pilretva puna catumasam patinnam gahetva sakalasamvaccharam pati-
jaggi. Sattha tato param patinnam nadasi. Mahanamo pana tato patthaya apara-
param sampattabhikkhusanghassa teneva niyamena sakkaram karoti. Tassa so
guno sakalajambudipe pakato jato. Evametam vatthu samutthitam. Sattha (1.0303)
pana aparabhage jetavane nisiditva mahanamam sakkam panitadayakanam agga-
tthane thapesiti.

Uggagahapativatthu

253. Chatthe manapadayakananti manapam cittarucitabhojanam dayakanam
uggo gahapati, vesaliko aggoti dasseti. So kira padumuttarabuddhakale hamsava-
tiyam kulagehe nibbatto aparabhage satthu dhammakatham sunanto sattharam
ekam upasakam manapadayakanam aggatthane thapentam disva adhikara-
kammam katva tam thanantaram patthesi. So kappasatasahassam devamanu-
ssesu samsaritva imasmim buddhuppade vesaliyam setthikule nibbatti. Tassa jata-
kale namam aniyamitam. Aparabhage panassa attabhavopi uggato ahosi
samiddho, alankatatoranam viya ussitacittapato viya ca ativirocittha. Gunapissa
uggata ahesum. So imesam dvinnampi uggatatta uggasetthitveva sankham gato.



So panayam dasabalassa pathamadassaneyeva sotapattiphale patitthaya apara-
bhage tinipi maggaphalani sacchakasi. So attano mahallakakale rahogato nisi-
ditva cintesi- “yam yam mayham piyam manapam, tam tadeva dasabalassa
dassami, idam me satthu sammukhapi sutam ‘manapadayilabhate manapan’ ti.
Athassa etadahosi- “api nu kho me cittam janitva satthapi nivesanadvaram aga-
ccheyya’ti.

Satthapi kho tassa cittam natva bhikkhusanghaparivuto nivesanadvareyeva
paturahosi. So “sattha agato’ti sutva ativiya ussahajato dasabalassa santikam
gantva pancapatitthitena vanditva satthu pattam patiggahetva gharam pavesetva
pannattavarabuddhasane sattharam, avasesa-asanesu bhikkhusangham nisida-
petva buddhappamukham bhikkhusangham nanaggarasehi parivisitva bhattaki-
ccapariyosane ekamantam nisiditva evamaha- “sammukha metam, bhante,
bhagavato sutam sammukha patiggahitam ‘'manapadayi labhate manapan™ti. Yam
yam, bhante, mayham manapam, tam tam maya buddhappamukhassa bhikkhusa-
nghassa dinnameva’ti sattharam janapetva tato patthaya yam yam tassa
manapam, tam tam buddhappamukhassa bhikkhusanghassa deti. Tam pana
sabbam pancakanipate (1.0304) uggasutte vittharato agamissati. Evametam
vatthu samutthitam. Sattha aparabhage jetavane viharantotam upasakam mana-
padayakanam aggatthane thapesiti.

Uggatagahapativatthu

254. Sattame sanghupatthakananti bhikkhusanghassa upatthakanam hatthiga-
mako uggato gahapati, aggoti dasseti. Sopi padumuttarabuddhakale hamsava-
tiyam kulagehe nibbatto aparabhage satthu dhammadesanam sutva sattharam
ekam upasakam sanghupatthakanam aggatthane thapentam disva adhikara-
kammam katva tam thanantaram patthesi. So kappasatasahassam devamanu-
ssesu samsaritva imasmim buddhuppade hatthigame setthikule nibbatti, tassa
uggatakumaroti namam akamsu.

So aparabhage gharavase patitthito pitu accayena setthitthanam papuni. Tena
samayena sattha bhikkhusanghaparivuto carikam caranto hatthigamam patva
nagavanuyyane viharati. Tada ayam uggatasetthi sattaham panamadamatto
hutva natakehi parivuto nagavanuyyanam gantva paricarayamano dasabalam
disva balavahirottappam paccupatthapesi. Athassa sattharam upasankamantassa
sabbo suramado abbhattham agamasi. So sattharam vanditva ekamantam nisidi.
Athassa sattha dhammam desesi. Desanapariyosane tini maggaphalani pativijjhi.
Tato patthaya natakani “tumhe yathasukham gacchatha’ti vissajjetva danabhirato
hutva bhikkhusanghassa danameva deti. Devata rattibhagasamanantare agantva
setthissa arocenti- “gahapati, asuko bhikkhu tevijjo, asuko bhikkhu chalabhinno,
asuko silava, asuko dussilo’ti. So tasam vacanam sutvapi gunam tava yathabh-
tato janati, deyyadhammam pana samacitteneva deti. Satthu santike nisiditvapi
tameva gunam katheti. Aparabhage sattha jetavane nisiditva tam gahapatim



sanghupatthakanam aggatthane thapesiti.
Surambatthavatthu

255. Atthame (1.0305) aveccappasannananti avigacchanasabhavena acalena
pasadena samannagatanam surambattho aggoti dasseti. Ayam kira padumuttara-
buddhakale hamsavatiyam kulagehe nibbatto satthu dhammakatham sutva
sattharam ekam upasakam aveccappasannanam aggatthane thapentam disva
adhikarakammam katva tam thanantaram patthesi. So kappasatasahassam deva-
manussesu samsaritva imasmim buddhuppade savatthiyam setthikule nibbatti,
stirambatthotissa namam akamsu.

So aparabhage vayappatto gharavase patitthaya annatitthiyanam upatthako
hutva carati. Atha sattha paccisasamaye lokam volokento tassa sotapattimagga-
hetum disva bhikkhacaravelaya nivesanadvaram agamasi. So dasabalam disva
cintesi- “samano gotamo mahakule ceva jato, loke ca abhinnato, tenassa santikam
agamanam nama na yuttan’ti satthu santikam gantva padesu vanditva pattam
gahetva gharam pavesetva maharahe pallanke nisidapetva bhikkham datva
bhattakiccapariyosane ekamantam nisidi. Sattha tassa caritavasena dhammam
desesi. Desanapariyosane sotapattiphale patitthahi. Satthapi tam dametva vihara-
meva gato.

Tato maro cintesi- “ayam silrambattho nama amhakam santako, sattha
panassa ajja geham gato, kim nu kho satthu dhammam sutva maggapatubhavam
akaritthati yavassa mama visaya atikkantabhavam va anatikkantabhavam va jana-
mi’ti attano kamarilpitaya dasabalassa sarikkhakam ripam mapetva civaraggaha-
nampi pattaggahanampi buddhakappeneva katva dvattimsalakkhanadharo hutva
slirambatthassa gehadvare atthasi. SGrambatthopi “puna dasabalo agato”ti sutva
“buddhanam aniyyanikagamanam nama natthi, kena nu kho karanena agato’ti
vegena “dasabalo”ti sannaya tassa santikam gantva abhivadetva ekamantam
thito, “bhante, tumhe idaneva imasmim gehe bhattakiccam katva gata, kim nu kho
karanam paticca puna agatattha’ti aha. “Strambattha maya dhammam kathe-
ntena ekam anupadharetva (1.0306) kathitam. Maya hi pancakkhandha ‘'sabbeva
anicca dukkha anatta’ti kathita, na panete sabbeva evartipa. Ekacce hi khandha
nicca dhuva sassata atthi’ti aha.

Tato slrambattho cintesi- “ayam katha ativiya bhariya. Buddhananhi anupadha-
retva kathanam nama natthi, dasabalassa maro kira patipakkho, addha ayam
maro bhavissati ti cintetva- “marosi tvan’ti aha. Ariyasavakena kathitakatha tassa
pharasuppaharo viya ahosi, tasma sakabhavena thatum asakkonto “ama, sira-
mbattha, aham maro’ti aha. “Tadisanam maranam satampi sahassampi agantva
mama saddham caletum na sakkoti, mahagotamo dasabalo mayham dhammam
desento ‘sabbe sankhara anicca’ti bodhetva desesi, ma me gharadvare tittha’ti
accharam pahari. Maro tassa vacanam sutva patippharitva kathetum asakkonto
tattheva antaradhayi. Sldrambatthopi sayanhasamaye satthu santikam gantva



marena katakiriyam kathetva, “bhante, evam maro mama saddham caletum vaya-
mittha”ti aha. Sattha etadeva karanam atthupattim katva imasmim sasane siira-
mbattham aveccappasannanam aggatthane thapesiti.

Jivakavatthu

256. Navame puggalappasannananti puggaliyappasadena samannagatanam
upasakanam jivako komarabhacco aggoti dasseti. So hi padumuttarabuddhakale
hamsavatiyam kulagehe nibbatto. Satthu dhammakatham sunanto sattharam
ekam wupasakam puggalappasannanam aggatthane thapentam disva adhikara-
kammam katva tam thanantaram patthesi. So kappasatasahassam devamanu-
ssesu samsaritva imasmim buddhuppade rajagahanagare abhayarajakumaram
paticca salavatiya nama rupupajiviniya kucchimhi nibbatto. Rupipajiviniyo ca
nama vijatakale sace putto hoti, chaddenti. Sace dhita, patijagganti. Iti sa tam
darakam kattarasuppakena sankaraklte chaddapesi. Atha nam abhayo rajaku
maro rajupatthanam gacchanto tam disva “kim, bhane, etam kakehi samparikinna-
n"ti manusse pesetva “darako (1.0307) deva’ti. Jivati, bhaneti, “jivati, deva’ti
sutva attano antepure posapesi. Tassa jivatiti kathitatta jivakoti namam akamsu,
kumarena posapitoti komarabhaccoti namam akamsu.

So attano solasavassuddesikakale takkasilam gantva vejjasippam ugganhitva
bimbisararanno santika sakkaram labhitva candapajjotassa ranno rogam
phasukam akasi. So tassa panca tandulasakatasatani solasa kahapanasaha-
ssani dussasahassaparivaram anaggham siveyyakam dussayuganca pesesi.
Tasmim samaye sattha rajagaham upanissaya gijjhaktte pabbate viharati. Jivako
satthu wussannadhatuke kaye virecanam datva bhesajjam karonto “cattaro
paccaya mama santakava hontl’ti sattharam attano vihare vasapetva satthu
bhesajjam katva tam dussayugam upanetva “idam, bhante, tumheyeva pari-
bhogam karotha’ti vatva tena saddhim laddham dussasahassam bhikkhusa-
nghassa adasi. Ayamettha sankhepo, vittharena pana jivakavatthu khandhake
(mahava. 326 adayo) agatameva. Sattha aparabhage jetavane viharanto jivakam
komarabhaccam puggalappasannanam aggatthane thapesiti.

Nakulapitugahapativatthu

257. Dasame vissasakananti vissasikakatham kathentanam upasakanam
antare, nakulapita gahapati, aggoti dasseti. So kira padumuttarabuddhakale
hamsavatiyam kulagehe nibbatto satthu dhammadesanam sunanto sattharam
ekam wupasakam vissasakanam aggatthane thapentam disva adhikarakammam
katva tam thanantaram patthesi. So kappasatasahassam devamanussesu samsa-
ritva imasmim buddhuppade bhaggaratthe susumaragirinagare setthikule nibbatti.
Satthapi bhikkhusanghaparivuto carikam caramano tam nagaram patva bhesaka-
lavane viharati. Athayam, nakulapita gahapati, susumaragirivasihi saddhim satthu



santikam gantva pathamadassaneneva so ca bhariya cassa dasabalam “ayam
amhakam putto”ti sannam patthapetva ubhopi (1.0308) satthu padesu nipatitva,
“tata, tvam ettakam kalam amhe chaddetva kaham vicarasi'ti ahamsu. Ayam Kkira,
nakulapita gahapati, pubbe panca jatisatani dasabalassa pita ahosi, panca jatisa-
tani cdlapita, panca jatisatani mahapita, panca jatisatani matulo, nakulamatapi
panca jatisatani mata ahosi, panca jatisatani



clUlamata, panca jatisatani mahamata, panca jatisatani pituccha. Iti digharattam
anugatasinehatta dasabalam disvava “putto’ti sannam katva santhatum nasa-
kkhimsu. Sattha yava tesam cittam sannattim na gacchati, tava “apetha’ti navoca.
Atha nesam yathamaneneva satim patilabhitva majjhattabhfitanam asayam natva
dhammam desesi. Desanapariyosane ubhopi sotapattiphale patitthahimsu.

Sattha aparabhage tesam mahallakakale puna tam nagaram agamasi. Te
“sattha agato’ti sutva satthu santikam gantva pancapatitthitena vanditva svata-
naya nimantetva punadivase attano nivesane buddhappamukham bhikkhu-
sangham nanaggarasehi parivisitva sattharam katabhattakiccam upasankamitva
ekamantam nisidimsu. Ekamantam nisinno kho nakulapita gahapati, bhagavantam
etadavoca- “yato me, bhante, nakulamata gahapatani, daharasseva dahara anita,
nabhijanami nakulamataram gahapatanim manasapi aticarita, kuto pana kayena.
lccheyyama mayam, bhante, ditthe ceva dhamme annamannam passitum abhisa-
mparayanca annamannam passitun’ti. Nakulamatapi kho, gahapatani, bhaga-
vantam etadavoca- “yato aham, bhante, nakulapituno gahapatissa daharasseva
dahara anita, nabhijanami nakulapitaram gahapatim manasapi aticarita, kuto pana
kayena. lccheyyama mayam, bhante, ditthe ceva dhamme annamannam passitum
abhisamparayanca annamannam passitun’ti. Atha aparabhage sattha jetavane
nisiditva upasake patipatiya thanantaresu thapento imam imesam dvinnampi
katham atthuppattim katva nakulapitaram gahapatim vissasakanam aggatthane
thapesiti.

Chatthavaggavannana.

Dasasuttapatimanditaya upasakapaliya vannana nitthita.

14. Etadaggavaggo

(14) 7. sattama-etadaggavaggo

Sujatavatthu

258. Upasikapaliya (1.0309) pathame pathamam saranam gacchantinanti
sabbapathamam saranesu patitthitanam upasikanam, sujata nama, seniyadhita
aggati dasseti. Sapi padumuttarabuddhakale hamsavatiyam kulagehe nibbatta
aparabhage satthu dhammakatham sunanti sattharam ekam upasikam pathamam
saranam gacchantinam aggatthane thapentam disva adhikaram katva tam thana-
ntaram patthesi. Sa kappasatasahassam devamanussesu samsaritva amhakam



satthu nibbattito puretarameva uruvelayam senanigame seniyakutumbikassa
gehe nibbattitva vayappatta ekasmim nigrodhamile patthanam akasi- “sace
samajatikam kulagharam gantva pathamagabbhe puttam labhissami, anusamva-
ccharam balikammam karissami’ti. Tassa sa patthana samijjhi.

Sa mahasattassa dukkarakarikam karontassa chatthe vasse paripunne visakha-
punnamadivase “patova balikammam karissami’ti rattiya pacclsasamayam
paccutthaya dhenuyo duhapesi. Vacchaka dhentnam thanamulam na agamamsu,
thanamiule navabhajanamhi upanitamatte attanova dhammataya khiradhara
patimsu. Tam acchariyam disva, sujata, sahattheneva khiram ganhitva navabha-
jane pakkhipitva sahattheneva aggim katva pacitum arabhi. Tasmim payase
paccamane mahantamahanta bubbula utthahitva dakkhinavatta hutva sancaranti,
ekaphusitampi bahi na niggacchati. Mahabrahma chattam dharesi, cattaro loka-
pala khaggahattha arakkham ganhimsu, sakko alatani samanento aggim jalesi.
Devata catusu dipesu ojam samharitva tattha pakkhipimsu. Sujata, ekadivase-
yeva imani acchariyani disva punnadasim amantesi- “amma, punne ajja amhakam
devata ativiya pasanna, maya ettakam kalam evarupam acchariyam nama na
ditthapubbam, vegena gantva devatthanam patijaggahi'ti. Sa “sadhu, ayye’ti
tassa vacanam sampaticchitva turitaturita rukkhamitlam agamasi.

Bodhisattopi (1.0310) kho bhikkhacarakalam agamayamano patova gantva
rukkhamile nisidi. Rukkhamilam sodhanatthaya gata punna agantva sujataya aro-
cesi- “devata rukkhamile nisinna’ti. Sujata, “sace je saccam bhanasi, adasim
karomi'ti vatva sabbapasadhanam pasadhetva satasahassagghanake suvanna-
thale payasam vaddhetva aparaya suvannapatiya pidahitva setavatthena sampa-
livethetva samanta gandhadamamaladamani osaretva ukkhipitva gantva mahapu-
risam disva balavapitim uppadetva ditthatthanato patthaya onatonata gantva
sisato thalam otaretva vivaritva saheva patiya payasam mahapurisassa hatthe
thapetva vanditva “yatha mayham manoratho nipphanno, evam tumhakampi
nipphajjatt’ti vatva pakkami. Bodhisatto neranjaraya nadiya tiram gantva suvanna-
thalam tire thapetva nhatva paccuttaritva eklinapannasa pinde karonto payasam
paribhunjitva suvannapatim nadiya sampavahetva anukkamena bodhimandam
aruyha sabbannutam patva sattasattaham bodhimande atikkamitva isipatane
migadaye pavattitavaradhammacakko sujataya puttassa yasadarakassa upani-
ssayam disva gantva annatarasmim rukkhamile nisidi.

Yasopi kulaputto rattibhagasamanantare vivatam itthagaram disva sanjatasam-
vego “upaddutam vata, bho, upasattham vata, bho’ti vatva nivesanato nikkhami-
tvava bahinagare satthu santikam gantva dhammadesanam sutva tini maggapha-
lani pativijjhi. Athassa pita padanupadikam gantva bhagavantam upasankamitva
yasassa pavattim pucchi. Sattha yasam kulaputtam paticchadetva dhammam
desesi. Desanapariyosane so setthigahapati sotapattiphale patitthasi, yaso araha-
ttaphalam papuni. Tam bhagava “ehi bhikkhT”ti aha, tavadevassa gihilingam anta-
radhayi, iddhimayapattacivaradharo ahosi. Pitapissa sattharam nimantesi. Sattha
yasam kulaputtam pacchasamanam katva tassa gharam gantva katabhattakicco



dhammam desesi, desanapariyosane yasassa mata, sujata, puranadutiyika ca
sotapattiphale patitthahimsu. Tamdivasam ayam, sujata, tevacikasarane pati-
tthasi saddhim sunisaya. Ayamettha sankhepo (1.0311), vittharato panetam
vatthu khandhake (mahava. 25-28) agatameva. Sattha aparabhage patipatiya upa-
sikayo thanantaresu thapento imam upasikam pathamam saranam gacchantinam
aggatthane thapesiti.

Visakhavatthu

259. Dutiye dayikananti danabhiratanam upasikanam, visakha migaramata,
aggati dasseti. Sa kira padumuttarabuddhakale hamsavatiyam kulagehe nibbatta
aparabhage satthu dhammadesanam sunanti sattharam ekam upasikam dayi-
kanam aggatthane thapentam disva adhikarakammam katva tam thanantaram
patthesi. Sa kappasatasahassam devamanussesu samsaritva kassapabuddha-
kale kikissa kasiranno gehe sattannam bhagininam sabbakanittha hutva nibbatti.
Tada kira-

“Samani samanagutta ca, bhikkhuni bhikkhudayika;

dhamma ceva sudhamma ca, sanghadasi ca sattama’ti.

Ima satta bhaginiyo ahesum. Ta etarahi-

“Khema uppalavanna ca, patacara ca gotami;

dhammadinna mahamaya, visakha ceva sattami ti.-
Evamnama hutva nibbatta. Tatrayam sanghadasi ekam buddhantaram devamanu-
ssesu samsaritva imasmim buddhuppade angaratthe bhaddiyanagare mendaka-
setthiputtassa dhanancayasetthino aggamahesiya sumanadeviya nama
kucchismim nibbatti, visakhatissa namam akamsu. Tassa sattavassikakale dasa-
balo selabrahmanassa ca annesanca bodhaneyyabandhavanam upanissayasa-
mpattim disva mahabhikkhusanghaparivaro carikam caramano tasmim ratthe tam
nagaram papuni.

Tasminca samaye mendako gahapati tasmim nagare pancannam mahapu-
nNanam jetthako hutva setthitthanam karesi. Painca mahapunna nama mendako
setthi, candapaduma nama tasseva aggamahesi, tassa ca putto dhanancayo
nama, tassa bhariya sumanadevi nama, mendakasetthissa daso (1.0312) punno
namati. Na kevalanca mendakasetthiyeva, bimbisaramaharajassa pana anapava-
ttitthane panca amitabhoga nama ahesum jotiko jatilo mendako punno kakavali-
yoti. Tesu ayam mendakasetthi dasabalassa attano nagaram sampattabhavam
sutva puttassa dhanancayasetthino dhitaram visakhadarikam pakkositva eva-
maha- “amma, tuyhampi mangalam amhakampi mangalam, tava paricarikahi
pancadarikasatehi saddhim panca rathasatani aruyha pancahi dasisatehi parivuta
dasabalassa paccuggamanam karohi’ti. Sa pitamahassa vacanam sutva tatha
akasi. Karanakaranesu pana kusalatta yavatika yanassa bhiumi, yanena gantva
yana paccorohitva pattikdva sattharam upasankamitva vanditva ekamantam
atthasi. Athassa caritavasena sattha dhammam desesi. Desanapariyosane



pancahi darikasatehi saddhim sotapattiphale patitthasi. Mendakasetthipi kho
satthu santikam gantva sattharam vanditva ekamantam atthasi. Atha sattha
tassapi caritavasena dhammam desesi. So desanapariyosane sotapattiphale pati-
tthaya sattharam svatanaya nimantetva punadivase attano nivesane panitena
khadaniyena bhojaniyena buddhappamukham bhikkhusangham parivisitva etenu-
payena addhamasam mahadanam adasi. Sattha bhaddiyanagare yathabhirantam
viharitva pakkami.

lto param annam kathamaggam vissajjetva visakhaya uppattikathava kathe-
tabba. Savatthiyanhi kosalardja bimbisarassa santikam pesesi- “"mama anapava-
ttitthane amitabhogavindanakulam nama natthi, amhakam amitabhogavindana-
kulam pesetld’ti. Raja amaccehi saddhim mantesi. Amacca “mahakulam pesetum
na sakka, ekam pana setthiputtam pesessama’ti mendakasetthino puttam dhana-
ncayasetthim ayacimsu. Raja tesam vacanam sutva tam pesesi. Atha nam kosala-
raja savatthito sattayojanamatthake saketanagare setthitthanam datva vasesi.

Savatthiyanca migarasetthino putto punnavaddhanakumaro nama vayappatto
ahosi. Athassa pita “putto me vayappatto, gharavasenassa abandhanasamayo’ti
(1.0313) natva "amhakam samanajatike kule darikam pariyesatha’ti karanakara-
nakusale purise pesesi. Te savatthiyam attano rucitam darikam adisva saketam
agamamsu. Tamdivasanca, visakha, attano samanavayehi pancahi kumarikasa-
tehi parivarita nakkhattakilanatthaya ekam mahagamam agamasi. Tepi purisa
antonagare caritva attano rucitam darikam adisva bahinagaradvare atthamsu.
Tasmim samaye devo vassitum arabhi. Atha ta visakhaya saddhim nikkhanta
darika temanabhayena vegena salam pavisimsu. Te purisa tasampi antare yatha-
rucitam darikam na passimsu. Tasam pana sabbapacchato, visakha, devam
vassantampi aganetva aturitagamanena temayamanava salam pavisi. Te purisa
tam disva cintayimsu- “rlGpavatitava kanna etaparama bhaveyya, ripam panetam
ekaccaya karitapattam viya hoti, katham samutthapetva kathenta janissama
madhuravacana va no va'ti. Tato nam ahamsu- “ativiya parinatavaya itthi viya
yasi, amma’ti. Kim disva kathetha, tatati? Anna taya saddhim kilanakumariyo
temanabhayena vegena agantva salam pavittha, tvam pana mahallika viya pada-
varam atikkamma nagacchasi, satakassa temanabhavampi na ganesi. Sace tam
hatthi va asso va anubandheyya, kim evamevam kareyyasiti? Tata, sataka nama
na dullabha, sulabha mayham kule sataka. Vayappatta matugama pana paniya-
bhandasadisa, hatthe va pade va bhagge angavikalam matugamam jigucchanta
nitthubhitva gacchanti, tasma sanikam agatamhiti.

Te cintayimsu- “imaya sadisa imasmim jambudipe itthi nama natthi, yadisa
ripena, kathayapi tadisava. Karanakaranam natva katheti'ti tassa upari mala-
gulam khipimsu. Atha, visakha, cintesi- “aham pubbe apariggahita, idani pana
pariggahitamhi’ti vinitenakarena bhimiyam nisidi. Atha nam tattheva saniya pari-
kkhipimsu. Sa paticchannabhavam natva dasiganaparivuta geham agamasi.
Tepi migarasetthino purisa taya



saddhimyeva dhanancayasetthissa santikam agamamsu. “Kataragamavasino (1.03"
tata, tumhe’ti pucchita “savatthinagare migarasetthino purisamha”ti vatva “mayam
amhakam setthina tumhakam gehe vayappatta darika atthiti sutva pesita’ti.
Sadhu, tata, tumhakam setthi kincapi bhogena amhehi asadiso, jatiya pana sadiso.
Sabbakarasampanno nama dullabho gacchatha tumhe setthissa amhehi sampati-
cchitabhavam arocethati.

Te tassa vacanam sutva savatthim gantva migarasetthissa tutthim vaddhim ca
pavedetva “laddha no sami sakete dhanancayasetthissa gehe darika”ti ahamsu.
Tam sutva migarasetthi “mahakulagehe kira no darika laddha’ti tutthamanaso
hutva tavadeva dhanancayasetthissa sasanam pahini “idaneva darikam anayi-
ssama, kattabbakiccam karontl’ti. Sopissa patisasanam pesesi- "nayidam
amhakam bhariyam, setthi pana attano kattabbakiccam karotl ti. So kosalaranno
santikam gantva arocesi- “deva, eka me mangalakiriya atthi, dasassa te punnava-
ddhanassa dhanancayasetthino dhitaram visakham nama darikam anessami,
saketagamanam me anujanatha’ti. Sadhu, mahasetthi, kim pana amhehipi aganta-
bbanti? Deva tumhadisanam gamanam laddhum sakkati? Raja mahakulassa
sangaham katukamo “hotu setthi, agamissami’ti sampaticchitva migarasetthina
saddhim saketanagaram agamasi. Dhanancayasetthi “migarasetthi kira kosalara-
janam gahetva agato’ti sutva paccuggamanam katva rajanam gahetva attano nive-
sanam agamasi. Tavadeva ranno ca rajabalassa ca migarasetthino ca vasana-
tthanam ceva malagandhabhattadini ca sabbani patiyadesi. “ldam imassa
laddhum vafttati, idam imassa’ti sabbam attanava janati. Te te jana cintayimsu-
“setthi amhakameva sakkaram karoti ti.

Athekadivasam raja dhanancayasetthissa sasanam pahini “na sakka setthina
cirakalam amhakam bharanaposanam katum, darikdya gamanakalam janatd’ti.
Sopi ranno sasanam pesesi- idani vassakalo agato, na sakka catumasam vica-
ritum, tumhakam balakayassa yam yam laddhum (1.0315) vattati, sabbam tam
mama bharo. Kevalam devo maya pesitakale gacchati’ti. Tato patthaya saketana-
garam niccanakkhattagamo viya ahosi. Evam tayo masa atikkanta. Dhanancaya-
setthino pana dhitaya mahalatapasadhanam na tava nittham gacchati. Athassa
kammantadhitthayaka agantva arocayimsu- “sesam asantam nama natthi, balaka-
yassa pana bhattapacanadarini nappahonti'ti. “Gacchatha, tata, hatthisala assa-
sala viyojetva bhattam pacatha’ti. Evam pacantanampi addhamaso atikkanto.
Tato puna arocayimsu- “dartni sami nappahonti’ti. “Tata, imasmim kale darini
laddhum na sakka, dussakotthagaram pana vivaritva thilasatake gahetva vattiyo
katva telacatiyam temetva bhattam pacatha”ti. Imina niyamena pacantanam
cattaro masa purayimsu.

Tato dhanancayasetthi dhituya mahalatapasadhanassa nitthitabhavam natva
“sve darikam pesessami'ti dhitaram samipe nisidapetva “amma patikule vasa-
ntiya nama imancimanca acaram sikkhitum vattati'ti ovadam adasi. Ayam migara-
setthi anantaragabbhe nisinno dhanancayasetthino ovadam assosi. Sopi setthi
dhitaram evam ovadi-



“Amma sasurakule vasantiya nama anto-aggi bahi na niharitabbo, bahi-aggi
anto na pavesetabbo, dadantasseva databbam, adadantassa na databbam,
dadantassapi adadantassapi databbam, sukham nisiditabbam, sukham paribhu-
njitabbam, sukham nipajjitabbam, aggi paricaritabbo, antodevata namassitabba”-
ti.

Imam dasavidham ovadam datva punadivase sabba seniyo sannipatetva rajase-
naya majjhe attha kutumbike patibhoge gahetva “sace me dhitu gatatthane doso
uppajjati, tumhehi sodhetabbo”ti vatva navakoti-agghanakena mahalatapasadha-
nena dhitaram pasadhetva nhanacunnamiulam catupannasasakatasatam dhanam
datva dhitaya saddhim nibaddham gamanacariniyo pancasata dasiyo panca aja-
nnarathasatani sabbUpakaranca (1.0316) satam satam datva kosalarajananca
migarasetthinca, vissajjetva dhitu gamanavelayam vajadhitthayake purise pakko-
sapetva, “tata, mama dhitaya gatatthane khirapanattham dhenihi, yanayoja-
nattham usabhehi ca attho hoti, tasma mama dhitu gamanamagge vajadvaram
vivaritva puthulato attha usabhani goganena puretva tigavutamatthake asuka
nama kandara atthi, aggagoytthe tam thanam patte bherisannaya vajadvaram
pidaheyyatha’ti. Te “sadhi’ti setthissa vacanam sampaticchitva tatha akamsu.
Vajadvare vivate ularularayeva gaviyo nikkhamimsu. Dvare pidahite pana visa-
khaya punnabalena balavagavo ca dammagavo ca bahilanghitva maggam patipa-
jimsu. Atha, visakha, savatthinagaradvaram pattakale cintesi- “paticchannaya-
nasmim nu kho nisiditva pavisami, udahu rathe thatva’ti. Athassa etadahosi-
“paticchannayanena me pavisantiya mahalatapasadhanassa viseso na pannayi-
ssati’ti. S3 sakalanagarassa attanam dassenti rathe thatva nagaram pavisi. Sava-
tthivasino visakhaya sampattim disva “esa kira, visakha, nama evariipa, ayanca
sampatti etissava anucchavika’ti ahamsu. Iti sa mahasampattiya migarasetthino
geham pavisi. Agatadivase cassa sakalanagaravasino “amhakam, dhanancaya-
setthi, attano nagaram sampattanam mahasakkaram akasi'ti yathabalam panna-
karam pahinimsu. Visakha, pahitapahitam pannakaram tasmimyeva nagare anna-
mannesu kulesu sabbatthakameva dapesi. Athassa rattibhagasamanantare
ekissa ajannavalavaya gabbhavutthanam ahosi. Sa dasihi dandadipika gahapetva
tattha gantva valavam unhodakena nhapetva telena makkhapetva attano vasana-
tthanameva agamasi.

Migarasetthipi sattaham puttassa avahasakkaram karonto dhuravihare vasa-
ntampi tathagatam amanasikatva sattame divase sakalanivesanam purento
naggasamanake nisidapetva “"agacchatu me dhita, arahante vandati’ti visakhaya
sasanam pahini. Sa “arahanta”ti vacanam sutva sotapanna ariyasavika hattha-
tuttha hutva tesam nisinnatthanam (1.0317) gantva te oloketva “na evarlipa nama
arahanta honti, hirottappavivajjitanam nama santikam kasma mam sasuro pakko-
sapeti’ti “dhi, dhi’ti garahitva attano vasanatthanameva gata. Naggasamana tam
disva sabbe ekappahareneva setthim garahimsu- “kim tvam, gahapati, annam
nalattha, samanassa gotamassa savikam mahakalakannim kasma imam geham
pavesesi, vegena nam imasma geha niharahi’ti. Tato setthi “na sakka maya



imesam vacanenaimam geha niharitum, mahakulassa dhita ayan’ti cintetva- “aca-
riya dahara nama janitva va ajanitva va kareyyum, tumhe tunhi hotha’ti nagge
uyyojetva mahapallanke nisidapetva suvannakatacchum gahetva visakhaya pari-
visiyamano suvannapatiyam appodakamadhupayasam paribhuniji.

Tasmim samaye eko pindacariko thero pindaya caranto setthissa gharadvaram
papuni. Visakha, tam disva “sasurassa acikkhitum na yuttan”ti yatha so theram
passati, evam apagantva atthasi. So pana balo theram disvapi apassanto viya
hutva adhomukho payasameva bhunjati. Visakha, “theram disvapi me sasuro
sannam na karoti'ti natva theram upasankamitva “aticchatha, bhante, mayham
sasuro puranam khadati'ti aha. So niganthehi tava kathitakale adhivasesi,
“puranam khadati'ti vuttakkhaneyeva pana hattham apanetva “imam payasam ito
haratha, etanca imasma geha niharatha. Ayanhi mam evarlipe mangalagehe asu-
cikhadakam nama karoti’ti aha. Tasmim kho pana nivesane sabbepi dasakamma-
kara visakhaya santakava, ko nam hatthe va pade va ganhissati, mukhena
kathetum samatthopi nama natthi. Tato, visakha, sasurassa katham sutva aha-
“tata, na ettakena vacanena mayam nikkhamama, naham tumhehi udakatitthato
kumbhadasika viya anita. Dharamanakamatapitinam dhitaro nama na ettakeneva
nikkhamanti, eteneva me karanena pita idhagamanadivase attha kutumbike
pakkosapetva ‘'sace me dhitaram upadaya doso uppajjati, sodheyyatha’ti (1.0318)
vatva tesam hatthe thapesi. Te pakkosapetva mayham dosadosam sodhape-
tha’ti.

Tato setthi “kalyanam esa katheti'ti attha kutumbike pakkosapetva “ayam
darika sattame divase aparipunneyeva mangalagehe nisinnam mam ‘asucikhada-
ko'ti vadati'ti aha. Evam kira, ammati? “Tata, mayham sasuro asucim khaditu-
kamo bhavissati, aham pana evam katva na kathemi. Ekasmim pana pindapatika-
tthere gharadvare thite ayam appodakamadhupayasam bhunjanto na tam
manasi karoti, aham imina karanena ‘aticchatha, bhante, mayham sasuro
imasmim attabhave punnam na karoti, puranapunnam khadati'ti ettakam katha-
yinti aha. Ayya, idha doso natthi, amhakam dhita karanam katheti, tvam kasma
kujjhasiti? Ayya, esa tava doso ma hotu, ayam pana darika agatadivaseyeva
mama putte sannam akatva attano icchitatthanam agamasiti. Evam kira, ammati?
Tata, naham icchitatthanam gacchami, imasmim pana gehe ajaniyavalavaya vija-
taya sannampi akatva nisidanam nama ayuttanti dandadipika gahapetva dasihi
parivuta tattha gantva valavaya vijatapariharam karapesinti. Ayya, amhakam dhita
tava gehe dasihipi akattabbakammam akasi, tvam ettha kim dosam passasiti?

Ayya, esa tava guno hotu, imissa pana pita idhagamanadivase ovadam dento
“anto-aggi bahi na niharitabbo”ti aha, kim pana sakka amhehi ubhato pativissaka-
gehanam aggim adatva vasitunti? Evam kira, ammati? Tata, na mayham pita etam
aggim upadaya kathesi, ya pana antonivesane sassu-adinam rahassakatha uppa-
jjati, sa dasidasanam na kathetabba. Evarupa hi katha vaddhamana kalahaya
samvattati, idam sandhaya mayham pita kathesi, tatati.

Ayya, etam tava evam hotu, imissa pita “bahirato aggi na anto pavesetabbo’ ti



aha, kim sakka amhehi anto-aggimhi nibbute bahirato aggim anaharitunti? Evam
kira, ammati? Tata, mayham pita etam aggim sandhaya na kathesi, yam pana
dosam dasakammakarehi kathitam hoti, tam antomanusakanam na kathetabbam
...pe....

Yampi (1.0319) tena “ye dadanti, tesamyeva databban”ti vuttam, tam “yaci-
takam upakaranam gahetva ye patidadanti, tesamyeva databban’ti sandhaya
vuttam.

“Ye na dadanti’ti idampi yacitakam upakaranam gahetva ye na patidadanti,
tesam na databbanti sandhaya vuttam.

“Dadantassapi adadantassapi databban”ti, idam pana duggatesu natimittesu
sampattesu patidatum sakkontu va ma va, datumeva vattatiti sandhaya vuttam.

“Sukham nisiditabban”ti idampi sassusasure disva utthatabbatthane nisiditum
na vattatiti sandhaya vuttam.

“Sukham bhufjitabban”ti idam pana sassusasurasamikehi puretaram abhu-
njitva te parivisitva sabbehi laddhaladdham natva paccha sayam bhunjitum vatta-
titi sandhaya vuttam.

“Sukham nipajjitabban”ti idampi sassusasurasamikehi puretarameva sayanam
aruyha na nipajjitabbam, tesam kattabbayuttakam vattapativattam katva paccha
sayam nipajjitum yuttanti idam sandhaya vuttam.

“Aggi paricaritabbo”ti idam pana sassumpi sasurampi samikampi aggi-
kkhandham viya uragarajanam viya ca katva passitum vattatiti idam sandhaya
vuttanti.

Ete tava ettakd guna hontu, imissa pana pita antodevata namassapeti, Imassa
ko atthoti? Evam kira, ammati? Ama, tata, etampi hi me pitara idam sandhaya
vuttam- “avenikagharavasam vasanakalato patthaya attano gharadvaram sampa-
ttapabbajitam disva yam ghare khadaniyam bhojaniyam atthi, tato pabbajitanam
datvava khaditum vattati'ti. Atha nam te dahamsu- “tuyham pana mahasetthi
pabbajite disva adanameva ruccati manneti. So annam pativacanam apassanto
adhomukho nisidi”.

Atha nam kutumbika “kim setthi annopi amhakam dhitu doso atthi'ti pucchimsu.
Natthi, ayyati. Kasma



pana nam niddosam akarana gehato (1.0320) nitharapesiti? Tasmim khane,
visakha, aha- “pathamam tava mayham mama sasurassa vacanena gamanam na
yuttam, mayham pana agamanadivase mama dosadosam sodhanatthaya mama
pita tumhakam hatthe thapetva adasi, idani mayham gantum sukhan”ti dasidase
“yanadini sajjani karotha”ti anapesi. Atha nam setthi te kutumbike gahetva,
“amma, maya ajanitva kathitam, khamahi mayhan”ti aha. "Tata, tumhakam khami-
tabbam tava khamami, aham pana buddhasasane aveccappasannassa kulassa
dhita, na mayam vina bhikkhusanghena vattama. Sace mama ruciya bhikkhu-
sangham patijaggitum labhami, vasissami'ti. "Amma, tvam yatharuciya tava
samane patijaggahi ti.

Tato, visakha, dasabalam nimantapetva punadivase nivesanam purenti buddha-
ppamukham bhikkhusangham nisidapesi. Naggaparisapi satthu migarasetthino
geham gatabhavam sutva tattha gantva geham parivaretva nisidimsu. Visakha,
dakkhinodakam datva “sabbo sakkaro patiyadito, sasuro me agantva dasabalam
parivisati’ti sasanam pesesi. So niganthanam vacanam sutva “mama dhita
sammasambuddham parivisati’ti aha. Visakha, nanaggarasehi dasabalam parivi-
sitva nitthite bhattakicce puna sasanam pahini- “sasuro me agantva dasabalassa
dhammakatham sunatd’ti. Atha nam “idani agamanam nama ativiya akaranan’ti
dhammakatham sotukamyatadya gacchantam naggasamana ahamsu- “sama-
nassa gotamassa dhammam sunanto bahisaniyam nisiditva sunahi’ti. Puretara-
meva ca gantva saniya parikkhipimsu. Migarasetthi gantva bahisaniyam nisidi.
Tathagato “tvam bahisaniyam va nisida, parakutte va parasele va paracakkavale
va nisida. Aham buddho nama sakkomitam mama saddam savetun’ti suvannava-
nnaphalam ambarukkham khandhe gahetva calento viya dhammakatham kathesi,
desanapariyosane setthi sotapattiphale patitthaya sanim ukkhipitva satthu pade
pancapatitthitena vanditva satthu santikeyeva ca “tvam, amma, ajja adim katva
mama mata’ti visakham attano matutthane thapesi. Tato patthaya, visakha migara-
mata, nama jata.

Sa ekadivasam nakkhattasamaye vattante "antonagare guno natthi’ti dasihi
parivuta satthu dhammakatham sotum gacchanti “buddhanam santikam uddhata-
vesena (1.0321) gantum ayuttan’ti mahalatapasadhanam omuncitva dasiya
hatthe datva sattharam upasankamitva abhivadetva ekamantam nisidi, sattha
dhammakatham kathesi. Sa dhammadesanapariyosane dasabalam vanditva
nagarabhimukha payasi. Sapi dasi attana gahitapasadhanassa thapitatthanam
asallakkhetva gacchanti pasadhanatthaya patinivatti. Atha nam, visakha, “kaham
pana te tam thapitan”ti patipucchi. Gandhakutiparivene, ayyeti. Hotu je gantva
ahara, gandhakutiparivene thapitakalato patthaya aharapanam nama amhakam
ayuttam. Tasma tam vissajjetva dandakammam karissama. Tattha pana thapite
ayyanam palibodho hotiti.

Punadivase sattha bhikkhusanghaparivaro visakhaya nivesanadvaram sampa-
puni. Nivesane ca nibaddhapannattani asanani. Visakha, satthu pattam ganhitva
sattharam geham pavesetva pannattasanesuyeva nisidapetva katabhattakicce



satthari tam pasadhanam aharitva satthu padamile nikkhipitva “idam, bhante,
tumhakam dammi’ti aha. Sattha “alankaro nama pabbajitanam na vattati ti pati-
kkhipi. Janami, bhante, aham pana imam agghapetva dhanam gahetva tumhakam

vasanagandhakutim karessamiti. Tada sattha adhivasesi. Sapi tam agghapetva
navakotidhanam gahetva gabbhasahassapatimandite pubbaramavihare tathaga-
tassa vasanagandhakutim karesi. Visakhaya pana nivesanam pubbanhasamaye

kasavapajjotam isivatapativatameva hoti anathapindikassa geham viya. Tassapi

gehe sabbabhattani patiyattaneva ahesum. Sa pubbanhasamaye Dbhikkhusa-
nghassa amisasangaham katva pacchabhatte bhesajjani ceva atthavidhapanani

ca ganhapetva viharam gantva bhikkhusanghassa datva paccha satthu dhamma-
desanam sutva agacchati. Sattha aparabhage upasikayo patipatiya thanantaresu

thapento visakham migaramataram dayikanam aggatthane thapesiti.

Khujjuttara-samavativatthu

260-261. Tatiyacatutthesu bahussutanam yadidam, khujjuttara, mettaviharinam
yadidam, samavatiti bahussutanam upasikanam khujjuttara, mettaviharinam (1.0322
samavati aggati dasseti. Ta kira dvepi padumuttarabuddhakale hamsavatiyam
kulagehe patisandhim ganhitva aparabhage “satthu dhammakatham sossama’ti
viharam agamamsu. Tattha, khujjuttara, sattharam ekam upasikam bahussutanam
aggatthane thapentam disva adhikarakammam katva tam thanantaram patthesi.
Samavatipi ekam upasikam mettaviharinam aggatthane thapentam disva adhika-
rakammam katva tam thanantaram patthesi. Tasam dvinnampi yavajivam kusalam
katva devaloke nibbattitva devamanussesu samsarantinamyeva kappasatasa-
hassam atikkantam.

Atha amhakam satthu nibbattito puretarameva allakapparatthe ahivatakarogo
nama udapadi. Ekekasmim gehe ekappahareneva dasapi visampitimsampijana
maranti, tirorattham gata pana jivitam labhanti. Tam natva eko puriso attano putta-
daram adaya “"annam rattham gamissami ti tato nikkhami. Athassa ghare gahita-
patheyyam antaramagge kantare anuttinneyeva parikkhayam agamasi. Tesam
sarirabalam parihayi, sakim mata puttam ukkhipati, sakim pita. Athassa pita
cintesi- “amhakam sarirabalam parihinam, puttam ukkhipitva gacchanta kantaram
nittharitum na sakkhissama’ti. So tassa mataram ajanapetvava udakakiccena
ohino viya puttam magge nisidapetva ekakova maggam patipajji. “Athassa
bhariya agamanam olokayamana thita hatthe puttam adisva viravamana gantva
kaham me sami putto’ti aha. Ko te puttena attho? Jivamana puttam labhissamati.
Sa “atisahasiko vatayam puriso’ti vatva "gaccha tvam, naham tadisena saddhim
gamissami'ti aha. So “anupadharetva me bhadde katam, khametam mayhan’ti
vatva puttam adayagato.

Te tam kantaram samatikkamitva sayam ekam gopalakakulam sampapunimsu.
Tam divasanca gopalakakulavasino nirudakapayasam pacimsu. Te te disva “ime
ativiya chataka’ti payasassa mahabhajanam pilretva ulunkapliram sappim asi-



ncitva adamsu. Tesu tam payasam bhunjantesu sa itthi pamaneneva bhunji,
puriso pana pamanatikkantam bhunjitva (1.0323) jirapetum asakkonto rattibhaga-
samanantare kalamakasi. So kalam karonto tesu salayabhavena gopalakanam
gehe sunakhiya kucchismim patisandhim ganhi. Sunakhi nacirasseva vijata.
Gopalako tam kukkuram sassirikam disva pindena palobhetva attani uppannasi-
neham gahetva saddhimeva carati.

Athekadivasam eko paccekabuddho bhikkhacaravelaya gopalakassa ghara-
dvaram sampatto. Sopi tam disva bhikkham datva attanam nissaya vasanatthaya
patinnam ganhi. Paccekabuddho gopalakakulassa avidiire thane ekasmim vana-
sande vasam upagato. Gopalako tassa santikam gacchanto tam kukkuram gahe-
tvava gacchati, antaramagge ca valamigatthane valamiganam palayanattham
rukkhe va pasane va paharam deti, sopi kukkuro tassa karanavidhanam vavattha-
peti. Athekadivasam so gopalako paccekabuddhassa santike nisiditva, “bhante,
amhakam sabbakalam &agamanam nama na hoti. Ayam pana kukkuro cheko,
imassa &agatasannaya amhakam gehadvaram agaccheyyatha’ti aha. So ekadi-
vasam “paccekabuddham ganhitva ehi'ti kukkuram pesesi. Kukkuro tassa
vacanam sutva bhikkhacaravelaya gantva paccekabuddhassa padamile urena
nipajji. Paccekabuddho “ayam mama santikam agato’ti natva pattacivaram adaya
maggam patipajji. So tassa vimamsanatthaya ukkamitva annam maggam ganhi,
kukkuro purato thatva gopalakamaggam patipannakale apasakki. Yasmim ca
yasmim ca thane valamiganam palayanattham gopalako rukkham va pasanam va
pahari, tam tam thanam patva kukkuro mahaviravam viravi. Tassa saddena vala-
miga palayanti. Paccekabuddhopi bhattakiccavelaya mahantam siniddhapindam
tassa deti. Sopi pindalabhena paccekabuddhe uttaritaram sineham karoti.

Gopalako temasam vutthassa paccekabuddhassa ticivarappahonakam satakam
datva, “bhante, sace vo ruccati, idheva vasatha. No ce ruccati, yathasukham
gacchatha”ti aha. Paccekabuddho gamanakaram dasseti. So gopalako pacceka-
buddham anugantva nivattati. Kukkuro paccekabuddhassa annattha gamana-
bhavam natva atisinehena uppannabalavasoko hadayaphalanam patva kalam
katva tavatimsapure nibbatti. Athassa paccekabuddhena (1.0324) saddhim gama-
nakale uccasaddam katva valamiganam palapitabhavena devatahi saddhim kathe-
ntassa saddo sakaladevapuram chadetva atthasi. So teneva namadheyyam
labhitva ghosakadevaputto nama jato. Athassa tasmim sampattim anubhava-
ntassa manussapathe kosambinagare udeno nama raja rajjam patipajji. Tassa
vatthu majjhimapannasake bodhirajakumarasuttavannanayam (ma. ni. attha.
2.324 adayo) vuttanayeneva veditabbam.

Tasmim pana rajjam karayamane ghosakadevaputto cavitva kosambiyam
ekissa rupupajiviniya kucchimhi patisandhim ganhi. Sa dasamasaccayena vija-
yitva puttabhavam natva sankarakiite chaddapesi. Tasmim khane kosambise-
tthino kammantiko patova setthigharam gacchanto “kim nu kho imam kakehi
samparikinnan”ti gantva darakam disva "mahapunnava esa darako bhavissati ti
ekassa purisassa hatthe geham pesetva setthigharam agamasi. Setthipi rajupa-



tthanavelaya rajakulam gacchanto antaramagge purohitam disva “ajja kim nakkha-
ttan”ti pucchi. So tattheva thito ganetva “asukam nama nakkhattam, ajja imina
nakkhattena jatadarako imasmim nagare setthitthanam labhissati’ti aha. So tassa
katham sutva vegena gharam pesesi- “imassa purohitassa dve kathda nama
natthi, gharani ca me garugabbha, janatha tava nam vijata va no va'ti. Te gantva
janitva, “ayya, na tava vijata’ti ahamsu. Tena hi gacchatha, imasmim nagare ajja
jatadarakam pariyesathati. Te pariyesanta tassa setthino kammantikassa gehe
tam darakam disva setthino arocayimsu. Tena hi gacchatha bhane, tam kamma-
ntikam pakkosathati. Te tam pakkosimsu. Atha nam setthi “gehe kira te darako
atthi’ti pucchi. “Ama, ayya’ti. “Tam darakam amhakam dehi’ti. “Na demi, ayya’ti.
“Handa sahassam ganhitva dehi'ti. So "ayam jiveyya va mareyya va, dujjanamida-
n’ti sahassam ganhitva adasi.

Tato setthi cintesi- “sace me bhariya dhitaram vijayissati, imameva puttam kari-
ssami. Sace puttam vijayissati, maressami’ti. Cintetva gehe posesi. Athassa
bhariya katipahaccayena puttam vijayi. Tato setthi “evam tam gavo madditva
maressanti’ti cintetva “imam (1.0325) darakam vajadvare nipajjapetha’ti aha. Tam
tattha nipajjapesum. Atha nam yiuthapati usabho pathamam nikkhamanto disva
“evam tam anne na maddissanti’ti catunnam padanam antare katva atthasi. Atha
nam gopalaka disva "mahapunno esa darako bhavissati, yassa tiracchanagatapi
gunam jananti, patijaggissama nan’ti attano geham nayimsu.

Sopi setthi tassa matabhavam anuvijjanto “gopalakehi nito’ti sutva puna
sahassam datva anapetva amakasusane chaddapesi. Tasmim ca kale setthissa
ghare ajapalako susanam nissaya ajika careti. Atheka dhenu ajika darakassa
punnena magga okkamma gantva darakassa khiram datva gata. Tato nivattama-
napi tatheva gantva khiramadasi. Ajapalako cintesi- "ayam ajika patopi imasma
thana okkamitva gata, kim nu kho etan”ti gantva olokento tam darakam disva
“mahapunno esa darako, tiracchanagatapissa gunam jananti, patijaggissami nan’-
ti gahetva geham gato.

Punadivase setthi “mato nu kho darako, na mato’ti olokapento ajapalakena
gahitabhavam natva sahassam datva anapetva “sve imam nagaram eko satthava-
haputto pavisissati, imam darakam netva cakkamagge thapetha, evam tam sakata-
cakkam chindantam gamissati’ti aha. Tam tattha nikkhittam satthavahaputtassa
purimasakate gona disva cattaro pade thambhe viya otaretva atthamsu. Sattha-
vaho “kim nu kho etan’ti tesam thitakaranam olokento darakam disva “maha-
punno darako, patijaggitum vattati'ti ganhitva agamasi.

Setthipi tassa cakkapathe matabhavam va amatabhavam va olokapento



satthavahena gahitabhavam natva tassapi sahassam datva anapetva nagarato
avidure thane papate patapesi. So tattha papatanto nalakaranam kammakarana-
tthane ekasalaya patito. Sa tassa punnanubhavena satavihatakappasapicusa-
mphassasadisa ahosi. Atha nam nalakarajetthako “punnava esa darako, patija-
ggitum vattati’ti (1.0326) ganhitva geham gato. Setthi darakassa papatato patita-
tthane matabhavam va amatabhavam va pariyesapento nalakarajetthakena gahi-
tabhavam natva tassapi sahassam datva anapesi.

Aparabhage setthissa sakaputtopi sopi ubho vayappatta ahesum. Setthi puna
ghosakadarakassa maranupayam cintento attano kumbhakarassa geham gantva
“ambho mayham gehe evarlipo eko avajatadarako atthi, tam darakam yamkinci
katva maretum vattati rahassena’ti aha. So ubhopi kanne pidahitva “evarlGipam
nama bhariyam katham kathetum na vattati’ti aha. Tato setthi “ayam mudha na
karissati’ti cintetva- “handa, bho, sahassam ganhitva etam kammam nipphadehi -
ti aha. Lanjam nama abhinnam bhindati, tasma so sahassam labhitva sampati-
cchitva “aham, ayya, asukadivase nama avapam alimpessami, tada tam darakam
asukavelaya nama pesehi’ti aha. Setthipi kho tassa vacanam sampaticchitva tato
patthaya divase ganento kumbhakarena vuttadivasassa sampattabhavam natva
ghosakakumaram pakkosapetva “amhakam, tata, asukadivase nama bahihi
bhajanehi attho, tvam amhakam kumbhakarassa santikam gantva ‘pitara kira me
tumhakam ekam kathitam atthi, tam ajja nipphadehiti vadehi’ti aha. So “sadhi’ti
tassa vacanam sampaticchitva nikkhami.

Atha nam antaramagge setthissa sakaputto gulakilam kilanto disva vegena
gantva “aham bhatika darakehi saddhim kilanto ettakam nama jito, tam me patiji-
nitva dehi’ti aha. So “mayham idani okaso natthi, pita mam accayikakammena
kumbhakarassa santikam pahini’ti aha. Iltaro “aham bhatika tattha gamissami,
tvam imehi saddhim kilitva mayham lakkham paccaharitva dehi’ti aha. “Tena hi
gaccha’ti attano kathitasasanam tassa kathetva darakehi saddhim kili. Sopi
kumaro kumbhakarassa santikam gantva tam sasanam arocesi. So “sadhu, tata,
nipphadessami’ti tam kumaram gabbham pavesetva tikhinaya vasiya khandakha-
ndikam chinditva catiyam pakkhipitva catimukham pidahitva (1.0327) bhajana-
ntare thapetva avapam alimpesi. Ghosakakumaro baht jinitva kanitthassa aga-
manam olokento nisidi. So tam cirayamanam natva “kim nu kho cirayati'ti kumbha-
karagehasabhagam gantva katthaci adisva "geham gato bhavissati’ti nivattitva
geham agamasi.

Setthi nam diratova agacchantam disva “kim nu kho karanam bhavissati, maya
esa maranatthdya kumbhakarassa santikam pahito, so dani puna idhevagacchati’ -
ti agacchantamyeva nam “kim, tata, kumbhakarassa santikam na gatosi'ti aha.
“Ama, tata, na gatomhi’ti. “Kasma, tata"ti? So attano nivattakarananca kanittha-
bhatikassa tattha gatakarananca arocesi. Setthi tassa vacanassa sutakalato
patthdya mahapathaviya ajjhotthato viya hutva “kim nametam tvam vadasi ti
vipphandacitto vegena kumbhakarassa santikam gantva annesam santike akatha-
niyabhavena “pekkha, bho, pekkha, bho”ti aha. “Kim pekkhapesi tvam”? Nitthitam



etam kammanti. So tatova nivattitva geham agamasi. Tato patthaya cassa cetasi-
karogo uppaijji.

So tasmim kale tena saddhim abhunjitva asam bhinditva “yena kenaci upayena
mama puttassa sattuno antarameva passitum vattati'ti ekam pannam likhitva
ghosakakumaram pakkositva “tvam imam pannam &adaya asukagame nama
amhakam kammantiko atthi, tassa santikam gantva imam pannam datva ‘imasmim
kira panne sasanam sigham karohi'ti vada. Antaramagge amhakam sahayako
gamakasetthi nama eko setthi atthi, tassa gharam gantva bhattam bhunjitva
gaccheyyasi'ti ca mukhasasanam adasi. So setthim vanditva pannam gahetva
nikkhanto antaramagge gamakasetthissa vasanatthanam gantva tassa geham
pucchitva tam bahidvarakotthake nisiditva massuparikammam karontam vanditva
atthasi. “Kuto agacchasi, tata’ti ca vutte "kosambisetthino puttomhi, tata”ti aha.
So "“amhakam sahayasetthino putto”ti hatthatuttho ahosi.

Tasmim (1.0328) ca khane tassa setthino dhitaya eka dasi setthidhitu pupphani
aharitum gacchati. Atha nam setthi aha- “tvam, amma, etam kammam thapetva
ghosakakumarassa pade dhovitva sayanam attharitva dehi’ti. Sa tatha katva
apanam gantva setthidhitu pupphani ahari. Setthidhita tam disva “tvam ajja ciram
bahi papancesi'ti tassa kujjhitva “kim te ettakam kalam ettha katan’ti aha. “Ma
kathesi, ayye, maya evarupo naditthapubbo, tuyham kira pitu sahayakasetthino
putto eko, na sakka tassa rupasampattim kathetum. Setthi mam pupphanam
atthaya gacchantim ‘tassa kumarassa pade dhovitva sayanam attharitva dehrti
aha, tenaham bahi ciram papancesin’ti. Sapi kho setthidhita tassa kumarassa
catutthe attabhave gharasamini ahosi, tasma tassa vacanassa sutakalato
patthaya neva attano thitabhavam, na nisinnabhavam annasi. Satameva dasim
gahetva tassa nipannatthanam gantva tam niddayamanam oloketva dussante
pannam disva “kim nu kho etam pannan”ti kumaram anutthapetvava pannam
gahetva vacetva "ayam attano maranapannam sayameva gahetva agacchati’ti
tam pannam phaletva tasmim appabuddheyeva “maya tava santikam putto pesito,
sahayakassa me gamakasetthissa vayappatta darika atthi, tvam sigham amhakam
anapavattitthane uppadam dhanam ganhitva sabbasatena mama puttassa gama-
kasetthino dhitaram gahetva mangalam karohi. Mangale ca nitthite ‘imina me
vidhanena katan’'ti mayham sasanam pesehi. Aham tava idha kattabbam janissa-
mi'ti pannam likhitva tameva lanchanam datva pathamam baddhaniyameneva
dussante bandhi.

Sopi kho kumaro tamdivasam tattha vasitva punadivase setthim apucchitva
kammantikassa gamam gantva pannam adasi. Kammantiko pannam vacetva
gamike sannipatetva “tumheva mam na ganetha, mama sami attano jetthapu-
ttassa sabbasatena darikam anetum mayham santikam pesesi, vegena imasmim
thane uppadam sampindetha’ti sabbam mangalasakkaram sajjetva gamakase-
tthissa sasanam pesetva sampaticchapetva sabbasatena mangalakiriyam nittha-
petva kosambisetthissa pannam pahini "maya tumhehi pahitapanne sasanam
sutva idancidanca katanti.



Setthi (1.0329) tam sasanam sutva aggidaddho viya “idani natthomhi’ti cintana-
vasena lohitapakkhandikarogam patva “yena kenaci tam upayena pakkositva
mama santakassa assamikam karissami’ti “mangalassa nitthitakalato patthaya
kasma mayham putto bahi hoti, sigham agacchati’ti sasanam pesesi. Sasanam
sutva kumare gantum araddhe setthidhita cintesi- “ayam balo mam nissaya imam
sampattim alatthanti na janati, yamkinci katva imassa gamanapatibahanupayo
katum vattati’ti. Tato nam aha- "kumara, ma ativegena gacchahi, kulagamam
gacchantena nama attano parivaccham katva gantum vattati ti.

Kosambakasetthipi tassa cirayanabhavam natva puna sasanam pahini “kasma
me putto cirayati, aham lohitapakkhandikarogam patto, jivantameva mam agantva
datthum vattati'ti. Tasmim kale setthidhita tassa arocesi- "na eso tava pita, tvam
pana ‘pitd’ti sannam karosi. Esa tava maranatthaya kammantikassa pannam
pahini, aham tam pannam apanetva annam sasanam likhitva tava etam sampattim
uppadayim. Esatam ‘aputtam karissami'ti pakkosati, etassa kalakiriyam agamehi’ -
ti. Athassa dharamanakasseva kalakatabhavam sutva kosambinagaram agamasi.
Setthidhitapi tassa bahiyeva sannam adasi “tvam pavisanto sakalagehe tava
arakkham thapentova pavisahi'ti. Sayampi setthiputtena saddhimeva pavisitva
ubho hatthe ukkhipitva rodanti viya hutva andhakaratthane nipannakassa
setthissa santikam gantva siseneva hadayam pahari. So dubbalataya teneva
paharena kalamakasi.

Kumaropi pitu sarirakiccam katva “tumhe mahasetthissa mam sakaputtoti vada-
tha’ti padamilikanam lanjam adasi. Tato sattame divase raja “setthitthanaraham
ekam laddhum vattati'ti “setthissa saputtakaniputtakabhavam janatha’ti pesesi.
Setthipadamilika ranno setthissa saputtabhavam kathayimsu. Raja “sadhi’ti
sampaticchitva tassa (1.0330) setthitthanam adasi. So ghosakasetthi nama jato.
Atha nam bhariya aha- "ayyaputta, tvampi avajato, ahampi duggatakule nibbatta.
Pubbe katakusalavasena pana evarupam sampattim alabhimha, adhunapi
kusalam karissama’ti. So “sadhu bhadde’ti sampaticchitva devasikam sahassam
vissajjetva danam patthapesi.

Tasmim samaye tasam dvinnam jananam khujjuttara devalokato cavitva ghosa-
kasetthissa gehe dhatiya kucchismim patisandhim ganhi. Sa jatakale khujja aho-
siti khujjuttaratevassa namam akamsu. Samavatipi devalokato cavitva bhaddava-
tiyaratthe bhaddiyanagare bhaddavatiyasetthissa gehe patisandhim ganhi, sama-
tissa namam akamsu. Aparabhage tasmim nagare chatakabhayam uppaijji,
manussa chatakabhayabhita yena va tena va gacchanti. Tada ayam bhaddavati-
yasetthi bhariyaya saddhim mantesi- “bhadde imasmim chatakabhayassa anto na
pannayati, kosambinagare amhakam sahayakassa ghosakasetthissa santikam
gacchama, na so amhe disva pamajjissati’ti. Tassa kira so setthi aditthasahayako
ahosi, tasma evamaha. So sesajanam nivattapetva bhariyanca dhitaranca
ganhitva kosambinagarassa maggam patipajji. Te tayopi antaramagge maha-
dukkham anubhavanta anupubbena kosambim patva ekaya salaya nivasam
akamsu.



Ghosakasetthipi kho attano gharadvare kapanaddhikavanibbakayacakanam
mahadanam dapesi. Athayam bhaddavatiyasetthi cintesi- “na sakka amhehi imi-
nava kapanavesena sahayakassa attanam dassetum, sarire pakatike jate suni-
vattha suparuta setthim passissama’ti. Te ubhopi dhitaram ghosakasetthissa
danaggam pahinimsu. Sa attano bhattam aharanatthaya bhajanam gahetva
danaggam gantva ekasmim okase lajjamanartupa atthasi. Tam disva danaka-
mmiko cintesi- “sesajana sammukhasammukhatthane kevatta macchavilope viya
mahasaddam katva ganhitva gacchanti, ayam pana darika kuladhita bhavissati,
upadhisampadapissa atthi ti.

Tato (1.0331) nam aha- “tvam, amma, kasma sesajano viya ganhitva na gaccha-
si’ti? Tata, evarlpam sambadhatthanam kinti katva pavisamiti. Amma, kati pana
jana tumheti? Tayo jana, tatati. So tayo bhattapinde adasi. Sa tam bhattam mata-
pitGnam adasi, pita digharattam chatakatta atirekam bhunjitva kalamakasi. Sa
punadivase gantva dveyeva Dbhattapinde ganhi. Tamdivasam setthibhariya
bhattena ca kilantataya setthino ca maranasokena rattibhagasamanantare kala-
makasi. Sa punadivase setthidhita ekameva bhattapindam ganhi. Danakammiko
tassa kiriyam upadharetva, “amma, taya pathamadivase tayo pinda gahita, puna-
divase dve, ajja ekameva ganhasi. Kim nu kho karanan”ti pucchi. Sa tam karanam
kathesi. Kataragamavasino pana, amma, tumheti. Sa tampi karanam nippadesato
kathesi. “Amma, evam sante tvam amhakam setthidhita nama ahosi, mayhanca
anna darika natthi, tvam ito patthaya mama dhita, amma’ti tam dhitaram katva
ganhi.

Sa utthaya samutthaya danagge mahasaddam sutva “kasma ayam, tata, ucca-
saddamahasaddo”ti aha. Amma, mahajanassa antare nama appasaddam katum
na sakkati. Ahamettha upayam janami, tatati. Kim katum vattati, ammati?
Samanta vatim katva dve dvarani yojetva anto bhajanani thapapetva ekena
dvarena pavisitva bhattam ganhitva ekena dvarena nikkhamanam karotha, tatati.
Sadhu, ammati punadivasato patthaya tatha karesi. Tato patthaya danaggam
padumassaram viya sannisinnasaddam ahosi.

Tato ghosakasetthi pubbe danaggasmim uccasaddamahasaddam sutva tada
tam asunanto danakammikam pakkosapetva pucchi- “tvam ajja danam na dapesi -
ti. Dinnam, ayyati. Atha kasma pubbe viya danagge saddo na suyyatiti? Ama,
ayya, eka me dhita atthi, aham taya kathita-upaye thatva danaggam nissaddama-
kasinti. Tava dhita nama natthi, kuto te dhita laddhati? So vancetum asakkuneyya-
bhavena setthissa sabbam dhitu agamanavidhanam kathesi.



Kasma pana bho tvam evaripam bhariyam kammamakasi? Tvam ettakam
addhanam mama dhitaram attano santike vasamanam narocesi (1.0332), vegena
tam amhakam geham anapehiti. So tassa vacanam sutva akamako anapesi. Tato
patthaya setthi tam dhitutthane thapetva “dhitu sakkaram karomi’ti attano samana-
jatikehi kulehi dhitu samanavayani panca kumarikasatani tassa parivaramakasi.

Athekadivasam udeno raja nagare anusancaranto tam samavatim tahi kuma-
rihi parivaritam kilamanam disva “kassayam darika’ti pucchitva “ghosakase-
tthissa dhita”ti sutva sassamika-assamikabhavam pucchi. Tato assamikabhave
kathite “gacchatha setthino kathetha ‘tumhakam dhitaram raja icchati’ti. Tam
sutva setthi “amhakam anna darika natthi, ekadhitikam sapattivase datum na
sakkoma’ti. Raja tam katham sutva setthim ca setthibhariyanca bahi katva sakala-
geham lanchapesi. Samavati bahi kilitva agacchanti matapitaro bahi nisinnake
disva "ammatata, kasma idha nisinnatth@”ti? Te tam karanam kathayimsu. Amma-
tata, kasma tumhe imam pativacanam na janatha “mama dhita sapattivase
vasantl ekika vasitum na sakkhissati, sacassa parivara pancasata kumariyo vasa-
petha, evam vasissati'ti. Idani evam kathapetha, tatati. “Sadhu, amma, mayam
tava cittam na janimha’ti vatva te tatha kathayimsu. Raja uttaritaram pasiditva
“sahassampi hotu, sabba anetha”ti aha. Atha nam bhaddakena nakkhattamuhutta-
kena panhcamatugamasataparivaram rajageham nayimsu. R3ja ta pancasatapi
tassayeva parivaram katva abhisekam katva visum ekasmim pasade vasapesi.

Tena ca samayena kosambiyam ghosakasetthi kukkutasetthi pavarikasetthiti
tayo jana annamannam sahayaka honti. Te tayopijana pancasate tapase patija-
gganti. Tapasapi cattaro mase tesam santike vasitva attha mase himavante
vasanti. Athekadivasam te tapasa himavantato agacchanta mahakantare tasita
kilanta ekam mahantam vatarukkham patva tattha adhivatthaya devataya santika
sangaham paccasisanta nisidimsu. Devatad sabbalankaravibhisitam hattham
pasaretva (1.0333) tesam paniyapanakadini datva kilamatham pativinodesi. Te
devataya anubhavena vimhita pucchimsu- “kim nu kho devate kammam katva
taya ayam sampattiladdha’ti? Devata aha- loke buddho nama bhagava uppanno,
so etarahi savatthiyam viharati. Anathapindiko gahapati tam upatthati. So uposa-
thadivasesu attano bhatakanam pakatibhattavetanameva datva uposatham kara-
pesi. Athaham ekadivasam majjhanhike patarasatthdaya agato kanci bhatakam
kammam karontam adisva “ajja manussa kasma kammam na karonti ti pucchim.
Tassa me etamattham arocesum. Athaham etadavocam- “idani upaddhadivaso
gato, sakka nu kho upaddha-uposatham katun’ti. Tato setthissa pativedetva
“sakka katun’ti aha. Svaham upaddhadivasam uposatham samadiyitva tadaheva
kalam katva imam sampattim patilabhinti.

Atha te tapasa “buddho kira uppanno”ti sanjatapitipamoijja tato savatthim gantu-
kama hutvapi “bahlpakara no upatthakasetthino, tesampiimamattham arocessa-
ma’ti kosambim gantva setthihi katasakkarabahumana “tadaheva mayam gaccha-
ma’ti ahamsu. "Kim, bhante, turitattha, nanu tumhe pubbe cattaro panca mase
vasitva gacchatha”ti vutta tam pavattim arocesum. “Tena hi, bhante, saheva



gacchama”i ca vutte- “gacchama mayam, tumhe sanikam agacchatha’ti
savatthim gantva bhagavato santike pabbajitva arahattam papunimsu.

Tepi setthino paccha pancasatapancasatasakataparivara savatthim gantva jeta-
vanato avidire thane khandhavaram bandhitva satthu santikam gantva pancapati-
tthitena vanditva ekamantam nisidimsu. Sattha tesam cariyavasena dhammam
desesi. Desanapariyosane tayopi sotapattiphale patitthaya svatanaya nimantetva
punadivase buddhappamukhassa bhikkhusanghassa mahadanam datva teneva
niyamena ajjatanaya svatanayati nimantetva addhamasam khandhavarabhattam
nama datva sattharam attano nagaram agamanatthaya yacimsu. Sattha “sunna-
gare tathagata abhiramanti'ti kathesi. Te “annatam, bhante’ti vatva “tumhe
amhehi pahitasasanena &agaccheyyatha’ti vatva (1.0334) sattharam vanditva
tikkhattum padakkhinam katva attano nagarameva agantva tayopi jana sake sake
uyyane vihare karapesum. Ghosakasetthina karito ghositaramo nama jato, kukku-
tasetthina karito kukkutaramo nama jato, pavarikasetthina karitam pavarikamba-
vanam nama jatam. Te vihare karapetva satthu ditam pahinimsu- “sattha
amhakam sangaham katum imam nagaram &agacchati’ti. Sattha “kosambim
gamissami'ti mahabhikkhusanghaparivaro carikam nikkhamanto antaramagge
magandiyabrahmanassa arahattipanissayam disva gamanam vicchinditva kuru-
ratthe kammasadammam nama nigamam agamasi.

Tasmim samaye magandiyo sabbarattim bahigame aggim juhitva patova anto-
gamam pavisati. Satthapi punadivase antogamam pindaya pavisanto patipathe
magandiyabrahmanassa attanam dassesi. So dasabalam disva cintesi- “aham
ettakam kalam mama dhitu rupasampattiya sadisam darakam pariyesanto
carami, rupasampattiya ca satipi evarupam gahitapabbajjameva patthesim. Ayam
kho pana pabbajito abhiripo dassaniyo mama dhituyeva anucchaviko’ti vegena
geham agamasi. Tassa kira brahmanassa pubbe eko pabbajitavamso atthi,
tenassa pabbajitameva disva cittam namati. So brahmanim amantesi- “bhadde
maya evarupo pabbajito nama naditthapubbo suvannavanno brahmavanno mama
dhituyeva anucchaviko, sigham me dhitaram alankarohi’ti. Brahmaniya dhitaram
alankarontiyava sattha attano thitatthane padacetiyani dassetva antonagaram
pavisi.

Atha brahmano brahmaniya saddhim dhitaram gahetva tam thanam aga-
cchanto antogamam pavitthakale agatatta ito cito ca olokento dasabalam adisva
brahmanim paribhasati- “tava karanam bhaddakam nama natthi, tayi papancam
karontiyava so pabbajito nikkhamitva gato’ti. Brahmana, gato tava hotu, kataradi-
sabhagena gatoti? Imina disabhagenati satthu gatatthanam olokentova padaceti-
yani disva “"bhadde imanitassa purisassa padani, ito gato bhavissati'ti aha. Atha,
brahmani, satthu padacetiyam disva cintesi (1.0335)- “balo vatayam brahmano
attano ganthamattassapi attham na janati’titena saddhim parihasam karonti aha-
“yava balo casi, brahmana, evarlipassa nama purisassa dhitaram dassamiti
vadasi. Ragena hirattassa dosena dutthassa mohena miulhassa purisassa padam
nama evaripam na hoti. Loke pana vivatacchadassa sabbannubuddhassa etam



padam” passa, brahmana-
“Rattassa hi ukkutikam padam bhave,
dutthassa hoti avakaddhitam padam;
miulhassa hoti sahasanupilitam,
vivatacchadassa idamidisam padan’ti.

So brahmaniya ettakam kathentiyapi asutva “tvam nama canda mukhara’ti aha.
Tesam dvinnampi annamannam vivadam karontanamyeva sattha pindaya caritva
saddhim bhikkhusanghena katabhattakicco brahmanassa dassanilipacareneva
nikkhami. Brahmano sattharam diratova agacchantam disva brahmanim apasa-
detva “ayam so puriso’ti hatthapahattho dasabalassa purato thatva “bho pabba-
jita, aham patova patthaya tam pariyesanto carami, imasmim jambudipe mama
dhitaya samanartupa itthi nama natthi, purisopi taya saddhim samanaripo nama
natthi, mama dhitaram tuyham posanatthaya dammi, ganhahi nan”ti aha. Atha
nam sattha "aham, brahmana, kamaggavasiniyo uttamarlGpadhara nanavannam
katham kathentiyo mama palobhanatthameva agantva santike thita devadhitapi
na icchim, kimangam pana imam ganhissami’ti vatva imam gathamaha-

“Disvana tanham aratim raganca,
nahosi chando api methunasmim;
kimmevidam muttakarisapunnam,
padapi nam samphusitum na icche’ti. (su. ni. 841);

Magandiya cintesi- “anatthikena nama ‘alan’ti vattumeva vattati. Ayam pana
mama sariram muttakarisapunnam nama katva ‘padapi nam samphusitum na
icche’ti (1.0336) avoca, ekam issariyatthanam labhanti antaramevassa passissa-
mi'ti aghatam bandhi. Sattha tam amanasikatva cariyavasena brahmanassa
dhammadesanam arabhi. Desanapariyosane ubhopi jayampatika anagamiphale
patitthaya “idani amhakam gharavasena attho natthi’ti dhitaram magandiyam cila-
pitaram sampaticchapetva ubhopi pabbajitva arahattam papunimsu. Atha raja
udeno culamagandiyena saddhim voharam katva magandiyadarikam rajanubha-
vena geham anetva abhisekam katva tassa pancamatugamasataparivaraya vasa-
natthanam visum pasadam adasi.

Satthapi kho anupubbena carikam caramano kosambinagaram sampapuni.
Setthino satthu agamanam sutva paccuggamanam katva pancapatitthitena
vanditva ekamantam nisinna bhagavantam etadavocum- “ime, bhante, tayo
vihara tumhe uddissa kata, patigganhatha, bhante, vihare catuddisassa
sanghassa sangahatthaya’ti. Patiggahesi bhagava vihare. Tepi setthino sattharam
svatanaya nimantetva abhivadetva gharam agamamsu.

Magandiyapi kho satthu agatabhavam sutva chinnabhinnake dhutte pakkosa-
petva tesam lanjam datva “tumhe samanam gotamam imina imina ca niyamena
akkosatha’ti vatva uyyojesi. Te satthu antogamam pavisanavelaya saparivaram
sattharam nanavidhehi akkosehi akkosimsu. Ayasma anando sattharam aha-
“bhante, evarlipe akkosanatthane na vasissama, annam nagaram gacchama’ti.
Sattha, “ananda, tathagata nama atthahi lokadhammehi na kampanti, ayampi



saddo sattaham natikkamissati, akkosakanamyeva upari patissati, tvam ma vita-
kkayittha’ti. Tepi tayo nagarasetthino mahasakkarena bhagavantam pavesetva
mahadanam adamsu. Tesam aparaparam danam dadantanamyeva maso ati-
kkami, atha nesam etadahosi- “buddha nama sabbalokam anukampamana uppa-
jjanti, annesampi okasam dassama’ti. Tato te kosambinagaravasinopi janassa
okasam akamsu. Tato patthaya nagarapi vithisabhagena ganasabhagena maha-
danam denti.

Athekadivasam (1.0337) sattha bhikkhusanghaparivuto malakarakajetthakassa
gehe nisidi. Tasmim khane samavatiya upatthayika khujjuttara attha kahapane
adaya malatthaya tam geham agamasi. Malakarajetthako tam disva, “amma
uttare, ajja tuyham pupphani datum khano natthi, aham buddhappamukham
bhikkhusangham parivisami. Tvampi parivesanaya sahayika hohi, evam ito
paresam veyyavaccakaranato muccissati’'ti aha. Tato khujjuttara attana laddham
bhojanam bhunjitva buddhanam bhattagge veyyavaccam akasi. Sa satthara upa-
nisinnakathavasena kathitam dhammam sabbameva ugganhi. Anumodanam
pana sutva sotapattiphale patitthasi.

Sa annesu divasesu cattarova kahapane datva pupphani gahetva gacchati,
tasmim pana divase ditthasaccabhavena parasantake cittam anuppadetva
sabbeva attha kahapane datva pacchim piretva pupphani adaya samavatiya
santikam agamasi. Atha nam sa pucchi- “amma uttare, tvam annesu divasesu na
bahlni pupphani aharasi, ajja pana bahukani, kim no raja uttaritaram pasanno’ti?
Sa musavade abhabbataya atite attana katam aniguhitva sabbam kathesi. “Atha
kasma ajja bahlni pupphani aharasi’ti vutta ca evamaha- "aham ajja dasabalassa
dhammam sutva amatam sacchakasim, tasma tumhe na vancemi ti. Tam sutva,
“amma uttare, taya laddham amatadhammam amhakampi dehi’ti sabbava
hattham pasarayimsu. Ayye, evam datum na sakka, aham pana satthara kathitani-
yamena tumhakam dhammam desessami, tumhe attano hetumhi sati tam
dhammam labhissathati. Tena hi, amma uttare, kathehiti. “Evam kathetum na
sakka, mayham uccam



asanam pannapetva tumhe nicasanesu nisidatha’ti aha. Ta pancasatapi itthiyo
khujjuttaraya uccasanam datva sayam nicasanani gahetva nisidimsu. Khujjutta-
rapi sekkhapatisambhidasu thatva tasam dhammam desesi. Desanapariyosane
samavatim jetthikam katva sabbava sotapattiphale patitthahimsu. Tato patthaya
khujjuttaram veyyavaccakaranato apanetva “tvam satthu dhammakatham sutva
aharitva amhe savehi’ti ahamsu. Khujjuttarapi tato patthaya tatha akasi.

Kasma (1.0338) panesa dasi hutva nibbattati? Sa kira kassapadasabalassa
sasane ekaya samaneriya attano veyyavaccam karesi. Tena kammena panca jati-
satani paresam dasiyeva hutva nibbatti. Kasma pana khujja ahositi? Anuppanne
kira buddhe ayam baranasiranno gehe vasanti ekam rajakullipakam pacceka-
buddham khujjadhatukam disva attana sahavasinam matugamanam purato pari-
hasam karonti khujjakarena vicari. Tasma khujja hutva nibbatti. Kim pana katva sa
pannavanti jatati? Anuppanne buddhe ayam baranasiranno gehe vasanti attha
paccekabuddhe rajagehato unhapayasassa purite patte gahetva gacchante disva
“ettha thapetva gacchatha, bhante’ti attha suvannakatake omuncitva adasi.
Tassa kammassa nissandena pannavanti hutva nibbatti.

Atha kho ta samavatiya parivara pancasata itthiyo patividdhasaccapi samana
ranno assaddhabhavena kalena kalam satthu santikam gantva buddhadassanam
na labhanti. Tasma dasabale antaravithim patipanne vatapanesu nappahontesu
attano attano gabbhesu chiddam katva tehi olokenti. Athekadivasam magandiya
attano pasadatalato nikkhamitva cankamamana tasam vasanatthanam gantva
gabbhacchiddam disva “kimidan”ti pucchi. Tahi tassa satthari baddhaghatatam
ajanantihi- “sattha imam nagaram agato, mayam ettha thatva sattharam passama
ceva piljema ca’ti vutte “idanissa kattabbam janissami, imapi tassa upatthayika,
imasampi kattabbam janissami’ti cintetva gantva ranna saddhim rahogatakale,
“maharaja, samavatimissakanam bahiddha patthana atthi, katipaheneva te jivitam
maressanti, samavati, saparivara tumhesu sineham va pemam va na karoti,
samanam pana gotamam antaravithiya gacchantam disva vatapanesu appaho-
ntesu tani khanditvapi okasam katva olokenti’ti aha. Raja "na ta evaripam karissa-
nti’’ti na saddahati. Puna vuttepi na saddahatiyeva. Atha nam tikkhattum vuttepi
assaddahantam “sace me vacanam na saddahasi, tasam vasanatthanam gantva
upadharehi, maharaja’ti aha. Raja gantva gabbhesu chiddam disva “idam kin’ti
pucchitva tasmim atthe arocite tasam akkujjhitva kinci (1.0339) avatva chiddani
pidahapesi. Raja tato patthaya tasam pasade uddhacchiddakajalavatapanani
karesi.

Sa tena karanena rajanam kopetum asakkonti, “deva, etasam tumhesu pemam
atthi va natthi vati janissama, attha kukkute pesetva tumhakam atthaya pacapetha’-
ti aha. Rajatassa vacanam sutva “ime pacitva pesetl’ti samavatiya attha kukkute
pahini. Sotapanna ariyasavika jivamane kukkute kim pacissati, alanti vatva pana
hatthenapi phusitum na icchi. Magandiya “hotu, maharaja, eteyeva ca kukkute
samanassa gotamassa pacanatthaya pesehi’ti. Raja tatha akasi. Magandiya anta-
ramaggeyeva kukkute marapetva “ime kukkute pacapetva samanassa gotamassa



detl’ti pahini. Sa tesam matabhavena dasabalanca uddissa pahitabhavena
pacitva dasabalassa pesesi. Magandiya “passa, maharaja’ti vatva ettakenapi
rajanam kopetum nasakkhi.

Ayam pana udeno tasu ekekissa vasanatthane satta satta divasani vasi.
Athayam magandiya ekam kanhasappapotakam velupabbe pakkhipapetva attano
vasanatthane thapesi. Ranno ca yattha katthaci gacchantassa hatthikantavinam
adayayeva gamanam acinnam, magandiya ranno attano santikam agamanakale
tam sappapotakam antovinaya pakkhipitva chiddam pidahapesi. Atha nam sama-
vatiya santikam gamanakale, "maharaja, samavati nama samanassa gotamassa
pakkha, tumhe na ganeti. Yam kinci katva tumhakam dosameva cinteti, appa-
matta hotha’ti aha. R3ja samavatiya vasanatthane sattaham vitinametva puna
sattahe magandiyaya nivesanam agamasi. Sa tasmim agacchanteyeva “kacci te,
maharaja, samavati otaram na gavesati'ti kathenti viya ranno hatthato vinam
gahetva caletva “kim nu kho, maharaja, ettha abbhantare vicarati'ti vatva
sappassa nikkhamanokasam katva “abbhumme anto sappo’ti vinam chaddetva
palayi. Tasmim kale raja padittam venuvanam viya pakkhittalonam uddhanam
viya ca dosena tatatatayanto “vegena (1.0340) saparivaram samavatim pakkosa-
tha”ti aha. Rajapurisa gantva pakkosimsu.

Sa ranno kuddhabhavam natva sesamatugamanam sannamadasi. “Raja tumhe
ghatetukamo pakkosati, ajja divasam odissakena mettapharanena rajanam phara-
tha’ti aha. Raja ta itthiyo pakkosapetva sabbava patipatiya thapetva mahadhanum
adaya visapitakandam sannayhitva dhanum pdretva atthasi. Tasmim khane
sabbava ta samavatippamukha itthiyo odhiso mettam pharimsu. Raja kandam
neva Kkhipitum na apanetum sakkoti, gattehi seda muccanti, sariram vedhati,
mukhato khelo patati, gahetabbagahanam na passati. Atha nam samavati "kim,
maharaja, kilamasi’ti aha. Ama, devi, kilamami, avassayo me hohiti. Sadhu, maha-
raja, kandam mahapathavimukham karohiti. Raja tatha akasi. Sa “ranno hatthato
kandam muccati’ti adhitthasi. Tasmim khane kandam mucci. Raja tamkhanam-
yeva udake nimujjitva agamma allakeso allavattho samavatiya padesu patitva
“khama, devi, mayham, bhedakanam me vacanena anupadharetva etam katan’ti
aha. Khamami, devati. “Sadhu, devi, evam taya mayham khamitam nama hoti. Ito
patthaya tumhakam vyatharuciya dasabalassa danam detha, pacchabhattam
viharam gantva dhammakatham sunatha, ajja vo patthaya pariharam dammiti.
Tena hi, deva, ajja patthaya ekam bhikkhum yacitva anetha, yo no dhammam
vacessatiti. Raja satthu santikam gantva yacanto anandattheram labhi. Tato
patthaya ta pancasata itthiyo theram pakkosapetva sakkarasammanam katva
katabhattakiccassa therassa santike dhammam pariyapunanti.

Ta ekadivasam therassa anumodanaya pasanna therassa panca uttarasanga-
satani adamsu. Thero kira pubbe tunnavayakale ekassa paccekabuddhassa
ekaya suciya saddhim hatthatalamattam colakhandam adasi. So stciya phalena
imasmim attabhave mahapanno ahosi, colakhandassa phalena iminava niyamena
pancasatakkhattum dussani patilabhi.



Tato (1.0341) magandiya annam katabbam apassanti “uyyanam gacchama,
maharaja’ti aha. Sadhu, deviti. Sa ranno sampaticchitabhavam natva cilapitaram
pakkosapetva aha- “amhakam uyyanam gatakale samavatiya vasanatthanam
gantva samavatim saparivaram antokaritva ‘ranno ana'ti vatva dvaram pidahitva
palalena palivethetva gehe aggim detha’ti. Magandiyo tassa vacanam sutva tatha
akasi. Tasmim divase sabbapi ta itthiyo pubbe katassa upapilakakammassanu-
bhavena samapattim appetum nasakkhimsu, ekappahareneva bhusamutthi viya
jhayimsu. Tasam arakkhapurisa ranno santikam gantva, “deva, idam nama karim-
st’ti acikkhimsu.

Raja “"kena katan”ti pariyesanto magandiyaya karitabhavam natva tam pakkosa-
petva “bhadde, bhaddakam taya kammam katam maya katabbam karontiya,
“utthaya samutthdya mayham vadhaya parisakkamana ghatita, pasannosmi,
tuyham sampattim dassamiti tava natake pakkosapehi’ti aha. Saranno katham
sutva annatakepi natake katva pakkosapesi. Raja sabbesam sannipatitabhavam
natva rajangane galappamanesu avatesu nikhanitva upari thitani sisani bhinda-
pento mahantehi ayanangalehi kasapesi. Magandiyampi khandakhandikam
chindapetva puvapacanakatahe pacapesi.

Kim pana samavatiya saparivaraya aggina jhapanakammanti? Sa kira anu-
ppanne buddhe teheva pancahi matugamasatehi saddhim gangayam kilitva bahi-
titthe thita site jate aviduratthane paccekabuddhassa pannasalam disva anto aso-
dhetvava bahi aggim datva visibbesum. Antopannasalaya paccekabuddho niro-
dhasamapattim samapajjitva nisinno. Ta jalasu pacchinnasu paccekabuddham
disva “kim amhehi katam, ayam paccekabuddho ranno kullGpako, imam disva raja
amhakam kujjhissati, idani nam sujjhapitam katum vattati'ti annanipi darini
pakkhipitva aggim adamsu. Puna jalaya pacchinnaya paccekabuddho samapattito
vutthaya tasam passantinamyeva civarani papphotetva vehasam uppatitva gato.
Tena kammena (1.0342) niraye paccitva pakkavasesenaimam byasanam papu-
nimsu. Catuparisamajjhe pana katha udapadi- “bahussuta vata khujjuttara, matu-
gama-attabhave thatva pancannam matugamasatanam dhammam kathetva sota-
pattiphale patitthapesi. Samavatipi ranna attano appitam kandam mettaphara-
nena pharitva patibahi’ti tassapi mahajano gunam kathesi. Evametam vatthu
samutthitam. Atha sattha aparabhage jetavane nisinno tadeva karanam atthu-
ppattim katva khujjuttaram bahussutanam, samavatim mettaviharinam aggatthane
thapesiti.

Uttaranandamatavatthu

262. Pancame jhayinanti jhanabhiratanam upasikanam, uttara nandamata,
aggati dasseti. Sa kira padumuttarabuddhakale hamsavatiyam kulagehe nibbatta
satthu dhammakatham sunanti sattharam ekam upasikam jhanabhiratanam agga-
tthane thapentam disva adhikarakammam katva tam thanantaram patthesi. Sa
kappasatasahassam devamanussesu samsaritva imasmim buddhuppade rajaga-



hanagare sumanasetthim nissaya vasantassa punnasihassa nama bhariyaya
kucchismim patisandhim ganhi, uttaratissa namam akamsu.

Athekasmim nakkhattamahadivase rajagahasetthi punnam pakkosapetva aha-
“tata punna, nakkhattam va uposatho va duggatassa kim karissati, evam santepi
vadehi ‘kim nakkhattaparibbayam gahetva nakkhattam Kkilissasi, balavagone ca
phalanca nangalanca gahetva kasissasi ti. “Mama bhariyaya saddhim mantetva
janissami, ayya'ti tam katham bhariyaya arocesi. “Setthi nama ayyo issaro, tassa
taya saddhim kathentassa katha sobhati, tvam pana attano kasikammam ma
vissajjesi'ti aha. So tassa vacanam sutva kasibhandam adaya kasitum gato.

Tamdivasanca sariputtatthero nirodhasamapattito vutthaya “kassa ajja maya
sangaham katum vattati’ti avajjento imassa punnassa upanissayam disva
bhikkhacaravelaya pattacivaramadaya punnassa kasanatthanam gacchanto avi-
dire attanam dassesi. Punno theram disva kasim thapetva (1.0343) therassa
santikam gantva pancapatitthitena vandi. Thero tam oloketva udakasabhagam
pucchi. Tassa etadahosi- “ayyo mukham dhovitukamo bhavissati'ti. Tato vegena
gantva dantakattham aharitva kappiyam katva therassa adasi. There danta-
kattham khadante pattena saddhim dhammakaranam niharitva udakassa puretva
ahari. Thero mukham dhovitva bhikkhacaramaggam patipajji. Punno cintesi-
“thero annesu divasesu imam maggam na patipajjati, ajja pana mayham sangaha-
tthaya patipanno bhavissati. Aho vata me bhariya mamatthaya aharanakam
aharam therassa patte patitthapeyya’ti.

Athassa bhariya “ajja nakkhattadivaso”ti patova attano labhanakaniyamena
khadaniyabhojaniyam samvidhaya gahetva samikassa kasanatthanam aga-
cchanti antaramagge theram disva cintesi- “annesu divasesu mayham theram
disva deyyadhammo na hoti, deyyadhamme santepi mama ayyam na passami,
ajja pana dvinnampi sammukhibhavo jato. Mama samikassa puna sampadetva
aharissami, imam tava aharam therassa dassami’ti tthi cetanahi sampayuttam
katva tam bhojanam sariputtattherassa patte patitthapetva “evamvidha duggataji-
vita muccami’ti aha. Theropi “tava ajjhdsayo pdratli’ti tassanumodanam katva
tato nivattitva viharam agamasi.

Sapi puna attano geham gantva samikassa aharam sampadetva adaya kasana-
tthanam gantva samikassa kujjhanabhavato bhita “sami, ajja ekadivasam tava
manam sandharehi’ti aha. Kim karanati?



Aham ajja tava aharam aharanti antaramagge theram disva tava bhagabhattam
therassa patte patitthapetva puna geham gantva aharam pacitva adaya agata-
mhiti. Manapam te, bhadde, katam, mayapi patova therassa dantakatthanca
mukhodakanca dinnam. Ajja amhakam suppabhatam, sabbampi therassa
amhakam santakameva jatanti dvinnampi jananam ekasadisameva cittam ahosi.
Atha punno aharakiccam katva bhariyaya drumhi sisam katva muhuttam nipajji.
Athassa nidda okkami. So thokam niddayitva pabuddho kasitatthanam (1.0344)
olokesi, olokitolokitatthanam mahakosatakipupphehi samparikinnam viya ahosi.
So bhariyam aha- "bhadde, kinnametam ajja idam kasitatthanam suvannavannam
hutva khayati'ti. Ayya, ajja te sakaladivasam kilantataya akkhini manne bhama-
ntiti. Bhadde, mayham assaddahanti sayam olokehiti. Tasmim kale sa oloketva
sabhavam ayya, kathesi, evametam bhavissatiti.

Punno utthaya ekam katthim gahetva nangalasise pahari, gulapindo viya nanga-
lasise alliyitva atthasi. So bhariyam pakkositva aha- “bhadde, annesam vapita-
bijam nama tihi va catuhi va masehi phalam deti, amhakam pana ayyassa saripu-
ttattherassa antare ropitena saddhabijena ajjeva avassam phalam dinnam.
Imasmim karisamatte padese amalakamattopi pamsupindo asuvanno nama
natthi'ti. Idani kim karissama, ayyati? “Bhadde, imam ettakam suvannam thenetva
khaditum nama na sakka’ti bhariyam tasmim thane thapetva bhattassa piretva
abhatam patim suvannassa piiretva gantva ranno arocapesi- eko manusso suva-
nnapatim gahetva thito”ti. Raja tam pakkosapetva "kaham te, tata, laddhan’ti
pucchi. “Deva, mayham ekam kasitatthanam sabbam suvannameva jatam, pahi-
nitva aharapetha’ti aha. Tvam kinnamositi? Punno nama aham, devati.
Gacchatha, bhane, sakatani yojetva punnassa kasitatthanato suvannamahara-
thati.

Sakatehi saddhim gatarajapurisa “ranno punnan’ti vatva suvannapinde
ganhanti, gahitagahitampi kasitaledduyeva hoti. Te gantva ranno arocesum. Tena
hi bhane gantva “punnassa punnan’ti vatva ganhathati. Gahitagahitam suvanna-
meva hoti. Te sabbampi tam suvannam aharitva rajangane rasim akamsu. Rasi
ubbedhena talappamano ahosi. R3aja vanije pakkosapetva “kassa gehe ettakam
suvannam atthi’ti pucchi. Natthi, deva, kassaciti. Ettakassa pana dhanassa
samino kim katum vattatiti? Dhanasetthim nama nam katum vattati, devati? Tena
hi punnam imasmim nagare dhanasetthim nama karothati sabbam tam suvannam
tasseva datva tamdivasamyevassa setthitthanam adasi. So setthi mangalam (1.0345
karonto sattaham buddhappamukhassa bhikkhusanghassa mahadanam adasi.
Sattame divase dasabalassa bhattanumodanaya punnasetthipi bhariyapi dhitapi
sabbe sotapattiphale patitthahimsu.

Aparabhage rajagahasetthi “punnasetthino vayappatta darika atthi’ti sutva
attano puttassa karana tassa geham pesesi. So tassa sasanam sutva "naham
dhitaram dassami’ti patisasanam pesesi. Sumanasetthipi puna pesesi- “tvam
mama geham nissaya vasitva idani ekappahareneva issaro hutva mayham
darikam na desi’ti. Tato punnasetthi aha- “imam tava tumhakam setthi sabhava-



meva kathesi, puriso nama sabbakale evamvidhoyevati na sallakkhetabbo.
Ahanhi idani tadise purise dase katva gahetum sakkomi, tuyham panajatim va
gottam va na kopemi. Apica kho mama dhita sotapanna ariyasavika devasikam
kahapanagghanakehi pupphehi pujam karoti, tamaham tumhadisassa micchadi-
tthikassa geham na pesessami’ti. Evam punnasetthissa patibahakabhavam natva
rajagahasetthi puna sasanam pesesi- “poranakam vissasam ma bhindatu, aham
mayham sunisaya devasikam dvinnam kahapananam andhanakani pupphani
sajjapessami ti. So “sadhi’ti sampaticchitva dhitaram tassa gharam pesesi.

Athekadivasam sa punnasetthino dhita uttara attano samikam evamaha- "aham
attano kulagehe masassa attha divasani nibaddham uposathakammam karomi,
idanipi tumhesu sampaticchantesu uposathangani adhitthaheyyan’ti. So “na
sakka’ti tam na sampaticchi. S3 tam sannapetum asakkonti tunhi ahosi. Puna
antovasse “uposathika bhavissami'ti tadapi okasam karenti neva alattha. Sa anto-
vasse addhatiyesu masesu atikkantesu addhamase avasitthe matapittnam
sasanam pesesi- "aham tumhehi carake pakkhitta ettake addhane ekadivasampi
uposathangani adhitthatum nalabhami, pancadasa me kahapanasahassani pese-
tha’ti. Te dhitu sasanam sutva (1.0346) “kimkarana’ti apucchitvava pahinimsu.
Uttara te kahapane ganhitva tasmim nagare sirima nama ganika atthi, tam pakko-
sapetva “amma sirime, aham imam addhamasam uposathangani adhitthahi-
ssami, tvam imani pancadasa kahapanasahassani gahetva imam addhamasam
setthiputtam paricarahi’ti. Sa “sadhu, ayye’ti sampaticchi. Tato patthaya setthi-
putto “aham sirimaya saddhim modissami’ti uttaraya addhamasam uposatha-
kammam sampaticchi.

Sa tena sampaticchitabhavam natva divase divase patova dasiganaparivuta
satthu sahattha khadaniyabhojaniyam samvidahitva satthari bhattakiccam katva
viharam gate uposathangani adhitthaya pasadavaram aruyha attano silani avajja-
mana nisidati. Evam addhamasam vitinametva uposatham vissajjanadivase
patova yagukhajjakadini samvidahanti vicarati. Tasmim samaye setthiputto siri-
maya saddhim uparipasadavaragato jalavatapanam vivaritva antaravatthum olo-
kento atthasi. Uttara, vatapanacchiddena uddham olokesi. Setthiputto uttaram olo-
ketva “nerayikajatika vatayam evamvidham nama sampattim pahaya ukkhalikama-
simakkhita hutva nikkarana dasinam antare vicarati'ti sitam akasi. Uttar3a, tassa
pamadabhavam natva “ayam balo nama attano sampatti sabbakalam thavarati
sanni bhavissati'ti sayampi sitam akasi. Tato sirima “ayam cetika mayi thitaya
evam mama samikena saddhim sitam karoti'ti kupitd vegena otari. Uttar3a, tassa
agamanakappeneva “ayam bala addhamasamattam imasmim gehe vasitva
mayhamevetam gehantisanni jata’ti natva tankhananneva mettajhanam samapa-
jjitva atthasi. Sirimapi dasinam antarena agantva ulunkam gahetva plvapacana-
tthane pakkuthitatelassa piretva uttaraya matthake asinci, mettajhanassa vippha-
rena uttaraya matthake asittam pakkuthitatelam padumapatte asitta-udakam viya
vinivattitva gatam.

Tasmim khane sirimaya samipe thita dasiyo tam oloketva, “bho je, tvam



amhakam ayyaya hatthato mulam gahetva agata imasmim (1.0347) gehe vasa-
mana amhakam ayyaya sadisda bhavitum vayamasi' ti sammukhatthane tam pari-
bhasimsu. Tasmim khane sirima attano agantukabhavam annasi. Sa tatova
gantva uttaraya padesu patitva, “ayye, anupadharetva me katam, khamatha
mayhan”ti aha. Amma sirime, naham tava imasmim thane khamissami, aham
sapitika dhita, dasabale khamanteyeva khamissamiti.

Satthapi kho bhikkhusanghaparivaro agantva uttaraya nivesane pannattasane
nisidi. Sirima gantva satthu padesu patitva, “bhante, maya ayyaya uttaraya antare
eko doso kato, tumhesu khamantesu khamissamiti vadati, khamatha mayham
bhagava’ti. Khamami te sirimeti. Sa tasmim kale gantva uttaram khamapesi.
Tamdivasanca sirima dasabalassa bhattanumodanam sutva-

“Akkodhena jine kodham, asadhum sadhuna jine;

jine kadariyam danena, saccenalikavadinan™ti. (dha. pa. 223)-
Gathapariyosane sotapattiphale patitthita dasabalam nimantetva punadivase
mahadanam adasi. Evametam vatthu samutthitam. Aparabhage pana sattha jeta-
vane nisiditva upasikayo thanantaresu thapento uttaram nandamataram jhayinam
aggatthane thapesiti.

Suppavasavatthu

263. Chatthe panitadayikananti panitarasadayikanam upasikanam, suppavasa
koliyadhita, aggati dasseti. Sa kira padumuttarabuddhakale hamsavatiyam kula-
gehe nibbatta satthu dhammadesanam sunanti sattharam ekam upasikam panita-
dayikanam aggatthane thapentam disva adhikarakammam katva tam thanantaram
patthesi. Sa kappasatasahassam devamanussesu samsaritva imasmim buddhu-
ppade koliyanagare khattiyakule nibbatti, suppavasatissa namam akamsu. Sa
vayappatta ekassa sakyakumarassa geham gata, pathamadassaneyeva satthu
dhammakatham sutva sotapattiphale (1.0348) patitthasi. Sa aparabhage sivalim
nama darakam vijayi. Tassa vatthu hettha vittharitameva.

Sa ekasmim samaye buddhappamukhassa bhikkhusanghassa nanaggarasapa-
nitabhojanam adasi. Sattha katabhattakicco anumodanam karonto suppavasaya
imam dhammam desesi “bhojanam suppavase denti ariyasavika patiggahakanam
panca thanani deti. Ayum deti, vannam deti, sukham deti, balam deti, patibhanam
deti. Ayum kho pana datva ayussa bhagini hoti dibbassa va manusassa va ...pe...
patibhanam datva patibhanassa bhagini hoti dibbassa va manusassa va'ti. Eva-
metam vatthu samutthitam. Atha aparabhage sattha jetavane nisiditva upasikayo
thanantaresu thapento suppavasam koliyadhitaram panitadayikanam aggatthane
thapesiti.

Suppiyavatthu

264. Sattame gilanupatthakinanti gilanupatthakinam upasikanam, suppiya upa-



sika, aggati dasseti. Ayam Kkira padumuttarabuddhakale hamsavatiyam kulagehe
nibbatta aparabhage satthu dhammadesanam sunanti sattharam ekam upasikam
gilanupatthakinam aggatthane thapentam disva adhikarakammam katva tam
thanantaram patthesi. Sa kappasatasahassam devamanussesu samsaritva
imasmim buddhuppade baranasiyam kulagehe nibbatti, suppiyatissa namam
akamsu. Aparabhage sattha bhikkhusanghaparivaro baranasim agamasi. Sa
tathagatassa pathamadassaneyeva dhammam sutva sotapattiphale patitthasi.

Athekadivasam dhammassavanatthaya viharam gata. Viharacarikam caramana
ekam bhikkhum gilanam disva abhivadetva patisantharam katva “ayyassa kim
laddhum vattati"ti pucchi. Rasam laddhum vattati, upasiketi. “Hotu, bhante, aham
pahinissami’ti theram abhivadetva antonagaram gantva punadivase pavattamam-
satthaya dasim antarapanam pesesi. Sa sakalanagare pavattamamsam alabhitva
aladdhabhavam kathesi. Upasika cintesi- "aham ayyassa rasam pahinissamiti
vatva sace na pesessami (1.0349), ayyo annatopi alabhanto kilamissati, yamkinci
katva pesetum vattati'ti gabbham pavisitva Grumamsam chinditva dasiya adasi
“idam mamsam gahetva sambharehi yojetva rasam katva viharam netva ayyassa
dehi. So ce mam pucchati, gilanati vadehi’ti. Sa tatha akasi.

Sattha tam karanam natva punadivase bhikkhacaravelaya bhikkhusanghapari-
vuto upasikaya geham agamasi. Sa tathagatassa agatabhavam sutva samikam
amantesi- “ayyaputta, aham satthu santikam gantum na sakkomi, gacchatvam
sattharam antogeham pavesetva nisidapehi’ti. So tatha akasi. Sattha “"kaham
suppiya’ti pucchi. Gilana, bhanteti. Pakkosatha, nanti. Atha te gantva “sattha tam
pakkosati'ti ahamsu. Sa cintesi- “sabbalokassa hitanukampako sattha naimam
karanam adisva pakkosapessati'ti sahasa mancamha vutthasi. Athassa buddha-
nubhavena tamkhanamyeva vano ruhitva succhavi ahosi sesatthanato atireka-
taram vippasannavanno. Tasmim khane upasika sitam katva dasabalam pancapa-
titthitena vanditva ekamantam nisidi. Sattha "imissa upasikaya kim aphasukan’ti
pucchi. Sa attana katakaranam sabbam kathesi. Sattha katabhattakicco viharam
gantva bhikkhusangham sannipatapetva tam bhikkhum anekapariyayena vigara-
hitva sikkhapadam (mahava. 280) pannapesi. Evametam vatthu samutthitam. Apa-
rabhage sattha jetavane nisinno upasikayo thanantaresu thapento suppiyam upa-
sikam gilanupatthakinam aggatthane thapesiti.



Katiyanivatthu

265. Atthame aveccappasannananti adhigatena acalappasadena samannaga-
tanam wupasikanam, katiyani, aggati dasseti. Sa kira padumuttarabuddhakale
hamsavatiyam kulagehe nibbatta sattharam ekam upasikam aveccappasannanam
aggatthane thapentam disva adhikarakammam katva tam thanantaram patthesi.
Sa kappasatasahassam devamanussesu samsaritva (1.0350) imasmim buddhu-
ppade kuraragharanagare nibbatti, katiyanitissa namam akamsu.

Sa aparabhage vayappatta kuraragharikaya, kaliya sahayika, dalhamitta ahosi.
Yada pana kutikannasonatthero “dasabalassa kathitaniyamena mayhampi
dhammam kathehi’ti matara yacito rattibhage antonagare alankatadhammasane
nisiditva mataram kayasakkhim katva dhammadesanam arabhi, tada ayam kati-
yani upasika kaliya saddhim gantva parisapariyante dhammam sunanti atthasi.
Tasmim samaye pancamattani corasatani antonagare diva katasannaya kotito
patthadya ummangam khanitva imissa katiyaniya gharam sampapunimsu. Tesam
corajetthako tehi saddhim apavisitva “kim nu kho ayam parisa sannipatita’ti vimam-
sanatthaya sonattherassa dhammakathanatthanam gantva parisapariyante tittha-
mano imissa katiyaniya pitthipasse atthasi.

Tasmim samaye, katiyani, dasim amantesi- “gaccha je, geham pavisitva dipa-
telam ahara, mayam dipe jaletva dhammam sossama’ti. Sa gharam gantva
ummange core disva dipatelam aganhitvava agantva attano ayyaya arocesi-
“ayye, gehe cora ummangam khananti'ti. Tam sutva corajetthako cintesi-
“sacayam imissa katham ganhitva geham gamissati, ettheva nam asina dvedha
chindissami. Sace pana gahitanimitteneva dhammam sunissati, corehi gahitabha-
ndakampi puna dapessami ti. Katiyanipi kho dasiya katham sutva, “amma, ma
saddam kari, cora nama haranta attana ditthameva harissanti, aham pana ajja
dullabhassavanam sunami, ma dhammassa antarayam karohi’ti aha. Coraje-
tthako tassa vacanam sutva cintesi- “imina ajjhasayena thitaya nama gehe
bhandam harantehi amhehi mahapathavi pavisitabba bhaveyya’ti. So tavadeva
gantva corehi gahitabhandam chaddapetva corehi saddhim agantva dhammam
sunanto parisapariyante (1.0351) atthasi. Katiyanipi upasika therassa desanapari-
yosane sotapattiphale patitthasi.

Atha arune uggate corajetthako gantva upasikaya padesu patitva, “ayye, sabbe-
samyeva no khamahi’ti aha. Kim pana tumhehi mayham katanti? So sabbam
attana katadosam arocesi. Tena hi, tata, khamami tumhakanti. Ayye, amhakam
evam khamitam nama na hoti, tumhakam pana puttattherassa santike sabbesam-
yeva no pabbajjam dapehiti. Sa sabbepi te gahetva kutikannasonattherassa
santike pabbajesi. Tepi kho cora therassa santike pabbajita sabbeva arahattam
papunimsu. Evametam vatthu samutthitam. Aparabhage sattha jetavane viha-
ranto upasikayo thanantaresu thapento katiyanim upasikam aveccappasannanam
aggatthane thapesiti.



Nakulamatavatthu

266. Navame vissasikananti vissasakatham kathentinam upasikanam, nakula-
mata gahapatani, aggati dasseti. Yam panettha vattabbam, tam sabbam hettha
upasakapaliyam vuttameva. Kevalam idha nakulamataram dhuram katva vedita-
bbanti.

Kalikuraragharikavatthu

267. Dasame anussavappasannananti anussaveneva uppannena pasadena
samannagatanam upasikanam antare, kali upasika, kuraragharika aggati dasseti.
Sa kira padumuttarabuddhakale hamsavatiyvam kuraragharanagare nibbatta
satthu dhammakatham sunanti sattharam ekam upasikam anussavappasannanam
aggatthane thapentam disva adhikarakammam katva tam thanantaram patthesi.
Sa kappasatasahassam devamanussesu samsaritva imasmim buddhuppade raja-
gahanagare kulagehe nibbatti, kalitissa namam akamsu.

Sa (1.0352) vayappatta kuraragharanagare kulageham gata. Athassa samva-
sena gabbho patitthahi. Sa paripunnagabbha “paresam gehe gabbhavutthanam
nama appatiripan’ti attano kulanagarameva agantva rattibhagasamanantare
attano pasadassa upari akase thitanam satagirahemavatanam ratanattayassa
vannam kathentanam katham sutva anussavikappasadam uppadetva satthu ada-
ssaneneva sotapattiphale patitthasi, aparabhage panassa gabbhavutthanam aho-
siti sabbam vatthu hettha vittharitameva. Aparabhage pana sattha jetavane
bhikkhusanghamajjhe nisiditva upasikayo thanantaresu thapento imam upasikam
anussavappasannanam aggatthane thapesiti.

Dasasuttaparimanaya upasikapaliya vannana nitthita.

Ettavata ca manorathaptraniya
Anguttaranikaya-atthakathaya

Sabbapi etadaggapalivannana nitthita.

15. Atthanapali

(15) 1. atthanapali-pathamavaggavannana



268. Atthanapaliya atthananti hetupatikkhepo. AnavakasoTi paccayapatikkhepo.
Ubhayenapi karanameva patikkhipati. Karananhi tadayattavuttitaya attano
phalassa thananti ca avakasoti ca vuccati. Yanti yena karanena. Ditthisampa-
nnoti maggaditthiya sampanno sotapanno ariyasavako. Tassa hi ditthisampanno
itipi, dassanasampanno itipi, agato imam saddhammam itipi, passati imam
saddhammam itipi, sekkhena nanena samannagato itipi, sekkhaya vijjaya sama-
nnagato itipi, dhammasotasamapanno itipi, ariyo nibbedhikapanno itipi, amata-
dvaram ahacca titthati itipiti bahiGni namani honti. Kanci sankharanti catubhiima-
kesu sankhatasankharesu kanci ekam sankharampi. Niccato upagaccheyyati
niccoti ganheyya. Netam thanam vijjatiti etam karanam natthi na upalabbhati. Yam
puthujjanoti yena karanena puthujjano. Thanametam vijjatiti etam karanam atthi.
Sassataditthiya hi sotebhlimakesu sankhatasankharesu kanci sankharam niccato
ganheyyati attho. CatutthabhlGmakasankhara (1.0353) pana tejussadatta divasam-
santatto ayogulo viya makkhikanam, ditthiya va annesam va akusalanam ara-
mmanam na honti. Imind nayena kanci sankharam sukhatoti-adisupi attho vedi-
tabbo.

269. Sukhato upagaccheyyati “ekantasukhi atta hoti arogo parammarana’ti (di.
ni. 1.76, 79; ma. ni. 3.21, 22) evam attaditthivasena sukhato gaham sandhayetam
vuttam. Ditthivippayuttacittena pana ariyasavako parilahadhibhtto parilahavipasa-
mattham mattahatthiparittasito viya cokkhabrahmano githam kanci sankharam
sukhato upagacchati.

270. Attavare kasinadipannattisangahattham “sankharan”ti avatva kanci
dhammanti vuttam. Idhapi ariyasavakassa catubhimakavasena paricchedo vedi-
tabbo, puthujjanassatebhimakavasena. Sabbavaresu va ariyasavakassapitebhu-
makavaseneva paricchedo vattati. Yam yam hi puthujjano ganhati, tato tato ariya-
savako gaham vinivetheti. Puthujjano hi yam yam niccam sukham attati ganhati,
tam tam ariyasavako aniccam dukkham anattati ganhanto tam gaham vinivetheti.
[ti imasmim suttattaye puthujjanattaggahavinivethanam nama kathitam.

271. Mataranti-adisu janikava mata, janakova pita, manussabhitova khinasavo
arahati adhippeto. Kim pana ariyasavako annam jivita voropeyyati? Etampi
atthanam. Sacepi bhavantaragatam ariyasavakam attano ariyasavakabhavam aja-
nantampi koci evam vadeyya “imam kunthakipillikam jivita voropetva sakalacakka-
valagabbhe cakkavattirajjam patipajjahi’ti, neva so tam jivita voropeyya. Athapi
nam evam vadeyyum “sace imam na ghatessasi, sisam te chindissama’ti. Sisame-
vassa chindeyyum, na ca sotam ghateyya. Puthujjanabhavassa pana mahasava-
jjabhavadassanattham ariyasavakassa ca balavadipanatthametam vuttam. Aya-
nhettha adhippayo- savajjo puthujjanabhavo, yatra hi nama puthujjano matughata-
dinipi anantariyani karissati. Mahabalo ca ariyasavako, yo etani kammani na karo-
titi.

274. Padutthacittoti (1.0354) vadhakacittena padutthacitto. Lohitam uppade-
yyati jivamanakasarire khuddakamakkhikaya pivanamattampilohitam uppadeyya.

275. Sangham bhindeyyati samanasamvasakam samanasimaya thitam



pancahi karanehi sangham bhindeyya. Vuttampi cetam “pancahupali, akarehi
sangho bhijjati- kammena, uddesena, voharanto, anussavanena, salakaggahena’-
ti (pari. 458).

Tattha kammenati apalokanadisu catiisu kammesu annatarena kammena. Udde-
senati pancasu patimokkhuddesesu annatarena uddesena. Voharantoti katha-
yanto, tahi tahi uppattihi adhammam dhammoti-adini attharasa bhedakarava-
tthiini dipento. Anussavanenati “nanu tumhe janatha mayham uccakula pabbajita-
bhavam bahussutabhavanca, madiso nama uddhammam ubbinayam satthu
sasanam gaheyyati cittampi uppadetum natumhakam yuttam, kim mayham avici
niluppalavanam viya sitala, kim aham apayato na bhayami’ti-adina nayena kanna-
mile vacibhedam katva anussavanena. Salakaggahenati evam anussavetva
tesam cittam upatthambhetva anivattidhamme katva “ganhatha imam salakan’ti
salakaggahena.

Ettha ca kammeva uddeso va pamanam, voharanussavanasalakaggaha pana
pubbabhaga. Attharasavatthudipanavasena hi voharantena tattha rucijananattham
anussavetva salakaya gahitayapi abhinnova hoti sangho. Yada pana evam
cattaro va atireka va salakam gahetva avenikam kammam va uddesam va
karonti, tada sangho bhinno nama hoti. Evam ditthisampanno puggalo sangham
bhindeyyati netam thanam vijjati. Ettavata matughatadini panca anantariyaka-
mmani dassitani honti, yani puthujjano karoti, na ariyasavako. Tesam avibha-
vattham-

“Kammato dvarato ceva, kappatthitiyato tatha;
pakasadharanadihi, vinnatabbo vinicchayo”.

Tattha (1.0355) kammato tava- ettha hi manussabhitasseva manussabhttam
mataram va pitaram va api parivattalingam jivita voropentassa kammam ananta-
riyam hoti, tassa vipakam patibahissamiti sakalacakkavalam mahacetiyappamane-
hipi kancanathlpehi plretvapi sakalacakkavalam piretva nisinnassa bhikkhusa-
nghassa mahadanam datvapi buddhassa bhagavato sanghatikannam amuncanto
vicaritvapi kayassa bheda nirayameva upapajjati. Yo pana sayam manusso tira-
cchanabhitam mataram va pitaram va, sayam va tiracchanabhito manussa-
bhitam, tiracchanabhttoyeva va tiracchanabhitam jivita voropeti, tassa kammam
anantariyam na hoti, bhariyam pana hoti, anantariyam ahacceva titthati. Manussa-
jatikanamva pana vasena ayam panho kathito.

Tattha elakacatukkam, sangamacatukkam, coracatukkanca kathetabbam.
Elakam maressamiti abhisandhinapi hi elakatthane thitam manusso manussa-
bhtutam mataram va pitaram va marento anantariyam phusati. Elakabhisandhina
matapiti-abhisandhina va elakam marento anantariyam na phusati, matapiti-abhi-
sandhina matapitaro marento phusateva. Esa nayo itarasmimpi catukkadvaye.
Yatha ca matapitiusu, evam arahantepi etani catukkani veditabbani.



Manussa-arahantameva ca maretva anantariyam phusati, na yakkhabhtutam.
Kammam pana bhariyam, anantariyasadisameva. Manussa-arahantassa ca puthu-
jjanakaleyeva satthappahare va vise va dinnepi yadi so arahattam patva teneva
marati, arahantaghatako hotiyeva. Yam pana puthujjanakale dinnam danam ara-
hattam patva paribhunjati, puthujjanasseva tam dinnam hoti. Sesa-ariyapuggale
marentassa anantariyam natthi, kammam pana bhariyam, anantariyasadisameva.

Lohituppade tathagatassa abhejjakayataya paripakkamena cammacchedam
katva lohitapaggharanam nama natthi, sarirassa pana antoyeva ekasmim thane
lohitam samosarati. Devadattena paviddhasilato bhijjitva gata sakalikapi tathaga-
tassa padantam pahari, pharasuna pahato viya pado antolohitoyeva ahosi. Tatha
karontassa anantariyam hoti. Jivako pana tathagatassa ruciya (1.0356) sattha-
kena cammam chinditva tamha thana dutthalohitam niharitva phasukamakasi.
Tatha karontassa punnakammameva hoti.

Atha ye parinibbute tathagate cetiyam bhindanti, bodhim chindanti, dhatumhi
upakkamanti, tesam kim hotiti? Bhariyam kammam hoti, anantariyasadisam.
Sadhatukam pana thipam va patimam va badhayamanam bodhisakham
chinditum vattati. Sacepi tattha nilina sakuna cetiye vaccam patenti, chinditum
vattatiyeva. Paribhogacetiyato hi sariracetiyam mahantataram. Cetiyavatthum
bhinditva gacchantam bodhimidlampi chinditva haritum vattati. Ya pana bodhi-
sakha bodhigharam badhati, tam geharakkhanattham chinditum na Ilabhati.
Bodhi-atthanhi geham, na gehatthaya bodhi. Asanagharepi eseva nayo. Yasmim
pana asanaghare dhatu nihita hoti, tassa rakkhanatthaya bodhisakham chinditum
vattati. Bodhijagganattham ojaharanasakham va putisakham va chinditum vattati-
yeva, sarirapatijaggane viya punnampi hoti.

Sanghabhedepi simatthakasanghe asannipatite visum parisam gahetva katavo-
haranussavanasalakaggahassa kammam va karontassa uddesam va uddisa-
ntassa bhedo ca hoti anantariyakammanca. Samaggasannaya pana vattatiti
sannaya va karontassa bhedova hoti, na anantariyakammam. Tatha navato tna-
parisaya. Sabbantimena paricchedena navannam jananam yo sangham bhindati,
tassa anantariyakammam hoti. Tassa anuvattakanam adhammavadinam mahasa-
vajjakammam, dhammavadino pana anavajja. Tattha navannameva sanghabhede
idam suttam- “ekato, upali, cattaro honti, ekato cattaro, navamo anussaveti,
salakam gaheti ‘ayam dhammo ayam vinayo idam satthu sasanam, imam
ganhatha, imam rocetha’ti. Evam kho, upali, sangharaji ceva hoti sanghabhedo ca.
Navannam va, upali, atirekanavannam va sanghar3aji ceva hoti sanghabhedo
ca’ti (ctlava. 351). Etesu ca pana pancasu sanghabhedo vacikammam, sesani
kayakammaniti evam kammato vinhatabbo vinicchayo.

Dvaratoti (1.0357) sabbaneva cetani kayadvaratopi vacidvaratopi samuttha-
hanti. Purimani panettha cattari anattikavijjamayappayogavasena vacidvarato
samutthahitvapi kayadvarameva pirenti, sanghabhedo hatthamuddhaya bhedam
karontassa kayadvarato samutthahitvapi vacidvarameva puretiti evamettha dvara-
topi vinnatabbo vinicchayo.



Kappatthitiyatoti sanghabhedoyeva cettha kappatthitiyo. Santhahante hi kappe
va kappavemajjhe va sanghabhedam katva kappavinaseyeva muccati. Sacepi hi
‘'sve kappo vinassissati'ti ajja sanghabhedam karoti, sveva muccati, ekadivasa-
meva niraye paccati. Evam karanam pana natthi. Sesani cattari kammani ananta-
riyaneva honti, na kappatthitiyaniti evamettha kappatthitiyatopi vinnatabbo vini-
cchayo.

Pakatoti yena ca pancapetani kammani katani honti, tassa sanghabhedoyeva
patisandhivasena vipaccati, sesani “ahosikammam nahosi kammavipako’ti eva-
madisu sankham gacchanti. Sanghabhedabhave lohituppado, tadabhave araha-
ntaghato, tadabhave sace pita silava hoti, mata dussila, no va tatha silavati, pitu-
ghato patisandhivasena vipaccati. Sace mata silavati, matughato. Dvisupi silena
va dussilena va samanesu matughatova patisandhivasena vipaccati. Mata hi
dukkarakarini bahlpakara ca puttananti. Evamettha pakatopi vinnatabbo vini-
cchayo.

Sadharanadihiti purimani cattari sabbesampi gahatthapabbajitanam sadhara-
nani. Sanghabhedo pana “na kho, upali bhikkhuni, sangham bhindati, na sikkha-
mana, na samanero, na samaneri, na upasako, na upasika sangham bhindati.
Bhikkhu kho, upali, pakatatto samanasamvasako samanasimayam thito sangham
bhindati’ti (ctlava. 351) vacanato vuttappakarassa bhikkhunova hoti, na annassa,
tasma asadharano. Adisaddena sabbepete dukkhavedanaya sahagata dosamoha-
sampayutta cati evamettha sadharanadihipi vinnatabbo vinicchayo.

276. Annam (1.0358) sattharanti “ayam me sattha satthu kiccam katum asama-
ttho’ti bhavantarepi annam titthakaram ‘ayam me sattha”ti evam ganheyya, netam
thanam vijjatiti attho.

277. Ekissa lokadhatuyati dasasahassilokadhatuya. Tini hi khettani jatikhettam,
anakhettam visayakhettanti. Tattha jatikhettam nama dasasahassilokadhatu. Sa
hi tathagatassa matukucchismim okkamanakale nikkhamanakale sambodhikale
dhammacakkappavattane ayusankharavossajjane parinibbane ca kampati. Kotisa-
tasahassacakkavalam pana anakhettam nama. Atanatiyaparittamoraparittadhaja-
ggaparittaratanaparittadinanhi ettha ana pavattati. Visayakhettassa Pana pari-
manam natthi. Buddhananhi “yavatakam nanam tavatakam neyyam, yavatakam
neyyam tavatakam nanam, nanapariyantikam neyyam, neyyapariyantikam nanan’-
ti (mahani. 69; culani. mogharajamanavapucchaniddeso 85; pati. ma. 3.5) vaca-
nato avisayo nama natthi.

Imesu pana tisu khettesu thapetva imam cakkavalam annasmim cakkavale
buddha uppajjantiti suttam natthi, na uppajjantiti pana atthi. Tini hi pitakani- vinaya-
pitakam, suttantapitakam, abhidhammapitakam. Tisso sangitiyo- mahakassapa-
ttherassa sangiti, yasattherassa sangiti, moggaliputtattherassa sangiti. Ima tisso
sangitiyo arulhe tepitake buddhavacane imam cakkavalam muncitva annattha
buddha uppajjantiti suttam natthi, na uppajjantiti pana atthi.

Apubbam acarimanti apure apaccha, ekato na uppajjanti. Pure va paccha va
uppajjantiti vuttam hoti. Tattha bodhipallanke “bodhim appatva na utthahissami’ti



nisinnakalato patthaya yava matukucchismim patisandhiggahanam, tava pubbeti
na veditabbam. Bodhisattassa hi patisandhikkhane dasasahassacakkavalakampa-
neneva khettapariggaho kato, etthantare annassa buddhassa uppatti nivaritava
hoti. Parinibbanato patthaya yava sasapamattapi dhatu titthati, tava pacchati na
veditabbam. Dhatlsu hi thitasu buddha thitava honti. Tasma etthantare annassa
buddhassa uppatti nivaritava hoti. Dhatuparinibbane pana jate annassa
buddhassa uppatti na nivarita.

Kasma (1.0359) pana apubbam acarimam na uppajjantiti? Anacchariyatta.
Buddha hi acchariyamanussa. Yathaha- “"ekapuggalo, bhikkhave, loke uppajja-
mano uppajjati acchariyamanusso. Katamo ekapuggalo? Tathagato araham
sammasambuddho”ti (a. ni. 1.172). Yadi ca dve va cattaro va attha va solasa va
ekato uppajjeyyum, anacchariya bhaveyyum. Ekasminhi vihare dvinnam cetiya-
nampi labhasakkaro ulara na honti, bhikkhtpi bahutaya anacchariya jata, evam
buddhapi bhaveyyum. Tasma na uppajjanti.

Desanaya ca visesabhavato. Yanhi satipatthanadikam dhammam eko deseti,
annena uppajjitvapi sova dhammo desetabbo siya. Tato anacchariyo siya.
Ekasmim pana dhammam desente desanapi acchariyava hoti.

Vivadabhavato ca. Bahtusu ca buddhesu uppannesu bahtunam acariyanam ante-
vasika viya “amhakam buddho pasadiko, amhakam buddho madhurassaro labhi
punnava’ti vivadeyyum, tasmapi evam na uppajjanti.

Apicetam karanam milindaranna putthena nagasenattherena vittharitameva.
Vuttanhi tattha (mi. pa. 5.1.1)-

“Bhante, nagasena, bhasitampi hetam bhagavata- ‘atthanametam,
bhikkhave, anavakaso, yam ekissa lokadhatuya dve arahanto sammasa-
mbuddha apubbam acarimam uppajjeyyum, netam thanam vijjati'ti. Desenta ca,
bhante nagasena, sabbepi tathagata sattatimsa bodhipakkhiyadhamme
desenti, kathayamana ca cattari ariyasaccani kathenti, sikkhapenta ca tisu
sikkhasu sikkhapenti, anusasamana ca appamadapatipattiyam anusasanti.
Yadi, bhante nagasena, sabbesampi tathagatanam eko uddeso eka katha eka
sikkha eka anusitthi, kena karanena dve tathagata ekakkhane na uppajjanti.
Ekenapi tava buddhuppadena ayam loko obhasajato, yadi dutiyopi buddho
bhaveyya, dvinnam pabhaya ayam loko bhiyyosomattaya obhasajato bhaveyya.
Ovadamana ca dve tathagata sukham ovadeyyum, anusasamana ca (1.0360)
sukham anusaseyyum. Tattha me karanam desehi, yathaham nissamsayo
bhaveyyanti’.

“Ayam, maharaja, dasasahassilokadhatu ekabuddhadharani, ekasseva tathaga-
tassa gunam dhareti. Yadi dutiyo buddho uppajjeyya, nayam dasasahassi loka-
dhatu dhareyya, caleyya kampeyya nameyya onameyya vinameyya vikireyya
vidhameyya viddhamseyya, na thanamupagaccheyya.

“Yatha, maharaja, nava ekapurisasandharani bhaveyya. Ekasmim purise abhi-
rilhe sa nava samupadika bhaveyya. Atha dutiyo puriso agaccheyya tadiso ayuna
vannena vayena pamanena kisathlilena sabbangapaccangena, so tam navam



abhiruheyya. Api nu sa, maharaja, nava dvinnampi dhareyyati? Na hi, bhante,
caleyya kampeyya nameyya onameyya vinameyya vikireyya vidhameyya viddham-
seyya, nathanamupagaccheyya, osideyya udaketi. Evameva kho, maharaja, ayam
dasasahassi l|lokadhatu ekabuddhadharani, ekasseva tathagatassa gunam
dhareti, yadi dutiyo buddho uppajjeyya, nayam dasasahassilokadhatu dhareyya,
caleyya ...pe... nathanamupagaccheyya.

“Yatha va pana, maharaja, puriso yavadattham bhojanam bhunjeyya chadentam
yava kanthamabhiplrayitva. So dhato pinito paripunno nirantaro tandikato anona-
mitadandajato punadeva tattakam bhojanam bhunjeyya. Api nu kho so, mahara3ja,
puriso sukhito bhaveyyati? Na hi, bhante, sakimbhuttova mareyyati. Evameva kho,
maharaja, ayam dasasahassilokadhatu ekabuddhadharani ...pe... nathanamupa-
gaccheyyati.

“Kim nu kho, bhante nagasena, atidhammabharena pathavi calatiti? Idha, maha-
raja, dve sakata ratanaparipturita bhaveyyum yava mukhasama. Ekasma sakatato
ratanam gahetva ekasmim sakate akireyyum, api nu tam, maharaja, sakatam
dvinnampi sakatanam ratanam dhareyyati? Na hi, bhante, nabhipi tassa phaleyya,
arapi tassa bhijjeyyum, nemipi tassa opateyyum, akkhopi tassa bhijjeyyati. Kim nu
kho, maharaja, atiratanabharena sakatam bhijjatiti? Ama, bhanteti. Evameva kho,
maharaja, atidhammabharena pathavi calatiti.

“Api (1.0361) ca, maharaja, imam karanam buddhabalaparidipanaya osaritam.
Annampi tattha abhiripam karanam sunohi, yena karanena dve sammasa-
mbuddha ekakkhane na uppajjanti. Yadi, maharaja, dve sammasambuddha eka-
kkhane uppajjeyyum, parisaya vivado uppajjeyya, tumhakam buddho, amhakam
buddho’ti ubhatopakkhajata bhaveyyum. Yatha, maharija, dvinnam balavama-
ccanam parisaya vivado uppajjati, ‘tumhakam amacco amhakam amacco’ti ubha-
topakkhajata honti. Evameva kho,



maharaja, yadi dve sammasambuddha ekakkhane uppajjeyyum, parisaya vivado

uppajjeyya, ‘tumhakam buddho, amhakam buddho’ti ubhatopakkhajata

bhaveyyum. Idam pathamam karanam sunohi, yena karanena dve sammasa-
mbuddha ekakkhane na uppajjanti.

“Aparampi, maharaja, uttarim karanam sunohi, yena karanena dve sammasa-
mbuddha ekakkhane na uppajjanti. Yadi, maharaja, dve sammasambuddha eka-
kkhane uppajjeyyum, aggo buddhoti yam vacanam, tam miccha bhaveyya. Jettho
buddhoti ...pe... settho buddhoti. Visittho buddhoti, uttamo buddhoti, pavaro
buddhoti, asamo buddhoti, asamasamo buddhoti, appatisamo buddhoti, appati-
bhago buddhoti, appatipuggalo buddhoti yam vacanam, tam miccha bhaveyya.
Imampi kho tvam, maharaja, karanam atthato sampaticcha, yena karanena dve
sammasambuddha ekakkhane na uppajjanti.

“Apica, maharaja, buddhanam bhagavantanam sabhavapakatika esa, yam eko-
yeva buddho loke uppajjati. Kasma? Karanamahantatta sabbannubuddhagu-
nanam. Annampi, maharaja, yam mahantam hoti, tam ekamyeva hoti. Pathauvi,
maharaja, mahanti, sa ekayeva. Sagaro mahanto, so ekoyeva. Sineru giriraja
mahanto, so ekoyeva. Akaso mahanto, so ekoyeva. Sakko mahanto, so ekoyeva.
Brahma mahanto, so ekoyeva. Tathagato araham sammasambuddho mahanto,
so ekoyeva. Yattha te uppajjanti, tattha annesam okaso na hoti. Tasma tathagato
araham sammasambuddho ekoyeva loke uppajjatiti. Sukathito, bhante nagasena,
panho opammehi karanehi ti.

Ekissa (1.0362) lokadhatuyati ekasmim cakkavale. Hettha iminava padena
dasa cakkavalasahassani gahitani, tanipi ekacakkavaleneva paricchinditum
vattanti. Buddha hi uppajjamana imasmimyeva cakkavale uppajjanti, uppajjana-
tthane pana varite ito annesu cakkavalesu na uppajjantiti varitameva hoti.

Pathamavaggavannana.

15. Atthanapali

(15) 2. atthanapali-dutiyavaggavannana

278. Apubbam acarimanti ettha cakkaratanapatubhavato pubbe pubbam,
tasseva antaradhanato paccha carimam. Tattha dvidha cakkaratanassa antara-
dhanam hoti cakkavattino kalakiriyaya va pabbajjaya va. Antaradhayamananca
pana tam kalakiriyato va pabbajjato va sattame divase antaradhayati, tato param
cakkavattino patubhavo avarito.

Kasma pana ekacakkavale dve cakkavattino na uppajjantiti? Vivadupacchedato,
acchariyabhavato, cakkaratanassa mahanubhavato ca. Dvisu hi uppajjantesu
“amhakam raja mahanto, amhakam raja mahanto’ti vivado uppajjeyya, “ekasmim



dipe cakkavatti, ekasmim dipe cakkavatti’ti ca anacchariyo bhaveyya. Yo cayam
cakkaratanassa dvisahassadipaparivaresu catisu mahadipesu issariyanuppada-
nasamattho mahanubhavo, sopi parihayetha. Iti vivadupacchedato acchariyabha-
vato cakkaratanassa mahanubhavato ca na ekacakkavale dve uppajjanti.

279. Yam itthi araham assa sammasambuddhoti ettha titthatu tava sabbannu-
gune nibbattetva lokanittharanasamattho buddhabhavo, panidhanamattampi
itthiya na sampajjati.

“Manussattam lingasampatti, hetu sattharadassanam;

pabbajja gunasampatti, adhikaro ca chandata;

attha dhammasamodhana, abhinitharo samijjhati’ti. (bu. vam. 2.59)-
Imani (1.0363) hi panidhanasampattikaranani. Iti panidhanampi sampadetum asa-
matthaya itthiya kuto buddhabhavoti. “Atthanametam, bhikkhave, anavakaso, yam
itthi araham assa sammasambuddho’ti vuttam. Sabbakarapariplrova punnu-
ssayo sabbakarapariplirameva attabhavam nibbattetiti purisova araham hoti
sammasambuddho, na itthi.

280. Raja assa cakkavattiti-adisupi yasma itthiya kosohitavatthaguyhatadinam
abhavena lakkhanani na pariplranti, itthiratanabhavena sattaratanasamangita na
sampajjati, sabbamanussehi ca adhiko attabhavo na hoti. Tasma “atthanametam,
bhikkhave, anavakaso yam itthi raja assa cakkavatti ti vuttam.

281. Yasma ca sakkattadini tini thanani uttamani, itthilinganca hinam, tasma
cassa sakkattadinipi patisiddhani.

Nanu ca yatha itthilingam, evam purisalingampi brahmaloke natthi. Tasma “yam
puriso brahmattam kareyya, thanametam vijjati"tipi na vattabbam siyati. No na
vattabbam. Kasma? ldha purisassa tattha nibbattanato. Brahmattanti hi mahabra-
hmattam adhippetam. Itthi ca idha jhanam bhavetva kalam katva brahmaparisa-
jjanam sahabyatam upapajjati, na mahabrahmanam. Puriso pana tattha nuppajja-
titi na vattabbo. Samanepi cettha ubhayalingabhave purisasanthanava brahmano,
na itthisanthana. Tasma suvuttamevetam.

284. Kayaduccaritassati-adisu yatha nimbabijakosatakibijadini madhuram
phalam na nibbattenti, asatam amadhurameva nibbattenti, evam kayaduccarita-
dini madhuram vipakam na nibbattenti, amadhurameva nibbattenti. Yatha ca
ucchubijasalibijadini madhuram sadurasameva phalam nibbattenti, na asatam
katukam. Evam kayasucaritadini madhurameva vipakam nibbattenti, na ama-
dhuram. Vuttampi cetam-

“Yadisam vapate bijam, tadisam harate phalam;
kalyanakari kalyanam, papakari ca papakan’ti. (sam. ni. 1.256);

Tasma (1.0364) "atthanametam, bhikkhave, anavakaso, yam kayaduccaritassa’ -
ti-adi vuttam.

290-295. Kayaduccaritasamangiti-adisu samangiti pancavidha samangita- ayu-
hanasamangita, cetanasamangita, kammasamangita, vipakasamangita, upattha-
nasamangitati. Tattha kusalakusalakammayihanakkhane ayuhanasamangitati
vuccati. Tatha cetanasamangita. Yava pana satta arahattam na papunanti, tava



sabbepi satta pubbe upacitacetandaya samangitaya cetanasamanginoti vuccanti.

Esa cetanasamangita. Yava arahattam na papunanti, tava sabbepi satta pubbe
upacitam vipakaraham kammam sandhaya “kammasamangino’ti vuccanti. Esa
kammasamangita. Vipakasamangita vipakakkhaneyeva veditabba. Yava pana

satta arahattam na papunanti, tava tesam tato tato cavitva niraye uppajjamananam

aggijalalohakumbhi-adihi upatthanakarehi nirayo, gabbhaseyyakattam apajjama-

nanam matukucchi, devesu uppajjamananam kapparukkhavimanadihi upatthana-
karehi devalokoti evam upapattinimittam upatthati. Iti nesam imina upapattinimi-
tta-upatthanena aparimuttata upatthanasamangita nama. Sa calati, sesa niccala.

Niraye hi upatthitepi devaloko upatthati, devaloke upatthitepi nirayo upatthati,
manussaloke upatthitepi tiracchanayoni upatthati, tiracchanayoniya ca upatthita-
yapi manussaloko upatthatiyeva.

Tatridam vatthu- sonagiripade kira acelavihare sonatthero nama eko dhamma-
kathiko. Tassa pita sunakhavajiko nama ahosi, thero tam patibahantopi samvare
thapetum asakkonto "“ma nassi varako’ti mahallakakale akamakam nam pabba-
jesi. Tassa gilanaseyyaya nipannassa nirayo upatthasi. Sonagiripadato mahanta
sunakha agantva khaditukama viya samparivaresum. So mahabhayabhito
“varehi, tata sona, varehi, tata sona’ti aha. Kim mahatherati? Na passasi, tatati
tam pavattim acikkhi. Sonatthero “"kathanhi nama madisassa pita niraye nibbatti-
ssati (1.0365), patitthassa bhavissami’ti samanerehi nanapupphani aharapetva
cetiyanganabodhiyanganesu talasantharanapiljam asanapiljanca karetva pitaram
mancakena cetiyanganam haritva mance nisidapetva “ayam, mahathera, pija
tumhakam atthaya kata, ‘"ayam me bhagava duggatapannakaro’ti vatva bhaga-
vantam vanditva cittam pasadehi’ti aha. Sa mahathero ptjam disva tatha karonto
cittam pasadesi. Tavadevassa devaloko upatthasi. Nandanavana-cittalatavana-
missakavana-pharusakavana-vimanani ceva devanatakani ca parivaretva thitani
viya ahesum. So “apetha, sona, apetha, sona’ti theram aha. Kimidam, mahathe-
rati? Eta te mataro agacchantiti. Thero “saggo upatthito mahatherassa’ti cintesi.
Evam upatthanasamangita calatiti veditabba. Etasu samangitasu idha aylhanace-
tanakamma-samangitavasena “kayaduccaritasamangi ti-adi vuttam.

Tattha eke acariya "yasmim khane kammam ayihati, tasmimyeva khane tassa
saggo varito’ti vadanti. Apare pana “aythitakammam nama vipakavaram labha-
ntampi atthi alabhantampi. Tattha yada kammam vipakavaram labhati, tasmim-
yeva kale tassa saggo varito’ti vadanti. Sesam sabbattha uttanatthamevati.

Atthanapalivannana nitthita.

16. Ekadhammapali

(16) 1. ekadhammapali-pathamavaggavannana



296. Ekadhammapaliyam ekadhammoti ekasabhavo. Ekantanibbidayati eka-
ntena vatte nibbindanatthaya ukkanthanatthaya. ViragayaTi vatte virajjanatthaya,
ragadinam va kilesanam virajjanaya vigamaya. Nirodhayati ragadinam nirodhaya
appavattikaranatthaya, vattasseva va nirujjhanatthaya. Upasamayati kilesavipasa-
manatthaya, abhiffayati aniccadivasena lakkhanattayam &aropetva abhijanana-
tthaya. Sambodhayati catunnam saccanam bujjhanatthaya, “bodhi vuccati catlisu
maggesu nanan’ti (1.0366) (mahani. 191; cllani. khaggavisanasuttaniddeso 121)
evam vuttassa va catumaggananassa pativijjhanatthaya. Nibbanayati appaccaya-
nibbanassa sacchikaranatthaya.

Iti bhagava imehi sattahi padehi buddhanussatikammatthanassa vannam
kathesi. Kasma? Mahajanassa ussahajananattham visakantakavanijo viya attano
paniyassa. Visakantakavanijo nama gulavanijo vuccati. So kira gulaphanitakha-
ndasakkaradini sakatenadaya paccantagamam gantva “visakantakam ganhatha,
visakantakam ganhatha”ti ugghosesi. Tam sutva gamika “visam nama kakkhalam
ghoram. Yo nam khadati, so marati. Kantakampi vijjhitva mareti, ubhopete
kakkhala. Ko ettha anisamso’ti gehadvarani thakesum, darake ca palapesum.
Tam disva vanijo ‘avoharakusala ime gamika, handa ne upayena gahapemi’ti “ati-
madhuram ganhatha, atisadum ganhatha, gulam phanitam sakkaram samaggham
labbhati, kUGtamasakakltakahapanadihi vapi labbhati’ti ugghosesi. Tam sutva
gamika tutthapahattha vaggavagga gantva bahumpi mulam datva aggahesum.

Tattha visakantakavanijassa “visakantakam ganhatha’ti ugghosanam viya
bhagavato buddhanussatikammatthanakathanam, visakantake vannam kathetva
tassa gahanatthaya mahajanassa ussahakaranam viya imehi sattahi padehi
buddhanussatikammatthanassa vannabhananena tassa mahajanassa ussahaka-
ranam.

Katamo ekadhammoti kathetukamyatapuccha.



Buddhanussatiti buddham arabbha uppanna anussati, buddhagunarammanaya
satiya etam adhivacanam. Tam panetam buddhanussatikammatthanam duvidham

hoti cittasampahamsanatthanceva vipassanatthanca. Katham? Yada hi asubhara-
mmanesu annataram bhaventassa bhikkhuno cittuppado upahannati ukkanthati

nirassado hoti, vithim nappatipajjati, kuitagono viya ito cito ca vidhavati. Tasmim

khane esa miulakammatthanam pahaya “itipi so bhagava’ti-adina nayena tathaga-
tassa lokiyalokuttaragune anussarati. Tassevam buddham anussarantassa cittu-
ppado pasidati, vinivarano hoti (1.0367). So tam cittam evam dametva puna mila-
kammatthanamyeva manasi karoti. Katham? Yatha nama balava puriso klitagara-
kannikatthaya maharukkham chindanto sakhapalasacchedanamatteneva pharasu-
dharaya vipannaya maharukkham chinditum asakkontopi dhuranikkhepam aka-
tvava kammarasalam gantva tikhinam pharasum karapetva puna tam chindeyya.

Evamsampadamidam datthabbam. So evam buddhanussativasena cittam parida-
metva puna milakammatthanam manasikaronto asubharammanam pathama-
jjnanam nibbattetva jhanangani sammasitva ariyabhimim okkamati. Evam tava
cittasampahamsanattham hoti.

Yada panesa buddhanussatim anussaritva “ko ayam itipi so bhagavati-adina
nayena anussari, itthi nu kho puriso nu kho devamanussamarabrahmanam anna-
taro nu kho’ti parigganhanto “na anno koci, satisampayuttam pana cittameva anu-
ssari’'ti disva “tam kho panetam cittam khandhato vinnanakkhandho hoti, tena
sampayutta vedana vedanakkhandho, tena sampayutta sanna sannakkhandho,
sahajata phassadayo sankharakkhandhoti ime cattaro arlipakkhandha honti"ti ari-
panca vavatthapetva tassa nissayam pariyesanto hadayavatthum disva tassa
nissayani cattari mahabhdtani, tani upadaya pavattani sesa-upadarupani ca pari-
ggahetva “sabbampetam rlGpam rtGpakkhandho”ti vavatthapetva “idanca rtGpam
purimanca arlipan’ti sankhepato rUpariGpam, pabhedato pancakkhandhe puna
“sankhepato pancapete khandha dukkhasaccan’ti dukkhasaccam vavatthapetva
“tassa pabhavika tanha samudayasaccam, tassa nirodho nirodhasaccam, nirodha-
pajanana patipada maggasaccan’ti evam pubbabhage cattari ca saccani vavattha-
petva patipatiya ariyabhimim okkamati. Tadassa imam kammatthanam vipassa-
nattham nama hoti. Ayam khoti-adi appanavaro vuttanayeneva veditabbo.

297. Dhammanussatiadisupi eseva nayo. Ayam panettha vacanattho-
dhammam arabbha uppanna anussati dhammanussati, svakkhatatadidhammagu-
narammanaya satiya etam adhivacanam. Sangham arabbha uppanna anussati
sanghanussati, suppatipannatadisanghagunarammanaya satiya etam (1.0368)
adhivacanam. Silam arabbha uppanna anussati silanussati, akhandatadisilaguna-
rammanaya satiya etam adhivacanam. Cagam arabbha uppanna anussati caganu-
ssati, muttacagatadicagagunarammanaya satiya etam adhivacanam. Devata
arabbha uppanna anussati devatanussati, devata sakkhitthane thapetva attano
saddhadigunarammanaya satiya etam adhivacanam. Anapane arabbha uppanna
sati anapanassati, assasapassasanimittarammanaya satiya etam adhivacanam.
Maranam arabbha uppanna sati maranassati, jivitindriyupacchedarammanaya



satiya etam adhivacanam. Kesadibhedam rupakayam gata, kaye va gatati kaya-
gata, kayagata ca sa sati cati kayagatasatiti vattabbe rassam akatva kayagatasa-
titi vutta. Kesadikayakotthasanimittarammanaya satiya etam adhivacanam. Upa-
samam arabbha uppanna anussati upasamanussati, sabbadukkhtpasamaramma-
naya satiya etam adhivacanam. Duvidho va upasamo accantupasamo ca khayu-
pasamo ca. Tattha accantipasamo nama nibbanam, khayupasamo nama maggo.
Evametam duvidhampi upasamam anussarantassa uppanna sati upasamanussa-
titi ayamettha attho. Iti imesu dasasu kammatthanesu anapanassati maranassati
kayagatasatiti imani tini vipassanatthaneva honti, sesani satta cittasampahamsa-

natthanipi hontiti.

Pathamavaggavannana.
16. Ekadhammapali

(16) 2. ekadhammapali-dutiyavaggavannana

298. Dutiye micchaditthiti dvasatthividhayapi micchaditthiya etam adhivacanam.
Micchaditthikassati taya ditthiya samannagatassa.

299. SammaditthiTi pancavidhayapi sammaditthiya etam adhivacanam. Samma-
ditthikassati taya ditthiya samannagatassa.

302. Ayoniso manasikaroti anupayamanasikaro.

303. Yoniso (1.0369) manasikaroti upayamanasikaro. Tattha ayoniso manasika-
roto pubbe anuppanna micchaditthi uppajjati, uppanna pana yava niyamokka-
mana pavaddhati. Niyame okkante vaddhita nama hoti. Yoniso manasikaroto
pubbe anuppanna sammaditthi uppajjati, uppanna pana yava arahattamagga
pavaddhati. Arahattaphale patte vaddhita nama hoti.

304. Micchaditthiya, bhikkhave, samannagata sattati ettha ekacca micchaditthi
saggavarana ceva hoti maggavarana ca, ekacca maggavaranava, na saggava-
rana, ekacca neva saggavarana na maggavarana. Tattha ahetukaditthi, akiriya-
ditthi, natthikaditthiti ayam tividha saggavarana ceva hoti maggavarana ca. Dasa-
vatthuka antaggahika micchaditthi maggavaranava hoti na saggavarana. Visativa-
tthuka sakkayaditthi neva saggavarana na maggavarana. Ildam pana vidhanam
patikkhipitva imasmim sutte “micchaditthiya, bhikkhave, samannagata’ti vacanato
antamaso visativatthukam sakkayaditthim upadaya ditthi nama saggam upanetum
samattha nama natthi, ekantam nirayasmimyeva nimujjapetiti vuttam. Yatha hi
muggamasappamanapi pasanasakkhara udake pakkhitta uppilavamana nama
natthi, ekantam hetthava pavisati, evamevam antamaso sakkayaditthipi saggam
upanetum samattha nama natthi, ekantam apayesuyeva nimujjapetiti.

305. Sammaditthiya samannagatati ettha kammassakatasammaditthi, jhanasa-



mmaditthi, vipassanasammaditthi, maggasammaditthi, phalasammaditthiti panca-
vidha sammaditthi. Tattha kammassakatasammaditthi sampattibhavam aka-
ddhati, jhanasammaditthi rGparupabhave patisandhim deti, maggasammaditthi
vattam viddhamseti, phalasammaditthi bhavam patibahati. Vipassanasamma-
ditthi kim karotiti? Sapi patisandhim nakaddhati. Tipitakaculabhayatthero panaha

“sace vipassanasammaditthi bhavita dittheva dhamme arahattam papetum

sakkoti, iccetam kusalam. Sace na sakkoti, satta bhave deti, avuso’ti. Evamayam

lokiyalokuttara sammaditthi kathita. Imasmim panatthe lokika bhavanipphadikava

veditabba.

306. Yanceva (1.0370) kayakammam yathaditthi samattam samadinnanti ettha
yathaditthiti ya ya ditthi, tassa tassa anuripam. Samattanti paripunnam. Samadi-
nnanti gahitam. Tadetam yathaditthiyam thitakayakammam, ditthisahajatam kaya-
kammam, ditthanulomikam kayakammanti tividham hoti. Tattha “panam hanato
adinnam adiyato micchacaram carato natthi tatonidanam papam, natthi papassa
agamo’ti yam evamladdhikassa sato panatipata-adinnadana-micchacarasa-
nkhatam kayakammam, idam yathaditthiyam thitakayakammam Nzama. “Panam
hanato adinnam adiyato micchacaram carato natthi tatonidanam papam, natthi
papassa agamo’'ti imaya pana laddhiya imina dassanena sahajatam kaya-
kammam ditthisahajatam kayakammam nama. Tadeva pana samattam sama-
dinnam gahitam paramattham ditthanulomikam kayakammam nama. Vacikamma-
disupi eseva nayo. Yatha panettha “panam hanato adinnam adiyato micchacaram
carato natthi tatonidanam papan’ti yojana kata, evam vacikammamanokammesu
“musa bhanato, pisunam kathentassa, pharusam kathentassa, sampham palapa-
ntassa, abhijjhaluno, byapannacittassa, micchaditthikassa ca sato natthi tatoni-
danam papan’ti yojana katabba.

Ya ca cetanati-adisu ditthisahajatava cetana cetana nama, ditthisahajatava
patthana patthana nama, cetanapatthananam vasena cittatthapana panidhi nama,
tehi pana cetanadihi sampayutta phassadayo sankhara nama. Ditthi hissa,
bhikkhave, papikati yasma tassa puggalassa ditthi papika lamika. Nikkhittanti
ropitam. Upadiyatiti ganhati. KatukattayaTi idam purimasseva vevacanam.

“Vannagandharasiipeto, amboyam ahuva pure;

tameva pujam labhamano, kenambo katukapphalo.

“Pucimandaparivaro, ambo te dadhivahana;

miulam miulena samsattham, sakha sakha nisevare;

asatasannivasena, tenambo katukapphalo™ti. (ja. 1.2.71-72)-
Agatatthane (1.0371) viya hi idhapi katukanti tittakam veditabbam. Asatattayati
amadhurattaya.

Imasmi pana bijipamasutte “ditthiti niyatamicchaditthi gahita”ti poranakatthera
ahamsu. Tam pana patikkhipitva “sabbanipi dvasatthi ditthigatani gahitani ti
vuttam. Anantarasutte “panatipata viramantassa, adinnadana viramantassa,
micchacara viramantassa natthi tatonidanam punnan’ti-adina nayena yathadi-
tthiyam thitakayakammadini yojetva veditabbani. Idha pana sammaditthisahajata



cittatthapanava patthanati veditabba. Sammaditthi panettha lokiyalokuttara kathita.
Sesam sabbattha uttanatthamevati.

Dutiyavaggavannana.

16. Ekadhammapali

(16) 3. ekadhammapali-tatiyavaggavannana

308. Tatiyassa pathame micchaditthikoti ayathavaditthiko. Viparitadassanoti
tayeva micchaditthiya viparitadassano. Saddhamma vutthapetvati dasakusalaka-
mmapathadhammato vutthapetva. Asaddhamme patitthapetiti dasa-akusalaka-
mmapathasankhate asaddhamme patitthapeti. Ekapuggaloti cettha chahi sattha-
rehi saddhim devadatto ca anne ca evariipa veditabba.

309. Dutiye sammaditthikoti yathavaditthiko. Aviparitadassanoti tayeva samma-
ditthiya aviparitadassano. Asaddhammati dasa-akusalakammapathato. Saddha-
mmeti dasakusalakammapathasankhate saddhamme. Ekapuggaloti cettha anu-
ppanne buddhe cakkavatti raja sabbannubodhisattoti evamadayo labbhanti,
uppanne buddhe buddho ceva buddhasavaka ca.

310. Tatiye micchaditthiparamaniti micchaditthi parama etesanti micchaditthipa-
ramani. Panca hi anantariyakammani mahasavajjani nama, tehipi micchaditthi-
yeva mahasavajjatarati adhippayo. Kasma? Tesanhi paricchedo atthi. Cattari hi
anantariyakammani niraye nibbattapentiti vuttani (1.0372). Sanghabhedaka-
mmampi niraye kappatthitikameva hoti. Evametesam paricchedo atthi, koti panna-
yati. Niyatamicchaditthiya pana paricchedo natthi. Sa hi vattassa miulam, taya
samannagatassa bhavato vutthanam



natthi. Ye tassa sotabbam mannanti, tepi vippatipadeti. TAya ca samannagatassa

neva saggo atthi na maggo. Kappavinase mahajane brahmaloke nibbattepi niyata-
micchaditthiko tattha anibbattitva pitthicakkavale nibbattati. Kim pana pitthicakka-
valam na jhayatiti? Jhayati, tasmim jhayamanepi esa akase ekasmim okase
paccatiyevati vadanti.

311. Catutthe makkhaliti “ma khali"ti vacanam upadaya evamladdhanamo tittha-
karo. Nadimukheti dvinnam nadinam samagatatthane. Desanamattamevetam,
dvinnam kandaranam, dvinnam udakanam, samuddassa ca, loniya ca, samu-
ddassa ca nadiya cati etesampi yassa kassaci samagatatthanam, annampi tatha-
ripam udakam. Khipanti kuminam. Uddeyyati oddeyya. Manussa hi nalehi va
ucchthi va veluhi va palasantisalakaya va ekam dve tayo va kumbhe ganhanappa-
manakuminam katva mukhavattiya yottena bandhitva nadimukham netva dvisu
passesu khanuke kottetva yottehi tattha bandhanti, tam sandhayetam vuttam.
Tasminhi pavitthassa khuddakassa macchassapi mokkho natthi. Anayayati ava-
ddhiya. Byasanayati vinasaya. Makkhali moghapurisoti ayam makkhali gosalo
tucchapuriso. Manussakhippam manne loke uppannoti mahajanassa saggamo-
kkhagamanamagge tattha gamananivaranattham manussakuminam viya loke
uppanno.

312. Pancamadisu durakkhate, bhikkhave, dhammavinayeti durakkhatadha-
mmavinayo nama bahirakasasanam. Tattha hi satthapi asabbannt hoti,
dhammopi durakkhato, ganopi duppatipanno. Yo ca samadapetiti yo acariyapu-
ggalo samadapeti. Yanca samadapetiti yam antevasikam samadapeti. Yo ca sama-
dapito tathattaya patipajjatiti yo antevasiko acariyena samadapito tassa vacanam
karonto (1.0373) tathabhavaya patipajjati. Bahum apunnam pasavantiti samada-
pako hi panatipatadisu janghasatam samadapento tesam sabbesampi akusalena
samakameva akusalam papunati. Tenaha- “sabbe te bahum apunnam pasavanti’ -
ti.

313. Svakkhateti sutthu akkhate sudesite. Evariipe hi dhammavinaye sattha ca
sabbanni hoti, dhammo ca svakkhato, gano ca suppatipanno. Sabbe te bahum
pufinam pasavantiti samadapako hi bhikkhi pindaya pavitthe disva yagubhatta-
dini samadapento sabbesampi dayakanam kusalena samakam kusalam papu-
nati. Tena vuttam- “bahum punnam pasavanti ti.

314. Dayakena matta janitabbati dayakapuggalena pamanam janitabbam,
pamanena databbam, pdretva atirekam na databbam. Na databbanti hi avatva
pamanavasena thokam databbanti vuttam. Kasma? Pilretva atireke dinnepi hi ati-
reka manussasampatti va dibbasampatti va nibbanasampatti va natthi. No patigga-
hakenati patiggahakassa pana mattam janitva patiggahanakiccam nama natthi.
Kasma? Tassa hi mattam natva pliretabba mattapatiggahanamilika appicchapati-
pada nama natthi. Yattakam pana labhati, tattakam gahetabbam. Atirekaggahana-
miulam hissa puttadarabharanam bhavissati.

315. Patiggahakena matta janitabbati patiggahakapuggalena pamanam jani-
tabbam. Katham? Tena hi dayakassa vaso veditabbo, deyyadhammassa vaso



veditabbo, attano thamo veditabbo. Yadi hi deyyadhammo bahu hoti, dayako
appam datukamo, dayakassa vasena appam ganhitabbam. Deyyadhammo appo,
dayako bahum datukamo, deyyadhammassa vasena appam ganhitabbam. Deyya-
dhammopi bahu, dayakopi bahum datukamo, attano thamam natva pamaneneva
ganhitabbam. Evam mattam natva patigganhanto hi appicchapatipadam pireti.
Anuppannassa labho uppajjati, uppanno labho thavarova hoti. Appasanna pasi-
danti, pasannapi bhiyyo pasadamapajjanti, mahajanassa cakkhubhtto hoti,
sasanam ciratthitikam karoti.

Tatrimani (1.0374) vatthini- rohanajanapade kira kutimbiyavihare eko daharo
dubbhikkhasamaye tasmim game ekassa kammakarassa gehe bhunjanatthaya
katacchubhattam gahetva gamanatthaya ca katacchubhattameva labhati. So eka-
divasam tasmim gehe ekam agantukam disva ekameva katacchubhattam ganhi.
Athassa “kena karanena’ti vutte tamattham vatva so kulaputto pasiditva
“amhakam kulGpakabhadanto evarlGpo nama’ti rajadvare mittamaccanam
kathesi. Te sabbepitassa appicchagune pasanna ekadivaseneva satthi dhurabha-
ttani thapesum. Evam appiccho anuppannalabham uppadeti.

Saddhatissamaharajapi culupatthakam tissamaccam vimamsitva tena ekam
tittiram pacapetva aharapesi. Atha paribhogasamaye “aggam datva paribhunjissa-
mi'ti atthakasalaparivene mahatherassa bhandaggahasamanerassa tittira-
mamsam dento tasmim thokamyeva patigganhante tassa appicchagune pasiditva
“pasannosmi, tata, attha te dhurabhattani demi’ti aha. Maharaja, upajjhayassa
demiti. Aparanipi attha demiti. Tani amhakam acariyassa demiti. Aparanipi attha
dammiti. Tani samanupajjhayanam dammiti. Aparanipi attha dammiti. Tani
bhikkhusanghassa dammiti. Aparanipi attha dammiti. Samanero adhivasesi. Eva-
massa uppanno labho thavaro hoti.

Appasanna pasidantiti etthapi- dighabrahmano kira brahmane bhojento panca
panca bhattasarakani datva santappetum nasakkhi. Athekadivasam “samana kira
nama appiccha’ti katham sutva vimamsanatthaya bhattam gahapetva bhikkhusa-
nghassa bhattakiccakaranavelaya viharam gantva timsamatte bhikkhl bhojanasa-
layam bhunjante disva ekam bhattasarakam gahetva sanghattherassa santikam
agamasi. Thero angulim caletva thokameva aggahesi. Eteneva niyamena ekam
bhattasarakam sabbesam sampapuni. Tato brahmano “saccoyeva etesam sama-
nanam guno’'ti appicchatdya pasanno sahassam vissajjetva tasmimyeva vihare
cetiyam karesi. Evam appasanna pasidanti.

Pasanna (1.0375) bhiyyo pasidantiti ettha vatthuna kiccam natthi. Pasanna-
nanhi appiccham disva pasado bhiyyo vaddhatiyeva.

Majjhantikatissattherasadise pana appicche disva mahajano appiccho bhavitum
mannatiti appiccho mahajanassa cakkhubhito nama hoti.

“Appicchata, bhikkhave, saddhammassa thitiya asammosaya anantaradhanaya
samvattati'ti (a. ni. 1.116-129) vacanato pana appiccho sasanam ciratthitikam
karoti nama.

No dayakenati svakkhate dhammavinaye pana dayakassa pamanam natva



databbakiccam nama natthi. Yattako deyyadhammo atthi, tattakam avattharitva
datum vattati. Avattharitva dinnakarana hi esa manussasampattim, dibbasa-
mpattim, nibbanasampattinca avattharitva uttaruttari panitapanitameva labhati.

316. Yo araddhaviriyo, so dukkham viharatiti pancatapatappanamaruppapatapa-
tanadiccanuparivattana-ukkutikappadhanadini anuyunjanto ditthe ceva dhamme
dukkham viharati, tasseva bahirasamaye samadinnassa tapacaranassa vipakena
niraye uppajjitva samparayepi dukkham viharati.

317. Yo kusito, so dukkham viharatiti ayampi ditthe dhamme ceva samparaye
ca dukkham viharati. Katham? Yassa hi pabbajitakalato patthaya yoniso manasi-
karo natthi, buddhavacanam na ugganhati, acariyupajjhayavattam na karoti, cetiya-
nganabodhiyanganavattam na karoti. Janassa pana saddhadeyyam apaccave-
kkhitaparibhogena paribhunjitva divasam seyyasukham passasukham anuyu-
njitva pabuddhakale tayo vitakke vitakketi. So katipaheneva bhikkhubhava cavati?
Evam ditthadhamme ca dukkham viharati. Pabbajitva pana samanadhammassa
samma akatatta ca-

“Kuso yatha duggahito, hatthamevanukantati;
samannam dupparamattham, nirayayupakaddhati’ti. (dha. pa. 311)-
Apayasmimyeva patisandhim ganhati. Evam samparayepi dukkham viharati.

318. Yo (1.0376) kusito, so sukham viharatiti kalena kalam vuttappakare tapaca-
rane kinci kincitapacaranam katva kalena kalam odatavatthavasano malagandha-
vilepanadharo madhurabhojanam bhunjanto mudukasu seyyasu sayanto ditthe
dhamme ceva sukham viharati samparaye ca. So hitassa tapacaranassa galham
aggahitatta natibahum niraye dukkham anubhavati. Tasma samparaye sukham
viharati nama.

319. Yo araddhaviriyo, so sukham viharatiti araddhaviriyo hi pabbajitakalato
patthaya vattesu pariptrakari hoti, buddhavacanam ugganhati, yoniso manasikare
kammam karoti. Athassa vattaplirananceva uggahitabuddhavacananca samana-
dhammakiriyanca avajjentassa cittam pasidati. Evam dittheva dhamme sukham
viharati. Ditthadhamme pana arahattam papunitum asakkonto nibbattabhave
khippabhinno hotiti samparayepi sukham viharati nama.

320. Seyyathapi, bhikkhave, appamattakopi gutho duggandho hotiti idam suttam
atthuppattiyam vuttam. Katara-atthuppattiyanti? Navakanipate (a. ni. 9.12) sattu-
ppadasutta atthuppattiyam. Tathagato hitam attham kathento- “nava puggala nira-
yato mutta, tiracchanayonito mutta, pettivisayato mutta’ti kathesi. Athassa etada-
hosi- “sace kho pana me puttda imam dhammadesanam sutva khinanirayamha
khinatiracchanayonika khinapettivisaya khinapayaduggativinipatati mannamana
uparimaggaphalatthaya vayamitum na manneyyum, tesam samvegam janessami -
ti samvegajananattham “seyyathapi, bhikkhave”ti imam suttamarabhi. Tattha appa-
mattakoti thokamattako parittappamano, antamaso kusaggenapi gahetva upasi-
nghiyamano duggandhova hoti. Appamattakampi bhavam na vannemiti appama-
ttakampi kalam bhave patisandhim na vannayami. ldanissa upamam dassento
aha- antamaso accharasanghatamattampiti. Sabbantimena paricchedena dve



anguliyo ekato katva paharanamattampi kalanti vuttam hoti. Sesam sabbattha utta-
natthamevati.

Tatiyavaggavannana.

16. Ekadhammapali

(16) 4. ekadhammapali-catutthavaggavannana

322. Catutthavaggassa (1.0377) pathame jambudipeti jambuya pannato pakato
dipoti jambudipo. Imassa kira dipassa sannanabhiita yojanasatubbedha pannasa-
yojanasakha pancadasayojanavattakkhandha himavantapabbate jata kappattha-
yini mahajambtu nama atthi, taya ayam dipo jambudipoti vuccati. Yatha ca
imasmim dipe jamburukkho kappatthayi, tatha aparagoyane kadambarukkho, utta-
rakurusu kapparukkho, pubbavidehe sirisarukkho, asuranam cittapatalirukkho,
supannanam simbalirukkho, devanam paricchattakoti imepi kappatthayinova.

“Patali simbalijambt, devanam paricchattako;
kadambo kapparukkho ca, siriso bhavati sattamo’ti.

Aramaramaneyyakanti puppharamaphalaramanam ramaneyyakam veluvana-ji-
vakambavana-jetavanapubbaramasadisam. Tam imasmim jambudipe appama-
ttakam parittakam, na bahukanti attho. Sesapadesupi eseva nayo. Ettha vanarama-
neyyakanti nagavanasalavanacampakavanadisadisam vankapabbatahimavanta-
pabbatapadesadisu



arannavanam veditabbam. Bhimiramaneyyakanti jetavanaviharamagadhakkhe-
ttadisadisam samam bhiumitthanam. Pokkharaniramaneyyakanti jetavanapokkha-
ranigaggarapokkharanisadisanam vattacaturassadighavankadisanthananam
pokkharaninam sannivesanatthanam. Ukkulavikilanti ukkilanca viktlanca.
Tattha ukkdlam unnatatthanam, vikdlam ninnatthanam. Nadividugganti nadinam
bhinnatthanam tam duggamatta nadividugganti vuccati. Khanukantakatthananti
tatthajatakananceva ahariyamanananca khanukantakadinam patitthanatthanam.
Pabbatavisamanti girivisamam. Ye odakati ye ca udake jayanti, teyeva bahutara.
Ito kira suvannabhimi sattamattani yojanasatani hoti, ekena vatena gacchanti
nava sattahi ahorattehi gacchati. Athekasmim samaye evam gacchanti nava satta-
hampi nandiyavattamacchapittheneva gata. Evam odakanam sattanam bahu-
bhavo veditabbo.

Apica thalatthanassa parittabhavena udakassa ca bahubhavenapi ayamattho
veditabbo. Yatha hi mahatalake ekova uppalagaccho (1.0378) assa, tassa cattari
ca pannani, majjhe ca ekam uppalamakulam assa. Evamevam cattari pannani
viya cattaro dipa, majjhe uppalamakulam viya sinerupabbato, sesam udakam viya
udakaparikkhitto okaso. Tassa mahantabhavo iddhimantanam pakato hoti.
Tesanhi akasena gacchantanam cattaro mahadipa cattari pannani viya upattha-
hanti, sinerupabbato majjhe uppalamakulam viya, sesam udakam viya udakapari-
kkhitto okaso. Evam mahante udake jatatta odakava bahutara veditabba.

323. Dutiyadisu annatra manussehiti idha cattaro apaya annatra manussehiti
adhippeta.

Majjhimesu janapadesiiti “puratthimaya disaya gajangalam nama nigamo, tassa
parena mahasala, tato para paccantima janapada, orato majjhe. Puratthimada-
kkhinaya disaya sallavati nama nadi, tato para paccantima janapada, orato majjhe.
Dakkhinaya disaya setakannikam nama nigamo, tato para paccantima janapada,
orato majjhe. Pacchimaya disaya thunam nama brahmanagamo, tato para pacca-
ntima janapada, orato majjhe. Uttaraya disaya usiraddhajo nama pabbato, tato
para paccantima janapada, orato majjhe’ti (mahava. 259) evam paricchinne jana-
padeti attho. Ayanhijanapado mudingasanthano ujukena katthaci asitiyojano hoti,
katthaci yojanasatiko, katthaci dviyojanasatiko, majjhena pana tiyojanasatiko, pari-
yantaparikkhepena navamattayojanasatiko hoti. Ettake thane buddhapacceka-
buddha mahasavaka buddhupatthaka buddhasavaka buddhamata buddhapita
cakkavatti rajati ime satta nibbattanti. Apica upadayupadayapi majjhimapadeso
labbhati. Sakalopi hijambudipo majjhimapadeso nama, sesadipa paccantima jana-
pada. Tambapannidipe anuradhapuram majjhimapadeso nama, seso paccantoti
evam nayo veditabbo.

324. Pannavanto ajala anelamiigati ettha kammassakatapanna, jhanapanna
vipassanapanna, maggapanna, phalapannati etahi samannagata pannavanto (1.037
nama, amiulha ajala nama. Yesam ela mukhato na galati, te anelamiga nama, ane-
lamukha niddosamukhati attho. Patibalati samattha, kayabalena ceva nanabalena
ca samannagata. Atthamannatunti atthanattham karanakaranam janitum. Duppa-



NNati appanna nippanna. Jalati manda momiha.

325. Ariyena pannacakkhunati sahavipassanena maggena. Avijjagatati avijja-
ndhakarena samannagata.

326. Ye labhanti tathagatam dassanayati ye tathagatassa gune janitva tatha-
gatam cakkhuvinhanena passitum labhanti.

327. Tathagatappaveditanti tathagatena paveditam pakasetva kathitam. Savana-
yati sotavinnanena sotum.

328. Dharentiti na pammussanti.

329. Dhatanam dhammanam attham upaparikkhantiti pagunaya paliya attha-
nattham upaparikkhanti.

330. Atthamannaya dhammamannayati atthakathanca palinca janitva. Dhamma-
nudhammam patipajjantiti anulomapatipadam pirenti.

331. Samvejaniyesu thanesuti samvegajanakesu karanesu. Samvijjantiti
samvegam apajjanti.

332. Yoniso padahantiti upayena padhanaviriyam karonti.

333. Vavassaggarammananti vavassaggo vuccati nibbanam, tam arammanam
karitvati attho. Labhanti samadhinti maggasamadhinca phalasamadhinca papu-
nanti.

334. Annaggarasaggananti uttamannananca uttamarasananca. Unchena kapala-
bhatena yapentiti unchacarena vanamilaphalaphalena va kapalena (1.0380)
abhatabhattena va yapenti. Ettha ca yo kassacideva khadaniyassa bhojaniyassa
atthaya citte uppanne tamkhanamyeva na tam labhati, ayam annaggarasagganam
na labht nama. Yassapi tamkhanamyeva labhitva olokentassa vannagandharasa
amanapa honti, ayampi annaggarasagganam na labhi nama. Yassa pana vanna-
gandharasa patilabhanti, manapa honti, ayam annaggarasagganam labhi nama.
So uttamakotiya cakkavatti raja, hetthimakotiya dhammasoko veditabbo. Sankhe-
pato hi yassa bhattassa ekapati satasahassam agghati, idam annaggarasaggam
nama. Yam pana bhikkhusangham pindaya carantam disva manussa uttamapa-
nitam bhattam denti, idam kim namati? ldam unchena kapalabhatena yapente upa-
daya annaggarasaggam nama vuccatiti.

335. Attharasassati-adisu attharaso nama cattari samannaphalani, dhamma-
raso nama cattaro magga, vimuttiraso nama amatanibbanam. Sesam sabbattha
uttanatthamevati.

Catutthavaggavannana.

Jambudipapeyyalo nitthito.

17. Pasadakaradhammavaggavannana



366. Addhamidanti-adisu addhanti ekamsadhivacanametam, addha idam
labhanam, ekamso esa labhananti vuttam hoti. Yadidam arannikattanti yo esa ara-
nnikabhavo. Idam vuttam hoti- arannikabhavo nama labhanam ekamso avassa-
bhavita na sakka arannikena labham na labhitunti. Aranniko hi bhikkhu “attano
arannavasassa anucchavikam karissami'ti papakam nama na karoti, athassa “ara-
nniko ayam bhikkhT’ti sanjatagaravo mahajano catupaccayena piljam karoti.
Tena vuttam- “addhamidam, bhikkhave, labhanam yadidam arannikattan’ti. Sesa-
padesupi eseva nayo. Ettha pana bahusaccanti bahussutabhavo. Thavareyyanti
cirapabbajitatta thavarappattabhavo. Akappasampadati (1.0381) civaraggahana-
dino akappassa sampatti. Parivarasampadati suciparivarata. Kolaputtiti kulaputta-
bhavo. Vannapokkharatati sampannariipata. Kalyanavakkaranatati vacanakiri-
yaya madhurabhavo. Appabadhatati arogyasampatti. Arogo hi bhikkhu attano
sarirakalyanataya vipassanadhure ca ganthadhure ca paripurakari hoti, tenassa
labho uppajjatiti.

Solasa pasadakaradhamma nitthita.

18. Apara-accharasanghatavaggavannana

382. Accharasanghatamattampiti idampi suttam aggikkhandhlpama-atthuppa-
ttiyamyeva (a. ni. 7.72) vuttam. Appanappattaya hi mettaya vipake kathayeva
natthi. Tassayeva atthuppattiya ayam desana araddhati veditabba. Tattha patha-
manti “ganananupubbatd pathamam, idam pathamam samapajjatiti pathaman’ti
vibhange (vibha. 568) vuttatthameva. Jhananti jnanam nama duvidham aramma-
nipanijjhananca lakkhanlpanijjhanancati. Tattha arammanupanijjhanam nama
attha samapattiyo. Ta hi pathavikasinadino arammanassa upanijjhanato aramma-
ndpanijjhananti vuccanti. Lakkhanupanijjhananti vipassanamaggaphalani. Vipa-
ssana hi aniccadivasena sankharalakkhanassa upanijjhanato lakkhantpani-
jjJhanam nama, vipassanaya pana lakkhantpanijjhanakiccam maggena sijjhatiti
maggo lakkhanipanijjhanam, phalam sunnata-animitta-appanihita-lakkhanassa
nibbanasseva upanijjhanato lakkhantupanijjhananti vuccati. Tattha imasmim pana
atthe arammanipanijjhanam adhippetam. Ko pana vado ye nam bahulikarontiti ye
nam pathamajjhanam bahuli karonti, punappunam karonti, tesu vattabbameva
natthi. Sesamettha hettha vuttanayeneva veditabbam.

383. Dutiyanti-adisupi “ganananupubbata dutiyan”ti-adina (vibha. 579) nayena
attho veditabbo.

386-387. Mettanti (1.0382) sabbasattesu hitapharanam. Cetovimuttinti cittavi-
muttim. Idha appanappattava metta adhippeta. KarunadisuPi eseva nayo. Ime
pana cattaro brahmavihara vattam honti, vattapada honti, vipassanapada honti,
ditthadhammasukhavihara honti, abhinnapada va nirodhapada va honti. Lokuttara
pana na honti. Kasma? Sattarammanattati.



390. Kaye kayanupassiti anapanapabbam, iriyapathapabbam, catusampajanna-
pabbam, patikuilamanasikarapabbam, dhatumanasikarapabbam, navasivathikapa-
bbani, ajjhattaparikammavasena cattari niladikasinaniti imasmim attharasavidhe
kaye tameva kayam pannaya anupassanto. Viharatiti iriyati vattati. Imina imassa
attharasavidhena kayanupassanasatipatthanabhavakassa bhikkhuno iriyapatho
kathito hoti. Atapiti tasseva vuttappakarassa satipatthanassa bhavanakaviriyena
viriyava. Sampajanoti attharasavidhena kayanupassanasatipatthanassa parigga-
hikapannaya samma pajananto. Satimati attharasavidhena kayanupassanapari-
ggahikaya satiya samannagato. Vineyya loke abhijjhadomanassanti tasmimyeva
kayasankhate loke pancakamagunikatanhanca patighasampayuttadomana-
ssanca vinetva vikkhambhetva kaye kayanupassi viharatiti vuttam hoti. Ettavata
kayanupassanasatipatthanavasena suddharupasammasanameva kathitanti vedi-
tabbam.

Vedanasu vedananupassiTi sukhadibhedasu vedanasu “sukham vedanam
vediyamano sukham vedanam vediyamiti pajanati. Dukkham, adukkhamasukham,
samisam va sukham, niramisam va sukham, samisam va dukkham, niramisam va
dukkham, samisam va adukkhamasukham, niramisam va adukkhamasukham
vedanam vediyamano niramisam adukkhamasukham vedanam vediyamiti pajana-
ti'ti (di. ni. 2.380; vibha. 363; ma. ni. 1.113) evam vuttam navavidham vedanam
anupassanto. Atapiti-adina panettha navavidhena vedananupassanasatipattha-
nassa bhavanapariggahikanam viriyapannasatinam vasena attho veditabbo.
Lokoti cettha vedana veditabba.

Cittadhammesupi (1.0383) eseva nayo. Ettha pana citte cittanupassiti “saragam
va cittam saragam cittanti pajanati’ti (di. ni. 2.381; vibha. 365; ma. ni. 1.114) evam
vittharite solasappabhede citte tameva cittam pariggahikaya anupassanaya anu-
passantoti attho. Dhammesu dhammanupassiti “panca nivaranani, pancupadana-
kkhandha, cha ajjhattikabahirayatanani, satta bojjhanga, cattari ariyasaccani’ti (di.
ni. 2.382-403; vibha. 367-373; ma. ni.



1.115-136) evam kotthdsavasena pancadha vuttesu dhammesu dhammaparigga-
hikaya anupassanaya te dhamme anupassantoti attho. Ettha pana vedananupa-
ssanasatipatthane ca cittanupassanasatipatthane ca suddha-aripasammasana-
meva kathitam, dhammanupassanasatipatthane rdpardpasammasanam. lti imani
cattaripi satipatthanani lokiyalokuttaramissakaneva kathitaniti veditabbani.

394. Anuppannananti anibbattanam. Papakananti lamakanam. Akusalanam
dhammananti akosallasambhitanam lobhadidhammanam. Anuppadayati anibba-
ttanatthaya. Chandam janetiti kattukamyatakusalacchandam uppadeti. Vayama-
titi payogam parakkamam karoti. Viriyam arabhatiti kayikacetasikaviriyam karoti.
Cittam pagganhatiti teneva sahajataviriyena cittam ukkhipati. Padahatiti padhana-
viriyam karoti.

Uppannananti jatanam nibbattanam. Kusalanam dhammananti kosallasambhi-
tanam alobhadidhammanam. Thitiyati thitattham. Asammosayati anassanattham.
Bhiyyobhavayati punappunabhavaya. Vepullayati vipulabhavaya. Bhavanayati
vaddhiya. Paripuriyati pariplranatthaya. Ayam tava catunnam sammappadha-
nanam ekapadiko atthuddharo.

Ayam pana sammappadhanakatha nama duvidha lokiya lokuttara ca. Tattha
lokiya sabbapubbabhage hoti, sa kassapasamyuttapariyayena lokiyamaggakkha-
neyeva veditabba. Vuttanhi tattha-

“Cattarome, avuso, sammappadhana. Katame cattaro? Idhavuso, bhikkhu
‘anuppanna me papaka akusala dhamma uppajjamana anatthaya samvatteyyu-
n'ti atappam karoti, ‘'uppanna me (1.0384) papaka akusala dhamma appahiya-
mana anatthaya samvatteyyun’ti atappam karoti, ‘anuppanna me kusala
dhamma anuppajjamana anatthaya samvatteyyun'ti atappam karoti, ‘'uppanna
me kusala dhamma nirujjhamana anatthaya samvatteyyun’ti atappam karoti’ti
(sam. ni. 2.145).

Ettha ca papaka akusalaTi lobhadayo veditabba. Anuppanna kusala dhammati
samathavipassana ceva maggo ca. Uppanna kusala nama samathavipassanava.
Maggo pana sakim uppajjitva nirujjhnamano anatthaya samvattanako nama natthi.
So hi phalassa paccayam datvava nirujjhati. Purimasmimpi va samathavipassa-
nava gahetabbati vuttam, tam pana na yuttam. Evam lokiya sammappadhana-
katha sabbapubbabhage kassapasamyuttapariyayena veditabba. Lokuttarama-
ggakkhane panetam ekameva viriyam catukiccasadhanavasena cattari namani
labhati.

Tattha anuppannanam papakananti ettha “anuppanno ceva kamacchando’ti-a-
disu vuttanayena attho veditabbo. Uppannanam papakananti ettha catubbidham
uppannam vattamanuppannam, bhutvavigatuppannam, okasakatuppannam,
bhimiladdhuppannanti. Tattha ye kilesa vijjamana uppadadisamangino, idam vatta-
manuppannam nama. Kamme pana javite arammanarasam anubhavitva niruddha-
vipako bhutva vigatam nama, kammam uppajjitva niruddham bhutva vigatam
nama. Tadubhayampi bhutvavigatuppannanti sankham gacchati. Kusalakusala-
kammam annakammassa vipakam patibahitva attano vipakassa okasam karoti,



evam kate okase vipako uppajjamano okasakaranato patthaya uppannoti vuccati,

idam okasakatuppannam nama. Pancakkhandha pana vipassanaya bhlimi nama,

te atitadibheda honti. Tesu anusayitakilesa pana atita va anagata va paccu-
ppanna vati na vattabba. Atitakkhandhesu anusayitapi hi appahinava honti, anaga-
takkhandhesu anusayitapi appahinava honti, paccuppannakkhandhesu anusayi-
tapi appahinava honti, idam bhiumiladdhuppannam nama. Tenahu porana- “tasu

tasu bhimisu asamugghatagata kilesa bhiimiladdhuppannati sankham gacchanti -
ti.

Aparampi (1.0385) catubbidham uppannam samudacaruppannam, arammana-
dhiggahituppannam, avikkhambhituppannam, asamugghatituppannanti. Tattha
sampati vattamanamyeva samudacaruppannam nama. Sakim cakkhtni ummi-
letva arammane nimitte gahite anussaritanussaritakkhane kilesa nuppajjissantiti
na vattabba. Kasma? Arammanassa adhiggahitatta. Yatha kim? Yatha khiru-
kkhassa kuthariya ahatahatatthane khiram na nikkhamissatiti na vattabba, evam.
Idam arammanadhiggahituppannam nama. Samapattiya avikkhambhitakilesa
pana imasmim nama thanena uppajjissantiti na vattabba. Kasma? Avikkhambhi-
tatta. Yatha kim? Yatha khirarukkham kuthariya ahaneyyum, imasmim nama
thane khiram na nikkhameyyati na vattabbam, evam. Idam avikkhambhituppannam
nama. Maggena asamugghatitakilesa pana bhavagge nibbattassapi uppajjantiti
purimanayeneva vittharetabbam. Idam asamugghatituppannam nama.

Imesu uppannesu vattamanuppannam, Dbhutvavigatuppannam, okasakatu-
ppannam, samudacaruppannanti catubbidham uppannam na maggavajjham,
bhimiladdhuppannam, arammanadhiggahituppannam, avikkhambhituppannam,
asamugghatituppannanti catubbidham maggavajjham. Maggo hi uppajjamano ete
kilese pajahati. So ye kilese pajahati, te atita va anagata va paccuppanna vati na
vattabba. Vuttampi cetam-

“Hanci atite kilese pajahati? Tena hi khinamyeva khepeti, niruddham niro-
dheti, atthangatam atthangameti, atitam yam natthi, tam pajahati. Hanci anagate
kilese pajahati? Tena hi ajatam pajahati, anibbattam anuppannam apatubhttam
pajahati, anagatam yam natthi, tam pajahati. Hanci paccuppanne kilese paja-
hati? Tena hi ratto ragam pajahati, duttho dosam, mulho moham, vinibaddho
manam, paramattho ditthim, anitthangato vicikiccham, thamagato anusayam
pajahati, kanhasukka dhamma yuganaddha vattanti, samkilesiya maggabha-
vana hotiti ...pe... tena hi natthi maggabhavana, natthi phalasacchikiriya, natthi
kilesappahanam, natthi dhammabhisamayoti. Atthi maggabhavana ...pe...
atthi dhammabhisamayoti. Yatha katham viya? Seyyathapitaruno rukkho ...pe...
apatubhiitayeva na patubhavanti'ti (pati. ma. 3.21).

[ti (1.0386) paliyam ajataphalarukkho agato, jataphalarukkho pana dipetabbo.
Yatha hi saphalo tarunambarukkho, tassa phalani manussa paribhunjeyyum,
sesani patetva pacchiyo pilreyyum, athanno puriso tam pharasuna chindeyya.
Tenassa neva atitani phalani nasitani honti, na anagatapaccuppannani ca nasi-
tani. Atitani hi manussehi paribhuttani, anagatani anibbattani, na sakka nasetum.



Yasmim pana samaye so chinno, tada phalaniyeva natthiti paccuppannanipi ana-
sitani. Sace pana rukkho acchinno assa, athassa pathavirasanca aporasanca

agamma yani phalani nibbatteyyum, tani nasitani honti. Tani hi ajataneva na

jayanti, anibbattaneva na nibbattanti, apatubhttaneva na patubhavanti. Evameva

maggo napi atitadibhede kilese pajahati, napi na pajahati. Yesanhi kilesanam
maggena khandhesu aparinnatesu uppatti siya, maggena uppajjitva khandhanam

parinnatatta te kilesa ajatava na jayanti, anibbattava na nibbattanti, apatubhttava

na patubhavanti. Tarunaputtaya itthiya puna avijayanattham byadhitanam rogavi-
pasamanattham pitabhesajjehi vapi ayamattho vibhavetabbo. Evam maggo ye
kilese pajahati, te atita va anagata va paccuppanna vati na vattabba. Na ca
maggo kilese na pajahati. Ye pana maggo kilese pajahati, te sandhaya “uppa-
nnanam papakanan’ti-adi vuttam.

Na kevalanca maggo kileseyeva pajahati, kilesanam pana appahinatta ye uppa-
jjeyyum upadinnakkhandha, tepi pajahatiyeva. Vuttampi cetam- “sotapattimagga-
Nanena abhisankharavinhanassa nirodhena satta bhave thapetva anamatagge
samsare ye uppajjeyyum namanca rlipanca, etthete nirujjhanti’ti (cllava. ajitama-
navapucchaniddeso 6) vittharo. Iti maggo upadinnato anupadinnato ca vutthati.
Bhavavasena pana sotapattimaggo apayabhavato vutthati, sakadagamimaggo
sugatibhavekadesato, anagamimaggo sugatikamabhavato, arahattamaggo raparu-
pabhavato vutthati. Sabbabhavehi vutthatiyevatipi vadanti.

Atha maggakkhane katham anuppannanam uppadaya bhavana hoti, katham va
uppannanam thitiyati? Maggappavattiya eva. Maggo hi pavattamano pubbe anu-
ppannapubbatta (1.0387) anuppanno nama vuccati. Anagatapubbanhi thanam
gantva ananubhttapubbam va arammanam anubhavitva vattaro bhavanti; “anaga-
tatthanam agatamha, ananubhitam arammanam anubhavama’ti. Ya cassa
pavatti, ayameva thiti namati “thitiya bhaveti"ti vattum vattati. Evametassa
bhikkhuno idam lokuttaramaggakkhane viriyam “anuppannanam papakanam aku-
salanam dhammanam anuppadaya’ti-adini cattari namani labhati. Ayam lokuttara-
maggakkhane sammappadhanakatha. Imasmim pana sutte lokiyalokuttaramissa-
kaneva sammappadhanani kathitani.

398-401. Iddhipadesu chandam nissaya pavatto samadhi chandasamadhi,
padhanabhita sankhara padhanasankhara. Samannagatanti tehi dhammehi
upetam. lddhiya padam, iddhibhiGtam va padanti iddhipadam. Sesesupi eseva
nayo. Ayamettha sankhepo, vittharo pana iddhipadavibhange (vibha. 431 adayo)
agato eva. Visuddhimagge (visuddhi. 2.382) panassa attho dipito. Tatrayam
bhikkhu yada chandadisu ekam dhuram nissaya vipassanam vaddhetva ara-
hattam papunati, tadassa pathamiddhipado pubbabhage lokiyo, aparabhage loku-
ttaro. Evam sesapiti. I masmimpi sutte lokiyalokuttarava iddhipada kathita.

402-406. Saddhindriyam bhavetiti-adisu saddhava attano saddhadhure
indattham karotiti saddhindriyam. Viriyindriyadisupi eseva nayo. Bhavetiti ettha
pana adikammiko yogavacaro tihi karanehi saddhindriyam visodhento saddhi-
ndriyam bhaveti nama. Viriyindriyadisupi eseva nayo. Vuttanhetam-



“Assaddhe puggale parivajjayato, saddhe puggale sevato bhajato payirupa-
sato, pasadaniye suttante paccavekkhato imehitihakarehi saddhindriyam Visu-
jjhati.

“Kusite puggale parivajjayato, araddhaviriye puggale sevato bhajato payiru-
pasato, sammappadhane paccavekkhato imehi tthakarehi viriyindriyam visu-
jjhati.

“Mutthassati (1.0388) puggale parivajjayato, upatthitassati puggale sevato
bhajato payirupasato, satipatthane paccavekkhato imehitihakarehi satindriyam
visujjhati.

“Asamaiahite puggale parivajjayato, samahite puggale sevato bhajato payiru-
pasato, jhanavimokkhe paccavekkhato imehi tihakarehi samadhindriyam visu-
jjhati.

“Duppanne puggale parivajjayato, pannavante puggale sevato bhajato payiru-
pasato, gambhirananacariyam paccavekkhato imehi tihakarehi pannindriyam
visujjhati’ti (pati. ma. 1.184-185).

Ettha ca gambhirananacariyam paccavekkhatoti sanhasukhumam khandha-
ntaram, ayatanantaram, dhatantaram, indriyabalabojjhangantaram, maggantaram,
phalantaranca paccavekkhantassati attho. Imesanhi tinnam tinnam karananam
vasena akatabhiniveso adikammiko yogavacaro saddhadhuradisu abhinivesam
patthapetva bhavento avasane vivattetva arahattam ganhati. So yava arahatta-
magga imani indriyani bhaveti nama, arahattaphale patte bhavitindriyo nama
hotiti. Evam imanipi pancindriyani lokiyalokuttaraneva kathitaniti.

Saddhabaladisu saddhayeva akampiyatthena balanti saddhabalam. Viriyabala-
disupi eseva nayo. Ettha hi saddha assaddhiye na kampati, viriyam kosajjena na
kampati, sati mutthassaccena na kampati, samadhi uddhacce na kampati, panna
avijjaya na kampatiti



sabbanipi akampiyatthena balaniti vuccanti. Bhavananayo panettha indriyabhava-
nayam vuttanayeneva veditabboti. Imani lokiyalokuttaraneva kathitaniti.

418. Satisambojjhangam bhavetiti ettha ayam adikammikanam kulaputtanam
vasena saddhim atthavannanaya bhavananayo. Tattha satisambojjhanganti-adina
nayena vuttanam sattannam adipadanam tava ayamatthavannana- satisambo-
jjnange tava saranatthena sati, sa panesa upatthanalakkhana, apilapanalakkhana
va. Vuttampi cetam- “yatha, maharaja (1.0389), ranno bhandagariko rannho sapa-
teyyam apilapeti ‘ettakam, maharaja, hirannam, ettakam suvannam, ettakam sapa-
teyyan'ti. Evameva kho, maharaja, sati uppajjamana kusalakusalasavajjanavajja-
hinappanitakanhasukkasappatibhage dhamme apilapetiime cattaro satipatthana’-
ti (mi. pa. 2.1.13) vittharo. Apilapanarasa, kiccavaseneva hissa etam lakkhanam
therena vuttam. Asammosarasa va, gocarabhimukhibhavapaccupatthana. Sati
eva sambojjhangoti satisambojjhango.

Tattha bodhiya, bodhissa va angoti bojjhango. Kim vuttam hoti? Ya hiayam
dhammasamaggiyaya lokiyalokuttaramaggakkhane uppajjamanaya linuddhacca-
patitthanaytihanakamasukha-attakilamathanuyoga-ucchedasassatabhinivesa-
dinam anekesam upaddavanam patipakkhabhiltaya satidhammavicayaviriyapitipa-
ssaddhisamadhi-upekkhasankhataya dhammasamaggiya ariyasavako bujjhatiti
katva bodhiti vuccati, bujjhatiti kilesasantananiddaya utthahati, cattari va ariyasa-
ccani pativijjhati, nibbanameva va sacchikarotiti vuttam hoti. Yathaha- “satta
bojjhange bhavetva anuttaram sammasambodhim abhisambuddho’ti (sam. ni.
5.378; di. ni. 3.143). Tassa dhammasamaggisankhataya bodhiya angotipi
bojjhango jhanangamaggangadayo viya. Yopesa yathavuttappakaraya etaya
dhammasamaggiya bujjhatiti katva ariyasavako bodhiti vuccati, tassa angotipi
bojjhango senangarathangadayo viya. Tenahu atthakathacariya- “bujjhanakassa
puggalassa angati va bojjhanga’ti.

Apica “bojjhangati kenatthena bojjhanga? Bodhaya samvattantiti bojjhanga,
bujjhantiti bojjhanga, anubujjhantiti bojjhanga, patibujjhantiti bojjhanga, sambujjha-
ntiti bojjhanga”ti imina patisambhidanayenapi (pati. ma. 2.17) bojjhangattho vedi-
tabbo. Pasattho sundaro ca bojjhango sambojjhango, sati eva sambojjhango satisa-
mbojjhango, tam satisambojjhangam.

Dhammavicayasambojjhanganti-adisupi catusaccadhamme vicinatiti dhammavi-
cayo. So pavicayalakkhano, obhasanaraso, asammohapaccupatthano. Virabha-
vato, vidhina Trayitabbato ca viriyam. Tam paggahalakkhanam, upathambhana-
rasam (1.0390), anosidanapaccupatthanam. Pinayatiti piti. Sa pharanalakkhana,
tutthilakkhana va, kayacittanam pinanarasa, nesamyeva odagyapaccupatthana.
Kayacittadarathappassambhanato passaddhi. Sa upasamalakkhana, kayacittada-
rathamaddanarasa, kayacittanam aparipphandasitibhavapaccupatthana. Sama-
dhanato samadhi. So avikkhepalakkhano, avisaralakkhano va, cittacetasikanam
sampindanaraso, cittatthitipaccupatthano. Ajjhupekkhanato upekkha. Sa patisa-
nkhanalakkhana, samavahitalakkhana va, Gnadhikanivaranarasa, pakkhapatupa-
cchedanarasa va, majjhattabhavapaccupatthana. Sesam vuttanayameva. Bhave-



titi briheti vaddheti, uppadetiti attho.

Tattha cattaro dhamma satisambojjhangassa uppadaya samvattantiti veditabba
satisampajannam mutthassatipuggalaparivajjanata upatthitassatipuggalaseva-
nata tadadhimuttatati. Abhikkantadisu hi sattasu thanesu satisampajannena,
bhattanikkhittakakasadise mutthassatipuggale parivajjanena, tissadattatthera-a-
bhayattheradisadise upatthitassatipuggale sevanena, thananisajjadisu satisamu-
tthapanattham ninnaponapabbharacittataya ca satisambojjhango uppajjati.
Tasma adikammiko kulaputto imehi catihi karanehi satisambojjhangam samuttha-
petva tadeva dhuram katva abhinivesam patthapetva anukkamena arahattam
ganhati. So yava arahattamagga satisambojjhangam bhaveti nama, phale patte
bhavito nama hoti.

Satta dhamma dhammavicayasambojjhangassa Uppadaya samvattanti paripu-
cchakata, vatthuvisadakiriya, indriyasamattapatipadana, duppannapuggalapariva-
jjana, pannavantapuggalasevana, gambhirananacariyapaccavekkhana, tadadhi-
muttatati. Tattha paripucchakatati khandhadhatu-ayatana-indriyabalabojjhangama-
ggangajhanasamathavipassananam atthasannissitaparipucchabahulata.

Vatthuvisadakiriyati ajjhattikabahiranam vatthGnam visadabhavakaranam.
Yada hissa kesanakhaloma digha honti, sariram va uppannadosanceva sedamala-
makkhitanca (1.0391), tada ajjhattikam vatthu avisadam hoti aparisuddham. Yada
pana civaram jinnam kilittham duggandham va hoti, senasanam va uklapam, tada
bahiram vatthu avisadam hoti aparisuddham. Tasma kesadicchedanena uddham-
virecana-adhovirecanadihi sarirasallahukabhavakaranena ucchadananahapa-
nena ca ajjhattikavatthu visadam katabbam. Stcikammadhovanarajanaparibha-
ndakaranadihi bahiravatthu visadam katabbam. Etasminhi ajjhattikabahire
vatthumhi avisade uppannesu cittacetasikesu nanampi avisadam hoti apari-
suddham aparisuddhani dipakapallavattiteladini nissaya uppannadipasikhaya
obhaso viya. Visade pana ajjhattikabahire vatthumhi uppannesu cittacetasikesu
nanampi visadam hoti parisuddhani dipakapallavattiteladini nissaya uppannadipa-
sikhaya obhaso viya. Tena vuttam- “vatthuvisadakiriya dhammavicayasambojjha-
ngassa uppadaya samvattati ti.

Indriyasamattapatipadana nama saddhadinam indriyanam samabhavakaranam.
Sace hissa saddhindriyam balavam hoti, itarani mandani, tato viriyindriyam pagga-
hakiccam, satindriyam wupatthanakiccam, samadhindriyam avikkhepakiccam,
pannindriyam dassanakiccam katum na sakkoti. Tasmatam dhammasabhavapa-
ccavekkhanena va, yatha va manasikaroto balavam jatam, tatha amanasikarena
hapetabbam. Vakkalittheravatthu cettha nidassanam. Sace pana viriyindriyam
balavam hoti, atha neva saddhindriyam adhimokkhakiccam katum sakkoti, na ita-
rani itarakiccabhedam. Tasma tam passaddhadibhavanaya hapetabbam. Tatrapi
sonattherassa vatthu dassetabbam. Evam sesesupi ekassa balavabhave sati ita-
resam attano kiccesu asamatthata veditabba.

Visesato panettha saddhapannanam samadhiviriyananca samatam pasam-
santi. Balavasaddho hi mandapanno mudhappasanno hoti, avatthumhi pasidati.



Balavapanno mandasaddho keratikapakkham bhajati, bhesajjasamutthito viya
rogo atekiccho hoti. Cittuppadamatteneva kusalam hotiti atidhavitva danadini aka-
ronto niraye uppajjati. Ubhinnam samataya vatthusmimyeva pasidati. Balavasa-
madhim pana mandaviriyam samadhissa kosajjapakkhatta kosajjam abhibhavati.
Balavaviriyam mandasamadhim viriyassa uddhaccapakkhatta uddhaccam abhi-
bhavati. Samadhi pana viriyena samyojito (1.0392) kosajje patitum na labhati,
viriyam samadhina samyojitam uddhacce patitum na labhati. Tasma tam ubhayam
samam kattabbam. Ubhayasamataya hi appana hoti.

Apica samadhikammikassa balavatipi saddha vattati. Evanhi saddahanto oka-
ppento appanam papunissati. Samadhipannasu pana samadhikammikassa eka-
ggata balavati vattati. Evanhi so appanam papunati. Vipassanakammikassa
panna balavati vattati. Evanhi so lakkhanapativedham papunati. Ubhinnam pana
samatayapi appana hotiyeva. Sati pana sabbattha balavati vattati. Sati hi cittam
uddhaccapakkhikanam saddhaviriyapannanam vasena uddhaccapatato kosajjapa-
kkhikena ca samadhina kosajjapatato rakkhati. Tasma sa lonadhtupanam viya
sabbabyanjanesu, sabbakammiko amacco viya ca sabbarajakiccesu, sabbattha
icchitabba. Tenaha- “sati ca pana sabbatthika vutta (sam. ni. 5.234) bhagavata.
Kim karana? Cittanhi satipatisaranam, arakkhapaccupatthana ca sati, na vina
satiya cittassa paggahaniggaho hoti ti.

Duppannapuggalaparivajjana nama khandhadibhedesu anogalhapannanam
dummedhapuggalanam araka parivajjanam. Pannavantapuggalasevana Nama
samapannasalakkhanapariggahikdaya udayabbayapannaya samannagatapuggala-
sevana. Gambhirananacariyapaccavekkhana nama gambhiresu khandhadisu
pavattaya gambhirapannaya pabhedapaccavekkhana. Tadadhimuttata nama
thananisajjadisu dhammavicayasambojjhangasamutthapanattham ninnaponapa-
bbharacittata. Tasma adikammiko kulaputto imehi sattahi karanehi dhammavica-
yasambojjhangam samutthapetva tadeva dhuram katva abhinivesam patthapetva
anukkamena arahattam ganhati. So yava arahattamagga dhammavicayasambo-
jjhnangam bhaveti nama, phale patte bhavito nama hoti.

Ekadasa dhamma viriyasambojjhangassa uppadaya samvattanti- apayabhaya-
paccavekkhanata, anisamsadassavita, gamanavithipaccavekkhanata, pindapata-
pacayanata, dayajjamahattapaccavekkhanata, satthumahattapaccavekkhanata,
jatimahattapaccavekkhanata, sabrahmacarimahattapaccavekkhanata, kusitapu-
ggalaparivajjanata, araddhaviriyapuggalasevanata, tadadhimuttatati.

Tattha (1.0393) "nirayesu pancavidhabandhanakammakaranato patthaya maha-
dukkham anubhavanakalepi, tiracchanayoniyam jalakkhipakuminadihi gahitaka-
lepi, pajanakantakadippaharatunnassa pana sakatavahanadikalepi, pettivisaye
anekanipi vassasahassani ekam buddhantarampi khuppipasahi aturibhttakalepi,
kalakanjika-asuresu satthihattha-asitihatthappamanena atthicammamatteneva
attabhavena vatatapadidukkhanubhavanakalepi na sakka viriyasambojjhangam
uppadetum. Ayameva te bhikkhu kalo’ti evam apayabhayam paccavekkhanta-
ssapi viriyasambojjhango uppajjati.



“Na sakka kusitena nava lokuttaradhamma laddhum, araddhaviriyeneva sakka,
ayamanisamso viriyassa’ti evam anisamsadassavinopi uppajjati. “Sabbabuddha-
paccekabuddhamahasavakehi gatamaggova gantabbo, so ca na sakka kusitena
gantun’ti evam gamanavithim paccavekkhantassapi uppajjati.

“Ye tam pindapatadihi upatthahanti, ime te manussa neva nataka, na dasaka-
mmakara, napi tam nissaya jivissamati te panitani pindapatadini denti. Atha kho
attano karanam mahapphalatam paccasisamana denti. Sattharapi ‘ayam ime
paccaye paribhunjitva kayadalhibahulo sukham viharissati'ti na evam sampassata
tuyham paccaya anunnata, atha kho ‘ayam ime paribhunjamano samana-
dhammam katva vattadukkhato muccissati'ti te paccaya anunnata. So danitvam
kusito viharanto natam pindapatam apacayissasi. Araddhaviriyasseva hi pindapa-
cayanam nama hoti'ti evam pindapatapacayanam paccavekkhantassapi uppa-
jjati mahamittattherassa viya pindapatiyatissattherassa viya ca.

Mahamittatthero kira kassakalene nama pativasati. Tassa ca gocaragame eka
maha-upasika theram puttam katva patijaggati. Sa ekadivasam arannam
gacchanti dhitaram aha- “amma, asukasmim thane puranatandula, asukasmim
khiram, asukasmim sappi, asukasmim phanitam, tava bhatikassa ayyamittassa
agatakale bhattam pacitva khirasappiphanitehi saddhim dehi, datva tvanca bhunje-
yyasi. Aham pana hiyyo pakkam parivasikabhattam kanjiyena bhuttamhi’ti. Diva
kim bhunjissasi, ammati? Sakapannam (1.0394) pakkhipitva kanatandulehi ambi-
layagum pacitva thapehi, ammati.

Thero civaram parupitva pattam niharantova tam saddam sutva attanam ovadi-
“maha-upasika kira kanjiyena parivasikabhattam bhunji, divapi kanapannambila-
yagum bhunjissati, tuyham atthaya pana puranatanduladini acikkhati. Tam
nissaya kho panesa neva khettam na vatthum na bhattam na vattham paccasisati,
tisso pana sampattiyo



patthayamana deti. Tvam etissa ta sampattiyo datum sakkhissasi, na sakkhissa-
siti, ayam Kkho pana pindapato taya saragena sadosena samohena na sakka
ganhitun”ti pattam thavikaya pakkhipitva ganthikam muncitva nivattitva kassakale-
nameva gantva pattam hetthamance, civaranca civaravamse thapetva, “arahattam
apapunitva na nikkhamissami’ti viriyam adhitthahitva nisidi. Digharattam appa-
matto hutva nivutthabhikkhu vipassanam vaddhetva purebhattameva arahattam
patva vikasamanamiva padumam mahakhinasavo sitam karontova nikkhami.
Lenadvare rukkhamhi adhivattha devata-

“Namo te purisajanna, namo te purisuttama;

yassa te asava khina, dakkhineyyosi marisa’ti.-
Udanam udanetva, “bhante, pindaya pavitthanam tumhadisanam arahantanam
bhikkham datva mahallakitthiyo dukkha muccissanti’ti aha. Thero utthahitva
dvaram vivaritva kalam olokento “patoyeva’ti natva pattacivaram adaya gamam
pavisi.

Darikapi bhattam sampadetva “idani me bhata agamissati, idani me bhata aga-
missati'ti dvaram olokayamana nisidi. Sa there gharadvaram sampatte pattam
gahetva sappiphanitayojitassa khirapindapatassa puretva hatthe thapesi. Thero
“sukham hotT”ti anumodanam katva pakkami. Sapi tam olokayamanava atthasi.
Therassa hi tada ativiya parisuddho chavivanno ahosi, vippasannani indriyani,
mukham bandhana pavuttatalapakkam viya ativiya virocittha.

Maha-upasika (1.0395) arannato agantva “kim, amma, bhatiko te agato’ti
pucchi. Sa sabbam tam pavattim arocesi. Upasika “ajja me puttassa pabbajita-
kiccam matthakam pattan”ti natva "abhiramati te, amma, bhata buddhasasane, na
ukkanthati’ti aha.

Pindapatikatissattheravatthu pana evam veditabbam- mahagame kira eko dali-
ddapuriso daruvikkayena jivikam kappeti. So teneva karanena namam labhitva
darubhandakamahatisso nama jato. So ekadivasam attano bhariyam aha- “"kim
amhakam jivitam nama, satthara daliddadanassa mahapphalabhavo kathito,
mayanca nibaddham datum na sakkoma, pakkhikabhattamattam datva puna
uppannam salakabhattampi dassama’ti. Sa “sadhu sami ti sampaticchitva puna-
divase vyathalabhena pakkhikabhattam adasi. Bhikkhusanghassa ca paccayehi
nipparissayakalo hoti, daharasamanera panitabhojanani bhunjitva “ayam likhaha-
ro’ti tesam pakkhikabhattam gahitamattakameva katva tesam passantanamyeva
chaddetva gacchanti.

Sa itthi tam disva samikassa kathesi, “'maya dinnam chaddenti’ti na pana vippa-
tisarini ahosi. Tassa samiko aha- “mayam duggatabhavena ayyanam sukhena
paribhunjapetum nasakkhimha. Kim nu kho katva ayyanam manam gahetum
sakkhissama”ti? Athassa bhariya aha- “kim vadesi, sami, saputtaka duggata
nama natthiti ayam te dhita, imam ekasmim kule thapetva dvadasa kahapane
ganhitva ekam khiradhenum ahara, ayyanam khirasalakabhattam dassama, evam
tesam cittam ganhitum sakkhissama’ti. So sadhiti sampaticchitva tatha akasi.
Tesam punnena sa dhenu sayam tini manikani, pato tini manikani khiram deti.



Sayam laddham dadhim katva punadivase tato gahitanavanitena sappim katva
sasappiparisekam khirasalakabhattam denti. Tato patthaya tassa gehe salaka-
bhattam punnavantava labhanti.

So ekadivasam bhariyam aha- “mayam dhitu atthitaya lajjitabbato ca mutta,
gehe ca no bhattam ayyanam paribhogaraham jatam. Tvam yava aham (1.0396)
agacchami, tava imasmim kalyanavatte ma pamajji. Aham kincideva katva
dhitaram mocessami'ti. So ekam padesam gantva ucchuyantakammam katva
chahi masehi dvadasa kahapane labhitva “alam ettakam mama dhitu mocanattha-
ya'ti te kahapane dussante bandhitva "geham gamissami’ti maggam patipajji.

Tasmim samaye ambariyamahaviharavasi pindapatiyatissatthero “tissamahavi-
haram gantva cetiyam vandissami’ti attano vasanatthanato mahagamam
gacchanto tameva maggam patipajji. So upasako theram diratova disva “eka-
kova agantva imina ayyena saddhim ekam dhammakatham sunanto gamissami.
Silavanto hi sabbakalam dullabha”ti vegena theram sampapunitva abhivadetva
saddhim gacchanto velaya upakatthaya cintesi- “mayham hatthe putakabhattam
natthi, ayyassa ca bhikkhakalo sampatto, ayanca me paribbayo hatthe atthi, ekam
gamadvaram pattakale ayyassa pindapatam dassami ti.

Tassevam citte uppannamatteyeva eko putakabhattam gahetva tam thanam
sampatto. Upasako tam disva, “bhante, thokam dgametha’ti vatva tam upasanka-
mitva aha- “kahapanam te, bho purisa, dammi, tam me putakabhattam dehi’ti. So
cintesi- “imam bhattam imasmim kale masakampi na agghati, ayanca mayham
ekavareneva kahapanam deti, bhavissatettha karanan”ti cintetva “naham kahapa-
nena demi'ti aha. Evam sante dve ganha, tini ganhati imina niyamena sabbepite
kahapane datukamo jato. Itaro “annepissa atthi’ti sannaya “na demi cceva aha.
Atha nam so aha- “sace me, bho, annepi assu, tepi dadeyyam. Na kho panaham
attano atthaya ganhami, etasmim me rukkhamiule eko ayyo nisidapito, tuyhampi
kusalam bhavissati, dehi me bhattan”ti. Tena hi, bho, ganha, ahara te kahapaneti
kahapane gahetva putakabhattam adasi. Upasako bhattam gahetva hatthe
dhovitva theram upasankamitva “pattam niharatha, bhante”ti aha. Thero pattam
niharitva upaddhabhatte dinne pattam pidahi. Upasako aha- “ayam, bhante, eka-
sseva pativiso, na (1.0397) sakka maya ito bhunjitum. Tumhakamyeva me atthaya
imam pariyesitva laddham, ganhatha nam mam anukampam upadaya’ti. Thero
“atthi ettha karanan”ti gahetva sabbam paribhunji. Upasako dhamakaranena
paniyam parissavetva adasi. Tato nitthitabhattakicce there ubhopi maggam patipa-
jjimsu.

Thero upasakam pucchi- “kena karanena tvam na bhunjasi’ti. So attano gama-
nagamanavidhanam sabbam kathesi. Thero tam sutva samvegappatto cintesi-
“dukkaram upasakena katam, maya pana evarlpam pindapatam paribhunjitva
etassa katannuna bhavitabbam. Sappayasenasanam labhitva tattheva chavimam-
salohitesu sukkhantesupi nisinnapallankeneva arahattam appatva na utthahissa-
mi’'ti. Sotissamahaviharam gantva agantukavattam katva attano pattasenasanam
pavisitva paccattharanam attharitva tattha nisinno attano mulakammatthanameva



ganhi. So taya rattiya obhasamattampi nibbattetum nasakkhi. Punadivasato
patthaya bhikkhacarapalibodham chinditva tadeva kammatthanam anulomapati-
lomam vipassi. Etenupayena vipassanto sattame arune saha patisambhidahi ara-
hattam patva cintesi- “ativiya me kilantam sariram, kim nu kho me jivitam ciram
pavattissati, na pavattissati'ti. Athassa appavattanabhavam disva senasanam
patisametva pattacivaramadaya viharamajjham gantva bherim paharapetva
bhikkhusangham sannipatesi.

Sanghatthero “kena bhikkhunasangho sannipatito”ti pucchi. Maya, bhanteti.
Kimattham sappurisati. Bhante, annam kammam natthi, yesam pana magge va
phale va kankha atthi, te mam pucchantiti. Sappurisa tadisa nama bhikkhi
asantam gunam na kathenti, amhakam ettha kankha natthi. Kim pana te samvega-
karanam ahosi, kim paccayam katva arahattam nibbattanti. Bhante, imasmim
mahagame valliyavithiyam darubhandakamahatisso nama upasako attano
dhitaram bahi thapetva dvadasa kahapane ganhitva tehi ekam khiradhenum
gahetva sanghassa khirabhattasalakam patthapesi, so “dhitaram mocessami’ti
cha mase yantasalaya bhatim katva dvadasa kahapane labhitva “dhitaram moce-
ssami'ti attano geham (1.0398) gacchanto antaramagge mam disva bhikkhacara-
velaya sabbepi te kahapane datva putakabhattam ganhitva sabbam mayham
adasi. Aham tam pindapatam paribhunjitva idhagantva sappayasenasanam
labhitva “pindapacayanakammam karissami ti visesam nibbattesim, bhanteti. Tam
thanam sampatta catassopi parisa therassa sadhukaram adamsu. Sakabhavena
santhatum samattho nama nahosi. Thero sanghamajjhe nisiditva kathento kathe-
ntova “mayham kitagaram darubhandakamahatissassa hatthena phutthakale-
yeva calati’ti adhitthaya anupadisesaya nibbanadhatuya parinibbayi.

Kakavannatissamaharaja “eko kira thero parinibbuto’ti sutva viharam gantva
sakkarasammanam katva kOtagaram sajjetva theram tattha aropetva “idani citaka-
tthanam gamissama’ti ukkhipanto caletum nasakkhi. Raja bhikkhusangham
pucchi- “atthi, bhante, therena kinci kathitan’ti. BhikkhiT therena kathitavidhanam
acikkhimsu. Raja tam upasakam pakkosapetva “taya ito sattadivasamatthake
kassaci maggapatipannassa bhikkhuno putakabhattam dinnan”ti pucchi. Ama,
devati. Kena te niyamena dinnanti? So tam karanam sabbam arocesi. Atha nam
raja therassa kitagaratthanam pesesi- “gaccha tam theram sanjana, so va anno
va'ti. So gantva sanim ukkhipitva therassa mukham disva sanjanitva dvihi
hatthehi hadayam sandharento ranno santikam gantva, “deva, mayham ayyo’ti
aha. Athassa raja mahapasadhanam dapesi. Tam pasadhetva agatam “gaccha
bhatika mahatissa mayham, ayyati vatva kittagaram ukkhipa’ti aha. Upasako
“sadhu, deva’ti gantva therassa pade vanditva ubhohi hatthehi ukkhipitva attano
matthake akasi. Tasmimyeva khane kUtagaram akase uppatitva citakamatthake
patitthasi. Tasmim kale citakassa catuhipi kannehi sayameva aggijala utthahim-
sati.

“Mahantam kho panetam satthu dayajjam, yadidam satta ariyadhanani nama,
tam na sakka kusitena gahetum. Yatha hi vippatipannam puttam matapitaro ‘ayam



amhakam (1.0399) aputto’ti paribahiram karonti, so tesam accayena dayajjam na
labhati, evam kusitopi idam ariyadhanadayajjam na labhati, araddhaviriyova labha-
ti'ti dayajjamahattam paccavekkhatopi uppajjati.

“Maha kho pana te sattha. Satthuno hite matukucchimhi patisandhim gahana-
kalepi, abhinikkhamanepi, abhisambodhiyampi, dhammacakkappavattanayamaka-
patihariyadevorohana-ayusankharavossajjanesupi, parinibbanakalepi dasasaha-
ssilokadhatu kampittha. Yuttam nu te evartipassa satthuno sasane pabbajitva
kusitena bhavitun”ti evam satthumahattam paccavekkhatopi uppajjati.

“Jatiyapi tvam idani na lamakajatiko, asambhinnaya mahasammatapaveniya
agata-okkakarajavamse jatosi, suddhodanamaharajassa ca mahamayadeviya ca
natta, rahulabhaddassa kanittho, taya nama evaripena jinaputtena hutva na
yuttam kusitena viharitun”ti evam jatimahattam paccavekkhatopi uppajjati.

“Sariputtamoggallana ceva asiti mahasavaka ca viriyeneva lokuttaradhammam
pativijjhimsu, tvam etesam sabrahmacarinam maggam patipajjasi, na patipajja-
si’ti evam sabrahmacarimahattam paccavekkhatopi uppajjati.

Kucchim puretva thita-ajagarasadise vissatthakayikacetasikaviriye kusitapu-
ggale parivajjentassapi, araddhaviriye pahitatte puggale sevantassapi, thananisa-
jjadisu viriyuppadanattham ninnaponapabbharacittassapi uppajjati. Tasma adika-
mmiko kulaputto imehi ekadasahi karanehi viriyasambojjhangam samutthapetva
tadeva dhuram katva abhinivesam patthapetva anukkamena arahattam ganhati.
So yava arahattamagga viriyasambojjhangam bhaveti nama, phale patte bhavito
nama hoti.

Ekadasa dhamma pitisambojjhangassa uppadaya samvattanti- buddhanussati,
dhammasanghasila cagadevatanussati upasamanussati, lUkhapuggalaparivajja-
nata, siniddhapuggalasevanata, pasadaniyasuttantapaccavekkhanata, tadadhimu-
ttatati.

Buddhagune (1.0400) anussarantassapi hi yava upacara sakalasariram phara-
mano pitisambojjhango uppajjati, dhammasanghagune



anussarantassapi, digharattam akhandam katva rakkhitam catuparisuddhisilam
paccavekkhantassapi, gihino dasasilam pancasilam paccavekkhantassapi,
dubbhikkhabhayadisu panitabhojanam sabrahmacarinam datva “evamnama ada-
mha’ti cagam paccavekkhantassapi, gihinopi evartpe kale silavantanam dinna-
danam paccavekkhantassapi, yehi gunehi samannagata devattam patta, tatharu-

panam gunanam attani atthitam paccavekkhantassapi, samapattiya vikkhambhite

kilesa satthipi sattatipi vassani na samudacarantiti paccavekkhantassapi, cetiyada-
ssanabodhidassanatheradassanesu asakkaccakiriyaya samstucitalukhabhave

buddhadisu pasadasinehabhavena gadrabhapitthe rajasadise lukhapuggale pari-
vajjentassapi, buddhadisu pasadabahule muducitte siniddhapuggale sevanta-
ssapi, ratanattayagunaparidipake pasadaniyasuttante paccavekkhantassapi,
thananisajjadisu piti-uppadanattham ninnaponapabbharacittassapi uppajjati.
Tasma adikammiko kulaputto imehi ekadasahi karanehi pitisambojjhangam samu-
tthapetva tadeva dhuram katva abhinivesam patthapetva anukkamena arahattam
ganhati. So yava arahattamagga pitisambojjhangam bhaveti nama, phale patte
bhavito nama hoti.

Satta dhamma passaddhisambojjhangassa uppadaya samvattanti- panitabhoja-
nasevanata, utusukhasevanata, iriyapathasukhasevanata, majjhattapayogata,
saraddhakayapuggalaparivajjanata, passaddhakayapuggalasevanata, tadadhimu-
ttatati.

Panitanhi siniddham sappayabhojanam bhunjantassapi, situnhesu ca utlisu
thanadisu ca iriyapathesu sappaya-utunca iriyapathanca sevantassapi passaddhi
uppajjati. Yo pana mahapurisajatiko sabba-utu-iriyapathakkhamo hoti, na tam
sandhayetam vuttam. Yassa sabhagavisabhagata atthi, tasseva visabhage utu-iri-
yapathe vajjetva sabhage sevantassa uppajjati. Majjhattapayogo vuccati attano ca
parassa ca kammassakatapaccavekkhana. Imina majjhattapayogena uppajjati.
Yo leddudandadihi param vihethayamano vicarati, evaripam saraddhakayam
puggalam parivajjentassapi, samyatapadapanim passaddhakayam puggalam
sevantassapi, thananisajjadisu passaddhi-uppadanatthaya (1.0401) ninnaponapa-
bbharacittassapi uppajjati. Tasma adikammiko kulaputto imehi sattahi karanehi
passaddhisambojjhangam samutthapetva tadeva dhuram katva abhinivesam
patthapetva anukkamena arahattam ganhati. So yava arahattamagga passaddhi-
sambojjhangam bhaveti nama, phale patte bhavito nama hoti.

Ekadasa dhamma samadhisambojjhangassa uppadaya samvattanti- vatthuvisa-
dakiriyata, indriyasamattapatipadanata, nimittakusalata, samaye cittassa pagga-
nhanata, samaye cittassa nigganhanata, samaye sampahamsanata, samaye ajjhu-
pekkhanata, asamahitapuggalaparivajjanata, samahitapuggalasevanata, jhanavi-
mokkhapaccavekkhanata, tadadhimuttatati. Tattha vatthuvisadakiriyata ca indriya-
samattapatipadanata ca vuttanayeneva veditabba.

Nimittakusalata nama kasinanimittassa uggahakusalata. Samaye cittassa pagga-
nhanatati yasmim samaye atisithilaviriyatadihi linam cittam hoti, tasmim samaye
dhammavicayaviriyapitisambojjhangasamutthapanena tassa pagganhanam.



Samaye cittassa nigganhanatati yasmim samaye accaraddhaviriyatadihi
uddhatam cittam hoti, tasmim samaye passaddhisamadhi-upekkhasambojjhanga-
samutthapanena tassa nigganhanam. Samaye sampahamsanatati yasmim
samaye cittam pannapayogamandataya va upasamasukhanadhigamena va nira-
ssadam hoti, tasmim samaye atthasamvegavatthupaccavekkhanena samvejeti.
Attha samvegavatthuni nama- jatijarabyadhimaranani cattari, apayadukkham
pancamam, atite vattamilakam dukkham, anagate vattamilakam dukkham, paccu-
ppanne aharapariyetthimidlakam dukkhanti. Ratanattayagunanussaranena ca
pasadam janeti. Ayam vuccati “samaye sampahamsanata’ti.

Samaye ajjhupekkhanata nama yasmim samaye sammapatipattim agamma
alinam anuddhatam anirassadam arammane samappavattam samathavithipati-
pannam cittam hoti, tadassa paggahaniggahasampahamsanesu na byaparam
apajjati sarathi viya samappavattesu assesu. Ayam vuccati “samaye ajjhupekkha-
nata’ti. Asamahitapuggalaparivajjanata nama upacaram va appanam va appa-
ttanam vikkhittacittanam (1.0402) puggalanam araka parivajjanam. Samahitapugga-
lasevanata Nama upacarena va appanaya va samahitacittanam sevana bhajana
payirupasana. Tadadhimuttata nama thananisajjadisu samadhi-uppadanattham-
yeva ninnaponapabbharacittata. Evanhi patipajjato esa uppajjati. Tasma adika-
mmiko kulaputto imehi ekadasahi karanehi samadhisambojjhangam samuttha-
petva tadeva dhuram katva abhinivesam patthapetva anukkamena arahattam
ganhati. So yava arahattamagga samadhisambojjhangam bhaveti nama, phale
patte bhavito nama hoti.

Panca dhamma upekhasambojjhangassa uppadaya samvattanti- sattamajjha-
ttata, sankharamajjhattata, sattasankharakelayanapuggalaparivajjanata, sattasa-
nkharamajjhattapuggalasevanata tadadhimuttatati. Tattha dvihakarehi sattamajjha-
ttatam samutthapeti “tvam attano kammena agantva attanova kammena gami-
ssasi, esopi attano kammena agantva attanova kammena gamissati, tvam kam
kelayasi'ti evam kammassakatapaccavekkhanena ca, “paramatthato sattoyeva
natthi, so tvam kam kelayasi’ti evam nissattapaccavekkhanena cati. Dvihevaka-
rehi sankharamajjhattatam samutthapeti “idam civaram anupubbena vannavikara-
nceva jinnabhavanca upagantva padapunchanacolakam hutva vyatthikotiya
chaddaniyam bhavissati, sace panassa samiko bhaveyya, nassa evam vinassitum
dadeyya’ti evam assamikabhavapaccavekkhanena ca, “anaddhaniyam idam tava-
kalikan”ti evam tavakalikabhavapaccavekkhanena cati. Yatha ca civare, evam
pattadisupi yojana katabba.

Sattasankharakelayanapuggalaparivajjanatati ettha yo puggalo gihi va attano
puttadhitadike, pabbajito va attano antevasikasamanupajjhayakadike mamayati,
sahattheneva nesam kesacchedanasitcikammacivaradhovanarajanapattapacana-
dini karoti, muhuttampi apassanto "asuko samanero kuhim, asuko daharo ku-
n"ti bhantamigo viya ito cito ca oloketi, annena kesacchedanadinam atthaya
“muhuttam tava asukam pesetha’ti yaciyamanopi “amhepi tam attano kammam
na karema, tumhe nam gahetva kilamissatha’ti na deti, ayam sattakelayano nama.



Yo pana civarapattathalakakattarayatthi-adini mamayati, annassa hatthena para-
masitumpi na deti, tavakalikam (1.0403) yacito “mayampi imam dhanayanta na
paribhunjama, tumhakam kim dassama’ti vadati, ayam sankharakelayano nama.

Yo pana tesu dvisupi vatthlGsu majjhatto udasino, ayam sattasankharamajjhatto
nama. Iti ayam upekkhasambojjhango evarlipam sattasankharakelayanapuggalam
araka parivajjentassapi, sattasankharamajjhattapuggalam sevantassapi, thanani-
sajjadisu taduppadanattham ninnaponapabbharacittassapi uppajjati. Tasma adika-
mmiko kulaputto imehi pancahi karanehi upekkhasambojjhangam samutthapetva
tadeva dhuram katva abhinivesam patthapetva anukkamena arahattam ganhati.
So yava arahattamagga upekkhasambojjhangam bhaveti nama, phale patte
bhavito nama hoti. Iti imepi satta bojjhanga lokiyalokuttaramissakava kathita.

419. Sammaditthim bhavetiti atthangikassa maggassa adibhttam sammaditthim
briuheti vaddheti. Sesapadesupi eseva nayo. Ettha pana sammadassanalakkhana
sammaditthi. Samma-abhiniropanalakkhano sammasankappo. Sammapariggaha-
lakkhana sammavaca. Sammasamutthapanalakkhano sammakammanto. Samma-
vodapanalakkhano samma-ajivo. Sammapaggahalakkhano sammavayamo.
Samma-upatthanalakkhana sammasati. Sammasamadhanalakkhano sammasa-
madhi.

Tesu ekekassa tini tini kiccani honti. Seyyathidam, sammaditthi tava annehipi
attano paccanikakilesehi saddhim micchaditthim pajahati, nirodham arammanam
karoti, sampayuttadhamme ca passati tappaticchadakamohavidhamanavasena
asammohato. Sammasankappadayopi tatheva micchasankappadini ca pajahanti,
nirodhanca arammanam karonti. Visesato panettha sammasankappo sahajata-
dhamme samma abhiniropeti, sammavaca samma parigganhati, sammaka-
mmanto samma samutthapeti, samma-ajivo samma vodapeti, sammavayamo
samma pagganhati, sammasati samma upatthati, sammasamadhi samma pada-
hati.

Api cesa sammaditthi nama pubbabhage nanakkhana nanarammana hoti,
maggakale ekakkhana ekarammana. Kiccato pana dukkhe nananti-adini (1.0404)
cattari namani labhati. Sammasankappadayopi pubbabhage nanakkhana nanara-
mmana honti, maggakale ekakkhana ekarammana. Tesu sammasankappo
kiccato nekkhammasankappo avihimsasankappo abyapadasankappoti tini
namani labhati. Sammavacadayo tayo pubbabhage viratiyopi honti cetanayopi,
maggakkhane pana viratiyova. Sammavayamo sammasatiti idampi dvayam
kiccato sammappadhanasatipatthanavasena cattari namani labhati. Sammasa-
madhi pana pubbabhagepi maggakkhanepi sammasamadhiyeva.

Ilti imesu atthasu dhammesu bhagavata nibbanadhigamaya patipannassa
yogino bahukaratta pathamam sammaditthi desita. Ayanhi “pannapajjoto pannasa-
tthan’ti (dha. sa. 16, 20, 29, 34) ca vutta. Tasma etaya pubbabhage vipassanana-
nasankhataya sammaditthiya avijjandhakaram vidhamitva kilesacore ghatento
khemena yogavacaro nibbanam papunati. Tena vuttam- “nibbanadhigamaya pati-
pannassa yogino bahukaratta pathamam sammaditthi desita’ti.



Sammasankappo pana tassa bahukaro, tasma tadanantaram vutto. Yatha hi
heranniko hatthena parivattetva parivattetva cakkhuna kahapanam olokento ‘ayam
kGto, ayam cheko’ti janati, evam yogavacaropi pubbabhage vitakkena vitakketva
vitakketva vipassanapannaya olokayamano “ime dhamma kamavacara, ime
dhamma rlpavacaradayo’ti janati. Yatha va pana purisena kotiyam gahetva pari-
vattetva parivattetva dinnam maharukkham tacchako vasiya tacchetva kamme
upaneti, evam vitakkena vitakketva vitakketva dinnadhamme yogavacaro
pannaya “ime dhamma kamavacara, ime dhamma rlpavacara’ti-adina nayena
paricchinditva kamme upaneti. Tena vuttam- “sammasankappo pana tassa bahu-
karo, tasma tadanantaram vutto”ti.

Svayam (1.0405) yatha sammaditthiya, evam sammavacayapi upakarako.
Yathaha- “pubbe kho, gahapati, vitakketva vicaretva paccha vacam bhindati’ti
(ma. ni. 1.463). Tasma tadanantaram sammavaca vutta.

Yasma pana idancidanca karissamati pathamam vacaya samvidahitva loke
kammante payojenti, tasma vaca kayakammassa upakarikati sammavacaya ana-
ntaram sammakammanto vutto.

Catubbidham pana vaciduccaritam, tividham kayaduccaritam pahaya ubhayasu-
caritam pilrentasseva yasma ajivatthamakasilam piureti, na itarassa. Tasma tadu-
bhayanantaram samma-ajivo vutto.

Evam suddhajivena “parisuddho me 3&jivo’ti ettavata paritosam katva suttappa-
mattena viharitum na yuttam, atha kho sabba-iriyapathesu idam viriyamarabhita-
bbanti dassetum tadanantaram sammavayamo vutto.

Tato araddhaviriyenapi kayadisu catisu vatthisu sati supatthita katabbati
dassanattham tadanantaram sammasati desita.

Yasma pana evam supatthita sati samadhissa upakaranupakaranam
dhammanam gatiyo samanvesitva pahoti ekattarammane



cittam samadhetum, tasma sammasatiya anantaram sammasamadhi desitoti
veditabbo. Iti ayampi atthangiko maggo lokiyalokuttaramissakova kathito.

427. Ajjhattam rUpasanniti-adisu ajjhattariipe parikammavasena ajjhattam rtipa-
sanni nama hoti. Ajjhattanhi nilaparikammam karonto kese va pitte va akkhitara-
kaya va karoti, pitaparikammam karonto mede va chaviya va hatthapadatalesu va
akkhinam pitakatthane va karoti, lohitaparikammam karonto mamse va lohite va
jivhaya va akkhinam rattatthane va karoti, odataparikammam karonto atthimhi va
dante va nakhe va akkhinam setatthane va karoti. Tam pana sunilam supitam sulo-
hitakam su-odatakam na hoti, avisuddhameva hoti.

Eko (1.0406) bahiddha rupani passatiti yassevam parikammam ajjhattam
uppannam hoti, nimittam pana bahiddha. So evam ajjhattam parikammassa
bahiddha ca appanaya vasena “ajjhattam riipasanni eko bahiddha rGpani passati’ -
ti vuccati. Parittaniti avaddhitani. Suvannadubbannaniti suvannani va honti dubba-
nnani va, parittavaseneva idam abhibhayatanam vuttanti veditabbam. Tani abhibhu-
yyati yatha nama sampannagahaniko katacchumattam bhattam labhitva “kim
ettha bhunjitabbam atthi’ti sankaddhitva ekakabalameva karoti, evameva nanutta-
riko puggalo visadanano “kim ettha parittake arammane samapajjitabbam atthi,
nayam mama bharo’ti tani riGpani abhibhavitva samapajjati, saha nimittuppadene-
vettha appanam papetiti attho. Janami Passamiti imina panassa abhogo kathito.
So ca kho samapattito vutthitassa, na antosamapattiyvam. Evamsanni hotiti abho-
gasannayapi jhanasannayapi evamsanni hoti. Abhibhavasanna hissa antosama-
pattiyampi atthi, abhogasanna pana samapattito vutthitasseva.

Appamananiti vaddhitappamanani, mahantaniti attho. Abhibhuyyati ettha pana
yatha mahagghaso puriso ekam bhattavaddhitakam labhitva “annampi hotu, kim
etam mayham karissati'ti tam na mahantato passati, evameva nanuttaro puggalo
visadanano “kim ettha samapajjitabbam, nayidam appamanam, na mayham citte-
kaggatakarane bharo atthi’ti tani abhibhavitva samapajjati, saha nimittuppadene-
vettha appanam papetiti attho.

Ajjhattam artipasanniti alabhitaya va anatthikataya va ajjhattartipe parikamma-
sannavirahito.

Bahiddha rupani passatiTi yassa parikammampi nimittampi bahiddhava
uppannam, so evam bahiddha parikammassa ceva appanaya ca vasena
“ajjhattam arlpasanni ekova bahiddha rGpani passati'ti vuccati. Sesamettha catu-
ttha-abhibhayatane vuttanayameva. Imesu pana catusu parittam vitakkacaritava-
sena agatam, appamanam mohacaritavasena, suvannam dosacaritavasena,
dubbannam ragacaritavasena (1.0407). Etesanhi etani sappayani, sa ca nesam
sappayata vittharato visuddhimagge cariyaniddese vutta.

Pancama-abhibhayatanadisu nilaniti sabbasangahakavasena vuttam. Nilavanna-
niti vannavasena. Nilanidassananiti nidassanavasena, apannayamanavivarani
asambhinnavannani ekanilaneva hutva dissantiti vuttam hoti. Nilanibhasaniti idam
pana obhasavasena vuttam, nilobhasani nilappabhayuttaniti attho. Etena nesam
suvisuddhatam dasseti. Visuddhavannavaseneva hi imani cattari abhibhayata-



nani vuttani. “Nilakasinam ganhanto nilasmim nimittam ganhati pupphasmim va
vatthasmim va vannadhatuya va’ti-adikam panettha kasinakarananca parika-
mmanca appanavidhananca sabbam visuddhimagge vittharato vuttameva. Imani

pana attha abhibhayatanajjhanani vattanipi honti vattapadakanipi vipassanapada-
kanipi ditthadhammasukhaviharanipi abhinnapadakanipi nirodhapadakanipi, loki-
yaneva pana na lokuttaraniti veditabbani.

435. Rupi rupani passatiti ettha ajjhattam kesadisu nilakasinadisu nilakasinadi-
vasena uppaditam rdpajjhanam ridpam, tam assa atthiti rupi. Bahiddha rupani
passatiti bahiddhapi nilakasinadini ripani jhanacakkhuna passati. Imina ajjhattaba-
hiddhavatthukesu kasinesu uppaditajjhanassa puggalassa cattaripi ripavacara-
jjnanani dassitani. Ajjhattam ardpasanniti ajjhattam na rlipasanni, attano kesadisu
anuppaditarupavacarajjhanoti attho. Imina bahiddhaparikammam katva bahi-
ddhava uppaditajjhanassa puggalassa ripavacarajjhanani dassitani.

Subhantveva adhimutto hotiti imina suvisuddhesu niladisu vannakasinesu
jhanani dassitani. Tattha kincapi anto-appanayam subhanti abhogo natthi, yo
pana visuddham subham kasinarammanam katva viharati, so yasma “subhanti
adhimutto hoti’ti vattabbatam apajjati, tasma evam desana kata. Patisambhida-
magge pana “katham subhantveva adhimutto hotiti vimokkho- idha bhikkhu metta-
sahagatena cetasa ekam disam pharitva viharati ...pe... mettaya bhavitatta satta
(1.0408) appatikkula honti. Karunasahagatena ...pe... muditasahagatena ...pe...
upekkhasahagatena cetasa ekam disam pharitva viharati ...pe... upekkhaya
bhavitatta satta appatikkdla honti. Evam subhantveva adhimutto hotiti vimo-
kkho’ti (pati. ma. 1.212) vuttam. Sabbaso ripasannananti-adisu yam vattabbam,
tam sabbam visuddhimagge vuttameva.

443. Pathavikasinam bhavetiti ettha pana sakalatthena kasinam, pathavi eva
kasinam pathavikasinam. Parikammapathaviyapi uggahanimittassapi patibhaga-
nimittassapi tam nimittam arammanam katva uppannajjhanassapi etam adhiva-
canam. ldha pana pathavikasinarammanam jhanam adhippetam. Tam hesa
bhaveti. Apokasinadisupi eseva nayo.

Imani pana kasinani bhaventena silani sodhetva parisuddhasile patitthitena
yvassa dasasu palibodhesu palibodho atthi, tam upacchinditva kammatthanada-
yakam kalyanamittam upasankamitva attano cariyanukllavasena yam yassa
sappayam, tam tena gahetva kasinabhavanaya ananuripam viharam pahaya anu-
ripe viharantena khuddakapalibodhupacchedam katva sabbam bhavanavi-
dhanam aparihapentena bhavetabbani. Ayamettha sankhepo, vittharo pana visu-
ddhimagge (visuddhi. 1.38 adayo) vutto. Kevalanhi tattha vinnanakasinam
nagatam, tam atthato akasakasine pavattavinnanam. Tanca kho arammanava-
sena vuttam, na samapattivasena. Tanhi anantam vinnananti arammanam katva
esa vinnanancayatanasamapattim bhavento vinnanakasinam bhavetiti vuccati.
Imanipi dasa kasinani vattanipi honti vattapadakanipi vipassanapadakanipi dittha-
dhammasukhaviharatthanipi abhinnapadakanipi nirodhapadakanipi, lokiyaneva
pana na lokuttarantti.



453. Asubhasannam bhavetiti asubhasanna vuccati uddhumatakadisu dasasu
arammanesu uppanna pathamajjhanasahagata sanna, tam bhaveti briheti
vaddheti, anuppannam uppadeti, uppannam anurakkhatiti attho. Dasannam pana
asubhanam bhavananayo sabbo visuddhimagge (visuddhi. 1.102 adayo) vittharito-
yeva (1.0409). Maranasannam bhavetiti sammutimaranam, khanikamaranam,
samucchedamarananti tividhampi maranam arammanam katva uppajjanaka-
sannam bhaveti, anuppannam uppadeti, uppannam anurakkhatiti attho. Hettha
vuttalakkhana va maranassatiyeva idha maranasannati vutta, tam bhaveti uppa-
deti vaddhetiti attho. Bhavananayo panassa visuddhimagge (visuddhi. 1.167
adayo) vittharitoyeva. Ahare patiklilasanfnam bhavetiti asitapitadibhede kabalikare
ahare gamanapatikiladini nava patikdlani paccavekkhantassa uppajjanaka-
sannam bhaveti, uppadeti vaddhetiti attho. Tassapi bhavananayo visuddhimagge
vittharitoyeva. Sabbaloke anabhiratisannam bhavetiti sabbasmimpi tedhatuke
loke anabhiratisannam ukkanthitasannam bhavetiti attho. Aniccasannam bhave-
titi pancannam upadanakkhandhanam udayabbayannathattapariggahikam
pancasu khandhesu aniccanti uppajjanakasannam bhaveti. Anicce dukkhasannam
bhavetiti anicce khandhapancake patipilanasankhatadukkhalakkhanaparigga-
hikam dukkhanti uppajjanakasannam bhaveti. Dukkhe anattasannam bhavetiti
patipilanatthena dukkhe khandhapancake avasavattanakarasankhata-anattala-
kkhanapariggahikam anattati uppajjanakasannam bhaveti. Pahanasaninam bhave-
titi pancavidham pahanam arammanam katva uppajjanakasannam bhaveti. Viraga-
sannam bhavetiti pafcavidhameva viragam &adrammanam katva uppajjanaka-
sannam bhaveti. Nirodhasannam bhavetiti sankharanirodham arammanam katva
uppajjanakasannam bhaveti. Nibbanam arammanam katva uppajjanakasanna-
ntipi vadanti. Ettha ca sabbaloke anabhiratasanna, aniccasanna, anicce dukkhasa-
nnati imahi tithi sannahi balavavipassana kathita. Puna aniccasannam bhavetiti-a-
dikahi dasahi sannahi vipassanasamarambhova kathito.

473. Buddhanussatinti-adini vuttatthaneva.

483. Pathamajjhanasahagatanti pathamajjhanena saddhim gatam pavattam,
pathamajjhanasampayuttanti attho. Saddhindriyam bhavetiti pathamajjhanasaha-
gatam katva saddhindriyam bhaveti bruheti vaddheti. Esa nayo sabbattha.

Apara-accharasanghatavaggavannana.

19. Kayagatasativaggavannana

563. Cetasa (1.0410) phutoti ettha duvidham pharanam apopharananca dibba-
cakkhupharananca. Tattha apokasinam samapajjitva apena pharanam apopha-
ranam nama. Evam phutepi mahasamudde sabba samuddangama kunnadiyo
antogadhava honti. Alokam pana vaddhetva dibbacakkhuna sakalasamuddada-
ssanam dibbacakkhupharanam nama. Evam phutepi mahasamudde sabba maha-



samuddangama kunnadiyo antogadhava honti. Antogadha tassati tassa
bhikkhuno bhavanaya abbhantaragatava honti. Vijjabhagiyati ettha sampayogava-
sena vijjam bhajantiti vijjabhagiya, vijjabhage vijjakotthase vattantitipi vijjabhagiya.
Tattha vipassanananam manomayiddhi cha abhinnati attha vijja, purimena
atthena tahi sampayuttadhammapi vijjabhagiya. Pacchimena atthena tasu ya
kaci eka vijja vijja, sesa vijjabhagiyati evam vijjapi vijjasampayuttadhammapi vijja-
bhagiyateva veditabba.

564. Mahato samvegayati mahantassa samvegassa atthaya. Uparipadadva-
yepi eseva nayo. Ettha ca mahasamvego nama vipassana, maha-attho nama
cattaro magga, mahayogakkhemo nama cattari samannaphalani. Atha va maha-
samvego nama saha vipassanaya maggo, maha-attho nama cattari samannapha-
lani, mahayogakkhemo nama nibbanam. Satisampajannayati satiyd ca nanassa
ca atthaya. Nanadassanapatilabhayati dibbacakkhuhanaya. Ditthadhammasukha-
viharayaTi imasmimyeva paccakkhe attabhave sukhaviharatthaya. Vijjavimuttipha-
lasacchikiriyayati vijjavimuttinam phalassa paccavekkhakaranatthaya. Ettha ca
vijjati maggapanna, vimuttiti tamsampayutta sesadhamma. Tesam phalam nama
arahattaphalam, tassa sacchikiriyayati attho.

571. Kayopi passambhatiti namakayopi karajakayopi passambhati, vipasanta-
daratho hoti. Vitakkavicarapiti ete dhamma dutiyajjhanena vipasammanti nama,
idha pana olarikavipasamam sandhaya vuttam. Kevalati (1.0411) sakala, sabbe
niravasesati attho. Vijjabhagiyati vijjakotthasiya, te hettha vibhajitva dassitava.

574. Avijja pahiyatiti atthasu thanesu vattamilakam bahalandhakaram maha-
tamam annanam pahiyati. Vijja uppajjatiti arahattamaggavijja uppajjati. Asmimano
pahiyatiti asmiti navavidho mano pahiyati. AnusayaTi



satta anusaya. Samyojananiti dasa samyojanani.

575. Pannapabhedayati pannaya pabhedagamanattham. Anupadaparinibbana-
yati apaccayaparinibbanassa sacchikiriyatthaya.

576. Anekadhatupativedho hotiti attharasannam dhatinam lakkhanapativedho
hoti. Nanadhatupativedho hotiti tasamyeva attharasannam dhatinam nanabha-
vena lakkhanapativedho hoti. Anekadhatupatisambhida hotiti imina dhatubheda-
nanam kathitam. Dhatupabhedananam nama “imaya dhatuya ussannaya idam
nama hot'ti jananapanna. Tam panetam dhatubhedananam na sabbesam hoti,
buddhanameva nippadesam hoti. Tam sammasambuddhena sabbaso na kathitam.
Kasma? Tasmim kathite attho natthiti.

584. Pannapatilabhayati-adini solasa padani patisambhidamagge “sappurisa-
samsevo, saddhammasavanam, yonisomanasikaro, dhammanudhammapatipatti.
Ime kho, bhikkhave, cattaro dhamma bhavita bahulikata pannapatilabhaya samva-
ttanti ...pe... nibbedhikapannataya samvattanti’ti evam matikam thapetva vitthari-
taneva. Vuttanhetam (pati. ma. 3.4)-

Pannapatilabhaya samvattantiti. “Katamo pannapatilabho? Catunnam magga-
nananam, catunnam phalanananam, catunnam patisambhidanananam, channam
abhinnanananam, tesattatinam nananam, sattasattatinam nananam labho pati-
labho pattisampatti phassana sacchikiriya upasampada, pannapatilabhaya samva-
ttantiti ayam pannapatilabho.

Pannavuddhiya (1.0412) samvattantiti. “Katama pannavuddhi? Sattannanca
sekkhanam puthujjanakalyanakassa ca panna vaddhati, arahato panna vaddhita-
vaddhana, pannavuddhiya samvattantiti ayam pannavuddhi.

Pannavepullaya samvattantiti. “Katamam pannavepullam? Sattannanca
sekkhanam puthujjanakalyanakassa ca panna vepullam gacchati, arahato panna
vepullam gata, pannavepullaya samvattantitiidam pannavepullam.

Mahapannataya samvattantiti. “Katama mahapanna? Mahante atthe parigga-
nhatiti mahapanna, mahante dhamme ...pe... mahanta niruttiyo, mahantani pati-
bhanani, mahante silakkhandhe, mahante samadhipannavimuttivimuttinanadassa-
nakkhandhe, mahantani thanatthanani, mahanta viharasamapattiyvo, mahantani
ariyasaccani, mahante satipatthane, sammappadhane, iddhipade, mahantani
indriyani, mahantani balani, mahante bojjhange, mahante ariyamagge, mahantani
samannaphalani, mahabhinnayo, mahantam paramattham nibbanam parigganha-
titi mahapanna, mahapannataya samvattantiti ayam mahapanna.

Puthupannataya samvattantiti. “Katama puthupanna? Puthu nanakkhandhesu
nanam pavattatiti puthupanna. Puthu nanadhatisu, puthu nana-ayatanesu, puthu
nanapaticcasamuppadesu, puthu nanasunnatamanupalabbhesu, puthu nana-a-
tthesu, dhammesu, niruttisu, patibhanesu, puthu nanasilakkhandhesu, samadhipa-
nnavimuttivimuttinanadassanakkhandhesu, puthu nanathanatthanesu, puthu nana-
viharasamapattisu, puthu nana-ariyasaccesu, puthu nanasatipatthanesu, samma-
ppadhanesu, iddhipadesu, indriyesu, balesu, bojjhangesu, puthu nana-ariyama-
ggesu, puthu nanasamannaphalesu, puthu nana-abhinnasu nanam pavattatiti



puthupan
nibbane
panna.

Vipulapannataya (1.0413) samvattantiti. “Katama vipulapanna? Vipule atthe
pariganhatiti vipulapanna ...pe... vipulam paramattham nibbanam pariganhatiti
vipulapanna, vipulapannataya samvattantiti ayam vipulapanna.

Gambhirapannataya samvattantiti. “Katama gambhirapanna? Gambhiresu
khandhesu nanam pavattatiti gambhirapanna. Puthupannasadiso vittharo.
Gambhire paramatthe nibbane hanam pavattatiti gambhirapanna, gambhirapanna-
taya samvattantiti ayam gambhirapanna.

Asamantapannataya samvattantiti. “Katama asamantapanna? Yassa pugga-
lassa atthavavatthanato atthapatisambhida adhigata hoti sacchikata phassita
pannaya. Dhammaniruttipatibhanavavatthanato patibhanapatisambhida adhigata
hoti sacchikatd phassita pannaya, tassa atthe ca dhamme ca niruttiya ca pati-
bhane ca na anno koci sakkoti abhisambhavitum, anabhisambhavaniyo ca so
annehiti asamantapanno.

Puthujjanakalyanakassa panna atthamakassa pannaya diire vidiire suvidiire na
santike na samanta, puthujjanakalyanakam upadaya atthamako asamantapanno.
Atthamakassa panna sotapannassa pannaya dire ...pe... atthamakam upadaya
sotapanno asamantapanno. Sotapannassa panna sakadagamissa pannaya. Saka-
dagamissa panna anagamissa pannaya. Anagamissa panna arahato pannaya.
Arahato panna paccekabuddhassa pannaya dire vidire suvidlire na santike na
samanta, arahantam upadaya paccekabuddho asamantapanno. Paccekabu-
ddhanca sadevakanca lokam upadaya tathagato araham sammasambuddho
aggo asamantapanno.

Pannapabhedakusalo pabhinnanano ...pe... te panham abhisankharitva abhisa-
nkharitva tathdgatam upasankamitva pucchanti gtlhani ca paticchannani ca,
kathita visajjita ca te panha bhagavata honti nidditthakarana, upakkhittaka ca te
bhagavata sampajjanti. Atha kho bhagava tattha atirocati yadidam pannayati aggo
asamantapanno, asamantapannataya samvattantiti ayam asamantapanna.

Bhiripannataya (1.0414) samvattantiti. “Katama bhiripanna? Ragam abhibhu-
yyatiti bhliripanna, abhibhavitati bhiripanna. Dosam, moham, kodham, upanaham,
makkham, palasam, issam, macchariyam, mayam, satheyyam, thambham,
sarambham, manam, atimanam, madam, pamadam, sabbe kilese, sabbe ducca-
rite, sabbe abhisankhare, sabbe bhavagamikamme abhibhuyyatiti bhiripanna,
abhibhavitati bhiripanna. Rago ari, tam arim maddanipannati bhiripanna, doso,
moho ...pe... sabbe bhavagamikamma ari, tam arim maddanipannati bhiripanna.
Bhiri vuccati pathavi, taya pathavisamaya vitthataya vipulaya pannaya samanna-
gatoti bhiripanno. Apica pannaya etam adhivacanam bhiri medha parinayikati,
bhiripannataya samvattantiti ayam bhiripanna.

Pannabahullaya samvattantiTi. “Katamam pannabahullam? Idhekacco p
garuko hoti pannacarito pannasayo pannadhimutto pannadhajo pannaketu p

dhipateyyo vicayabahulo pavicayabahulo okkhayanabahulo samokkhayanaba-
hulo sampekkhayanadhammo vibhutavihari taccarito taggaruko tabbahulo
tanninno tappono tappabbharo tadadhimutto tadadhipateyyo, yatha ganagaruko
vuccati ganabahulikoti, civaragaruko pattagaruko senasanagaruko vuccati senasa-
nabahulikoti, evamevam idhekacco pannagaruko hoti pannacarito ...pe... tada-
dhipateyyo, pannabahullaya samvattantitiidam pannabahullam.

Sighapannataya samvattantiti. “Katama sighapanna? Sigham sigham silani
pariplretiti sighapanna. Sigham sigham indriyasamvaram, bhojane mattannutam,
jagariyanuyogam, silakkhandham, samadhi-panna-vimutti-vimuttinanadassana-
kkhandham paripiretiti sighapanna. Sigham sigham thanatthanani pativijjhati.
Viharasamapattiyo paripureti. Ariyasaccani pativijjhati. Satipatthane bhaveti.
Sammappadhane iddhipade indriyani balani bojjhange ariyamaggam bhavetiti
sighapanna. Sigham sigham samannaphalani sacchikarotiti sighapanna. Sigham
sigham abhinnayo pativijjhatiti sighapanna. Sigham sigham paramattham
nibbanam sacchikarotiti sighapanna, sighapannataya samvattantiti ayam sigha-
panna.

Lahupannataya (1.0415) samvattantiti. “Katama lahupanna? Lahum lahum
silani pariptretiti lahupanna ...pe... lahupannataya samvattantiti ayam lahupanna.

Hasapannataya samvattantiti. “Katama hasapanna? I|dhekacco vedabahulo
tutthibahulo hasabahulo pamojjabahulo silani pariptretiti hasapanna ...pe... para-
mattham nibbanam sacchikarotiti hasapanna, hasapannataya samvattantiti ayam
hasapanna.

Javanapannataya samvattantiti. “Katama javanapanna? Yam kinci ripam atita-
nagatapaccuppannam, ya kaci vedana, ya kaci sanna, ye keci sankhara,
yamkinci vinnanam atitanagatapaccuppannam ajjhattam va bahiddha va olarikam
va sukhumam va hinam va panitam va yam dire santike va, sabbam vinnanam
aniccato khippam javatitijavanapanna, dukkhato, anattato khippam javatiti javana-
panna. Cakkhum ...pe... jaramaranam atitanagatapaccuppannam aniccato,
dukkhato, anattato khippam javatiti javanapanna. Ripam atitanagatapaccu-
ppannam aniccam khayatthena, dukkham bhayatthena, anatta asarakatthenati
tulayitva tirayitva vibhavayitva vibhtutam katva rupanirodhe nibbane khippam java-
titi javanapanna ...pe... jaramarananirodhe nibbane khippam javatitijavanapanna.
Ripam ...pe... jaramaranam atitanagatapaccuppannam khayadhammam vaya-
dhammam viragadhammam nirodhadhammanti tulayitva tirayitva vibhavayitva
vibhiitam katva jaramarananirodhe nibbane khippam javatiti javanapanna, javana-
pannataya samvattantiti ayam javanapanna.

Tikkhapannataya samvattantiTi. “Katama tikkhapanna? Khippam kilese chinda-
titi tikkhapanna. Uppannam kamavitakkam, vyapadavitakkam, vihimsavitakkam
uppannuppanne papake akusale dhamme nadhivaseti pajahati vinodeti byantika-
roti anabhavam gametiti tikkhapanna. Uppannam ragam, dosam, moham ...pe...
sabbe bhavagamikamme nadhivaseti pajahati vinodeti byantikaroti anabhavam
gametiti tikkhapanna. Ekasmim asane cattaro ariyamagga cattari samannapha-



lani catasso patisambhidayo cha abhinhayo adhigata honti sacchikata phassita
pannayati tikkhapanna, tikkhapannataya samvattantiti ayam tikkhapanna.

Nibbedhikapannataya (1.0416) samvattantiti. “Katama nibbedhikapanna? Idhe-
kacco sabbasankharesu ubbegabahulo hoti uttasabahulo ukkanthanabahulo ara-
tibahulo anabhiratibahulo bahimukho na ramati sabbasankharesu, anibbiddha-
pubbam appadalitapubbam lobhakkhandham nibbijjhati padaletiti nibbedhika-
panna, anibbiddhapubbam appadalitapubbam dosakkhandham, mohakkhandham,
kodham, upanaham ...pe... sabbe bhavagamikamme nibbijjhati padaletiti nibbe-
dhikapanna, nibbedhikapannataya samvattantiti ayam nibbedhikapanna”.

Evam patisambhidamagge vuttanayenevettha attho veditabbo. Kevalanhi tattha
bahuvacanam, idha ekavacananti ayameva viseso. Sesam tadisamevati. Ima ca
pana solasa mahapanna lokiyalokuttaramissakava kathita.

Kayagatasativaggavannana.

20. Amatavaggavannana

600-611. Amatam te, bhikkhave, na paribhuhjantiti maranavirahitam nibbanam
na paribhunjantiti attho. Nanu ca nibbanam lokuttaram, kayagatasati lokiya,
katham tam paribhunjanta amatam paribhunjantiti? Tam bhavetva adhigantabbato.
Kayagatanhi satim bhavento amatamadhigacchati, abhavento nadhigacchati.
Tasma evam vuttam. Etenupayena sabbattha attho veditabbo. Api cettha vira-
ddhanti viradhitam nadhigatam. Araddhanti paripunnam. Pamadimsti pamajjanti.
Pamutthanti sammuttham vissaritam nattham va. Asevitanti adito sevitam. Bhavi-
tanti vaddhitam. Bahulikatanti punappunam katam. Anabhinnatanti nata-abhi-
nnaya ajanitam.



Aparinfnatanti nataparinnavaseneva aparinnatam. Asacchikatanti apaccakkha-
katam. Sesam sabbattha uttanatthamevati.

Amatavaggavannana.

Manorathapiraniya anguttaranikaya-atthakathaya sahassasuttantaparima-
nassa



